
Preface
This publication is the New Testament in the Nafe language. The 3000 speakers of

Nafe live in Southeast Tanna, which is located in TAFEA province in southern Vanuatu.
The New Testament in the Nafe language was translated during the years 2003 to 2013
by the South Tanna Translation and Literacy Project.

Nagkiariien sa rakupwan

In i nagkiariien savai translesen rinostat mo wok irs meste ro sampam

Fwe kupwan aposol me savai lesu Kristo mine narmama me nepwin ipaka ti nirsha
hamaorai nakukus me savai Niutestamen. Iroha hamorai nakukus me naha ia nagkiariien
i Krik. Ro iaminhi ira ti nari na ma nagkiariien savai nokur Kris romwhen ia kampani
nagkiariien ia kwopun naha Metel Ist fwe kupwan. Fwe kupwan narmama me ia Metel
Ist nagkiariien me savanraha hanstui pehe ira sapamsaps, mots ko krai nokukus riti ia
nagkiariien i Krik iroha pam havsini mhaukursn nipwran ti nari na ms in ns kampani
nagkiariien savenraha. Ipwet mine ko ikevsini nagkiariien i Krik ikats ma ro iaminhi ira
mine: 'Ev &pxfi v 6 Adyog, kai 6 Adyog v mpdg TOV Bebv, kai 0ed¢ Av 6 Adyog. (Jon 1:1)

Kuverai raka Niutestamen fwe kupwan ia nagkiariien Krik, kurirs ira nagkiariien
amasan savai lesu Kristo ruviris meven mwi meste nari fwe kwopun me nepwin
narmama hareirei nagkiariien Krik ikin. Ro iaminhi irs narmama me ia kwopun me naha
hanamamwur menamhauvsini nagkiariien Krik ia Niutestamen ruvehe ia nagkiariien me
sovenraha sapamsapa.

Ia nuk 2001 nakur ia Tena samame kamhani nagkiariien i Nofe homter ia kusen riti
savonraha savai nuvsiniien nagkiariien ruvehe ia Nofe. Kani naghi kusen nsha ma
Saot Tana Translesen mo Litresi Projek. Kurirs irs narmama ia kusen noaha harhi pen
naresien riti reven ti Vanuatu Baebol Translesen (VBT) fwe ia Vila. Narmama ia kusen
savai nuvsiniien nagkiariien ruvehe ia Nofe rares VBT ma tratui ro iarmama riti truvehe

masitu ia niraha ti noien wok. Iermama sa trasitu iaminha irs kani wok savenhi ma in
romwhen ia advaesa. Ia 2003 VBT rarhi pen advaesa riti revon mars tegin narmama

fwe ia rukwanu naha Ienmarei. Napin advaesa naha ruvauvehe raka, nana rukwanu
me mine nimwafwaki me fwe Irupou meste nari fwe Krinpoen harhi pen narmama me

savonraha hauvan karu keru mhousasimwin iroha me ia Kwamera. Ia nakureien naha
savanraha, iroha harpwi raginraha ia niroha me nepwin ma tuhamowok ipaka ti advaesa,

mamhoauvsini nagkiariien ia Niutestamen ruvehe ia nagkiariien i Nafe. Ia nuk 2004 kusen
savai nuvsiniien nagkiariien ruvehe ia Nofe roeite mwi narmama me hamsuku pen ia
rukwanu me mine nimwafwaki me pam. Normama me naha hoauvehe mhaseni noien
tukrai nagkiariien Noafe ira. Ro iaminhi irs kusen savai nuvsiniien nagkiariien ruvehe
ia Nafe rinamo vi wok savanhi ia nuk 2004, marki meste mo sampam ia Niutestamen
ia nuk 2013. Ia nuk 2013 kusen savai nuvsiniien nagkiariien ruvehe ia Nafe roeite mwi
narmama ia rukwanu me mine nimwafwaki me pam hauvehe kavsini irapw Niutestamen

iroha pam haregi fwe Matiu meste Revelesen. Napin hauvaregi pam haseni ms ramasan
pam.

Suatuk sa transleta me hanesi pen ti nuvsiniien nagkiariien ia Niutestamen ruvehe ia
nagkiariien i Nafe
Nagkiariien i Krik kimarai Niutestamen ira fwe kupwan rops ia nagkiariien i Nofe
narmama ia Saot Tana kamhani ipwet mine. Ko transleta me hauvsini nagkiariien Krik
ruvehe ia nagkiariien i Nafe resi pen noien savai nagkiariien nakur Kris kamhani fwe
kupwan, mata saon savenhi tripkatukwatukw mha. Ro iaminhi ira, napin transleta me ho
pari wok irsha advaesa, iroha hamwur ma (1) translesen savenraha trini irapw nipwrai
nagkiariien savai nagkiariien Krik, nans (2) translesen savenraha tresi pen atukwatukw
nagkiariien i Nafe mine suatuk so narmama kamhani nagkiariien i Nofe ipwet mine.

Napin transleta me ho pari wok irsha advaesa, iraha hati pen pik ia Niutestamen kimarai
ia nagkiariien Krik kupwan. Mata hati pen mwi ia translesen me nepwin. Translesen me
naha hati pen pik ia nirsha irsha i Revised Standard Version (RSV), Good News Bible
(GNB), mine Bislama (BSL).

Nagkiariien mi naha kani irau ma futnot mine refrens
Tikavsini Niutestamen i ia nagkiariien i Nafe, matoni ia kwopun me nepwin leta
riti kimoarai ramemak ute ia nusvenhi nagkiariien riti. Tiketoni ma ro iaminhi ire

(™). Leta noha ramahatan pen ma nagkiariien riti ramamak inharipw anan ia nimwai
nakukus naha ikamavsini. Tikevsini nagkiariien naha inharipw anan ramahaten nipwrai
nagkiariien riti us suatuk riti mwi ti nuvsiniien nagkiariien naha ruvehe ia Nofe. Kani
nagkiariien sa ro iaminha irs mos futnot.

Kwopun kimarai pen futnot me ikin ia nimwai nokukus tiketoni mwi inharipw ira
nagkiariien me nepwin kamhani vas me nepwin mwi ia Nokukus Ikinan. Kani vas me
naha ma refrens. Tikavsini refrens me noha trahatsn vas me nepwin mwi ia Nokukua
Ikinan kamhagkiari ia nari riti remwhen ia vas noha kino mak irs ramagkiari mwi irs.

Nonimwi nari me

Tikavsini pam Niutestamen i ia nagkiariien i Nafe, mars matoni mwi nipari nakukus
riti mwi naha ikin nanimwi nari me hapik ira. Nonimwi nari me naha trasitu ia niram
mo tikukuran amasan mwi narimnari me nepwin Nokukus Ikinan ramagkiari irs mata
nepwin riwan ia Vanuatu. Tikati pen ia nanimwi nari me nasha matoni narimnari me
romwhen ia nei me, us narimiru me, us narimnari me nepwin savai naraien i nakur Isrel
mine nakur Rom hanars irs fwe kupwan mats riwen ia Vanuatu.

Map me
Tikavsini Niutestamen i ia nagkiariien i Nafe, matoni map me nepwin. la map me
naha tiketoni kwopun me nepwin lesu ramaven ikin fwe kupwan. Map me nepwin
mwi kamhahaten navenien me savai Pol napin in ramavan irs mamevan ia kwopun me
mamovisau irapw nagkiariien amasan savai lesu Kristo.

Nakukus sa rani irapw nipwrai nagkiariien me (Diksonari)

Trini minus iketoni nagkiariien riti ia Niutestamen sa ikreirei nipwran ramasan ma
tikemwur matoni me kimorai pen nagkiariien naha ia diksonari us rekom. Diksonari
naha in nipari nakukus sampam, mamini irapw nipwrai nagkiariien me nepwin.

Nipwrai niniien me

Trini minua ikokeikei ma tikahatan narmama ia nari riti ss Nekukus Ikinan ramagkiari

irs, ramasan ma tikatoni nipari nakukus sa rani nipwrai niniien me.

0:: Hemia nao wan futnot.

Matiu

Nagkiariien sa rani ma nofe i nokukus
Noakukus i Matiu rimarai ramagkiari ia nagkiariien amasan savei Kumwesan mamini
mo iama i kani ma Mesaea sa profet kupwan me hamoni ma truvehe ruvauvehe raka.
Mesaea naha in naha Iesu sa ruvehe ma truvehimiru nakur Isrel mine narmama ripko

mbha iraha nakur Isrel. Matiu in riti ia twelef narmama me savai lesu in rimarai nakukua
i, Matiu rimarai raka nakukua i kurirs nakur Rom housi testesi nimwa savei Kumwesan
fwe Jerusalem ia nuk 70. Mak mine Luk irau mwi krimarai nakukus sa ramagkiari ia

nimiruien savai lesu. Mata nakukus savei Matiu ramagkiari ia narimnari me nepwin
samame hopa ia nakukus sovenrau. Matiu ramagkiari pik ia Iesu ma in Mesaea sa
nakukus savai Oltestamen rinamagkiari ira. Nogkiariien so Matiu ramagkiari pik irs in
i: “Nitota so Kumwesan ramarimanu ira” ua “Nitatas ia neiai.” Tkavsini nagkiariien nsha
fwe ia Oltestamen. Ro iaminhi ira mine narmama hapik rerinraha rirhi me Matiu rimorai

nakukua i ramevan ti nokur Isrel. Matiu rimarai ia nokukua savanhi ma Iesu Kristo in
iahaton asori. lesu rahaten kitaha ia loa savei Kumwesan mine nitato sa Kumwesan
ramarimanu ira.

Kaha kupwan me savai lesu Kristo
1 X*Kwopi nagkiariien i rani naghi kaha kupwan me savai Iesu Kristo. In kwanakwus
savai Kig Tevit mine kwanakwus savai Epraham.
2Epraham in tata savai Aesak,
Aesak in tata savai Jekop,

Jekop in tata savai Juta mine piavni me,

3%Juta in tata savai Peres mine Sara. Mama savonrau no Tamar.
Peres in tata savoi Hesron,
Hesron in tata sovai Ram,

4RamT in tata savei Aminatap,
Aminatap in tata savai Nason,
Nason in tata savai Salmon,
5%Salmon in tata savai Poas. Mama savai Poas na Rehap.
Poas in tata savai Opet. Mama savai Opet na Rut.#
Opet in tata savai Jese,
6 XJese in tata savai Kig Tevit.
Kig Tevit in tata savai Solomon. Mama savai Solomon na Patsepa pran savai Uria
kupwan.
7Solomon in tata savai Rehopoam,
Rehopoam in tata savai Apia,
Apia in tata savoi Asa.$
8 Asa in tata sovai Jehosafat,
Jehosafat in tata savai Joram,
Joram i tata savai Usia,
9 Usia in tata savai Jotam,
Jotam in tata savai Ahas,
Ahas in tata savai Hesekia,
10 Hesekia in tata saveai Manase,
Manase in tata savei Amon,
Amon in tata sovai Josaea,

© 11: Jen22:18, 1Kron 17:11, Luk 3:23-38 © 1:2: Jutamine piovni me iroha pam twelef. Iraha naha
kaha kupwan me savai nakur Isrel. ** 1:3: Jen 38:29-30, Rut 4:18-22 T 14 Naghin riti mwi
Aram (1Kron 2:9) ¥ 15 Rut4:13-17 ¥ 1:5: ovsini nokukua noha Rut ia Oltestamen ¥ 1:6:
2saml12:24  § 1:7: Naghin riti mwi ma Asaf

11%osaea in tata sovai Jekonaea mine piavni me. Ia napin naha kinarhi irapw nakur Isrel
haier mhauvan ia tans Papilon.
12 %13 napin naha nakur Isrel hamaier ira mhauvan ia tanas Papilon, Jekonaea in tata

savai Sealtiel,
Sealtiel in tata savai Serupapel,

13 Serupapel in tata savai Apiut,
Apiut in tata savai Eliakim,
Eliakim in tata savai Asop,

14 Asop in tata savai Jatok,
Jatok in tata sovai Akim,

Akim in tata savai Eliut,

15 Eliut in tata savai Eleasar,
Eleasar in tata sovai Matan,
Matan in tata sovai Jekop,

16 Jekop in tata savai Josef.

Josef na in isarman savai Meri. Meri na in pran ns mama savai lesu. lesu na kani naghin
na Kristo.
17Ro iaminhi ira fwe Epraham meste pehe Kig Tevit tata me iroha pam fotin. Fwe Kig

Tevit meste pehe kinarhi irapw nakur Isrel haier mhauven ia tans Papilon tata me irsha
pam fotin. Fwe ia napin noha nakur Isrel hamaier ira mhauvan ia tans Papilon meste
pehe Kristo ratui tata me iraha pam fotin.
lesu Kristo ratui

18 X[ i nagkiariien sa rani Iesu Kristo ma rinafo matui. Mama savanhi naghin na
Meri. Fwe kupwon kasisag in ma tresi pen isrman riti naghin na Josef. Nopin irau
krouspwoah nars pariien ihi, Meri ratoni ma rino tipwin ia nagse Nonimwin Ikinan.
19 Josef in iarmama riti sa noien savanhi ratukwatukw, rapwah nokeikeiien ma Meri
trauris ia namri narmama. Ro pen natarigien savenhi ma trapwoah afafa a in.

20 Mata napin Josef ramatarig mo tro iaminhi, agelo riti savai lorimanu rier pen tukwe
ia namakrahaien, mini ma, “Josef, kwanakwus savai Kig Tevit. Tikuvehi Meri ma pran
saim, mapwah nehekirien. Iakunouihi naha ia tipwin ruvehe ia nagse Nanimwin Ikinan.

21%XMeri trarahi tini iarman, tikamakeikei misegi pen naghin na mo lesu,” ti nari na ma
in truvehimiru narmama me savonhi, muvehi raka narshaien me savenraha.”

22Narimnari me pam i haier pehe iaminhi mo nagkiariien i truvehe mukus sa Ierimanu
rimani irapw ia tarhui profet riti savanhi fwe kupwan. 23%In rimani ms, “Haregi ro. Pran
i rireirei ihi iarman tro tipwin, marahi tini isrman. Nana iraha tuhasegi pen naghin na
ma Emanuel.” (Nipwrai nahag naha in i ms Kumwesan ramars tukutaha.)

24 Napin Josef ratui ia napriien savenhi, ro nafe agelo naha savai larimanu rimani pen
tukwe in, muvehi Meri ma pran savenhi, 25 ®*mata ripkapri pari mhas irau min meste
rarahi tini iarman. Nano Josef risegi pen naghin na mo Iesu.

2

Nama haukuran amasan noien savai kamahau me
1 Nopin lesu rinatui raka ia rukwanu Petlehem ia tons Jutia, ia napin naha Kig Herot

ramarimanu, narmama me nepwin ssmame houkursn amasan noien savai komoahau me
hauku pen fwe meri rauts ikin, mhauvehe ia Jerusalem, 2 mamhares ma, “Iskunouihi
naha ripkatui a i, in kig savai nakur Isrel, in paku? Kimaha iahanatoni kemahau savanhi
fwe ia kwopun meri rauts ikin, nana iahamsuvehe ma taheiwaiu ia nenimen, mhauvei
pen nisiaiien sokimaha min.”

3 Nopin Kig Herot riregi nagkiariien noha, in mine nakur Jerusalem me pam
harkarinari mhehekir. 4 Nona Kig Herot rokwein pris asori me mine nahaton me ssmame

1 2King 24:14-15, 2Kron 36:10, Jer 27:20 % 112 Esra32 ¥ 118 Luk 1:27,35 2 11
* . . « . o .

Luk131,221  121: Nipwrai nahag noha ma “larimanu rauvehimiru narmama.” % 1:23:

Aes7:14 ¥ 125 Luk 27,21

kamhahatan nakur Isrel ia Loa savai Moses, nana mares pen irsha i ma, “Iama na kani
mo Kristo tratui paku?”

5> Miregi iraha hani pen tukwe in ma, “la rukwenu Petlehem ia tons Jutia. Kimaha
iahaukuran ma tro iaminhi irs ti neri na ma profet riti fwe kupwan rimarai nagkiariien
i ma:

6 %‘Mota ik Petlehem ia tono Jutia

ripko mha ik rukwanu auar a ia rukwanu asori me ia tons Jutia.
Iorman riti truku pen ia niram, marimanu ia narmama.

In tratui amasan ti sipsip me saiou nakur Isrel.””

7 Ia napin naha Kig Herot rokwein afafa nama me naha haukuran amasan noien savai
komahau me hauvehe. Rares pen iraha i nafe napin atukwatukw hanatoni kemshau nsha
ruta vi a ira. 8 Nopin hani pam, in rorhi pen irsha, mini ma, “Kimiaha tihauven fwe
Petlehem, mhatui amasan ro iskunouihi nsha ma in paku. Napin histoni, tihauvehe
mhoni sas pehe tukw iou i, pwah iou mwi iakeven meiwaiu ia nenimen, muvei pen
nisiaiien saiou min.”

9 Nema me naha hatarig pam nagkiariien savei Kig Herot, nana mhaier. Ia suatuk
hatoni kemahau naha hanatoni napin rauts vi a fwe ia kwopun meri rauts ikin rakupwen
ia niroha, mamevan meste rarer atukwatukw mshispwin kwopun nsha iskunouihi
ramara ikin. 1°Napin iraha hatoni kamahau naha, rerinraha ragien, hagien pik. 11*Nana

hauvnimwa ia nakwai nimwa naha, mhatoni iskunouihi nsha irau mama savanhi Meri,
mhanimwi nukurhunraha, mhauvei pen nisiaiien savenraha min. Ia napin naha hasevar

ia tonaripw me savanraha, mhauvei pen nari amasan me min. Hauvei pen kol mine nise
nei mi na kani ma fragkinsens mine mir. 12 Nana ia napin irs, Kumwesan rinise irsha
ia namakrahaien ma tuhapwah nirarigien mhauven ti Kig Herot. Ro pen iraha haier,
mambhesi pen suatuk aps, mamhsuven fwe imwanraha.

Josef mine Meri krouvehi Iesu, rouap, roueven fwe Ijip

13 Nona napin nama me naha haukursn amasan noien savai kemshau me hauvasier
raka, agelo riti savai larimanu rier pen ti Josef ia namakrahaien, mini ma, “9skamter,
moarahi iskunouihi i irau mama savenhi, mharap, mhareven fwe ia tans Ijip, mamharara
fwe ikin meste iou takini ma tiharrarig. Ripko mha tui Kig Herot tratui iskunouihi i ma
trousi spune.” 14 Ro iaminhi ira Josef riskamter ia napin, marahi iskunouihi i irau mama
savai iskunouihi, mharevan fwe ia Ijip. 15 ®¥Nana irahar harara fwe ikin meste Kig Herot
remha. Nari naha rier pehe iaminhi mo nagkiariien i truvehe mukus sa Iarimanu rimeni
irapw ia torhui profet riti savenhi fwe kupwen. In rimeni ma, “Iakekwein narik rier ia
tona Ijip muvehe.”

Naruagen me savai Kig Herot housi apune nakwarhakwarha me
16 Napin Kig Herot ratoni ms nama me naha haukuran amasan noien savai kemshau

me haneikus irs, niemaha ropi pik in. In rarhi pen naruagen me savenhi hauven mhousi
apune nipwnati narman me pam fwe ia Petlehem mine ia kwopun me ipaka ssmame nuk
savanraha keru meiwaiu. In ramesi pen a napin atukwatukw kemshau naha ruts vi a irs
romwhen nama me naha haukuran amasan noien savai kemahau me hamani pen tukwe
in. 17 Narimnari me naha ro nagkiariien i Profet Jeremaea rimani ruvauvehe muvaukus:
18 ¥“Kamregi pran riti fwe ia Rama

ramasak mamakwein sapwamwis.
Rejel na ramasak ti nipwnatin me,

nana mipkokeikei mha ma isrmama riti tragkiari vivi min,
ti nari na ma nipwnatin me hauvaiwon.”

Josef mine Meri mine Iesu hareven fwe ia Nasaret

19 Napin Kig Herot remha, Josef in fwe Ijip, nana agelo riti savai lorimanu rier pen

tukwe in ia namakrshaien, 20 ¥mini ma, “9skemter, marshi iskunouihi i mine mama
savonhi mharevon fwe ia tonas Isrel. Normama me naha kenamhatui iskunouihi i ma
tuhousi apune hauvamhs.”

21 Ro iaminhi ira Josef riskamter irau mama sovai ioskunouihi, mharevan fwe ia
tona Isrel. 22 Mato napin Josef riregi ma Akeleas ruvehi tomwki tata savenhi Herot,
mamarimanu ia tana Jutia, in rehekir nevanien fwe ikin. Nana ti nari na ma Kumwesan
rinise mwi in ia namakrahaien ma trapwah nevanien fwe ikin, in rier mevan fwe ia tona
Kalili. 23 *Ia kwopun naha revon mamars ia taon riti kani ms Nasaret. Nori noha rier
pehe iaminhi mo nagkiariien i profet me hamoni fwe kupwan ruvsuvehe muvaukus.
Iraha hagkiari ia Kristo, mhani ma, “Tukakwein in ms iama Nasaret.”

3

Jon Paptaes ramavisau fwe ia kwopun akwesakwes ikin
1 Nuk me nepwin ruvehe mukurau, nans Jon Paptaes ruvehe ia kwopun akwesakwes
ikin fwe ia tona Jutia, mamavisau m narmama ma, 2 ¥“Kimiaha tihamokeikei mhararig

ia noien araha me sakimiaha ti nori na ma nitata ia neiai* ruvauvehe ipaka.” 3*jon noha
in iama Profet Aesea ragkiari irs fwe kupwan napin rini mo,
“Reri iarmama riti ramokwein sapwamwis ia kwopun akwesakwes ikin, mamini ma,
‘Kimiaha tihamokeikei mhaparhi suatuk savai Iarimanu sakitaha,
mhomri atukwatukw suatuk ouihi me savenhi.””

4 ¥Jon ramarkahu ia tinari kino ia nimwheri kamel, mamototi ia teki narimiru,
mamoni kinha mine kwanipwat ia sukapak. > Narmama me hapik haier ia Jerusalem
mine kwopun me ia tans Jutia mine kwopun me ipaka ti nui aris Jotan, mamhauven ti

Jon, ¢ mamhani irapw noien araha me savanraha, nens in ramo paptaes ia nirsha ia nui
aris Jotan.

7 %Mata napin Jon ratoni Farisi me mine Satusi me hapik kamhauvehe ma in tro
paptaes ia niraha, in rini pen ti nirsha i ms, “Kimiaha hismwhen ia snek me kamhahi
opune normama. Kumwesan niemaha rapi. Ripko mha tui in trarpwin noien arsha
me sokimiaha. Sin rini pehe tukumiaha i ms tihap raka ira? 8 Kimiaha tihamokeikei
mho noien amasan me trahaton pen ma hisnapwah parhien noien arsha me sakimiaha.
9 ¥Raraha tihani pen tukumiaha me i ma Epraham in kaha sokimiaha. Iakani pehe
tukumiaha i mse Kumwesan rukuran nuvehiien karusterei me i, mo nipwnati Epraham
me ia niraha. 10 *In rinarpwi pen raka paha savenhi ia nuai nei me na trarai. Nei me
pam samame hapkukus mha nukwai nei amasan in trarai amwesi, mousa pen irsha ia
napw.

11 %oy iakamo paptaes ia kimiaha ia nui ti nari ne me hisanapwah noien aroha me
sokimiaha. Mats iarmama naha rauvehe kurirs ia nirak niskaiien savenhi rasori mapi
raka iou. Iou iapkamwhen mha ma takuvehi raka put savenhi. In tro paptaes ia kimiaha
ia Nonimwin Ikinan mine ia napw. 12 ¥Fok savenhi, in rarukwi uts nuni nari me irs,
rinomak raka ia ragin. Na trirukwi ute nuni nari me savenhi irs ti nuaiien nunin mine
tekin. Nuni nari me sa ramasan in tripeki pen irsha ia nimwa savanhi sa ramoeite
naveginien ikin, mata tekin sa rarsha in trihiai pen napw irs, napw sa tripkifws mha.”

Jon ro paptaes ia Iesu
13]a napin naha Iesu ruku pen ia tans Kalili, muvehe ia nui aris Jotan ma Jon tro paptaes
ira. 1 Mata Jon ramemwur maminise in, mamini minua, “Kwa ik i tiko paptaes ia nirak.
Rafo ikuvehe tukw iou ma tako paptaes ia niram?”

*k .

15 Mata Iesu rini pen tukwe in ma, “Rekem. Tikamakeikei mo paptaes ia nirak
tokwtokwuni. Ratukwatukw ti nari na ma ia noien naha krau trauo narimnari me pam
sa Kumwesan rokeikei hauvehe mhaukua.” Ro pen Jon raseni, mo paptaes ira.

16XXNapin Jon rino raka paptaes ia Iesu, Iesu ruta pehe ia nui, takwtakwuni a kepuapen
rokwag tukwe, in ratoni Nenimwin savai Kumwesan rameiwaiu pehe rosi mak inharipw,
muvehe moakure ira. 17 ¥Nona reri Kumwesan ruku pen ia neiai, mini ma, “In i narik
keikei. Rerik ragien tukwe.”

4

Setan ramamwur ma tro lesu rimwei ia narshaien

1%Nana Nenimwin Ikinan riri pen Iesu revan ia kwopun akwesakwes ikin. Ia kwopun
naha Setan ramamwur ma tro lesu rimwei ia narshaien. 2 ®*lesu ripkani mha nari meste
pen napin foti ia napin mine ia ran. Kurirs ikin nukumhs rinahi pik in. 3 Nens Setan
so ramamwur ma tro narmama homwei ia narahaien, ruvehe, mini pen ti lesu i mo,
“Trini minua ik Tini Kumwesan parhien, ni pen ti karusterei me i ms tuhauvehe mho
naveginien™ ia niroha.”

4 ¥Mata Iesu rini ma, “Kimarai pen ia Nokukua Ikinan ma, ‘larmama tripkimiru mha
ia naveginien apa, mata trimiru ia nagkiariien pam sa raku pen ia tarhui Kumwesan.””

5 Nana Setan ruvehi Iesu, mevan fwe ia taon ikinan nsha Jerusalem, mukurei pen in
ia kwopun riti iranha anan ia tokure nimwa savai Kumwesan, ¢ nana mini pen tukwe in

ma, “Trini minus ik Tini Kumwesan parhien, ive irapw. Kimarai pen ia Nokukus lkinan
mo, o . — 0 .
Kumwesan trini pen ti nagelo me savenhi ms irsha tuhamakeikei mhatui amasan tukw

1 7
mhauvehi uts ik ia raginraha,
kamo ikouini nisum ia karuaterei riti.
7 %Miregi Iesu rini pen tukwe in ma, “Mata kimarai pen mwi ia Nokukus Ikinan ms,

‘Tikepwah neipweipwiien larimonu Kumwesan saim.””

8 Nona Setan ruvehi mwi in muvehi meven fwe ia tokuar riti so ropwomwis anan,
mahaton irapw nitats me pam kig me ia tiprana i kamhoarimanu ia niroha, mahatsn irapw
mwi nauts amasan me pam ia nitats me naha, ® mini pen ti Iesu i ma, “Narimnari me pam
naha takuvei pehe mik trini minus ikisiai iou, minimwi nukurhum mi ia nanimek.”

10 &XMata lesu rini pen tukwe in ma, “Even isipwin, Setan! Kimarai pen ia Nokukus
TIkinan ma, ‘Tikinimwi nukurhum mi ia nemri Iarimanu Kumwesan saim, misiai in. In
apa na tiko nakwan.””

11%X[3 napin noha Setan rapwah Iesu mamevan. Nana lesu ratoni nagelo me hauvehe,
mamho tukwini nari min.

"N

Tesu rinamavisau ia tans Kalili
12%X[3 napin naha kekwtamhiri Jon Paptaes kuvehi puvnimwa in ia kalapus. Napin Iesu
riregi, in ropwah kwopun naha, mirarig mevan ia tana Kalili, 13 ®¥nona mier ia taon naha
Nasaret, mevon mamaras ia Kapaneam. Kapaneam in taon riti ipaka ti nui asori Kalili
fwe ia tiprana savai Sepulun mine Naftali. 14 Nori naha rier pehe iaminhi ma nagkiariien

savai Profet Aesea truvehe mukua. In rimani mo,
15 “Tana savai Sepulun mine tans savai Naftali,

ipaka ti nui asori Kalili fwe ia nikare nui aris Jotan pen,
in i tona Kalili kwopun narmama ripko mha iraha nakur Isrel kamhars ikin.
16 Narmama samame kamhara ia napitavien

tuhatoni nukuraanien asori riti.
Narmama samome kamharas ia tomwkomwi nemhaien

nukuraanien riti truts mahispwin iraha.”
17 %]a napin noaha lesu rinamavisau, minamini ma, “Kimiaha tihamakeikei mhararig
ia noien araha me sokimiaha ti nari na mo nitats ia neiai ruvauvehe ipaka.”f

Iesu rakwein narmama nepwin ma tuhakurirs in
18 Nopin Iesu ramavan ia nikare nui asori Kalili, in ratoni isrmama karu, Saemon (iama
kani mwi naghin ma Pita) mine piavni naghin na Antru. Krauerukw net ia nui ti nari na
ma irau isrmama mi kravi namu. 19 ®lesu rini pen ti nirau i ma, “Rouvehe roukurirs iou.
Pwoah iou tako kimirau iarmama mi sa kravi narmama.” 20 ®*Tokwtokwuni a krouapwah

net me savanrau roukurirs in.
21 Kurirs ikin Iesu raven ouihi a mwi, matoni isrmama karu mwi, Jemes mine piavni

naghin na Jon. Irau tini Sepeti mi. Krauskure ia nakwai nitata ouihi riti irshar tata

savanrau kamharitiri net me savonrahar. lesu rokwein irau, 22 nena takwtokwuni a
krouspwah nitats ouihi mine tata savenrau, roueven roukurirs in.

Iesu ro narmama me hapik houvehe mhasanin

23 Blesu reven ia kwopun me pam ia tens Kalili, mamahaton narmama ia nakwai
nimwafwaki me sovai nakur Isrel, mamavisau irapw nagkiariien amasan ia nitats sa
Kumwesan ramarimanu irs, mamomasan narmama me pam samame kamhemhs ia
nemhaien me sopamsapa mine samame nemhaien rouraha nipari nipwranraha. 24 ®Ro
pen narmama kamhani pik naghi lesu. Noagkiariien savenraha rauviris mamevan
ia kwopun me pam ia tons Siria. Nona irsha hauvehi narmama me pam samame
kamhemha, mhauvehi mhauvehe tukwe. Irsha kamhemhs ia nemhasien me sapamsapa.
Nepwin nipwranraha ramemisa. Nepwin naremha me kamhars ia niroha. Nepwin
nemhaien naha nikevan ramo irsha. Nepwin nipari nipwranraha remhas. Nana Iesu ro
iroha hauvehe mhasanin. 25 *Nana narmama hapik kamhakurira ia Iesu. Nepwin hauku
pen ia tana Kalili, nepwin hauku pen fwe Tekapolis, kwopun taon ten ikin, nepwin hauku

pen ia Jerusalem mine tans Jutia. Nana nepwin hauku pen ia nikare nui aris Jotan pen
mwi.

5

Iesu ramahatan narmama me ia takuar
1 Nopin lesu ratoni narmama me hauvapik, ruts ia tokuar riti mekure. Narmama me

savanhi hauvehe tukwe, 2 nanas in rinamahatan iraha, minamini ma,
3 R“Naormama somome hota sas ia rerinraha mo iroha homwhen ia narmama nauts
savanraha riwan, rerinraha tragien,
ti nori no ma nitats ia neiai* savenraha.
4%Narmama samame kamharegi roroha mamhasak, rerinraha tragien,
ti nari na mo Kumwesan truvehi uts natarigien savenraha.
5 %Narmama samame hapkafiouts mha ia nirsha, rerinraha tragien,
ti nari ne ma Kumwesan truvei pen tiprans i minraha.
6 Narmama samame hokeikei pik ma tuhatoni noien atukwatukw,
mambharegi nokeikeiien naha romwhen ia isrmama nukumhas ramahi, mamakwakwa,
rerinraha tragien,
ti nari ne ma Kumwesan tro iraha haregi hakuvaute.
7 %Narmama samame kamhapi ti normama, rerinraha tragien,
ti nari no ma Kumwesan trapi mwi ti niraha.

8 Narmama samame natarigien savenraha ramher, rerinraha tragien,

ti nori no ma iraha tuhats Kumwesan.
9 ¥Narmama samame kamhamri namarinuien, rerinraha tragien,

ti nari na mo tukini iroha ma nipwnati Kumwesan me.
10 ¥Narmama samame kamometa irasha ti nari na ma kamho noien atukwatukw,
rerinraha tragien,

ti nari no mo nitata ia neiai savonraha.
11%XKimiaha i rerimiaha tragien napin narmama tuharis akenhin ia kimiaha, mhomets

kimiaha, mhani nagkiariien arsha me sspamsaps mine neikusien me, mhousi kimiaha
ira ti nori na ma kimiaha narmama me saiou. !2 ®Kimiaha tihamakeikei mharegi
ramasan, mhagien pik, ti nari ns ma narakuien sakimiaha rasori fwe ia neiai. Kimiaha
hisukuran ms narmama me hanometas profet kupwan me ia noien a mwi naha.”

Tesu ragkiari ia sol mine nukuraanien

13 “Kimiaha na hismwhen ia sol ia tiprens i. Mata trini minus sol nasienien savonhi
ruvaiwan, tukafo mwi rasien mwi? Sol na ripkamwhen mha mas tuko nari amasan riti
mwi ira. Ramasan mo tukararki a i, nons narmama tuhavan ira.

14 ZKimiaha ne hiomwhen ia nukuraanien ia tiprana i. Taon riti fwe ia tokure tokuar
ko ripkarkwafe mha. 15 ®Narmama me hapkihiai pen mha napw ia laet mhauiui ia nari
riti, mata iraha tuhamoakeikei mhakurei uts i ia nari kakurei uts laet ire ma narmama ia
nokwai nimwa tuhatoni ramahiapw. 16 ®*Ramwhen a mwi ia kimiaha tihamakeikei mho
laet sakimiaha rusk asori ia namri narmama pwah hatoni noien amasan me sakimiaha
nana mhagnagini Tata sekimiaha fwe ia neiai.”

Tesu ragkiari ia Loa savai Moses
17 &“Rerimiaha tropwoah nirhiien mos iakuvehe moa takararki Loa savai Moses mine
nagkiariien savai profet kupwan me. Iapkuvehe mha mo taksrarki nagkiariien me
savonraha, moats iakuvehe mo tako nagkiariien me sovenraha houvehe mhaukus.
18 &[akani niparhienien tukumiaha i ma loa naha tripkiwen mhe meste tiprona mine
neiai trouiwan. Nogkiariien kwakwa ua nipari nagkiariien kwakwa kimarai pen ia loa
naha tripkiwan mha meste narimnari me pam tuhaier irapw. 1° ®Ro pen isrmama

sa trorui loa riti rouihi ia loa me i, mamahaton narmama me moa tuho mwi iaminhi,
tukakwein in ma isma auar a ia nitats ia neiai. Mato iarmama so tresi pen loa me

i, mamahatan narmama me irs, tukekwein in ma ioma asori ia nitats ia neiai. 20 Iou
iakani pehe tukumiaha i ma noien sakimiaha tramskeikei matukwatukw mapi raka noien

savai nahaton me savai Loa mine noien savai Farisi me. Ma rekam, kimiaha tihapwah
nuvnimwoien ia nitats ia neiai ia napin riti.”

Iesu ragkiari ia noien savei niemaha
21%“Kimiaha hisuvaregi raka kimani pen ti kaha kupwan me sakitaha ms, ‘Tikspwah
nousi apuneien isarmama. Trini minus isrmama riti rousi apune isrmama riti ratuk-
watukw ma tuko narpwinien min.’ 22 ®Mats iou iakani pehe tukumiaha i isrmama sa
ramo niemaha m piavni, ratukwatukw ma tuko narpwinien min. Isarmama sa trini pen
ti piovni mo, ‘Tkamarmaori,” ratukwatukw ma tukuvi irapw in ia namri nama asori me.
lormama sa traskiari araha anan ia pisvni, ratukwatukw ma treven ia kwopun napw asori

rauak ikin.
23%Ro pen trini minua ikamarer pen ia nifata sovei Kumwesan ma tikuvei pen nari riti

min, nana ia kwopun naha rerim rirhi ms piam niemaha ramapi in ti nari riti ikino min,
24 tikapwoah nari naha ikus tikuvei pen m Kumwesan pwah ramamak ia nikare nifats,

nana mevon. Tikamakeikei mukupwan meven ti piam rouamasan kimirau min, nana
kurirs ikrarig, muvei pen narimnari me saim ia tokure nifats rameven ti Kumwesan.

25 XTrini minua iko noien oroha riti ia isrmama, nens in rokeikei ma kimirau
min tirouarer ia namri nama asori me pwah hakiri noien saim, ramasan ms tikeven
akwauakw, rousmri atukwatukw nari nsha napin kimirau irauesi pen ihi suatuk raueven
ia kwopun kamakiri nagkiariien ikin. Rarsha ma isarmama naha ikino noien aroha irs
tramri pen ik ia ragi iama asori sa ramakiri nagkiariien, nans iama asori sa ramakiri
nagkiariien tramri pen ik ia ragi polis, nana tukuvehi puvnimwa ik ia kalapus. 26 Iakani
niparhienien tukw ik i ms tikspwah nierien ia kalapus meste ikeraku pen pam faen me
saim.”

Tesu rini ma isrman rerin tropwah nakresien pran

27 %“Kimiaha hisuvaregi raka kimani ma, ‘Tikapwah nakresien pran savai iarmapa.’
28 ¥Mata iou iakani pehe tukumiaha i trini minua iarman riti ratoni pran riti, nana rerin
rakres i, ioma naha rinarui raka nagkiariien nsha ia rerin. 2° *Trini minus nanimem
mwatuk ramo ik ikamwei ia narshaien, tikukumwiri raka, mararki. Nenimem nipari
nipwram a. Trini minua ikouraha nipari nipwram ramasan pik mapi raka ma tukerarki
pen nipwram me pam ia kwopun napw asori rausk ikin. 3° ®Nana trini minus ragim
mwatuk ramo ik ikamwei ia narshaien, tikarai raka, mararki. Ragim nipari nipwram a.
Trini minus ikouraha nipari nipwram ramasan pik mapi raka ma tukasrarki pen nipwram
me pam ia kwopun napw asori rauak ikin.”

lesu rini ma iarman trapwah napwshien pran savenhi

31%“Nagkiariien riti mwi kimani fwe kupwan in i ma, ‘larman sa rokeikei ma trapwah
pran savanhi pwah ruvei pen nimwai nakukus riti m pran savenhi rani ms in rinapwsh
in.” 32 Mata iou iakani pehe tukumiaha i trini minus isrman riti ropwah pran savanhi,
pran sa ripko sapnapen mha nari irau isrmapa, ramouraha savenhi pran, mamo in reven
mamatui iarmapa riti ma triri in. Trini minus pron naha resi pen isrmapa riti iaminhi, in
ramo noien araha. Iorman naha in ramesi pen ripko mha isrman atukwatukw savanhi.
Nana iarman sa ramiri pran sa iarman savenhi rinapwah in ramo noien arsha. Pron nsha
in ramiri savai iarmapa.

Iesu rini ma tikapwah nahaton penien nari, muvehi kwasuahi

33 %“Nagkiariien riti mwi kimiaha hisuvaregi raka kimani pen ti kaha kupwan me in
i ma, ‘Tikepwah nuvehiien kwasuahi ia namri Isrimsnu meikus irs, mato tikamakeikei
mo nafe ikimauvehi kwasuahi mini ma tiko.” 3435 ®Mata iou iakani pehe tukumiaha i
ma tihapwah nuvehiien kwasuahi iaminhi. Tikepwah nahaten penien neiai us tiprana
ua Jerusalem muvehi kwasuahi ia nirshar, ti nari na ms neiai in ns kwopun Kumwesan
ramakure ikin mamarimanu, tipranas in na nari Kumwesan ramarpwi uts tipage nisun mi
irs, nana Jerusalem in na taon savanhi, in Ierimanu Asori. 3¢ Tikeapwah nahatsn penien
kamkapwa, muvehi kwasuahi irs, ti neri ns ma ko ipko mha nimwai nukwenem riti
ruvehe mapsan ua ruvehe mipitav. 37 ®*Mata nagkiariien saim pwah ro iaminhi. Tikini a
‘Oush’ us ‘Rekam.” Nagkiariien sa rapi raka nagkiariien mi naha ruku pen ti Setan.”

Tesu rini ma tikapwah narpwinien noien arsha savai narmama
38 Z“Kimiaha hisuveregi raka kimani ma, ‘Trini minus isrmama rouraha nanimek

riti tukamakeikei kouraha mwi naenimen riti. Trini minus isrmama rouraha revik
riti tukamokeikei kouraha mwi revin riti.” 3% ®Mats iou iakani pehe tukumiaha i ma

tihopwah navisaien kimiaha isrmama rorsha, mhapwah narpwinien tai noien arsha
savanhi iaminhi. Trini minus isrmama riti ropwi nikare nikapwim mwatuk, ikuvei pen

mwi nikaren mour min. 40 ®¥Trini minus isrmama riti ruvi irapw ik ia nagkiariien asori
ma truvei raka saim karkahu, ikuvei pen mwi saim kot min. 4! Trini minus isrmama

riti ramoakeikei mik ma tikavrani narimnari me savonhi mavan kilometa kuatia, ikaven
kilometa karu kimirau min. 42 Trini minus isrmama riti rares ik nari riti, ikuvei pen min.

Tikopwah niniseien iarmama sa rokeikei ma truvehi ouihi a saim narimnari me.”

Tesu rini ma tikokeikei narmama samame hamomwaki ik

43 %“Kimiaha hisuveregi raka kimani ma, ‘Tikamakeikei mokeikei piam nena
mamwaki iarmama sa ramamwaki ik.” 44 ¥Mata iou iakani pehe tukumiaha i ms kimiaha
tihamokeikei mhokeikei narmama samome hamomwaki kimiaha, nona mhafwaki ti
narmama samame kamhometa kimiaha. 45 *Noien noha trahatan pen ma Tata sokimiaha
fwe ia neiai nipwnatin me na kimiaha, ti nari ns ma in ramo meri savanhi rauts
nukwasikar ramahispwin narmama arasha me mine narmama amasan me. In ramarhi
irapw mwi nesan ramafwi narmama atukwatukw mine narmama hspkatukwatukw
mha. 46 Kimiaha hiamafatarig ira? Trini minus kimiaha hiokeikei a narmama samame
hokeikei kimiaha, Kumwesan tragnagini kimiaha ti nafe? Normama kamaraku pen takis
minraha iroha mwi kamho noien naha! 47 Nona trini minus kimiaha hiamagkiari pen m
pisavmiaha me a, nafe noien amasan hiamo mhapi raka narmama me nepwin? Narmama
me samame hareirei Kumwesan iroha mwi kamho noien naha! 48 ®Ro pen kimiaha
tihamoakeikei mhatukwatukw romwhen ia Tata sakimiaha fwe ia neiai in ratukwatukw.”

Tesu ragkiari ia nariari penien nari m narmama nauts savenraha riwen

1 %x“Kimiaha tihamasiari napin hiamo noien atukwatukw me sokimiaha, mhapwah

noien ia nomri narmama me mos iroha tuhostoni. Trini minus hiamo iaminhi irs,
narakuien sakimiaha sa truku pen ti Tata sokimiaha fwe ia neiai triwen.

2 Nopin ikuos tikuvei pen nari riti mo trasitu ia narmama nauts savenraha riwan,
ikopwah nukupwanien mase kisipw romwhen ksustkasus me kamho ia nokwai
nimwafwaki me savai nakur Isrel mine ia suatuk me ms narmama tuhastoni mhagnagini
iraha. Iakani niparhienien tukumiaha i narmama me naha hauvsuvehi raka narakuien
savanraha. 3 ®Mata napin tikuvei pen nari riti ma trasitu ia narmama nauts savenraha
riwan, ikspwah naseniien ragim mour rukuran nafe ragim mwatuk ramo. 4Ro iaminhi

ira tiko afafa nariariien saim, nonas saim Tata so ramata narimnari me kamo afafa truvei
pehe narakuien mik.”

Tesu ragkiari ia nafwakiien

5%X“Nana napin kimiaha tihafwaki, hispwah noien remwhen ia kauatkasus me kamho.
Iraha kamharer ia nakwai nimwafwaki me savai nakur Isrel mine ia kwopun me suatuk
me hauvehe mamhavsiek ikin, mamhafwaki ma narmama tuhatoni iraha. Iraha hokeikei
pik noien naha, moats iakani niparhienien tukumiaha i me narmama me nsha hauvauvehi
raka noarokuien sovenraha. © *Mato napin tikefwaki, ikeven ia nekwai rum seim
marapinha, mafwaki m Tata saim s narmama hapkatoni mha. Nans Tata saim so ramata
narimnari me kamo afafa truvei pehe narskuien mik. 7 *Nana napin kimiaha tihafwaki,
hispwah niniien nagkiariien me ripik remwhen ia narmama samame hareirei Kumwesan
kamho. Iraha rerinraha rirhi ms kumweson me savenraha tuhasregi iraha ti nari na ma
kamhani nagkiariien me ripik. 8 ®Kimiaha tihapwah noien remwhen ia nirsha ti nari na
ma napin kimiaha hispkeres mha ihi Tata sakimiaha, in ruvaukuran raka narimnari me
sa haiwan tani kimiaha. 9 ®Ro pen kimiaha tihamakeikei mhafwaki iaminbhi ira:

‘Tata sokimaha ia neiali,
Pwah narmama hasiai naghim ro ikinan i.

10 ¥Pwoh nitats sa ikamarimanu irs ruvehe.
Pwah ko nokwam ia tiprona remwhen kamo nakwam ia neiai.
1 Tikuvei pehe naveginien ssnamaha romwhen savai napin ipwet.
12 %Tikenouenou noien arsha me sokimaha
romwhen kimaha iahamenouenou noien arsha me ssmame narmama hamo ia
kimaha.
13 %Tikapwah niri penien kimaha ia kwopun tahamwei ia narshaien ikin,
matas tikinise Setan ma trapwah nourahaien kimaha.’
14 &Trini minua kimiaha hienouenou noien arsha me savai normama, Tata sokimiaha

fwe ia neiai in mwi trenouenou noien araha me sokimiaha. 15 Mata trini minus kimiaha
hispwah nenouenouien noien arasha me savai narmama, Tata sokimiaha trapwah mwi

nenouenouien noien aroha me sokimiaha.”

Tesu ragkiari ia napwahien naveginien ti nafwakiien
16 X*“Nana napin tihapwah naniien nari mos tihafwaki, hispwah noien nanimemiaha
ropou romwhen ia koustkasua me kamho. Iraha kamho nanimenraha ruvehe mopaiti
mo narmama me tuhatoni mhaukuran me kamhapwah naniien nari. lakani niparhienien

tukumiaha i nermama me naha hsuveuvehi raka nerokuien savenraha. 17 Mata
napin ikua tikepwah naniien nari ma tikefwaki, ikaikuas ia nanimem, mahakwi oel ia

nukwanem. 18 Nonas narmama tuhspwah natoniien ma ikapwah noniien nari, mats Tata
saim sa narmama hapkatoni mha tratoni. Nanas Tata noha saim sa ramats narimnari me
kamo afafa truvei pehe narakuien mik.”

lesu ragkiari ia noeiteien nauts ia neiai
19 &“Kimiaha tihapwoh noeiteien naute sakimiaha ia tiprans i. Ia kwopun i uvne
me mine nopweiien krauouraha nari. Ia kwopun i rakres me kamheitehi nimws,
mamhauvnimwa, mamhakres. 20 ¥*Mata kimiaha tihamakeikei mhoeite naute sokimiaha
ia neiai. Ia kwopun naha uvne me mine nopweiien kroupkouraha mhs nari. Rakres me
hapkeitehi mha nimwa ma tuhauvnimwas mhakres. 2! Iakani iaminhi irs ti nari na ma
kwopun nauts seim ramamak ikin, natasrigien seaim tramsmak mwi ikin.”

lesu ragkiari ia nomri iermama
22 “Namri isrmama in na rauvei pen nukuraanien m nipwran. Ro iaminhi irs trini
minus nanimem ramasan, nipwram pam trukuar ia nukuraanien. 23 Mata ma nanimem
roraha, nipwram pam trukuar ia napitavien. Trini minus nukuraanien ia rerim ro
napitavien ira, ikamars ia napitavien parhien.”

Tesu ragkiari ia iama asori keru

24 “Iarmama riti riwan ramo tukwini nari ko ro nokwai iama asori karu. Trini minus
ro iaminhi irs, trokeikei riti, momwaki riti, us trisiai riti mipkisiai mha riti. Kimiaha ko
hispkuvehi pari mhs Kumwesan mine mane mho iama asori mi irs sakimiaha ma tiho
pari nokwanrau.”

Tesu ragkiari ia natarig pikien ia narimnari me savai tiprona i

25 “Ro pen iakani pehe tukumiaha i ma tihapwsh natorig pikien ti nimiruien
sokimiaha, mamhares nafe tihani us nofe tihonimwi. Tihopwah naterig pikien ia
nipwramiaha, mamhares nafe tiharkahu i. Nimiruien ripko mha sovai naveginien
opa. Nipwrai iormama ripko mhoe sovai tinari apa. 26 ®*Hats ro menu me i ia
nimagouagou. Iraha hapwah napweiien nari, mhapwah nesiien nukwan, mhapwah
noeiteien naveginien ia nimwa sa kamoeite naveginien ikin. Mota Tata sakimiaha ia
neiai ramokwmoni irsha. Nens ia nanimen kimiaha hiamasan pik mhapi raka irsha.

27 Sin ia kimiaha ko ro nimiruien savanhi repwamwis mwi savai napin ouihi a trini minua
ramatorig pik tukwe? Kimiaha riti ko ripko mha nari naha.

28 Ro iaminbhi ira rafo hiamatarig pik ti tinari? Hatoni ro tihinari me ia kwopun me
ma kamhafauta ira. Irsha hapwah noien wok, mhapwah nitiriien tinari. 29 ®Mata iakani
pehe tukumiaha i Kig Solomon fwe kupwan nauts savenhi rasori pik, mamarkahu tinari
amasan me, mata tinari savenhi ripkamasan mha romwhen ia tihinari me i. 39 Kimiaha
nahatatsien sakimiaha ripkiskai mha. Kumwesan rauvei pen tinari amasan me m tihinari
me, nari auar a tihinari me kamhamiru ipwet mats trakwakwi haukei, mhasas, kuvani
ia napw. Ma Kumwesan ramo iaminha ira, in truvei pehe mwi tinari m kimiaha mapi
raka. 31 Ro pen tihapwah natarig pikien, mamhares ma, ‘Tsani nafe?” us ‘Tsonimwi
nafe?” us ‘Tsarkahu ia nofe?” 32 ®*Narmama somame horeirei Kumweson kamhotui
amisa naveginien mine tinari. Nona Tata sokimiaha ia neiai ruvaukuran raka narimnari
me i ma tihamokeikei mhauvehi. 33 ®*Mato kimiaha tihokupwan mhatui amisa nitata
so in ramarimanu irs mine noien atukwatukw me savanhi, nans in truvei pehe mwi
narimnari me pam i m kimiaha. 34 ®Ro pen kimiaha tihapwsh natarig pikien ti nafe
trakwakwi. Narimnari me savai trakwakwi savai trakwakwi. Nosasauien me savai nopin
kuatia nomwhen raka.”

Tesu ragkiari ia nokiriien narmama ti noien arsha me savenraha
1 Z“Kimiaha tihopwah noakiriien narmama ti noien arsha me savenraha kamo

Kumwesan rakiri mwi kimiaha ti noien aroha me sakimiaha. 2 *Nakiriien sokimiaha sa
hiamakiri narmama irs, tukakiri mwi kimiaha irs. Nerpwinien sokimiaha so hiamo m

narmama tukarpwin pehe mwi m kimiaha.

3 Rofo ikamata nimwakmwaki nei so ramamak ia namri piam, mats ipkate mha nipari
nei asori sa ramomak ia nanimem? 4 Trini minus nipari nei asori ramomak ia nanimem,
rofo iakamini pen ti piam ma, ‘Oseni iou, pwoh iakiskori raka nimwakmwaki nei so
ramamak ia nanimem’? > 1k isarmama sa ikamo ksuastkasus tikamakeikei mukupwen
muvehi raka nipari nei asori ss ramomak ia nanimem, kurirs irs ikats amasan nari ma
tikiskari raka nimwakmwaki nei sa ramamak ia namri piam.

6 &¥Kimiaha tihapwah nuvei penien nari sa ro ikinan m kuri me. Rarsha ms kuri me
naha harari mhahi testesi nipwramiaha. Tihapwah nararki penien nari amasan nanimen
ruta pik reven ti pike me. Raraha ma pike me naha haven irs ia nisunraha.”

Tesu rini ma tikares nari, matui nari, mikunkun ia tapinha

7%“Trini minua hiokeikei nari riti, ramasan ma tihares, nana tukuvei pehe m kimiaha.
Tihatui amisa i, nena tihatoni. Tihokunkun ia tspinhs, nans tukssever tukumiaha.
8 ¥larmama so ramares nari, truvehi nari. Isrmama so ramatui amisa nari, tratoni.
Iormama sa rakunkun ia tapinhs, tukasevar tukwe.

9 Sin ia kimiaha napin iskunouihi savenhi rares bred, truvei pen karusterei min, °ua
rares namu truvei pen snek? Rekam! 11 ¥Kimiaha tihamokeikei mhauvei pen narimnari
amasan me m nakwarhakwarha me sakimiaha. Mo kimiaha i nakur arsha hisukuran
noien iaminhi, hiamafatarig ia Tata sokimiaha ia neiai? In truvei pen narimnari amasan
me rasori mwi m narmama samame kamhares in tukwe. 12*Ro pen nafe noien kimiaha

hiokeikei ma narmama tuho ia kimiaha, kimiaha mwi tiho ia nirsha, ti nori no ms in i
nipwrai nagkiariien me ia Loa savai Moses mine nakukua me savai profet kupwan me.”

Tesu ragkiari ia suatuk keru

13 &X“Kimiaha tihamokeikei mhaukurau ia ket ouihi. Iakani iaminhi ira ti nari na ma
ket asori mine suatuk sa rimaru ramevan ti nemhasien. Normama hapik kamhaukurau

ia ket noha. 14 ®*Mata ket ouihi mine suatuk aknekin ramevan ti nimiruien. Narmama
houihi a kamhatas suatuk naha.”
Tesu ragkiari ia noien savai profet eikus me
15 &“Kimiaha tihamasiari ti profet eikus me. Iroha tuhauvehe tukumiaha mhavi
sipsip me ia nirsha, mata rerinraha ramwhen ia kuri sprmin me. 16 ®Kimiaha tihata
iroha, mhaukuran ma irsha profet eikus me, ti nari na ma noien savenraha trahatan
pen. Rafo, ko kesi nukwai krep ia rahi, us nukwai niemis ia nakwus sa ro rirevin me?

Rekom! 17 Nei amasan raukua kwankwai nei amasan, mata nei araha raukua kwankwai
nei araha. 18 Nei amasan ko ropwah nukusien kwankwai nei araha. Nei araha ko rapwsh

nukusien kwankwai nei amasan. 19%*Nei me pam ssmame hapkukus mha kwankwanraha
sa ramasan kamorai amwesi iroha, kamararki pen ia napw. 20 **Ro pen kimiaha tihata
iroha mhaukuran ma irsha profet eikus me ti nari ns mo noien savenraha trahaten pen.

21 %¥Narmama hapik kamhakwein iou ma, ‘Iarimanu, Isrimanu,” mata ripko mha iraha
pam tuhauvnimwa mho ia nitats ia neiai.” larmama sa ramo nokwai Tata saiou s ramara
ia neiai in truvnimwa. 22 Ia napin naha narmama hapik tuhani pehe tukw iou i ma,
‘lorimanu, lerimonu, ia naghim kimaha iahanavisau m narmama. Ia naghim kimaha
iahanskoui irapw naremhas me ia narmama. la naghim kimaha iahano nimtstien asori
me ripik. Rofo ia kimaha? 23 ®Mats iou takini pen atukwatukw ti nirsha i ma, ‘Iou
iapkukuran raka mha kimiaha ia napin riti. Kimiaha narmama me hiamo noien araha,
hauvan isipwin tukw iou.””

lesu ragkiari ia isrmama mi s krauvrhakin nimwa

24 “Tormama sa riregi nagkiariien me i saiou, mamo nafe iakimani, in tromwhen ia
iormama riti rukuran nari muvrhakin nimwa savenhi ia tokure korusterei. 25 Nopin
nesan rauar, iapiwan raiu, nimatagi rasus ia nimwa nsha, mats nimwa naha rapwah
nimweiien ti nari na ma kimauvrhakin pen ramarer sknekin ia takure karusterei. 26 Mata
isrmama sa riregi nagkiariien me i ssiou, mapwah noien nafe iakimani, in tromwhen ia
iormama riti rireirei nari muvrhakin nimwa savanhi ia nipakir. 27 Napin nesan rauar,
iapiwen raiu, nimatagi ruvehe masus ia nimwa naha, nans nimwas nsha rimwei. Nopin
rimwei ira ruvehe maraha pam.”

28 Napin lesu rini pam nagkiariien me i, narmama me hoarkari asori nari ia nahatsnien

savanhi, 29 ¥ti nari no ma in rahaten irsha ramwhen isarmama sa rauvehi nasoriien ruku
pen ti Kumwesan. In rops ia nahaton me savenraha ssmeme kamhahatan Loa.

lesu ro iarmama riti nemhaien skai ro tekin ruvehe masanin
1 Nopin lesu reiwaiu ia tokuar naha, narmama hapik kamhakurirs i. 2 Nens isrmama

riti nemhoaien skai riti ro tekin ruvehe tukwe in, minimwi nukurhun mi ia nonimen, mini
mo, “lerimanu. Ma rerim ragien, ko iko iou iakemher?”

3 Nono lesu rosa pen ragin, mirapi in, mini ma, “Rerik ragien. Tikuvehe mamher.”
Tokwtakwuni a nemhaien sovai isarmama naha raraka irs. Nipwran ruvehe mamher mwi.
4%XNano lesu rini pen tukwe in ma, “Tikatui amasan tukwe, mapwah niniien nafe iakino

mik ti isarmama riti. Mata tikevan atukwatukw ti pris* pwah ratoni nipwram ma romher.

Tikuvei pen nafe m Kumwesan sa Moses rimani. Normama me tuhatoni haukursn ma
nemhaien i ruvsiwan ia nipwram.”

Iaruagaen riti savei nakur Rom ramahatats ia lesu

5 %X[esu revan mapirapw ia taon noha Kapaneam. laruagen riti savai nakur Rom naha
ikin in rasori ia naruagen me iroha pam hantret. Ruvehe ti lesu, mares ma, ¢ “Iarimanu.
Ko ikasitu ia nirak? Isrmama sa ramo tukwini nari miou ramamak fwe ia nakwai nimwa
saiou, mamregi raraha anan, ko ripkaven mha.”

7 Miregi lesu rini pen tukwe in ma, “Iou takuvehe mo in ruvehe masanin.”

8 Mata iama asori savai naruagen me rini ma, “Iarimanu. Ripko mho iou iams amasan
riti. lapkamwhen mha ma tikuvehe muvnimws ia nimwa saiou. Matas tikini a nokwam,
nans pwoh isrmama so ramo tukwini nari miou ruvehe masanin. °lou mwi isrmama riti
sa iakamara tegin nams asori me. Naruagon me nepwin mwi kamhars tegin iou. Nopin
iakini pen ti riti ma ‘Even,’” in treven. Nopin iakini pen ti riti mwi moa ‘Uvehe,’ in truvehe.
Napin iakini pen ti isrmama sa ramo tukwini nari miou ms ‘O nari,’ in tro.”

10 &Nopin lesu riregi nagkiariien naha, rarkarinari, mini pen ti narmama samame
kamhakurirs in ma, “lakani niparhienien tukumiaha i mas iou iapksts raka mha iama
Isrel riti nahatataien savanhi riskai remwhen ia nahatataien savai iama Rom i. 11 ®¥lakani
pehe tukumiaha i ma narmama hapik ripko mha irsha nakur Isrel tuhauku pen ia nikaren
parei mine nikaren peraha mhauvehe mhani pari nari iroha Epraham mine Aesak mine
Jekop ia Nitats ia Neiai.t 12 ®Mata nokur Isrel, iroha nipwnati nitats naha, tukerarki
irapw iraha hapik fwe irus ia kwopun ripitav ikin. Ia kwopun naha tuhassk, mhahi tarini
revinraha.”

13 Nona Iesu rini pen ti iama asori savai naruagen me ma, “Evon. Iarmama sa ramo

tukwini nari mik trasanin romwhen ikini niparhienien ms tako mik.” Tokwtakwuni a
irs iarmama sa ramo tukwini nari m iams asori savai naruagen me ruvehe masanin.

Tesu ro mama savai Pita ruvehe masanin
14 XK yrirs ikin Iesu revan muvnimwa ia nimwa savai Pita, matoni kaka pran savai Pita

ramamak mamokwiei fifa. 15 lesu rirapi ragin, nana nemhaien raraka ira. Pran nsha
riskamter, minamapnapenas naveginien sanani.

16 Ta napin noha ia naruarsv meri ruvaive irsha hauvehi narmama hapik naremhas
me kambharas ia niroha hauvehi iroha mhauvehe ti lesu. In rini a nagkiariien savenhi,
makoui irapw nenimwin arsha me ira, mo mwi ssmame kamhemha irsha pam hauvehe
mhasanin. 17 Narimnari me i haier pehe iaminhi ma nagkiariien savai Profet Aesea

trﬁve}ﬁe mukua. In rimani ma, “In ruvehi nemhaien me sakitaha mine namisaien me
sakitaha.”

Tormama karu krouokeikei ma troukurirs Iesu
18 Nopin Iesu ratoni ma narmama me hapik harer kurau kurau irs, rini pen ti narmama

me savenhi ms, “Pwah sauven mhapi simwin pen fwe ia nikare nui asori.” 1°Ia napin
naha iahatan riti savai Loa ruvehe mini pen tukwe in ma, “Iahatan, takukurirs ik kwopun
paku tikeven ikin.”

20 XMiregi Iesu rini pen tukwe in ma, “Kuri aprmin me savanraha nipag rara. Menu
me ia nimagouagou topwagenraha rara. Mata iou, loamati lormama, kwopun saiou riwen
mo takapri ikin.”

21 %Nano isrmama riti mwi sa ramarer ia kwopun noaha irsha narmama me savai lesu
rini pen tukwe in ma, “Isrimanu. Takukurira ik, mate pwah iakukupwan meven minimwi
raka saiou tata.” 22 Miregi lesu rini pen tukwe in ma, “Normama samame hapkukurira

mha iou ramwhen ma hauvamhs raka. Tikukurirs iou, mepwah irsha. Pwah irsha
hanimwi narmama me savonraha ssmame hauvamhs.”

Iesu rinise nimatagi asori
23 Ta napin naha lesu roputs ia nitats ouihi riti. Nermama me savanhi hakurirs in.
24%raha haier manamhauvan. Ripko mha tui nimatagi asori riti riskamter ia tokure nui
mo peiau peiau me rasori minakuar ia nitots ouihi sovenraha. Mata lesu ramapri. 25Ro
pen irsha hauven, mhasuspwiri in, mamhani ma, “Ierimanu! Tikuvehimiru kitaha! Na

tsomwhenimw!”
26 Miregi Iesu rini pen ti nirsha i ma, “Rafo kimiaha hiamhekir? Kwa nahatataien

sokimiaha ripkiskai mha.” Nona in riskomter minise nimatagi mine nui asori mini minus
troueiwaiu. Tokwtokwuni a mwi narimnari me pam hauvehe mhamarinu.

27 Narmama me savanhi nanimenraha rier. Iroha hani mo, “Nofe i isrmama nimatagi
mine nui krauo nakwan?”

Tesu rakoui irapw naremha me nepwin ia isrmama Katara karu
28 Napin lesu rier pen ia nikare nui asori ia tans savei nomos Katara, isrmama karu
krouier ia kwopun kanimwi narmama ikin, rouvehe tukwe in ia suatuk. Naremha me
kamhara ia nirau, mamho irau krauousi narmama. Isrmama riti riwon ko rukurau ia
suatuk ia kwopun naha. 29 ®Napin irau krouats Iesu, krouskwein apwamwis, rouni ma,

“Tini Kumwesan, ikuvehe ma tiko nafe ia kimaha? Rosi tiko namisaien m kimaha, mata
ripko mha ihi napin atukwatukw savenhi ua?”

30 Mata toue piks me hapik kamhoarku ia kwopun nsha isipwin kwopti ti nirsha.
31 Noremha me naha hase Iesu, mhani ma, “Trini minus ikekoui irapw kimaha, pwah
ikerhi pen kimaha iahauven ia reri pika me naha.”

32 Miregi lesu rini pen ti nirsha i ms, “Hauvan!” Ro pen iroha haier ia isrmama
mi naha, mhauvan ia reri pike me. Tokwtskwuni a mwi pike me pam haiu, mheiwaiu
ia nopatu, mhasas pen ia tamwei nui asori, mhamwhenimw. 33 Nermama samame
kamhatui ti pike me hap, mhauvan ia taon savenraha, mhani irapw narimnari me pam
naha iraha hanatoni. Iraha hagkiari pik ia nafe Iesu rino ia ismas mi noha naremha me
hanars ia nirau. 34 Normama me pam ia taon naha haier ma tuhasts Iesu ia suatuk. Nopin
hatoni, hase in ma trapwsh tens savenraha mamevan.

9

Iesu ro isrmama riti nisun mi krouemha ruvehe masanin

1 %Nana lesu raputa ia nitats ouihi, mapi simwin mwi ia nui asori, muvehe ia taon
savanhi.” 21a kwopun noha narmama nepwin hauvehi isrmama riti mhauvehi mhauvehe
tukwe. Isrmama naha ramapri ia nimehan savenhi nisun mi krouemhs. Nopin lesu
rotoni nahatatsien savanraha, rini pen ti isrmama so nisun mi krouemhs ma, “Narik.
Tikepwah nehekirien. lakinenouenou raka noien araha me saim.”

3 Nopin lesu rini nagkiariien naha nahatan me nepwin savai Loa hagkiari minraha me,
mhani mo, “Ioma i rani arsha Kumwesan.”

4%Mata Iesu ruvaukuran raka natarigien savenraha, mini ma, “Rafo rerimiaha ramrhi
orsha iou iaminhi ira? > Nogkiariien mi sa paku noha rimeru tukw iou ti niniien:
nagkiariien i ma, ‘lakinenouenou raka noien arsha me saim,” us nagkiariien i ma, ‘Orer
mavan’? ¢ “¥Moata iakokeikei moa kimiaha tihaukuran ms iou, lomati Iormama, iakauvehi
nasoriien ia tipranas i. lakukuran nenouenouien noien arsha me.” Nana Iesu rini pen ti

isrmama sa nisun mi krouemha ma, “9rer, muvehi nimahan saim, mavon mamevan fwe
imwam.” 7 lama naha rarer, mavan, mevan fwe imwani. 8 Napin narmama hatoni nari

naha, hahekir, nana hauvehi uts naghi Kumwesan ti nari na ma in ruvei pen nasoriien
m narmama ms tuho iaminhi ira.

Iesu rakwein Matiu ma trukurirs in
9 Napin Iesu ropwah kwopun neha mamevan, ratoni isrmama riti naghin ns Matiu

ramakure ia nimwa kamaraku pen takis ikin. Iesu rini pen tukwe in mas, “Kurirs iou.”
Nona Matiu riskeamter mukurirs in.

10 Kurirs ira lesu revon mamoani nari ia nokwai nimws sovai Matiu. Nermama
kamaraku pen takis minraha mine narmama srsha me nepwin mwi hapik hauvehe
mambhani pari nari irsha min mine narmama me savanhi. 1! ®Napin Farisi me hatoni,
hani pen ti narmama me savanhi mo, “Rafo iahatsn sokimiaha rameni pari nari irsha
narmama kamaraku pen takis minraha mine narmama araha me nepwin mwi?”

12 Mata napin lesu riregi, rini mos, “Normama hosanin tuhostui tokta ti nafe? Mota
normama kamhemhs kamhotui tokta. 13 ®Ramasan ma kimiaha tihauven kahaten
kimiaha ia nipwrai nagkiariien i Kumwesan rimani ia Naokukus Ikinan ma, ‘Takepwah
nokeikeiien mo noarmama tuhousi spune narimiru me mhsuvehi pehe miou, mats
iakokeikei ma iraha tuhapi ti nirsha me.” ” Nona Iesu rars mini mwi ma, “Iakani iaminhi
ira ti nari na ma iapkuvehe mha ma takekwein narmama atukwatukw me, mata iakuvehe
mo takekwein narmama arsha me.”

Noien vi ko ripkuvehe mha mo kuatia irau noien ivis

14%X[3 napin noha narmama me savai Jon Paptaes hauvehe ti lesu, mamhani ma, “Rafo
kimaha mine Farisi me iahamopwah naniien nari ti nafwakiien, mate narmama me saim
hapwah noien iaminhi ira?”

15 ¥Miregi Iesu rini pen ti niraha i ma, “Normama ia naveginien i kamo ti nars viien
savai iarman mine pran tuhamakeikei mhani nari, mamhagien, ti nari ns ms isrman sa
ripkara vi a irau pran savanhi ramara iroha minraha. Ripkatukwatukw mha ma rerinraha
trapou ia napin noha. Mats tripkuvehe ia napin s tukuvehi raka isrman sa ripkars vi
a irau savenhi pran tripkars mha mwi iroha minraha. Ia napin naha irsha tuhapwah

naniien nari ti nafwakiien.
16 X[armama riti riwan ko ruvehi nipari tinari vi mitiri tukuahag ia ruei tinari ivis.

Trini minua ro iaminhi ira, tinari vi truvi tarini nona meitehi asori mwi. 17 larmama
riti riwan ko ratagi pen waen vi ia tiki waen tui me so kino ia teki noni. Trini minus

ro iaminhi irs, tiki waen tui me tuhasisi mhaparus ti nari na ms hauvaskai raka. Waen
traris pam, nana tiki waen me tuharaha. Mats waen vi tukatagi pen ia tiki waen vi me sa

hamarmaru ihi ma waen vi mine tiki waen vi me irau pori trousmak amasan.”t

Tesu romasan pran riti mars momasan mwi pran ouihi riti
18 Napin lesu rani narimnari me naha ti niraha i, tokwtakwuni a mwi iama asori riti

savai nimwafwaki savai nakur Isrel ruvehe tukwe in, minimwi nukurhun mi ia nanimen,
mini ma, “Pranouihi saiou ripkemhs a i, matas tiko muvehe, mamruts ragim irs, nana

in trimiru mwi.” 1° Ro pen lesu riskamter irsha narmama me savenhi, mhakurirs isma

naha.
20 Pran riti fwe ikin ramemhs ia nemhaien savai nipran. Nemhaien naha rinars rerin

ira muvehi nuk twelef. Tokwtakwuni naha rukurirs Iesu, muvehe, mirapi nusvenhi tinari
savanhi. 21 ¥In ro iaminhi irs mine ti nari na ma rerin ramrhi ma, “Rosi ko iakrapi tinari

savanhi, ko iakuvehe masanin.”
22 Noapin rirapi tinari savai lesu, Iesu ruvsini, matoni pran naha, mini ms, “Pran i.

Tikepwah nehekirien. Nahatataien saim rino raka ik ikuvehe masanin.” Tokwtokwuni a
pran naha ruvehe moasanin.

23 Kurira ira Iesu revon mapirapw ia nimwa savai Jaeras, matoni narmama ssmome
kamhani nipu savai nemhaien mine narmama hapik kamho nurigrigien asori. 24 ¥In
rini mo, “Haier. Pranouihi naha ripkemha mha, mats ramapri a.” Iraha haregi haris ia

o 9:11: Luk 15:2, 19:7 el 9:13: Mat 12:7, Hos 6:6 o 9:14: Luk 18:12 i 9:15: Jon 3:29 o 9:16: Jon
117 T 917: 1esu rusipekin ia nipori tinari vi mine tinari ivis, mars mini mwi tiki waen tui
me mine tiki waen vi me. Nusipekinien mi naha nipwranrau ms nahatanien vi savai lesu

tripkesi pen mha nahatanien tui sa nakur Isrel kamharaira. ** 921: Mat1436 % 9:24: Jon
11:11



Matiu 9:25 20 Matiu 10:3

Iesu. 25 Mata napin hamaier irapw irs, in ruvnimwa, muvehi ragi pran ouihi naha, nana
in rimiru marer. 26 Nana navisauien savai nari i revan ia kwopun me pam ia tana naha.

Tesu romasan isarmama keru nanimenrau rifwa
27 ¥Napin lesu rapwah kwopun nsha mameven, isrmama karu nenimenrau rifwa

kroukurira in, rouskwein spwamwis, rouni ma, “Kwanokwus savei Kig Tevit! Api

tukumrau!”
28 Nopin Iesu ruvnimwa ia nakwai nimwa, isrmama mi nsha namrinrau rifws krouvehe

tukwe in. Nana lesu rini pen ti nirau i ms, “Kimirau irouni niparhienien ma iakukursn

noien nari i ua rekam?”
Miregi irau krouni ma, “Oush, larimanu.”

29%Ro pen in rirapi namrinrau, mini ma, “Ita. Pwah iakomasan nanimemirau rukurira
pen a nahatataien sakimirau.” 30 ®Nana nanimenrau ratui, irau krousta nari. Nana Iesu
rinise pen oknekin ti nirau i mo, “Kimirau tiroustui amasan tukwe, rouspwah niniien
nafe iakino m kimirau ti isrmama riti.” 31 Mata irau krouspwah in, rouevan rousvisau
nafe Iesu rino minrau nagkiariien savenrau ruviris mevan ia kwopun me pam ia tana
naha.

Tesu romasan isrmama riti sa isremha rars ira

32 Nopin isrmama mi naha krouarari rauevan, tokwtakwuni nosha narmama nepwin
hairi isrmama riti, mhairi mhauvehe ti lesu. lsarmama naha ko ripkagkiari mha ti nari
na moe iaremhoa rars ira. 33 XﬁxNapin lesu rokoui irapw raka isremha naha, isrmama nsha
rinamagkiari. Nona narmama me hatoni harkarinari irs, mamhani ms, “Kitaha sapkata

raka mho nari riti iaminhi ia tonas Isrel.”
34 %Mot Farisi me hani ma, “In rauvehi niskaiien savai iaremha sa in rasori ia naremha
me, mamakoui irapw noremhs me ira.”

lesu rerin rarkwapir ti narmama

35%[a napin naha Iesu revan ia taon me mine rukwanu me pam, mamahaton narmama
ia nakwai nimwafwaki me savai nakur Isrel, mamavisau nagkiariien amasan ia nitats
so Kumwesan ramarimanu ira, mamomasan narmama me pam samame kamhemha
ia nemhosien me sopomsops mine somame nemhaien rouraha nipari nipwranraha.
36 XNopin in rotoni narmama hoapik anan, rerin rarkwapir ti nirsha, ti nari ns mo
hamamwur pik, mhanapou. Irsha hamwhen ia sipsip me nepwin isrmama riwen tratas
amasan iraha. 37 ®Ro iaminhi irs Iesu rini pen ti narmama me sovanhi ma, “Naveginien
sa ruvamrua raka fwe ia namhien rasori pik, mats narmama samame kamhapeki pehe
houihi a. 38 Ro iaminhi ira kimiaha tihamakeikei mhafwaki m Kumwesan ss ramarimanu
ia namhien, mhares in ma trarhi pen narmama nepwin mwi hauven fwe ia namhien

savenhi mhapeki naveginien sa ruvamrus, mhapeki mhauvehe.”#

10

Iesu rorhi pen narmama savanhi twelef houven mhavisau

1 %esu rokwein pen narmama savanhi twelef hauvehe tukwe. Nana in ruvei pen
nasoriien minraha. Ia nasoriien naha irsha haukuran nakoui irapwien nanimwin arsha
me ia narmama, mhaukuran mwi nomasanien narmama me pam samome kamhemha ia
nemhaien me sspamsapa.

2 Aposol me naha irsha pam twelef naghinraha me i: So rukupwan Saemon (isma sa
kani ma Pita), mine Antru piavi Saemon, mine Jemes tini Sepeti, mine Jon piavi Jemes,
3 mine Filip, mine Patolomiu, mine Tomas, mine Matiu (isama sa kupwan kamaraku pen

takis min), mine Jemes tini Alfeas, mine Tateas, 4 mine Saemon (iama sa kupwan rakurira
ia nama me naha kamhamwur ma tuhakoui irapw nakur Rom), mine Jutas Iskariot (isama
sa ruvei pen Iesu ia ragi narmama samame hamamwaki in).

5 ¥Nomo me noha twelef Iesu rorhi pen iroha, mamavshag minraha, mani ms,
“Kimiaha tihopwah nevenien ti nermama ripko mhos irsha nakur Isrel, mhapwah
mwi nuvnimwaien ia taon riti savai nokur Sameria. © ®Mato kimiaha tihamokeikei
mhauvan apa ti nokur Isrel. Iroha hamwhen ia sipsip me hanaruei. 7 *Napin kimiaha
hiamesi pen suatuk sskimiaha mamhauven, tihani irapw iaminhi irs ms, ‘Nitats ia
neiai ruvauvehe ipaka.”™ & ®Kimiaha tihamokeikei mho narmama samame kamhemha

hauvehe mhasanin. Soamame hauvamhs, kimiaha tiho irsha hatui mwi. Semame
nembhaien skai ro tekinraha, kimiaha tiho iraha houvehe mhamher. Somame naremha
me kamhars ia nirsha, kimiaha tihakoui irapw naremhs me nsha ia nirsha. Nasoriien

i iakauvei pehe m kimiaha hispkuvehi mha nenimen. Ro pen kimiaha tihasitu ia
narmama me ira, mhapwah naresien narakuien tukwe. o *Kimiaha tihapwah nuvehiien
kol us silva us kapa ua mane riti mwi mhavai pen ia paket me sokimiaha. 10 ®*Kimiaha
tiharkahu karkahu kuatia a, mhauvei pen put, mhauvehi tenaripw mine kaskin savai
navanien sokimiaha, mata tihapwoh nuvehiien so rokwaku. Iakani iaminhi irs ti nari

na moa kimiaha hismwhen ia narmama kamhowok. Ratukwatukw ma nokur me naha
tuhakwmani kimiaha, mhauvei pehe nafe riwan toni kimiaha.

11 Nopin kimiaha tihauven ia taon riti us rukwanu riti, tihatui isrmama riti so in
rerin ragien ma truvehi puvnimwa kimiaha ia nimwa savanhi, nanes tihamars ikin meste
napin tihaier ira. 12 ®Napin tihouvnimwa ia nimwa nsha tihakwein amasan ia nirsha

mhoani ma, ‘Nomarinuien ramara tukumiaha.” 13 Nonas trini minus narmama ia nakwai
nimwa naha rerinraha ragien me tuhauvehi puvnimwa pehe kimiaha, namarinuien nsha

sokimiaha tramars ti nirsha, mate ma rerinraha ripkagien mhas tukumiaha, namorinuien
noha sakimiaha trirorig mwi tukumiaha. 14 ®Nana trini minus narmama nepwin
hapwah naseverien ia rerinraha tukumiaha us hapwah notorigien ia nagkiariien me
sokimiaha, napin kimiaha tihaier ia nimwa savenraha us taon savenraha, tihamakeikei
mhounouini raka nimskwrur ia nisumiaha, mhahaton pen ms irsha hano noien arsha.
15 %]akani niparhienien tukumiaha i ia napin nsha Kumwesan trarpwin noien arsha me
irs narpwinien savai narmama ia taon naha triskai mapi raka narpwinien savai tana
Sotom mine Komora fwe kupwan.”

lesu rini ma tukomets narmama me savanhi
16 ¥“Haregi ro. lakamarhi pen kimiaha ma tihauven mhamwhen ia kwati sipsip me

sa kamhorer ia kurkwai kuri saprmin me. Ro pen kimiaha tihamakeikei mho romwhen
ia narimiru so rukuren nari mine narimiru sa noien savanhi romher. 17 ®Kimiaha
tihamasiari narmama me. Irsha tuhsuvei pen kimiaha ia ragi nams asori me ma irsha
tuhakiri nagkiariien sokimiaha. Irsha tuhorisi mwi kimiaha ia nakwai nimwafwaki
me savai nakur Isrel. 18 ®Ti nari na mo kimiaha narmama me saiou, iroha tuhauvehi
kimiaha, mharpwi irapw kimiaha ia namri kig me mine ia namri narmama somame
kamharimanu. Mats mo iraha ho iaminha irs kimiaha tihauvehi napin riti sokimiaha
tihoni irapw nagkiariien saiou irs ia namrinraha mine ia namri narmama ripko mha
iraha nakur Isrel. 19 Nopin nermama tuhoauvei pen kimiaha ia ragi nams asori me mo
iraha tuhakiri nagkiariien sakimiaha, tihapwah natarig pikien me kimiaha tihafni irs
ua nafe nagkiariien tihoni. Kimiaha tihapwah naterig pikien iaminhi ti nari ne mo ia
napin atukwatukw naha tihagkiari irs tukuvei pehe m kimiaha nafe nagkiariien tihani.

202 Ripko mha nagkiariien atukw sakimiaha tihani, mata Nanimwin savai Tata sekimiaha
tragkiari ia terhumiaha.
21%[armama truvei pen piavni anan ia ragi narmaps ma tukousi apune. Tata me tuho

mwi iaminhi ia tininraha me. Nokwarhakwarha me tuhaskomter mhoni araha sovenraha
me tata me mine mama me, mhauvei pen iraha ma tukousi apune iraha. 22 *Narmama

me pam tuhamwaki kimiaha ti nari ns ma kimiaha narmama me ssiou. Mats isarmama

so trorer aknekin ia nahatotaien savonhi meste narahaien me i hauvehe mhoaukurau
pam, Kumwesan truvehimiru in. 23 ¥Napin iroha tuhomets kimiaha ia taon riti, kimiaha

tihamokeikei mhap mhauven ia taon apo riti. lakani niparhienien tukumiaha i kimiaha
tihapkauvan pam mha ia taon me ia tans Isrel kurirs iou, lomati larmama, iakuvehe.

24 ¥[armama sa kamahatan in ripkasori mhs ia iahaten savenhi. Tarmama sa ramo
tukwini nari ripkasori mha ia iama asori savenhi. 25 ¥ Trini minua iarmama sa kamahatan

in ruvehe minamwhen ia iahaton savenhi, ua isrmama so ramo tukwini nari ruvehe
minamwhen ia iama asori savenhi, rerinrau tragien. Iou iama asori sakimiaha, mata

iroha hamani arsha iou ma iou isremhs asori Pielsepul. Ro iaminhi irs hisukuran ma

iraha tuhani srsha anan mwi kimiaha narmama me saiou.
26 ¥Ro pen kimiaha tihopwsh nehekirien irsha. Narimnari me pam somame

hamoarkwafs tuhamoakeikei mhaier irapw. Narimnari me pam somame hamamak afafa
tukamokeikei katoni kuvehi irapw ia nukuraanien. 27 Nafe nagkiariien iakani pehe
tukumiaha ia napitovien, kimiaha tihamokeikei mhani irapw ia nukuraanien. Nofe
nagkiariien hiamregi kamasiwan irs, kimiaha tihamakeikei mhani irapw ia tokure nimwa
me. 28 ®Kimiaha tihapwah nehekirien narmama samame haukuran nousi apuneien
nipwramiaha, mata ko hapwah nousi spuneien nenimwimiaha. Mats kimiaha ti-
hamakeikei mhehekir Kumwesan ti nari ns ma in rukuren nouraha pariien nipwramiaha
mine nanimwimiaha ia kwopun napw asori rauak ikin. 29 Rerimiaha rirhi ro kwati menu
me. Nonimenraha reiwaiu. Kauvehi koru ia silin sa rouihi anan kuatia. Mate ms Tata
sokimiaha ripkeseni mha menu me nsha ko riti ropwah nimweiien ia tiprons memha.
30 Hata ro nimwai nukwanemiaha, mate Kumwesan rinavsini pam raka irsha. 3! ®Ro
iaminhi ire kimiaha tihapwah nehekirien. Ia nanimen kimiaha hiamasan mwi mhapi
raka kwati menu me naha hapik.

32 Jormama sa trini irapw ia namri narmama ma in isrmama riti saiou, iou mwi takini
irapw ia nomri Tata saiou ia neiai ma in iormama riti saiou. 33 ®*Mata ioarmama sa trini
irapw ia namri narmama ma in rireirei iou, iou mwi takini irapw ia nomri Tata saiou ia
neiai mo iakreirei in.”

lesu ragkiari ia namarinuien mine navisaien

34 “Raraha ma rerimiaha ramrhi iou ms iakuvehe mos tako narmama ia tiprans i hars

ia namarinuien. Iapkuvehe mha ma tako narmama hars ia namarinuien, moats iakuvehe

moa tako narmama hoauai irsha me, mhavisa. 35 Iakuvehe ma tako
‘lormama ravisa irau tata savenhi,
pran ravisa irau mama savanhi,
prisini pran raviss irau kaka pran savenhi.
36 [ormama riti tratoni
ma narmama somame kamharas ia nokwai nimwas savonhi tuhamamwaki in.’
37 ®¥Jarmama sa rokeikei pik tata sovonhi ue mama savenhi mapi raka in rokeikei iou,

ropwah namwhenien ma truvehe mo in isrmama riti ssiou. Nona isrmama sa rokeikei pik
tini isarman ua tini pran mapi raka in rokeikei iou rapwsh namwhenien mas truvehe mo in
iarmama riti saiou. 38 ®larmama sa ripkuvehi uta mha nei kamarkuaui savenhi, mavrani
mukurira iou, roapwah namwhenien ms truvehe mo in isrmama riti saiou. 3° learmama

so rokeikei moa trokwtombhiri nimiruien savanhi trarfai ira. Mats iarmama sa traraka ia
nimiruien savanhi tukw iou truvehi nimiruien rerin.”
Tesu ragkiari ia narakuien savai nakur atukwatukw me

40 Z“Iarmama sa ramasevar ia rerin tukumiaha romwhen ma ramasevar mwi ia rerin
tukw iou. Nona iarmama sa ramasevar ia rerin tukw iou romwhen ma ramasevar mwi
ia rerin ti Kumwesan sa rinarhi pehe iou iakuvehe. 4! lTormama so ramasevar ia rerin ti

ioarmama riti ti nari na ms in rukuran ms isrmama naha in profet, in truvehi narakuien
savanhi romwhen ia narakuien savai profet. Nons isrmama so ramasevar ia rerin ti
ioarmama riti ti nari na ma in rukuran ms isrmama naha in isrmama atukwatukw, in

truvehi narakuien savenhi romwhen ia narakuien savai iarmama atukwatukw, 42 *Nana
iormama sa truvei pen nui okwiei a m isrmama riti ti nori ne ma in rukuren mos

isrmama naha in isrmama riti saiou, nari auar a ms in reiwaiu ia narmama nepwin saiou,
mota iakani niparhienien tukumiaha i mes isrmama naha tramokeikei muvehi narakuien
savanhi.”

11

Narmama me savai Jon Paptaes hauvan mhata Iesu

1 Napin lesu rovehag pam m narmama savanhi twelef, in rier ia kwopun naha, mevan
ia tapn me savai nakur Kalili ma trahatan iroha mavisau minraha.

2 %Ja napin naha Jon Paptaes ramamak ia kalapus. Nopin riregi narimnari me lesu
Kristo ramo, in rarhi pen narmama nepwin savanhi 3 ®hauven ma tuhares pen Iesu i
ma, “Ik i in i profet kupwon me kamhani ik ma tikuvehe us rekam? Ma ripko mho ik i
rosi kimaha tahatui saps iti us?”

4 Miregi lesu rini pen ti niraha i ma, “Kimiaha tihauven mhani pen ti Jon nafe hiaregi
mhatoni. 5 ®¥Narmama me nomrinraha rifwa hatui mhata nari, nana ssmame nisunraha

rorfe havi atukw i mhaven. Narmama samame nemhaien skai ro tekinraha hauvehe
mhambher, nana samame nakwareginraha ruvisimw rakwag horegi nari. Narmama me

nepwin ssmame kupwan hauvamhsa, tokwtakwuni naha hauvemiru mwi, nans narmama
me nauta savenraha riwan kamavisau nagkiariien amasan minraha. ¢ *larmama sa
ramata iou, trini minus in ripkimwei mha ia nahatstaien savenhi ti nari riti iakamo,
rerin tragien.”

Tesu ragkiari ia Jon Paptaes

7 ®Noapin narmama me savai Jon hanarari menamhauvan, lesu rinamagkiari ia Jon,
minamini pen ti narmama me i ma, “Fwe kupwon, kimiaha hisier ia taon me mine
rukwanu me mhauven ia kwopun akwesakwes ikin ma tihats nafe? Isrmama riti sa
romwhen ia kwankwai nig ripkerer atukwatukw mha napin matagi rauini? Rekom.
8 Kimiaha hisier mhauvan ma tihato nafe? lormama riti sa rauvei pen tinari amasan me?
Rekam. Narmama samame kamhauvei pen tinari amasan me kamhars ia nimwa me savai
kig me. ° ®Kimiaha hisier mhauven ma tihato nafe? Profet riti? Oush, niparhienien.
Kimiaha hisier mhauven ma tihatas profet riti. Mats iakani pehe tukumiaha i mas iomo i
in rasori mapi raka profet. 1©®In isrmama sa Nokukua Ikinan ramagkiari ira, napin rini
ma
‘Ota ro, takerhi pen isrmama sa tragkiari tukwini saiou,

in trukupwan ia niram mevan, maparhi saim suatuk.’

1 Takani niparhienien tukumiaha i me narmama me ssmame nipran me harahi irsha
ia tiprana i riti riwen rasori mapi raka Jon Paptaes. Mata narmama me pam ia nitsts
ia neiai® s in reiwaiu anan ia niraha in rasori mopi raka Jon. 12 ®¥la napin nsha jon
Paptaes rinamavisau ira ruvehe meste pehe ipwet mine, nitats ia neiai rauviris mamevan

ia niskaiien, nons narmama skai me kamhokwtomhiri.f 13 Fwe kupwan meste pehe
napin savai Jon, profet me pam mine Loa soavai Moses kamhani irapw narimnari me sa
tuhauvehe. 14®Nana trini minus rerimiaha ragien ti niregiien nagkiariien i saiou, iakani
pehe tukumiaha i ma Jon in na Elaeja so profet me hamoni ma truvehe mwi. 15 larmama
s nokwaregin rara ti niregiien nari tramoakeikei matarig amasan.

16 Takini nafe nagkiariien musipekin ia noien savei normama ipwet mine? Iraha
hamwhen ia noekwarhakwarha me kamhokure ia kwopun kamapir ikin, mamhskwein
pen ia iroha me nepwin mo,

17 ‘Kimaha iahani nipu savai nagienien tukumiaha,
mata kimiaha hispko mho tanis.
Iahani nipu savai nemhaien,
moata kimiaha hispkasak mha.’
18 Z[akani iaminhi irs ti nari noe ma Jon rimauvehe, mipkani mhs nari, mapwah
nanimwiien waen, nans irsha honi ma, ‘loremho rars ira.” 19 ®lou lomoti lormama

iakimauvehe, mamani nari, mamenimwi romwhen a ia nirsha, nana iraha hani ms,
‘Hoto ro iama naha, in rameni pik nari, mamenimwi mamakons i, mamaven pari

iroha narmama samame kamaraku pen takis minraha mine narmama srsha me nepwin
mwi!” Mata noien amasan me savai narmama samame kamhesi pen nukuranien savai
Kumwesan kamhahatan pen ma nukuranien naha ro niparhienien.”

Tesu ramagkiari skai m narmama nepwin
20 Ta napin noha lesu rinamagkiari skai m narmama me ia taon me sa in rino nimtatien
asori me savanhi ripik ikin, ti nari na ma irsha hapkepwah mhs noien arsha me
savanraha. 21 ®¥In rini ma, “Troraha anan tukumiaha nakur Korasin! Trarsha anan

tukumiaha nakur Petsaeta! Iakino raka nimtatien asori me ia taon mi sakimiaha, mata
kimiaha hispkepwah mhos noien arsha me sokimiaha. Ripini minus iakino nimtstien

me naha ia taon mi naha Taea mine Saeton, tui raka ko narmama me ikin hanarkahu
raka tinari ivis, mhokure ia nimwrakw, mhapwah noien arsha me savanraha. 22 ¥Mata
iou iakani pehe tukumiaha i ia napin nsha Kumwesan trarpwin noien arsha me ira
narpwinien sokimiaha triskai mapi raka narpwinien savai nakur Taea mine Saeton.
23 %¥Nano kimiaha nakur Kapaneam. Tukafo ia kimiaha? Ko kuvehi uts kimiaha hisuven
ia neiai? Rekom! Tukuvehi irapw kimiaha hisuven inharipw ia Imwei Nakur Hauvambha.
Iakino raka nimtatien asori me ia taon sakimiaha, mata kimiaha hispkepwah mha noien
orsha me sokimiaha. Ripini minus iakino nimtatien me naha ia taon noha Sotom fwe
kupwan ko ramara ihi meste ipwet mine. 24 ®Mats iou iakani pehe tukumiaha i ia napin
naha Kumwesan trarpwin noien araha me irs, narpwinien sokimiaha triskai moapi raka
narpwinien savai tana Sotom fwe kupwan.”

lesu ragnagini Tata savenhi
25 %¥[a napin noha lesu rini irapw ma, “Tata saiou Iarimanu ia neiai mine tiprana,

iakani tanak tukw ik, ti nari na mos ikinarkwafo narimnari me i. Normama somome
haukuran nari mine ssmame kinahatsn amasan irsha hapkstoni mha. Matas iko pui pen

m narmama samame hamwhen ia nipwnati nakwarhakwarha me hatoni. 26 Oush, Tata,
nari naha ikino ramesi pen a natarigien amasan saim.”

lesu rakwein narmama ma tuhauvehe tukwe
27 %esu raro mini pen mwi ti narmama me i ma, “Tata seiou rinamri pehe raka

narimnari me pam ia ragik, iou Tini. Nens isrmama riti riwen rukursn iou, mats Tata

saiou apa. Nana iarmama riti riwan rukuran saiou Tata, lou apa mine narmama me naha
samame rerik ragien mo tako pui pen in minraha.

28 ®Hauvehe tukw iou kimiaha i samame hiamo pik wok mamhavrani nari pampam
me nana pwah iakuvei pehe napwisien m kimiaha. 2° ®*Kimiaha tihauvehi nagkiariien
me saiou samame iakamahaton kimiaha irs, mhatips pen ia nuramiaha remwhen ia nari
katips pen ia nurai kau ma trarar. Pwoah iakahaton kimiaha ia noien me saiou. Iou
iomoa afafa. Rerik reiwaiu. Nona kimiaha tihatoni napwisien ia nimiruien sokimiaha.
30 ¥Kimiaha tiho iaminhi ira ti nari na mo nagkiariien so iakamahaton kimiaha ira
rimaru, nana narimnari me sa takuvei pehe m kimiaha ma tihauvehi hapwah nipamien.”

12

lesu in ramarimanu ia Sapat

1 %3 napin naha, ia Sapat riti, lesu ramavan mamapi simwin ia nimei wit me
nepwin. Noarmama me savanhi nukumha rinamahi irsha, nana hanamesi kwankwai wit
manamhani. 2 *Mata napin Farisi me hatoni, hani pen tukwe in ma, “3ta ro. Narmama
me saim kamho noien riti ripkatukwatukw mha ia Loa sokitaha ma tuko ia Sapat.”

3%Miregi lesu rini pen ti niraha i ma, “Rosi kimiaha hiapkavsini raka mha ia Nakukua
Ikinan nafe Kig Tevit rino fwe kupwan ua? Ia napin naha in mine narmama me savanhi
nukumha ramahi iroha, 4 ®¥Kig Tevit ruvnimwa ia nimwa savei Kumwesan, mani bred
ikinan sa ramamak ia nifata. Ripkatukwatukw mha ia Loa sokitaha ma in mine narmama
me savonhi tuhani bred naha, mata pris me apa haukuran naniien. 5 *Us rosi kimiaha
hispkavsini raka mhs ia Loa sokitaha ma ia Sapat me pris me fwe ia nimwa savai
Kumwesan kamharui loa savai Sapat mats Kumwesan rata mo iroha hapwah noien nari
riti roraha? 6**lakani pehe tukumiaha i nari riti rasori mapi raka nimwa savai Kumwesan
in i ia kwopun i. 7 *Kumwesan rimani ma, ‘lakapwah nokeikeiien ma narmama tuhousi
apune narimiru me mhauvehi pehe miou, mats iakokeikei ma irsha tuhapi ti niroha me.’
Ripinua kimiaha hisukuran nipwrai nagkiariien i ko hispwah nini arshaien narmama me
saiou. Iraha hapwah noien nari riti rarsha. 8 *¥lakani iaminhi irs ti nari ns ma iou, lamati
lormama, iakamarimanu ia Sapat.”

lesu romasan ragi iarmama riti

9 lesu ropwoh kwopun nsha, meven, muvnimwa ia nimwafwaki savai nakur Isrel.
10X [grmama riti ia nekwai nimwafwaki naha ragin rarfe. Ko ripkuvi atukw mha i. Farisi
me hares pen Iesu i mo, “Ratukwatukw ia Loa sakitaha ms ia Sapat tukomasan isrmama
sa ramemha ua rekam?” Kambhatarig ia Iesu ma trafni ira. Trini minus raseni, tuhani
araha in tukwe.

11 Xesu rini pen ti niraha i ma, “Sin ia kimiaha, trini minuas sipsip riti savenhi rive
pen ia ruei tons ia Sapat tropwoh ramemak? In tramskeikei mokwtambhiri, muvehi
uta. 12 Mata isarmama in ramasan mapi raka sipsip! Ro iaminhi irs ratukwatukw ia Loa
sakitaha ma tuko noien amasan ia Sapat.”

13 Nana lesu ragkiari m isrmama sa ragin rorfe, mini ma, “Tiko muvi atukw ragim.”
Iormama naha ruvi atukw ragin. Ragin ruvehe mamasan mwi masanin romwhen ia
nikare ragin. 14 ®Mats Farisi me haier irapw, mhousasimwin irsha me, manamhani
araha lesu, manamhatui suatuk ma tuhousi apune in.

Iesu in ioma sa Kumwesan ruvarfi raka in
152 [esu ruvaukuran raka natarigien savenraha, ro pen rier ia kwopun nsha. Normama

hapik hakurira in. Semame kamhemhs in ro irsha pam hauvehe mhasanin, 16 ®nana

minise pen ti niroha i ma tuhapwsh niniien naghin kamo narmama haregi haukuran in.

17 Narimnari me i haier pehe iaminhi ma nagkiariien savai Profet Aesea truvehe mukus.
In rimani mo,

18 X“Hata ro iarmama sa ramo tukwini nari miou. Iakimarfi raka in.
lakokeikei pik in, rerik ragien tukwe.

Takomri pen Nonimwin saiou ramars irs,
nana in trini irapw noien atukwatukw ti narmama ripko mha irsha nakur Isrel.
191n tripkavisa mha us tropwah natapaharien.
Narmama tuhspwah niregiien rerin ia suatuk me.
20 In truvehi maru narmama sosmame hapkiskai mha
romwhen kauvehi maru kwankwai nig se rarkwapir,
nans somame nagsenraha rinamiwan in truvehi moaru irsha
romwhen kauvehi maru nukumheav ia napw sa na trifwa.
Tro iaminhi iro mameven meste in tro narimnari me pam hauvehe mhatukwatukw.
21 Nona narmama me ripko mha irsha nakur Isrel tuhamri pen sknekin natarigien
sovanraha ira.”
Normama kamhani araha Iesu mo isremha rars irs
22%Napin riti nermama nepwin hairi isrmama riti mhairi mhauvehe ti Iesu. lormama
naha nanimen rifwa ko ripkagkiari mha ti nari ne mas isremhs rars ira. Nana lesu ro
in ruvehe masanin. lermama naha ragkiari, mats mwi nari. 23 Nans narmama me pam
nanimenraha rier. Honi ma, “Normama. Rosi ioma i in i kwanakwus savei Kig Tevit kitaha

sameijtenhi ua?”
24 %XMata napin Farisi me haregi, hani ma, “Rekam! Iama naha rauvehi niskaiien savai

isremha asori naha Pielsepul, mamoakoui irapw naremhas me ira.”
25 Mata lesu rukuran natarigien savonraha, mini pen ti nirsha i ma, “Trini minus ieni

riti ruai naraien savanhi ro karu ira, narmama me savanhi kamhousi iroha me, nitata sa
ieni noha ramarimoanu irs truvehe maraha. Trini minus narmama ia rukwaenu riti us ia
nakwai nimwa riti hauai irsha me ia kusen karu, kamhousi irsha me, irsha ko hapkara

amasan mha. 26 Nana ma niparhienien i Setan ramakoui irapw naremhs me savanhi ia
narmama, noien noha ramahatan pen ms narsien savenhi ro karu. In ramousi atukw
a in. Ma ro iaminhi irs nitats sa in ramarimanu irs trafarer spwamwis? 27 Kimiaha
hiamani iou ma iakamakoui irapw naremha me ia niskaiien savai Pielsepul. Trini minua
nagkiariien nsha sokimiaha ro niperhienien, rafo ia narmama me sakimiaha? Irsha
kamhakoui irapw naremhos me ia niskaiien savai sin? Savei Setan? Rekem! Ro pen
ramasan ma irsha tuhakiri nagkiariien i sakimiaha. 28 ®Mats iou iakamakoui irapw
naremha me ia niskaiien sovei Nonimwin sovei Kumwesan. Noien naha ramahatan pen

mo nitats so Kumwesan ramarimonu ira ruvauvehe raka tukumiaha.
29 ¥Us iarmama riti trafo muvnimwa, makres narimnari me ia nokwai nimwa savai
ioma skai riti? In tramokeikei mukupwen makwtomhiri isms skai naha, marihi ragin

mi mine nisun mi. Kurira ira in rukuran nevanien makres narimnari me fwe ia nakwai
nimwa savanhi.

30 %¥[ormama sa ripkukurira mha iou in raman apa ia nirak. Nana iarmama sa ripkasitu
mha ia nirak, mamiri pehe narmama hauvehe tukw iou, in ramakoui kirkiri iraha. 31 *Ro
pen iakani pehe tukumiaha i. Kumwesan rukuran nenouenouien narshaien me pam
somame narmama tuho us tuhani irs, mepwah narpwinien. Mats isrmama s trini
araha Nonimwin Ikinan, Kumwesan tripkenouenou mbha narahaien savenhi ia napin riti.
32 JToarmama sa trini nagkiariien araha riti, mussi lou lomati Isrmama ira, Kumwesan
rukuran nenouenouien narshaien savenhi, mapwah narpwinien. Mats isrmama sa
trini nagkiariien arsha riti muasi Nenimwin Ikinan i, Kumwesan tripkenouenou mha
narahaien savonhi ia napin riti. Narpwinien savenhi trars ia nitots ipwet mine mine ia
nitata sa tripkuvehe.”

Tesu ragkiari ia kwankwai nei me

33 BX“Nei amasan rukus nukwai nei amasan, mata nei araha rukus nukwai nei araha.

Nei amasan ua nei araha tihata sas a ia kwoankwanrau. 34 ®Kimiaha hismwhen ia kuse
snek me samame kamhahi spune israma! Kimiaha nakur arsha tihafo mhani nagkiariien

amasan? Ko hispko mha, ti nori no me isrmama ramagkiari, ramini irapw a nafe
natarigien rerin rukuar irs. 35 lormama amasan rani irapw nagkiariien amasan ti nari
noa mo rerin rukuar ia natsrigien amasan. Ioarmama araha rani irapw nagkiariien arsha
ti nari na ma rerin rukuar ia natarigien araha. 3¢ lakani pehe tukumiaha i ia napin naha
Kumwesan trakiri nermama me irs ti noien me savenraha, in trares nagkiariien aroha
me pam s3 narmama me hamani apnapen, nans iroha tuhamskeikei mhani pen tukwe in
ma hanafo irs mhani. 37 Nagkiariien me saim sa ikamini, Kumwesan trakiri nagkiariien
me noha mata sas ia niram mo ik isrmama atukwatukw us ik iermama araha.”

Farisi me mine nahaton me savai Loa kamhares nimtatien riti
38 %¥Nans nahaton me nepwin savai Loa mine Farisi me hani pen ti Iesu i ma, “Iahatan.
Kimaha iahokeikei ma tiko nimtatien riti pwah iahatoni ro.”

39 ¥Mata lesu rini pen ti nirsha i ma, “Kimiaha narmama ipwet mine hiamatui a
nimtatien ti nari na ma noien sakimiaha rikou. Kimiaha hisnapwah Kumwesan romwhen
pran s rapwoh iarman savenhi mamesi pen isrmapa. Kumwesan tropwah nuvei peheien
nimtatien riti mwi m kimiaha, mato nimtatien apa sovai Profet Jona. 4° *Fwe kupwan
Profet Jona ramamak ia tipwi namu asori napin ia ran kahar mine napin ia napin kahar.
Romwhen a mwi iou, lomati larmama, takars ia reri tiprana napin ia ran kahar mine
napin ia napin kahar. 41 ®¥la napin nsha Kumwesan trakiri narmama me ira ti noien
me savanraha, nama Nineve tuharer iroha narmama ipwet mine, nana mhani ma iraha
nakur aroha me. Iakani iaminhi irs ti nari ne me napin nams Nineve haregi Profet Jona
ramavisau, iraha hararig ia noien arsha me savonraha. Mata hata ro! Isrmama riti in
rasori ia Profet Jona in i ia kwopun i. 42 ®Ia napin nsha Kumwesan trakiri narmama me
ira ti noien me savenraha, pran asori s rinamarimanu ia tana Sipa fwe kupwan trarer
iroha narmama ipwet mine, nons mini ms irsha nakur srsha me. Iakani iaminhi ira
ti nari na ma pran naha ruku pen ia nikare tons fwe isipwin anan muvehe ma triregi
nukuranien savai Solomon. Mata hats ro! Termama riti in rasori ia Solomon in i ia
kwopun i.

43 Nopin kinakoui irapw nanimwin araha riti ia isrmama, nanimwin arsha naha trafo
ira? Trevan maven ia kwopun me sa nui riwan ikin, mamatui kwopun trapwis ikin.
Mata ma ripkatoni mho, 44 tragkiari iaminhi irs ma, ‘Takrarig mwi mevan ti nimwe fwe
saiou sa iakimaier ira.” Nons napin rirarig muvehe, tratoni ms nimwa naha ro tekin,
kinaies amasan ira, narimnari me pam kamhamrimar a ia toamwhekinraha. 45 Nonas in
treven miri mwi nanimwin araha me sefen samome harsha mhopi raka in, miri irsha

mhoauvehe, mhauvnimwas mwi, nana mhars ia reri isrmama naha. Nona nimiruien savai
isrmama naha truvehe maraha anan mopi raka so kupwen. Neri naha iakani truvehe

meste narmama arsha me i ipwet mine.”

Mama me savai lesu mine piovni me mini kitirimani me
46 ¥Napin lesu ramagkiari m narmama, narmama nepwin hatoni pisvni me mine
mama savonhi kamharer fwe irus mamhares in ma tuhagkiari ro min. 47 Nans isrmama
riti rini pen ti lesuima, “dto ro! Seim mama mine piam me kamharer fwe irus, mamhatui
ik. Iraha hokeikei ma tuhagkiari mik.”
48 Mata lesu rini ma, “Sin naha ssiou mama? Nisima naha piak me?” 49 In ruini
ragin ia narmama me savanhi, mini mo, “Kimiaha i mama me saiou. Kimiaha i piak me.

50 %larmama sa ramo nakwai Tata saiou fwe ia neiai, in na piak mine kitirimak mine
mama saiou.”

13

Iesu rusipekin ia isarmama sa rauini nuni nari

11a napin naha lesu rier ia nimwa mevan makure ia nikare nui asori. 2 ¥Narmama me
hapik hauvehe mhousasimwin pen iroha me tukwe. Ro pen Iesu roputs ia nitats ouihi
riti fwe peraha makure ira. Normama me pam kamharer parei ia nipakir. 3 Nanas in rani
narimnari me ripik ti niraha i, mausipekin, mamini ma, “Haregi ro. Nopin riti, isrmama
riti reven ma truini nuni nari me ia namhien savenhi. 4 Napin rauini nuni nari me, nuni
nari me nepwin hasas pen ia suatuk, nans menu me hauvehe mhani pam. >Nepwin hasas
pen ia takure kopwier tiprana rouihi ikin. Houvers akwauakw a ti nari na ms nuanraha
ripkeiwaiu amasan mha ia tiprona. © Mats napin meri rokwiri, menhi, haukei pam ti
nari na ma nuanraha rouihi. 7 Nuni nari me nepwin hasas pen ia tiprans sa nokwus
araha rauviris ikin. Nokwus araha me hauviris mhauvehe mhoussman pam irsha. 8 Nona
nuni nari me nepwin hasas pen ia tiprons amasan, nana mhaukua. Nepwin kwankwan
hantret, nepwin kwankwan sikisti, nepwin kwankwan toti. ° lormama so nakwaregin
rara ti niregiien nari tramokeikei moatorig amasan.”

10 Kurira irs narmama me savai lesu hauvehe, mhani pen tukwe in ma, “Rafo
ikamagkiari m narmama ia nusipekinien me?”

11 Miregi lesu rini pen ti nirsha i ms, “Kimiaha narmama me saiou kinasevar ia suatuk
tukumiaha hisukuran narimnari me i ia nitsts ia neiai* honamarkwafa fwe kupwan.
Mata narmapa me, kipkasevar mha ia suatuk ti nirsha ma tuhaukuren narimnari me
naha iaminhi. 12%*Ro iaminhi ira ti nari na ma iarmama sa kuvei pen nari riti min, ro wok
ira, tukuvei pen sa rekwaku min, nana in truvehi romwhen mapi raka. Mats isrmama sa
kuvei pen nari riti min, ro nari auar a ira, tukuvehi raka pam tukwe. 13 ®¥Iou iakamagkiari
minraha ia nusipekinien me ti nari na ms kamhatui, mats hapksts mha nari. Kamharegi,
mota hapkregi mha nari mhaukuran. 4 ®Noien savenraha ro nagkiariien i savai Profet

Aesea ruvauvehe muvaukua. Rini ma,
‘Kimiaha tiharegi, mhoaregi, mhoregi, mats ti napin riti tihapkregi mhs mhaukuran.

Tihatoni, mhatoni, mhatoni, mata ti napin riti tihapkstoni mhe mhaukuran.

15 Tro iaminha ira, ti nari na ma reri narmama me i ruvaskai raka.
Honosisag raka ia nakworeginraha mine nanimenraha.

Mata trini minus hapwah noien iaminha irs,
nafe naghin tuhaukuran natoniien ia nanimenraha
nanos mhoregi ia nokwareginraha,

ua tuhaukuran ia rerinraha,
nana mharari mhauvehe tukw iou, nana tako irsha hauvehe mhasanin.’

16 ¥Mata kimiaha namrimiaha ramata nari, nekwaregimiaha ramregi nari. Ro iaminhi
ira rerimiaha tramokeikei magien. 17 lakamini niparhienien tukumiaha i ma fwe kupwen
profet me hapik mine nakur atukwatukw me hapik hokeikei ma tuhasts narimnari me
i hiamats, mata hapkats mha. Hokeikei ma tuharegi nagkiariien me i hiamregi, mata
hapkregi mha.

18 Hatarig iou pwoh iakini irapw nipwrai nusipekinien savai isrmama sa rauini nuni
nari me. 1 Nuni nari sa rasas pen ia suatuk remwhen ia isrmama ss ramregi navisauien
ia nitate s Kumweson ramarimanu irs, mats in rireirei nipwran. Ro pen Setan ruvehe
akwauakw, muvehi raka nagkiariien naha ia naterigien savenhi. 20 Nuni nari ss rosas
pen ia tokure kepwier romwhen ia isrmama so ramregi nagkiariien amasan, nana

tokwtakwuni a ruvehi, magien tukwe. 2! Mata nagkiariien noha ripkeiwaiu amasan mha
ia rerin romwhen ia nuai nei me. In truvehi nagkiariien naha savai napin ouihi a. Nopin
narmama tuho namisaien min, us tuhomets in ti nagkiariien amasan, traraka akwauakw
a ira. 22 ®Nuni nari sa rasas pen ia tiprona nakwus aroha rauviris ikin romwhen ia
isrmama sa riregi nagkiariien amasan, mate ramotarig pik ia narimnari me savai tiprana
i. Mane rameikus irs, mavi raka notorigien savenhi. Natarigien me naha houseman
nagkiariien amasan. Rapwah nukuaien. 23 Mata nuni nari sa rasas pen ia tiprons amasan
romwhen ia isrmama sa riregi nagkiariien amasan, mukuran nipwran, mukuas. Riti
nukwan toti, riti nukwan sikisti, riti nukwan hantret.”

Tesu rusipekin ia nurhi araha

24 Noano lesu rini nusipekinien riti mwi ti niroha i ms, “Nitots ia neiai romwhen ia
isrmama sa ruini nuni nari amasan me ia namhien savanhi, 2> mata napin narmama me
sovanhi kamhapri, isrmama s ramamwaki in ruvehe, muini pen mwi nuni nurhi srsha
ia nakwai namhien naha, nana mier mamevan. 26 Napin nuni nari amasan me hauta
pehe, moats nurhi arsha mwi ruts ia rerinraha.

27Tama asori naha savenhi narmama nepwin kamho tukwini nari min. Iraha hauvehe,
mhani pen tukwe in ma, ‘Toma asori. Ikinapwei nuni nari amasan me ia nomhien saim.

Mata rafo nurhi arsha mwi fwe ikin?’
28 Miregi in rini pen ti niraha i ma, ‘Kwa isrmama sa ramemwaki iou rino.’

Miregi narmama samame kamho tukwini nari min hani pen tukwe in ms, ‘Ro iaminhi

ira ikokeikei ma kimaha tahauvon mheivi raka nurhi saraha?’
29 Mata in rini ma, ‘Rekoam. Raraha ma kimiaha hiameivi uta nurhi araha, nana mheivi

uta pekin sa ramasan me. 30 ¥Pwoh irsha hauts pari meste napin nsha tuhamrus irs. Ia
napin naha takini pen ti narmama me saiou ssmame tuhesi kwankwai nari amasan me
naha ma, Kimiaha tihakupwan mhousasimwin nurhi arsha, mharihi tarini ia kusen me
mo tukararki pen ia napw. Mato kwankwai nari amasan me kimiaha tihapeki, mhauvehe,
mhamri ia nimwa saiou sa iakamoeite naveginien ikin.”

Iesu rusipekin ia nuni nei s rouihi anan
311esu rini irapw nusipekinien riti mwi ti nirsha i, mini ma, “Nitatos ia neiai remwhen
ia kwanuni nei naha mastat. Isrmama riti ruvehi, mapwei ia namhien savanhi. 32 Nuni
mastat in rouihi anan ia nuni nei me, mats napin ruts, rasori mopi raka napigin me pam,
muvehe mo nei irs, menu me ia nimagouagou hauvehe mho pen kwatopag me savenraha
ia ragin me.

lesu rusipekin ia yis

33 Nona lesu rini pen nusipekinien riti mwi ti nirsha i, mini ma, “Nitsto ia neiai
romwhen ia yis s pran riti ruvehi, marapi irau flaoa ripik, nana mapwah meste yis rase
floa me pam rasisi.”

34]esu ragkiari m narmama me ia nusipekinien me a. Nagkiariien riti mwi riwan rini
mahatan irsha ira. 35Iesu ro iaminhi irs ma nagkiariien i profet riti savei Kumwesan
rimani fwe kupwan truvehe mukus. Rini ma,
“Takagkiari ia nusipekinien me,
mini irapw narimnari me sa iakinarkwafs i napin naha iakino tiprans i meste pehe ipwet

mine.”

Nipwrai nusipekinien savai nurhi arsha
36 Jesu ragkiari pam, mapwsh narmama me, muvnimws ia nakwai nimwa. Nona
narmama me savanhi hauvehe tukwe, mhoni ms, “Tikousiore pui pehe ro nipwrai
nusipekinien naha ikimani ia nurhi araha sa ruts ia namhien.”
37 Miregi Iesu rini mo, “lormama s rauini nuni nari amasan me in na iou, lomati

lormama. 38 ®*Namhien in na tiprens i. Nuni nari amasan me irsha na nipwnati nitata

sa Kumwesan ramarimanu ira. Nurhi arsha me irsha na nipwnati Setan, isremha araha.
39 [armama so romwaki iama asori savai namhien, muini pen nurhi arsha in na Setan.
Napin nuni nari amasan me hamrus irs in ns nopin sampam. Nona narmama me nsha
hauven mhesi kwonkwan iraha na nagelo me.

40 ¥Romwhen ma narmama housasimwin nurhi araha, nans mhauvani ia napw, ia
napin sampam tro mwi iaminhi ira. 4! ®lou, lamati Iarmama, takarhi pen nagelo me
saiou, hauven ia kwopun me saiou sa iakamarimonu ikin. Nans irsha tuhapeki raka
narimnari me pam samame kamho narmama kamhomwei ia narshaien mine nokur
araha me pam, 42 ®nana mhararki pen irsha ia napw asori. Ia kwopun nsha narmama
tuhasak, mhahi tarini revinraha. 43 ®Nona nokur atukwatukw tuhauvnimws ia nitats so
Tata savanraha ramarimanu ira, nans mhahiapw rosi meri. lormama sa nakwaregin rara
tramokeikei matarig amasan.”

lesu rusipekin ia mane asori sa kinimwi ia tiprona
44X“Nitata ia neiai remwhen ia mane asori kinimwi ia tiprana riti. larmama riti raman
motoni mane naha, rars minimwi mwi. Tinari na ma rerin ragien pik, in romri pen namri
nari ia narimnari me pam savenhi, muvehi mane irs, nans mevan muvehi namri tiprana
naha.”

lesu rusipekin ia karusterei amasan riti kani ma pel

45 “Nano riti mwi. Nitats ia neiai ramwhen ia iarmama riti sa ramoatui keruaterei
amasan me naha kani ma pel ma tramri pen namri nari ia nirsha, nans muvehi mane.

46 Nopin ratoni pel riti nanimen rutas pik, revon momri pen namri nari ia narimnari me
pam savonhi, muvehi mane irs, nana meven muvehi namri pel naha.”

Tesu rusipekin ia net

47 “Nona riti mwi. Nitato ia neiai romwhen ia net so kararki pen ia nokwai tasi,
ruvehi namu me sapamsapa. 48 ¥Napin net ruvaukuar, narmama havi parei, mhakure,
moanamhauai namu me. Ss ramasan me kamhoavai pen ia tanaripw me, mats s rarsha
me kamhararki. 4° Tro mwi iaminhi irs ia napin sampam. Nagelo me tuhauven, mhapeki
raka nakur araha ia reri nokur amasan, 5 ¥nons mhorarki pen iroha ia kwopun napw
asori rauak ikin. Ia kwopun naha narmama tuhasak, mhabhi tarini revinraha.”

51lesu ragkiari pam, nana mares pen narmama me i savenhi ma, “Narimnari me i iakini
pehe tukumiaha i hisregi mhaukuran nipwranraha us rekam?”

Miregi iroha hani ms “Oush. Kimaha iahaukuran.”

52 Miregi lesu rini pen ti niroha i ms, “Ro iaminhi irs isrmama so kupwan in iahaten
savai Loa, mata kurirs irs kahaton amasan in ia nitata ia neiai, in remwhen ia iama asori
riti nauts me ripik fwe ia nakwai nimwa savenhi. In rukuran nuvnimwaien mipeki raka
nauts me sa vi irau nauts me sa tui.”t

Nakur imwei lesu hapwah nisiaiien in

53 XNapin lesu rini irapw pam nusipekinien me i, in rapwah kwopun naha, 54 ®*meven

ia Nasaret, imwani atukwatukw, minamahatan narmama ia nakwai nimwafwaki savai
nakur Isrel. Iraha nanimenraha rier. Honi ma, “Iamas i ruvehi nukuranien naha paku?

Ramafo mamo nimtatien me i? 55 %¥Kwa tini Josef i iama sa rimauvrhoakin nimwa! Savenhi
mama na naghin ns Meri. Piavni me na Jemes, Josef, Jutas, mine Saemon. 56 Kitirimani
me pam hamars ia rukwenu i kitaha minraha. Ro iaminhi irs iams i ruvehi narimnari

me naha paku?” 57 ®Nana rerinraha ripkagien mha ti lesu. Hopwah nisiaiien in.

Mata Iesu rini pen ti niraha i ma, “Narmama ia kwopun me kamhasiai profet riti, mata
nakur imwani me mine narmama samame kamhara ia nakwai nimwa savenhi ko hapwsh
nisiaiien in.”

58 Nana Iesu ripko mha nimtatien me ripik ia kwopun naha, ti nari na mes nakur imwani
me hapwah niniien niparhienien ira.

14

Jon Paptaes remha

1Ta napin naha narmama kamhani pik naghi Iesu. Napin Kig Herot riregi nagkiariien
savanraha, 2 rini pen ti narmama somome kamho tukwini nari min ms, “In naha Jon
Paptaes. Rinatui mwi ia nemhaien savanhi ro pen rauvehi niskaiien mamo nimtatien
me.”

3%XKig Herot rini iaminhi ira ti nari na ma fwe kupwan in rokwtambhiri Jon, marihi in,
muvehi puvnimwa ia kalapus ti Herotias, pran savai piavni naghin na Filip. 4 ¥*Niemaha
ramapi pron naha ti nari na ms Jon rini pen ti Kig Herot i mo, “Ikakres pran savai piam
noien naha ripkatukwatukw mho ia Loa.” 5 **Kig Herot rokeikei ma trousi apune Jon,
mata rehekir narmama ti nari na ma irsha hani mas Jon in profet riti.

6 Mata napin ko naveginien asori riti sa rahaton pen napin Kig Herot rinatui irs, pron
ouihi savai Herotias ruvehe motanis ia nanimenraha, mo Kig Herot rerin ragien. 7 Ro
pen Kig Herot rini nakwan muvehi kwasuahi tukwe ma truvei pen nafe naghin pran
ouihi i trares i. 8 Ia napin noha mama savai pron ouihi ragkiari min, mini pen natarigien
savanhi tukwe. Nana pran ouihi naha reven mini pen ti Kig Herot i ms, “Tikeven muvehi
kankapwa Jon Paptaes ia tikiplet muvehi muvehe ia kwopun i muvei pehe miou.”  Nopin
Kig Herot riregi noresien naha, rerin ropou. Mata ti nari ne me rimauvehi kwasuahi ia
namri nama asori me samame kamhani pari nari iroha min in rini nakwan me tukuvei
pen. 10¥n rarhi pen iaruagen riti savenhi reven ia kalapus, merai raka kankapwa Jon,
1 mamri pen ia tikiplet, muvehi muvehe, muvei pen m pran ouihi. Pranouihi naha
ruvehi meven, muvei pen m mama savenhi. 2 Nona narmama me savai Jon hauvehe,
mhauvehi nipwran, mhauven, mhanimwi. Kurirs irs hauven mhani pen ti Iesu.

Iesu rokwmani narmama me irsha pam faef-taosen
13 Nana napin lesu riregi nagkiariien i, raputs ia nitats ouihi, mapwah kwopun nsha,
mevan in apa ia kwopun riti narmama haiwen ikin. Mats narmama me haregi, haier
ia taon me, mhaven a, mhakurira in. 14 ®Napin in ruvarei, rotoni narmama hapik,
nana rerin rarkwapir ti niraha. Nona in ro narmama me savanraha ssmome kamhemha

hauvehe mhasanin.
15Napin rinamaruarav meri na triva, narmama me savai lesu hauvehe mhats in, mhani

mo, “Rinamapitav. Kwopun i naveginien riwan ikin. Ramasan ma tikerhi pen narmama
me i hauven ia rukwanu me pwah hauvehi namri naveginien ssnanraha.”

16 Mata Iesu rini pen ti nirsha i ma, “Irsha tuhauvan ti nafe? Kimiaha na tihauvei pen
naveginien minraha.”

17 Miregi irsha hani pen tukwe in mas, “Naveginien sanataha ropwah namwhenien.

Bred krirum mine nomu keruai.”
18 Miregi Iesu rini ma, “Hauvehi iroha mhauvehe tukw iou.” 1° ®In rini nokwan

ma narmama tuhakure ia nurhi. Ruvehi bred krirum mine noamu karu, makwata ia
nimagouagou, mafwaki mini vivi Kumwesan tukwe, makwsen bred me, muvei pen m
narmama me savanhi, nana iraha hapeki pen m narmama. 20 ®*Narmama pam hani nari
tipwinraha rasisi. Nona narmama me savai lesu havai pen niparpari naveginien me naha
so hanani mhapwah rukuar ia tanaripw me irsha pam twelef. 2! Narmama me naha hapik

hani nari narman nipran mine nakwarhakwarha. Kavsini narman me apa ipaka faef-
taosen.

lesu ravan ia takure nui asori Kalili
22 Kurirs ire Iesu rini pen ti narmama me savenhi ma tuhaputs ia nitsts ouihi,

mhakupwan mhapi simwin ia nui asori. In tramo moarhi pen narmama hauven fwe
imwanraha me. 23 ®lesu rasakir raka minraha, muts ia takuar riti mo trafwaki in apa.
Napin rinapitav in apa ia kwopun naha, 24 mate nitots ouihi narmama me savanhi
kamhasus i ruvan raka isipwin ti tana naha. Peiau peiau me kamhapwi ti nari ne ma
iroha kamhaiu mamhasuven ia namri matagi mwatuk.

25 Ja napin naha rinamran Iesu ruvehe ti niroha, mamaven ia tokure nui. 26 *Mata
napin narmama me savanhi hati pen mhatoni mas in raven ia tokure nui, hahekir, mhani
ma, “Kwa isremha naha.” Nanas irsha hakwein spwamwis ti nari na ma hahekir asori.

27 Mata tokwtokwuni a Iesu ragkiari minraha mini mo, “Kimiaha tihapwah niregiien
roraha. Kwa iou i. Tihapwah nehekirien.”

28 Miregi Pita rini pen tukwe in ma, “Iarimanu. Trini minus ik na tikini nakwam tukw

iou i ma takaven ia takure nui muvehe tukw ik.”
29%Miregi lesu rini ma, “Uvehe.” Ro pen Pita reiva irapw ia nakwai nitats ouihi, mavan

ia tokure nui meven ti lesu. 30 Mata napin ratoni nimatagi, rehekir, minamomwhenimw,
minamakwein sapwamwis ma, “Terimanu! Uvehimiru iou!”

31 XTokwtokwuni a Iesu ross pen ragin muvehi Pita, mini pen tukwe in ma, “Ik
isrmama nahatataien saim ripkiskai mha. Rafo natarigien saim ro karu iaminhi ira?”

32 Napin irau krousputs ia nitata ouihi, nimatagi reiwaiu miwan. 33 ®*Nans narmama
me sovai lesu ia nokwai nitats ouihi hanimwi nukurhunraha, mhauvei pen nisiaiien
savanraha min, mhani ma, “Niparhienien ik Tini Kumwesan.”

Tesu ro nakur Kenesaret ssmome kamhemhs hauvehe mhasanin
34 Iraha hopi simwin ia nui asori, mhauvan mhauvarei ia tans Kenesaret. 35 Napin

narmama ia kwopun naha hatoni mhaukuran mas Iesu noaha, harhi pen nagkiariien reven
ia rukwonu me pam ia kwopun nsha. Nona irsha hauvehi narmama me pam somome
kamhemhas mhauvehi mhauvehe ti Iesu, 36 ®*mamhares in ma ko irsha harapi a nusvenhi
tinari savenhi. Nana irsha pam samame harapi hauvehe mhasanin.

15

Narmama me i kamhasiai Kumwesan ia tarhunraha spa
1 Ta napin naha Farisi me mine nahatan me savai Loa haier ia Jerusalem, mhauvehe
ti Iesu, mhoni ma, 2 ¥“Rafo narmama me saim kamharui nitots savai kaha kupwen me?
Napin hani nari, hapkukupwen mha mharkwerig.”
3 Miregi lesu rini pen ti nirsha i ma, “Rafo kimiaha hiamatefi nagkiariien sovei
Kumwesan ma tihesi pen naraien sokimiaha? 4 ®*Kumwesan rimani nakwan ma, ‘Tikisiai

tata mine mama soim.” In rimani mwi ma, ‘Trini minus isrmama riti rani sraha tata mine
mama savanhi, tukamakeikei kousi spune in.” 5 Mata kimiaha hiamani ma, ‘Trini minua

isrmama riti rini pen ti savanhi tata mine mama ma, Saiou narimnari me sa trasitu ia
kimirau ro ikinan i savei Kumwesan, ¢ ramasan ma in trapwah nuvei penien nari riti
m savenhi tata misiai in ira.” Ia noien naha kimiaha hiamousi raka nagkiariien savai
Kumwesan ia naraien sakimiaha. 7 Kimiaha kouatkasus me. Fwe kupwan, Profet Aesea

rimani atukwatukw kimiaha, mini ma,
8 ‘Normama me i kamhasiai iou ia torhunraha,
mata rerinraha ramak isipwin tukw iou.

9 Kamhafwaki auar a miou.
Napin kamhahatan narmama,

hani mas kamhahaten nagkiariien saiou, mata rekem.
Kamhahatan nagkiariien sa ruku pen a ti noarmama.’”

Nafe nari tro isrmama ruvehe mamkemik ia namri Kumwesan
10 Nana Iesu rakwein narmama me hauvehe tukwe. Rini pen ti nirsha i ma, “Kimiaha
tihatarig amasan ia nirak, mhaukuran nafe takini. 1! ®Ripko mha nari sa ruvnimwa
ia nakwai iermama ramo in romkemik ia namri Kumwesan, mats nari sa ruku pen ia

nakwan mamier in na ramo in romkemik ia namri Kumwesan.”
12 Nana narmama me savanhi hauvehe, mhani pen tukwe in mo, “Ikukuran ms napin

Farisi me horegi nagkiariien naha niemaha rapi irsha.”
13 Miregi lesu rini ma, “Nei me pam somame Tata saiou fwe ia neiai ripkapwei mha
ti nopin riti keivi uta iroha. 14 ®Kimiaha tihapwah irsha. Iroha narmama kamhairi pen

narmama ia suatuk sa tuhesi, mats namrinraha rifwa. Trini minus isrmama riti nanimen
rifwa mamiri pen iarmama riti mwi nanimen rifwa ia suatuk sa trouesi, irau pari trouiva

irapw ia ruei tona.”

15 Mata Pita rini pen tukwe in mo, “Ni pehe ro tukumaha i nipwrai nusipekinien naha
ikimani.”

16 Miregi Iesu rini ma, “Kimiaha mwi hiamreirei ihi? 17 Hispkukuran mhe ma nafe nari
revon ia nakwai iarmama, ramevan ia tipwin, mamier. 18 Mata nari sa ramier ia nakwai
isrmama raku pen ia rerin fwe imwa nana in na ramo in romkemik ia namri Kumwesan.
19%X[akani iaminhi ira ti nari na ma natarigien araha ruku pen ia reri isarmama fwe imws,
mamier: nousi apuneien isrmama, nakresien pran savai isrmapa, noien sa narman
mine nipran kamhairi apnapen iraha me, nakresien, neikuaien, nini srshaien isrmama.

20 Noien me i ramo iarmama roamkemik ia namri Kumwesan. Mata trini minus iarmama
ripkarkwerig mha, mamani nari, noien naha ko ripko mha in ruvehe momkemik ia namri
Kumwesan.”

Pran Kenan riti rini niparhienien ia Iesu

21 Nana lesu rier, mapwah kwopun naha, mevan ipaka ti taon mi naha Taea mine
Saeton. 22 Nana tekwtakwuni a pran Kenan riti sa ramars ia kwopun naha ruvehe,
mamasak, mamini ma, “Iarimanu, kwenakwus savai Kig Tevit, tikapi tukw iou! Iaremha
ramara ia pron ouihi saiou, mamo in ramamisa pik!”

23 Mata lesu ropwah niniien nagkiariien riti ti pran naha. Nens narmama me savenhi
hauvehe mamhagkiari min, mhani mhanus, “9rhi pen pran i rameven, ti nari ns ma
rakurira kitaha, mamasak.”

24 XMiregi Iesu rini ma, “Kumwesan rarhi pehe iou ma takuvehe apa ti nakur Isrel.
Iroha hamwhen ia sipsip me hanaruei.”

25 Mata pron naha ruvehe minimwi nukurhun mi ia nsnimen, mini ms, “larimonu.

Tikasitu ia nirak.”
26 Miregi lesu rini ma, “Ropwah namasanien mo takuvehi naveginien sonai

nakwarhakwarha mararki pen i m kuri me.”
27 Miregi pron i rini mo, “Niparhienien, Iorimonu. Mate kuri me mwi kamhani
nimwakmwaki naveginien sa ramasas irapw ia ruei tepol savai iama asori savenraha.”
28 ¥Miregi lesu rini pen tukwe in ma, “Pran i ikamahatats parhien. Pwah iako mik
romwhen sa ikokeikei.” Tokwtakwuni a mwi pran ouihi savanhi ruvehe masanin.

Iesu ro narmama hapik hauvehe mhasanin

29%[esu rier ia kwopun naha, maven ia nikarkare nui asori Kalili, meven muta ia tokuar
riti makure fwe ikin. 30 Nana narmama hapik hauvehe tukwe, mamhsuvehi narmama
me somame kamhemha. Nepwin nisunraha rarfe. Nepwin nanimenraha rifws. Nepwin
nemhoien rouraha nipari nipwranraha. Nepwin ho ispou ko hapwah nagkiariien.
Houvehi mwi narmama hapik mwi, mhamri pen irsha ia nisui Iesu, nens in ro irsha
hauvehe mhasanin. 3! ¥Ia napin naha napou me hamagkiari. Narmama nemhaien
rouraha nipari nipwranraha hauvehe mhasanin. Naermama ssmeme nisunraha rarfe,

havi atukw a nisunraha mamhavan. Nona narmama nanimenraha rifwa hatui mamhata
nari. Nopin narmama me hatoni, nanimenraha rier. Noana hagnagini Kumwesan savai

nakur Isrel.

Iesu rokwmani narmama irsha pam fo-taosen
32 %¥[a napin noha Iesu rokwein narmama me savanhi hauvehe. Rini pen ti niroha
i ma, “Rerik rarkwapir ti narmama me i. Honars raka napin kahar kitaha minraha,
nana sananraha naveginien ruvaiwan. lakepwah no keikeiien mo takerhi pen irsha fwe
imwanraha napin nukumha ramahi irsha. Rersha ms kamhsuven namrinraha ripitav

hamwei ia suatuk.”
33 Miregi narmama me savanhi hani pen tukwe in ma, “Tsauvehi bred psku remwhen

tsokwmanu narmama me i? Kwa hapik anan. Kitaha samara ia kwopun naveginien riwan
ikin.”

34 Miregi lesu rini pen ti niraha i ms, “Senamiaha bred keva?”

Miregi hani ma, “Sefen mine kwopnati namu me nepwin mwi fwe ikin.”

35 [esu rini nakwan ma narmama me naha sananraha naveginien riwen tuhakure ia
tiprona. 3¢ Nona ruvehi bred naha sefen mine kwopnati namu me, mafwaki mini vivi
Kumwesan tukwe. Nopin rafwaki pam, mamakwsen bred me, mauvei pen m narmama
me savonhi, hapeki pen m narmama me. 37 Normama me pam hani nari tipwinraha
rasisi. Nopin hanani raka nari, havai pen niparpari bred mine namu me hanani mhapwah
rukuar ia tonaripw sefen. 38 Normama me naha hani nari hapik anan narman nipran
mine nokwarhakwarha. Kovsini narman me apa iraha pam fo-taosen. 39 Nana Iesu rorhi
pen iroha kamhauven imwanraha me. Kurirs irs roputs ia nitats ouihi riti, mameven
fwe kwopun riti naghin na Makatan.

16

Farisi me kamhares nimtatien riti
1%[a napin naha Farisi me mine Satusi me hauvehe, mhares pen Iesu i mas, “Ko iko ro

nimtatien riti sa ruku pen ia neiai pwah iahatoni mhaukuran ma ik psrhien Kumwesan
rorhi pehe ik?”

Z Miregi lesu rini ma, “Nopin meri na trive, kimiaha hisni ms, ‘Rosi trakwakwi
rukwasikar ti nari ns me nimagouagou roruerav.’ 3 Nona ia napnopin kimiaha hisni
ma, ‘Rosi nesan trauar ipwet ti nari ne me nimagouagou raruerav, mapua.” Kimiaha
hisukuran nataien nimagouagou, nana mhaukuran nafe nari nimagouagou ramahatan
pen. Mota rafo hisreirei nipwrai nimtstien me i kamo ipwet mine? 4 *Kimiaha
narmama ipwet mine hiamatui a nimtatien ti nari ne ms noien sakimiaha rikou. Kimiaha
hisnapwoh Kumwesan ramwhen pran sa ropwah isrman savenhi mamesi pen iarmapa.
Kumwesan tropwah nuvei peheien nimtatien riti mwi m kimiaha, mats nimtatien apa
savai Profet Jona.” lesu rini nagkiariien nsha, mspwah irsha, mamevan.

Nahatanien savai Farisi me mine Satusi me
5la napin noha Iesu revan iroha narmama me savanhi, mhauven mhapi simwin ia nui

asori. Narmama me savanhi hanenouenou ma tuhauvehi bred. Napin irsha hauvarei ia
nikaren pen, ¢ ®lesu rini pen ti niraha i ma, “Kimiaha tihatui amasan, mhasiari ti yis

savai Farisi me mine Satusi me.”
7 Miregi iroha hanamagkiari minraha me i mos, “Rosi ramagkiari iaminhi irs ti nori na

ma kitaha sanenouenou bred us?”

8 Nona napin lesu riregi, rini ms, “Kimiaha nahatatoaien sskimiaha ripkiskai mhao.
Rafo hiamagkiari m kimiaha me me senamiaha bred riwen? © ®Kimiaha hiareirei
ihi? Rerimiaha ripkrhi mha bred krirum sa iakinoskwmani narmama faef-taosen ira
mine tonaripw keve hismauvehi kurira? 10 ®Rerimiaha ripkrhi mho bred sefen so
iakinakwmaoni narmama fo-taosen ire mine tonaripw keve hismauvehi kurira? 1! Rafo

hareirei nipwrai nagkiariien ssiou? lapkagkiari mha ia bred, mats iakamini ma kimiaha
tihamasiari ti yis sovei Farisi me mine Satusi me.” 12Ia napin noha narmama me savai
lesu hauvehe mhaukuran ma Iesu ripkini mhs ma tuhasiari ti yis savai bred, mata
tuhasiari ti nahatanien savai Farisi me mine Satusi me.

Pita rini irapw ma lesu in Kristo

13 Napin Iesu ruvehe ipaka ti taon naha Sisaria Filipae, rares pen narmama me savenhi
ma, “Normama kamhani iou, ITomati Iormama, ma iou sin?”

14 XXMiregi hani ma, “Narmama nepwin kamhani ik ma Jon Paptaes. Nepwin kamhani
ik ma Profet Elaeja. Nepwin mwi kamhani ik mo Jeremaea us profet riti mwi fwe
kupwaen.”

15 Miregi lesu rini pen ti niroha i ma, “Mate kimiaha hiamani ma iou sin?”

16 ﬁMiregi Saemon Pita rini ma, “Ik Kristo. Kumwesan sa ramiru, tini na ik.”

17 &Miregi Iesu rini pen tukwe in ma, “Saemon, tini Jon, rerim tragien! Ripko mho
ioarmama riti rahaton ik ira ma tikukuran nari i, mats Tata saiou fwe ia neiai rahaton
ik ira ikukuran. 18 ®*Nana iakani pehe tukw ik i ma ik na Pita. Nipwrai nohag noha mo
kopwier. Ia takure kapwier i takuvrhakin nakalasia me saiou remwhen so kauvrhakin
pen nimwa ira, niskaiien savai nemhaien ko ripkouraha mha iraha. 1° *Takuvei pehe ki
me savai nitata ia neiai* mik. Nafe nari ikerihi torini ia tiprona i, tukarihi torini fwe ia
neiai. Nofe nari ikifi raka ia tiprona i, tukifi raka fwe ia neiai.” 2° ¥Nano lesu rinise pen
oknekin ti narmama me savanhi ma, “Kimiaha tihapwah niniien ti isrmama riti ma iou
Kristo.”

Tesu rukupwan mini irapw ma in tremha nana matui mwi

21Ta napin noha mamevan, lesu rinamahatan narmama me savanhi mo, “Takamakeikei
mevon fwe Jerusalem. Naoma asori me mine pris asori me mine nahatan me savai Loa
tuho nomisaien me ripik ia nirak, mhousi apune iou. Mats ia nopin saro kahar irs takstui
mwi.”

22 Ta napin naha Pita riri raka Iesu ia nikarenraha, minanise pen tukwe in ma,
“Isrimanu, pwoh Kumwesan trapi tukw ik, mapwah naseniien narmama tuho noien nsha
ia niram ia napin riti.”

23 Mata Iesu ruvsini, mini pen ti Pita i ma, “Setan, evan ia takutak! Tkamamwur ma tiko
iakapati mimwei iaminhi irs ti nori ne ma notarigien saim ripkesi pen mha notsrigien
savai Kumwesan, mata ikamesi pen a natarigien savai narmama.”

[ormama tramakeikei mavrani nei kamarkuaui
24 ¥Noana lesu rini pen ti narmama me savonhi ms, “loarmama sa rokeikei ma

truvehe mo isrmama riti saiou tramokeikei mapwsh natarigien savenhi, muvehi uts nei
kamarkuaui savanhi, mavrani mukurirs iou. 25 *larmama sa rokeikei ma trokwtambhiri
nimiruien savenhi trarfai ira, mata iarmama sa traraka ia nimiruien savenhi tukw iou
truvehi nimiruien rerin. 26 ®Trini minus isrmama riti ripeki pam narimnari me ia
tiprona i mo savanhi i, nana kurirs ikin remha, mata ripkuvehi mha nimiruien rerin,
noien naha trafasitu ira? Us isrmama truvei pen nafe marpwin tai nimiruien savenhi?
27 %Jou lamati larmama takuvehe ia niskaiien savai Tata seiou kimaha nagelo me saiou.
Ia napin naha takerpwin noien savai narmama me kuatia kuatia. Narpwinien sa takuvei
pen minraha tresi pen a nafe nari irsha hano. 28 lakani niparhienien tukumiaha i
narmama nepwin kamharer ia kwopun i tuhapkemhs mha meste tuhatoni iou, lemati
lormama, iakauvehe romwhen ia kig ma takerimonu ia nitats saiou.”

17

Nipwrai Iesu ruvehe mopa

1 Napin sikis rukurau, nens Iesu riri apa Pita mine Jemes mine piavni Jon, hauts parei
ia tokuar apwamwis riti. 2 *Ia kwopun naha irahar haratoni ia nanimenrahar nipwrai
lesu ruvehe mopa. Nonimen rahiapw ramwhen ia meri. Tinari savenhi ruvehe mapsan
romwhen ia nukuraanien. 3 Tekwtakwuni a irshar harstoni Profet Elaeja mine Moses
krouier pehe, rouagkiari irahar Iesu.

4 Nano Pita rini pen ti Iesu i ma, “Iarimanu. Ramasan ma kimrahar iaharuvehe i. Ma
ikokeikei tako tonimwa kahar, riti saim, riti savai Moses, riti savai Profet Elaeja.”

5%*Pita ramagkiari ihi, tokwtokwuni a mwi napus apsan riti ruvehe muvegi iraha. Reri
Kumwesan ruku pen ikin, mini ms, “In naha narik keikei. Rerik ragien tukwe. Tihatarig
in.

6 Nopin Pita mine Jon mine Jemes harregi nagkiariien naha, harhekir, mharmwei,
mharnimwi irapw nanimenrahar ia tiprana. 7 Mata lesu ruvehe mirapi irahar, mini ma,
“Hararer, mharapwah nehekirien.” 8 Nona irshar harskwats, harapwah natoniien Moses
mine Profet Elaeja, mata lesu apa iroha min.

9 %Napin iraha kamheiwaiu pehe ia takuar, Iesu rini pen ti nirshar i ma, “Kimirahar
tiharospwoh niniien ti isrmama riti nimtstien nsha hiarnstoni, meste iou, Iemati
Iormama, iakatui mwi ia nemhaien saiou.”

10 &XNana Pita mine Jemes mine Jon harares pen in i ma, “Rafo nahatan me savai Loa

kamhani ma Profet Elaeja tramokeikei mukupwan muvehe?”*

11 Miregi lesu rini ma, “Niparhienien. Profet Elaeja truvehe mamri amasan pam
narimnari me ramwhen ia sa fwe kupwan. 12 *®Mats iou iakani pehe tukumirshar i
ma Profet Elaeja ruveuvehe raka nans narmama me hapkata sas mha in, mats hesi pen
natarigien savanraha, mho rarsha ira. Iou mwi, lamati learmama, takamoakeikei meven ia
raginraha, nana irsha tuho namisaien miou.” 13 *Ia napin naha Pita mine Jemes mine
Jon haruvehe, mharukuran ma Iesu ramoagkiari ia Jon Paptaes.

Tesu rokoui irapw isremha ia iskunouihi
14 Napin iraha hararig pehe mwi ti narmama me, isrmama riti ruvehe ti lesu, minimwi
nukurhun mi ia nanimen, 15 mini ma, “lorimanu. Tikapi tukw iou, masitu ia narik.
Nemhaien i nikovan ro in. In ramamiss pik. Napin ripik ramwei pen ia napw, mamwei
pen ia nui. 16 Iakuvehi in muvehe ti narmama me saim, matas irsha ko hapko mhs in

ruvehe mosanin.”
17 XMiregi lesu rini ma, “Kimiaha nakur ipwet mine nahatataien sakimiaha riwan.

Noien sokimiaha rikou. Tsars kitaha miou mesite nafe napin? Tineson mine iakapwis
kimiaha? Kimiaha tihauven mhauvehi iskunouihi nsha mhauvehi mhauvehe.” 18 Nopin
hauvehi mhauvehe, Iesu rinise pen ti isremhas i ms, “Tikier ia iskunouihi i.” Nana
tokwtakwuni a rier, iskunouihi naha ruvehe masanin.

19 GKyrirs irs narmama me savai Iesu hauvehe ti Iesu, mhares pen in apa ma, “Rafo
kimaha iahareirei nakoui irapwien nanimwin arsha nsha?”

20 ZMiregi lesu rini pen ti nirsha i ms, “Ti nari na ma nahatatsien sakimiaha
ripkiskai mha. Iakani nipsrhienien tukumiaha i trini minus kimiaha hiahatats parhien ia
Kumwesan, nari auar a ma nahatataien naha sakimiaha rouihi anan romwhen ia kwanuni
nei noha mastat, moats hisukuran niniien ti takuar i mos, ‘Tokuar i tikaraka ia kwopun i
mevan makure pen fwe,’ nana trier mevan. Narimnari me pam trimaru tukumiaha.” 21

22 X*Napin narmama me savai lesu housasimwin ireha me ia tons Kalili, in rini pen ti
nirsha i ma, “Tripko mha tui kuvei pen iou, lemsti lormama, ia ragi narmama. 23 Irsha
tuhousi apune iou, nana Kumwesan tro iakaetui mwi ia nemhaien saiou ia napin soro
kahar ira.” Nons narmama me savenhi haregi rarsha anan.

Tesu ruvehi silin ia nakwai namu maraku pen namri takis ire
24 %¥Napin Iesu mine narmama savanhi me hauvehe ia Kapaneam, narmama somame

kamhauvehi takis savai nimwa savai Kumwesan hauvehe ti Pita, mhani ma, “Rosi iahaton
sakimiaha ripkaraku mha takis savai nimwa savei Kumweson ua?”

25 Miregi Pita rini ms, “Oush. In ramaraku.”

Nopin Pita reven muvnimwa, lesu rukupwan magkiari min, mini ma, “Saemon,
ikamafatorig ira? Kig me ia tiprons i kamhokeikei m nafe narmama me ms tuharaku
pen namri takis minraha, tininraha me us narmoapa?”

26 Miregi Pita rini ms, “Naormapa.”

Miregi lesu rini pen tukwe in ms, “Ikani niparhienien. Nipwnati kig me hapkaraku
mha nomri takis, 27 mats pwah saraku pen rarsha kitaha tso niemaha ropi narmama me
i samame kamhauvehi takis. Tikevan fwe ia nui asori, mosaperaha. Namu sa rukupwan
magher ia kwarvinari, tikivi uts, mati pen ia nakwan, nana tikatoni silin riti. Tikuvehi
muvei pen maraku pen takis sskrau minraha.”

18

Jormama afo na in rasori ia narmama nepwin

1% napin noha narmama me savai lesu hauvehe tukwe in, mhoni ma, “Ia nitats ia
neiai* sin rasori mapi raka narmama me nepwin?”

2 Nona lesu rokwein iskunouihi riti ruvehe, rorpwi irapw in ia kurkwanraha, 3 nana
mini ma, “Iakani niparhienien tukumiaha i ms kimiaha tihamakeikei mharari mhauvehe
mhomwhen ia nekwarhakwarha me. Ma hispwah tihapkuvnimwas mha ia nitsts ia neiai
ia napin riti. 4lermama sa treiwaiu remwhen ia iskunouihi, mipkasfisuts mha in, in rasori
mopi raka narmama me nepwin ia nitatos ia neiai.

5% [armama sa trasevar ia rerin ti iskunouihi riti sa ro iaminhi ia naghik romwhen mo
ramasevar mwi ia rerin tukwe iou.”

Iesu ragkiari ia narimnari me samome tuhauvehe mho narmama hamwei

6 XX“Nokwarhakwarha me i somome kamhahatats ia nirak, trini minus isrmama riti
ro riti rimwei ia narshaien, Kumwesan trarpwin noien araha sovenhi. Iermama nsha
triregi raraha anan mapi raka kerihi pen karusterei asori ia nipatokinuan koss irapw
i ia tomwei tosi. 7 Troraha anan ti narmama ia tiprana i ti nari ne ma narimnari me
kamhoauvehe tuho iroha homwei ia narahaien. Narimnari me i tuhamoakeikei mhauvehe,
mota traraha anan ti isrmama sa truvehi narimnari me i muvehe. 8 ¥Ma ragim us nisum
ramo ikamwei ia narshaien, tikorai raka, mararki. Ma rogim ripip us nisim ripip mots
ikuvehi nimiruien, ramasan pik tukw ik. Rarsha ma ragim keru us nisum keru matas
tukerarki pen ik ia kwopun napw asori rauak rerin ikin. ® Ma nanimem ramo ikamwei

ia narahaien, tikukumwiri raka, mararki. Ma nonimem kuatia mata ikuvehi nimiruien,
ramasan pik tukw ik. Rarsha ma nanimem ksru mats tukerarki pen ik ia kwopun napw

asori rauak ikin.”
Tesu rusipekin ia sipsip so raruei

10 Nanp lesu rini ma, “Kimiaha tihatui amasan tukumiaha me mhapwah noien nari
auar a ia nokwarhakwarha me i riti. Iakani pehe tukumiaha i ma fwe ia neiai nagelo

me sovanraha kamhata rerin nomri Tata saiou sa ramara fwe ia neiai. 11 ®lou, lamati

Tormama, iakuvehe ma takuvehimiru narmama samame kamharuei.t
12 Kimiaha hiamafatarig ira? Trini minus isrmama riti sipsip me savenhi irsha pam

hantret, nana riti ia nirsha raruei, trafo pen ira? In trapwah naenti-naen kamhani

nurhi ia tokuar, meven mamsatui sa naha rinaruei. 13 Nonas trini minus ratoni, iakamini
niparhienien tukumiaha i ma rerin ragien pik ti sipsip naha mapi raka naenti-naen

samame hapkaruei mha. 141a noien naha romwhen a mwi Tata sakimiaha ia neiai ropwah
nokeikeiien ma nakwarhakwarha me i riti traruei.”

Tesu ragkiari ma tiko nafe ia piam napin ro rarsha ia niram

15 Z“Trini minua piam ro raraha ia niram, even matoni kimirau apa. Nona ikini
pen noafe rino rorsha. Trini minus rataerig ik, nagkiariien seim tro piam rirorig pehe
sokimirau min tramasan. 16 ®*Mata trini minua rapwah natarigien ik, iri isrmama kuatia
ua keru mhareven mwi pwah irau krouregi roustoni nagkiariien me pam naha ikini
pen ti piam ro niparhienien. 17 ®*Trini minua rerin rapwah natarigien iraha, ni irapw
ti nakalasia me sovai nafwakiien. Nana trini minus ropwah mwi natarigien iraha, tiko
irs remwhen isrmama sa rireirei Kumwesan us isrmama sa kamaraku pen takis min.

18%Xakani niparhienien tukumiaha i nafe nari tiharihi tarini ia tiprana i tukarihi tarini
fwe ia neiai, nana nafe nari tihafi raka ia tiprans i tukifi raka fwe ia neiai.

19%[akani pehe mwi niparhienien tukumiaha i trini minus keru ia kimiaha ia tiprana
i krouni simwin nari riti, rouares i, Tata saiou ia neiai in tro nakwanrau, 20 Lti nari no
ma paku ikin isrmama karu us kahar harousasimwin ia naghik, iakamara ti nirsha ia
kwopun naha.”

Iesu rini ma tikamakeikei menouenou narshaien savai piam
21 Nona Pita ruts pehe mini pen ti lesu i ma, “Terimanu. Trini minua piak ramo noien
araha miou, napin keva takenouenou i? Rosi sefen ua?”
22 XMiregi lesu rini ma, “Iou iapkini pehe mha tukw ik i ma tikenouenou narshaien
me sovai piam m sefen, moata tikenouenou narshaien me savenhi napin me pam.

23 Takamini iaminhi irs ti nari na ma nitats ia neiai romwhen ia ioma asori riti sa
rokeikei ma narmama me i kamho tukwini nari min tuhsraku pam kaon me savenraha

sa in rimauvei pen minraha. 24 Nopin rokwein irsha ma tuhauvehe, hauvehi riti ia nirsha
mhauvehe. Kaon savaenhi rasori pik anan. 25 Ko ripkeraku mha. Ro pen isma asori
savanhi rini ma tukemri pen namri nari m iama i mine pran savenhi mine nipwnatin me
mine narimnari me pam savanhi. In truvehi mane ia nirsha, maraku kaon savai ioma

naha.
26 Ja nopin naha iamoa naha sa ramo tukwini nari m ieams asori rinimwi nukurhun mi,

mamasak, mini pen ti iama asori savanhi mo, ‘Tikapi tukw iou, muvei pehe napin miou,
nana takaraku pehe pam mik.’ 27 Nana iama asori rerin rorkwapir ti iama i ramo tukwini

nari min. Ro pen in renouenou kaon savenhi, mini ma tropwah narskuien, maseni in
rier mamevan.
28 Mata nopin iama naha rier irapw, ratoni isarmama riti se ramo tukwini nari irau

min. Kaon riti savenhi ramaras tukwe in. Rouihi pik anan. Nana in ruvehi isrmama naha,
moakwtamhiri nipatakinuan, mini ms, ‘9raku pehe pam seim kaon.’
29 Nona isarmama naha ramo tukwini nari irau min rimwei irapw, mamasak, mini pen
tukwe in mo, ‘Tikapi tukw iou, muvei pehe napin miou, nanas takersku pehe pam mik.’
30 Mata iama naha isama asori rinenouenou kaon savanhi ropwah nokeikeiien. In reven
muvehi isrmama nsha muvehi puvnimwas ia kalapus ma trars meste traraku pam kaon
savanhi. 31 Napin narmama nepwin samame kamho tukwini nari m isms asori hatoni

noien naha, haregi rarsha anan. Houven mhani pen ti ioma asori savenraha narimnari
me pam iama naha rino.

32 Ro iaminhi ire ioma asori rokwein isrmama naha ramo tukwini nari min ruvehe.
Rini pen tukwe in mo, ‘Ik iama araha. Iakamo tukwini sraha nari miou. Iakinenouenou

kaon me pam saim, ti nari na mo ikinasak tegin iou. 33 Mata rafo ikepwah napiien ti
isrmama naha sa ramo tukwini nari miou kimirau min remwhen iou iakinapi tukw ik?’
34 %R0 pen iama asori niemaha rapi. In ruvehi puvnimwa iama naha ia kalapus ma tuko
namisaien min meste trarsku pam kaon savenhi.

35%[a noien neha roamwhen a mwi Tata saiou ia neiai tro ia kimiaha kuatia kuatia trini
minus hispwah nenouenouien narahaien savai pisvmiaha me ia rerimiaha.”

19

lesu rini ma isarman mine pran trouspwah napwahien irau me

1Tesu rini pam nagkiariien me naha, nana mapwsh tsnas Kalili, mier meven ia tana
Jutia fwe ia nikare nui aris Jotan pen. 2 Narmama hapik hakurirs i. Nons in ro ssmome
kamhemha hauvehe mhasanin ia kwopun naha.

3 ®*Nona Farisi me hauvehe tukwe in mhares pen nari riti min ma tuharegi ro Iesu
ma trafni ira. Iraha hani ma, “Ratukwatukw ia Loa sakitaha ma ko iarman riti rapwah
savanhi pran us rekam?”

4 %EMiregi Iesu rini ma, “Rosi kimiaha hispkavsini raka mha nagkiariien i ia Nekukus

Ikinan rini ma fwe ia nukune naraien ‘Kumweson rino isrmama koru riti iarman
riti pran,’ 5 Prare mini mwi mo, ‘Ro iaminhi ire ioarman traraka ia tata mine mama

savanhi, mevan rouaras pari irau pran savanhi, nans irau trouvehe rouamwhen ia nipwrai
isrmama kuatia.” ¢ Nagkiariien naha rini ms isrman mine pran savanhi krouspwah ihi
noien isrmama karu i, mata krouvauvehe rousmwhen ia nipwrai isrmama kuatia. Ti nari
na ma Kumwesan riripin isrman mine pran savenhi iaminhi ira, ro pen ripkatukwatukw
mha ma isrman trapwah savenhi pran, matefi narsien savenrau.”

7 %¥Miregi Farisi me hani pen ti Iesu i ma, “Ma ro iaminhi ira rafo Moses rimani ma
iarman sa rokeikei ma tropwah pran savanhi trirai nimwai nakukus m pran savenhi rani
ma in rinapwah in, nena marhi pen i ramevan?”

8 Miregi lesu rini pen ti nirsha i ma, “Moses rinaseni kimiaha ma tihapwah nipran
me sakimiaha ti nari na me kamkapwomiaha riskai, mats fwe ia nukune naraien ripko
mha iaminhi ira. 9 ®*lou iakani pehe tukumiaha i isarman sa rapwah pran savanhi miri
pran apa riti mwi ramo noien arsha. Pran naha in ramiri ripko mha pran atukwatukw
sovonhi, Mato ma pran ramo opnapen nari irau isrmops, isrman savai pron nsha
rukuran napwahien in.”

10 XNana narmama me savai lesu hani pen tukwe in ma, “Trini minua ro iaminhi ira
napin isrman ropwah pran savenhi, ramasan me iarman rapwoh a niriien pran.”

11 Mata lesu rini pen ti niroha i mo, “Ripko mha narmama me pam haukuran nuvehiien
nagkiariien i saiou mhars irs, mats ssmeme apa Kumwesan rasevar ia suatuk tukunraha
iroha naha tuhauvehi mharas irs. 12 Norman nepwin tuhapwah niriien pran ti nari na
ma hanatui pehe mwatukw savenraha rapou. Ro pen rerinraha riwan ia pran. Nerman
nepwin tuhapwah niriien pran ti nari ne ma karai ircha remwhen kamo ia kau karman.
Ro pen rerinraha riwen ia pran. Nena narman me nepwin mwi tuhapwah niriien pran ti

. . . . .o . . . . ok
nari na ma iraha hokeikei natarigien savanraha tromak apa ia nitatos ia neiai.” lormama
sa rukuran nuvehiien nagkiariien i saiou tramakeikei muvehi mars irs.”

Pwah nakwarhakwarha me hauvehe ti Iesu

13 Nepin riti narmama nepwin kamhauvehi nakwarhakwsrha me savenraha
mamhauvehe ti lesu ma tromri uts ragin mi ia niroha mafwaki. Narmama me savanhi

hanise iraha.
14 &XMats Iesu rini ma, “Pwah nipwnati nokwarhakwarha me hauvehe tukw iou.

Tihapwah niniseien iraha ti nari ns mo nitats ia neiai savei narmama samame hamwhen
ia nakwarhakwarha me i.” 15 Nana lesu ramri uts ragin mi ia niraha, mafwaki ti niraha,
nana mapwah irsha mamevan.

Iormama riti naute savanhi rasori
16 Ja napin naha isarmama riti ruvehe ti Iesu, mini ma, “Iahatan, nafe noien amasan

takamokeikei mo mo takuvehi nimiruien rerin?”
17 XMiregi lesu rini pen tukwe in ma, “Rafo ikamares iou nari riti ia nikaren savai

noien amasan? Kumwesan apa ramasan. Trini minus ikus tikuvehi nimiruien, ikesi pen

loa me savenhi.”
18 ¥Miregi iormama naha rini pen tukwe in mo, “Nafe loa me takesi pen?”

Miregi lesu rini ma, “Tikepwoah nousi spuneien isrmama, mopwah nakresien pran
savai iarmapa, mapwah nakresien, mapwah neikusien. 19 *Tikamokeikei misiai saim
tata mine mama, nana mokeikei piam romwhen ikokeikei atukw a ik.”

20 Miregi isrmama naha rini pen ti lesu i ma, “Loa me pam i iakamesi pen. Nafe mwi

naha jkin takamakeikei mo?”
21%Miregi Iesu rini pen tukwe in ma, “Trini minua ikua tikuvehe matukwatukw pam,

even, mamri pen namri nari ia seim narimnari me. Napin kuvehi nanimen, tikuvehi
mane, muvei pen m narmama nauts savaenraha riwen. Nana saim nauts tripik fwe ia
neiai. Nopin ikino pam, ikuvehe mukurirs iou.”

22 Nopin isrmama noha riregi nagkiariien naha, in ropwoh lesu, mamevan. Rerin
rapou ti nari ne ma nauts savenhi rasori.

23 Ro iaminhi ira Iesu rini pen ti savanhi narmama me i ma, “lakamini niparhienien

tukumiaha i riskai ti isrmama nauta savenhi rasori ma truvnimwas ia nitate ia neiai.
24 Takini mwi tukumiaha i. Iermama nauts sovenhi rasori roknekin tukwe in ma
truvnimws ia nitats s Kumwesan ramarimanu ira. Roknekin mapi raka narimiru nsha

kamel rasu pen ia ruei nitel mier.”

25 Napin narmama me savanhi haregi nagkiariien naha nanimenraha rier. Honi ma,
“Ma roknekin iaminhi, nisima naha ko hauvehi nimiruien?”

26 XXMata lesu rata iroha mini ma, “Nari noha raknekin isrmama ko ripko mha, mata
Kumwesan rukuran noien. Narimnari me pam rimaru ti Kumwesan.”

27 Miregi Pita rini pen tukwe in ma, “dta ro. Kimaha iahanapwah pam narimnari me

sokimaha mamhakurirs ik. Ro iaminhi irs kimaha tahauvehi nafe?”
28%Miregi lesu rini pen ti niraha i ma, “lakamini niparhienien tukumiaha i ia nitata vi

sa truvehe narimnari me pam tuhauvehe mharmavi. Ia napin nsha iou, lamati larmama,
takakure ia jea asori ssiou marimanu. Kimiaha i ssmame hiamakurirs iou ipwet mine
tihakure mwi ia jea me twelef mharimanu ia kwenskwus me twelef savai nakur Isrel.
29 %*Nana normama me pam samame hanapwah narimnari me savanraha ti nari no moa
iroha narmama me saiou tuhauvehi tain. Trini minus isrmama riti ropwah nimwa me,
ua piovni me, ua kitirimoni me, us tata mine mama savanhi, us nakwarhakwarha me
savanhi, ua tiprana savanhi, in truvehi tain rasori mwi romwhen hantret, nana muvehi
mwi nimiruien rerin. 30 ¥Mata narmama hapik kamhakupwan tuhsuvehe mhakurira.
Nana samame kamhakurirs tuhauvehe mhakupwan.”

20

lesu rusipekin ia narmama samame kamhowok ia namhien

1 X“Igkamini iaminhi ira ti neri na ma suatuk so Kumwesan ia neiai ramarimanu
ia nitats savenhi romwhen ioms asori riti namhien savanhi rasori. Nopin riti rier ia

napnapin anan ma tripeki narmama nepwin tuhamhu savenhi. 2 Rini mas irsha kuatia

kuatia tuhamhu napin pekin nans mhauvehi silin kuatia kino ia silva.* Nena napin irsha
haseni raka, in rarhi pen iroha hauven fwe savenhi namhien.

3 Nans ia naen klok ia napnapin, isma asori rier mwi, matoni narmama nepwin
kamharer ia kwopun kamo maket ikin, mhapko mha nari riti. 4 In rini pen ti nirsha i ms,

‘Kimiaha mwi hisuven mhamhu fwe namhien saiou, nana nafe narakuien atukwatukw
sokimiaha takuvei pehe m kimiaha.” 5 Ro pen irsha hauven. Ia twelef klok, nanas ia tri

klok ia naruarav, ioma asori noha rirarig mo mwi naghi nari riti a. © Nonas ia faef klok
ia naruarav in rier mwi, matoni narmama nepwin kamhorer ihi ia kwopun nsha. Nena
rini pen ti niraha i ms, ‘Refo kimiaha hiamarer ia kwopun i napin pekin hisapko mha nari
riti?’

7 Miregi hani pen tukwe in mo, ‘lermama riwan rakwein kimaha ipwet ma tahowok

sovenhi.’
Miregi ioma asori rini pen ti niroha i ms, ‘Kimiaha mwi hisuven mhamhu fwe ia

namhien saiou.’
8 %Nana ia naruarav iama asori savei namhien rini pen ti iormama savanhi sa traroku

narmama ma, ‘9kwein narmama me naha kamhamhu ssiou hauvehe nanas ikuvei pen
narakuien savenraha. Tikukupwen ia ssmame hamskurirs mhauvehe men mo sampam
ia ssmame hamakupwan mhauvehe.’

9 Nona napin normama samame iama asori rarhi pen iraha ia faef klok ia naruarsv
hauvehe, iraha kuatia kuatia hauvehi silin riti kino ia silva. 10 Napin narmama samame
ioma asori rarhi pen irsha ia napnapin anan hauvehe, rerinraha rirhi me tuhsuvehi

rasori mwi, mata iroha kuatia kuatia hauvehi mwi silin riti kino ia silva. 11Iraha hauvehi,
rerinraha ripkagien mha. Hani pen ti ioma asori i 12 ma, ‘Somame i hauvehe kurira

hamhu aoa kuatia a, mate kimaha iahamhu napin pekin ia nukwesiker asori. Rafo

ikeraku kimaha remnemwhen a?’
13 Mata iama asori rini pen ti nirsha riti ms, ‘lapko mha nari riti rersha ia niram.

Ikinaseni raka ma tikemhu napin pekin nans muvehi silin kuatia kino ia silva. 4 Tikuvehi
narakuien saim muvehi mamevan. larmama i ruvehe kurirs rerik ragien ti nuvei penien
narakuien savonhi romwhen a mwi iakuvei pehe mik. 15 lkukuran ma ko iako nafe

iakokeikei ma tako ia mane saiou? Rafo rerim ramrhi araha iou ti namasanien naha iako
minraha?’ ”
16 %XNana lesu rini ma, “Ro iaminhi irs narmama somame hauvehe kupwan tuhauvehe

mhakurirs, nana ssmame hauvehe kurirs tuhsuvehe mhakupwan.”

lesu rini irapw mwi ma tremha

17 Nopin Iesu rauts mamevan fwe ia Jerusalem, riri raka apa narmama savanhi twelef.
Ia suatuk rini pen ti niraha i ma, 18 ®“Haregi ro. Kitaha samauts mamhauven fwe ia
Jerusalem. Ia kwopun naha tukuvei pen iou, lomati larmama, ia ragi pris asori me mine
nahatan me savai Loa. Iraha tuhani me takamakeikei memha. 1° Tuhauvei pen iou ia ragi
narmama ripko mha irsha nakur Isrel. Nana iraha tuharis skenhin ia nirak, mharisi iou,
mhorui tarini pen iou ia nei kamarkuaui. Takemha, nana Kumwesan tro iakstui mwi ia
napin saro kahar ira.”

Jemes mine Jon krouares pen nari riti m Iesu

20Ta napin naha pran savai Sepeti riri tini mi karu, muvehe ti Iesu, minimwi nukurhun
mi ia nanimen, mamares pen nari riti min.

21%Nana lesu rini pen ti pran i ma, “Tkokeikei nafe?”

Miregi rini pen tukwe in ma, “Ni ma iskunouihi mi karu ssiou trouskure riti ia nikarem
mwatuk riti ia nikarem mour napin tikearimanu ia nitats saim.”

22 ¥Miregi lesu rini ma, “Kimirau iroureirei nafe nari irousres i. Ko kimirau
irousnimwi kap i iou takenimwi?”

Miregi irau krouni me, “Kimrau iarouomwhen.”

23 Miregi lesu rini pen ti nirau i ma, “Niparhienien kimirau tirousnimwi kap i seiou,
mata iou ko iakepwah naseniien kimirau irouskure riti ia nikarek mwatuk riti ia nikarek
mour. Mata kwopun naha savai iarmama mi naha seiou Tata rimarfi raka irau ma trakure
fwe ikin.”

24 Nopin ten mwi narmama me savai lesu haregi naresien naha sovai Jemes mine Jon,
niemaha rapi irsha. 25 ®Mata lesu rokwein irsha hauvehe tukwe. Rini ma, “Kimiaha
hisuvoukuran raka noien savai narmama ripko mhs irsha nakur Isrel. Noms asori me
sovanraha sa kamharimanu ia niroha, kamhafisuts ia iroha, mamho narmama kamho
nokwanraha. 26 ®Mota kimiaha tihapwsh noien iaminhi irs ia kimiaha me. Trini
minua kimiaha riti rokeikei ma truvehe masori ia kimiaha, in tramakeikei muvehe mo
iormama sa ramo tukwini nari m kimiaha. 27 Trini minus kimiaha riti rokeikei ma
trasori makupwen ia kimiaha, in tramskeikei muvehe mo isrmama sa ramo auar a wok
sokimiaha pam. 28 ®Kimiaha tiho romwhen a ia nirak. Iou, lamati Iormama, iapkuvehe

mha ma narmama tuho tukwini nari miou, mats iakuvehe ma tako tukwini nari minraha,
muvei pen nimiruien saiou traraku suatuk ti nifi rakaien nari ia narmama hapik.”

Iesu romasan namri isrmama karu

29 Nopin lesu mine narmama me sovonhi haier ia Jeriko, mamhauven, narmama
hapik kamhakurirs ia Iesu. 3° ®la kwopun nsha isrmama karu krouskure ia nikare
suatuk. Nenimenrau rifwa. Napin krouregi ms Iesu rauvehe ma trukurau, krouskwein
apwamwis, rouni ma, “Iarimanu, kwanskwus savai Kig Tevit! Api tukumrau!”

31 Miregi narmama hagkiari skai minrau mas, “Rouafafa.” Mats irau krouripin
rouskwein spwamwis mwi, rouni ma, “larimanu, kwanakwus savai Kig Tevit! Api
tukumrau!”

32 Nana lesu rarer, makwein irau krouvehe, rini ma, “Irouokeikei ma tako nafe m
kimirau?”

33 Miregi krouni pen tukwe in ms, “Iorimenu. Iarouokeikei ma namrimrau troustui
pwah iarouste nari.” 34 lesu rerin rorkwapir ti nirau. Rirapi nsnimenrau. Nona

tokwtakwuni naha nanimenrau ramasan. Krousta nari. Neona Iesu ramesi suatuk
mamevan, irau krouakuriras i.

21

Nakur Jerusalem kamhagnagini lesu

11rsha hauven ipaka ti Jerusalem, mhaier pen ia Tokuar Olif ia kwopun naha ipaka
ti rukwanu Petfas, nana lesu rarhi pen isrmama keru savenhi, 2 mini pen ti nirau i
ma, “Kimirau tirouevan fwe ia rukwenu naha samarati pen i. Napin tirouapirapw fwe
ikin, tirouats togki riti kinakwi tarini irau tini. Tiroufi raka nari ia nirau, roussigi irau,
rouvehe tukw iou. 3 ®*Trini minus iarmama riti rares kimirau ma iroufi raka nari irs ti
nafe, tirouni ma ‘larimanu sakitaha ramares togki mi i, mata tripkepwomwis mha trarhi
pehe mwi irau.””

4 Nori naha rier pehe iaminhi iro moa nagkiariien savai Profet Aesea truvehe mukus.
In rimani mo,

5 %“Kimiaha tihani pen ti nokur Saeon ms,
‘Hata ro kig sakimiaha rauvehe tukumiaha,
mipkafisuts mhs in, ramakure ia togki,
togki i in kwati togki a.””

e 20:22: Mat 26:39, Jon 18:11 £ 20:25: Luk 22:25-26 & 20:26: Mat 23:11, Mak 9:35, Luk 9:48 o 20:28: Luk
22:27,Fil 2:7, 1Tim 2:6 e 20:30: Mat 9:27, 15:22 el 21:3: Mat 26:18 o 21:5: Sek 9:9



Matiu 21:6 43 Matiu 21:23

¢ Joarmama mi naha savai lesu krouevan, rauo nafe in rimeni pen ti nirau i. 7 Krouasigi
togki naha irau tini, roussigi rouvehe, rouspana pen karkahu spwomwis mi savenrau ia
tokutai togki mi nsha, nana lesu rakure ira. 8 ®*Narmama hapik hapana pen karkahu
opwamwis me savenraha ia suatuk. Normama nepwin mwi harai nimwai nei me,
mhapana pen ia suatuk. ¥ Normama somame kamhakupwan mine ssmame kamhakurira
ia Iesu kamhokwein spwamwis, mamhani ma,
“Sagnagini iama i ruku pen ia kwanakwus savai Kig Tevit!

Sekwein amasan ira rauvehe ia naghi larimanu sakitaha!

Kagnagini Kumwesan fwe iranhas anan!”

10 Napin Iesu ruvnimwa ia Jerusalem, narmama pam ia taon nsha kamhani nagkiariien
me ripik, mamhares ma, “Nafe nsha isrmama?”

11 XMiregi narmama samame kamhakurira in hani ma, “In i profet nsha naghin na
lesu. Ruku pen fwe Nasaret ia tons Kalili.”

Iesu rakoui irapw nermama ia nimwa savai Kumwesan

12 Nana Iesu reven ia nimwa savai Kumwesan, minamakoui irapw narmama samame
kamhamri pen namri nari ia narimnari me mine ssmome kamhauvehi namri narimnari
me. Roavsini tepol me saveai narmama kamhovriwei mane me. Ravsini jea me sovai
nermama samame kauvehi namri menu me ti nirsha. 13 ®In rini pen ti nirsha i ma,
“Kimarai pen ia Nakukus Ikinan ma, ‘Tukani nimwa saiou ma nimwafwaki,” mats kimiaha
hiano ruveuvehe kwopun sa rakres me kamharkwafs ikin.”

14Ta napin nsha narmama samame nanimenraha rifws mine ssmame nisunraha rorfe

hauvehe ti lesu ia nimwa savai Kumwesan, nana in ro ireha hauvehe mhasanin. 1> Mata
pris asori me mine nahaton me savai Loa rerinraha ripkagien mha ia narimnari amasan

me s3 in ramo. Iraha haregi mwi ma nakwarhakwarha me ia nimwa savei Kumwesan
kamhakwein spwoamwis ma, “Sagnagini iama i ruku pen ia kwanakwus savai Kig Tevit!”
Iraha hatoni niemaha rapi irsha.

16 Nono hani pen ti lesu i mo, “Ikregi nagkiariien naha kamheni?”

Miregi lesu rini pen ti niraha i ms, “Oush, iakamregi. Rosi hispkevsini raka mha
nagkiariien i ia Nekukus Ikinan rini mo, ‘Ikinapnapens raka ia tarhui nakwarhakwarha
me mine torhui nakwarhakwarha smtometo me ma tuhagnagini ik?"” 17 Nana Iesu
ropwah iraha, mier ia Jerusalem, mevan fwe Petani, mapri ikin.

Tesu rakwein arsha ia niemis riti
18 Kini rakwakwi ira, ia napnapin lesu rirarig mamevon mwi fwe Jerusalem miregi
nukumha rinahi. 19*Nana in rati pen matoni niemis riti ramarer ia nikare suatuk. Reven
ipaka tukwe mats nimwan me a. Nukwan riwan. Ro pen in ragkiari ia nei na mini ms,
“Tikepwoh mwi nukuaien ia napin riti.” Nana tokwtakwuni a niemis na ruvehe maukei.
20 Napin narmama me savonhi hatoni, harkasrinari, mhani mas, “Niemis naha rofimhia

akwauakw iaminhi ira?”
21 %¥Miregi Iesu rini pen ti nirsha i ma, “lakani niparhienien tukumiaha i trini minus

kimiaha hiahatats parhien ia Kumwesan, mhapwah namkismkiien, hisukuran noien
romwhen iakino ia niemis i. Mata ripko mha in apa i. Trini minus kimiaha hisni pen ti
tokuar i ma, ‘Takuar i, tiko mier miva pen fwe ia tasi,” nana tokuar naha tro nokwamiaha.
22 %Trini minua kimiaha hiahatats parhien ia Kumwesan, nafe naghin tihafwaki mhares
i, tihauvehi.”

Iesu ramo narimnari me naha ia nokwai sin
23 %Jesu revan ia nimwa savai Kumwesan, mamahatan narmama me. Nana pris asori
me mine noms asori me savai nakur Isrel hauvehe tukwe, mhani ma, “Ikamo narimnari
me i ia nokwai sin, us sin raseni ik ma tiko narimnari me i?”

24 Miregi lesu rini pen ti nirsha i ma, “lou mwi takares kimiaha naresien riti. Trini
minua hiani atukwatukw tukw iou i, takini pehe tukumiaha i ms iakamo narimnari me i
ia nakwai sin. 25 Fwe kupwan, sin rarhi pehe Jon ma tro paptaes ia narmama, Kumwesan
uo iarmama riti?”

Nana irsha hagkiari pari, mamhani ma, “Tsafni irs i? Tuko sani ms Kumwesan rarhi

pehe Jon ma tro paptaes ia narmama, lesu trini pehe tukutaha i ma, ‘Ro iaminhi irs rafo
hiapwah niniien niparhienien ia nagkiariien savai Jon?" 26 ®Mata ko sani ms iarmama
riti rorhi pehe Jon ua?” Matas iroha hahekir niniien iaminhi, ti nari ns me narmama me
hani niparhienien ia Jon mas in profet parhien riti.

27Ro pen hani pen ti lesu i ma, “Kimaha iahareirei.”

Miregi lesu rini pen ti nirsha i ma, “lou mwi ko iakepwah niniien tukumiaha i ma
iakamo narimnari me i ia nakwai sin.”

Tesu rusipekin ia isarmama riti tini karu

28 X*Nana lesu rini pen ti nirsha i ma, “Kimiaha hiamafatarig ira? lsrmama riti tini
karu. Napin riti revon mini pen ti namritaik savanhi ms, ‘Norik. Ipwet tikeven mamhu
ia namhien sakrau.’

29 Miregi rini mo, ‘lakopwah.” Matas kurirs irs rarari ia natarigien savenhi, mevan.

30 Nana tata savanhi reven ti piavni mini pen nagkiariien kuatia.

Miregi rini ma, ‘Ramasan tata, pwoh iakevan.” Mata in ropwah nevenien.

31 S poku ia nirau ro nakwai tata savenhi?”

Miregi irsha hani mo, “Nomritaik.”

Miregi lesu rini pen ti niraha i ma, “lakamini niparhienien tukumiaha i narmama
somame kamaraku pen takis minraha mine nipran me savai suatuk kamhakupwan ia
kimiaha, mamhauvnimwa ia nitata so Kumwesan ramarimanu ira. 32 ®lakini iaminhi iro
ti nari na ma Jon Paptaes rimauvehe tukumiaha mahaton suatuk atukwatukw sa tihesi
pen, nans kimiaha hispwah niniien niparhienien ira. Mats narmama samame kamaraku
pen takis minraha mine nipran me savai suatuk hamani niparhienien ira. Kurirs ira
histoni, mats hispwah nirarigien ia noien arsha sskimiaha, mamhani ihi neikusien irs.”

lesu rusipekin ia nimei krep savai iama asori

33 X“Kimiaha tihatarig iou pwah iakini irapw nusipekinien riti mwi. Isma asori riti
ropwei nakwus naha krep ia namhien savanhi, mukurei pen napai rukurau kurau irs,
muasi kapwier mo nokwan sa tukeive testesi tipwei krep ikin ti nuvehiien nisen, mo
mwi napai ropwamwis muta tukatui ti krep ikin. Nopin ro sampam irs, raseni narmama
nepwin hauvehe mhatui ti nimei krep savenhi. Irsha tuhamhu ikin, mhesi kwankwai
krep, mhauai, mhauvei pen niparin m iams asori. Iema asori ramri pen nimei krep
savanhi ia raginraha, mier, mevan ia tona apa iti. 34 Napin kwankwai krep rimrus, ioma
asori rarhi pen narmama me nepwin ssmame kamho tukwini nari min hauven mhats
nama hamatui ti nimei krep savanhi. In rokeikei ma tuhauvei pen kwankwai krep me
nepwin minraha.

35 %Mata nama kamhatui ti krep hokwtombhiri iotukwininari me savenhi, mhausasi riti,
mhousi apune riti, nana mhokwi riti ia karuaterei. 3¢ lama asori rorari, marhi pen mwi
narmama nepwin mwi kamho tukwini nari min hauven. Nens nama kamhatui ti krep ho
mwi nari kuatia ia nirsha. 37 Sampam iama asori rorhi pen tini, mini mo, ‘Irsha tuhasiai

narik,’
38 XXMata napin nams kamhatui ti krep hatoni tini iama asori, hani pen ti nirsha me

i ma, ‘Kwa tini iama asori naha. Napin tata savenhi tremhs, nimei krep i ruvehe mo
savanhi. Houvehe, pwah sousi apune nona nimei krep soavenhi truvehe mo sakitaha i.’
39 ©Nana irsha hokwtamhiri, mhousi spune, mhararki irapw ia tanirua. 4°Ro iaminhi

ira napin iama asori savai nimei krep truvehe, tro nafe ia nams hamatui ti nimei krep

savonhi?”
41 Miregi nomo asori me hani pen ti Iesu i ms, “In trousi apune nams arsha me naha ia

noien riti rorsha anan, maseni narmaps me hauvehe mhatui ti nimei krep savenhi. Irsha
tuhesi kwankwai krep ia napin atukwatukw savenhi, mhauai, mhauvei pen nipsrin min.”
42%*Miregi Iesu rini pen ti niraha i ma, “Rosi kimiaha hispkavsini raka mha nagkiariien

i ia Nokukua Ikinan rini mo,
‘Karuaterei naha noams kamhauvrhakin nimws hanus rarsha, mhapwash,

tokwtakwuni naha ruvauvehe mino karusterei sa rapi raka pam karusterei me,
makwtambhiri sknekin pam nimwa.

Iarimanu sakitaha rino nari i,
satoni nomritaha rier tukwe’?
43Ro pen iakani pehe tukumiaha i ma nitats so Kumweson ramarimanu irs ramamak

ia ragimiaha, tukamevan kuvehi raka tukumiaha kuvei pen m narmama nepwin ssmame
tuhaukus kwankwan me. 44 ®larmama sa trimwei pen ia karuaterei nsha, nikskrin me
trarkwapirarkwapir. Trini minus keruasterei naha rimwei pen ia isrmama riti, isrmama
naha tripwarispwaris.”

45 Napin pris asori me mine Farisi me haregi nusipekinien me naha Iesu rani, haukuran
ma ramagkiari ia nirsha. 46 ®*Hokeikei ma tuhakwtamhiri in, mats hanhekir narmama
me ti nari na mo iraha kamhani ma in profet parhien riti.

22

lesu rusipekin ia naveginien asori
1Nana lesu ragkiari mwi minraha, musipekin mini ma, 2 “Suatuk ss Kumwesan ia neiai
ramarimanu ia nitate savenhi romwhen ia kig riti sa ro naveginien asori savai tini ti nari

na mo tini ripkiri a pran savenhi.* 3 Rarhi pen narmama ssmeme kamho tukwini nari
min hauven mhakwein narmama samame in ruveni pen raka ti nirsha i ma tuhsuvehe,
mota iroha hapwah nokeikeiien ma tuhauvehe.

4%Ro pen kig rarari marhi pen narmama nepwin mwi samame kamho tukwini nari
min, rini pen ti niraha i ms, ‘Kimiaha tihauven mhani pen ti narmama ssmame iakuvani
raka ti niraha i ma tuhsuvehe ma hata ro iakinapnapena raka ssiou naveginien. Iakinousi
apune raka kau me saiou mine kwati kau me saiou hasisi amasan. Narimnari me pam i
iakameitenhi a kimiaha. Tihsuvehe ti noveginien asori saiou sa iakamo savai narik ti
nari na ma ripkiri a pran savenhi.’

5 Mata iroha ho nori ausr a ia nagkiariien savai kig, mamhauven. Riti reven ti
savanhi namhien. Riti revan ti savanhi stoa. ¢ ®*Narmama me naha nepwin hakwtamhiri
narmama samame kamho tukwini nari m kig, mho naurisien minraha, mhousi spune
iraha. 7Ia napin nsha kig niemaha rapi. Ro pen rorhi pen naruagsn me savenhi, hauven
mhousi spune narmama me naha samame hanousi apune savenhi me narmama, nana

mhauvani taon savenraha.
8 Kurira ira kig rini pen ti narmama ssmame kamho tukwini nari min ma, ‘Naveginien

asori saiou sa iakamo ti narik sa ripkiri a pran i iakinapnapens pam tukwe, matoe somame
iakuveni raka ti niraha i ms tuhauvehe hapwoh namwhenien. 2 Ro iaminbhi irs, kimiaha
tihauvan fwe suatuk me, mhani pen ti narmama me pam sasmame hiatoni irsha ma
tuhauvehe ia naveginien saiou.” 10 Nana narmama me naha kamho tukwini nari m kig
haier, mhauvan ia suatuk me, mhakwein narmama me pam ssmame hatoni irsha, nakur
aroha mine nakur amasan, hauvehi iroha mhauvan ti naveginien asori savai kig. Nona
nimwa sa kamani nari ikin rukuar ia narmama.

11 Mata napin kig ruvnimwa pehe ma tratoni narmama me naha samame hauvehe,
rots isrmama riti ramani nari mipkarkahu mhs tinari atukwatukw ss kamarkahu i ia
naveginien sa ro iaminhi. 12 Nanas kig rini pen tukwe in mo, ‘lou riti! Ikafuvnimwa pehe
iro mapwah narkahuien tinari atukwatukw ss kamarkahu i ia naveginien iaminhi?’ Nona
iormama naha rireirei ma trini nafe.

13%Nans kig rini pen ti narmama me naha kamho tukwini nari min ma, ‘Harihi ragin
mi mine nisun mi, mhoararki irapw irus ia napitavien. Kwopun naha narmama tuhasak
ikin, mhahi tarini revinraha.””

14 Nona Iesu rara mini mwi mo, “Kamokwein narmama hapik ma tuhsuvehe, mota

houihi a Kumwesan ruverfi raka iroha ma savenhi me.”

Ratukwatukw ma tukasraku pen takis m Kig Sisa uo rekem?

15 B[a napin naha Farisi me houven, mhagkiari peri, mamhares ma tuhafo mho
lesu rofwakour ia nagkiariien savenhi. 16 Nopin hagkiari pam, harhi pen narmama
nepwin savonraha ti Iesu hauven irsha narmama nepwin savai Kig Herot, nans mhani
mo, “lahaten. Kimaha iahaukuran ma ik iama sa ikani niperhienien. Tkamahaton
atukwatukw suatuk so Kumwesan rokeikei ma narmama tuhesi pen. Ikapwah nehekirien

narmama, mate nams asori us noms auar a ikahaton romnamwhen a ti niraha. 17 Ro
iaminhi iras tiko mini pehe ro tukumaha i naterigien ssim. Ratukwatukw ia Loa sokitaha

mo tsaraku pen nomri takis m Kig Sisa us rekom?”

18 Mato lesu ruvoukuren raka notorigien orsha sevenraha, rini ms, “Kimiaha
kouatkasua me. Rafo hiameipweipwi iou iaminhi ira? 1° Houvehi silin riti mhauvehi
mhauvehe, pwah iakats ro.” Nans irsha hauvei pen silin riti min. 20 Nana Iesu rini pen
ti niraha i ma, “Nonimwi isrmama sin i ia silin? Nana naghi sin i?”

21%Miregi hani ma, “Nanimwi Kig Sisa mine naghi Kig Sisa.”

Miregi lesu rini pen ti niraha i ma, “Ro iaminhi ire narimnari me savai Kig Sisa hisuvei
pen m Kig Sisa. Narimnari me savei Kumwesan hisuvei pen m Kumwesan.”

22 Napin irsha haregi nagkiariien sovenhi, nsnimenraha rier. Nens hapwsh Iesu
mamhauvan.

Iorimanu in Kumwesan savai narmama somame kamhamiru

23 ¥]a napin neha mwi Satusi me nepwin hauvehe ti Iesu. (Satusi me iroha kamhani
ma iarmama sa ruvamhs ko ripkstui mhs mwi.) Irsha hauvehe mhares lesu naresien
riti, 24 mhoni ms, “Iahaten, Moses rimani ma, ‘Trini minus isrman riti remhs, mapwsh
sovanhi pran, mats tininrau riwen, piavi iarman nsha tramokeikei miri pran nsha
rousrahi nakwarhakwarha me, roussihagin piavi iemea naha.” 2> Mats narman me nepwin
sokitaha, irsha pam sefen. Irsha pisvnraha me. Sa rasori riri pran riti, rouspwah
narahiien iskunouihi riti, remhs, mapwoah savenhi pran. Nens piavi iarman naha riri.
26 Piavni sa resi pen in mwi ro iaminhi ira. Nona piavni sa ro kahar in mwi ro iaminhi
iro mamevan meste sampam. 27 Narman me naha sefen hemhs pam. Nana pran naha
remha mwi. 28 Ni pehe ro tukumaha i. Ia napin nsha Kumwesan tro narmama hatui
mwi ia nemhaien, pran naha savai sin ia narman me naha sefen, ti nori ns mos irsha pam
hamairi in?”

29 Mata lesu rini pen ti nirsha i ma, “Kimiaha hisreirei nipwrai nagkiariien me ia

Nokukus Ikinan, mhareirei mwi niskaiien savai Kumwesan. Ro iaminhi ire mine na-
hatanien sakimiaha ripkatukwatukw mha. 30 Nopin narmama tuhatui mwi ia nemhaien,

narman tuhapwah niriien nipran, nipran tuhspwah nesi penien narman. Mats irsha
tuhamwhen ia nagelo me ia neiai. 3! Nona nagkiariien savai nagkiariien i hiamani
mo isrmama ko ripkstui mhs mwi ia nemhaien. Rosi kimiaha hiapkevsini raka mha
nagkiariien i Kumwesan rimani pehe tukumiaha i ua? Rimeni ma, 32 *Iou Kumwesan
savai Epraham mine Kumwesan savai Aesak mine Kumwesan savai Jekop.” In ripko mha

Kumwesan savai narmama me samame hauvamha, mats in Kumwesan savai narmama
me somame kamhamiru.”
33 Nopin narmama me haregi nagkiariien naha lesu ramahaton narmama me irs,

nanimenraha rier.

Nofe loa in rasori ia loa me nepwin?

34 Mata napin Farisi me haregi ma lesu rasisag tarhui Satusi me ia nagkiariien savenhi,
iroha housasimwin irsha me. 35 Iraha riti in iahaton savai Loa rares pen nari riti min ma
triregi ro lesu ma trafni ira. In rini ma, 3¢ “Iahaton. Nafe loa ia Loa savei Moses in rasori?”

37 ¥Miregi lesu rini pen tukwe in ma, “ ‘Tikamakeikei mokeikei Iarimanu Kumwesan
soim ia rerim me pam, mokeikei in ia nimiruien me pam saim, mokeikei in ia naterigien
me pam saim.” 38 Loa naha in rasori makupwaen ia loa me. 3% ®Nano loa saro karu ira
rakurira pen loa nsha romwhen ira. Rini ma, ‘Tikamakeikei mokeikei piam romwhen
ikokeikei atukw a ik.” 40 ®Nagkiariien me pam kimarai pen ia Loa savai Moses mine
nakukus me savai profet kupwan me hagher pen ia loa mi naha.”

Kristo in tini sin?

41 Farisi me housasimwin irsha me, nana lesu rares pen iroha i 42 ®ma, “Kimiaha
hiamafatarig irs ma Kristo in tini sin?”

Miregi iraha hani pen tukwe in mas, “In tini Kig Tevit ti nari ns ma truku pen ia

kwangkwus savenhi.”
43 ¥Miregi lesu rini pen ti niraha i ma, “Matas rafo noha Kig Tevit rinakwein Kristo ma

larimanu savanhi? Ia napin naha Nanimwin Ikinan rinars irs Kig Tevit rimani ma,
44 ‘Kumwesan rini pen ti larimanu saiou ma,
dkure ia nikarek mwatuk
mesite tako narmama ssmame hamamwaki ik hauvehe,
tikerpwi uts tipage nisum mi ia nirsha.’
45 Mo Kig Tevit rinakwein Kristo ma Isrimanu savenhi rafo kimiaha hiamani ma in tini
Kig Tevit?”t 46 Napin Iesu rares naresien noha, isarmama riti riwan ko riripwen pen min.
Ia napin naha mamevan, narmama pam hahekir naresien naresien me min.

23

lesu ragkiari skai m Farisi me mine nahaton me savai Loa

1 Tesu ragkiari m narmama me mine narmama me savenhi, mini ma, 2 “Nahatsn
me savai Loa mine Farisi me kamhakure ia tomwki Moses. 3 ¥Ro iaminhi ira kimiaha
tihamakeikei mhasiai iroha, mho nafe naghin irsha hani pehe tukumiaha i. Mats
tihapwah noien romwhen ia nirsha. Irsha kamhavisau, mats hapko mha nafe kamhani.
4 Kamhokeikei m narmama me ma tuhesi pen loa skai me ssmome homwhen ia katipa
so ripam, mata irsha hapkuvei pen mha nokwai raginraha riti mhasitu ia nirsha ti
natipaien.

5 %¥Kamho noien amasan me pam savanraha mes narmama tuhatoni hagnagini irsha.
Kwati tanaripw me i kimavai pen nagkiariien savei Kumwesan irs, narmama kamharihi
torini pen ia nipwenanraha mine raginraha, nahaton me sovsi Loa kamhskwusi
savanraha sa pwinari, mho mwi nusvenhi karkahu me savenraha hapwamwis. ¢ ®la
naveginien asori me irsha hokeikei ma tuhakure ia kwopun kamsiai narmama me ikin. Ia
nakwai nimwafwaki me savai nokur Isrel hokeikei ma tuhakure ia kwopun amasan me.

7 Ia kwopun kamo maket me ikin hokeikei ma narmama tuhakwein irsha ia nisiaiien,
mhokeikei napin narmama hokwein iroha ms, ‘lahaton.’

8 Mato kimiaha tihapwah naseniien narmama hokwein kimiaha ms ‘lahaten,’” ti nari
na mo iahaton sokimiaha kuatia a, nons kimiaha pisvmiaha me. ° Nons tihapwsh
nakweinien isrmama riti ia tiprons i mo ‘Tata,” ti nari ne ma Tata sokimiaha kuatia
a. In ramaras fwe ia neiai. 10 Nona tihopwah naseniien narmama hakwein kimiaha ma
‘Torimanu,’ ti nari na ma sokimiaha Iarimonu kuatia a. In i iou, Kristo. 11 ®[ormama sa

rokeikei ma trasori ia kimiaha in tramakeikei muvehe mo isrmama ss ramo tukwini nari
m kimiaha. 12 ®Mats iormama sa rauvehi uts in, Kumwesan truvehi irapw in. larmama

so rauvehi irapw in Kumweson truvehi uts in.

13 Trarsha anan tukumiaha nahatsn me savai Loa mine Farisi me. Kimiaha kouatkasua
me. Hiamasisag ia topinhs ia nitats ia neiai* ia namri normama. Kimiaha hispwoh
nuvnimwaien ia nitats naha, nans hiamasisag mwi nermama samome hokeikei ma
tuhsuvnimwa ira. 14 T

15 Trarsha anan tukumiaha nahaten me savai Loa mine Farisi me. Kimiaha kauatkasua
me. Hiasua ia nitats me mhopi simwin ia tasi mine tans mhauven isipwin ma tihavi

isrmama kuatia ruvehe mukurirs ia kimiaha. Nana napin in ruvehe mukuriras ia kimiaha,
hio ruvehe maraha anan mopi raka kimiaha. Nipwnati kwopun napw asori rausk ikin
iraha noa kimiaha.

16 ¥Traraha anan tukumiaha. Kimiaha narmama hiamairi pen narmama ia suatuk sa
tuhesi, mata nanimemiaha rifwa. Hiamani ma ‘Trini minus iarmama riti rahatan nimwa
savai Kumwesan, muvehi kwasuahi irs, nagkiariien naha ro nari auasr a. Mata trini minus
rahatan kol ia nakwai nimwa naha, muvehi kwasuahi irs, in tramoakeikei mo nafe in
ramini.” 17 Kimiaha hisreirei nari. Nonimemiaha rifwa. Sa paku naha ro ikinan mapi
raka, kol naha us nimwafwaki sa ro kol ruvehe mo ikinan i? 18 Nona kimiaha hiamani
mo, ‘Trini minus isrmama riti rahatan nifate savei Kumwesan, muvehi kwasuahi irs,
nagkiariien naha ro nari ausr a. Mata trini minus rahaten nari riti s kinamri uts ia
tokure nifato naha, in tramakeikei mo nafe in ramini.” 1° Kimiaha nanimemiaha rifwa.
Sa paku naha ro ikinan mapi raka, nari sa ramemak uts ia takure nifats us nifats savai
Kumwesan sa ro nari naha ruvehe mo ikinan i? 20 Ro iaminhi ira isarmama sa ramahaton
nifata sovai Kumwesan, mauvehi kwasuahi ira, in ramahaten nifats noha mine narimnari
me pam samame kamhoamak ia tokuren kauvei pen m Kumwesan, mauvehi kwasuahi ia
niraha. 21 Nanas iarmama sa ramahatan nimwa savai Kumwesan, mauvehi kwasuahi ira,
in ramahatan nimwa naha mine Kumwesan sa ramaras fwe ia nakwan, mauvehi kwasuahi
ia nirau. 22 ®Nono iormama so ramahatan neiai, mauvehi kwasuahi irs, ramahaton
Kumwesan mine jea so Kumweson ramoakure ira mamarimonu, mauvehi kwasuahi ia
nirau.

23 ¥Traroha anan tukumiaha nahaton me sovai Loa mine Farisi me. Kimiaha
kouatkasus me. Hiamauai narimnari me sakimiaha ia kusen ten, mamhauvei pen riti m
Kumwesan. Hiamo iaminhi irs ia nari ouihi romwhen ia nimwai nei me samame kavi
roragi pen ia naveginien. Mats hisnenouenou nagkiariien me hopam mwi. Kimorai

pen ia Loa savai Kumwesan ms isrmama tramakeikei mo noien atukwatukw, mamapi
ti isrmama, nans mamahatats ia Kumwesan. Ramasan moe kimiaha hiamo nagkiariien
asori me noha, mhapwah nenouenouien mwi nagkiariien ouihi me. 24Kimiaha narmama
hiamairi pen nermama ia suatuk sa tuhesi, mats nanimemiaha rifws. Nopin hisnimwi

nui, hispeki raka manman ira, mata hispkats mha narimiru nsha kamel ramamak irs,
nana histigai.

25 ¥Traroha anan tukumiaha nahatan me savei Loa mine Farisi me. Kimiaha
kauatkasua me. Noien sakimiaha remwhen ia kap mine tikinari kaikuas irs irus romher

mata nokwan romkemik. Fwe imwa rerimiaha rukuar ia narshaien mine nakresien.
Hiamatarig apa tukumiaha me. 26 Ik Farisi, nanimem rifwa parhien. Kupwen maikuas

ia nakwai kap mine plet kurira ikaparhi tekin irus romher.

27 ¥Troroha anan tukumiaha nahaton me sovei Loa mine Farisi me. Kimiaha
kouatkasua me. Kimiaha hismwhen ia nipagi keruaterei so karkwafs pen isrmama sa
remha ikin kefari irus rapsan. Nopin narmama hatoni irus, rerinraha rirhi ms ramasan,
mota fwe imwa rukuar ia nikekri iarmama mine nipwran sa rimorir momkemik. 28 ®Ia
noien naha romwhen a mwi napin narmama hats nipwramiaha irus, rerinraha rirhi ma

kimiaha hiatukwatukw, mata fwe imwa rerimiaha rukuar ia neikusien mine noien arsha
me.

29 Traraha anan tukumiaha nahatan me savai Loa mine Farisi me. Kimiaha kauatkasus
me. Hisuvrhakin kref me savai profet me mine noms atukwatukw me, mamharukwi

ute tihinari me ia nirsha. 30 Kimiaha hiamani ms, ‘Ripkini minus samars ia nopin
kupwan savai kaha me, ko sapwah noien ramwhen irsha hano, mhousi spune profet
me.” 31 ¥la nagkiariien nsha kimiaha hiamani pui atukw a kimiaha ma niparhienien
i nimwipwi narmama me nsha samame hanousi apune profet kupwan me irsha na
kimiaha. 32 Ramasan moa kimiaha tiharipin noien arsha me nsha kaha kupwen me
sakimiaha hano stat mho, mho sampam ira.

33 ®Kimiaha snek me, hismwhen ia nipwnati snek me kamhahi apune isrmama!
Tihafo mhap ma Kumwesan trapwah narpwinien noien araha me sakimiaha ia kwopun
napw asori rauak ikin? 34 %Ti nori no mos kimiaha hiamo noien me naha, iou takerhi
pehe profet me, mine narmama samame hoaukursn nari, mine nahatan me hauvehe
tukumiaha. Kimiaha tihousi spune nepwin, mharui tarini pen nepwin ia nei kamarkuaui,
mhousi nepwin ia nokwai nimwafwaki me sakimiaha, mharipwi irsha ia taon me.
35 %Takarhi pehe irsha tukumiaha iaminhi irs me kimiaha narmama ipwet mine
tihauvehi narpwinien ti nite nakur atukwatukw me pam ss rinaiu ia tiprons i rostat ia
nite Epel, iama sa ripko mha narshaien riti, muvehe meste nite Sekaraea tini Perekia sa
kimiaha hisnousi spune ia nimwa savai Kumwesan ia nimwrhenhi nifats mine kwopun
so ro ikinan. 3¢ Iakani niparhienien tukumiaha i narimnari me pam i treste kimiaha
narmama ipwet mine.”

Iesu rasak ti nakur Jerusalem

37 ¥“Jerusalem, Jerusalem! Ik taon i ikamousi apune profet me, mamokwi apune
narmama samame Kumwesan ramarhi pehe irsha tukw ik. Nopin ripik iakokeikei ma
takousasimwin nipwnatim me ramwhen ia rinhi menu ramo ia tini me mauiui irsha
ia toragin mi. Mata kimiaha hispwah nokeikeiien. 38 ¥Hata ro. Tekwtakwuni naha
Kumwesan trapwah nimwa sekimiaha¥ ro tekin a. 3° ®*Iakamini pehe tukumiaha i ma
kimiaha tihapwah mwi natoniien iou meste tihani ma, ‘Sagnagini isrmama i rauvehe ia
naghi lerimanu sakitaha.””

24

Tesu rini irapw ma tukousi testesi pam nimwa savei Kumwesan
1Tesu rier ia nimwa savei Kumwesan mamevan. Ia napin nsha narmama me sovonhi
hauvehe mhahatan pen nimws naha mine nimws me naha kimsuvrhakin pen mwi irs

ma in tratoni. 2*¥Nana lesu rini pen ti niraha i ma, “Kimiaha hiamats nimwas me i? Iakani
niparhienien tukumiaha i ms tukameveon tukousi testesi pam, karuaterei riti ko rapwsh
narer aknekinien ia riti.”

Nuveheien savai [arimanu mine napin sampam

3 Kurira ira Iesu ramakure ia Tokuar Olif, nana narmama me savanhi hauvehe tukwe.
Napin irsha min apa hares pen in i ma, “Tiko mini ro tukumaha i ms narimnari me

i tuhauvehe tinesan? Nofe nimtatien truvehe mahatan pen mas nuveheien saim mine
napin sampam krouvauvehe ipaka?”

4 Miregi Iesu rini pen ti niraha i ms, “Kimiaha tihamasiari kamo isrmama riti reikuos ia
kimiaha. 5 ®Narmama hapik tuhauvehe ia naghik, mhani ms iraha Kristo. Tuheikus
ia narmama hopik. ¢ Kimiaha tiharegi nsarmama tuhovisau ia naruagenien me ma
‘naruagenien riti fwe’ ua ‘naruagenien truts.” Tihatui amasan roraha hishekir, ti nari
na ma nari noha tramakeikei muvehe, matas ripko mha ihi napin sampam. 7 *lakamini
iaminhi ira ti nari na ms narmama ia kwanakwus riti tuhaskemter mharuagen irsha
narmama ia kweanokwus apa. Nermama savai kig riti tuhaskamter mharuagen irsha
narmama savai kig apa. Nukumha trahi narmama. Kwopun me nepwin nimwnimwien
trikiu. 8 Mata narimnari me pam i romwhen a ia pran sa rinamregi tokutan rinamamisa

ti narahiien iskunouihi.
9 %]a napin naha tukuvei pen kimiaha ia ragi narmama ma irsha tuho namissien m

kimiaha, mhousi spune kimiaha. Narmama ia tanamtans me pam tuhamwaki kimiaha
ti nari na mo kimiaha narmama me saiou. 10 Normama hapik nahatatsien savonraha
trimwei. Irsha tuhaseni pen irsha me ia ragi nams arsha me, mhamwaki irsha me.
11 &profet eikuo me hapik tuhaskemter, mheikus ia narmama me hapik. 12 Nona ti
nari na ma noien arsha truvehe masori, narmama hapik nokeikeiien sasvanraha truvehe
mokwiei, 13 ¥Mata iormama sa trarer oknekin ia nahatataien savenhi meste narshaien
me i hauvehe mhaukurau pam, Kumwesan truvehimiru in. 14 ¥*Tukini irapw nagkiariien
amasan i ramagkiari ia nitsts so Kumwesan ramarimanu ira. Normama ia tsnamtans me
pam tuhamokeikei mharegi kuriras ira napin sampam truvehe.”

Tesu ramagkiari ia narshaien sa treste nakur Jerusalem
15 X“Kimiaha tihatoni nari naha Profet Taniel rimani kani ma ‘Nari so rorsha anan
mamouraha narimnari ikinan.” Tramorer ia kwopun ikinan fwe ia nakwai nimwa savai
Kumwesan. Napin kimiaha tihatoni, isrmama sa ramavsini nakukus i tramakeikei
mukuran nipwran. 6 Noermama ia tana Jutia tuhamoakeikei mhap mharkwafs ia takuar
me. 17 *Trini minua isrmama riti ramapwis ia tokure nimwa savenhi, tramoakeikei
meiwaiu map akwauakw, mapwoh nuvnimwaien ma truvehi nari riti ss romak ia nokwai

nimwa savenhi. 18 Nona trini minua isrmama riti ramamhu ia nemhien savanhi,
tramokeikei map akwauakw, mapwah nirsrigien meven imweni me truvehi savenhi

tinari. 19 Traraha anan ti nipran me ssmame tuhapampam mine somame tuhamoauvei
pen kenunu m nakwarhakwarha smtomets me ia napin naha. 20 Tihafwaki ma napin
naha tihap irs trapweh nuveheien ia napin savai nokwieiien ua ia Sapat riti, 21 ®*ti nori
na ma napin naha napin savai narshaien. Norshaien naha trasori mopi raka narshaien
me pam samame hauvauvehe raka fwe nukune narsien mesite pehe ipwet mine. Nona
narahaien riti mwi riwan truvehe moapi raka. 22 Ko narahaien naha raven spwamwis,
narmama me hemhs pam. Mats lorimanu tro napin sa narshaien naha traven ira

rukwakwa. In tro iaminhi ira ma truvehimiru narmama me savanhi sameame in ruvarfi
raka irsha. 23 *]a napin noha, trini minus isrmama riti rini pehe tukumiaha i ms,

‘Hata ro, Kristo i’ us ‘Hata ro, Kristo naha,” kimiaha tihapwah niniien niparhienien ira.
24 *Narmama tuhaskamter. Nepwin tuhani ma irsha Kristo, mata neikuaien. Nepwin

tuhani ma irsha profet, mats neikusien. Tuho nimtstien asori me mine narimnari me
narmama tuhatoni mharkari asori nari irs. Irsha tuhamwur ma tuheikus ia narmama
somame Kumwesan ruvarfi raka iraha, trini minuas iraha haukuran noien. 25 Hata ro.
Narimnari me pam iakukupwan muvaeni raka tukumiaha i.

26 ¥Ro iaminhi ira trini minus narmama me nepwin hani pehe tukumiaha i ma, ‘Hata
ro. Kristo in fwe ia kwopun akwesakwes ikin,” tihapwah nevanien fwe ikin. Trini minua
hani ma, ‘Hata ro. In i ia nakwai nimwa,’ tihapwah niniien niparhienien ira. 27 *Napin
rouapir ire narmama hatoni nahiapwien savenhi fwe pesu meste nari fwe prehi. Iou,
Tamati larmama, nuveheien saiou tro mwi iaminhi ira. 28 ®Ia kwopun paku nipwrai nari
remha ikin menu me naha kamhani nipwrai nari sa remha tuhauvehe mhousasimwin
iroha me, mhani.”

Tomati lormama truvehe mwi

29 %X“Napin narahaien noaha trukurau pam, takwtskwuni a mwi meri truvehe mipitav,
mokwa tropwah nahiapwien, kemshau me ia nimagouagou tuhasasasas, narimnari me
ia nimagouagou haskai pik, Kumwesan trikiukiu ia nirsha. 30 ®Ia napin nsha nimtatien
saiou lomati lormama trier irapw ia nimagouagou. Nena narmama ia kwanakwus me
pam ia takure tiprans i tuhoregi raroha mhasak tukwe. Irsha tuhastoni iou, Ismati
lormama, ia napuo fwe ia nimagouagou iakauvehe ia niskaiien mine nukuraanien asori.
31 %]a napin noha kisipw riti trasak asori, nana takarhi raka nagelo me saiou, hauvrehi,
mhauvesu, mhauveraha, mhauvarei, mhauven ia kwopun me pam ia tiprans i, mhapeki
narmama me samoame iakimarfi irsha ma saiou, mhapeki irsha mhauvehe.”

Tesu rusipekin ia nei niemis

32 “Haregi ro nusipekinien savai nei nsha niemis. Nopin rinarkwi pen tukun sa
rimarmaru minamapirpir, kimiaha hisukuran me nopin savai napnepanien ruvauvehe
ipaka. 33 Ramwhen a mwi, napin kimiaha tihstoni narimnari me i, tihoukuran ma
iou, Tomati Iarmama, iakuveuvehe ipaka, romwhen a iakamorer ia kwarus ia nimwa
ma takuvnimwa pehe. 34 ®lakani niparhienien tukumiaha i me nsarmama sameme
kamhamiru takwtokwuni mine tuhapwah nemhs pamien meste narimnari me pam i
haier pehe. 35 ®*Neiai mine tiprana trouiwan, mats nagkiariien me saiou tuhapkiwan
mha.”

[ormama riti riwon rukuran nafe napin Iarimanu truvehe irs

36 ¥“Mata napin savai nari noha us aoa savanhi isrmama riti riwan rukuran. Nagelo
me ia neiai mine iou mwi, Tini Kumwesan, iahareirei. Mato Tata saiou apa rukuran.
37%Napin naha iou, lomati larmama, takuvehe ire tromwhen ia napin savai Noa. 38 Napin
nesan asori rapwah ihi nausrien, narmama me kamhavegin, mamhanimwi. Norman
me kamhairi nipran. Nipran me kamhesi pen narman. Irsha kamho noien me nsha
mamhauven meste Noa ruvnimwa ia nitats asori savanhi. 3°®Irsha hareirei ma tuhemha
meste nesan asori rauar, nana iapiwen raiu mipeki raka iroha hamwhenimw. Iou, lamati
Iormama, nuveheien saiou tro mwi iaminha ira. 40 Ia napin naha isarman karu trousmhu
ia namhien, tukuvehi raka riti, kepwah riti. 4! Pran keru trouvenari ia kwopun kuatia,
tukuvehi raka riti, kepwah riti.

42%Ro iaminhi ira kimiaha tihamatui a mhapwah napriien ti nari ns ma hiareirei nafe
napin Iarimanu sakimiaha truvehe ira. 43 ®Mata kimiaha tihamakeikei mhaukuran nari.
Trini minus iarmama riti rukuran ma ipwet ia nopin isrmama riti truvehe muvnimws ia
nakwai nimwa savanhi makres, in tramatui a mapwah napriien. Ko in ropwah naseniien
iormama riti reitehi nimwa savenhi muvnimwa makres. 44 Romwhen a mwi kimiaha

mwi tihamakeikei mhapnapena ti nari na ma iou, [amati lormama, takuvehe ia napin riti

tihakiraka iou.
45 Jotukwininari sa rukuran nari, mamo nakwai iama asori savanhi ia napin me pam,

iama asori savenhi truvehi uts in ruvehe masori ia nimwas savenhi ma trokwmani
narmama me savonhi ia napin atukwatukw kamhani nari ira. 46 Trini minus iama asori

savai iotukwininari naha ruvehe matoni ma ramo wok me iaminha irs, iotukwininari
noha rerin tragien. 47 ®lakani niparhienien tukumiaha i iama asori nsha truvehi
ute iotukwininari nsha ruvehe masori ia narimnari me pam savenhi. 48 Mata ma
iotukwininari naha rerin rinamrhi ma iama asori savenhi ramo tanpen, mapwah nuvehe
akwauakwien, 4° nana rinamousi narman mine nipran samame kamho tukwini pari
nari irsha min, mamavegin, mamanimwi, mamakonas irsha narmama kamhanimwi pik,
50 jama asori savenhi truvehe ia napin riti in trakiraka in, us ia aoa riti ss in rireirei.
51 ©Nana iama asori savanhi trarpwin noien arsha me savenhi, mamri pen in ramaras
iraha kouatkasua me. Ia kwopun naha irsha tuhasak, mhahi tarini revinraha.”

25

Iesu rusipekin ia nipran ouihi me irsha pam ten

1%X“Napin noha nitata ia neiai* truvehe irs tromwhen ia nipran ouihi me iroha pam
ten. Houvehi laet me savenraha mhauven ma tuhstoni isarman sa triri vi a pran savenhi.
Iorman naha triri pron nsha kroueven fwe imwani rouars pori. 2 Pron ouihi me nsha
krirum hareirei nari. Krirum haukursn nari. 3 Nepin samame hareirei nari hauvehi
laet me savanraha, hapwah nuvehiien oel laet rausk irs iroha minraha. 4 Mats samame
haukuran nari hauvehi laet me savenraha, mhauvehi mwi tikinari me nepwin houkuar
ia oel laet rausk ira. 5 Nona ti nari na ma iarman ss ripkiri a pran savenhi ramo tipwa
iraha haregi napriien ruvehi iraha hapri.

6 Mata ia kurkwai napin isrmama riti rokwein, mini ma, ‘larman sa ripkiri a pran

savonhi rauvehe! Houvehe mhatonil’
7 Ia napin naha nipran ouihi me naha ten hotui, mhaparhi laet me savanraha. & Nana

samame hareirei nari hani pen ti ssmame haukuran nari ms, ‘Hauvei pehe sakimiaha riti

oel laet rauak ira. Laet me sakimaha hanamafws.’
9 Mats samame haukuran nari hani ms, ‘Rekam. Oel i laet rauak irs tripkamwhen mha

tukutaha pam. Houven fwe ia stoa me mhauvehi namri sokimiaha me nepwin.’

10 Napin irsha kamhauvan ma tuhsuvehi namri oel laet rausk irs, isrman sa ripkiri
a pran savenhi rapirapw. Nipran ouihi me nsha krirum ssmeme hanapnapens,
hauvnimwa iraha min ia nakwai nimwa sa tukeni naveginien asori ikin. Nana narmama
hasisag ia tapinha.

11 BKyrira ire nipren ouihi me naha samame hapkapnapens mho hararig mwi,
mhoauvehe, mamhakwein ms, ‘larimanu, Iarimanu, asevar ia tapinha tukumaha.’

12%¥Mata iorman sa ripkiri a pran savenhi rini ma, ‘lakamini niparhienien tukumiaha
i iakreirei kimiaha.” ”

13 ¥Nana lesu rini ma, “Ro iaminhi irs kimiaha tihamokeikei mhatui amasan,
mhapwah napriien, ti nari na mos hisreirei nafe napin us aoa Isrimanu sakimiaha truvehe
ira.”

Iesu rusipekin ia narmama kamhatui ti mane savai iama asori

14 X“Nyveheien savenhi tromwhen isrmama riti so rauvehi navenien spwomwis

sovonhi. Kurira rier imwani rakwein narmama ssmame kamho tukwini nari min
hauvehe. Nona ramri pen mane savanhi ia raginraha ma tuhatui amasan tukwe. 15 *Ia

riti ruvei pen tonsripw me krirum mane rukuar irs, nans tenaripw keru m riti, nana
tonaripw kuatia m riti. Ruvei pen kuatia kuatia minraha romwhen in rukuran ms tratui

amasan tukwe. Kurirs irs in rier mameven. 16 Iarmama sa ruvehi tanaripw krirum
revon atukwatukw mowok irs, nans muvehi mane asori rukuar ia tanaripw krirum mwi.
17 Nena isrmama sa ruvehi tonaripw karu ro mwi iaminhi, nana muvehi mane asori
rukuar ia tenaripw keru mwi. 8 Mata isrmama sa ruvehi tonaripw kuatia reven meri
tiprona, minimwi mane savai iama asori savanhi.

19 Nopin apwamwis rukurau, ioma asori savaei narmama me naha rirarig muvehe,
nana mokeikei ma traskun mane me nsha rimauvei pen minraha. 20 Nons isrmama sa
rimauvehi tanaripw krirum ruvehe marer ia nomri iama asori savenhi, mini ms, ‘Tema
asori, fwe kupwan ikimauvei pehe tanaripw krirum miou mane rukuar ia nirsha. 9ts ro,
iakinowok ira rokwahi mwi masori iakuvai pen ia tonaripw krirum mwi.’

21 %*Nana iams asori savenhi rini pen tukwe in ma, ‘Ik ioma amasan. Tkamo tukwini
amasan nari miou ia napin me. Ikinatui amasan ti nari ouihi i iakinamri pehe ia ragim,
mo pen tako ik ikuvehe masori matui ti narimnari me ripik. Uvnimwa pehe ia nakwai
nimwa savai iama asori saim. Pwah krau krauagien pori.’

22Nana iarmama sa rimauvehi tanaripw keru in mwi ruvehe marer ia nomri iama asori
savanhi, mini ma, ‘lama asori, fwe kupwan ikimauvehi pehe tonaripw keru miou mane
rukuar ia nirau. ata ro, iakinowok ira rokwahi mwi masori iakuvai pen ia tanaripw koru
mwi.’

23 Nona iama asori savenhi rini pen tukwe in mo, ‘Ik iamas amasan. Ikamo tukwini
amasan nari miou ia napin me. Ikinatui amasan ti nari ouihi i iakinamri pehe ia ragim,
mo pen tako ik ikuvehe masori matui ti narimnari me ripik. Uvnimwa pehe ia nakwai
nimwa savai iama asori saim. Pwah krau krauagien pori.’

24 Nona iarmama sa ruvehi tanaripw kuatia in mwi ruvehe marer ia namri ioma asori
savanhi, mini mo, ‘Toma asori. lakukuran ma ik isrmama riti noien saim riskai. 1k ikapeki
naveginien ia namhien sa ipkamhu mha irs, nans mamesi mwi nukwai nei me ia kwopun
ipkapwei mha nuni nari ikin. 25Ro iaminbhi irs, iakihekir, mevan, minimwi tanaripw saim
so mane rukuar irs ia tiprenas. 9ts ro in i mane saim.’

26 Mata ioma asori savanhi rini pen tukwe in mo, ‘Ik iama aroha. lkamo tukwini
araha nari miou, mamarpaha. lkuvaukuran raka mos iakapeki naveginien ia namhien
so iapkamhu mha irs, nane mamesi mwi nukwai nei me ia kwopun iapkspwei mha nuni
nari ikin. 27 Mata rafo ikspwoh namri penien mane saiou fwe ia pag? Kamo ipkemri pen
ko iapkuvehe mipkuvehi ihi mane saiou mine sa rokwaku pag rakwahi.’

28 Nonoa ioma asori rini pen ti narmama samame kamho tukwini nari min ma, ‘Houvei
raka tanaripw tukwe, mhauvei pen m isarmama sa rimauvehi tanaripw ten. 29 ®larmama
so kuvei pen nari riti min, ro wok irs, tukuvei pen mwi rasori mwi min, nana in truvehi
romwhen mapi raka. Matas isarmama sa kuvei pen nari riti min, ro nari auar a ira, tukuvehi
raka pam tukwe. 30 *Mata iormama i sa ramo tukwini arsha nari miou hararki irapw i
irus ia napitavien. Ia kwopun nsha narmama tuhasak, mhahi torini revinraha.””

Tesu ragkiari ia sipsip me mine nani me
31 X“Napin naha iou, Iomati Iormama, takuvehe irs ia nukuraanien asori kimaha
nagelo me, takakure ia jea ssiou merimanu. 32 ®Narmama ia tenemtsna me pam
tuhauvehe mhousasimwin pehe irsha me ia nanimek, nonas iou takuai irsha romwhen
isrmama so ramatui ti sipsip me muai sipsip me mine nani me. 33 Takuai pen sipsip me

ia nikarek mwatuk, mato nani me ia nikarek mour.
34 Nana iou kig savenraha takini pen ti narmama me noha ia nikarek mwatuk ma,

‘Houvehe kimiaha i somame Tata saiou ramakwein amasan ia kimiaha. Napin tiprona
namiwan ihi, in rinapnapens raka kwopun sskimiaha ia nitsts sa in ramsrimenu irs.
Hauvehe mhars ira. 35> *Napin nukumhs rahi iou hisuvei pehe naveginien miou. Nana
napin iakakwakwa hisuvei pehe nui miou. Nopin iakamaven ramwhen ia isrmama

pwispwis, hisuvehi puvnimwas iou ia nakwai nimws me sakimiaha me. 3¢ Napin tinari
saiou riwan, hiarkahu pehe miou. Nopin iakamemhs, hisuvehe mhati pehe iou. Napin
iakamara ia kalapus, hisuvehe tukw iou.’

37 Miregi nakur atukwatukw me nsha tuhani pehe tukw iou i mo, ‘lorimenu. Mata
nafe napin naha kimaha iahanatoni nukumhs rahi ik, nans iahauvei pehe naveginien
mik, ua ikakwakwa nana iahauvei pehe nui mik? 38 Nafe napin kimaha iahatoni ikamaven
romwhen ia isarmama pwispwis riti, nons iahauvehi puvnimwes ik ia nimwa me sakimaha
me, ud saim tinari riwan, nana iaharkahu pehe mik? 39 Nafe napin kimaha iahatoni
ikamembhsa, ua ikamars ia kalapus, nans iahauvehe mhati pehe ik?’

40 ZMiregi iou kig savenraha takini pen ti niroha i ma, ‘Takamini niparhienien
tukumiaha i napin kimiaha hano noien naha ia piak riti sa in iams auar a ia piak me,

hiano noien naha ia nirak.’
41 ZKurira irs iou takini pen ti narmama me naha ia nikarek mour ms, ‘Kimiaha i

Kumwesan ramakwein araha ia kimiaha haraka ia nenimek mhauven ia napw so rausk
rerin. Kinase napw naha ti Setan mine nagelo me savanhi. 42 Nopin nukumha rahi iou
kimiaha hispwah nuvei peheien naveginien miou. Napin iakakwakwa hispwah nuvei
peheien nui miou. 43 Napin iakamaven romwhen ia isrmama pwispwis riti, hispwah
nuvehi puvnimwaien iou ia nakwai nimwa me sakimiaha me. Nopin tinari saiou riwan,
hispwah narkahu peheien miou. Nepin iakamemhs us iakamars ia kalapus, hispwah
nati peheien iou.’

44 Miregi irsha mwi tuhani pehe tukw iou i ma, ‘Terimanu, mats nafe napin naha

kimaha iahanatoni nukumha rahi ik, ua ikakwakwa us ikamavon romwhen ia isarmama
pwispwis, ua tinari saim riwan, us ikamemhs, us ikamars ia kalapus, nans kimaha

iahapwah nasituien ia niram?’
45 Miregi iou takini pen ti niroha i ma, ‘lakani niparhienien tukumiaha i napin kimiaha
hispwah noien naha ia piak riti sa in iams auar ia piak me, hisnapwah noien naha ia

nirak,’
46 %¥Nana narmama me noaha tuhauven ia kwopun Kumwesan trarpwin rerin noien

araha me savanraha ikin. Mata narmama atukwatukw tuhauven mhauvehi nimiruien
. ”
rerin.

26

Namsa asori me harai sun ma tuhauvan afafa mhokwtambhiri lesu

1 Nopin lesu rini pam nagkiariien me naha, in ragkiari m narmama me savanhi, mini
ma, 2 ¥“Kimiaha hisukuran ma napin karu mwi tuko Pasova. Ia napin naha tukuvei
pen iou, lamati lermama, ia ragi nharmama me ms irsha tuharui torini pen iou ia nei
kamarkuaui.”

3 Ia napin naha pris asori me mine nama asori me savai nakur Isrel housasimwin
iroha me ia nekwai nimwa savai pris asori anan. Noghin no Kaeafas. 4 Nons harai sun
ma tuhauvan afafa, mhakwtambhiri Iesu, mhousi spune. 5 Mats hani ma, “Pwah kitaha
sopwah nokwtomhiriien lesu ia nopin savai naveginien asori. Rorsha me nsrmama
niemaha trapi iroha kamho nurigrigien asori tukwe.”

Pran riti rotagi pen senta ia nukwane lesu
6 Nopin lesu ramars ia rukwanu naha Petani, ruvnimwa pen ia nokwai nimwa savai
Saemon (Saemon naha kupwan nemhaien skai ro tekin.) 7*Nana pran riti ruvehe ti Iesu
mauvehi potel riti kino ia kerusterei riti kani mo alapasta.” Fwe ia nakwai potel naha
senta riti nanimen ruts pik. Pron noha ratagi pen senta naha ia nukwene Iesu napin
ramakure ia kwopun kamani nari ikin.

8 Nona napin narmama me savai lesu hatoni, niemaha rapi iroha. Hani ma, “Rafo
ramouraha senta iaminhi? ° Ripkemri pen a namri nari irs, ko ruvehi mane asori irs,
muvei pen m narmama nauts savanraha riwen.”

10 Mata napin lesu riregi nagkiariien naha, rini pen ti niraha i ma, “Rafo kimiaha hiamo
iaminhi irs ia pron i? In ramo noien amasan riti miou. 1! ¥*Narmama nauts savanraha
riwan tuhamars kimiaha minraha ia napin me, mats iou tapkars mho kitaha m kimiaha
napin me. 12Rafo pron i ratagi pehe senta i ia nipwrak? In ro ma trapnapenas ia nipwrak
ma tukinimwi. 13 Ilakamini niparhienien tukumiaha i kwopun paku ia toanamtens me
tukini irapw nagkiariien amasan saiou ikin tukini irapw nafe pron i rino miou ma
narmama rerinraha tramrhi.”

Jutas tro noien arsha
14 %Narmama me savai lesu iraha pam twelef, riti ia nirsha naghin na Jutas Iskariot.
Revan ti pris asori me, 15 mini ma, “Trini minua iakuvei pehe lesu ia ragimiaha, kimiaha
tihauvei pehe nafe miou?” Iraha haraku in silin me kino ia silva iroha pam toti. 1¢Ia napin
atukwatukw naha Jutas rinamatui suatuk me truvei pen lesu ia raginraha.

Iesu mine narmama me savanhi hani pari naveginien savai Pasova

17 &Neste atukwatukw napin naha tuhani bred so yis riwen ira. Normama me
sovai lesu houvehe tukwe in, mhani ms, “Kwopun poku nsha ikokeikei ma kimaha
tahapnapena naveginien savai Pasova ikin, nana ik tikeni?”

18 ¥Miregi lesu rini ma, “Hauvan fwe Jerusalem, mhatoni isrmama riti fwe ikin,
mhani pen tukwe in ms, ‘lahatan sakitaha rini ma napin saiou ruvauvehe ipaka. Tahani
pari naveginien savai Pasova kimaha narmama me sasiou ia nokwai nimwa ssim.””

19 Normama me savai lesu hauven mho nafe rimani pen ti nirsha i, mhapnapens ti
naveginien savai Pasova.

20[a naruarav lesu mine twelef narmama me savenhi kamhakure 2! mamhani pari nari.
Nana Iesu rini pen ti nirsha i ma, “lakamini niparhienien tukumiaha i ma kimiaha riti
truvei pen iou ia ragi narmama somome kamhamwaki iou.”

22 Nopin iraha horegi nagkiariien noha, rerinraha ropou. Hauvehe kuatia kuatia
mambhares Iesu i ma, “Iarimanu, sin naha ikani? Iou?”

23 ¥Miregi Iesu rini ma, “lakani iarmama sa rameitesi bred ia tikiplet kuatia kimrau
min. In truvei pen iou ia ragi narmama samome kamhomwaki iou. 24 Iou, lamati
Iormama, takamakeikei memha romwhen kimarai pen ia Nokukus Ikinan, mats trarsha
anan ti isarmama sa truvei pen iou ia rogi narmama ssmome kamhamwaki iou. Ramasan
pik ma ripkapwah a natuiien.”

25 Nona Jutas, isarmama sa truvei pen Iesu ia ragi narmama kamhamwaki in, rini mo,
“lahatan, sin naha ikani? Iou?”

Miregi lesu rini pen tukwe in mo, “Ik na ikani.”

26 ¥Napin noha kamhani nari irs, lesu ruvehi bred, mafwaki mini vivi Kumwesan
tukwe, nana makwsen, muvei pen m narmama me savonhi, mini ma, “Tihauvehi, mhani.
In i nipwrak.”

27 Kurira ira in ruvehi kap waen, mafwaki mini vivi Kumwesan tukwe. Mafwaki pam,
nans muvei pen minraha, mini ms, “Kimiaha pam tihanimwi. 28 ®In i nitek sa trarihi
tarini oknekin nagkiariien vi savei Kumwesan. Traiu ti narmama hapik ma Kumwesan
trapwah narpwinien noien aroha me savanraha. 29 Iakani pehe tukumiaha i tapksnimwi
mha mwi waen i meste napin naha takenimwi waen vi kitaha m kimiaha ia nitats sa Tata

saiou ramarimanu ira.”
30 %*Nana ireha hani nipu riti, mho sampam ira, mhaier mhauven ia Tokuar Olif.

Pita trini m kahar ma in rireirei lesu

31%[a kwopun naha Iesu rini pen ti savenhi narmama me i ma, “Ipwet ia napin kimiaha
pam tihap raka ia nirak. Iakani iaminhi ira ti nari ne ms kimarai pen ia Nokukus lkinan
mo Kumwesan rini mo,

‘lou takousi iarmama sa ramatui ti sipsip,

nana sipsip me savenhi tuhaiu kirkiri.’
32 %Mot in tro iakatui mwi ia nemhaien saiou. Takotui raka, meven fwe ia tona Kalili.
Iou takukupwan kimiaha tihakurirs.” 33 Mata Pita rini pen ti lesu i ma, “Iraha pam tuhap
raka ia niram, mata ripko mha iou.”

34 XMiregi lesu rini pen tukwe in ma, “Iakani niparhienien tukw ik i ipwet ia napin,
kurira raia rakaka, ik tikini m kahar ma ikreirei iou.”

35 ¥Mata Pita rini pen tukwe in ma, “Trini minus hani ma takamakeikei memha krau
mik, mata ko iakepwah niniien ma iakreirei ik.” Nons narmama me pam savenhi honi
nagkiariien kuatia.

Tesu ramafwaki ia Ketsemane
36 Jesu mine narmama me savanhi hauven ia kwopun riti naghin na Ketsemane. Nona

lesu rini pen ti niroha i ma, “Kimiaha tihamakure ia kwopun i. Pwah iou iakeven kwarha
moafwaki.” 37 Nona in riri Pita mine tini Sepeti karu irshar harevan irsha min. Ia napin
naha in rinamregi raraha, rerin rapou pik. 38 ®*Nana rini pen ti nirahar i ma, “Rerik rapou
pik ipaka iakemha tukwe. Tiamharo i, pwah kitaha m kimirsahar tsspwsh napriien.”

39 ©Nana lesu revan ouihi a mwi mimwei ia tiprana mafwaki, mini ma, “Tata saiou.
Tikuvehi raka kap i pwah iakepwah nsnimwiien. Mats tikepwah noien romwhen sa
iakokeikei, mata tiko remwhen sa ikokeikei.”

40 Nono lesu rafwaki pam, mirarig pehe matoni Pita mine Jemes mine Jon kamharapri.
Nana in rini pen ti Pita i ma, “Rafo, ko hispkstui mha napin ouihi a us? 4! ®*Kimirshar
tiharatui mharafwaki ma tiharopwah nimweiien ia narshaien. Niparhienien rerimiaha
ragien ma tihafwaki, mata nipwramiaha rapou.”t

42 Nana lesu revan saro karu ira, mafwaki, mini ma, “Tata saiou. Trini minus kap i ko
ripkiwan mha meste iakenimwi, tako remwhen sa ikokeikei.”

43 Nono lesu rirarig pehe mwi mats irshar harnapri mwi, ti nari na me napriien
ruvauvehi irshar. 44 ®Ro iaminhi irs in ropwah mwi irahar, meven saro kahar irs,
mafwaki, mini a mwi nagkiariien kuatia.

45 Kurira ira ruvehe mwi ti narmama me savanhi, mini pen ti nirshar i ma, “Rafo,
hiamarapri, mamharuvehi ihi napwisien sokimiahar? Haregi ro. Nopin naha ruvauvehe.
[armama riti truvei pen iou, Iomati Iarmama, ia ragi namas oraha me. 46 ®Tiharo
mhararer. Pwah samauven. Hata ro, isrmama naha trini pui iou ruvouvehe ipaka.”

Narmama samame kamhomwaki Iesu hauvehe mhaokwtambhiri in

47 Nopin lesu ramagkiari ihi, Jutas, in riti ia twelef narmama me savai lesu, ruvehe
iroha narmama hapik. Nepwin kamhsuvehi nau. Nepwin kamhauvehi nipari nei. Pris
asori me mine nams asori me savai nokur Isrel hanarhi pen irsha. 48Jutas rinagkiari raka
minraha ma, “Iarmama sa takakei min, ioma nas in na. Kimiaha tihokwtombhiri.” 49 Nona
Jutas ruvehe, meven atukwatukw ti lesu, mini ma, “Ramasan tukw ik, iahaten.” Nana
rakei min.

50 Miregi Iesu rini pen tukwe in ma, “Iou riti. Tiko mo nafe ikimauvehe tukwe.” Nona
narmama me hauvehe mhamri pen raginraha ia Iesu, mhakwtamhiri. 51 ®*Mata iarmama
riti so ramarer ipaka ti lesu reivi raka nau savanhi, marai isrmama riti so ramo tukwini
nari m pris asori anan, marai raka nikare nifregin.

52 %Nana lesu rini pen tukwe in ma, “Uvehi nau saim mivai pen ia tamwhekin, ti nari
na ma narmama me somame kamhauvehi nau mas tuharuagen irs tuksrai apune iraha ia
nau. 53 Kimiaha hiamafatarig ira ma ko iapkekwein mha Tata saiou nans takwtakwuni
a ira in trarhi pehe nagelo me taosen m taosen houvehe mhasitu ia nirak? 54 Mata trini
minuo iako iaminhi irs nagkiariien i so Nokukus Ikinan rani ma kimiaha tihakwtomhiri
iou iaminhi ira trafuvehe mukus ira?”

55 %]a napin naha lesu rini pen ti narmama me i ma, “Rafo hiamauvehi nau me
mine niparpari nei me mamhauvehe ma tihokwtambhiri iou iaminhi ira? Notarigien
sokimiaha rinuas iou rakres riti ua? Ia narineiv m neis mine iakamars fwe ia nimwa savai
Kumwesan, mamahaton narmama. Rafo hispwah nakwtambhiriien iou ia napin naha?
56 %Mata narimnari me i hiamo hamaier pehe iaminhi irs ma nagkiariien me naha profet
kupwan me hamarai pen ia Nokukus Ikinan tuhsuvehe mhaukus.” Napin narmama me
i hakwtamhiri Iesu, narmama me savanhi hapwah in mhap.

lesu rarer ia namri pris asori anan mine nama asori me

57 Normama me naha ssmame hakwtambhiri Iesu hairi in mhauven ti Kaeafas. Kaeafas
in pris asori anan. Nahaton me savai Loa mine nama asori me savai nakur Isrel

hanousasimwin raka iroeha me ia nimwa savenhi. 58 Pita rakurirs ia Iesu, mamavan
isipwin tukwe meste nari fwe nikare nimwa savai pris asori anan. Nens muvnimwa,

mokure irsha iotukwininari me, ma tratoni ma tukafo irs ia Iesu. 59 Nana pris asori
me mine nama asori me savai nakur Isrel kamhoatui narmama nepwin mo tuheikus,
mhani irapw nari araha riti sa lesu rino us rimani. Nema asori me hokeikei ma tuharegi
pwah housi apune in tukwe. 60 Nari ausr a ma narmama hapik haskomter mamheikus ia
nafe hanatoni lesu rino us hamaregi in rimani, mats nama asori me hapkats mha nari
riti. Mata iroha kamhomwur mamhauven meste iarmama karu krouvehe, ¢1 ¥rouni ma,

“Toma i rimani iaminhi ira ma, ‘Tou iakukuran nourahaien nimwa savai Kumwesan, mara
muvrhakin mwi ia napin kahar.””

62 Nana pris asori anan rarer, mini pen ti lesu i ma, “Nogkiariien riti riwan tikini? Rafo
ia nagkiariien naha irau krouni rauuasi ik ira?” 63 ®¥Mata Iesu ropnapen. Nana pris asori
anan rini pen tukwe in mo, “Iakares pehe ik i ia naghi Kumwesan so ramiru. Ni pehe ro
tukumaha i. Ik Kristo, Tini Kumwesan, ua rekom?”

64 ¥Miregi Tesu rini pen tukwe in ma, “Ik ikini, mata iakani pehe tukumiaha i ma
naha tokwtakwuni mine mamevan tihatoni iou, lomati Iarmama, takamakure ia nikare
Kumwesan mwatuk sa in niskaiien savenhi rasori. Tihatoni mwi iou takauvehe ia napus
me ia nimagouagou.”

65 BNana napin pris asori anan riregi, reitehi tinari savenhi, mini ma, “Kitaha
tsatui iarmama riti mwi tro pui iomsa i ti nafe? Kimiaha hisuveregi raka ms in rini
araha Kumwesan. 6 ®*Natarigien sokimiaha ma tsafo ira?” Miregi iraha hani ma, “In
tramokeikei memha.”

67 %*Nana hargavasi pen nanimen, mamhauasi in. Nepwin hapwi in, 68 mamhani ma,
“Ma ik Kristo parhien, ni pehe ro tukumaha i nagkiariien so ruku pen ti Nonimwin ma
sin ruasi ik!”

Pita rini ma in rireirei lesu
69 a nopin naha Pita fwe inharipw ia nikare nimwa savai pris asori anan. Nona pran riti
so ramo tukwini nari m pris asori anan ruvehe ipaka tukwe, mini ma, “lk mwi ikinamaven
pari kimirau Iesu ioma Kalili.”
70 Mata ia namrinraha pam Pita rini ma, “Rekam. Iou iakreirei nafe i ikamini.”
71Pita ropwoh nikare nimwa noha mier mevan ipaka ti tapinhs asori riti sa narmama
kamhauvnimwa pehe ira. Nona pran riti mwi sa ramo tukwini nari rats in, mini pen ti

narmama samame kamharer ia kwopun naha ma, “Iema i rinamavan pari irau Iesu iama

Nasaret.”
72 Miregi Pita rini mwi ma, “Rekam. Iakani pehe tukw ik i kwasuahi anan ms iou

iakreirei iama naha ikani.”
73 Napin ouihi a rukurau, nans narmama somame kamharer ia kwopun noha hauvehe,

mhani pen ti Pita i ma, “Niparhienien. Ik riti ia nirsha ti nari na ma ik isama Kalili.”
74 Miregi Pita rini ms, “Mo iakameikus pwsh Kumwesan rarpwin noien araha saiou.
lakani pehe tukumiaha i kwasuahi anan ms iou iakreirei iama noha kimiaha hiamani.”
Pita rini iaminhi irs, nons tokwtokwuni a rais rakaka. 7> *®Noanoa Pita rerin rirhi
nagkiariien savai lesu. Rimani ma, “Kurira rais rakaka, ik tikini m kahar ma ikreirei
iou.” Pita rerin rirhi. Nona rier mevan mirapi nasakien.

27

Jutas remha
1]a napnapin pris asori me mine nama asori me savai nakur Isrel iroha pam harai sun
ma tuhousi apune Iesu. 2Irsha hairi in, mhauven, mhamri pen in ia ragi Paelat. Paelat
naha in iama Rom sa ramarimanu ia kwopun naha.
3 ¥Napin Jutas iama i so rimauvei pen lesu ia ragi nermama ssmame kamhamwaki,
in rotoni ma irsha hani ma Iesu tramokeikei memhs, in rarari ia natarigien savenhi,
muvehi silin me naha kino ia silva irsha pam toti, muvehi muvehe, muvei pen m pris

asori me mine nams asori me sovai nakur Isrel, 4 mini ma, “lakino noien arsha i, muvei
pehe iarmama sa in ratukwatukw a ia ragimiaha ma tihousi spune in.”

Miregi iraha hani ma, “Rafo ikuvehe masak tegin kimaha? Saim atukw a na noien.”
5Naona Jutas rararki irapw silin me kino ia silva fwe ia nakwai nimwa savai Kumwesan,

nana mier mevan, mirukwi ute atukw a in ia kwanakwus.
6 Mata pris asori me hauvehi silin me naha kino ia silva, mhani ms, “Ripkatukwatukw

mho ia Loa sokitaha mo kitaha tsousesimwin mane i iroha mane savei nimwafwaki ti nari
na ma mane i kuvei pen ms tukuvehi namri isrmama i ma tukousi apune.” 7 Ro iaminhi

ira iraha harai sun mhauvehi mane nsha, mhauvehi namri tiprana riti. Fwe kupwean kani
tiprona noha ma Tiprana sa kamo tekinari me ira. Irsha hauvehi namri tiprans nsha
ma tukinimwi narmama pwispwis me ikin. 8 Ro pen ipwet mine kamsegi pen ihi naghi
tiprana naha mo Tiprana sa nets rinaiu ikin. °®la napin naha nagkiariien savai Profet
Jeremaea ruvauvehe muvaukua. In rimani ms,
“Iraha hauvehi silin me kino ia silva irsha pam toti.

In na mane sa nakur Isrel me nepwin hani ma tuhsuvei pen ti nuvehiien namri

iormama naha.
10Traha hauvei pen mane naha mhauvehi namri tiprans sa kamo tekinari me irs

romwhen ia larimanu rini pehe tukw iou i ma tako.”

lesu rorer ia namri Paelat
11 Nopin lesu ramarer ia namri Paelat, Paelat rares pen in ma, “Ik kig sovai nokur Isrel?”

Miregi lesu rini ma, “Tk ikani.”

12 %X[3 napin naha pris asori me mine nama asori me savai nakur Isrel haskamter,
mambhani araha lesu, mata lesu rapwah niniien nagkiariien riti ti niroha i. 13 Ro pen
Paelat rini pen tukwe in ma, “Rafo ikamapnapen? Ipkregi mha nagkiariien me ripik naha
kamhani arsaha ik ira?” 14 ®Mata Iesu ripkini mha nagkiariien riti tukwe in, mipkarpwin
mha nagkiariien riti sa iroha kamhoeni. Nenos Paelat ratoni markeri asori nari irs.

Paelat raseni pen lesu ia ragi naruagon me mo tuhousi apune
15 Ta nuk me pam napin kamo naveginien asori nsha Pasova irs, ioma Rom sa
ramarimanu ia kwopun naha rukuran nuvehi rakaien isrmama riti ia kalapus sa nakur
Isrel hamares i, nana maseni in rier mamevan. 16 Ia napin naha isrmama riti fwe ia

nakwai kalapus narmama pam haukuran in naghin na Parapas. 17 Ro iaminhi ira napin
narmama housasimwin irsha me, Paelat rini pen ti niraha i ma, “Kimiaha hiokeikei ma
takaseni sin rier ia kalapus mameven, Parapas us Iesu so kani ma Kristo?” 18 ®*Paelat
rares pen iraha iaminhi ira ti nari na ma in rukuran ms nams asori me savai nakur Isrel
hamoauvei pen lesu ia ragin ti namwakiien savenraha.

19 Nari riti mwi, napin in ramokure ia kwopun sa ramakiri nagkiariien ikin, pran
savanhi rarhi pen nagkiariien riti reven tukwe mini ma, “Tikapwah noien nari riti ia
iama atukwatukw naha. Ia napin riran pehe ipwet iakemakraha ira. Nona tokwtakwuni
iakregi raraha tukwe.”

20 Mata pris asori me mine nama asori me savai nakur Isrel kamhokeikei m narmama
ma tuhares Paelat i ma traseni Parapas rier ia kalapus mamevan, matas trousi spune Iesu.

21 Nana Paelat rares pen mwi irsha i ma, “Temanmi i sa paku kimiaha hiokeikei ma
takaseni rier ia kalapus mamevon?”

Miregi iroha hani mo, “Parapas.”

22 Miregi Paelat rini pen ti nirsha i ma, “Ro iaminhi irs takefo ia Iesu so kani ma
Kristo?”

Miregi iroha pam hani ma, “Pwah harui tarini pen in ia nei kamarkuaui.”

23 Miregi Paelat rini ma, “Ti nafe? Nafe noha narahaien in rino?”

Mata iraha hani asori mwi ma, “Pwah harui tarini pen in ia nei kamarkuaui.”

24 X*Nopin Paelat rotoni ma ko ripko mhs rerinraha ropwiuen, mote hanamo
nurigrigien asori, in ruvehi nui, maikuas ia ragin mi ia namrinraha pam, mini ma, “Iou

iakiwgn ia nemhaien savai ioma i. Niten riwan ia nirak. Ramara a ia kimiaha.”
25 ¥Miregi normama me pam hani ma, “Pwah niten ramak pehe a ia kimiaha mine

nakwarhakwarha me sakimaha.”
26 Nona Paelat ro nokwanraha, maseni Parapas rier ia kalapus mameven, mats rini

nakwan ma tukarisi Iesu. Nopin naruagen me savanhi harisi pam in, Paelat ruvei pen in
ia raginraha moa tuharui tarini pen ia nei kamarkuaui.

Naruagan me haris akenhin ia Iesu

27 Naruagen me sovai Paelat hairi lesu mhouvnimwa ia nimwa asori savai Paelat
naghin na Praetoriam. Iroha hakwein irsha me nepwin ia kusen savenraha hauvehe
mhousasimwin irsha me ipaka ti Iesu, 26 ®*mhauvehi raka karkahu savenhi, mharkahu
pen karkahu aruerav min ramwhen ia karkahu savai kig. 29 Hauvehi rahi, mhauvnhi
kafafau savai kig ira, mhafafau pen ia kankapwa, mhauvei pen mwi rigi nei riti ia ragin
mwatuk romwhen ia nori sa kig rauvehi rahatan pen nasoriien savai kig. Heonimwi
nukurhunraha ia nanimen, mamharis akenhin irs, mamhani mo, “Ik kig sevai nokur
Isrel kimaha iahasiai ik!” 30 ®Iraha hargavasi in, mhauvehi raka rigi nei noha ia ragin,
mhousi kankapwa ira. 31 Nopin hanaris okenhin raka irs, hauvehi raka karkahu sruerav
na mharkahu pen tinari ihi savenhi, mhairi in mhauven ms tuharui terini pen ia nei
kamarkuaui.

Naruagen me harui tarini pen Iesu ia nei kamarkuaui

32 Nopin naruagen me naha hanamaier, hatoni iama Saerin riti naghin na Saemon.
Iraha hakeikei min ma travrani nei kamarkuaui savai Iesu. 33 Iroha hauven ia kwopun
riti naghin na Kolkota (nipwrai nahag nsha kwopun savai kerhs ia isrmama). Ia kwopun
naha irsha 34 ®hauvei pen waen m lesu ma tronimwi. Kavti pen nimwai nari riti
rofia trasitu muasi nomisaien. Mata napin lesu ropwasi aghan, rapwah nokeikeiien ma
tronimwi. 35 ¥Napin iraha harui tarini pen raka in ia nei kamarkuaui, hauai kirkiri tinari
me savanhi, mhauini nari riti sa trahatan pen ma sin truvehi nafe tinari savenhi. 3¢ Nona
hakure ia kwopun naha, mamhatui tukwe. 37 Ia kankapwa iranha irs irsha harui pen
nakukus riti kimarai ma Iesu tremha ti nafe. Rini ma: Iesu I Kig Sovei Nokur Isrel

38 %]3 napin noha hauvehi rakres mi koru, mharui torini pen mwi irau ia nei
kamarkuaui, riti ia nikare lesu mwatuk, riti ia nikaren mour. 3° ®*Nons narmama
samame kamhaukurau ia suatuk kamhounouini kenkapwanraha me, mamhani araha
Tesu, 40 ®mamhani ma, “Tk na iama ikimani ma tikouraha nimwa savei Kumwesan mara
muvrhakin mwi ia nopin kahar. Its, uvehimiru ik! Trini minus ik Tini Kumwesan
parhien, araka ia nei kamarkuaui meiwaiu pehe.”

41 Ja noien a mwi naha pris asori me mine nahaton me savai Loa mine noms asori
me sovai nakur Isrel haris okenhin ira, mamhoni ma, 42 ¥“In rimsuvehimiru raka
narmama hapik, mata ko ripkuvehimiru atukw mha in. Ma in kig savai nakur Isrel
parhien, ramasan ma raraka ia nei kamarkuaui meiwaiu pehe, pwah kitaha satoni mhani
niparhienien ira. 43 ®loma i rahatats ia Kumwesan mini ms in Tini Kumwesan. Pwah
sotoni ro ma Kumwesan rerin ragien tukwe truvehimiru in tokwtokwuni.” 44 lsarmama
mi naha so krauakres kinarui terini pen irau ia nei kamarkuaui irshar lesu, irau mwi
krauni araha in romwhen nepwin hamani.

lesu remha

45]Ja kurkwai napin ia ran napitavien ruvehe mousaman kwopun me pam ia tana nsha
meste aoa kahar rukurau. 46 *Nana raripwi tri klok ia naruarav Iesu rokwein spwamwis,
mini minua, “Eloi, Eloi, lama sapaktani?” Nipwrai nagkiariien naha in i ms “Kumwesan
saiou, Kumwesan saiou, rafo ikap raka ia nirak iaminhi?”

47 Normama me nepwin somame kamhorer mamhaspau ia lesu haregi noagkiariien
naha, mhani ma, “loma i ramakwein Profet Elaeja.”

48 XXNana tokwtakwuni a riti ia nirsha raiu muvehi nipari koton, meitesi ia waen sa
rafia, mipiri pen ia nusvenhi ragi nei riti, muvehi pen mo Iesu tranimwi. 4% Mata in me
nepwin hani ma, “Papim ro pwah satoni ma Profet Elaeja truvehe muvehimiru iama i us
rekom.”

50 Nana lesu rakwein sapwamwis mwi, maseni pen nimiruien savanhi, memha.

510 Tokwtakwuni a mwi tinari sa ragher tukuahag kwopun ikinan anan fwe ia nokwai
nimwa savai Kumwesan reitehi niparin karu fwe iranhs meste nari fwe inharipw. Nana
tiprana rikiu, meitehi karusterei me. 52 Nipagi korusterei me nepwin sa kinarkwafa
nipwrai narmama ikin hauvehe mhakwag, nana Kumwesan ro narmama me savanhi
hapik hatui mwi ia nemhaien savanraha. 53 Kurirs irs napin lesu ratui mwi ia nemhaien
savanhi iraha haier irapw ia nipagi karusterei me savanraha, mhauven ia taon ikinan na
Jerusalem, narmama hapik hatoni irsha.

54 Jaruagen riti naha in rasori ia naruagen me irsha pam hantret. In mine naruagen
me nepwin savenhi kamhatui ti lesu. Noapin iroha hatoni nimwnimwien naha mine
narimnari me naha sa hamaier pehe, hahekir asori, mhani ma, “Niparhienien iama i in

Tini Kumwesan.”
55 ¥Nona nipran me hapik ia kwopun nsha kamhorer isipwin kwopti ti Iesu

mambhaspau ira. Nipran me naha hamaier ia tans Kalili, mamhakurirs ia Iesu, mamhasitu
ira. 56 ®*Meri Maktala, mine Meri mama savai Jemes mine Josef, mine mama savai tini
Sepeti mi kamhararer irsha minraha.

Josef rarkwafs nipwrai lesu
57Toma Aramatia riti naha ikin naghin na Josef. Nauts savenhi rasori. In mwi isrmama
riti savai Iesu. Ia naruarav 58 ®¥revan ti Paelat, mares pen ma ko Paelat raseni in ruvehi
nipwrai lesu. Ro pen Paelat rini nakwan ma tukuvehi pen min. 59 Josef reven muvehi
nipwrai lesu, muvegi ia tinari amher riti kino ia linen, 6 ®*nona memri pen ia nipagi
karuaterei riti savanhi sa in rinarai srori raka. Nopin rinamri raka, rasskwussakwu
karuaterei asori riti marapinha pen kwarus irs, nana mamevean. ¢! Meri Maktala, mine

Meri mama savai Jemes mine Josef krauskure fwe ikin, rousti pen nipagi karusterei nsha
kinarkwafs nipwrai lesu ikin.

Naruagen me nepwin hasisag sknekin nipagi karusterei

62 Kini rakwakwi ira, nopin kamaspnapens irs ti Sapat, pris asori me mine Farisi me
hauven mhousasimwin iraha me ia namri Paelat, 63 ®hani pen tukwe in ma, “loma
asori. Rerimaha ramrhi nagkiariien riti savai iome naha rameikus. Napin ramiru ihi,
rimani ma napin kahar trukurau nens in tratui mwi ia nemhaien savenhi. ¢4 Ro iaminhi
ira tikerhi pen narmama me nepwin saim pwah hauven mhasisag aknekin ia nipag so
kinarkwafs nipwran ikin meste napin kahar haruvehe mharukurau. Rersha narmama
me savanhi hauven, mhakres nipwran, mhani pen ti narmama mo in rinstui mwi ia
nemhaien savenhi. Tuko ro iaminhi irs neikusien naha savenraha trarsha mapi raka
sa fwe kupwan.”

65 Miregi Paelat rini pen ti niraha i ms, “Iakeseni naruagen me nepwin saiou. Tiho
mhairi irsha mhauven mhasisag aknekin ia nipagi karuaterei naha.” 6 ®¥Ro pen irsha
hauven mhamri pen nari riti ia kerusterei sa ramarer tukuahag ia nipsag nsha ma
iformama riti rikiu ira iraha tuhatoni mhaukuran. Nens naruagen me nepwin kamharer
tukuahag tukwe.

28

lesu ratui mwi ia namhien savanhi

1 Napin Sapat ruvaukurau, ipaka rinamran ia Sante, Meri Maktala mine Meri mama
savai Jemes kroueven ma trouats nipagi karuosterei kinamri pen nipwrai lesu ira.

2 Nona tokwtakwuni a irs, nimwnimwien asori rikiu, ti nari na ma agelo riti sovai
Iorimanu rier ia neiai meiwaiu pehe, masoskwu raka ksrusterei noha kinasisag pen ia
nipag, nana makure uts ira. 3 *Nipwran ramser romwhen ia nouapirien. Tinari savenhi
ropsan anan. 4 Nopin naruagsan me naha ssmame kamharer tukuahag ti nipag hatoni
agelo naha, hahekir mhatamnimwin, hauvehe mhamwhen ia narmama hauvamhea.

5 Mata agelo naha rini pen ti pran mi naha ma, “Rouspwah nehekirien. lakukuran ma
irouatui Iesu sa kinarui tarini pen ia nei kamarkuaui. ¢ *In riwen i. In rinatui mwi ia
nemhoien sovanhi remwhen mo in rimani. Rouvehe, rousts kwopun nipwran rinamapri
ikin, 7 ®*nana roueven akwauakw rouni pen ti narmama me savanhi ms in rinatui mwi ia
nemhoaien savanhi, nana tekwtokwuni in rakupwan ia kimiaha mamevan ia tens Kalili.
Kimiaha tihatoni in fwe ikin. Irouregi iakuveni raka narimnari me i tukumirau i.”

8 Nona irau krouspwah akwauakw nipag, rouhekir, mats rerinrau ragien pik mwi.
Krouaiu, roueven ma trouni nari naha ti narmama me savai lesu.  Nana tokwtakwuni
a lesu rier irapw ti nirau, mini ma, “Ramasan tukumirau!” Nena irau krouvehe tukwe,
rounimwi nukurhunrau ia nanimen, rouskwtambhiri nisun mi, rousiai in. 10 ®Nana Iesu
rini pen ti nirau i mo, “Rouspwah nehekirien, rouevan, rouni pen ti piak me ma irsha
tuhauven fwe tans Kalili. Ia kwopun naha irsha tuhats iou.”

Nagkiariien savai naruagen me

11 Nopin irau krourarig, takwtakwuni a mwi, naruagen me nepwin ssmome hanamarer
tukuahag nipag hauven fwe taon, nans mhani pen narimnari me naha ti pris asori
me. 12 Nana pris asori me hoeite nams asori me savai nakur Isrel mamharai sun irsha
minraha. Nona napin hauvarai sun raka, hauvei pen mane asori m naruagsn me naha,
13 %mhoani ma, “Kimiaha tihani irapw ti narmama me ma napin kimiaha hiamapri ia
napin narmama me savai lesu houvehe mhakres nipwran. 14 Nana trini minus Paelat
riregi nagkiariien naha, kimaha tahagkiari min ms in tropwah nourahaien kimiaha.”

15Ro iaminhi irs naruagen me hauvehi mane, mhauven, mho nafe pris asori me hamani
pen ti niraha i. Nana nagkiariien naha ruviris ia tana Isrel. Kamini ihi ipwet mine.

Nagkiariien sampam lesu ruvei pen m narmama me savanhi

16 &3 napin naha narmama me savai lesu irsha pam eleven hauvan fwe tana Kalili
ia tokuar riti sa Iesu rimani pen ti nirsha i kupwan. 17 Napin irsha hatoni in, hanimwi
nukurhunraha ia nanimen, mhasiai in. Matas nepwin hareirei amasan ia rerinraha ma
lesu parhien i. 18 ®Nana lesu ruvehe, mini pen ti niroha i ms, “Kumwesan ruvei pehe
nasoriien miou iakamerimenu ia narimnari me pam ia neiai mine tiprana. 19 *Ro
pen kimiaha tihamakeikei mhauven mhavi narmama ia tanamtana me pam pwah irsha
hauvehe mho nermama me saiou ia nirsha. Kimiaha tihamokeikei mho paptaes ia
nirsha ia naghi Tata mine Tini mine Nonimwin Ikinan, 20 Cmamhahaton iroha ma irsha
tuhamokeikei mho nagkiariien me pam sa iakinahaten kimiaha ira. Nons haregi ro nari
i. Iou takamara rerin tukumiaha meste nopin sampam.”

Mak

Nogkiariien sa rani ma nafe i nokukua
Mak in rimskupwen mirai narimnari me ia nimiruien savai lesu. Notorigien savai
narmama ma Mak in isarmama riti se rinakurirs ia Pol mine Panapas napin krousvisau
irapw nogkiariien amasan ia kwopun me. Mak in ramoagkiari pik ia naraien sovai
lesu Kristo. Matiu, Mak, Luk, Jon, iroha pam hamagkiari ia narsien sovai lesu Kristo,
mota nakukuo savai Mak rukwakwa mamrai kwsrhakwarha nagkiariien isrmama ravsini
mukuran. Mak ramagkiari ia wok savai lesu Kristo mamagkiari mwi ia nimtastien me

samame in rino. Mak ramahaton ms Iesu romwhen ia isrmama so ramo wok mauvehi
nasoriien. Ikavsini nakukua saveai Mak niparin kahar, niparin kuatia ramagkiari ia nafe

kino ia Kristo ia nafwakiien sampam ia nimiruien savenhi ia takure tiprana i, mamagkiari
iro mamo sampam ia nemhoien savanhi mine napin rinstui mwi ia nemhaien.

Nukune nagkiariien amasan
1Nukune nagkiariien amasan sa ramavisau lesu Kristo, Tini Kumwesan.
2%¥Kimarai pen nagkiariien riti ia nakukua savai Profet Aesea fwe kupwan. Nagkiariien

naha rani iaminhi ira mo,
“9ta ro, takarhi pen isrmama sa tragkiari tukwini saiou,

in trukupwan ia niram meven, maparhi saim suatuk.”
3 “Reri iermama riti ramoakwein apwamwis ia kwopun akwesakwes ikin mamini ma,
‘Kimiaha tihamakeikei mhaparhi suatuk savai Ierimanu sakitaha,

mhamri atukwatukw suatuk ouihi me savenhi.””
4 ¥Ro iaminhi ira Jon rier irapw ia kwopun akwesakwes ikin, mamovisau irapw ti

narmama ma, “Kimiaha tihamakeikei mhararig ia noien arsha me sokimiaha, mho
paptaes, nana Kumwesan trapwah narpwinien noien arsha me sakimiaha.” 5 Normama
pam ia tens Jutia mine Jerusalem hauven ti Jon, mamhani irapw noien arsha me
savanraha, nona in ramo paptaes ia nirsha ia nui aris Jotan. ¢ *Jon ramarkahu ia tinari
kino ia nimwheri kamel, mamatoti ia teki narimiru, mamani kinha mine kwanipwat ia
sukapak. 7 ®Ramini irapw ma, “Kurirs ia nirak, iarmama riti fwe rauvehe. Niskaiien
sovanhi rasori mapi raka iou. lapkemwhen mha ma takerpssuk mifi raka nakwus ia
savenhi put. 8 Iou iakamo paptaes ia kimiaha ia nui, mats in truvehe mo paptaes ia
kimiaha ia Nenimwin Ikinan.”

Jon ro paptaes ia Iesu
9 Ta nopin naha lesu ruku pen fwe ia taon nsha Nasaret ia tons Kalili, muvehe,
nana Jon ro paptaes ira ia nui aris Jotan. 10 Nopin atukwatukw Iesu ruts pehe ia nui,
rotoni kapuapen rokwag, Nenimwin Ikinan rosi mak inharipw reiwaiu pehe makure ira.
11%Nana reri Kumwesan ruku pen ia neiai mini ma, “Ik norik keikei. Rerik ragien tukw
ik.”
Setan ramamwur ma tro lesu rimwei ia narahaien
12Jon rino raka paptaes ia Iesu. Nona Nanimwin Ikinan rarhi pen Iesu revan ia kwopun

akwesakwes ikin. 13 ®Rara ikin meste napin foti. Ia napin naha Setan ramamwur ma tro

lesu rimwei ia narahaien. lesu ramaras iroha nari sprmin me. Nagelo me hamo tukwini
nari min.

lesu rinamavisau irapw nagkiariien amasan savei Kumwesan

14 BKokwtamhiri Jon, kuvehi puvnimwa ia kalapus. Kurira ikin Tesu ruvehe
ia tona Kalili, mamavisau irapw nagkiariien amasan savei Kumweson, mamini mo,

15 Xx“Tokwtakwuni rino napin atukwatukw. Nitata so Kumweson ramarimanu ira

ruvauvehe ipaka. Tihararig ia noien arsha me sokimiaha, mhani niparhienien ia
nagkiariien amasan saiou.”
16 Nopin lesu ramaven ia nikare nui asori Kalili, ratoni Saemon irau pisvni naghin

na Antru krauerukw net ia nui. Irau krauerukw net ia nui ti nari na mos irau isrmama
mi kravi namu. 17 ¥lesu rini pen ti nirau i ma, “Rouvehe roukurirs iou, pwah tako

kimirau tirouvehe isrmama mi so kravi narmama.” 18 Nana tokwtakwuni a krouspwah

net savanrau roukurirs in.

19 Kurira ikin Iesu raven ouihi a mwi, matoni tini Sepeti Jemes mine pisvni naghin na
Jon. Krauokure ia nokwai nitato ouihi riti rautiri net me. 20 Iesu ratoni irau, mokwein
irau. Nona krouspwsh sovenrau tata Sepeti ramakure ia nskwai nitats ouihi irsha
narmama samame ramaraku iraha ti noien wok savanhi, roueven roukurira Iesu.

Tesu rakoui irapw nanimwin araha ia isrmama riti

21 ¥lesu mine narmama me savenhi hauvan ia taon riti naghin no Kapaneam. Ia
Sapat Iesu ruvnimwa ia nakwai nimwafwaki savei nakur Isrel mamahaton narmama me.
22 X[rsha harkeri asori nari ia nahatanien sovanhi, ti nari na ma in ramahaten irsha
romwhen iarmama sa rauvehi nasoriien ruku pen ti Kumwesan. In rops ia nahaton me

sovoai Loa. 23 Neno tokwtokwuni a iarmama riti so nonimwin araha ramaras ira ruvnimwa
pehe ia nakwai nimwafwaki savanraha, 24 ®*makwein spwamwis, mini ma, “Iesu, ik iama

Nasaret! Ikuvehe ma tiko nafe ia kimaha? Ikuvehe mo tikouraha kimaha ua? Iakukuran
ik. Ik iama ikinan savai Kumwesan.”

25 Mata lesu rinise nanimwin araha, mini ma, “9pwah nagkiariien, mier ia isrmama
i.” 26 Nana nanimwin araha rakwein spwamwis, mikiukiu ia nipwran, mier.

27 Kurira ira narmama me nanimenraha rier. Hamares iroha me i ma, “Nafe naha?
Nahatanien vi riti ua? Iama i rauvehi nasoriien, mamini nokwan ti nanimwin araha me,

nana irsha ho.” 28 Tokwtakwuni a mwi nagkiariien kamini ia Iesu rier mevan ia kwopun
me pam ia tana Kalili.

Iesu ro narmama hapik nemhaien rars ia nirsha hauvehe mhasanin
29 Jesu rier irapw ia nimwafwaki savai nakur Isrel irsha Jemes mine Jon mine Saemon

mine Antru. Iraha hauven atukwatukw mhoauvnimwa ia nakwai nimwa savai Saemon
mine Antru. 30 Napin hapirapw fwe ikin, narmama havisau pen m Iesu mos kaka pran

savai Saemon ramapri, mamakwiei fifa. 31 Ro iaminhi irs Iesu reven matoni, muvehi ragi
pran naha, mivi uts. Tokwtokwuni a mwi nemhaien raraka ia pron nsha. Rasanin meven
misui raka naveginien muvei pen minraha.

32 Ramaruarav meri ruvaiva. Nona narmama me hauvehi pam nsrmama ssmame
nemhaien rars ia niroha mine ssmame naremha me kamhars ia nirsha hauvehi irsha
mhouvehe ti lesu. 33 Normama pam ia rukwanu savai Saemon housasimwin pen iraha ia
kwarua ia nimwa savanhi. 34 ¥Nana Iesu ro narmama hapik nemhaien sapamsapa rara ia
nirsha hauvehe mhasanin. In rakoui irapw naremha me hapik ia narmama, mata rinise
naremha me naha ma tuhapwah nagkiariien ti nari na ma irsha haukursn ms in sin.

35 %[a napnapin anan, rapitav ihi, lesu ratui mevan fwe ia kwopun riti so nermama
haiwan ikin, mamafwaki fwe ikin. 36 Nana Saemon mine in me nepwin kamhatui in.
37 Napin hatoni Iesu, hani pen tukwe in ma, “lesu, narmama pam fwe kamhatui ik.”

38 Miregi lesu rini pen ti nirsha i ma, “Pwoh ssuven mwi ia rukwanu me naha
ipaka tukutaha. Taksvisau mwi minraha, ti nari ne ma seiou atukwatukw naha wok

iakimouvehe tukwe.” 39 ®¥Nana lesu revon mukurau ia tona Kalili, mamavisau ia nokwai
nimwafwaki me savai nakur Isrel, mamakoui irapw naremhas me ia narmama.

lesu romasan isarmama riti so nemhoien skai ramamak ia tekin
40 [armama riti nemhoaien skai riti ramomak ia tekin. In ruvehe ti Iesu, minimwi
nukurhun mi ia nanimen, mini pen tukwe in ms, “Ma rerim ragien ko iko iakomher?”

41 Nana lesu rerin rarkwapir tukwe. In rosa pen ragin, mirapi in, mini ma, “Rerik
ragien. Tikuvehe mambher.”

42 Nona tokwtokwuni a nemhaien raraka irs. lesu ro nipwran ruvehe mamher mwi,
43-44%*marhi pen i, minise pen tukwe in mo, “Tikatui amasan tukwe, mapwah niniien nafe
iakino mik ti isrmama riti, mata tikevan atukwatukw ti pris pwah ratoni nipwram ma
rinamher. Tikuvei pen nafe m Kumwesan sa Moses rimani. Narmama tuhatoni haukuran
ma nemhaien i ruvaiwen ia nipwram.” 45> Mata napin isrmama naha rapwah Iesu mier,
rinani irapw nafe Iesu rino min ti narmama me. Nagkiariien savenhi ruviris ro pen
riskai ti lesu ma travon mevon mwi ia rukwanu riti mwi. Mate ramaven a ia kwopun
me narmama haiwan ikin. Narmama pam ia kwopun me kamhauvehe tukwe.

2

Ilesu romasan isrmama riti nisun mi krouemha
1 Napin me nepwin rukurau, nana lesu rirarig pehe mwi ia Kapaneam. Normama

me hoaregi kamovisau ma in fwe ia nakwai nimws. 2 Ro iaminhi irs irsha hauven
mhousasimwin pen iroha me tukwe. Nakwai nimwa rukuer ia narmama. Kwopun
savai nakureien riwon fwe imwa mine ia kwarus. Iesu ramavisau irapw nagkiariien
amasan minraha. 3 Ia napin nsha narmama kefs hauvehi isrmama riti mhauvehe ti
lesu. Iermama naha nisun mi krouemhs. Ko ripkaven mha. 4 Hauvehi pehe, mata
ko hapksuven mha ipaka ti Iesu ti nari ne me narmama hapik anan. Ro iaminhi irs
iraha haputs ia takure nimws, mho ruei nimwa riti ratukwatukw ia kwopun nsha Iesu
ramakure ikin. Ho pam rus, hauvehi irapw nimshan ss isrmama nisun mi krouemha
ramapri ira reiwaiu. 5 ¥Napin Iesu ratoni nahatataien savanraha, rini pen ti isrmama sa
nisun mi krouemhs ma, “Narik, iakinenouenou raka noien srsha me saim.”

6 Nahaton me nepwin savai Loa kamhakure fwe ikin, rerinraha ramrhi ma, 7 *“Rafo
ioma naha ramagkiari iaminha irs mine? Nagkiariien naha rarsha. Kumwesan apa

rukuran nenouenouien noien araha me. Sin mwi rukuran noien?”
8 Tokwtokwuni a Iesu rukuran natarigien savenraha, mini pen ti niroha i ms, “Rafo

rerimiaha ramrhi iaminhi? ° Nagkiariien mi sa paku naha rimaru tukw iou ti niniien
ti iormama i nisun mi krouemha: nagkiariien i mo, ‘lakinenouenou raka noien arsha
me saim,” ua nagkiariien i ms, ‘Orer, muvehi nimshan ssim, maven mameven'? 10 Mata

iakokeikei ma kimiaha tihaukurean ma iou, Iomati loarmama, iakauvehi nasoriien ia
tiprana i. lakukuran nenouenouien noien arsha me.” 1 Nanas lesu rini pen ti iarmama

so nisun mi krouemha mo, “lakani pehe tukw ik i ma arer, muvehi nimshan sasim, maven
mamevon fwe imwam.” 12 %Tokwtokwuni a rorer, muvehi nimshan savenhi ia namri
narmama, mavan mamevan. Nona irsha nanimenraha rier. Hognagini Kumwesan mo,
“Sopkata raka mha nari riti iaminhi irs ia napin riti!”

Tesu rakwein Livae ma trukurirs in

13 [esu revon mwi mamavan ia nikare nui asori Kalili. Nermama hapik hauvehe tukwe,
nana in ramahatan irsha. 14 *la napin naha ramavan matoni Livae tini Alfeas ramakure
ia nimwa kamaraku pen takis ikin. Iesu rini pen tukwe in mas, “Kurirs iou.” Nana Levi
riskomter mukurirs in.

15Kurira ira Iesu revan mamani nari ia nakwai nimwa savai Livae. Narmama kamaraku
pen takis minraha mine narmama srsha me nepwin mwi hapik kamhani pari nari irsha
min mine narmama me savanhi. (Ro iaminhi ira mine ti nari na ma narmama kamaraku
pen takis minraha mine narmama arsha me nepwin mwi hapik kamhakurirs ia Iesu.)
16 &XNana nahaton me savai Loa, iroha mwi Farisi me, houvehe mhatoni Iesu ramani nari
iroha narmama kamaraku pen takis minraha mine narmama srsha me nepwin mwi.
Iraha hares narmama me savanhi ma, “Rafo in ramani nari iroha narmama kamaraku
pen takis minraha mine narmama aroha me nepwin mwi?”

17 Napin lesu riregi nagkiariien savenraha, rini pen ti nirsha i ms, “Narmama hasanin
tuhatui tokta ti nefe? Mats narmama kamhemhs kamhatui tokta. Iou iapkuvehe mha
ma takokwein narmama atukwatukw me, mata iakuvehe ma takekwein narmama araha
me.”

Noien vi ko ripkuvehe mha mo kuatia irau noien ivis

18 Napin riti narmama me savai Jon Paptaes irsha Farisi me kamhapwah naniien nari ti
nafwakiien. Noarmama nepwin hauvehe mhares Iesu i ma, “Rafo narmama me savai Jon
mine Farisi me kamhapwah naniien nari ti nafwakiien, mats saim narmama me hapko
mha?”

19Miregi lesu rini pen ti niroha i ms, “Narmama ia naveginien i kamo ti nars viien savai
iorman mine pran tuhamoekeikei mhani nari, mamhagien, ti nori na me isarman sa ripkaras
vi a irau pran savenhi ramars iroha minraha. Ripkatukwatukw mha ma irsha tuhapwah
naniien nari ti nafwakiien ia napin naha. 20 Mata tripkuvehe ia napin sa tipkuvehi raka
iorman sa ripkars vi a irau pran savenhi tripkars mhs mwi iroha minraha. Ia napin nsha
iraha tuhapwah naniien nari ti nafwakiien.

21 Jormama riti riwan ko ruvehi nipari tinari vi mitiri tukuahag ia ruei tinari ivis. Trini
minus ro iaminhi ira, nipari tinari vi truvehe mikimkim, meitehi tinari ivis mo ruen
rasori. 22 lormama riti riwan ko ratagi pen waen vi ia tiki waen tui sa kino ia teki nani.
Trini minus ro iaminhi ira, waen vi trase tiki waen tui rasisi maparua. Nona tiki waen
tui mine waen vi irau pari krouarsha. Mats waen vi tukatagi pen ia tiki waen vi me.”

lesu in Iarimanu savai Sapat

23 Nopin riti ia Sapat Iesu ramaven mamapi simwin ia nimei wit me nepwin. Narmama
me savanhi kamhakurirs in, mamhesi kwankwai wit, mamhani. 24 ®Ro iaminhi irs Farisi
me hani pen ti lesu i ma, “9ta ro. Narmama me saim kamho noien riti ripkatukwatukw
mha ia Loa sakitaha ma tuko ia sapat. Rafo kamho iaminha ira?”

25-26 %Miregi lesu rini pen ti nirsha i ma, “Rosi kimiaha hispkavsini raka mha ia
Nokukus Tkinan nafe Kig Tevit rino fwe kupwen ua? Ia napin naha Apiatar rauvehi wok
ira savai pris asori anan, Kig Tevit mine narmama me savanhi naveginien riwan ti niraha,
nukumha rinahi irsha. Nona Kig Tevit ruvnimwa ia nimwa savei Kumwesan, muvehi
bred ikinan ss ramamak ia nifats. Ripkatukwatukw mhas ia Loa sakitaha ma in trani bred
naha, pris me apa haukuran naniien. Mata Kig Tevit rani, muvei pen mwi m narmama

me savanhi hani.”
27%*Noano lesu rini pen ti niraha i ma, “Kino Sapat ti iermama. Kipko mha isrmama ti

Sapat. 28 Ro pen iou, [amati [armama, iakamarimanu ia Sapat.”

3

lesu romasan ragi isrmama riti

1Tesu revon muvnimwa mwi ia nimwafwaki savai nakur Isrel. Iarmama riti ia nakwai
nimwafwaki noha ragin rorfe ko ripkuvi atukw mha i. 2Nama asori me kamhata Iesu

ma trafo irs mine. Trini minus romasan isrmama naha ia Sapat, tuhani arsha in tukwe.
3Jesu rini pen ti isarmama sa ragin rarfe ma, “9rer ia kurkwai narmama.”

4 %*Nana lesu rares pen irsha i ma, “Ratukwatukw ia Loa sokitaha ms ia Sapat tuko
noien amasan ua tuko noien araha? Ratukwatukw mwi ma tukuvehimiru isarmama ua
tukousi apune?” lesu rares pen irsha i, mats hapwah nagkiariien.

5% rati arari mamota iroha. Niemaha rapi. Rerin rapou ti nari na ms kenkapwanraha
riskai. Nana in rini pen ti isrmama sa ragin rarfe ma, “Tiko muvi atukw ragim.” lermama
naha ruvi atukw ragin. Ragin ruvehe mamasan mwi. ¢ ®Nana Farisi me haier irapw,
mhauvan akwauakw ti narmama me savai Kig Herot. Iraha housasimwin iroha me mhani
araha lesu, mamhatui suatuk ma tuhousi apune in.

Narmama hapik kamhakurirs ia Iesu

7Tesu rier iroha narmama me savonhi, mevan fwe ia nui asori Kalili. Nekur Kalili hapik
hakurira i. 8®*Narmama hapik mwi naha ikin napin haregi narimnari me nsha Iesu ramo
hauvehe mhatoni in. Nepwin hauku pen ia tana Jutia mine Jerusalem, nepwin hauku pen
ia tana [tumia, nepwin hauku pen ia nui aris Joten pen, nepwin mwi hauku pen ia kwopun
me noha ipaka ti taon mi naha Taea mine Saeton. 9 *Ti nari no ms narmama me naha
hapik anan, lesu rini pen ti narmama me savenhi minus tuhapnapens ia nitats ouihi riti
pwah in rakure ira kamo narmama hasigasigi in. 10%In rini iaminhi irs mine ti nari na ma
in rinomasan raka narmama hapik mo pen ssmame kamhemhs kamhasuvehe ipaka tukwe
mo tuharapi in. 11 ®¥Nans ia napin me, napin nanimwin arsha me somome kamhars ia
narmama kamhatoni in, kamhanimwi nukurhunraha ia nanimen, mamhakwein asori,
mamhani ma, “Tk Tini Kumwesan.” 12 ®Mats Iesu ranise pen aknekin ti nirsha i mos
tuhapwah nakwein spwamwisien naghin iaminhi kamo narmama haregi haukuran in.

Aposol me savai lesu Kristo

13 Jesu ruto ia tokuar riti, mokwein narmama me savenhi ssmame in rokeikei mo iroha
tuhauvehe tukwe, nona irsha hauvehe. 14 In rarpwi ragin ia niroha pam twelef, misegi
pen naghinraha ma aposol me.” Iroha tuhamara pari irsha lesu. In trarhi pen iroha
hauven mhavisau irapw nagkiariien amasan. 15 In truvei pen nasoriien minraha. Ia
nasoriien naha irsha tuhskoui irapw naremhas me ia narmama. 16 ¥Naghi aposol me nsha
ro iaminhi ira: Saemon (iama Iesu risegi pen naghin sa vi ma Pita). 17 ®Nana Jemes mine
piavni naghin na Jon (irau tini Sepeti mi. Iesu risegi pen naghinrau ss vi ma Poanejes.
Nipwrai nagkiariien naha in na ma tini karusrus mi). 18 Nena Antru, mine Filip, mine
Patolomiu, mine Matiu, mine Tomas, mine Jemes tini Alfeas, mine Tateas, mine Saemon
(iama sa kupwan rakurira nama me noha kamhamwur ma tuhakoui irapw nakur Rom).*
19 Nana Jutas Iskariot (isma sa ruvehi pen Iesu ia ragi narmama ssmame kamhamwaki
in).

Nahatan me savai Loa hani araha Iesu

20 Kurirs ira lesu revan muvnimwa ia nimwa riti, Normama me hauvehe mwi tukwe.
Iraha hapik. Ro pen Iesu mine narmama me savanhi napin savenraha riwan ti naniien
nari. 21 ®Napin nakur imwani me haregi nafe Iesu ramo, hauvan ma tuhauvehi raka in,
mhani mo, “In ramarmori.”

22 %*[a napin naha nahatan me nepwin savai Loa hauku pen fwe ia Jerusalem, mhani
oraha lesu, mhani ma, “Pielsepul ramars ia isms naha. Isma naha ramskoui irapw

naremha me ia niskaiien savai iaremha sa in rasori ia naremha me.”
23 Iraha hani araha Iesu iaminhi ira ro pen Iesu rokwein pen irsha hauvehe. Ragkiari

minraha, mini nusipekinien riti ti nirsha i ma, “Rafo ira? Ko Setan rakoui irapw naremha
me savanhi ia narmama ua rekam?¥ 24 Trini minus ieni riti ruai naraien savanhi ro karu

ira, narmama me savanhi kamhousi iroha me, nitats sa ieni naha ramarimanu irs ko
ripkarer spwamwis mha. 25 Trini minus narmama somame kamhara ia nakwai nimwa riti

hauai narasien savenraha ro karu irs, kamhousi irsha me, irsha ko hapkars amasan mha.
26 Nona trini minua Setan ruai naraien savanhi ro karu irs, ramakoui irapw naremha
me savanhi ia narmama, noien savai Setan ko ripkarer spwomwis mha. Trasas miwan.
27 Tarmama riti riwan ko reven ia nokwai nimwa savai ioma skai riti, makres narimnari me
savanhi. In tramokeikei mukupwen makwtomhiri isms skai naha, marihi ragin mi mine
nisun ﬁm Kurirs irs in rukuran nevenien makres narimnari me fwe ia nakwai nimwa
savenhi.

28 Jakani niparhienien tukumiaha i. Kumwesan rukuran nenouenouien narshaien me
pam samame nipwnati narmama me tuho us tuhani irs, mspwah narpwinien. 29 Mata
formama sa trini arsha Nenimwin Ikinan, Kumwesan tripkenouenou mha narshaien
savanhi ia napin riti. Nerpwinien savanhi trars rerin.”

30 Jesu rini nagkiariien naha ti nari na ma nahatan me savai Loa hamani ma,

“Nonimwin araha ramars ira.”
31 %3 napin noaha piavi lesu me mine mama savanhi hauvehe mamharer fwe irus,

mharhi pen nagkiariien ti lesu ma truvehe. 32 Normama hapik kamhakure kurkurau ia
lesu. Iraha hani pen tukwe in ma, “9ta ro! Ssim fwe mama mine piam me kamharer fwe

irus mamhores ik.”
33 Miregi Iesu rini ma, “Sin naha ssiou mama? Nisima noha piak me?” 34In rati arari

mamata somome kamhoakure kurkurau i, mini pen ti nirsha i ms, “Kimiaha i ssiou mama
me. Kimiaha i piak me. 35 Normama samame kamho nakwai Kumwesan, iraha homwhen
ia mama me mine piak me saiou.”

4

lesu rusipekin ia isarmama sa rauini nuni nari ia namhien

1% [esu rinamahatoan mwi narmama ia nikare nui asori. Narmama me hapik hauvehe
mhousasimwin pen iroha me tukwe. Ro pen lesu roputs ia nitots ouihi riti fwe
peraha, makure ira. Normama me pam kamharer parei ia nikare nui asori. 2 ®lesu
ramahatan irsha narimnari me ripik ia nusipekinien me. Napin ramahatan irsha, rani
mo, 3 “Tiharegi ro! loarmama riti reven ma truini nuni nari ia namhien savanhi. 4 Nopin
rauini pen nuni nari me, nuni nari me nepwin hasas pen ia suatuk. Menu me hauvehe
mhani pam. 5 Nuni nari me nepwin hasas pen ia takure kapwier sa tiprans rouihi ikin.
Houts akwauakw ti nari na ms nuanraha ripkeiwaiu amasan mha ia tiprans. ¢ Nuanraha
rouihi. Ro pen napin meri rakwiri, manhi, haukei pam. 7 Nuni nari me nepwin hasas
pen ia tiprana sa nakwus araha rauts ira. Nokwus araha me nsha hauviris mhauvehe
mhousaman pam. Ro pen nuni nari me hapkukus mha. 8 Nuni nari me nepwin hasas
pen ia tiprans amasan, mhaute amasan, mhaukus. Nepwin kwankwan toti, nepwin
kwankwan sikisti, nepwin kwankwan hantret.”

9 [esu rini ma, “Iarmama sa nakwaregin rars ti niregiien nari tramoakeikei motarig
amasan.”

Narmama me savai lesu hares nipwrai nusipekinien me
10 Napin Iesu apa, narmama savanhi twelef houvehe irsha nsrmama me nepwin
mwi samame kamhars ipaka ti lesu, mhares pen ma rofo in ramahatan narmama ia
nusipekinien me. 1 Iesu rini pen ti niraha i ma, “Kimiaha narmama me saiou kinasevar

ia suatuk tukumiaha hisukuran nitata sa Kumwesan ramarimoanu ire ma in rafo ira. Mata
narmama irus me, iakamahaton iroha ia nusipekinien me a, 12 ¥*mao iroha tuhatas, mata

tuhapwah natsien mhaukuran. Irsha tuharegi, mats tuhapwah niregiien mhaukuran.
Ro iaminhi irs ko iroha hapwsh nirarigien mhauvehe ti Kumwesan minus in trenouenou
noien araha me savenraha.”
lesu rini irapw nipwrai nusipekinien

13 Jesu rares pen narmama me savonhi ma, “Rafo? Kimiaha hisreirei nipwrai
nusipekinien savai iarmama sa rauini nuni nari? Ro iaminhi irs tihafo mhaukuran mwi
nusipekinien me nepwin mwi? 14 larmama s rauini nuni nari romwhen ia isrmama
sa ramavisau irapw nagkiariien amasan. 1> Normama nepwin hamwhen ia nuni nari sa
hasas pen ia suatuk. Nopin hamatarig isrmama ramavisau irapw nagkiariien amasan,
tokwtokwuni a mwi Setan ruvehe muvehi raka nagkiariien nasha hamregi. ¢ Nermama
nepwin hamwhen ia nuni nari sa hasas pen ia tokure kapwier. Napin hamregi nagkiariien
amasan, hauvehi, mhagien tukwe. 17 ®*Mata nagkiariien naha ripkeiwaiu amasan mhs ia

rerinraha romwhen ia nuai nei me. Iraha tuhsuvehi nagkiariien naha savai napin ouihi
a. Napin narmama tuho namisaien minraha, us tuhomets irsha ti nagkiariien amasan,
tuharaka akwauakw a ira. 18 Narmama nepwin hamwhen ia nuni nari ss hasas pen ia
tiprana nakwus araha rauts ira. Horegi nagkiariien amasan, 1° ¥mats hamatarig pik ia
narimnari me savai tiprans i. Mane rameikua ia niraha, mavi raka natarigien savanraha.
Hokeikei ma tuhauvehi naute me nepwin mwi. Natarigien me nsha hauvnimws ia
rerinraha mhousaman nagkiariien amasan ropwah nukusien. 20 Mats narmama nepwin
mwi hamwhen ia nuni nari sa hasas pen ia tiprons amasan. Iraha haregi nagkiariien
amasan, mhauvehi, mhaukua. Riti nukwan toti, riti nukwan sikisti, riti nukwan hantret.”
Lget sa kousaman

21 %[esu rini pen ti nireha i ma, “Trini minua iormama riti ruvehi laet, muvnimwa
pehe, ko rauiui ia nari riti us rukurei pen ia kwopun afafa ikin? Rekem! Tramokeikei
mukurei pen ia nari kakurei pen laet ira. 22 ®*Narimnari me pam ssmame hamarkwafo
tuhamokeikei mhaier irapw. Narimnari me pam ssmame hamamak afafa tuhamakeikei
mhoauvehe ia nukuraanien. 23 Kimiaha narmama nakwaregimiaha rars ti niregiien nari,
tihatarig amasan.”

24 ®esu rara mini pen mwi ti niraha i ma, “Tihatarig amasan ia nafe hiamregi. Nofe
nari hisuvehi pen tukuvehi pehe romwhen rirarig mwi tukumiaha nana kuvehi pehe sa
rokwaku. 25 ¥Ro iaminhi ira ti nori ne ma isrmama sa kuvei pen nari riti min, ro wok ira,
tukuvei pen so rokwaku min. Mata isrmama sa kuvei pen nari riti min, ro nari auor a irs,
tukuvehi raka pam tukwe.”

lesu rusipekin ia nuni nari sa ruta
26 Tesu rini ma, “Nitata so Kumwesan ramarimanu ira romwhen ia iarmama riti sa
ruini nuni nari rasas pen ia tiprona. 27 *Ruini pam nuni nari, meven mapri. Mapri ia
napin meste riran. Revon mamavan. Nons nuni nari rirusrus muts. Mats isarmama naha
rireirei ma rofo mo iaminhi ira. 28 Tiprana a ro nuni nari ruts, merip tukun, mifi tihin,
mo kwankwan. 29 ¥*Mata napin kwankwan rimrus, isarmama naha revon mesi, ti nari na
ma napin atukwatukw naha savenhi.”

Iesu rusipekin ia nuni nari sa rouihi

30 Jesu rini ma, “Tsafni ia nitats so Kumwesan ramarimoanu ira? Rafo ira? Nafe naha
nagkiariien tsani mhausipekin ira? 3! Nitats so Kumweson ramarimanu ira romwhen ia

kwanuni nei noha mastat. Napin kinimwi pen ia tiprons, nuni mastat rouihi anan ia
nuni nei me. 32 Mata napin kinimwi pen pam, ruts masori mapi raka napigin me pam.
Ragragin rasori. Menu me ia nimagouagou ho pen kwatapag me savenraha irs, mhakure

afafa ira.”
33 Jesu rini irapw nusipekinien me ripik mwi homwhen ia somame i, mamahaton

narmama me ia nagkiariien amasan, mini pen atukwatukw romwhen mo iraha tuharegi
mhaukuran. 34Iesu rapwah niniien nagkiariien apa iti mwi ti niraha, nusipekinien me
a. Mata kurirs ikin, napin Iesu mine narmama me savanhi iraha apa, rini irapw pam
nipwrai nagkiariien.

lesu rinise nimoatagi asori ia nui asori Kalili

35 Ja nopin naha rinamaruarav, lesu rini pen ti narmama me savenhi ma, “Pwah
sopi simwin pen fwe ia nikare nui.” 3¢ Nons irsha hapwah narmama me, mhaputs ia
nakwai nitats ouihi sa Iesu ramakure irs, mamhauvan. Nitats ouihi me nepwin mwi
kamhakurirs iraha. 37 Ia napin naha nimatagi asori riti riskamter. Peiau peiau ramapwi
nitats ouihi mamati pen minakuar. 38 lesu ramasaus mamapri fwe ia kurirs ia nitats
ouihi. Narmama me savanhi hasuspwiri in mhani pen tukwe in ms, “Iahatan, ato ro! Na
tssmwhenimw! Tko nari auar a ia kitaha mik ua?”

39 Jesu rarer minise nimatagi, magkiari m nui ma, “Tikeiwaiu, mamarinu.” Nimatagi
reiwaiu. Nui remarinu. Narimnari me pam houvehe mhamarinu. 40 Nana lesu rini pen ti
narmama me savanhi ma, “Rofo hiamhekir iaminhi ira? Kimiaha hispkahatats mhs ihi
ia nirak ua?”

41 Mata iraha hohekir pik, mhares pen iroha me i mos, “Nafe naha isrmama? Nimatagi
mine nui krauo nakwan!”

5

Tesu rakoui irapw nenimwin araha ia ioma Karasa riti

11raha hoier pen ia nikare nui asori ia tons savei nama Karasa. 2 ®*Napin nitata
ouihi ruvehe morer, Iesu ruvarei, nans isrmama riti ruku pen ia kwopun kanimwi
narmama ikin mier pehe tukwe. Nonimwin arsha ramars irs. 3 lormama naha ramara
ia kwopun kanimwi narmama ikin. lsrmama riti mwi riwan niskaiien ssvanhi romwhen
ma trokwtambhiri isrmama naha marihi mwi in. Jen rapwoh namwhenien. 4 Napin ripik
hanarihi raka ragin mi mine nisun mi ia jen, mats rovi smwsomwesi jen so rokwtombhiri
ragin, mousi testesi jen sa rokwtamhiri nisun. 5Ia napin mine ia ran ramavan ia kwopun
kanimwi narmama ikin mine ia tokure tokusr me, mamokwein spwamwis, mamokwi
testesi atukw a in ia karuaterei.

6 Nopin isarmama naha rati pen matoni lesu isipwin kwopti ramaven mauvehe, raiu
muvehe minimwi nukurhun mi ia nenimen, 7 ®*mamagkiari asori, mamini ma, “Iesu.
Kumwesan sa rasori anan tini na ik. Ikuvehe mo tiksfo iou ira? Ia naghi Kumwesan
iakase ik tikopwah noien namisaien miou.” & In ramagkiari iaminhi irs ti nari na ma Iesu
ruvani pen raka tukwe in ma, “Ik, nanimwin arsha, tikier ia isrmama i.” 9 Iesu rares pen
in i mos, “Naghim sin?”

Miregi rini ma, “Iou naghik Nakuar ti nari na me kimaha iahapik.” 19 In ramase Iesu,
mamoagkiari asori ma trapwah narhiien irsha hauven isipwin.

11 Mats toue pike me hapik anan kamharku ia kwopun naha. 12 Nanimwin srsha me
naha hamase lesu i ma, “Tikarhi pen kimaha iahauven ia pike me. Pwah iahauvnimwa
ia rerinraha.” 13 lesu raseni iroha. Ro pen nanimwin arsha me haier ia isrmama nsha
mhauvnimwa ia reri pike me. Pika me, ipaka irsha pam 2000, haiu, mheiwaiu ia napatu,
mhasas pen ia tamwei nui asori, mamwhenimw.

14 Normama somome kamhotui ti pike me hap, mhauven ia taon savenraha mine
ia rukwanu me, mhoni irapw nofe hanastoni. Nopin nearmama me haregi, hauven ma
tuhaspau i ma rofo ira. 15 Iroha hauvehe ti Iesu, mhati pen mhatoni iermama sa
nanimwin araha me hapik hanars ira. Rarkahu, mamakure, natarigien savanhi rinamak
amasan. Iraha hatoni hohekir. 16 Nana samame hanatoni hani irapw ti nirsha i nafe kino
ia isarmama naha mine piks me. 17 Nona iroha hanamase Iesu ma trapwah tonas savenraha
mamevan.

18 Napin Iesu rinamaputa ia nitats ouihi, isarmama ss naremha me hanars irs ramares
in ma traseni in pwah reven irau min. ! Mata lesu rini pen tukwe in ma, “Rekam. Tikeven
fwe imwam, matoni ik me nepwin, mavisau minraha narimnari me Iarimanu rino mik,
mini ma rerin rarkwapir tukw ik.” 20 ®Nana isrmama noaha reven fwe ia Tekapolis,
kwopun taon ten ikin, mamavisau narimnari me naha Iesu rino min. Nermama pam
haregi, hamarkarinari irs.

Pranouihi riti so remha mine pran riti so nemhaien rinamak tui ire
21 Jesu ropute ia nitats ouihi, moepi simwin mwi ia nui asori Kalili, muvarei ia
nikaren pen. Nopin rauvarei ihi, narmama hapik hauvehe mhousasimwin pen irsha
me tukwe. 22 Nona iama asori riti sovai nimwafwaki savei nakur Isrel ruvehe. Naghin
nos Jaeras. Napin rata Iesu, ruvehe minimwi nukurhun mi ia nanimen, 23 *mamase in

ma, “Pranouihi ssiou na tremha. Tikuvehe mamruts ro ragim ia nipwran pwah ruvehe
masanin, mimiru.” 24 Nana Iesu rukurira in rouevan.

Narmama hapik haukuraukurau irs, mamhakurirs i. 25 Pran riti fwe ikin ramemho ia
nemhaien savai nipran. Nemhaien naha rinara rerin irs muvehi nuk twelef. 26 Ruvaven
raka ti tokta me hapik, miregi namisaien me sapamsaps ia raginraha, mouraha pam
mane savonhi ia nemhoaien, mata nemhosien savenhi repwah neiwaiuien. Ruvehe
mamasori. 27 In ruveregi raka normama kamhavisau Iesu. Ro pen ruvehe ia reri
nakuar somame kamhoakurirs ia Iesu, mirapi tinari sovenhi. 28 ¥Rerin ramrhi ma, “Rosi
ko iakrapi tinari savenhi, nemhaien saiou triwen.” 29 Napin rirapi tinari savai lesu,
tokwtokwuni a mwi nimwapw rama. Pron naha riregi ma nipwran rinasanin.

30 ]2 napin naha lesu riregi ma nagsen rier irs mevan mo nari riti. Rati kurirs ia reri
narmama, mamares mo, “Sin rirapi tinari saiou?”

31 Miregi narmama me savanhi hani pen tukwe in ma, “Tkats narmama me i hapik
kamhousasimwin pehe ipaka tukw ik. Rafo ikamares ma sin rirapi ik?”

32 Mata lesu rati arari mamatui ma sin rirapi in. 33 Pran sa rirapi lesu rukuran nafe
Iesu rino min. Ro iaminhi irs ruvehe minimwi nukurhun mi ia namri Iesu, mehekir
matamnimwin, mini irapw pam niparhienien savanhi. 34 ®lesu riregi, mini pen ti pron i
ma, “Narik, nahatataien saim rino raka ik ikuvehe masanin. Nomoarinuien ramars tukw
ik. Evan! Nemhaien saim ruveiwan.”

35 Nopin Iesu ramagkiari ihi, narmama nepwin hauku pen ia nimwa savai iama asori
naha Jaeras, mhauvehe, mhani mas, “Saim pran ouihi ruvamhs raka. Ramasan ma ikini
pen ti iahaton i ma in trapwah pehe.”

36 Mata Iesu ro nari auar a ia nafe iroha hamani, mini pen ti Jaeras i ma, “Tikopwoh
nehekirien, mini a niparhienien ia nirak.”

37 Ja napin naha lesu rinise pen ti narmama ma tuhapwah nukurirsien in. Mata
raseni a Pita, Jemes, mine Jon piavi Jemes. 38 Nopin irasha hauven mhapirapw ia nimwa
savai Jaeras, lesu rati pen mata kamho nurigrigien asori. Nermama kamhapi mamhasak
opwamwis. 39 Mata Iesu ruvnimwa ia nakwai nimwa mares pen irsha i ma, “Rafo
hiamaurigrig mamhasak? Pranouihi naha ripkemhs mha, mats ramapri a.”

40 %[rsha haregi, haris ia Iesu. Mata in rarhi irapw irsha hauven fwe irus, miri tata
mine mama savai pran ouihi irshar narmama kahar savanhi hauven fwe ia kwopun pran
ouihi ramamak ikin. 41 ®Nans in ruvehi ragi pran ouihi naha, mini pen tukwe in ma,
“Talita kum.” Nipwrai nagkiariien naha rini iaminhi irs ms, “Prenouihi, iakini pehe
tukw ik i ma arer.” 42 Tokwtokwuni a pran ouihi riskamter mavan. (Pranouihi naha nuk
savanhi twelef.) Nopin narmama hatoni nafe Iesu rino, nanimenraha rier pik. 43 ¥Mata
Iesu rinise pen ti nirsha i ms, “Tihapwah navisauien noien i m narmama. Hauvei pen
naveginien riti min pwoh rani.”

6

Nama Nasaret hopwah nisiaiien Iesu
1esu rapwoh kwopun nsha meven fwe imwani. Noarmama me savenhi iroha mwi
hakurirs in mhauven fwe ikin. 2 ®*Napin Sapat ruvehe, lesu rinamahaton narmama
ia nokwai nimwafwaki savai nakur Isrel. Normama hapik somame kamhatarig Iesu
harkarinari ira, mamhares mo,
“Ioma i ruvehi narimnari me naha paku? Muvehi nukursnien nsha paku? Ramafo irs
mamo nimtotien asori me? 3 ¥Kwa kapenta i tini Meri! Piovni me na Jemes, Josef, Jutas

mine Saemon. Kitirimani me hamara ia rukwonu i kitaha minraha.” Irsha rerinraha
ripkagien mho ti Iesu. Hopwah nisiaiien in.

4%*Ro iaminhi irs lesu rini pen ti niroha i mo, “Narmama ia kwopun me kamhasiai
profet riti, mate ia imwoani atukwatukw, nakur imwani me mine nsarmama somome
kamhars ia nakwai nimwa savenhi ko hapwah nisiaiien in.” 5 Nena Iesu ripko mha
nimtatien ripik fwe imwani. Ro karu us kahar a, mamruts ragin mi ia narmama ssmame

nemhoien rars ia nirsha, mo irsha hauvehe mhasanin. ¢ In ramarkarinari ia nakur
imwani me ti nari na ma irsha hapkini mha nipsrhienien ira.

Tesu rorhi pen narmama savanhi twelef houven mhavisau irapw nagkiariien amasan

lesu ramevan ia rukwanu me mamahaton narmama me. 7 *Ia napin naha in rakwein
narmama savonhi twelef hauvehe. Nona in rinamarhi pen irsha ksru karu ia kwopun
me, muvei pen nasoriien minraha. Ia nasoriien naha irsha tuhskoui irapw nenimwin
oraha me ia narmama.

8-9 Blesu rini pen ti nirsha i ma, “Tihapwah nuvehiien narimnari me savai su-
atuk, naveginien us tonaripw us mane. Tiharkahu ia karkahu kuatia a, mhauvehi
pen put, mhauvehi kaskin a, mhauvehi mamhauvan. 10 Napin hisuven ia kwopun
riti, mhauvnimwa ia nokwai nimws, tihars ia nimws naha meste tihaier. 1! ®Trini
minus fwe ia kwopun riti narmama hapkaseni mha kimiaha, hapkokeikei mha ma
tuharegi nagkiariien sokimiaha, napin kimiaha hispwsh imwanraha, tihounouini raka
nimakwrur ia nisumiaha. Noien naha hio ro nimtastien minraha, mamahaten pen ma
hano noien araha.”

12]esu rini pen pam nana irsha hauven mamhavisau irapw ma narmama tuhamakeikei
mhararig ia noien arsha me savonraha. 13 ®Iraha kamhakoui irapw naremhs me hapik ia
narmama, mamhatagi pen oel ia kankapwe narmama samame nemhaien raras ia nirsha,
mho iraha hauvehe mhasanin.

Kinafo Jon Paptaes remha

14XXKig Herot riregi narimnari me samame Iesu ramo ti nari na ms narmama kamhani
pik naghi Iesu. Nepwin kamhani ma, “In Jon Paptaes. Rinatui mwi ia nemhaien savanhi
ro pen rauvehi niskaiien mamo nimtatien me.”

15 Nepwin kamhani ma, “In Profet Elaeja.” Nepwin mwi kamhani ma, “In profet riti
romwhen ia profet kupwan me.”

16 Mata napin Kig Herot riregi, rini ma, “Jon sa iakinarai raka kenkapwa rinatui mwi
ia nemhaien savenhi.”

17-18%Kig Herot rini nagkiariien naha ti nari na ma fwe kupwan in rakres Herotias pran
savai piavni naghin no Filip. Mata Jon rini pen tukwe in mo, “Ikakres pran sovai piam
noien naha ripkatukwatukw mha ia Loa.” Nana ti proan naha Kig Herot rini nakwan karihi
tarini Jon kuvehi puvnimwa ia kalapus. 1° Napin Jon ramamak fwe ia kalapus, Herotias
ramamwaki afafa a in, mamokeikei ma trousi apune Jon, mata raknekin tukwe ti noien.
20Kig Herot rehekir Jon, mukuran ms in ioma ikinan riti s noien savenhi ratukwatukw.
In ramatui amasan ti Jon ma iermama riti tropwah nourahaien. Niparhienien napin Kig
Herot riregi Jon ramagkiari, naterigien savenhi ravsausini pik, mata rerin ragien ma
triregi.

21 Herotias rokeikei ma trousi apune Jon, matas raknekin. Mata in ratoni suatuk tukwe
ia napin Kig Herot rinatui ira. Ia napin naha Kig Herot ro naveginien asori riti sanai
namo asori me somame kamhara ipaka tukwe in mine nams asori me savai naruagen me
mine nama asori me ia tona Kalili. 22 Nopin iroha kamhani pari nari, pran ouihi saveai
Herotias ruvehe mamotanis ia namrinraha. Kig Herot mine nams asori me samame
kamhani pari nari irsha min hatoni rerinraha ragien tukwe. Ro iaminhi ira Kig Herot
rini pen ti pran ouihi noha ma, “Ikokeikei nafe ikares i. Iou takuvei pehe mik.” 23 ®Kig
Herot rini nakwan muvehi kwasuahi tukwe, mini ma, “Nafe ikares, takuvei pehe. Nitata

saiou iakamarimanu ira ikua takerpifi ia niparin karu, muvei pehe riti mik, takamakeikei
mo.

24 Kurira irs pron ouihi naha revon mini pen ti sovanhi mama ma, “Mama, takeres
nafe?”

Miregi rini ma, “Even mares kankapwa Jon Paptaes.”

25 Ro iaminhi ira pran ouihi naha raiu akwauakw meven ti Kig Herot, mini pen tukwe
in ma, “Takokeikei ma takwtokwuni tikuvei pehe kankapwa Jon Paptaes ia tikiplet.”

26 Kig Herot rerin ropou pik tukwe. Mata ti nori ne me rimoauvehi kwasuahi ia
namri nama asori me somame kamhani pari nari iroha min, rapwah nokeikeiien ma
tratefi nagkiariien savenhi sa rimani pen ti pran ouihi i. 27 Tokwtakwuni a in rarhi pen
iaruagen riti mini pen tukwe ma trevon muvehi kankapwa Jon muvehi muvehe. laruagen
naha revan fwe ia kalapus, morai raka kenkapwa Jon, 28 mamri pen ia tikiplet, muvehi
muvehe, muvei pen m pran ouihi. Pranouihi naha ruvehi meven, muvei pen m savanhi
mama. 2°Napin narmama me savaiJon haregi, hauvehe mhauvehi nipwrai Jon, mhauven
mhamri pen ia nipag sa kanimwi iarmama ikin.

Tesu rakwmani narmama me hapik ikavsini narman me apa irsha pam faef-taosen

30 ¥Aposol me hararig pehe mwi ti Iesu, mhani pen tukwe in narimnari me hano
mine nagkiariien me samame hanahaton narmama me ira. 3! ®¥Nana lesu rini pen ti
niraha i ms, “Houvehe kimiaha apa. Pwah sauven ia kwopun riti narmama haiwan ikin,
mhapwis ouihi a.” In rini iaminhi irs ti nari na ma narmama hapik kamhauvehe tukwe
mamhauvan. Ro pen napin savanraha riwan ti naniien nari.

321raha haputs ia nitats ouihi riti, iroha apa, mamhauvan fwe ia kwopun riti narmama
haiwan ikin. 33 Nermama hapik hanata Iesu mine narmama me savanhi haputs ia nitate
ouihi, mamhauvan. Hauvaukuran raka kwopun kamhsuvan ikin. Ro pen irsha haraka
ia rukwanu me savenraha, mhaiu akwauakw mhakurau parei mhakupwan mhauven fwe
ikin, 34 ®Napin Iesu ruvarei, matoni narmama hapik, nana rerin rarkwapir ti niraha, ti
nari na ma ircha hamwhen ia sipsip me nepwin isrmama riwan trats amasan irsha. Nona
lesu rinamahaton iraha ia narimnari me ripik.

35 &Napin meri rakakini, narmama me sovenhi hauvehe mhats in, mhoni ms,
“Kwopun i naveginien riwan ikin. Rinameruarav. 3¢ Ramasan ma tikerhi pen narmama
me i hauven ia namhien me mine rukwanu me kwarha ipaka pwah hauvehi namri
naveginien senanraha.”

37 Mata Iesu rini ma, “Kimiaha na tihauvei pen naveginien minraha.”

Miregi hani pen tukwe in ma, “Rafo? Ikokeikei ma tahauven mhauvehi namri bred ia
silin kino ia silfa irsha pam tu-hantret, mhakwmani iraha i?”

38 Miregi lesu rini pen ti niraha i ms, “Senamiaha bred keva? Houven mhatoni ro.”

Nano iraha hauven mhatoni mhani ma, “Senamaha bred krirum mine namu karu.”

39-40 Miregi lesu rini pen ti nirsha i ma, “Tihauven mhani pen ti narmama me i ma
tuhauai irasha me, nepwin fifti, nepwin hantret, pwah hakure ia nurhi smramers.” Nana
narmama hauai iroha me mhakure. 41 ®Nana Iesu ruvehi bred krirum mine kwati namu
karu, makwata ia nimagouagou, mafwaki mini vivi Kumwesan tukwe, mokwsen bred me,
muvei pen m narmama me savanhi ma tuhapeki pen m narmama me, mars mokwsen
mwi kwati namu mi naha karu hapeki pen m narmama me pam. 42 Narmama pam hani
nari tipwinraha rasisi. 43 Nena narmama me savai lesu havai pen niparpari bred mine
namu me hanapwah ramrimar rukuar ia tonaripw twelef. 44 Normama me naha hanani
nari hapik, ikavsini narman me apa irsha pam faef-taosen.

lesu ravan ia takure nui asori Kalili
45 Tokwtokwuni a mwi lesu rini pen ti narmama me savenhi ma tuhasputs ia nitsts

ouihi, mhakupwan, mhopi simwin ia nui asori Kalili, mhauvarei mhauven fwe ia

rukwanu naha Petsaeta. In tramo marhi pen narmama me hauven fwe imwanraha me.
46 XNapin lesu rasakir raka minraha, muta ia takuar riti ma trafwaki.

47 Ramafwaki meste rinapitav. Napin noha rinapitav irs, narmama me fwe ia nakwai
nitate ouihi kamhaiu ihi ia kurkwai nui asori. Iesu in apa fwe parei. *8 In rati peraha,
moatoni iroha kamharkut ti nasusien ti nari ne ms kamhaiu mamhsuven ia namri matagi
mwatuk. Ia nopin nsha rinamran, lesu ruvehe ti nirsha, mamaven ia tokure nui,
mokeikei ma trevan mukurau ia nikarenraha. 4° *Napin narmama me savanhi hati pen

mhatoni Iesu ravean ia tekure nui asori, rerinraha ramrhi ma in isremhs riti. Hamasok
apwamwis. 50 Iroha pam hatoni, hahekir asori.

Moata tokwtakwuni a lesu ragkiari minraha, mini mo, “Kimiaha tihapwah niregiien
rarsha. Kwa iou i. Tihapwah nehekirien.” 5! ®lesu reven ti niraha, maputs ia nitats
ouihi. Ia napin naha nimatagi reiwaiu miwan. Nana narmama me savenhi nanimenraha
rier pik, 52 ®ti nari na mo hareirei nipwrai nimtatien Iesu sa rino ia bred krirum, mata
natarigien savenraha riskai pik.

Iesu ro nakur Kenesaret hauvehe mhasanin
53 Iraha hapi simwin ia nui asori, mhauvaen mhauvarei ia tans Kenesaret. >4 Napin

hanakwi torini raka nitata ouihi savenraha mhaier, narmama hatoni, mhaukuran amtia
ma lesu naha. 55 Ro pen irsha haiu mhauven ia kwopun me pam, mhauvehi narmama

me somame nembhoaien rars ia niraha, mhauvehi ia nimshan me savenraha, mhauvehi
mhouvehe ti kwopun paku haregi ma Iesu ramara ikin. 56 *Ia kwopun pam Iesu revan

ikin, ia taon me, ua ia rukwanu asori me, ua ia rukwanu ouihi me, narmama me hamri
narmama me samame nemhaien rars ia nirsha ia kwopun asori me savenraha me,

mamhares Iesu ma ko irsha harapi a nusvenhi tinari savenhi. Nonas iroha pam somame
harapi nusvenhi tinari savenhi hauvehe mhasanin.

7

Nahatan me savai Loa mine Farisi me kamhani araha Iesu

1 Farisi me nepwin mine nahaton me nepwin savai Loa samome hauku pen fwe ia
Jerusalem housasimwin pen iraha me ti Iesu, 2 *mbhatoni sovonhi narmama me nepwin
kamharui nitate sovei kaha kupwan me savanraha, mamhani naveginien ia raginraha,
mata hapkukupwan mha mharkwerig. 3 (Farisi me mine nakur Isrel me pam kamhesi
pen nitata savai kaha kupwan me savenraha. Trini minus hapwah narkwerigien ia
raginraha, ko hapwah naniien nari. 4 *Napin irsha hauku pen fwe maket, mhauvehe
ia rukwanu, tuhamoakeikei mhokupwan mharkwerig. Ma hapwah, ko hapwah naniien
nari. Natuakemien me nepwin mwi hapik kamhesi pen. Kamhauvehi tikikap me mine
tikinari ouihi me mine tikinari asori me samame kino ia pras, mhakistonimw irsha ia
nui ma tuho hamher ia namri Kumwesan.)

5 Farisi me mine nahatan me savai Loa hares pen Iesu i ma, “Rafo saim narmama me
hapwah nesi penien nitats savai kaha kupwan me? Hamani nari, mats hapkukupwan
mha mharkwerig.”

6 XiXMiregi lesu rini pen ti nirsha i ma, “Fwe kupwan, Profet Aesea rimani atukwatukw
kimiaha kauatkasus me. Romwhen kimarai pen ia Nokukus Ikinan ms,

‘Narmama me i kamhagnagini iou ia tarhunraha,
mota natarigien savenraha romak isipwin tukw iou.

7 Iroha kamhafwaki auar a miou.
Napin kamhahaton narmama, hani me kamhahatean nagkiariien ssiou, mata rekam.

Kamhahaton a nagkiariien so ruku pen ti narmama.’
8 Kimiaha hisnapwah raka nagkiariien me savei Kumwesan, nana tokwtakwuni mine
hiamesi pen a natuakemien me savai narmama.”

9 Jesu rars mini pen mwi ti nirsha i ma, “Kimiaha hisukuran amasan noien savai
nararkiien Loa savai Kumwesan ma tihesi pen naraien sokimiaha. 10 ®*Tihatarig ro ti

Moses. Rimoni ma, ‘Tikisiai saim tata mine saim mama.” Rini mwi ma, ‘Trini minua
isrmama riti rani sraha savanhi tata mine mama, tukamakeikei kousi spune in.” 11 Mata

kimiaha hiamani ma, ‘Trini minus isrmama riti rini pen ti sovenhi tata mine mama ma,
Seiou narimnari me sa trasitu ia kimirau ro korpan’ (us savei Kumwesan), 12ko ripkasitu
mha mwi ia savanhi tata mine mama, muvei pen nari riti minrau. Hiamasisag isrmama
naha. 13 Nens ia noien naha hiamousi raka nagkiariien savei Kumwesan ia narsien
sokimiaha kinahatan kimiaha irs. Narimnari me ripik hiamo iaminhi.”

Nafe nari tro isrmama ruvehe mamkemik ia namri Kumwesan
14 Jesu rokwein mwi narmama me hauvehe. Rini pen ti nirsha i ma, “Kimiaha pam
tihatarig amasan ia nirak, mhaukuran nafe takini. 15 ®Nari riti riwen isarmama rani ko
ro in ruvehe mamkemik ia namri Kumwesan. Mats narimnari me ssmame hauku pen ia

rerin fwe imwa mambhaier iroha na kamho in romkemik ia namri Kumwesan. 16 Kimiaha
narmama nakwaregimiaha rara ti niregiien nari, tihatsrig amasan.”

17 Napin naha Iesu riskomter mopwah narmama me nsha, muvnimwa fwe ia nakwai
nimwa. Nona narmama me savanhi kamhares pen in ma trini nipwrai nusipekinien sa
rimani. 18 Nona Iesu rini pen ti niraha i ma, “Kimiaha mwi hiamreirei ihi? Hispkukuran
mha ma nafe naghin ruku pen fwe irus muvnimwa ia isrmama ko ripko mha in remkemik
ia namri Kumwesan 19 ti nari ns mo ripkuvnimwa mha ia rerin, mate ramevan ia tipwin
mamier.” (Ia nagkiariien naha, lesu rini irapw ma naveginien me pam ramasan ti
naniien.)

20 Jesu rara mini mwi ma, “Nari sa ruku pen ia reri iarmama fwe imwa mamier

in ne ramo in romkemik ia namri Kumwesan. 2! Iakani iaminhi ira ti nari ne ma
natarigien araha ruku pen fwe imwa ia reri isrmama, mamier. Narman mine nipran

kamhairi spnapen irsha me, nakresien, nousi apuneien isrmama, nakresien pran savai
iarmapa, 22jormama ramapwtig ti nauta savanhi, namtihaien nari, neikuaien, noien saro

naurisien, namwakiien, nini srshaien isrmama, nafisutaien, narmariien. 23 Noien araha
me i kamhauku pen fwe imwa ia reri isrmama, mamhaier, mamho isrmama romkemik
ia namri Kumwesan.”

lesu rakoui irapw nanimwin araha ia pran ouihi savai pran Fonisia

24 Tesu rier mapwoh kwopun nsha, mevan ipaka ti taon noha Taea. Reven mamara
ia nimwa riti, mapwah nokeikeiien ma narmama tuhsukuran in ms ramars ia kwopun
naha. Mata ko ripkerkwafs mha ti nirsha. 25-26Nana pran riti fwe ikin, savenhi pran ouihi
nonimwin araha ramara ira. Pran naha ripko mho pran Isrel, moata rinatui fwe ia Fonisia
ia tana Siria. Nopin riregi ma Iesu in ia kwopun naha, ruvehe tukwe, minimwi nukurhun
mi ia nanimen, mamasak tegin in ma, “Tikasitu ia nirak, makoui irapw isaremha ia saiou
pran ouihi.”

27 Miregi lesu rini pen tukwe in ma, “Pwah nskwarhakwarha hakupwan mhani nari
tipwinraha rasisi. Ropwah namasanien ma takuvehi naveginien sanasi nakwarhakwarha,
morarki pen i m kuri me.”

28 Miregi pran naha rini pen tukwe in ms, “lerimanu, niparhienien, mats kuri me fwe
ia ruei tepol, iroha mwi kamhani nimwekmwaki naveginien sanai nakwarhakwarha.”

29 Miregi lesu rini pen tukwe in ma, “Ti nori na mo ikini iaminhi irs, ik tikrarig
mamevan. laremha ruvaier raka ia pron ouihi saim.”

30 Nono pran naha rirarig pen fwe imwani mats savenhi pran ouihi ramapri amasan ia
nimahan savanhi. laremho naraka irs.

lesu romasan iapou riti

31 ¥lesu ropwah kwopun savai Taea mevan ia taon riti naghin na Saeton, mapwah
muvehe ia Tekapolis, kwopun taon ten ikin, mapi simwin pehe ia nui asori Kalili.
32 Ta kwopun naha narmama nepwin hauvehi ispou riti s ripkagkiari mha nokwaregin
ruvisimw, mhauvehi mhauvehe ti lesu, mhares pen ma tramruts ragin ira.

33%*Nano lesu riri raka apa iapou naha, rouevan isipwin ti narmama, muvei pen nukwai
ragin ia ruei nakwaregi iapou, margavis pen ia ragin, mirapi narami iapou ira. 34 *Nana
moakwats ia neiai, meiahag afi, mini pen ti ispou i ma, “Efata!” Nipwrai nagkiariien naha
“Efata,” in i ma “Okwag!” 35 Iesu rini iaminhi irs mine nakwaregi ispou naha rakwag.
Rerin ruvehe ramagkiari amasan.

36 XNans lesu rinise pen aknekin ti nirasha i ma tuhapwaeh navisauien nafe in rino ia
iapou naha. Mata napin rinise aknekin iraha, hamaha mhani mwi. 37 ®*Nanimenraha rier
pik ti lesu. Honi mo, “Eh! Narimnari me i iama i ramo rirai raka pam! Nermama samame
nakwareginraha ruvisimw, mine narmama samame hapkagkiari mhas, in ramomasan
irsha.”

8

Iesu rokwmani narmama iraha pam fo-taosen

1Ta napin naha narmama hapik hauvehe mwi ti lesu. Sananraha naveginien ruvsiwen.
Iesu rokwein narmama me savanhi hauvehe. Rini pen ti niraha i ma, 2%“Rerik rarkwapir
ti narmama me i. Hanara raka napin kahar kitaha minraha nens sananraha naveginien
ruvaiwan. 3 Iraha nepwin hauku pen fwe isipwin. Trini minus hapkani mha nari, iakarhi
pen irsha fwe imwanraha, namrinraha tripitov homwei ia suatuk.”

4 Miregi narmama me savanhi hares pen mo, “Kitaha tsofo ira mhauvehi sananraha
bred? Samaras ia kwopun naveginien riwen ikin.”

5 Miregi lesu rares pen iraha i ma, “Senamiaha bred keva?”

Miregi hani mo, “Sefen.”

¢ [esu rini nakwan ma narmama me naha sananraha naveginien riwan tihakure ia
tiprana. Iraha hakure, nana in ruvehi bred me naha sefen, mafwaki mini vivi Kumwesan
tukwe. Napin rafwaki pam, mamakwsen bred me, mauvei pen m narmama me sovenhi
ma tuhapeki pen m narmama me. Nona hapeki pen minraha. 7 Nermama me savanhi
sonanraha kwopnati namu me nepwin mwi fwe ikin. Iesu rafwaki mini vivi Kumwesan
tukwe. Mafwaki pam, mini pen ti niraha i ms, “Nemu me i mwi tihapeki pen minraha.”
8 Nana narmama me pam hani nari tipwinraha rasisi. Havai pen niparpari bred mine
namu me hanapwsh ramrimoar rukuar ia tonasripw sefen. 910 Narmama me naha lesu
rokwmani irsha ipaka fo-taosen. Napin Iesu rekwmoani pam irsha, rarhi pen irsha
kamhauven imwanraha me. Kurirs irs raputs ia nitats ouihi irsha narmama me savenhi
mamhoauvan fwe ia kwopun riti naghin ns Talmanuta.

Farisi me hokeikei ma tuhatoni nimtatien riti
11%Farisi me hauvehe mamhares Iesu ma, “Ko iko ro nimtatien riti s ruku pen ia neiai
pwah iahatoni mhaukuran ma ik parhien Kumwesan rarhi pehe ik?”

12 XJesu riregi, miregi roroha fwe imwa ia rerin, mini ma, “Nimtotien afo noha
narmama ipwet mine kamhatui? Iakani niparhienien tukumiaha i ma narmama ipwet
mine ro iaminhi Kumwesan tropwah nuvei penien nimtatien riti minraha.” 13 Ia napin
naha Iesu ropwah irsha, maputs ia nitste ouihi irsha narmama me savanhi, mhaier,
mamhauven ia nikare nui.

14 Noarmama me savai lesu hanenouenou ma tuhauvehi bred. Sonanraha bred kuatia
a ia nokwai nitats ouihi. 1> *Nana lesu ravehag minraha, mini ma, “Tihatui amasan,

mambhasiari ti yis sovai Farisi me mine yis savai Kig Herot.”

16 Miregi narmama me savanhi hanamagkiari minraha me i ms, “Senstaha bred
riwan.”
17 XNapin lesu riregi, rini pen ti nirsha i ms, “Rafo hiamagkiari m kimiaha me ma

sonamiaha bred riwan? Rosi hispkets raka mha ihi mhareirei? Rosi kamkapwamiaha
riskai? 18 ®*Nanimemiaha na, mata rafo hispkests mha nari? Nokwaregimiaha na, mata
rafo hiapkregi mha nari? Rosi rerimiaha ripkrhi mha 1 ®¥napin iakinakwsen bred krirum
mokwmoni narman faef-taosen ira? Ia napin naha kimiaha hisuvehi tonaripw keva
rukuar ia niparpari naveginien hanapwah ramrimar?”

Miregi hani pen tukwe in mo, “Twelef.”

20 ®*Nana lesu rares pen ma, “Napin iakinakwmani narmama fo-taosen ia bred sefen,
kimiaha hisuvehi tanaripw keva rukuar ia niparperi naveginien hanapwah ramrimar?”

Miregi hani pen tukwe in ma, “Sefen.”

21 Nono lesu rares pen irsha i ms, “Hiamreirei ihi?”

lesu romasan isrmama riti nanimen rifwa
22 Iraha hauvehe ia taon noha Petsaeta. Normama nepwin fwe ikin hairi isrman riti

nanimen rifws mhauvehe ti Iesu, mhares Iesu ma lesu tramruts ragin ira. 23 Nana lesu
ruvehi ragin, miri in rouaraka ia rukwanu. Nana Iesu rorgavasi nanimen mamruts ragin

ira, moares in i mo, “Ikamats nari?”
24 Miregi isarmama naha nanimen rifws rati arari mini ma, “lakamats narmama me,

mata iapkats amasan mha iraha. lakamots iroha hamwhen a ia nei me kamhaven.”

25 Ro iaminhi ira Iesu rars mamri pen mwi ragin ia nanimen. Isrmama naha romaha
motui. Nana nanimen ruvehe mamasan mats amasan narimnari. 26 *Nana Iesu rarhi
pen in, mini ma, “Tikevan atukwatukw fwe imwam, mapwsh nevenien fwe ia rukwanu
naha krimauku pen ikin.”

Pita rini irapw ma Iesu in Kristo
27 Jesu mine savanhi narmama me hauven ia rukwanu me ia tens riti naghin na

Sisaria Filipae.” Napin kamhauven ia suatuk, Iesu rares pen savanhi narmama me i mo,

“Narmama kamhani iou ma iou sin?”
28 ¥Miregi hani pen tukwe in ma, “Narmama nepwin kamhani ik ma Jon Paptaes.

Nepwin kamhani ik ma Profet Elaeja. Nepwin mwi kamhani ik ma profet kupwan riti

savai Kumwesan.”
29 ¥Nona lesu rares pen iroha mo, “Mats kimiaha hiamani ma iou sin?”

Miregi Pita rini ma, “Ik Kristo.”

30 Nana lesu rinise pen ti niraha i ma tuhapwah niniien ti isrmama riti ma in Kristo.

31 Ta napin noha rinamahatan irsha ma, “lou, lomati Isrmama, takamokeikei miregi
roraha ia narimnari me ripik. Noma asori me mine pris asori me mine nahaton me savai
Loa, irsha tuhapwah iou, mhousi spune iou. Takemha, nans, napin saro kahar irs iakatui
mwi.

32 Jesu rini irapw nagkiariien nsha, ro nukursnien i. Matas Pita riri raka Iesu ia
nikarenraha, minanise pen tukwe in mo, “Tikepwoah niniien nagkiariien nsha ikani.”

33 Mata lesu ruvsini, matoni narmama me savanhi kamharer. Nano rinise pen ti Pita
i, mini ma, “Setan, evan ia tokutak! Natarigien saim ripkesi pen mha natarigien savai
Kumwesan, mata ikamesi pen a natarigien savei narmama.”

Iormama sa rakurirs Iesu tramoakeikei mavrani nei kamarkuaui
34 XJesu rokwein narmama me pam hauvehe iroha narmama me savanhi. In rini pen

ti niroha i ma, “loarmama sa rokeikei moa truvehe mo isrmama riti saiou, tramoakeikei
mopwah natarigien savanhi, muvehi uts nei kamarkuaui ssvenhi, mavrani mukurirs iou.

35 Jarmama sa rokeikei ma trokwtomhiri nimiruien savonhi trarfai ira. Mata iarmama so

traraka ia nimiruien savanhi tukw iou mine nagkiariien amasan saiou truvehi nimiruien
rerin. 3¢ Trini minus isrmama riti ripeki pam narimnari me ia tiprans i, mo savanhi i,
nans kuriras ikin remha marfai ia nimiruien rerin, noien naha trafasitu ira? 37 learmama
truvei pen nafe morpwin tai nimiruien savenhi? 38 ®*Normama ipwet mine noien
savanraha rarsha. Iraha hanapwah Kumwesan romwhen ia pran riti sa rinapwah isrman
sovanhi, mamesi pen isrman aps mwi. Trini minus isrmama riti rauris ia namrinraha
ti niniien ma in isarmama riti saiou, rauris mwi ti navisauien nagkiariien saiou minraha,
iou mwi Iamati Iarmama, ia napin naha takuvehe ia niskaiien savai tata saiou kimaha
nagelo ikinan me, takauris ti niniien me isarmama naha in isrmama riti saiou.”

9

Nipwrai lesu ruvehe mopa

1%Xesu rini pen ti niraha i ma, “Iakani niparhienien tukumiaha i ms narmama nepwin
kamharer ia kwopun i tuhapkemhas mha meste tuhatoni niskaiien sovei Kumwesan rier
pehe irau nitats s in ramarimanu ira.”

2 Nopin sikis rukurau, nans Iesu riri apa Pita mine Jemes mine Jon, hauts parei ia
tokuar spwomwis riti. Ia kwopun naha irshar harstoni ia nanimenrahar nipwrai lesu
ruvehe mopa. 3 Sovenhi tinari ruvehe mapsan mamser pik. lormama sa ramaikuas tinari
ia tiprons i ko ripkaikuas mha rapsan romwhen ia tinari sovenhi. 4 Nans irshar haratoni
Profet Elaeja mine Moses krouier pehe, rouagkiari irahar Iesu.

5 Nona Pita rini pen ti lesu i mo, “lahaton, ramasan mo kimrahar iaharuvehe i. Pwah
kimrahar iaharo tanimwa kahar, riti saim, riti savai Moses, riti savai Profet Elaeja.” 6 (Pita
rini iaminhi ira ti nari no mo irshar harhekir pik. Rireirei ma trafni irs.)

7 %*Nana napus riti ruvehe muvegi irsha. Nana reri Kumwesan ruku pen ia napus mini
ma, “In naha narik keikei. Tihatarig in.”

8 Tokwtakwuni a mwi, Pita, Jemes, mine Jon harati srari mharspwah natoniien Moses
mine Profet Elaeja, mato lesu opa iraha min.

9 %Napin kamheiwaiu pehe ia takuar, Iesu rinise pen ti nirahar i mo, “Nafe hiarinatoni
kimirahar tiharspwoah niniien ti iarmama riti meste iou, lamati lormama, iaketui mwi ia
nemhaien ssiou.” 19Ro iaminhi irs mine harspwah nini irapwien nafe harinatoni, mata
kamharares irshar me i ms, “Nofe nipwrai nagkiariien naha Iesu rimani pehe tukutahar

i ma in tratui mwi ia nemhaien savenhi?”
11 Nona irshar harares Iesu ma, “Rafo nahatan me savai Loa kamhani ma Profet Elaeja

tramakeikei mukupwan muvehe?”

12 %Miregi lesu rini pen ti nirshar i ma, “Niparhienien, Profet Elaeja trukupwan
muvehe mamri amasan pam narimnari me romwhen ia so fwe kupwen. Moats rafo
kimarai pen ia Nokukus Ikinan iaminhi irs ms iou, lamati [ermama, takamakeikei miregi
rarsha ia narimnari me ripik? Tuho ia nirak remwhen ia iou iama raraha riti. 13 *Mata

iou iakani pehe tukumiaha i ma Profet Elaeja ruvouvehe raka.” Nons narmama me hesi
pen noatarigien savenraha mho rarsha ire romwhen ia Nakukus lkinan rani.”

Tesu rokoui irapw nsnimwin arsha ia iskunouihi riti

14 Tesu iroha Pita, Jemes, mine Jon hararig pehe mwi ti narmama me savai lesu,
mhatoni narmama hapik kamharer kurkurau ia narmama me savai lesu. Nahaton me
savai Loa mine narmama me kamhaviss minraha me. 15 Napin narmama me hatas Iesu,
harkarinari, mhaiu mhauven mhagkiari pen min.

16Nana lesu rares pen iraha i ma, “Kimiaha nahatan me savai Loa hiamagkiari ia nafe?”

17 Mata riti ia narmama me naha rini pen tukwe in ma, “Iahatan, iou iakuvehi saiou
iskunouihi muvehe tukw ik. Nonimwin arsha riti ramars irs, mamo rerin riwan ko

ripkagkiari mha. 18 Kwopun paku saiou iskunouihi revan ikin, napin nsnimwin arsha
ruvehi in, ruvehi mouini ia tiprana. Nisskwan ramaiu ia tarhun. Ramahi revin. Nipwran
rakinkin. Iakinares raka narmama me saim ma tuhakoui irapw nanimwin arsha naha,
mata hani ma ko hapko mha.”

19 Miregi lesu rini pen ti niroha i ms, “Kimiaha nakur ipwet mine sokimiaha
nahatataien riwan. Tsars kitaha miou mesite nafe napin? Tinesan mine iakapwis

kimiaha? Kimiaha tihauven mhauvehi iskunouihi noha mhauvehi mhauvehe.”
20 Nana iraha hauven mhauvehi in mhauvehe ti lesu. Nopin nanimwin araha rats Iesu,

tokwtakwuni a ro iskunouihi rimwei ia tiprons, markarekir, masskwusakwu. Nisskwan

ramaiu ia tarhun.
21 Nana lesu rares pen savenhi tata i ma, “Iskunouihi i ruvehi nemhaien i nuk keve?”

Miregi savanhi tata rini ms, “Nemhaien i rimauvehi ia nouihiien savenhi. 22 Napin
ripik nanimwin arsha i ro iskunouihi rimwei pen ia napw us ia nui ms tremhs. Mata ma
ikukuran noien nari riti, tikapi tukumrau, masitu ia kimrau.”

23 %Miregi Iesu rini pen tukwe in ma, “Rafo ikini nagkiariien naha mats ma ikukuran
noien? Trini minua iermama riti rahatsts parhien ia nirak, iakukuran noien narimnari
me pam min.”

24 X*Nana tokwtokwuni a mwi tata savei iskunouihi nsha rasek sapwamwis, mini ms,
“lakahatats ia niram, mats nahatataien saiou ripkiskai mha. Tikasitu ia nirak!”

25 Ja napin naha narmama hapik kamhaiu mamhasuvehe. Napin Iesu ratoni irsha,
rinise pen ti nonimwin araha, mini ms, “Ik nanimwin arsha ss ikamo isrmama tarhun
ruvisimw mine nakwaregin ruvisimw, iou iakani pehe tukw ik i mo tikier ia iskunouihi i
mapwah nuvnimwa peheien mwi ira.”

26 ¥Nana nanimwin araha rikiukiu pik ia iskunouihi, makwein spwomwis, mier. Mata
nipwrai iskunouihi naha ruvehe mapouspou pam. Ro pen narmama hapik hani ms, “Eh,
ruvamha!” 27 Mata lesu ruvehi ragin, mivi uts, rarer.

28 Kurira ira lesu revan muvnimwa ia nokwai nimwa. Napin narmama me savanhi
me iraha min apa, hares pen in ms, “Rafo kimaha iahareirei nakoui irapwien nanimwin

araha naha?”
29 Miregi lesu rini pen ti nirsha i ms, “Nenimwin araha sa ro me iaminha irs, nari riti

riwan ko rakoui irapw iraha, mats nafwakiien apa.”

lesu rini irapw mwi ma in tremha
30%[raha hapwah kwopun nsha mhauvan mhapi simwin ia tana Kalili. Iesu ripkokeikei
mha ms narmama tuhaukuren kwopun me noha ramars ikin, 31 ¥ti nari ns mo
ramahatan narmama me savanhi, mamini pen ti niraha i ma, “Tripko mha tui kuvei pen
iou, lomati lormama, ia ragi narmama. Irsha tuhousi spune iou. Takemha, nans, napin

saro kahar ira iakatui mwi ia nemhaien saiou.” 32 ®*Mata narmama me savanhi hareirei
nipwrai nagkiariien i in rani. Hahekir ti noresien in.

[ermama rasori mapi raka

33 Iraha hauvehe ia Kapaneam. Nopin hauvnimwa ia nskwai nimwa riti, lesu rares
pen narmama me savenhi ma, “Samauvehe kimiaha hiamagkiari ia nafe?” 34 Mata irsha
hapwah nagkiariien, ti nari ne me kamhouvehe mamhagkiari ms sin ia nirsha in rasori.

35 %¥Nano lesu rokure, maokwein narmama savenhi twelef hauvehe. Rini pen ti niroha
i ma, “Tormama sa rokeikei ma trakupwon ia narmama me pam, tramakeikei muvehe
mukurira, mamo in isrmama sa ramo tukwini nari m narmama me pam.”

36 Nona lesu ruvehi iskunouihi riti marpwi ia kurkwan ia nirsha, marahi uts, mars mini
pen mwi ti niraha i ma, 37 B“Iarmama sa trasevar ia rerin ti iskunouihi riti sa ro iaminhi
ia naghik romwhen ma ramasever mwi ia rerin tukwe iou. Iermama ss ramasevar ia

rerin tukw iou remwhen ma ramasevar mwi ia rerin ti Kumwesan sa rinarhi pehe iou

iakuvehe.”
38 MJon rini pen ti lesu i ma, “Iahatan, kimaha iahatoni isrmama riti ramakoui irapw

naremhos me ia naghim. lahamamwur ma tahanise in ti nari ne ma ripko mho in kimaha
riti.”

39 XXMota lesu rini ma, “Kimiaha tihapwah niniseien in. Iarmama so ramo nimtatien ia
naghik, ko rapwah nini areha akwauakwien iou. 4° *larmama sa ropwah nini arahaien
kitaha in kitaha riti. 41 ®lakani niparhienien tukumiaha i. Kimiaha na narmama me
saiou, iou Kristo. Trini minus isrmama riti ruvei pehe nui m kimiaha ia naghik ma
tihanimwi, in tramakeikei muvehi narakuien savanhi.”

Tikatui amasan ti nahatstaien saim

42 “Nokwarhakwarha me i ssmame kamhahatats ia nirak, trini minus isrmama riti ro
riti rimwei ia narahaien, Kumwesan trarpwin noien araha savanhi. loarmama naha triregi

rorsha mapi raka karihi pen karuaterei asori ia nipatakinuan koss irapw i ia tomwei tasi.
43 XMa ragim ramo ikamwei ia narshaien, tikerai raka. Ma ragim ripip mata ikuvehi
nimiruien, ramasan pik tukw ik. Rarsha ma ragim keru mats tikeven fwe ia kwopun
napw asori rausk rerin ikin. 44-4> Ma nisum ramo ikamwei ia narshaien, tikorai raka. Ma
nisum ripip mota ikuvehi nimiruien, ramasan pik tukw ik. Rersha ma nisum mi karu
mota tukararki pen ik ia kwopun napw asori rausk rerin ikin. 46-47 ¥Ma nonimem ramo
ikamwei ia narshaien, tikukumwiri raka. Ma nanimem kuatia a mats ikuvnimwa pen ia
nitata sa Kumwesan ramarimanu ira, ramasan pik tukw ik. Rersha ma nanimem karu,
mata tukararki pen ik ia kwopun napw asori rausk ikin. 48 Ia kwopun naha
‘iror ssamame hamani iroha hapwah nemhaien.

Napw ropwah nifwaien.’
4 Napw tratageteg pen ia nermama me pam ramwhen ia sol sa kamatagi pen ia
naveginien.

50 %S0] in nari amasan. Mata trini minua sol nasienien savenhi ruvaiwan, tihafo mho
rosien mwi? Pwah sol ramamak pen ia rerimiaha. Nons hiamars ia namorinuien.”

10

Iesu rahatan ma iarman mine pran trouspwah napwoahien irau me
1 Tesu ropwah kwopun noha mevan ia tons Jutia fwe ia nikare nui aris Jotan pen.

Narmama hapik hauvehe mwi mhousasimwin pen iroha me tukwe. In rahatan iraha rosi
$9 ramo ia napin me.

2 Nana Farisi me nepwin hauvehe mhares pen nari riti min ma tuharegi ro Iesu ma
trofni ira. Irsha honi ma, “Ratukwatukw ia Loa sokitaha mo ko isrman riti ropwah
savanhi pran ua rekam?”

3 Miregi lesu rares pen iraha i ma, “Nafe nagkiariien Moses rimani pehe tukumiaha i
fwe kupwan?”

4 BMiregi hani ma “Moses rinaseni ma iarman riti rukuran niraiien nimwai nakukua
m pran savanhi rani ma in rinapwah in, nana marhi pen i ramevan.”

5%Mata Iesu rini pen ti nirsha i ma, “Moses rimarai nagkiariien noha m kimiaha ti nori
na ma kamkapwamiaha riskai. ¢ Mats Nokukus Ikinan rini ma fwe ia nukune naraien,
‘Kumwesan rino isrmama karu riti isrman riti pran.” 7 *Ro iaminhi irs isrman traraka
ia tata mine mama savenhi mevan rouars pari irau pran savenhi, nans 8 irau trouvehe
rousmwhen ia nipwrai isrmama kuatia.” Nagkiariien naha rini ms isrman mine pran
savanhi krouspwah ihi noien isrmama keru i, mats krouveuvehe rousmwhen ia nipwrai
iormama kuatia. ° Ti nari na me Kumwesan riripin iarman mine pran savanhi iaminhi
ira, ro pen ripkatukwatukw mha ms isrman trapwsh sevenhi pran, matefi narsien

savanrau.” 10 Napin Iesu mine narmama me savanhi hauvnimwa mwi ia nakwai nimws,
iroha hares mwi nagkiariien i min. 11 *Nana lesu rini pen ti nirsha i mes, “Iarman sa
ropwah pran savenhi miri pron opa riti mwi ramo noien araha ia savenhi pran. Pran
naha in ramiri ripko mha pran atukwatukw savenhi. 12Ramwhen a mwi pran sa rapwah
savonhi iarman mesi pen isrman apa riti mwi ramo noien arsha ia sevenhi isrman.
Iorman naha in ramesi pen ripko mha isrman atukwatukw savenhi.”

Iesu rokwein amasan ia nakwarhakwarha
13 Napin riti narmama me kamhauvehi nakwarhakwarha me savenraha, mamhasuvehe

ti lesu mo trapi iroha. Nene nsrmama me savai lesu honise irsha. 14 Mats nopin
lesu ratoni, niemaha rapi. In rini pen ti niroha i mas, “Pwah nakwarhakwarha me
hauvehe tukw iou. Tihspwoh niniseien irsha. Nitots so Kumwesan ramarimanu ira
savai narmama samame hamwhen ia nokwarhakwarha me i. 15 ®lakani niparhienien

tukumiaha i ma isrmama tramoakeikei mo romwhen ia iskunouihi, muvehi nitats so
Kumwesan ramarimanu ira. Ma ripko mha tripkuvnimwa mhs ia nitats naha ia napin

riti.” 16 Nona lesu rarshi pehe nskwsrhakwarha me, mamruts ragin mi ia niraha,
mokwein amasan ia niraha.
Tormama riti savenhi nauta rasori rokeikei ma truvehi nimiruien rerin

17 Jesu rinamesi pen mwi suatuk savenhi mameven. Nonos isrmama riti raiu muvehe
minimwi nukurhun mi ia nanimen, mares pen in i ma, “Iahatan, ik isma amasan. Nafe
noien takamakeikei mo mo takuvehi nimiruien rerin?”

18 Miregi lesu rini pen tukwe in ma, “Rofo ikini ma iou iome amasan? Isrmama
amasan riti riwan. Kumwesan apa in ramasan. 1° %1k ikuvaukuran raka loa me savai
Kumwesan. In rini ma, ‘Tikapwah nousi apuneien isrmama, mapwah nakresien pran,
mapwoh nakresien, mopwoh neikusien, mapwoh neikusien ma tikakres. Tikamokeikei

misiai soim tata mine mama.” ”
20 Miregi iarmama noaha rini pen ti lesu i ms, “Iahatan, loa me pam i iakesi pen fwe ia

nouihiien saiou meste pehe ipwet mine.”

21 %X[esu rato iormama naha, rerin rokeikei in. Ro iaminhi irs rini pen tukwe in ms,
“Nari kuatia rara ikepwah ihi noien. Even, mamri pen namri nari ia saim narimnari me.
Napin kuvehi nanimen, tikuvehi mane, muvei pen m narmama naute savenraha riwen.
Nana saim nauts tripik fwe ia neiai. Nopin ikino pam, ikuvehe mukurirs iou.”

22 Nopin isrmama naha riregi nogkiariien nsha, nenimen risiu. Repwah lesu
mamevan. Rerin rapou ti nari na ma nauts savenhi rasori.

23%%a napin noha Iesu rati arari matoni narmama me savanhi, mini pen ti nirsha i ma,

“Raknekin ti narmama nauts savanraha rasori ma tuhauvnimwa ia nitate so Kumwesan
ramarimanu ira.”
24 Normama me savai lesu harkari asori nari ia nagkiariien savenhi. Matos Iesu rini

pen mwi ti nirsha i ma, “Nokwarhakwarha saiou me, raknekin ti nuvnimwaien ia nitata

so Kumwesan ramarimanu ira. 25 lormama nauts savenhi rasori roknekin tukwe in ma
truvnimwa ia nitste so Kumwesan ramarimonu ira. Roknekin mapi raka narimiru naha

kamel rasu pen ia ruei nitel mier.”
26 Nopin narmama me savai lesu haregi nagkiariien savenhi, nenimenraha rier.

Kambhores iraha me i mos, “Ma raknekin iaminhi, nisima naha ko hauvehi nimiruien?”
27 Jesu rota iroha mini ma, “Neri naha roknekin isrmama ko ripko mha, mata

Kumwesan rukuran noien. Narimnari me pam rimaru ti Kumwesan.”
28 Ja napin naha Pita riskamter mini pen ti lesu i ma, “dta ro. Kimaha iahanapwsh pam

narimnari me sokimaha mamhokurirs ik.”
29 Miregi lesu rini ma, “lakani niparhienien tukumiaha i me narmama me somame

hanapwah narimnari me savenraha tukwe iou ma tuhsuven mhavisau irapw nagkiariien
amasan saiou, irsha pam tuhauvehi tain. Trini minus isrmama riti ropwah nimwa me,

ua piavni me, ua kitirimani me, us mama mine tata savanhi, us nekwarhakwarha me
savanhi, ua tiprans savenhi, 30 ia nitats ipwet mine truvehi mwi tain hantret, nimwa
me, mine piavni me, mine kitirimoni me, mine mama me, mine nakwarhakwarha me,
mine tiprana. Tukamwaki mwi in, ko namissien min ti nagkiariien amasan saiou. Nona
ia nitats fwe truvehe in truvehi nimiruien rerin. 3! ¥*Mats normama hopik sameme
kamhakupwan tuhakurira. Nena ssmome kamhakurira tuhskupwan.”

lesu rini irapw mwi ma tremha

32 %[raha kamhesi pen suatuk mamhauta pen fwe ia Jerusalem. Iesu rakupwan iroha

kamhoakurira. Sevanhi narmama me harkarinari. Normama somame kamhakuriras ia
nirsha kamhoahekir. Iesu riri raka apa narmama savenhi twelef minani pen ti niraha i

nafe tuho irs, 33 mini moa, “Hata ro, kitaha samoauteo mamhauvan fwe ia Jerusalem. Ia
kwopun naha tukuvei pen iou, lamati lermama, ia ragi pris asori me mine nahaton me
savai Loa. Iraha tuhani ma takamakeikei memha. Tuhauvei pen iou ia ragi narmapa
ripko mha irsha nakur Isrel. 34 Iraha tuharis akenhin ia nirak, mhargavasi iou, mharisi
iou, mhousi apune iou. Ia napin sa ro kahar irs taketui mwi ia nemhaien saiou.”

Jemes mine Jon krouares pen nari riti m Iesu
35 Jemes mine Jon, tini Sepeti mi, irau krouvehe ti Iesu rouni pen tukwe in ms,

“lahaten, kimrau tarouares ik ia nari riti. Iarouokeikei ma tikaseni kimrau.”
36 Miregi lesu rini ma, “Nafe irouokeikei ma tako m kimirau?”

37Miregi krouni mo, “dseni kimrau pwah riti rokure ia nikarem mwatuk riti ia nikarem
mour napin tikuvehi nasoriien saim, mamsrimanu ia narmama.”

38 Mata lesu rini pen ti nirau i ms, “Kimirau iroureirei nafe nari irousres i. Ko
kimirau irousnimwi kap i iou takenimwi? Us ko kakistonimw mwi kimirau ia paptaes

i sa tykakistonimw iou ira?”
39 ¥ Miregi krouni mo, “Kimrau iarousmwhen.”

Miregi lesu rini pen ti nirau i ma, “Kap i iou takenimwi, kimirau mwi tirousnimwi.
Tukakistonimw kimirau mwi ia paptaes i tukakistanimw iou ira. 40 Mata iou ko iakepwah
naseniien kimirau irouskure riti ia nikarek mwatuk riti ia nikarek mour. Mats kwopun
naha savai isarmama mi naha kimarfi raka irau ms trouskure fwe ikin.”

41 Nopin ten mwi narmama me savai lesu haregi naresien naha savai Jemes mine
Jon, niemaha rapi iroha. 42 *Ro iaminhi ira Iesu rokwein irsha hauvehe. Rini pen ti
nirsha i ma, “Kimiaha hisuveukuran raka noien savai narmama ripko mhas irsha nakur
Isrel. Noma asori me savanraha ss kamharimoanu ia nirsha, kamhafisuts irsha, mamho
narmama kamho nakwanraha. 43 *Mats kimiaha tihapwah noien iaminha irs ia kimiaha
me. Trini minua kimiaha riti rokeikei ma truvehe masori ia kimiaha, in tramakeikei
muvehe mo isrmama ss ramo tukwini nari m kimiaha. 44 Trini minus kimiaha riti
rokeikei mo trasori makupwan ia kimiaha, in tramokeikei muvehe mo isrmama so ramo
auar a wok sakimiaha pam. 45 ®*Kimiaha tiho romwhen a ia nirak. Iou, lomati lormama,
iapkuvehe mha ma narmama tuho tukwini nari miou, mats iakuvehe mas tako tukwini
nari minraha, muvei pen nimiruien saiou traraku suatuk ti nifi rakaien nari ia narmama

hapik.”

Iesu romasan namri isarmama riti naghin ns Partimeas
46 Jesu mine narmama me savanhi hauvehe mhapirapw ia taon naha Jeriko. Nopin
haier, narmama hapik kamhakurirs in. Partimeas, tini Timeas, ramakure ia nikare
suatuk mamase mane m narmama. Partimeas nanimen rifwa. 47 ¥*Napin riregi ma Iesu
ioma Nasaret rinauvehe, rinamakwein spwomwis, minamini ms, “lesu, kwanakwus savai
Kig Tevit! Api tukw iou!”
48 Normama hapik hanise pen tukwe in, mhani ma, “Afafa, mapwah nagkiariien!”

Mata Partimeas raripin mamakwein apwomwis mwi, mamini ma, “Iesu, kwanakwus
sovai Kig Tevit! Api tukw iou!”

49 ]a napin naha lesu rarer, mini pen ti niraha i ms, “Hokwein iarmama naha ruvehe.”

Iraha hakwein isrmama sa nanimen rifwas, mhani pen tukwe in ma, “Agien, miskamter!

Iesu ramoakwein ik ma tikevon tukwe.” 50 Nona iarmama naha nanimen rifwa ruvehi raka
savanhi karkahu spwomwis mapwah, miskamter akwauakw, mevan ti Iesu.

51 Nana lesu rini pen tukwe in ma, “Tkokeikei ma tako nafe mik?”

Miregi iarmama naha nanimen rifws rini pen tukwe in ma, “Iahatan, iakokeikei ma
nanimek tratui pwah iaksts nari.”

52 XMiregi lesu rini pen tukwe in ma, “Ramasan. Ikukuran nevanien. Nahatataien

saim rinomasan raka nanimem.” Nona tokwtakwuni naha nanimen rinamasan minata
nari. Nona lesu ramesi suatuk mamevan, iarmama naha rukurirs i.

11

Iesu rapirapw fwe Jerusalem narmama hamagnagini in

11raha hauven ipaka ti Jerusalem, mhaier pen ia Tokuar Olif* ia kwopun naha ipaka
ti rukwanu mi naha Petfas mine Petani. Ia napin nsha lesu rorhi pen isrmama karu
savanhi, 2 mini pen ti nirau i ma, “Kimirau tiroueven fwe ia rukwanu nsha samarati
pen i. Nopin tirouapirapw fwe ikin, tirousts kwati togki riti kinskwi tarini, isrmama
ripkekure raka mha ira. Tiroufi raka nari irs, roussigi rouvehe. 3 Trini minus isrmama
riti rares kimirau i ma, ‘Rafo iroufi raka nari ia kwati togki?’ tirouni pen ma, ‘Terimanu
sokitaha ramares kwati togki i, mata tripkepwamwis mha trarhi pehe mwi i’ ” 41a napin
naha krauevan rouatoni kwati togki naha kinakwi tarini pen ipaka ti kwaruos ia nimwa
riti ramarer ia suatuk. Nopin kroufi raka nari irs, > narmama nepwin ssmame kamharer
ipaka ti nirau ia kwopun naha hani ma, “Rafo iroufi raka nari ia kwati togki?” ¢ Mata
krouni pen nafe Iesu rimani pen ti nirau i. Nopin narmama me naha haregi, haseni
irau krouevan. 7 Irau kroussigi kwati togki naha rouvehe ti Iesu, rouspans pen karkahu
opwamwis mi savanrau ia tokuren. Nona lesu rakure ira. & Normama hapik hapana
karkahu sapwamwis me savenraha ia suatuk. Narmama nepwin mwi hapanas pen nimwai
nei me so honorai ia nimei nari. 2 Normama samome kamhakupwen mine samame
kamhakurirs ia Iesu, kamhakwein spwomwis, mamhani ma,
“Sagnagini Kumwesan!

Sokwein amasan ia isrmama i rauvehe ia naghi lorimanu sakitahal

10 Sokwein amasan ia kig i rauvehe ma truvehi tomwheki kaha sskitaha Kig Tevit

morimonu ia kitahal
Kagnagini Kumwesan ia neiai ironhs anan!”

11 Nana Iesu ruvnimwa ia Jerusalem, mevon ia nimwa savei Kumwesan, mamaspau
narimnari me fwe ikin. Mata ramaruarav ro pen lesu ropwah mirarig mevan fwe ia
Petani iraha twelef narmama me savenbhi.

lesu rini pen ti nei riti ma tripkukus mho mwi

12Rakwakwi ira iraha haier ia Petani. lesu riregi nukumha rinahi. 13®Rati pen matoni
niemis riti ramarer. Nimwan ripik. Iesu revon ma trats ma nukwan fwe ikin ua riwen.
Revan ipaka tukwe, mats nimwan me a. Nukwan riwan ti nari na ma ripko mha napin
atukwatukw sa nei noha trukus ira. 14 ®Ro iaminhi ira Iesu rini pen ti nei naha ma,
“loarmama riti tropwah mwi naniien nukwam ia napin riti.” Nopin Iesu rini nagkiariien
noha, narmama me savanhi haregi.

Tesu rokoui irapw narmama me ia nimwa savai Kumweson
15 Jesu mine narmama me savonhi haier pehe ia Jerusalem. Nana Iesu reven ia nimwa
savai Kumwesan, minamakoui irapw narmama me samame kamhamri pen namri nari ia

* 1.

narimnari me mine ssmame kamhauvehi namri narimnari me.¥ Ravsini tepol me savai
narmama me kamhavriwei mane me. Ravsini jea me savai narmama somome kauvehi
namri menu me ti nirsha, 16 minise pen ti narmama ma tuhapwoh nuvehiien narimnari
me mhopi simwin ia kwopun naha nimwa savei Kumwesan ramarer ikin. 7 Nana Iesu
rinamahaton irsha ma, “Kimarai pen ia Nokukus Ikinan mo,
‘Tukani nimwa saiou

ma nimwafwaki savei narmama me ia tanamtona me.’
Matas kimiaha hisno ruvauvehe kwopun sa rakres me kamharkwafs ikin.”

18 XXNapin pris asori me mine nahatan me savai Loa haregi nagkiariien savai Iesu,
kenamhatui suatuk ma tuhousi sapune. Irsha kamhahekir Iesu ti nari ne ms narmama
me pam nanimenraha rier ti nahatonien savanhi.

19 Nana naruarav ira lesu mine narmama me savonhi haraka ia Jerusalem,

mamhauvan,
20 *Rakwakwi ira ia napnapin iraha haukurau ia kwopun niemis ramarer ikin, mhata

ma nei noha ruvamhis fwe ironhs meste nuan me inharipw. 2! Nona Pita rerin rirhi
nagkiariien savai lesu. Rini pen tukwe in ma, “Iahatan, ata ro nei noha ikinakwein arsha
irs, ruvehe muvimhis pam.”

22 Miregi lesu rini pen ti nirsha i ma, “Tihahatets ia Kumwesan. 23 ®lakani
niparhienien tukumiaha i trini minus isrmama riti rini pen ti takuar i ma, ‘Tekuar i, tiko
mier miva pen fwe ia tasi,” ma natarigien savai isarmama naha ropwah noamkismkiien,
mata rahatats aknekin ia nafe rimani ma tro, Kumwesan tro nokwan. 24 ¥Ro iaminhi ira
iakani niparhienien tukumiaha i ma napin tihafwaki, nafe naghin tihares i, tihahatsts
ma hisuvauvehi raka, nana Kumwesan truvei pehe m kimiaha. 25-26 ®*Nana napin tiharer
mhafwaki, trini minus isrmama riti rino noien araha ia kimiaha, tihenouenou i. Tiho
iaminhi ira mo Tata sokimiaha ia neiai in mwi trenouenou noien araha me sokimiaha.”

Namsa asori me savai nakur Isrel kamhares ma sin raseni wok sa Iesu ramo

27 Iraha hauvehe mwi ia Jerusalem. Napin Iesu ramavon ia kwopun nimwa sovai
Kumwesan ramarer ikin, pris asori me mine nahatsn me savai Loa mine nama asori me
sovai nakur Isrel hauvehe tukwe, 26 mhares pen in ma, “Ikamo narimnari me i ia nokwai

sin, ua sin raseni ik mo tiko narimnari me i?”
29 Miregi lesu rini pen ti nirsha i ma, “lou mwi takares kimiaha naresien riti. Trini

minus hioni atukwatukw tukw iou i, takini pehe tukumiaha i ms iakamo narimnari me
i ia nokwai sin. 30 Tiho mhani ro tukw iou i ma fwe kupwan, sin rarhi pehe Jon ma tro
paptaes ia narmama, Kumwesan uo isrmama riti?”

31Nana iraha hagkiari pari, mamhani ma, “Tsafni ira i? Tuko seni ms Kumwesan rarhi
pehe Jon ma tro paptaes ia narmama, lesu trini pehe ma, ‘Ro iaminhi ira rafo hispwah
niniien niparhienien ia nagkiariien savaiJon?’ 32Mata ko soni ma isrmama riti rarhi pehe
Jon ua?” Mata iraha hahekir ti niniien iaminha ira ti nari na ma narmama me hahatata
ia Jon ma in profet parhien riti.

33Ro pen hani pen ti Iesu i ma, “Kimaha iahareirei.”

Miregi lesu rini pen ti nirsha i ms, “lou mwi ko iakepwah niniien tukumiaha i ma
iakamo narimnari me i ia nokwai sin.”

12

Tesu rusipekin ia nama arsha me nepwin sasmame kamhotui ti nimei krep riti
1 %X[a napin naha lesu rinamagkiari minraha minani nusipekinien me, minani ms,
“Ioma asori riti ropwei nakwus nsha krep ia namhien savenhi, mukurei pen napai
rukurau kurau irs, muoesi kepwier mo nakwan sa tukeive testesi tipwei krep ikin ti
nuvehiien nisen, mo mwi napai ropwamwis muts tukatui ti krep ikin. Nopin ro sampam
irs, raseni narmama nepwin hauvehe mhotui ti nimei krep savanhi. Iroha tuhamhu ikin,

¥ 1115 Nermama ia maket noha kamhomri pen nemri nari ia narimnari me savai

mhesi kwankwai krep, mhauai, mhauvei pen niparin m iama asori. Iama asori romri pen
nimei krep sovenhi ia raginraha, mier mevan ia tona apa iti. 2 Nopin kwankwai krep
rimrua, iama asori rarhi pen iarmama riti sa ramo tukwini nari min reven mats nama
kamhotui ti nimei krep savenhi. In rokeikei ma tuhauvei pen kwankwai krep nepwin
sopwani min. 3 Mata iroha hokwtomhiri ioma naha, mhousi, mharhi pen i ramevan,
mhapwah nuvei penien nari riti min. 4Ilems asori rarari, marhi pen isrmama riti mwi sa
ramo tukwini nari min reven. Nana iraha housi kenkapws, mho naurisien min. > Ilama
asori raorari marhi pen riti mwi reven. Nana iraha housi apune. Iraha ho noien nsha ia
nepwin mwi hapik. Houasi nepwin, mhousi spune nepwin.

6 ¥Noana narmama me naha kamho tukwini nari m iams asori hauvaiwan pam, mata
tini anan kuatia sa rokeikei pik. Iema asori rorhi pen i ti noma kamhatui ti krep, mini

ma, ‘Iraha tuhasiai narik.’
7 Mata napin nama kamhatui ti krep hatoni tini iams asori, hani pen ti nirsha me

i ma, ‘Kwa tini iama asori noha. Napin tata sovenhi tremha, nimei krep i ruvehe mo
savanhi. Pwah sousi apune nana nimei krep savenhi truvehe mo sokitaha i.” 8 *Nana
iroha hokwtambhiri, mhousi apune, mhararki irapw ia tanirus.

% Iama asori savai nimei krep, trafo nsha? Truvehe mousi spune name me naha
maseni pen nimei krep savenhi ia ragi narmapa. 10 Rosi kimiaha hispkavsini raka mha
nagkiariien i ia Nekukus Ikinan ua?

‘Karuaterei naha nama kamhauvrhakin nimws hanus rarsha, mhapwah,
tokwtakwuni nsha ruvauvehe mino karusterei sa rapi raka pam karusterei me,
mokwtamhiri sknekin pam nimwa.

1 Jarimanu sakitaha rino nori i, sotoni namritaha rier tukwe.””
12 Nona nama asori me hanus tuhskwtambhiri Iesu, ti nari na ma haregi ms in rini

nusipekinien naha musasi iraha i, mata hanhekir narmama, mhapwah Iesu, mamhasuvan.

Ratukwatukw ma isrmama traraku takis reven ti Kig Sisa uo rekem?

13 ®Nama asori me savai nakur Isrel hokeikei ma tuhakwtambhiri Iesu. Ro pen harhi
pen Farisi me nepwin mine narmama nepwin savai Kig Herot ma tuhsuven mhores
lesu narimnari me nepwin, mho in rafwakour ia nagkiariien savenhi. 14-15 Nans irsha
hauvehe mhani pen ti Iesu i ma, “Iahaton, iahaukuran ma ik iama sa ikani niparhienien.
TIkapwah nehekirien narmama. Nomsa asori us nams auar a ikahaton remnamwhen a ti
nirsha, mahatan atukwatukw suatuk ss Kumwesan rokeikei ma narmama tuhesi pen.
Tiko mini ro tukumaha i ma ratukwatukw ia Loa sakitaha ma tahauvehi pen namri takis
m Kig Sisa us rekem?”

Mata Iesu ruvaukuran raka rerinraha me hokeikei mas in trafwakour ia nagkiariien
savonhi. Nana rini pen ti nirsha i ma, “Rafo hiameipweipwi iou iaminhi ira? Hauvehi
silin riti mhauvehi mhauvehe pwah iakats ro.” 16 Nana irsha hauvei pen silin riti min.
Nana lesu rares pen mo, “Nenimwi isrmama sin i ia silin? Nena naghi sin i?”

Miregi hani ms, “Nonimwi Kig Sisa mine naghi Kig Sisa.”

17 ¥Miregi lesu rini pen ti niraha i ma, “Narimnari me savai Kig Sisa hisuvei pen m
Kig Sisa. Narimnari me savai Kumwesan hisuvei pen m Kumwesan.”

Iraha haregi nagkiariien savenhi, nanimenraha rier.

Satusi me hares lesu naresien riti
18 ©¥Satusi me nepwin hauvehe ti lesu. (Satusi me iroha kamhoni mos isrmama sa

ruvamha ko ripkstui mha mwi.) Irsha hauvehe mhares Iesu naresien riti, mhani mo,
19 X“Iahaton, Moses rimarai pen ia Loa sokitaha ma trini minus iorman riti remhs,
mopwah savenhi pran, mots tininrau riwan, piavi isrman naha tramokeikei miri pran
naha rouarahi nakwarhakwarha me, roussihagin piovi iama naha. 20 Mats narman sefen,
irsha pisvnraha me. Sa rasori riri pran riti, krouspwah narahiien iskunouihi riti, nana

isrman naha remhas, mapwah savenhi pran. 21 Nana piavni saro karu irs riri pran naha,
memha mwi, mapwah pran naha, mats tininrau riwaen. Nena pisvni saro kahar irs ro
mwi iaminhi ira 22 meste iroha pam sefen hairi pron nsha, mhemhs pam, nans pron
naha rapwsh narshiien iskunouihi riti, memha mwi. 23 Ni pehe ro tukumaha i. Ia napin
naha Kumwesan tro narmama hatui mwi ia nemhaien, pran naha savai sin, ti nari na ma
narman me naha sefen iroha pam hamairi in?”

24 Miregi lesu rini pen ti nirsha i ma, “Kimiaha hisreirei nipwrai nagkiariien me ia
Nokukua Ikinan, mhareirei mwi niskaiien savei Kumwesan. Ro iaminhi ire mine na-
hatanien sakimiaha ripkatukwatukw mha. 25 Napin narmama tuhatui mwi ia nemhaien,
narman tuhapwah niriien nipran, nipran tuhapwah nesi penien narman. Mats irsha
tuhamwhen nagelo me ia neiai. 26 ®Nona nagkiariien savai nagkiariien i hiamani
mo isrmama ko ripkstui mhs mwi ia nemhoien. Rosi kimiaha hispkevsini raka mha
nagkiariien naha ia Naokukus Ikinan Moses rimarai rani nei naha napw rausk ira mata
ripkahi amwesi mha? Ia kwopwi nagkiariien nasha, Kumwesan rimani pen ti Moses i
ma, ‘Tou Kumwesan savai Epraham mine Kumwesan savai Aesak mine Kumwesan savai
Jekop.” 27 In ripko mho Kumwesan savai narmama me samame hauvamhs, mats in

Kumwesan savai narmama me samame kamhomiru. Kimiaha nahatenien sokimiaha
ripkatukwatukw anan mha.”

Nafe naha loa rasori ia loa me?
28 ¥1ahatan riti savei Loa ruvehe miregi iroha kamhares iraha me i. Napin riregi ma

Iesu rini pen atukwatukw ti niraha i, in rares pen Iesu i ma, “Nafe naha loa rasori ia loa
me?”

29 Xs"Miregi Iesu rini ma, “Loa sa rasori in naha Moses rimani ma, ‘Kimiaha nakur Isrel!
Tihatarig amasan! Ierimanu Kumwesan sakitaha in opa kuatia. 30 Nana tikamokeikei
mokeikei Iarimanu Kumwesan saim ia rerim me pam, mokeikei in ia nimiruien me pam
saim, mokeikei in ia natarigien me pam saim, mokeikei in ia niskaiien me pam soim.’
31 %Nans loa saro keru irs in i ma, ‘Tikamoekeikei mokeikei piam romwhen ikokeikei
atukw a ik.” Loa riti mwi riwan rasori mwi mapi raka loa mi naha.”

32 Miregi iahaton savai Loa rini pen ti lesu i ma, “lahaton. Nagkiariien ssim
ratukwatukw. Ikani niparhienien ma Iarimanu in kuatia. Kumwesan riti mwi riwan,
mata in apa. 33 ®¥lormama tramokeikei mokeikei in ia rerin me pam, mokeikei in ia
natarigien me pam savenhi, mokeikei in ia niskaiien me pam savenhi. In tramokeikei
mokeikei piavni romwhen rokeikei atukw a in. Noien nsha ramasan mopi raka isrmama
rousi apune narimiru me, muvani nipwranraha ia nifats, muvei pen m Kumwesan.”

34 Nopin lesu rato ma iahaton sovai Loa ramini pen nagkiariien sa ratukwatukw min,
rini pen tukwe in ma, “Ik ipaka ti nitats sa Kumwesan ramarimanu irs.” Kurirs irs
narmama pam hahekir Iesu. Riti mwi riwan rares pen naresien min.

Kristo in tini sin?
35 Napin Iesu ramahaton narmama ia nimwa savai Kumwesan, rares pen iraha i mo,
“Rafo nahatan me savai Loa hamani ma Kristo in tini Kig Tevit? 36Kig Tevit atukwatukw,
napin Nanimwin Tkinan rinars ira, rimani irapw mp,

‘Kumwesan” rini pen ti [arimanu saiou ma,
dkurei ia nikarek mwatuk
mesite tako narmama somame hamamwoaki ik hauvehe,
tikerpwi uta tipage nisum mi ia niraha.’
371a nagkiariien naha Kig Tevit atukwatukw rinakwein Kristo ma Iarimanu savenhi. Ma
ro iaminhi ira rafo iraha kamhani ma in tini Kig Tevit?”
Nokuar naha rerinraha ragien ma tuhatarig ia Iesu.

38 Napin Iesu ramahatan irsha i, mani ma, “Kimiaha tihamakeikei mhasiari ti nahaten
me savai Loa. Irsha hokeikei ma tuharkahu ia karkahu spwomwis me mamhan. Ia
kwopun kamo maket me ikin hokeikei mo narmama tuhskwein irsha ia nisiaiien. 3°1a
nakwai nimwafwaki me savai nakur Isrel hokeikei ma tuhakure ia kwopun amasan me.
la naveginien asori me hokeikei ma tuhakure ia kwopun kamsiai nams asori me ikin.
40 [roha kamhapeki raka nauts savai nipran me somame narman me savenraha hemha
mhapwoh iraha. Kamhafwaki ia nafwakiien spwomwis me ma narmama tuhasiai iraha.
Kumwesan trarpwin noien arasha me savenraha rasori mwi.”

Pran riti ss ruvei pen mane savanhi sampam m Kumwesan
41%esu ramokure ipaka ti kwopun kamerukw pen mane m Kumwesan ikin, mamaspau
narmama me kamherukw pen mane me savenraha. Nermama me samame nauts
savanraha rasori hapik herukw pen mane asori. 42 Mata pran riti fwe ikin. Savenhi
isrman remha mapwah in. Nauts savenhi riwan. Ruvehe merukw pen silin ouihi mi

karu.
43 ENapin Iesu ratoni, rokwein narmama me savanhi hauvehe. Rini pen ti nirsha i

ma, “lakani niparhienien tukumiaha i mas pron naha isrman savenhi remha mapwah
in, nauts sovenhi riwen, in rerukw pen mane rasori mopi raka nsrmama me pam
naha samame kamherukw pen mane m Kumwesan. 44 Iakani iaminhi irs ti nari no ma
narmama me naha nauts savenraha rasori. Hauvehi raka niparin a mhauvei pen m
Kumwesan. Mata pran naha nauts savenhi riwan ruvei pen mane me pam savanhi sa
truvehi naveginien ira.”

13

lesu rini irapw ma tukamevan tukousi testesi pam nimwa savai Kumwesan

1 Nopin lesu rinamier ia kwopun nimwa savei Kumwesan ramarer ikin, isrmama
riti savenhi rini pen tukwe in mo, “lahaton. 9ts ro nimwa savei Kumwesan. Kino ia
koruaterei asori me. Nimwa me i hamasan pik.”

2 ¥Miregi Iesu rini pen tukwe in ma, “Tkata nimwa asori me i? Tukamevan tukousi
testesi pam, karuaterei riti ko roapwah narer sknekinien ia riti.”

3 Nopin lesu ramakure ia Tokuer Olif, mamati spwomwis pen ia nimwa sovei
Kumwesan, Pita mine Jemes mine Jon mine Antru hares afafa in ma, 4 “Tiko mini ro

tukumaha i ma narimnari me naha truvehe tinesan? Nafe nimtatien truvehe mahaton
pen ma napin savai narimnari me naha ruvauvehe ipaka?”

5 Miregi lesu rini pen ti niraha i ma, “Kimiaha tihamasiari kamo isrmama riti reikua
ia kimiaha. ¢ Normama hapik tuhauvehe ia naghik, mhani ms irsha Kristo. Tuheikus ia
narmama hapik. 7 Napin tiharegi narmama tuhavisau ia naruagenien ms ‘naruagenien
riti fwe’ us ‘naruagenien truts,” tihapwah nehekirien. Nari nsha tramakeikei muvehe,
mota ripko mha ihi napin sampam. & ®*Normama ia kwenokwus riti tuhaskamter
mharuagen irsha narmama ia kwanskwus aps. Normama savai kig riti tuhaskemter
mharuagen irsha narmama savai kig aps. Kwopun me nepwin nimwnimwien trikiu.
Nukumbhs trahi narmama. Mata narimnari me i romwhen a ia pran so rinamregi takutan

rinamamisa ti norahiien iskunouihi.
9 ¥Kimiaha tihamato amasan ia kimiaha me. Normama tuhauvei pen kimiaha ia ragi

namo asori me ma irsha tuhakiri nagkiariien sakimiaha. Fwe ia nokwai nimwafwaki me
savai nakur Isrel tuharisi kimiaha. Tiharer ia namri kig me mine ia namri narmama

somame kamharimoanu ti nari no ma kimiaha narmama me saiou. Tiharer ia nomrinraha
mhavisau irapw nagkiariien amasan ssiou minraha. 10 Nagkiariien amasan ssiou

tramokeikei mukupwen meven ti narmama pam ia tsnamtons me kurirs ire nopin
sampam truvehe. 11 ®Napin narmama tuhauvei pen kimiaha ia ragi nams asori me
mo iraha tuhakiri nagkiariien sokimiaha, kurirs hiagkiari, tihapwsh natarig pikien ia

nafe tihoni. Mats ia napin sokimiaha tihagkiari irs, tihaskemter, mhagkiari, ti nari
na ma ripko mha kimiaha atukwatukw tihagkiari, mats Nonimwin Ikinan truvei pehe
nagkiariien m kimiaha hiagkiari.

12%X[a napin naha isarmama truvei pen piavni anan ia ragi narmapa ma tukousi apune.
Tata me tuho mwi iaminhi ia tininraha me. Nokwarhakwarha me tuhaskomter mhani
oroha savenraha me tata mine mama, mhauvei pen irsha ma tukousi spune irsha.
13 *Narmama me pam tuhamwaki kimiaha ti nari na ma kimiaha narmama me saiou.

Moata iarmama sa trarer aknekin ia nahatataien savanhi meste narahaien me i hauvehe
mhoaukurau pam, Kumwesan truvehimiru in.”

Norahaien asori ia Jerusalem

14 &“Kimiaha tihatoni nori Profet Taniel rimoni kani mo ‘Nori so rorsha anan
mamouraha narimnari ikinan.” Tramarer ia kwopun sa ripkatukwatukw mha ma trarer
ikin.* 1a napin naha tihatoni, (isrmama sa ramavsini nakukus i tramakeikei mukuran
nipwran), narmama ia tans Jutia tuhamokeikei mhap mharkwafs ia tokuar me. 15 *Trini
minua isrmama riti ramapwis ia tokure nimwa savenhi, tramakeikei meiwaiu map
akwauakw, mapwah nuvnimwaien ma truvehi nari riti. 1¢ Trini minus isrmama riti
ramamhu ia namhien savenhi, tramakeikei map akwauakw, mapwah nirarigien meven
imwani ma truvehi savenhi tinari. 17 *Trarsha anan ti nipran me ssamame tuhapsmpam
mine samame tuhamauvei kenunu m nskwarhakwerha amtsmets me ia napin naha
18 Tihafwaki ma napin naha trapwah nuveheien ia napin savai nakwieiien, 19 *ti nari
na ma napin naha napin savai narshaien. Norahaien naha trasori mapi raka narshaien
me pam samame hauvauvehe raka fwe nukune narsient mesite pehe ipwet mine. Nana
narahaien riti mwi riwan truvehe mapi raka. 20 Ko narshaien nsha raven spwomwis,
narmama me hemha pam. Mats Iarimanu tro napin sa narohaien nsha traven irs
rukwakwa. In tro iaminhi ira ma truvehimiru narmama me savanhi ssmame ruvarfi raka
iraha. 211a napin naha, trini minus isrmama riti rini pehe tukumiaha i ms, ‘Hata ro Kristo
i’ ua ‘Hata ro Kristo noha,” kimiaha tihapwah niniien niparhienien ira. 22 *Narmama
tuhaskomter. Nepwin tuhani mas iraha Kristo, mata neikuaien. Nepwin tuhani mas irsha
profet, mata neikusien. Tuho nimtstien me mine narimnari me narmama tuhatoni

mhoarkarinari ira. Iraha tuhomwur ma tuheikus ia narmama somame Kumwesan ruvarfi
raka iraha, trini minua iraha haukuran noien. 23 Mata kimiaha tihamasiari. Narimnari
me pam iakukupwen muvani raka tukumiaha i.”

Kristo truvehe mwi
24 Xesu riripin mini ma, “Mata napin narshaien naha truvehe mukurau pam,

‘meri truvehe mipitav,
moakwa trapwah nahiapwien,
25 kamahau me ia nimagouagou tuhasasasas,
narimnari me ia nimagouagou haskai pik, Kumwesan trikiukiu ia nirsha.’

26 Kurirs irs narmama tuhatoni iou, lamati Iarmama, ia napus iakauvehe ia niskaiien
asori mine nukuraanien asori. 27 ®la napin naha takarhi raka nagelo me saiou hauvrehi,
mhauvesu, mhauveraha, mhauvarei, mhauven ia kwopun me pam ia tiprans i, mhapeki
narmama me somame iakimarfi iroha ma saiou, mhapeki irocha mhauvehe.

28 Horegi ro nusipekinien savai nei noha niemis. Nopin rinarkwi pen tukun sa
rimarmaru minamapirpir, kimiaha hisukuran me napin savai napnopanien ruvauvehe
ipaka. 22 Ramwhen a mwi, napin kimiaha tihatoni narimnari me i hanamaier pehe,
tihaukuren ma iou, Iomati larmama, iakuvauvehe ipaka, romwhen a iakamarer ia kwarua
ia nimwe mo takuvnimwa pehe. 30 Iakani niparhienien tukumiaha i ma narmama

samame kamhamiru tskwtakwuni mine tuhapwah nemha pamien meste narimnari me
pam i haier pehe. 31 Neiai mine tiprana trouiwen, mats nagkiariien me saiou tuhapkiwen

mho.
32 Mata napin savai nari naha, ua aoa savenhi, isrmama riti riwen rukuran. Nagelo

me ia neiai mine iou mwi, Tini Kumwesan, iahoreirei. Mata Tata sasiou, in apa
rukuran. 33 Kimiaha tihamasiari, ti nori na ma hisreirei ma napin naha truvehe tinesan.
34 ®Ramwhen a ia isrmama riti raven apwamwis, maseni pen narimnari me savanhi ia
ragi narmama me somame kamho tukwini nari min. Irsha pam savenraha wok rars.
Nana napin isrmama naha ramier irs rini pen ti isrmama sa ramakure ia kwarus ia
nimwa savanhi ma, ‘Tikamatui amasan ti saiou narimnari me, mapwah napriien.’

35 %*Ro iaminhi ire kimiaha tihamakeikei mhatui amasan, mhapwaeh napriien, ti nari

na ma hiareirei ma ioma asori savai nimwa truvehe tinesan. Truvehe ia naruarav us ia
napin us ia napin rais rakaka irs us ia napnapin. 3¢ Rarsha me ruvehe akwauakw matoni

hiamapri. 37 Nofe iakamini pehe tukumiaha i, iakamini pen ti narmama me pam mso,
‘Hotui amasan, mhapwah napriien!””

14

Nama asori me savai nakur Isrel kamhatui suatuk ti nousi spuneien Iesu
1 %Napin karu mwi nakur Isrel ho Pasova irau naveginien asori sa hani bred sa yis
. . * . . . . . og e
riwon ira.” Pris asori me mine nahatan me savai Loa kamhatui suatuk riti ma tuhauven
afafa, mokwtambhiri Iesu, mhousi apune. 2 Irsha kamhani ms, “Pwah kitaha sapwah
nakwtamhiriien Iesu ia napin savai naveginien asori. Rarsha ms narmama niemaha trapi
irasha kamho nurigrigien asori tukwe.”

Pran riti ratagi pen senta ia nukwane lesu

3 XNapin lesu ramara ia rukwanu naha Petani, ruvnimwa pen ia nakwai nimwa savai
Saemon. (Saemon naha kupwan nemhaien skai ro tekin.) Iesu ramakure mamani nari.
Pran riti ruvehe mauvehi potel riti kino ia karuaterei riti naghin ns alapasta. Fwe ia
nakwai potel naha senta sa kino ia nat atukwatukw. Nanimen ruts pik. Pron noha ratefi
torhui potel naha, moatagi pen ia nukwane Iesu.

4 Matas narmama nepwin niemaha rapi iroha, kamhani pen ti niroha me i ma, “Rafo
ramouraha senta ianhi? 5 Ramasan mo ripkemri pen a namri nari ia senta naha pwah
iormama riti ruvehi. Rukuren nuvehiien mane asori muvei pen m narmama nauta
savanraha riwan.” Nana kamhaski pran naha.

6 Mata Iesu rini mo, “Tihopwah naskiien pran il Rafo hiamo iaminhi irs? In ramo
noien amasan riti miou. 7 *Narmama me samome nauts savanraha riwan tuhamaras
kimiaha minraha ia napin me. Napin hionus tihasitu ia nirsha, hisukuran nasituien.
Mata iou tapkars mha kitaha m kimiaha napin me. 8 ®Pran i rino nari riti remwhen ira
ma tro. Rukupwan matagi pehe senta mamapnapenas ia nipwrak ma tukinimwi. ° lakani
niparhienien tukumiaha i me narmama tuhavisau irapw nagkiariien amasan saiou ia
kwopun me ia tiprans i, mhavisau irapw nafe pran i rino miou ms narmama rerinraha
tramrhi.”

Jutas truvei pen lesu ia ragi narmama ssmame kamhamwaki in
10 Jutas Iskariot, in riti ia twelef narmama me savai lesu, reven ti pris asori me ma
tragkiari minraha. Reven mini ma, “Takuvei pehe lesu m kimiaha.” 1 Napin pris asori

me hoaregi nagkiariien savenhi, rerinraha ragien tukwe. Honi ma tuhauvei pen mane
min. Nono Jutas rinamatui suatuk ma truvei pen lesu ia raginraha.

Termama karu savai lesu krouapnapens ti naveginien kamoani bred sa yis riwan ira
12 %Neste atukwatukw napin naha tuhani bred sa yis riwen ira. (Ia napin asori naha,
narmama kamhousi apune sipsip me savai Pasova.) Nermama me savai lesu hares pen
Iesu i ma, “Kwopun paku naha ikokeikei ma kimaha tahauven mhapnapens ti naveginien

savai Pasova ikin, nana, ik tikani?”
13 Nona Iesu rarhi pen isrmama mi karu savenhi mini pen ti nirau i ma, “Kimirau

tirouevan fwe ia Jerusalem. Isrman riti tropi raka kimirau ia suatuk, mauvehi tikinari
riti nui rukuar irs. Iroukurirs pen in. 4 Nopin revon muvnimws ia nokwai nimws,
iroukurirs i, raueven, rouni pen ti ioma asori savai nimwa naha mo, ‘lahatsn sokitaha
rani ma, nimwa afo naha tahani pari naveginien savai Pasova kimaha saiou me narmama

me ikin?’ 15 Nanas in triri kimirau mevan fwe iranha ia nimwas naha mahatan rum asori
riti. Narimnari me pam hanamak raka fwe ikin. Ia rum naha kimirau tirouspnapena

tukutaha.”

16 Nona iarmama mi naha savai lesu krouier, rouevan fwe ia Jerusalem, rousts
narimnari me pam rosi a Iesu rimani pen ti nirau i. Nona krouspnapens ti naveginien
savai Pasova.

Jutas truvei pen lesu ia ragi narmama samame kamhamwaki in

17]a naruarav lesu ruvehe iraha twelef narmama me savenhi. 18 *Napin kamhani pori
nari irs, lesu rini pen ti nirsha i ma, “Iakani niparhienien tukumiaha i ma kimiaha riti
truvei pen iou ia ragi narmama me samome kamhamweaki iou. Kimiaha riti rameni pori

nari kimrau min.”
19 Nopin irsha horegi nagkiariien nsha, rerinraha ropou. Houvehe kuatia kuatia

mamhares Iesu i mos, “Sin naha ikani? Iou?”
20 Miregi lesu rini pen ti nirsha i ms, “lakani kimiaha riti ia twelef narmama me i

saiou. Iarmama sa rameitesi bred ia tikiplet kuatia kimrau min. 21 Iou, lomati lormama,
takamokeikei memha romwhen kimarai pen ia Nokukus Tkinan, moats trarsha anan ti
isrmama sa truvei pen iou ia rogi narmama me ssmame kamhamwaki iou. Ramasan pik
ma ripkapwah a natuiien.”

Napin sampam lesu rani nari irsha narmama me savanhi

22 Napin naha kamhani nari irs, Iesu ruvehi bred mafwaki mini vivi Kumwesan tukwe.
Mafwaki pam, nana makwsen muvei pen m savanhi me narmama me, mini pen ti nirsha
i mo, “Tihauvehi. In i nipwrak.”

23 Kurira irs in ruvehi kap waen, mafwaki mini vivi Kumwesan tukwe. Mafwaki pam,
nana muvei pen minraha irsha pam hanimwi waen ia tikikap naha.

24 %Napin lesu rauvei pen minraha, in rini ma, “In i nitek sa trarihi torini aknekin
nagkiariien vi savei Kumwesan. Traiu ti narmama hopik. 25 Iakani niparhienien
tukumiaha i ma tapkenimwi mho mwi waen meste takonimwi waen vi ia nitots sa

Kumwesan ramarimanu ira.”
26 Nana iraha hani nipu riti, mho sampam irs, mhaier mhauven ia Tokuar Olif.

Iesu rini ma tukamevon narmama me savanhi tuhap kirkiri mhapwah in

27 ¥esu rini pen ti savanhi narmama me i ma, “Tukamevan kimiaha pam tihap raka
ia nirak. Iakani iaminhi irs ti nari na ma kimarai pen ia Nokukus Ikinan me Kumwesan
rini ma,
‘Tou takousi iarmama sa ramatui ti sipsip,

sipsip me tuhaiu kirkiri.’

28 ¥Mata in tro iaketui mwi ia nemhoien saiou. Takstui raka, mevan fwe ia tons Kalili.
Iou takukupwaen kimiaha tihakurira.”

29 Mata Pita rini pen ti lesu i ma, “Iraha pam tuhap raka ia niram, mata ripko mha iou.”

30 Miregi lesu rini pen tukwe in ma, “lakani niparhienien tukw ik i ipwet ia napin,
kurira raia rakaka saro karu irs, ik tikini m kahar ma ikreirei iou.”

31%Mata Pita ragkiari asori ma, “Trini minua hani ma takamoakeikei memhs krau mik,
mata ko iakopwah niniien ma iakreirei ik.” Nana iroha pam hani nagkiariien kuatia.

Iesu revan fwe ia Ketsemane, mamoafwaki fwe ikin

32 %[raha hauven ia kwopun riti naghin na Ketsemane. Iesu rini pen ti savanhi me
narmama me i ma, “Kimiaha tihamakure ia kwopun i. Pwah iou iakeven moafwaki.”
33 Nono in riri Pita, Jemes, mine Jon hareven iroha min. Ia napin naha in rinamregi
raraha, rerin rapou pik. 34®Nana rini pen ti nirshar i ma, “Rerik rapou pik ipaka iakemha
tukwe. Tiamharo i mharspwah napriien.”

35 Nano lesu revan ouihi a mwi, mimwei ia tiprana, mafwaki, mamares suatuk riti mwi
ma napin naha trukurau ira. 36 *In rini ma, “Tata keikei, narimnari me pam rimaru tukw
ik. Tikuvehi raka kap i pwah iakepwah nenimwiien. Matas tikspwah noien romwhen sa

iakokeikei, mata tiko remwhen sa ikokeikei.”
37 Nana lesu rafwaki pam, mirarig pehe matoni Pita mine Jemes mine Jon kamharapri.

Nana in rini pen ti Pita i mo, “Eh, Saemon, rafo ikamapri, ko ipketui mha napin ouihi
a ua? 38 ®Tiharatui mharafwaki ma tiharapwsh nimweiien ia narshaien. Niparhienien,
rerimiaha ragien ma tihafwaki, mats nipwramiaha rapou.”

39 Nansa lesu rirarig mevon mafwaki mwi, mini a nagkiariien sa rimani kupwan. 4°Nena
mirarig pehe mwi mata irshar kamharapri mwi, ti nari na ms napriien ruvauvehi irahar.
Nana harfi namrinrahar, mats harreirei ms tuharni pen nafe tukwe in.

41 Nana lesu reven saro kahar irs muvehe mini pen ti nirshar i me, “Hiamarapri,
mambharuvehi ihi napwisien sakimiahar? Nemwhen. Napin naha ruveuvehe. lermama
riti truvei pen iou, lomati lormama, ia ragi nams arsha me. 42 Tiharo mhararer. Pwah
samauvan. Hata ro, isarmama naha trini pui iou ruveuvehe ipaka.”

Narmama samame kamhamwaki Iesu hauvehe mhokwtambhiri in

43 Nopin lesu ramoagkiari ihi, Jutas, in riti ia twelef narmama me savai lesu, ruvehe
iroha narmama me hapik. Pris asori me mine nahatan me savai Loa mine nama asori
me savai nakur Isrel hanarhi pen iraha. Nepwin kamhauvehi nau. Nepwin kamhauvehi
nipari nei.

44Jutas rinagkiari raka minraha ms, “loarmama so takakei min, iama na in na. Kimiaha
tihakwtambhiri, mhairi raka mhauven, mhatui amasan ma trapwah napien.” 45 Nana
napin Jutas ruvehe ia kwopun nsha, reven atukwatukw ti lesu, mini ma, “Iahaton!”
Nona makei min. 4¢ Jutas rakei min, nana narmama me hauvehe mhakwtomhiri. 47 Mata
isarmama riti sa ramarer ipaka ti lesu reivi raka nau savenhi, marai iarmama riti ss ramo
tukwini nari m pris asori anan, marai raka nikare nifregin.

48 Nono lesu rini pen ti nirsha i ma, “Rafo hisuvehi nau me mine niparpari nei me
mhauvehe ma tihokwtambhiri iou iaminhi ira? Notorigien sokimiaha rinuas iou rakres
riti ua? 4° *Ia narineiv m neis mine iakamaras kitaha m kimiaha fwe ia nimws savai
Kumwesan, mamahatan narmama. Rafo hispwsh nokwtomhiriien iou ia nopin naha?
Mato hiamo iaminhi irs me nagkiariien so Nokukus lkinan rimeni truvehe mukus.”
50 Iroha hakwtambhiri lesu. Nana narmama me pam savanhi hapwsh in mhap.

51 Tomarua riti rakurirs Iesu. Rauvegi a nipwran ia ravaravar. Narmama me hauvehe
mhokwtombhiri. 52 Mata resi raka ravaravar ia nipwran maiu auar a map.

Iesu rarer ia namri nama asori me savai nakur Isrel
53 Normama me hairi lesu mhauvan ti pris asori anan. Pris asori me mine nama asori

me savai nakur Isrel, mine nahatan me savai Loa, hanousasimwin pen pam raka irsha
me tukwe. 54 Nopin hairi pen lesu mamhauvan, Pita rakurirs ia lesu mamaven isipwin

tukwe meste nari fwe ia nikare nimwa savai pris asori anan. Nana muvnimwa mamakure
iroha iotukwininari me, mamarhispw ia napw.

55Nana pris asori me mine nama asori me savai nakur Isrel kamhatui narmama nepwin
mo tuhani irapw nori araha riti sa Iesu rino ua rimeni. Nomo asori me hokeikei ma
tuharegi pwah housi apune Iesu tukwe. Mata irsha hapkats mha nari riti. 56 Reknekin ti
niraha ti nari na ma narmama hapik haskemter mamheikus ia nafe hanatoni Iesu rino
ua hamoregi in rimani, mata nagkiariien savenraha ripkuvehe mhs mo kuatia.

57 Nona narmama nepwin haskamter mamheikus ia Iesu mamhani ma, 58 ¥“Kimaha
iaharegi iama i rimani ma, ‘lou takouraha nimws i savei Kumwesan sa narmama hano
ia raginraha. Napin kahar rukurau takuvrhakin riti mwi narmama tuhspwah noien ia
raginraha.” ” 59 Honi iaminhi ira, mata nagkiariien mwi savenraha ripko mha kuatia.

60 Nana pris asori anan rarer ia kurkwan ia niroha mares pen Iesu i ma, “Nagkiariien
riti riwan tikini? Rofo ia nagkiariien noha irsha kamhani mamhousi ik ira?” 61 ®Mata
lesu rapnapen, mapwah nagkiariien.

Nana pris asori anan rares pen mwi ma, “Rafo? Ik Kristo? Kumwesan sa kamini vivi
in tini na ik?”

62 Miregi lesu rini ma, “Iou i. Tukameven kimiaha tihatoni iou, lemati Iermama,

takamokure ia nikare Kumwesan mwatuk sa in niskaiien savanhi rasori. Tihatoni mwi
iou takauvehe ia napus me ia nimagouagou.”

63 Nana napin pris asori anan riregi, reitehi karkahu savanhi, mini ms, “Kitaha tsatui
iarmama riti mwi tro pui iama i ti nafe? 64 ¥Hisuvaregi raka ma in rini araha Kumwesan.
Natarigien sokimiaha mo tsafo ira?”

Nano iraha pam hani ma Iesu tramakeikei memha. 65 Nepwin haskemter mhoargovasi
pen in. Nepwin housaman nanimen, mamhaussi in, mamhani ma, “Ni ro nagkiariien sa
ruku pen ti Nonimwin ma sin russi ik!” Nens naruagen me savai pris asori anan irsha
mwi hauvehi mhapwi.

Pita rini ma in rireirei lesu

66 Pita in fwe inharipw ia nikare nimwa savai pris asori anan. Nena pran riti sa ramo
tukwini nari m pris asori anan ruvehe. ¢7 Nopin ratoni Pita ramarhispw ia napw, rati ater
ira, mini ma, “Tk mwi ikinamavean pari kimirau Iesu iama Nasaret.”

68 Miregi Pita rini ma, “Rekem. Iou iakreirei iama naha, mireirei nafe i ikamini.” Nona
Pita ropwah nikare nimwas savai pris asori anan meven ipaka ti kwarue asori riti sa
narmama kamhauvnimwa pehe irs. Nona rais riti rakaka.

6 Nons pran so ramo tukwini nari ruvehe minamini mwi ti narmama somame
kamharer ipaka ti Pita i ma, “loma i in riti ia niraha.”

70 Mata Pita rini mwi ma, “Rekam. Ripko mha iou riti ia nirsha.”

Nana harer ouihi a mwi. Normama samame kamharer ipaka tukwe in hani pen mwi
mo, “Niparhienien, ik riti ia niraha ti nari no mo ik iama Kalili.”

71 Miregi Pita rini ma “Ma iakameikus pwah Kumwesan rarpwin noien araha saiou.
lakani pehe tukumiaha i kwasuahi anan mo iou iakreirei isma naha kimiaha hiamani.”

72 %¥Pita rini iaminhi ire nana takwtokwuni a rais rakaka saro karu ira. Nons Pita rerin
rirhi nagkiariien sa Iesu rimani pen tukwe in ma, “Kurirs rais rakaka soro karu irs, tikini
m kahar ma ikreirei iou.” Pita rerin rirhi. Nona rerin rarkwapir, rasak.

15

Iesu rarer ia namri Paelat
1 ¥[a napnapin pris asori me mine nams asori me savai nakur Isrel mine nahaton me

savai Loa mine narmama pam ia nakureien savenraha harai sun nagkiariien savanraha,
mharihi lesu, mhairi mhauven, mhamri pen in ia ragi Paelat.
2Nana Paelat rares pen lesu i ma, “Ik kig savai nakur Isrel?”

Miregi lesu rini ma, “Ik ikani.”

3 Ja napin naha pris asori me kamhani araha Iesu ia narimnari me ripik. 4 Ro pen
Paelat rares pen mwi ti lesu i ma, “Nagkiariien riti riwan tikini pen ti niraha i? Regi ro
narimnari me ripik kamhani araha ik irs.”

5 %*Mata lesu rapwah nagkiariien. Nana Paelat rarkarinari ira.

6 Noien riti noha ikin Paelat ramo ia nuk me pam ia napin savai naveginien asori naha
Pasova. Ramaseni iarmama riti sa nakur Isrel homoni rier ia kalapus mamevan. 71a napin
naha isrmama riti ramamak fwe ia kalapus naghin na Parapas. Kimauvehi puvnimwas in
ia kalapus irsha narmama me nepwin ti nari na ma hanousi apune isrmama ia napin
savai naruagonien riti.  Ro iaminhi irs narmama hapik hauvehe ti Paelat manamhares
pen mo traseni iarmama riti rier ia kalapus remwhen ss ramo minraha ia nuk me.

9 Miregi Paelat rini pen ti niroha i ms, “Kimiaha hiokeikei ma takaseni kig savai nokur
Isrel rier ia kalapus?” 10 Paelat rares pen iraha iaminhi irs ti nari na ma in rukursn ma
pris asori me hamauvei pen Iesu ia ragin ti namwakiien savanraha. 11 ®Nana Paelat rares
pen iraha, mata pris asori me harer kukurau mamharhisrhi narmama, mamhani pen ti
niraha i ma tuhares pen Paelat i ma trapwah narakaien ia Iesu mats traraka ia Parapas.

12Ro iaminhi ira Paelat ragkiari mwi minraha mini mo, “Trini minus iakaseni Parapas
rier ia kalapus, rafo ia isrmama se hiamani mo in kig savei nakur Isrel?”

13 Miregi iraha hakwein spwomwis mwi ma, “9rui tarini pen in ia nei kamarkuaui!”

14 Miregi Paelat rini pen ti niraha i ms, “Ti nafe? Noafe noha narshaien in rino?”

Mata hani asori mwi ma, “9rui tarini pen in ia nei kamarkuaui!”

15 Normama me hopik nans Paelat rokeikei ma tro rerinraha ropwiuan. Ro pen raseni
Parapas rier ia kalapus mameven. Nona Paelat rini pen ti naruagen me mos tuhorisi
lesu. Horisi pam nana Paelat raseni pen lesu ia raginraha ma tuharui tarini pen ia nei
kamarkuaui.

Naruagen me haris akenhin ia Iesu

16 Naruagon me hoiri lesu mhoaier mhauven ia nakwai nimwa asori sovai Paelat.
(Nimwa naha naghin na Praetoriam.) Noapin hapirapw fwe ikin, hokwein irsha me
nepwin ia kusen savenraha hauvehe, 17 mharkahu pen karkahu sruersv riti m Iesu
romwhen ia karkahu savai kig. Houvehi rohi mhauvnhi kefafau irs savei kig, mhafafau
pen ia kankapwa. 18 Honamakwein pen ira ma, “Ik kig savai nakur Isrel kimaha iahasiai
ik!” 19 Iraha houasi kenkapwa ia rigi nei, mhargavasi in, mhanimwi nukurhunraha ia
nanimen mamhauvnhi nisiaiien ira. 20 Nopin hanaris akenhin raka irs, hauvehi raka
karkahu aruerav ira, mharkahu pen tinari ihi savanhi, mhairi in mhaier ms tuharui torini
pen ia nei kamarkuaui.

Naruagon me harui torini pen lesu ia nei kamarkuaui

21 ¥[roha hairi lesu, mamhauvan. Ia suatuk naruagen me hatoni ioma Saerin riti.
Naghin na Saemon. In tata savai Aleksanta mine Rufas. Ruku pen fwe ia rukwanu
mauvehe i ia taon. Naruagen me hokeikei min mo travrani nei kamarkuaui savai lesu.
22 Hairi Iesu mhauvan ia kwopun riti naghin na Kolkota (Nipwrai nahag naha kwopun
savai kerha ia isarmama) 23 Iraha hauvei pen waen min kavti pen nimwai nari riti rofis
trasitu muasi namisaien. Mata lesu ropwah nenimwiien.

24 ¥Iroha hoarui terini pen lesu ia nei kamarkuaui, mhars mhauai kirkiri tinari me
savanhi, mhauini nari riti sa trahaten pen ma sin truvehi nafe tinari savenhi.

25Harui tarini pen lesu ia nei kamarkuaui ia naen klok ia napnapin. 26 Nokukuos kimarai

mo lesu tremho ti nafe rini ma;
IN I KIG SoVaIl NoKUR ISREL

27 Nopin harui tarini pen Iesu ia nei kamarkuaui, harui terini pen mwi rakres mi
karu ia nei kamarkuaui, riti ia nikare Iesu mwatuk riti ia nikaren mour, 28 * 29 ®Nana
narmama samame haukurau pehe ia suatuk, kamhani sraha Iesu, mambharis skenhin irs,
mamhounouini kenkapwanraha me, mamhani mas, “Ik na iama ikimeni ma tikouraha
nimwa savai Kumwesan mara muvrhakin mwi ia napin kahar. 30 Ita, uvehimiru ik,
maraka ia nei kamarkuaui meiwaiu pehe!”

31 Pris asori me mine nahaton me savai Loa, iroha mwi kamhani araha Iesu, mamharis
okenhin irs, mamhani pen ti nirsha me i ma, “In ruvauvehimiru raka narmama hapik,

moata ko ripkuvehimiru atukw mha in.” 32 Hani ms, “In Kristo. In kig savai nokur
Isrel. Ramasan ma raraka ia nei kamarkuaui meiwaiu pehe pwah kitaha satoni mhani
niparhienien ira.” lorman mi naha keru kinarui torini pen irau ia nei kamarkuaui irohar
Iesu, irau mwi krauni araha in.

Tesu remha
33 %[ kurkwai napin ia ran napitavien ruvehe mousaman kwopun me pam ia tana

naha meste aoa kahar rukurau. 34 *Nans ia tri klok ia narvarav Iesu rassk apwamwis
mini ma, “Eloi, Eloi, lama sapaktani?” Nipwrai nagkiariien nsha, in i ms, “Kumwesan
saiou, Kumwesan saiou, rafo ikap raka ia nirak iaminhi?”

35 Normama nepwin samame kamharer mamhaspau ia Iesu haregi nagkiariien naha,
mhani ma, “Haregi ro, iams i ramokwein Profet Elaeja.” 3¢ *Nans riti ia niroha raiu
muvehi nipari koton, meitesi ia waen sa rafis, mipiri pen ia nusvenhi ragi nei riti, muvehi
pen ma lesu tranimwi, mini ma, “Papim ro pwah satoni ma Profet Elaeja truvehe muvehi

raka ioma i ia nei kamarkuaui us rekom.”
37 Mata lesu rasak apwamwis, muvehi neiahagien savenhi sampam, membhea.

38 Ja nopin naha tinari sa ragher tukuahag kwopun ikinan anan fwe ia nakwai nimwa
savai Kumwesan reitehi niparin karu fwe ironhs meste nari fwe inharipw. 39 lema asori
riti savei naruagen me ramarer mamati pen matoni Iesu. Nopin ratoni Iesu ruvehi
neiahagien savanhi sampam, memha iaminhi irs, rini ms, “Niparhienien ioma i in Tini
Kumwesan.”

40%Nipran me nepwin kamharer isipwin kwopti ti lesu mamhaspau ira. Meri Maktala,
mine Salome, mine Meri mama savai Jemes mine Joses, iroha minraha. 4! Napin Iesu
rinamavan fwe ia tonas Kalili nipran mirshar naha kamhakurirs i, mamhasitu ira. Nipran
me nepwin mwi hapik, napin Iesu ruvehe ia Jerusalem, iroha mwi hakurirs in mhauvehe.

Josef rinimwi Iesu

42 Fraete, nopin kamapnopens ira ti Sapat, ti nori na me naruarav meri rinamivs,
43 Josef iama Aramatia reven ma trares Paelat moa ko Paelat raseni in ruvehi nipwrai
lesu. (Josef in mwi ramakure iroha nama asori me savai nakur Isrel napin housssimwin
iroha me. Normama kambhasiai in. Josef rameitenhi ma tratoni nitste sa Kumweson
ramarimanu ira truvehe.) Josef ratagase ia Paelat, mevon mares nipwrai lesu. 44 Nopin
Josef rares pen Paelat ti nipwrai lesu, Paelat rorksrinari, mireirei ma Iesu ruvamha
parhien ua rekam. Ro iaminhi ira rokwein pen iama asori savai naruagen me mares pen
tukwe in ma, “Niparhienien lesu ruvamha raka?”

45 Miregi iama asori savai naruagen me rini ma, “Niparhienien lesu ruvamho raka.”

Napin Paelat riregi, raseni Josef ma, “Ikukuran nevenien muvehi raka nipwran.”

46 Josef reven muvehi nomri tinari kani ma linen, muvehi raka nipwrai Iesu ia nei
kamarkuaui, muvegi ira. Muvegi pam, muvehi meven, momri pen ia nipagi kerusterei
riti kinarai arori raka, nans masakwusakwu karusterei asori riti marapinha pen kwarua

ira. 47 Ia napin naha Meri Maktala mine Meri mama savai Joses krouats kwopun nsha
kamri pen Iesu ikin.

16

Iesu ratui mwi ia nemhaien savenhi

1 Rinamaruarav, napin Sapat rino sampam, Meri Maktala, mine Salome, mine Meri
mama savai Jemes, haruvehi namri nimwai nari me nepwin sa nipekinraha rapein
amasan, ma tuhareven mharsmri pen ia nipwrai lesu. 21a Sante, ia napnapin anan, irohar
hanamarevan fwe ia nipag. 3 Ia suatuk kamharares irohar me i ma, “Sin naha trasitu ia
kitahar, mapakir raka karuaterei naha ramo tukuahag kwarus ia nipag?”

4 Mata napin harapirapw fwe ikin, harsti pen mharstoni ksrusterei asori nsha
kinapakir raka raka i. 5 Neno hareven ia nakwai nipag, mharatoni isrmama riti
ramokure ia nikarenrahar mwatuk, mamarkahu ia karkahu so repwemwis mapsan.
Irahar haratoni, nanimenrahar rier.

6 Mata isrmama naha rini pen ti nirshar i ms, “Nemrimirshar tropwah nierien.
Hiamaratui Iesu, ioma Nasaret so kinarui tarini pen ia nei kamarkuaui. In riwan i. Rinatui
raka ia nemhaien savenhi. Harstoni ro kwopun kinamri pen nipwran ramamak ikin.
7 ®Mata tiharevan mharni pen ti narmama me savenhi mine Pita ma Iesu trukupwan
ia kimiaha mamevon fwe ia tons Kalili. Kimiaha tihatoni in fwe ikin romwhen rimani
tukumiaha i.”

8 Nona nipron mirshar nsha harhekir pik, mharstamnimwin, mharier, mharap ia

nipag. Mats harapwah navisauien nafe kimani pen ti nirshar i, ti nari ns ma harhekir.

Meri Maktala ratoni Iesu

9 ¥Sante ia napnapin Iesu ratui mwi ia nemhaien savanhi, mukupwan mier irapw ti
Meri Maktala, pran sa fwe kupwan lesu rinskoui irapw naremha me irs iroha pam sefen.
10%*Meri revon mata narmama me samame kamhara pari iroha Iesu kupwan. Kamhakure
ti lesu, mamhasak tukwe. Meri ruvehe mini pen ti nirsha i ms “Iakinats Iesu.” 1 Nopin
haregi ma Iesu rinatui mwi ia nemhoien savenhi, mharegi mwi ma Meri ratoni, nana
hapkini mha niparhienien ira.

12 Kurira ira karu ia nirsha krouier ia taon rouavan ia suatuk. Nana lesu rier irapw ti
nirau. Krousta nipwran ropa iti. 13 Iarman mi naha krourarig roueven ti narmama me
savai lesu, rouavisau minraha, mats irsha hapwah niniien niparhienien ia nagkiariien
savanrau.

14 K yrirs iro narmama me naha savai lesu iroha eleven kamhoakure mamhani pari
nari. lanapin naha lesu rier irapw ti niroha, mamaski iraha ti nori ns mes kankapwanraha
riskai. Nahatataien savenraha riwen. Honapwah niniien niparhienien ia nagkiariien
savai Meri, mhapwah mwi niniien niparhienien ia isarmama samami naha krinoustoni
lesu ma rinatui psrhien mwi ia nemhaien savenhi.

15X [esu rini pen ti niroha me i ma, “Hauvan ia kwopun me pam ia tiprons i, mhavisau
irapw nagkiariien amasan saiou m narmama me pam. 16 *larmama sa trini niparhienien
ia nagkiariien amasan saiou, ko paptaes irs, Kumwesan truvehimiru in. Matas isrmama
sa trapwoah niniien niparhienien ia nagkiariien amasan saiou, Kumwesan trarpwin noien
araha me savanhi. 17 ®Narmama samame kamhahatats ia nirak tuho nimtatien me i.
Iraha tuhakoui irapw naremhas me ia narmama ia naghik. Irsha tuhagkiari ia nagkiariien
savai nakur apa. 18 ®Iraha tuhauvehi snek me samame kamhahi apune narmama. Trini
minua irosha hanimwi nari riti kavti pen nimwai nari sa ramousi spune isrmama, ko
ripkuasi mha iraha. Iraha tuhsrapi narmama ssmame nemhaien rars ia niroha mho irsha
hauvehe mhasanin.”

19%Nppin lesu Iarimanu rinagkiari pen pam minraha, kuvehi uta in reven fwe ia neiai,

mokure ia nikare Kumwesan mwatuk. 20 ¥*Nana narmama me savonhi hauven mhavisau
ia kwopun me pam. Napin kamhavisau irs, larimenu ramars ti niroha, mamo nimtatien

me ma narmama tuhatoni, mhani niparhienien ia nagkiariien amasan savenhi.

Luk

Nogkiariien sa rani mo nofe i nokukus
Matiu, Mak, Luk, Jon irsha pam hamagkiari ia nimiruien savai Iesu Kristo, mats Luk
nakukua savenhi rapwomwis. In mwi rimarai nakukus naha kani ms Wok Me. Luk in
tokta riti kinahaten amasan in rukuraen pik nari. In rimorai nakukus i rerin ramrhi

nakur Kris mine natsien savenraha. Luk rokeikei mo narmama tuhsukuren amasan
nagkiariien amasan savai lesu Kristo ro nipsrhienien. Fwe nukune nakukua savenhi Luk

ramagkiari ia natuiien savai lesu Kristo. In rini raka ss nsha mara mini mwi nimiruien

sovai lesu meste nemhaien sovonhi. Luk rokeikei ma kitaha tsoukuran ma Iesu Kristo
rokeikei narmama me pam. Luk ramagkiari pik ia nipran me ssmame honatoni Iesu.

In mwi ramagkiari ia nekwarhakwarha me samame hanatoni lesu. Ia nusipekinien me
savanhi in rirai magkiari pik ia narmama nauts savenraha riwen kamomets irsha. Luk
19:10 ramini ma, lesu Kristo in isarmama parhien riti sa rimauvehe fwe kupwan ma tratui
narmama me sasmame hanaruei muvei pen nimiruien vi minraha. Luk ramagkiari pik ia
nagienien. Tikatoni nagienien noha ia nipu savai Meri, matoni mwi ia nagelo me ssmame
hanamagien ia nopin lesu rinamatui ira. Tikatoni mwi nagienien naha ia narmama me
savai Kristo somame hanamrarig pen fwe Jerusalem mamhagien asori ti nari na ma
Kristo rinatui mwi ia nemhaien savenhi. Ro nukuranien i ma Luk rokeikei ma trini irapw
nagkiariien amasan savai Kristo mahatan ma Kristo ruvehe ia tokure tiprens i nokur
araha kamhars ira. In ruvehe mo iraha hagien, mamheitenhi nari amasan riti truvehe
napin kurirs, in truvehimiru iraha.

Nagkiariien sa rakupwen
1%*Narmama hapik hanousari raka ti nirai penien ia nokukus narimnari me naha Iesu
rino fwe kupwan napin ramavean kimaha min. 2 ®Irsha hamerai pen nagkiariien me
naha narmama haukuren amasan irs hameni pehe tukumaha i. Fwe ia nukune wok

savanhi, narmama me naha haukuran amasan irs hanatoni Iesu ia nenimenraha, nans
mambhavisau irapw nagkiariien savenhi. 3 Iou mwi iakinaskun pam raka narimnari me

i mukuran amasan kinafo ire fwe ia nukunen muvehe. Nona tokwtokwuni, ioma asori
Teofilas, iakregi ramasan ma pwah iakrai pen ia nakukus riti mik. 4 lakamo iaminhi ira

minuos tikukuran amasan nagkiariien sa kinahatan ik ira. In ro niparhienien.

Agelo riti rini irapw ma Jon Paptaes tratui

5 %¥[a napin naha Herot ramarimanu ia tans Jutia pris riti naghin ns Sekaraea. In pris
riti ia tamwen savenraha kani ma Pris me savai Apia. Savenhi isrmama in pran riti
sa ruku pen ia kwanakwus savai Eron. Naghin na Elisapet. ©Irau pari noien savenrau
ratukwatukw ia nemri Kumwesan. Ia napin me krauesi pen atukwatukw pam nafe
naghin Loa savai larimonu rani. 7 Mata tininrau riwan. Elisapet ripkeskwahakwen mha.
In niproanema. Sekaraea narghara.

8 Nopin riti Sekaraea iroha toamwen savenhi kamhowok savai pris me ia nomri
Kumwesan ia nimwa savanhi. 9 ®*Nana irsha hesi pen noien savai pris me mhauini nari
riti sa ramahatan nari. Trahatan pen ma sin treven fwe ia nakwai nimwa savai larimanu
muvani nimwakmwaki nari nipekin rapein amasan ia tokure nifata. Hauini pen nari
naha nana rahatan pen Sekaraea. 101a napin atukwatukw sa kauvani nimwakmweaki nari
nipekin rapein amasan irs narmama me kamhofwaki fwe irua.

11 Nana agelo riti savei Kumwesan rier pehe mamarer ia nikare nifats mwatuk ia nari
kauvani nimwakmwaki nari nipekin rapein amasan ira. 12 Nopin Sekaraea ratoni agelo
naha, rehekir pik mstamnimwin. 13 Mata agelo rini pen tukwe in ma, “Sekaraea tikapwah
nehekirien. Kumwesan ruvaregi raka nafwakiien saim. Seim isrmama Elisapet trarahi

tinimirau riti isrman. Nana tikisegi pen naghin na ms Jon. 14 Tikregi ramasan mamagien
tukwe. Napin tratui, narmama hapik mwi rerinraha tragien tukwe. 15 ®*In truvehe
mo iama asori ia namri Kumwesan. In tripkenimwi mha waen ue nenimwiien skai.
Napin in ramars ihi ia tipwi mama savanhi rerin ruveukusr raka ia Nenimwin Ikinan.
16 In tro nakur Isrel me hapik hararig mhauvehe ti Iorimonu Kumwesan savenraha.
17 %Xn trakupwon ia lorimenu. Natarigien savenhi mine niskaiien savenhi tromwhen
ia natarigien mine niskaiien savai Profet Elaeja. In tro tata me harorig ia rerinraha ma
rerinraha trirhi mwi nipwnatinraha me. Normama samame hamarui nokwai Kumwesan
in tro iraha hararig mhouvehe mhesi pen natarigien savei normama hatukwatukw. Ro
iaminhi irs in tro narmama hapnapens ti nuveheien savai lorimanu.”

18 Miregi Sekaraea rini pen ti agelo i ma, “Takafo mukuran ma nari naha tro iaminhi
ira? Kwa iou iakinargharas saiou isarmama nipranems.”

19%Miregi agelo rini pen tukwe in ma, “Iou i Kapriel. Iakamarer ia namri Kumwesan.
In rarhi pehe iou mo takuvehe magkiari pehe mik mavisau neri amasan mik. 20 *Mata
ti nari ne ma ipkini mha niparhienien ia nagkiariien sasiou, ats ro, rerim triwen.
Tipkagkiari mha mesite nari iakimani pehe tukw ik i trier pehe. Trukue ia nepin

atukwatukw savenhi.”
211a napin naha, fwe irus, narmama kamheitenhi Sekaraea. Harkarinari ms in ramak

tui ia nokwai nimwa savei Kumwesan. 22 Napin rier irapw irua, ko ripkagkiari mha
minraha, mats ramogkiari a ia ragin. Hanata hauvaukuran minus in rinasts nari riti

romwhen ia namakrahaien fwe nakwai nimwafwaki.
23 Napin naha Sekaraea ramowok pris irs fwe ia nimwa savai Kumwesan ruvehe

mukurau, nans in rirarig mevan fwe imwani. 24 Kurira ira ripko mha tui, nana savanhi
isrmama Elisapet ro tipwin. Napin rino tipwin, ramamak afafa ia nokwai nimwa savanhi
mesite pen makwa krirum savanhi, mamini ma, 25 L“[arimonu rino nari miou. Nopin rati
irapw mats iakamauris ia namri narmama ti nari na ma saiou iskunouihi riwan, rerin
ragien ruvehi raka naurisien naha ia nirak.”

Agelo riti rini irapw minus lesu tratui
26 Elisapet rino tipwin mars mokwa sikis. Ia napin nasha Kumwesan rarhi pen agelo riti
naghin na Kapriel revon ma tratoni pronvi riti fwe ia taon riti ia tons Kalili naghin na
Nasaret. 27 ®Pranvi naha ramreirei ihi isarman. Kinasisag raka in minua tresi pen isarman
riti naghin na Josef. Josef in kwanakwus riti savai Kig Tevit. Pronvi naha naghin na Meri.
28 Agelo naha rier pen tukwe in, mini mos, “Meri. Tiko magien. larimanu ramasan tukw

ik mamara tukw ik.”
29 Mata Meri natarigien savanhi ravsausini pik ti nagkiariien noha mamatarig ma rafo

agelo rini pen tukwe in iaminhi. 30 Nana agelo naha rini pen tukwe in mos, “Meri tikopwah
nehekirien. Kumwesan ramasan tukw ik. 31 ®Regi ro! Tiko tipwim, marahi narim riti
iorman. Tikisegi pen naghin ne mo Iesu. 32 In truvehe mo in iama asori. Tukskwein in
ma tini Kumwesan, Kumwesan sa rasori anan. Iarimonu Kumwesan sakimiaha truvehi
pen nitata savai ripwini Kig Tevit min. 33 ¥In trarimanu ia nuk nuk me ia narmama me
somame hauku pen ia kwanakwus savai Jekop. Nitata sovenhi tripkiwen mha.”

34 Miregi Meri rini pen ti agelo i ma, “Trafo mo iaminhi. Iou pranvi. lakreirei iorman?”

35%*Miregi agelo rini pen tukwe in ma, “Nanimwin Ikinan truvehe ia niram. Kumwesan
so rasori anan niskaiien savenhi trauiui ik. Ro iaminhi irs tukekwein pen iskunouihi
ikinan naha tikarshi minus in Tini Kumweson. 3¢ Nons regi ro. Ik riti fwe Elisapet
nipranems, mats in mwi rino tipwin trarshi tini riti iorman. Kani in ms pran so
ripkakwahakwen mha, mats ruveuvehe mipampam mara mokws sikis. 37 ®*Narimnari
me pam rimaru ti Kumwesan.”

Meri revan matoni Elisapet

38 Miregi Meri rini ma, “lou pran sa iakamo tukwini nari m Isrimanu ssiou. Pwah
rukus ia nirak romwhen ia sa ikimani.” Nonas agelo naha rapwah in mamevan.

39 Ta napin naha, ripko mhs tui, Meri rier meven akwauakw fwe ia rukwenu riti
ia tokure tono ia Jutia, 40 meven ia nokwai nimwa savai Sekaraea, mamagkiari pen m
Elisapet. 41 ®Napin Elisapet riregi Meri ramagkiari, tini rakurisei asori ia tipwin. Nana
Elisapet rerin ruvehe mukuar ia Nanimwin Ikinan. 42 ®*Nana in rokwein apwamwis mini
ma, “Meri Kumwesan ramasan tukw ik mapi raka pam nipran me. Ramasan mwi ti narim
sa tikarahi. 43 Mama savai Iarimanu saiou ruvehe mats iou. Rafo ko nari amasan ia nirak
iaminhi? 44 Regi ro, napin ikapirapw mokwein iou, iakregi rerim, iskunouihi ia tipwik
rakurisei asori ia nagienien. 45 *Rerim tragien ti nari na ma ikimani ma niparhienien
trukus irs ia nafe Iarimanu rimani pehe tukw ik i.”

Meri ragnagini Kumwesan
46 ¥Miregi Meri rini ma,
“la nimiruien pam saiou iakauvehi uta naghi Iarimenu saiou.
47 Rerik ragien pik ti Kumwesan saiou sa rauvehimiru iou.
48 %oy pran auar a sa iakamo tukwini nari min,

mata rerin ramrhi iou.
Tokwtakwuni mine mamevan narmama pam tuhani iou

mo iou pran sa rerik ramagien,
49 ti nari ne ma Kumwesan i sa riskai pik rino narimnari asori me miou.
Naghin ro ikinan.
50 &¥Napiien savenhi ramara ti narmama me pam samame kamhasiai in,
mamara mwi ti nipwnatinraha me mine nimwipwinraha me mamevan.
51%In ramo nimtatien me ia ragin asanin,
mamakoui irapw narmama sasmame kamhofisuts ia rerinraha.
52%1n rauvehi irapw kig asori me ia kwopun kamhakure ikin mamharimanu,

mars mauvehi uto mwi noms auar a me.
53%[n rauvei pen naveginien amasan m narmama ssmame nukumha ramahi irsha.

Hani tipwinraha rasisi.
Mata somame nauts savanraha rasori in ramarhi irapw irsha,
mipkuvei pen mha nari riti minraha.
54 %[n ramasitu ia kitaha nakur Isrel.
Kitaha narmama me savanhi samo tukwini nari min.
In ramo iaminhi ira ti nari na mo rerin ramrhi napiien savenhi
55 %yrosi in rimani pen ti kaha kupwan me sakitaha.
In rimani pen ti Epraham mo in trapi Epraham mine narmama me ia kwanakwus savanhi

ia nuk nuk me.”
56 Meri rars irau Elisapet meste mokwa kahar rukurau, nans kurirs irs rirarig meven

fwe imwani.

Jon Paptaes ratui
57 Rineste napin savai Elisapet trorahi tini ira. Rarshi tini isrman. 58 Narmama me
ipaka tukwe mine niparin me horegi me Kumweson rinapi asori in. Houvehe mhats in
mamhagien pari.
59 %Napin iskunouihi savenhi reste napin eit, hauvehi mhauvehe ms tukuvehi ninhum
min. Notarigien sovonraha ma tuhasegi pen naghin na Sekaraea, napwinhi tata savanhi.
60 ¥Mata savenhi mama rini ma, “Rekam. Tsasegi pen naghin na ma Jon”

61 Miregi iraha hani pen tukwe in mas, “Mata rafo? Nahag nsha riwan ia kwanakwus
saim.”
62Nana iraha hagkiari pen m tata savenhi ia raginraha, mhares nafe nahag in rokeikei

mo tuhasegi pen ia iskunouihi. 63 Sekaraea rares nari kamrai pen nari ira. Kuvehi pen
min. Nana rirai pen ianhi ma, “Naghin na Jon.” Nena irsha pam harkarinari irs. ¢41a
napin naha Sekaraea rerin rinara mwi. Nona in rinamagnagini Kumwesan. 6> Normama
me ia nikarkare rukwanu haregi hahekir. Nagkiariien noha ruviris ia kwopun me pam
ia tokure tono ia Jutia. ¢ Narmama me pam samame haregi nagkiariien noha hamatarig
ira ma, “Iskunouihi naha trafo ira? Mata in na niskaiien savai Iarimanu ramara ira.”

Sekaraea rini irapw nagkiariien sa ruku pen ti Nanimwin Ikinan
67 Ta napin naha Nanimwin Ikinan ruvehe mukuor ia reri Sekaraea, tata savai Jon,
muvei pen nagkiariien min. Nana Sekaraea rini mo,
68 x“Pwah sagnagini larimenu Kumwesan sakitaha nakur Isrel.

In ruvehe masitu ia kitaha narmama me savenhi meivinari ia kitaha.
69 X[n ruvehi uta ioma skai riti sa truvehimiru kitaha.
loma skai nsha in kwenskwus riti savai Kig Tevit so rinamo tukwini nari m

Kumwesan fwe kupwan.
70 Nori noha ramesi pen nagkiariien me ssmome Kumwesan rimani pehe tukutaha i ia
torhui profet ikinan me savenhi fwe kupwan.
71%n rimoni ma truvehimiru kitaha,
muvehi raka kitaha ia rogi narmama me pam samame kamhomets kitaha,

mamhamwoaki kitaha.
72%In rimani ma trapi kaha kupwan me sakitaha,

mapwah nenouenouien nagkiariien ikinan savanhi.
73 %Promes naha in rimauvei pen m kaha kupwan sakitaha Epraham,

mauvehi kwasuahi tukwe.
74In rimani ma napin truvehi raka kitaha ia ragi narmama somame hamamwaki kitaha,

in traseni kitaha tso tukwini nari min, mhapwah nehekirien.
75 ¥Kitaha tsomher mhatukwatukw ia nanimen ia napin me pam ia nimiruien sakitaha.
76 &*Nana ik, narik, tukini me Kumwesan sa rasori anan, profet riti savenhi na ik,

ti nori na ma tikukupwan maparhi suatuk me savai Isrimanu sakitaha, nans in

trukurira.
77 %Tikini irapw ti narmama me savenhi ms Kumwesan truvehimiru irsha,

mapwah narpwinien noien arsha me savenraha.
78 ¥Kumwesan sakitaha in ramasan pik, mamapi kitaha.
la napiien naha savanhi in trarhi pehe Kristo ruku pen fwe ia neiai,
muvehe tukutaha ramwhen ia meri rauts ia napnapin.
79 ®n truvei pen nukuraanien m narmama samame kamhokure ia napitevien mine

tomwkamwi nemhaien.
In triri nisutaha ia suatuk savai namarinuien.”
80 ¥Nana iskunouihi noha rapwinari, mauvehe miskai ia nanimwin. Ia napin me

ramara fwe ia kwopun akwesakwes ikin meste napin nsha in rier irapw ia namri nokur
Isrel.

2

lesu ratui
1 Napin Jon rinatui raka, Kig Sisa Okastas, iama Rom sa ramarimanu ia tanamtona

me, rini nakwan minus narmama me ia kwopun me tuhamskeikei mhoararig pen fwe
imwanraha atukwatukw minus tukavsini irsha. 2 Noien naha kimakupwan ko ia napin

naha Kwaerinias ramarimanu ia tens Siria. 3 Nermama me pam hararig mamhauven
imwanraha me minus tuhsuvehi pen naghinraha. 4 Josef rier ia taon noha Nasaret ia
tons Kalili, meven ia tana Jutia ia taon savai Kig Tevit fwe kupwan kani ma Petlehem,
mamevan fwe ikin ti nari na ma ruku pen ia kwanakwus savai Kig Tevit. 5 *Krauevan
irau Meri minua tukuvehi naghinrau. Josef rinasisog raka Meri. Meri rino tipwin.
6 Nopin irau krouaras ikin, Meri rineste napin atukwatukw savenhi ma trarshi iskunouihi
ira. 7 *Rarohi tini iarman, namritaik. Roarahi, muvegi ia tinari, mamri pen ia nitats

kamakwmani narimiru me ira. In ro iaminhi ira ti nari ns ma nimwas naha narmama
kamharaku pen mamhapri ikin ruveukuar.

8 Ja kwopun naha narmama nepwin sa kamhstui ti sipsip kamhomak ia nikare taon
naha irus, mamhotui ti sipsip me savenraha ia napin. ° Agelo riti sovai Ierimanu
reiwaiu pehe marer ia nikarenraha. Nukuraanien savai Iarimonu rohispwin iroha. Nona
iroha hahekir pik. 10 Mata agelo nsha rini pen ti nirsha i ms, “Kimiaha tihapwah
nehekirien. Horegi ro! Iou takevisau nagkiariien amasan anan m kimiaha. Nermama
pam tuhagien asori tukwe. 1 Ipwet ia taon savai Kig Tevit kupwan kwati iskunouihi riti

rinatui. In Kristo, Iarimanu sakitaha. Kumwesan ruvarfi raka in ma truvehe tukumiaha
muvehimiru kimiaha. 12 Nori tro nimtatien m kimiaha. Tihoauven mhatoni kwati
iskunouihi kuvegi ia tinari ramamak ia nitate kamekwmeani norimiru me ira.”

13 Agelo naha ragkiari pam, nanas tokwtakwuni a mwi irs nagelo me hapik hauku pen
fwe ia neiai mharer iroha min, mamhagnagini Kumwesan mamhani nipu mo,
14 &“Kamagnagini Kumwesan fwe ironha anan.
Ia tiprana i namarinuien trars ti narmama me samame Kumwesan rerin ragien ti

niraha.”
15 Nopin nagelo me hopwah irsha mhararig pen fwe ia neiai, narmama me naha

somame kamhatui ti sipsip me hani pen ti niroha me i ms, “Pwah sauven fwe Petlehem
mhata ro nari lerimanu rimani pehe tukutaha i.”

16 &Nonos iroha haven akwauakw mhoauven mhatoni Meri mine Josef mine kwati
iokunouihi so ramapri ia nitsto kamskwmoani narimiru me ira. 17 Napin hatoni
iskunouihi naha, hani irapw nafe agelo rimani pen ti nirsha i. 18 Nana narmama me
pam samame hamregi harkarinari ia nagkiariien savenraha. 19 ®*Mats Meri rokwtamhiri
pam narimnari me naha ia rerin mamotarig tukwe. 20 Nons narmama me naha samame
kamhotui ti sipsip hamararig mamhagnagini Kumwesan mamhasuvehi uts naghin ti
narimnari me naha hanastoni mharegi rosi kimani pen ti niraha i.

Kuvehi ninhum m Iesu
21 XXNapin sa ro eit ira kuvehi ninhum m iskunouihi naha, ksegi pen naghin na mo

lesu, nahag sa agelo rimakupwan muvei pen m Meri napin ripko mha ihi tipwin.

22%Nana rino napin sa Josef mine Meri tro narimnari me naha Loa savai Moses rini ma
tro irau krouvehe rousmher mwi ti nafwakiien. Ia napin naha krouarahi Iesu, rouevan
fwe ia Jerusalem ma trouvei pen m Iarimonu. 23 ®*Noien naha ramesi pen nagkiariien i
kimarai pen ia Loa savai lorimanu. Rini ma, “Namritaik me pam narman me tukokwein
iroha ma nokwarhakwarha ikinan me sovai Iarimonu.” 24 ®¥Irau kroueven mwi mo
trouvei pen narimiru riti tukousi apune kuvei pen m Isrimanu. Noien naha ramesi pen
nagkiariien i so ramamak ia Loa savenhi. Rini ma, “Noermama me iaminhi tuhauvei pen
mak karu us kwati menu karu.”

Simeon ratoni Iesu magnagini Kumwesan tukwe
25 X[armama riti ia Jerusalem naghin na Simeon. In iamafwaki riti. Noien savanhi
ratukwatukw. In rameitenhi napin noha iama naha kani ma Kristo truvehe irs, nana

muvehimiru nakur Isrel. Nonimwin lkinan rars ia Simeon. 26 Nonimwin lkinan nsha
rinahatan raka in ma ko in ripkemha mha meste tratoni Kristo nsha Kumwesan rimani

ma trarhi pehe i. 27 Nanimwin Ikinan riri pen Simeon revsn ia nakwai nimwa savai
Kumwesan. Napin Josef mine Meri krouarahi iskunouihi nsha Iesu, rouuvnimwa pehe
ma tro narimnari me naha Loa savai larimanu rini, 28 Simeon rarahi pehe lesu ia ragin
mi, magnagini Kumwesan tukwe, mini ma,
29 “Tarimanu. lkino nagkiariien saim ruveuvehe muvaukus.
Iou iarmama sa iakamo tukwini nari mik.
Tokwtakwuni naha iakukuran nemhoien,
mots nomorinuien trars tukw iou.
30 ¥Nanimek rinatoni suatuk saim sa tikuvehimiru narmama me ira.
311kinapnapena raka suatuk i ia namri narmama ia kwopun me pam.
32 ¥akunouihi i truvei pen nukuraanien mine narmama ripko mha irsha nakur Isrel.
Iraha tuhats nari, mhagnagini seim narmama me nakur Isrel tukwe.”

33 Nopin Josef mine Meri krouregi nagkiariien naha Simeon rani ia iskunouihi
savanrau, krouarkarinari ira. 34 ¥Noana Simeon rokwein amasan mwi ia nirau, mini pen
ti Meri mama savai iskunouihi nsha mas, “Regi ro! Kumwesan ruvarfi raka iskunouihi
i ma tro nakur Isrel hapik hamwei, nans mars mo mwi hapik harer. In tromwhen ia
nimtatien riti. Normama hapik tuhani sraha in, 3> nans mho narmama hatoni natarigien
me savonraha s kamhoarkwafs ia rerinraha. Nona ik mwi tikregi nomisaien fwe ia rerim
romwhen kapi ik ia nau.”

Ana ratoni lesu magnagini Kumwesan tukwe
36-37 ®Pran riti naha ikin naghin na Ana. In profet riti. Tata savanhi naghin na

Fanuel. In kwanokwus riti savai Aser fwe kupwan.” Nopin Ana rinamapran vi ihi, in
rera, mamara irau savanhi isarman nuk sefen. Kuriras ira isarman savenhi remha mapwah
in. Nena pron naha rars iaminhi muvehe meste in rinapranema. Nuk savenbhi eiti foa. Ia
napin me Ana ripkier mha ia nakwai nimwa savei Kumwesan. Mats ia napin mine ia ran
ramsiai Kumwesan, mamapwah naveginien, mamafwaki. 38 ®*Napin Simeon ramagkiari
ia iskunouihi naha, tekwtakwuni a mwi Ana rier pehe, minani tanak ti Kumwesan,
minamagkiari ia iskunouihi nosha m narmama ssmame kamheitenhi Kristo ma truvehe
meivinari ia Jerusalem.

Josef mine Meri krourarig rouevan fwe Nasaret
39 ¥Napin Josef mine Meri krino pam narimnari me naha Loa savai Iarimanu rini,
krourarig rouevan fwe tona Kalili ia taon savanrau Nasaret. 4° ¥Nana iskunouihi naha
rapwinari. Nipwran ruvehe mamskai. Nukuranien savenhi rauts pehe. Ia napin me
Kumweson ramokwein amasan ira.

Iesu rimatamarus mevan fwe Jerusalem

41%X[3 nuk me pam tata mine mama savai lesu krauesi pen naraien savai nakur Isrel,
rauevon fwe Jerusalem napin kamho naveginien asori naha Pasova. 42Napin Iesu savanhi
nuk twelef, hauta pen fwe ikin romwhen kamho ia nuk me pam. 43 ®*Napin hano
pam naveginien asori naha, narmama me kamhoararig mamhauvan fwe imwonraha me,
mata tamarua naha Iesu ramo a fwe Jerusalem. Savanhi tata mine mama kroureirei.
44 Rerinrau ramrhi ms ramaven iroha nearmama ssmeme kamhararig mamhosuven fwe
imwanraha. Ia napin pekin kamhauven iaminhi, nana irau krinaustui in ia kwanakwus
savanrau mine narmama samame krouukursn amasan irsha. 45> Nepin krouspwash
nataien lesu, krourarig, roueven fwe Jerusalem, roustui in. 46 Nopin kahar rukurau, nana

krouatas in fwe ia nakwai nimwa savai Kumwesan. Ramakure ia kurkwai nahaton me savai
nakur Isrel, mamotarig iroha, mamares iraha naresien me nepwin. 47 Normama me pam

samame kamhatarig in, nanimenraha rier ti nari ns ma lesu ramarai pen amasan nipwrai

nagkiariien minraha, mukuran amasan nari. 48 Nopin tata mine mama savanhi krousta
in, irau mwi nanimenrau rier. Nona mama savanhi rini pen tukwe in ma, “Narik, rafo
iko iaminhi irs ia kimrau? ota ro! Kimrau tata saim iaroustui amisa ik, rouhekir pik.”

49 XMiregi lesu rini pen ti nirau i ma, “Rafo kimirau iroustui iou? Rosi iroureirei ma
takamokeikei mara ia nokwai nimwa savai Tata saiou?”T 50 Mata irau kroureirei nipwrai
nagkiariien naha Iesu rani pen ti nirau i.

51 ¥Kyrira ira lesu reiwaiu meven fwe ia Nasaret irohar minrau, mamsiai irau. Ia
napin me mama savanhi rerin ramrhi narimnari me nsha, mamatarig tukwe. 52 ®Nana
Iesu nipwran mine nukuranien savenhi krouvehe rouasori. Kumwesan mine narmama
kamhokwein amasan ira.

3

Jon Paptaes ramavisau fwe ia kwopun akwesakwes ikin

1 Taepirias Sisa, kig savai nakur Rom, rinarimanu raka nuk fiftin. Ia napin naha Ponjes
Paelat in iama Rom sa ramarimanu ia tona Jutia. Herot in ioma Rom sa ramarimanu ia
tona Kalili. Piavi Herot naghin na Filip in iama Rom sa ramerimanu ia kwopun mi naha
keru Ituria mine Trakonaetas. Lisanias in iama Rom sa ramarimanu ia Apilin. 2 ¥Anas
mine Kaeafas irau iama Isrel mi so krauvehi wok savai pris asori anan ia Jerusalem. Nopin
irau krouvehi wok naha, Kumwesan ragkiari m Jon tini Sekaraea ia kwopun akwesakwes
ikin. 3 ®Nano Jon reven ia kwopun me pam ipaka ti nui aris Jotan, mamini irapw
ti narmama ma, “Kimiaha tihamakeikei mhararig ia noien arsha me sakimiaha, mho
paptaes, nana Kumwesan trapwah narpwinien noien arsha me sakimiaha.” 4 Nori nsha
ramesi pen nagkiariien i kimarai pen ia nakukus savai Profet Aesea. Rini mo,
“lormama riti ramakwein spwamwis ia kwopun akwesakwes ikin mamini mo,
‘Kimiaha tihamokeikei mhaparhi suatuk savai Iarimanu sakitaha,

mhoamri atukwatukw suatuk ouihi me savenhi.
5 Nokwatana me pam tuksrhaven irsha.

Tokuar me mine nahakw me tukuvehi irapw pam iraha.

Suatuk ikou me tuko irsha hauvehe mhatukwatukw.
Suatuk me kamhapatiapati tukeipeni iroha pwah hauvehe mhapwis,

6 nana narmama me pam tuhats suatuk ss Kumwesan truvehimiru narmama me ira.””

7 %*Narmama hapik hauvan ti Jon ma tro paptaes ia nirsha. In rani pen ti nirsha i ma,
“Kimiaha hismwhen ia snek me kamhahi spune narmama. Kumwesan niemaha rapi.
Ripko mho tui in trarpwin noien arsha me sokimiaha. Sin rini pehe tukumiaha i ma
tihap raka ira? 8 ®Kimiaha tihamakeikei mho noien amasan me trahatan pen ms kimiaha
hisnapwsh parhien noien araha me sokimiaha. Rarsha kimiaha tihoni pen tukumiaha
me i ma Epraham in kaha sokimiaha. Iakani pehe tukumiaha i ma Kumwesan rukuran
nuvehiien karuaterei me i, mo nipwnati Epraham me ia niraha. ©*In rinarpwi pen raka
paha savenhi ia nuai nei me na trarai. Nei me pam samome hapkukus mha nukwai nei
amasan in trarai smwesi, mousa pen irsha ia napw.”

10 Narmama me naha hares pen Jon i ma, “Nafe naha kimaha taho?”

11 Miregi Jon rini pen ti niraha i ms, “lermama karkahu savenhi keru tramakeikei
muvehi pen riti m isrmama karkahu savenhi riwen. Iermama naveginien sonani rasori
tramakeikei mo mwi iaminhi masitu ia isrmama naveginien sanani riwsn.”

12 %3 napin naha narmama nepwin ssmame kamaraku pen takis minraha irsha mwi
hauvehe ma Jon tro paptaes ia nirsha. Iraha hani pen tukwe in ma, “Iahatan, nafe nsha
kimaha taho?”

% 2:49: Jon2:16 T 2:49: Suatuk riti mwi i niniien nagkiariien i in i ma “Rosi kimirau iroureirei
mo takamokeikei mamo wok savai Tata seiou.” ** 2:51: Luk2:19 ¥ 2:52: 1Saml 2:26, Prov 3:4,
Luk 1:80 o 3:2: Luk 1:80 @ 3:3: Wok Me 13:24,19:4 = 3:7: Mat 12:34, 23:33 & 3:8: Jon 8:33,39 o 3:9:
Mat 7:19 & 3:12: Luk 7:29

13 Miregi Jon rini pen ti nirsha i ms, “Kimiaha tihapwah nuvehiien mane rapi raka
sa kimani ma tihauvehi.” 14 Naruagen me nepwin iroha mwi hares pen Jon i ma, “Nana

kimaha, kimaha taho nafe?”
Miregi Jon rini pen ti niroha i mas, “Kimiaha tihopwah nokeikeiien m narmama

mheikus ia nirsha ma tiho namisaien minraha trini minus hapkuvei pehe mhs mane
m kimiaha. Rerimiaha tramoakeikei magien ti narakuien sakimiaha.”

15 [a nopin noha narmama me kamheitenhi mas Jon tro nari riti. Narmama me pam
rerinraha rarhi ma rosi Jon in Kristo, iama naha Kumwesan rimani ma trarhi pehe i.
16%XMata Jon rini pen ti niraha i ma, “Iou iakamo paptaes ia kimiaha ia nui, mata iarmama
savanhi niskaiien rasori mapi raka iou, in na rauvehe kurirs ia nirak. Iou iapkemwhen
mha ma takifi raka nakwus ia savenhi put. In tro paptaes ia kimiaha ia Nenimwin lkinan
mine ia napw. 17 Fok savenhi, in rarukwi ute nuni nari me irs rinamak raka ia ragin,
na trirukwi uts nuni nari me savanhi irs ti nuaiien nunin mine tekin. In tripeki nuni
nari me sa ramasan mevan ia nimwa savanhi sa ramoeite noveginien ikin, mata tekin sa
roraha in trihiai pen napw irs, napw sa tripkifwe mha.” 18 Ia nagkiariien me ripik mwi
Jon ramavisau irapw nagkiariien amasan m narmama, mamousari ma tro iraha hararig

ia noien araha me saveanraha.
19%Mata ia napin naha Herot, ioma Rom sa ramarimanu ia tans Kalili, rakres pran savai

piavni. Proan nsha naghin ns Herotias. Jon ragkiari m Herot, mini ma noien noha mine
noien me ripik mwi Herot rino haraha. 20 Nana Herot rars makutan pen mwi narshaien
riti mwi ia narshaien me naha savanhi, muvehi puvnimwas Jon ia kalapus.

Jon ro paptaes ia Iesu
21 Napin Jon ramo paptaes ihi ia narmama, ro paptaes mwi lesu. Ia napin naha lesu
ramafwaki, matoni kapuapen rokwag, 22 ¥*Nanimwin Ikinan rosi mak inharipw reiwaiu
pehe makure irs, nona reri Kumwesan ruku pen ia neiai, mini mo, “Ik narik keikei. Rerik
ragien tukw ik.”

Kaha me savai lesu Kristo
23 %¥Napin lesu rinamostat wok savanhi, wok savai navisauien, nuk savenhi romwhen

ia toti. Narmama me rerinraha ramrhi ma in tini Josef.
Josef in tini Heli.*

24 Heli in tini Matat. Matat in tini Livae.

Livae in tini Melki. Melki in tini Janae.

Janae in tini Josef. 25 Josef in tini Matatias.
Matatias in tini Amos. Amos in tini Neham.
Neham in tini Esli. Esli in tini Nangae.

26 Nangae in tini Mahat. Mahat in tini Matatias.
Matatias in tini Semein. Semein in tini Josek.
Josek in tini Jota. 27 ®¥jota in tini Joanan.
Joanan in tini Resa. Resa in tini Serupapel.
Serupapel in tini Sealtiel. Sealtiel in tini Neri.
28 Neri in tini Melki. Melki in tini Ati.

Ati in tini Kosam. Kosam in tini Elmatam.

el 3:16: Wok Me 13:25 el 3:19: Mat 14:3-4, Mak 6:17-18 el 3:22: Jon 1:32, Mat 17:5, Luk 9:35 = 3:23: Luk

Elmatam in tini Ere. 29 Ere in tini Josua.

Josua in tini Elieser. Elieser in tini Jorim.

Jorim in tini Matat. Matat in tini Livae.

30 Livae in tini Simeon. Simeon in tini Juta.

Juta in tini Josef. Josef in tini Jonam.

Jonam in tini Eliakim. 3! ®Eliakim in tini Melea.
Melea in tini Mena. Mena in tini Matataha.
Matataha in tini Natan. Natan in tini Kig Tevit.
32Kig Tevit in tini Jese. Jese in tini Opet.

Opet in tini Poas. Poas in tini Salmon.

Salmon in tini Nason. 33 **Nason in tini Aminatap.
Aminatap in tini Atmin. Atmin in tini Arni.
Arni in tini Hesron. Hesron in tini Peres.

Peres in tini Juta. 34 Juta in tini Jekop.

Jekop in tini Aesak. Aesak in tini Epraham.
Epraham in tini Tera. Tera in tini Nehor.

35 Nehor in tini Serug. Serug in tini Rehu.
Rehu in tini Pelek. Pelek in tini Epar.

Epar in tini Sela. 36 ®Sela in tini Kaenan.
Kaenan in tini Apaksat. Apaksat in tini Sem.

Sem in tini Noa. Noa in tini Lamek.
37 Lamek in tini Metusela. Metusela in tini Inok.
Inok in tini Jaret. Jaret in tini Mahalalel.

Mabhalalel in tini Kenan. 38 ¥Kenan in tini Enos.
Enos in tini Set. Set in tini Atam.
Atam in tini Kumwesan.

4

Setan ramwur ma tro lesu rimwei ia narshaien
1 Napin Iesu rapwah nui aris Jotan ma trirarig mevan ia tons Kalili, rerin rukuar ia

Nanimwin Ikinan. Nenimwin naha riri pen in revon fwe ia kwopun akwesakwes ikin. 21a
kwopun naha Setan romwur napin foti ma tro Iesu rimwei ia narshaien. Ia napin nsha
lesu ropwoah naniien nari. Napin foti me naha hauvehe mhaukurau pam, nanas in riregi

nukumha rinahi.
3 Nana Setan rini pen tukwe in ma, “Trini minus ik Tini Kumwesan parhien, ni pen ti

kopwier i ma truvehe mo naveginien ira.”

4 ¥Miregi Iesu rini pen tukwe in ma, “Kimarai pen ia Nokukus Ikinan ma, ‘lermama
trapwoah nimiruien ia naveginien apa.’”

5Ia napin naha Setan ruvehi Iesu muts mahaten nitsts me pam kig me kamharimanu
ia niraha ia takure tiprana i, 6 ¥nana mini pen tukwe in ma, “Takuvei pehe nasoriien mik
ikerimanu ia nitsts me pam naha. Nauts amasan me pam ia nirsha tuho ssim ia nirsha.
Nauts me noha hanamak raka ia ragik. Iakukuran nuvei penien m sin naghin iakokeikei
mo takuvei pen min. 7 Ro iaminhi ira trini minus ikisiai iou, minimwi nukurhum mi ia
nanimek, narimnari me pam naha tuhauvehe mho ssim irs.”

8 XMiregi lesu rini pen tukwe in ma, “Kimarai pen ia Nokukua Tkinan ma, ‘Tikisiai
Iorimanu Kumwesan saim, minimwi nukurhum mi ia nanimen. In apa na tiko nakwan.””

9Ia napin naha Setan ruvehi Iesu mevan fwe ia Jerusalem, mukurei pen in ia kwopun
riti ironhs anan ia tokure nimwa savai Kumwesan, nana mini pen tukwe in ma, “Trini
minua ik Tini Kumwesan parhien, ive irapw ia kwopun i. 10 Kimarai pen ia Nokukua

Ikinan mo,
‘Kumwesan trini pen ti nagelo me savenhi

mo iraha tuhamakeikei mhatui amasan tukw ik,

= 3:31: 2Saml 5:14 = 3:33: Jen 29:35 = 3:36: Jen 11:10-26 o 3:38: Jen 4:25-5:32 = 4:4: Dut 8:3

'mhauvehi uts ik ia raginraha,
kamo ikouini nisum ia keruaterei riti.
12%Miregi lesu rini pen tukwe in ma, “Nokukus Ikinan rani ma, ‘Tikapwah neipweip-
wiien Jarimanu Kumwesan saim.” ”
13 %¥Setan ramousari iaminhi ira ma tro Iesu rimwei ia norahaien me naha. Napin ro
sampam, ropwah Iesu mamevan ma ti napin riti ruvehe mwi tukwe.

rn

Iesu rinamavisau ia tona Kalili
14 Kurirs ira lesu rirarig, mevan ia tana Kalili, niskaiien sovei Nonimwin Ikinan rars

ira. Nogkiariien sa ramavisau in ruviris meven ia kwopun me pam ia tans naha. > Nana
in ramahatan narmama ia nakwai nimwafwaki me savai nokur Isrel. Normama me pam
kamhauvehi uts naghin.

Nakur Nasaret hapkisiai mha Iesu
16 Nona lesu ruvehe ia Nasaret, kwopun nsha in rimspwinari ikin. Ia Sapat in
ruvnimwa ia nimwafwaki savai nakur Isrel romwhen ramo ia Sapat me pam, marer
mo travsini irapw Nokukus Ikinan. 17 Nens isrmama riti ruvehi nimwai nakukus nsha
kinarfe kirai pen nagkiariien savai Profet Aesea ira, muvehi muvei pen m lesu. Nana

lesu ruvehi mivi atukw i, matui matoni kwopun kimarai pen nagkiariien i rini iaminhi
irs minua:
18 “Nonimwin savai Iarimonu ramaras ia nirak,

ti nari na ma in ruverfi raka iou mo takamakeikei mini irapw nagkiariien amasan ti

narmama nauts ssvanraha riwan.
In rarhi pehe iou iakuvehe ma takini irapw iaminhi irs ma, ‘Kimiaha ssmame hiamars ia

kalapus takeivinari ia kimiaha,
nana samame nanimemiaha rifwa tako kimiaha histui mhats nari.’
In rarhi pehe iou iakuvehe ma takeivinari ia narmama samame kamomets iraha,
19 nona mini irapw
ma nuk naha Ierimanu truvehimiru narmama me savanhi irs ruvauvehe.”

20 Napin lesu rovsini irapw pam nagkiariien naha, rasisag nakukus, muvei pen mine
isrmama sa ramatui ti nakukus me, nona mokure. Narmama me pam ia nokwai
nimwafwaki naha savai nakur Isrel nanimenraha reven tukwe. 2! Nonas lesu rini pen
ti niraha i ma, “Nagkiariien i ia Nokukus Ikinan kimiaha hiamregi ipwet i ruvsuvehe

muvaukua.”
22 %¥Narmama me pam naha hamani amasan Iesu. Iraha hamarkarinari ia nagkiariien

amasan me somame kamhauku pen ia tarhun. Mats kurirs hani ma, “Rosi a ma tini Josef

naha ua?”
23 ¥Miregi Tesu rini pen ti nirsha i ma, “lakregi kimiaha hiokeikei ma tihani pehe

tukw iou i nagkiariien i kani rerin ma: ‘Tokta. Tikukupwen muvehimiru atukw a ik
pwah kimaha iahani niparhienien ia niram.” Rosi nagkiariien riti mwi kimiaha tihani
pehe tukw iou i in i ma, ‘Nimtatien me naha kimaha iahamregi ikino fwe ia taon nsha
Kapaneam, ramasan ma iko mwi ia kwopun i imwam.””

24X esu rara mini mwi ma, “Iakani niparhienien tukumiaha i profet riti nakur imwani
me ko hapkisiai mha in. 25%¥Mata parhien iakani pehe tukumiaha i fwe kupwan ia napin
savai Profet Elaeja nipran me hapik ssmame narman me savanraha hemhs mhapwah
iroha kamhara ia tons Isrel. Nesan ripkausr mha nuk kahar makws sikis nukumhas asori
ruvehe mahi narmama pam ia tens naha 26 ®mata Kumwesan ripkarhi pen mha Elaeja
ma trasitu ia niraha riti. In rarhi pen in reven apa fwe ia rukwanu naha Jerefat ia tona
Saeton ma trasitu ia pran riti sa iarman savenhi remhs mapwsh in. 27 ®Kurirs irs ia
napin savai Profet Elisa narmama hapik ssmame nemhaien skai ro tekinraha kamhars ia
tona Isrel. Mata Elisa ripko mha irsha riti ruvehe mambher. In ro Neman apa iomsa Siria
ruvehe mamher.”

28 Napin narmama me ia nakwai nimwafwaki haregi nagkiariien me naha, iroha pam
niemaha rapi irsha. 29 Haskemter, mhakwtambhiri Iesu, mhasua in, mhaier ia taon
savanraha, mhauven ia nipasegi tokuar sa hano taon savanraha ikin ma tuhasus irapw i.
30 Mata Iesu raven amasan a ia kurkwanraha, mameven.

Iesu rakoui irapw nenimwin araha ia isrmama riti
31 Qesy reiwaiu mevan ia Kapaneam taon riti ia tans Kalili, nens ia Sapat ramahatsn
narmama. 32 ®Iraha harkari asori nari ia nahatanien savanhi, ti nari na ma nagkiariien

savanhi niskaiien savei Kumwesan ramars ira.
33 X [grmama riti ia nokwai nimwafwaki naha savai nakur Isrel nonimwin araha ramara
ira. larmama naha rakwein apwamwis mini ma, 34 *“Iesu iama Nasaret! Tkuvehe ma tiko

nafe ia kimaha? Ikuvehe mo tikouraha kimaha ua? Iakukuren ik. 1k iama ikinan savai
Kumwesan.”
35 Mata lesu rinise nonimwin araha noha, mini ms, “9pwah nagkiariien, mier ia

isrmama 1.” Teremha ro isrmama nsha rimwei ia kurkwanraha, mier irs, mapwah

nourahaien in.
36 Narmama me nanimenraha rier. Honi pen ti niroha me i ms, “Nafe i nagkiariien?

Ioma i rauvehi nasoriien mine niskaiien sa ruku pen ti Kumwesan, magkiari m nanimwin
arsha me mo tuhaier ia isrmama, nana iraha haier.” 37 Kurira nagkiariien kani ia lesu rier
mevan ia kwopun me pam ia tana naha.

Iesu romasan narmama hapik ssmame kamhemha

38 Jesu rarer, mier ia nimwafwaki naha savai nakur Isrel, mevon muvnimwa ia nimwa
savai Saemon. Kaka pran savei Saemon ramemhs, mamakwiei fifa. Nona irsha hoagkiari

pen m lesu tukwe. 39 lesu reven marer pen ipaka ti pran noha ia kwopun ramapri
ikin, minise nemhaien, nana nemhaien raraka ira. Tokwtakwuni a pron naha riskamter,
minasui raka naveginien sananraha.

40 Nopin meri ruveaive, normama pam kamhouvehi irosha me nepwin semome
nemhoaien me sapamsapo kamhars ia nirsha, hauvehi irsha, mhauvehe ti Iesu. Nona Iesu
ramruta ragin mi ia nirsha kuatia kuatia, mo irsha pam hauvehe mhasanin. 41 ®Naremha
me mwi haier ia narmama hapik, mamhakwein spwomwis ma, “Ik Tini Kumwesan!”

Mata Iesu rinise iroha ma tuhapwah nagkiariien, ti nari na ms irsha haukuran in ma
in Kristo.

Tesu ramavisau fwe ia nakwai nimwafwaki me savai nakur Isrel
42 Nopin rinamran, lesu rier mevan ia kwopun riti s narmama haiwen ikin. Nana
narmama kamhatui in. Napin hatoni, hokeikei ma tuhanise in ms tropwah nspwahien
iraha. 43 ®Mata in rini pen ti nirsha i ma, “Takamoakeikei meven ia taon me nepwin mwi,
mavisau irapw nagkiariien amasan sa ramagkiari ia nitate ss Kumwesan ramarimanu ira.
In i wok Kumwesan rinarhi pehe iou tukwe.” 44®Ro pen Iesu revan mamavisau ia nakwai
nimwafwaki me savai nakur Isrel ia tona Jutia.

5

Iesu rokwein narmama nepwin mo tuhakurirs in
1 %Napin riti, napin lesu ramarer ia nikare nui asori nsha Kenesaret, narmama hapik
housasimwin pen iraha ipaka tukwe ma tuhatarig nagkiariien savei Kumwesan. 2 Nana

Iesu ratoni nitote ouihi keru krousmak ia nikare nui. Normama saveai niviien noamu
me hanapwah irau, mamhaikuas ia net me savenraha. 3 Nitats ouihi mi naha riti savai

Saemon. lesu raputs irs, mares pen Saemon ma trarhir i pwah ruveraha ouihi kwopti.

Nono Iesu rokure ia nakwai nitata ouihi naha, minamahatan narmama.
4 Nopin ragkiari pam, mini pen ti Saemon i ma, “Kimiaha tihasus mhauvan ia kwopun

amwhenimw, merukw irapw net me sakimiaha, mhavi namu me nepwin.”

5X*Miregi Saemon rini ma, “Iarimanu. Kimaha iahamwur meste riran mhapkuvi mha
namu riti. Mata ti nari na ma ikani pwah iakeven mwi mherukw irapw net me sakimaha.”

6 Nopin irsha hauven mho iaminha irs, namu me hauvan pik ia net me sovenraha.
Ti nari no ma namu me hapik anan net me savenraha hoanamokw amsamweris. 7 Iraha
hakwein narmama samame kamhavi pari namu me irsha minraha fwe ia nitats ouihi spa
ma tuhauvehe mhasitu. Iraha hauvehe, harki pen namu me ia nitats ouihi mi savenraha
rukuar. Ipaka nitats ouihi mi krousmwhenimw.

8 Nopin Saemon Pita ratoni, rinimwi nukurhun mi ia namri Iesu, mini ma, “Isrimanu.
Evan isipwin tukw iou. Iou iama arohai.” ° Pita rogkiari iaminhi irs ti nari na me in mine
narmama me ia nakwai nitats ouihi savenhi hata namu me naha havi, mhatoni hapik
anan. Nenimenraha rier. 10 ¥Nana Jemes mine Jon, tini Sepeti mi so kamharavi pari
namu irahar Saemon, nomrinrau mwi rier.

Mata lesu rini pen ti Saemon i ma, “Tikapwah nehekirien. 1k isrmama savai niviien
namu, mata takwtakwuni nsha mameven tikuvi nermama.” 11 ®Nana irsha havi parei
nitata ouihi mi naha, mhapwsh pam narimnari me savenraha, mhakurirs Iesu.

Tesu ro iarmama riti nemhaien skai ro tekin ruvehe masanin
12 Nopin riti lesu revan ia taon riti. Isrmama riti ruvehe nemhaien skai ramo tekin

mamouraha nipwran me pam. Napin ratoni lesu, rimwei minimwi irapw nenimen ia
tiprana, mamase in mo, “Iarimanu. Ma rerim ragien, ko iko iou ikemher?”
13 Nonoa lesu rose pen ragin, mirapi in, mini ms, “Rerik ragien. Tiko mambher.”

Tokwtokwuni a namhien raraka ia isrmama naha.
14 &XNana lesu rinise in, mini ma, “Tikopwah niniien nafe iakino mik ti isrmama riti,

moata tikevon atukwatukw ti pris pwoh in ratoni nipwram me ramher. Tikuvei pen nafe m

Kumwesan sa Moses rimani. Noarmama me tuhatoni haukuran ma nemhaien i ruvaiwan
ia nipwram.”

15 Mata nagkiariien so ramoavisau lesu rier meven mwi ia kwopun me. Nona narmama
hapik anan hauvehe ia kwopun kuatia mo tuhatarig in, mhauvehe mwi ma truvehi raka
nemhaien me savenraha, mo irsha hauvehe mhasanin. 16 ®Mata ia napin me Iesu ramier
mamevan ia kwopun me narmama haiwan ikin mamafwaki.

lesu ro iarmama riti nisun mi krouemha ruvehe mosanin
17 Napin riti lesu ramahaton narmama me. Farisi me mine nahatan me savai Loa

kamhokure mambhatarig in. Iraha hamaier ia Jerusalem mine rukwanu me ia tans Kalili
mine tona Jutia mhouvehe. Niskaiien savei Kumwesan ramars ia Iesu, nona in ramo
narmama samame nemhaien ramars ia nirsha hauvehe mhasanin. 18 Ia napin nsha
narmama nepwin hauvehi isrmama riti ramapri ia nimshan savanhi nisun mi krouemha.
Hokeikei ma tuhauvehi, mhauvnimwa, mhamri pen in ia nomri lesu, 1° mats hapkata
mha suatuk riti ti nari na me narmama hapik anan. Ro pen irsha haputas ia tokure nimws,
mho ruei nimws riti, mhauvehi irapw iarmama nsha irau nimshan ss in ramapri irs,

kroueiwaiu rouamak ia nomri Iesu ia kurkwanraha.
20 ¥Napin lesu rata nahatataien savenraha, in rini ma, “larman. Iakinenouenou raka

noien aroha me saim.”
21 ®XNapin nahatan me savai Loa mine Farisi me haregi nagkiariien nsha, hanamares

iroha me i ma, “Sin i iarmama i rani araha Kumwesan iaminhi? Kumwesan apa rukuran

nenouenouien noien araha me. Sin mwi rukuran noien?”
22 Mata lesu ruvaukuran raka natarigien savenraha, mini pen ti nirsha i ma, “Rafo

rerimiaha ramrhi iaminhi? 23 Nogkiariien mi sa paku naha rimaru tukw iou ti niniien ti
iormama i nisun mi krouemha: nagkiariien i ma, ‘lakinenouenou raka noien araha me
saim, ua nagkiariien i ma, ‘drer mavan’? 24 ¥Mata iakokeikei ma kimiaha tihaukuran ma
iou, Temati larmama, iakauvehi nasoriien ia tiprans i. Iakukuran nenouenouien noien
araha me.” Nana lesu rini pen ti isrmama sa nisun mi krouemha mo, “lakani pehe tukw

ik 1 ma arer, muvehi nimahan saim, mavan mamevan fwe imwam.” 25 Tokwtokwuni a
isrmama noaha rarer ia namrinraha, muvehi nimsahan savanhi, mamevan fwe imwani,
mamagnagini Kumwesan. 26 Normama me pam hatoni, hohekir. Nenimenraha rier.

Hauvehi uts naghi Kumwesan, mamhani ma, “Kwa kitaha i senatoni narimnari me
nepwin ipwet rusapa.”

Tesu rokwein Livae ma trukurirs in
27Kurira ira lesu rier matoni isarmama riti se kamaraku pen takis min. Naghin na Livae.

Ramoakure ia nimwa kamaraku pen takis ikin. Iesu rini pen tukwe in ma, “Kurirs iou.”
28 Nono in ropwah narimnari me pam savenhi, miskamter, mukurirs in.

29 Kurira ira Livae ro naveginien asori ia nakwai nimwa savenhi sanai lesu. Narmama
kamoraku pen takis minraha mine narmama nepwin mwi hapik kamhani pari nari irsha
minrau. 3° *Nana Farisi me mine nepwin mwi ia niroha nahatan me savai Loa rerinraha
ripkagien mha. Hani pen ti narmama me savai lesu i ma, “Rafo kimiaha hiamani nari
kimiaha narmama kamaraku pen takis minraha mine narmama srsha me nepwin mwi?”

31 Miregi lesu rini pen ti nirsha i ma, “Narmama hasanin tuhatui tokta ti nafe? Mata
narmama kamhemhs kamhatui tokta. 32 Iou iapkuvehe mha ma takekwein narmama
atukwatukw me, moats iakuvehe mo takokwein narmama arsha me, mo iroha tuhararig
ia noien araha me savenraha.”

Noien vi ko ripkuvehe mha mo kuatia irau noien ivis

33Nona iraha hani pen tilesuims, “Napin ripik narmama me savaiJon Paptaes hapwoh
naniien nari ti nafwakiien. Normama me savai Farisi me iroha mwi kamho iaminhi. Mata
rafo saim me narmama me kamhavegin mamhanimwi?”

34 XMiregi lesu rini pen ti nirsha i ma, “Narmama ia naveginien kamo ti nara viien
savai iorman mine pran tuhamakeikei mhani nari, mamhagien, ti nari na ms isrman
so ripkars vi a irau pran savenhi ramars irsha minraha. Ripkatukwatukw mhs ma
tihokeikei minraha ma tuhapwsh naniien nari ia napin nsha. 35 Mata tripkuvehe ia
napin sa tukuvehi raka isrman sa ripkara vi a irau pran savenhi tripkars mhe mwi irsha
minraha. Ia nopin naha irsha tuhapwoah naniien nari.”

36 [esu rini mwi nusipekinien riti ti nirsha i ms, “loarmama riti riwen ko reitehi raka
nipari tinari vi mitiri tukuahag ia ruei tinari ivis. Trini minua ro iaminhi irs, trouraha
tinari vi savenhi, nana nipari tinari vi ko ripkripin amasan mhs ia tinari ivis savenhi.
37 Tarmama riti riwan ko ratagi pen waen vi ia tiki waen tui me sa kino ia teki noni. Trini
minua ro iaminhi irs, waen vi trase tiki waen tui me hasisi mhaparuas. Nana tiki waen tui
me mine waen vi irau pari trouaraha. 38 Mate waen vi tukatagi pen ia tiki waen vi me.
39 Nenos iermama riti mwi riwan napin rinanimwi raka waen tui rokeikei ma tranimwi
waen vi, ti nari na ma in rini ma, ‘Ss tui ramasan pik.’”

6

Iesu in Iarimanu savai Sapat

1 XNopin riti ia Sapat lesu raven mamopi simwin ia nimei wit me nepwin, nana
narmama me savonhi kamhesi raka tipwe wit me, mamhaveri raka tekinraha ia
raginraha, mamhani kwanunin me. 2 ¥Mata Farisi me nepwin hani ma, “Rafo kimiaha
hiamo noien riti ripkatukwatukw mha ia Loa sakitaha ma tuko ia Sapat?”

3%Miregi lesu rini pen ti niraha i ma, “Rosi kimiaha hiapkavsini raka mha ia Nakukua
Ikinan nafe Kig Tevit rino fwe kupwan us? Nopin nukumha ramahi in mine narmama
me sovanhi, 4 ®ruvnimwa ia nimwa savai Kumwesan, muvehi bred ikinan sa ramamak ia
nifata. Ripkatukwatukw mha ia Loa sakitaha ma in trani bred naha, pris me apa haukuran
naniien. Mata Kig Tevit roni, muvei pen mwi m narmama me savenhi hani” 5 Neno Iesu
rini pen ti nirsha i ma, “Iou, lomati lormama, iakamarimanu ia Sapat.”

[ermama riti ragin rarfe
6 Ja Sapat riti mwi Iesu ruvnimwa ia nimwoafwaki savai nokur Isrel, mamahaton
nermama. Iarmama riti ia nakwai nimwafwaki naha ragin rarfe. 7 ®Nahaton me savai

Loa mine Farisi me kamhats amasan Iesu ma tuhatoni ma trafo ira mine. Trini minua
romasan isrmama naha ia Sapat, tuhani arsha in tukwe. 8 ®Mata Iesu ruvaukuran raka

natarigien savenraha, mini pen ti isarmama sa ragin rarfe mo, “Uvehe, marer ia kurkwai

narmama.” Isrmama naha ruvehe, marer ia kurkwanraha.
9 Nona lesu rini pen ti niraha i ma, “Iakus takeres kimiaha nari riti. Ratukwatukw ia

Loa sokitaha mo ia Sapat tuko noien amasan ua tuko noien araha? Ratukwatukw mwi
ma tukuvehimiru isrmama us tukousi apune in?”

10 Napin lesu rati arari mata pam raka irsha, mini pen ti isrmama sa rogin rorfe ma,
“Tiko mivi atukw ragim.” Nana in rivi atukw ragin. Ragin ruvehe mamasan mwi. 11 Mata
narmama me naha niemaha ropi pik iroha. Honamagkiari minraha me, mamhores ma
tuhafo ia Iesu.

Aposol me savai lesu Kristo

12 Ja napin naha lesu rier muts ia tokuar riti me trafwaki. In rafwaki m Kumwesan
napin pekin ia napin. 13 ¥Napin rinamran, rokwein narmama me savanhi, nana marpwi
ragin ia nepwin iroha pam twelef, misegi pen naghinraha ma aposol me. 14 Naghinraha
me i: Saemon (iama sa Iesu risegi pen naghin sa vi ma Pita), mine Antru piavi Saemon,
mine Jemes mine Jon, mine Filip, mine Patolomiu, 1> mine Matiu, mine Tomas, mine
Jemes tini Alfeas, mine Saemon (iama sa kupwan rakurirs ia ssmeme hamamwur ma
tuhakoui irapw nakur Rom), 16 mine Jutas tini Jemes, mine Jutas Iskariot (iama sa ruvei
pen Iesu ia ragi narmama samame hamamwaki in).

Iesu ramahaton narmama, mamomasan seamame kamhemha
17 Nona Iesu mine narmama me naha savenhi heiwaiu pehe ia tokusr, mamharer

ia kwopun rateni ikin iroha narmama hapik mwi savenhi mine narmama hapik mwi
samame hamauku pen ia tens Jutia mine Jerusalem mine ia nikare tasi ipaka ti taon mi
naha Taea mine Saeton. 18 Iraha naha hauvehe ma tuhatarig Iesu, mhauvehe mwi ma in

tro iroha ssmame nemhaien rars ia nirsha hauvehe mhasanin. Nona ssmame nanimwin
aroha me kamhouraha iraha, Iesu romasan irsha. 1 Nermama me pam hamousari ma

tuharapi in ti nari na ma nagsen raku pen irs, mamo iroha pam hauvehe mhasanin.

Tesu rokwein amasan ia narmama nepwin, mokwein aroha mwi ia nepwin
20 Nona lesu rati pen mamats narmama me savanhi, mini ma,
“Kimiaha samame nauts sokimiaha riwen rerimiaha tragien,

ti nari no moa nitata se Kumwesan ramarimanu irs sakimiaha.
21 %Kimiaha somame nukumha ramahi kimiaha ipwet mine rerimiaha tragien,

ti nari no mo tipwimiaha trasisi.
Kimiaha ssmame hiamasak ipwet mine rerimiaha tragien,

ti nari ne mo kimiaha tiharis.
22 ¥Rerimiaha tragien napin narmama tuhamamwoki kimiaha,

ua tuhapkaseni mha kimiaha ma kimiaha tihauvehe mho kuatia kimiaha minraha,
ud tuhani arsha kimiaha, mhani naghimiaha mos kimiaha naremha me,
ti nari no ma kimiaha narmama me saiou, Iou lomati lormama.
23]a napin noha kimiaha tihagien, mho tanis. Narakuien sokimiaha rasori fwe ia neiai.
Kaha kupwan me savenraha hano iaminha irs ia profet me.
24 ¥Moata kimiaha somame nauts sokimiaha rasori trarsha anan tukumiaha,
ti nari na moa kimiaha hisuvauvehi raka nimiruien sakimiaha sa rimaru.
25 Kimiaha somame tipwimiaha ramasisi ipwet mine trarsha anan tukumiaha,
ti nari na ma nukumhs trahi kimiaha.
Kimiaha somame hiamaris ipwet mine traraha anan tukumiaha,

ti nari ne mo kimiaha tiharegi rorsha mhasak.
26 Trarsha anan tukumiaha napin narmama me pam kamhani amasan kimiaha.
Kaha kupwan me savanraha hano iaminha irs ia profet eikus me.”

lesu rini ma narmama savanhi tuhamakeikei mhokeikei narmaps me
27 “Mata iou iakani pehe tukumiaha i samame hiamatorig ia nirak ms kimiaha

tihamoakeikei mhokeikei narmama somome hamomwaki kimiaha, nena mho noien
amasan m narmama samame kamho noien araha m kimiaha. 28 Kimiaha tihamakeikei
mhakwein amasan ia narmama samame kamhokwein araha ia kimiaha, nana mhafwaki
ti narmama samame kamhometas kimiaha. 2° Trini minus isrmama riti ropwi nikare

nikapwim, tikuvei pen mwi nikaren min. Trini minus iermama riti ruvehi raka seim kot,
ramasan ma ikuvei pen mwi karkahu saim min. 30 Trini minus isrmama riti rares ik nari
riti, ikuvei pen min. Trini minua isrmama riti ripeki raka narimnari me saim, tikopwah
naresien in ma tripeki pehe mwi. 31 ®Nafe noien kimiaha hiokeikei ma narmama tuho
ia kimiaha, kimiaha mwi tiho ia niraha.

32 Trini minua kimiaha hiokeikei a narmama me samame hokeikei kimiaha, Kumwesan
tragnagini kimiaha ti nafe? Nokur arsha me iroha mwi hokeikei narmama me samame

hokeikei irsha! 33 Trini minus kimiaha hio noien amasan mine narmama samame ho
noien amasan m kimiaha, Kumwesan tragnagini kimiaha ti nafe? Nokur sraha me irsha

mwi kamho iaminha ira. 34 Trini minus kimiaha hisuvei pen mane m isrmama riti sa
histigite ira ma trarpwin pehe mwi m kimiaha, Kumwesan tragnagini kimiaha ti nafe?
Nokur aroha me iroha mwi kamhauvei pen mane me minraha me mo tukerpwin pen
tai mane atukwatukw minraha me. 35 *Mata kimiaha tihamoakeikei mhokeikei noarmama
samame hamamwaki kimiaha, mho noien amasan minraha, mhauvei pen mane minraha,
mhapwah natorigien mos tihauvehi nari riti romwhen ia tain. Kimiaha tiho iaminhi irs
nana narakuien sakimiaha trasori. Tukini ms Kumwesan sa rasori anan nipwnatin me
na kimiaha ti nari ne ms in ramo noien amasan m narmama samame hapkini mhs tanak
tukwe mine narmama araha me. 3¢ Kimiaha tihamakeikei mhapi narmama romwhen ia
Tata sokimiaha ramapi iraha.”

Nakiriien narmama ti noien arsha me savanraha

37 &“Kimiaha tihopweh nokiriien noarmama ti noien arsha me sovenraha, nons
Kumwesan tropwsh noakiriien kimiaha ti noien orsha me sokimiaha. Tihapwah
naripwinien noien arsha me savai narmama, nona Kumwesan tropwah naripwinien
noien aroha me sokimiaha. Tihenouenou noien arsha me sovei narmama, nans

Kumwesan trenouenou noien araha me sakimiaha. 38 ®Kimiaha tihamakeikei mhariari
pen narimnari me m narmama, nana Kumwesan trariari pehe narimnari me m kimiaha.

In truvei pehe rasori pik ia rogimiaha romwhen ia isrmama rarigin pen ia tonaripw,
mikiukiu irs meste ruvehe mukusr masas. Trini minus kimiaha hisriari pen asori,
Kumwesan trariari pehe rasori m kimiaha. Mate ma kimiaha hisriari pen ouihi, in
trariari pehe m kimiaha rouihi.”

Noien atukwatukw

39 %X[esu rini mwi nusipekinien riti ti niroha i ma, “Rafo, ko iarmama riti ss nanimen
rifwa ramiri pen isrmama riti mwi nonimen rifws ia suatuk sa trouesi? Tuko ro iaminhi
ira irau pari krouiva irapw ia ruei tana. 40 ®larmama so kamahatan in ripkasori mha ia
iahatan savenhi. Mats ma kamahaten in keste rukuran pam nari, in tromwhen ia iahaten
savanhi.

41Rafo ikamats nimwakmweaki nei sa ramamak ia namri piam, mata ipkats mha nipari
nei asori so ramamak ia noanimem? 42 Trini minus nipari nei asori ramamak ia nanimem,
rofo iakamini pen ti piam ma, ‘Piak, aseni iou pwah iakiskari raka nimwakmwaki nei
so ramamak ia nanimem’? Ik isrmama so ikamo kaustkesua tikamokeikei mukupwen

muvehi raka nipari nei asori sa ramamak ia nanimem, kurira irs ikats amasan nari ma
tikiskari raka nimwakmwaki nei sa ramamak ia namri piam.
43 Nei amasan riti riwan rukus kwankwai nei arsha. Remwhen a mwi nei arsha rapwah

nukusien kwankwai nei amasan. 44 Narmama hata sas ia nei me ia kwankwanraha.
Kipkesi raka mha kwankwai niemis ia rohi, us kwankwai krep ia nskwus oraha.

45 Ramwhen a mwi isarmama amasan rani irapw nagkiariien amasan ti nari na mo rerin
rukuar ia natarigien amasan. lormama araha rani irapw nagkiariien araha ti nari no ma
rerin rukuar ia natarigien arsha. Iakani iaminhi irs ti nari ns me isrmama ramoagkiari,
ramini irapw a nafe natarigien rerin rukuor ira.”

Iarmama karu sa krauvrhakin nimwa
46 X“Rofo kimiaha hiamakwein iou ma ‘Tarimanu, Iarimanu,” mata hispwah noien nafe

iakini pehe tukumiaha i? 47 lermama sa ruvehe tukw iou, miregi nagkiariien me saiou,
mamo nafe iakimani, pwah iakini irapw noien savenhi tukumiaha. 48 In romwhen ia

isrmama sa rauvrhakin nimwa savenhi. In reri rus romwhenimw, mamri nari ss nimwa
trarer pen irs ia keruaterei. Nopin nesan asori rausr, iapiwan raiu muvehe meri nimwa

naha matas ko ripkikiukiu mhas irs, ti nari ne ms isrmama nasha rimsuvrhakin amasan
nimws naha. 4% Mats isrmama so riregi nagkiariien saiou, mopwah noien narimnari
me iakimani, remwhen isrmama sa ruvrhakin nimws savanhi ia takure tiprans, mata
ripkamri pen mha nari so ramokwtamhiri sknekin nisui nimwa. Napin iapiwen raiu
muvehe meri nimwa naha, tokwtakwuni a nimwas nsha rimwei. Nona napin rimwei ira,
ruvehe maraha pam.”

7

Iaruagen riti savai nakur Rom rahatats parhien ia lesu

1 Nopin lesu rini pam nagkiariien me naha ti narmama, revon mapirapw ia taon naha
Kapaneam. 2laruagen riti savei nakur Rom naha ikin in rasori ia naruagen me iraha pam
hantret. Savenhi fwe isrmama sa ramo tukwini nari min. In rokeikei pik isrmama naha,
mata ramemha na tremha. 3 Napin iaruagen nsha riregi kani ma Iesu ruveuvehe, rarhi
pen nama asori me nepwin savai nakur Isrel hauven ma tuhares in ma ko ruvehe mo
iormama so ramo tukwini nari min rasanin. 4 Nopin iraha hauvehe ti Iesu, kamhase in,
mamhani ma, “Ramasan ma tikasitu ia iama naha 5 ti nari na ma in rokeikei pik kitaha
nakur Isrel. Toma naha in naha rimauvei pehe mane masitu ia kimaha iahauvrhakin
nimwafwaki sakimaha ia kwopun i.” ¢ Nana Iesu rukurirs irsha.

Napin ruvehe ipaka ti nimwa naha, iaruagen naha sa in rasori ia naruagen me irsha
pam hantret rorhi pen in me nepwin houvan, mhani pen ti lesu i ms, “Isrimanu.
Tikepwah namwurien iaminhi. Ripko mha iou iams amasan riti. lapkemwhen mha ma
tikuvehe, muvnimwa ia nimws saiou. 7 Ro iaminhi irs iou iakregi mo ko iou iapkuvehe
mha tukw ik. Mata tikini a nokwam pwah saiou iotukwininari ruvehe masanin. 8 lou mwi
iormama riti iakamaras tegin nama asori me. Naruagen me nepwin mwi kamharas tegin
iou. Nopin iakini pen ti riti ma ‘Even,’” in trevon. Nopin iakini pen ti riti mwi ms ‘Uvehe,’
in truvehe. Nopin iakini pen ti isrmama ss ramo tukwini nari miou ma ‘O nari,” in tro.”

9 Nopin lesu riregi nagkiariien nsha, rarkarinari ia isma nsha, muvsini matoni
narmama samame kamhakurirs in, mini ma, “lakani niparhienien tukumiaha i mas iou
iapkata raka mha iama Isrel riti nahatataien savanhi riskai romwhen ia nahatatsien savai
ioma Rom i.” 10 Nana napin narmama me nasha iaruagen naha rarhi pen irsha hararig
mhapirapw ia nimwa savenhi, hatoni isrmama sa ramo tukwini nari min rinasanin.

Tesu rasuapwiri iskunouihi riti sa ruvamha
11 Kurira irs napin ouihi a rukurau Iesu reven fwe ia taon riti naghin na Naen.
Narmama savanhi me mine narmama nepwin mwi hapik hakurirs in. 12 Napin Iesu ru-
vehe ipaka ti kwarus asori savai taon naha, ratoni narmama kamhaier irs, mamhsuvehi
iokunouihi riti sa remha, mamhauvan ma tuhanimwi. Mama savai iskunouihi naha tini

riti mwi riwan. Savanhi isrman ruvamha raka, mapwah in. Narmama hapik ia taon nsha
kamhakurira pran naha. 13 ®Napin Iarimanu sakitaha rata pran naha, rerin rarkwapir
tukwe. Nona in rini ma, “Pran i, tikspwah nasakien.”

14XXNana Iesu revon ipaka, mirapi nikoukau savai iskunouihi nsha. Nermama samame
kamhoauvehi harer. Nonas Iesu rini ma, “Iekunouihi i! Iakini pehe tukw ik i ma tiko
morer!” 15 %Nana iskunouihi nsha sa remha riskamter, makure, minamagkiari. Nana
lesu ruvehi in, muvei pen m mama savanhi.

16 %Narmama me pam hatoni hahekir, mhagnagini Kumwesan, mhani ma, “Profet
asori riti ruvaier pehe tukutaha.” Nana irsha hani mwi mas, “Kumwesan ruveuvehe raka
ma truvehimiru narmama me savenhi.” 17 Nana nagkiariien s ramavisau nari naha Iesu
rino ruviris mevan ia kwopun me pam ia tans Jutia mine kwopun me nepwin mwi ipaka
ti tona naha.

Jon Paptaes rarhi pen narmama nepwin hauven mhatoni lesu

18 Narmama me savai Jon Paptaes havisau pen narimnari me pam i min. Nopin
Jon riregi, 1° rakwein savanhi iarmama karu krouvehe tukwe. Nonas in rarhi pen irau
kroueven ti Iarimanu sokitaha ma trouares in mo, “Ik i in i profet kupwan me kamhani
ik ma tikuvehe ua rekam? Ma ripko mha ik i rosi kimaha tahatui sapa iti ua?”

20 Nopin ioma mi naha krouvehe ti Iesu, krouni ms, “Jon Paptaes rarhi pehe kimrau
iarouvehe ma trouares ik mo, ‘Ik i in i profet kupwan me kamhoni ik ma tikuvehe us
rekam? Ma ripko mha ik i rosi kimaha tahatui sapa iti usa?’”

211a napin naha Iesu ramakoui irapw nemhaien me sapamsapa mine nanimwin araha
me ia narmama hapik, mamo irsha hauvehe mhasanin. Normama hopik nenimenraha
rifwa in ro irsha hatui mhata nari. 22 ®Nans in rini pen ti ioma mi nsha Jon rarhi
pen irau mo, “Kimirau tirouevan rouni pen ti Jon i nafe irouregi roustoni. Nermama

me nomrinraha rifwa hatui mhats nari, ssmame nisunraha roarfe havi atukw i mhavan.
Narmama nemhoaien skai ro tekinraha hauvehe mhomher, somame nokwareginraha

ruvisimw rokwag horegi nari. Nermama me nepwin samome kupwen hauvamhs,

tokwtakwuni noha hauvomiru mwi. Nona narmama nauts savenraha riwon kamoavisau
nagkiariien amasan minraha. 23 ®¥larmama sa ramats iou trini minus in ripkimwei mha

ia nahatataien savanhi ti nari riti iakamo rerin tragien.”

24 Nopin iama mi naha Jon rarhi pen irau krourarig rouevan, Iesu rinamagkiari ia
Jon, minamini pen ti narmama me i ma, “Fwe kupwan kimiaha hisier ia taon me mine
rukwanu me mhauvan ia kwopun akwesakwes ikin mo tihoto nafe? Isrmama riti so
romwhen ia kwankwai nig ripkerer atukwatukw mha napin motagi rauini? Rekom.
25 Kimiaha hisier mhauven mo tihats nafe? Isrmama riti sa rauvei pen tinari amasan
me? Rekom. Normama samome kamhauvei pen tinari amasan me, mamhara ia narsien
sa rimaru, iroha fwe ia nimwa me savai kig me. 26 ®Kimiaha hisier mhauvan ma tihats
nafe? Profet riti? Oush, niporhienien. Kimiaha hisier mhauven mas tihats profet riti.
Mata iakani pehe tukumiaha i ioama i in rasori mapi raka profet. 27 In isrmama sa Nokukua
Ikinan ramoagkiari irs napin rini mo,

‘ta ro, takarhi pen isrmama sa tragkiari tukwini saiou,

in trukupwan ia niram meven, maparhi saim suatuk.’
28 Jakani niparhienien tukumiaha i ma narmama me sa nipran me harahi iraha ia tiprana
i riti riwen rasori mopi raka Jon. Mate nermama me pam ia nitats so Kumwesan
ramarimanu irs so in reiwaiu anan ia niraha in rasori mapi raka Jon.”

29 ¥Nopin nermama apnapen me mine narmama somome kamaroku pen takis
minraha haregi nagkiariien i, hani me Kumwesan in ratukwatukw. Irsha hani iaminhi irs
ti nari na ma Jon rino raka paptaes ia nirsha. 30 ¥*Mata Farisi me mine nahaton me savai

Loa hanapwah naseniien ma Jon tro paptaes ia nirsha. Ro iaminhi irs iroha hanapwah
suatuk so Kumwesan rimani mo iraha tuhesi pen.
311esu rars mini mwi mo, “Takini nafe nagkiariien mahatan pen noien savei narmama

ipwet mine? Noien savenraha rofo? 32 Irsha hamwhen ia nakwarhakwarha kamhskure
ia kwopun kamapir ikin, mamhakwein pen ia iroha me nepwin mo,
‘Kimaha iahani nipu savai nagienien tukumiaha,

mata kimiaha hispko mho tanis.
lahani nipu savai nemhaien,

mata kimiaha hispkasak mha.’
33 Jakani iaminhi irs ti nari na ma Jon Paptaes rimauvehe, mipkani mha nari, mapwah
nenimwiien waen, nana kimiaha hiameni ma, ‘loremha rars ira. 34 ®lou, lomati

lormama, 1ak1mauvehe mamani nari, mamanimwi romwhen a ia kimiaha, nana kimiaha
hiamani ma, ‘Hata ro isma naha, in ramani pik nari, mamanimwi mamakonal mamavan

pori iroha narmama samome kamaraku pen takis minraha mine narmama sraha me
nepwin mwil’ 35 Mats narmama samame kamhesi pen nukursnien savei Kumwesan
kamho noien amasan me. Noien amasan me nasha kamhahatan pen ms nukuranien nsha
ro niparhienien.”

Pron araha riti

36 %¥Napin riti Farisi riti rares Iesu ma truvehe mani nari irau min. Ro pen Iesu reven
muvnimwa ia nimwa savai Farisi naha, makure ma trani nari. 37 ¥Ia taon naha pran riti
sa ramo noien arsha. Nopin riregi ma Iesu ramani nari fwe nokwai nimws savai Farisi
naha, ruvehi senta mevan fwe ikin. Senta nsha ramamak ia nokwai potel riti kino ia
karuaterei naghin na alapasta. 38 Pran naha reven marer ia tokutai Iesu ipaka ti nisun
mi, mamasak. Nise nanimen ratag pen ia nisui lesu mi krouspwtig. Nona reiwaiu muvei
pen nimwai nukwanen, mirai raka i, makei m nisun mi, mahakwi nisun mi ia senta.

39 Napin Farisi nsha sa rokwein Iesu mo trani pari nari irau min rats pran naha, rerin
ramrhi mo, “Kamo iamo naha in profet parhien, ko rukuran me nafe naha pran ramrapi
in. Kwa pran sa ramo noien arsha.”

40 Nona Iesu rini pen tukwe in ma, “Saemon, iou iakus takini nari riti tukw ik i.”

Miregi Saemon rini ma, “Ni pehe ro iahaton.”

41 Miregi Iesu rini ma, “loma asori riti ruvei pen mane m isrmama karu ma ti napin
riti krouarpwin pen min. Kaon savai riti silin kino ia silva irsha pam faef hantret.
Nana kaon savai riti silin kino ia silva irsha pam fifti. 42 lermama mi naha riskai ti
nirau ti narpwin penien min. Ro pen iama asori rarai raka kaon savenrau mini ms irau
trouspwah narpwinien. Tuko ro iaminha ira sin nsha ia isrmama mi naha trokeikei pik
iomo asori naha?”

43 Miregi Saemon rini ma, “Rosi sa naha sa kaon savenhi rasori nans iams asori rarai
raka.”

Miregi lesu rini pen tukwe in mo, “Nakiriien saim ratukwatukw.”

44%Nana in ruvsini, mati pen mata pran noha, mini pen ti Saemon i ma, “Ikats pron i?
Nopin iakimauvnimwa pehe ia nimwa saim, ipkaikuas mho ia nisuk mi ia nui, mata pron
i raikuas ia nisuk mi ia nise nanimen, mirai raka ia nimwai nukwanen. 4> Ik ipkakei mha
miou, mata napin iakuvnimwa pehe, pran i rinamakei m nisuk mi, mapwah napwisien.
46 X1k ipkahakwi mha nukwanek ia oel, mata pran i rahakwi nisuk mi ia senta. 47 Ro
iaminhi irs iakani pehe tukw ik i ma noien arsha me ripik pron i rino iou iakinenouenou
raka. Ro pen in rokeikei pik iou. Mats iarmama sa ripko pik mha noien arsha trini minus
iakenouenou noien arsha me naha savanhi isrmama naha ko in ripkokeikei pik mha iou

tukwe.”
48 XNana lesu rini pen ti pran i ma, “lakinenouenou raka noien arsha me saim.”

49 Nana narmama me naha samame kamhani pari nari irsha min, kanamhani pen ti
niroha me i mo, “Sin i iarmama i rukuran nenouenouien noien araha me iaminhi?”

50 ¥Mota lesu rini pen ti pron i mo, “Nahatatoien saim ruveuvehimiru ik. Even.
Namarinuien trara tukw ik.”

3

Nipran somame kamhasitu ia Iesu

1 &Kyrirs ira napin ouihi a rukurau, Iesu rameven ia taon me mine rukwanu me,
mamini irapw nagkiariien amasan ss ramovisau nitats s Kumweson ramarimanu iro.
Narmama savanhi twelef 2 ¥mine nipran me nepwin mwi kamhakurirs in. Fwe kupwan
lesu rinomasan nipran me naha, makoui irapw nenimwin araha me ia nepwin, muvehi
raka nemhoien me ia nepwin. Noghinraha me i: Meri so kamakwein mwi naghin na
ma Maktala, pran naha Iesu rinakoui irapw naremha sefen irs; 3 nana Joana, pran savai
Jusa, iama asori riti sa ramowok ipaka ti Herot; nanas Susana, mine nipran me hapik mwi
samame kamhouvehi namri narimnari me ia mane me savenraha, mamhauvei pen m
lesu mine narmama me savanhi mo trasitu ia niraha.

Iormama s ruini nuni nari me ia namhien savanhi

4Normama hapik anan haier ia taon me pam ia kwopun nsha, mhauvehe ti lesu. Napin
hanousasimwin raka irsha me, in rini nusipekinien riti ti nirsha i minus, 5 “lormama
riti reven ma truini nuni nari me ia namhien savenhi. Napin rauini pen nuni nari me,
nuni nari me nepwin hasas pen ia suatuk, nans narmama haven ia nirsha, menu me ia
nimagouagou hauvehe mhani pam. ¢ Nens nuni nari me nepwin hasas pen ia takure
kapwier tiprana rouihi ikin, Hauvera mata ti nari na ma nui riwan haukei pam. 7 Naona
nuni nari me nepwin hasas pen ia tiprona nakwus araha rauviris ikin. Nana nakwus
araha me hauviris mhauvehe mhousaman pam irsha. 8 Nens nuni nari me nepwin hasas
pen ia tiprans amasan, mhauts, mhaukus kwonkwan hantret.”

Napin lesu rini pam nagkiariien me naha, rokwein spwamwis, mini ms, “larmama sa
nakwaregin rara ti niregiien nari tramokeikei matorig amasan.”

lesu rini irapw nipwrai nusipekinien naha
9 Nopin narmama me savai lesu hares pen in ma nafe nipwrai nusipekinien naha,

10 in rini ma, “Kimiaha narmama me saiou kinasevar ia suatuk tukumiaha hisukuran
narimnari me i ia nitats so Kumwesan ramarimanu irs hanamarkwafs fwe kupwan. Mata

narmopa me kamharegi iakamagkiari ia narimnari me noaha iakausipekin a ira. Iakamo
iaminhi ira ma
‘iroha tuhata, mata tuhapwah natsien mhaukuran.

Iraha tuharegi, mata tuhapkregi mha mhaukuran.’

11 %Nano nipwrai nusipekinien i iakimani ro iaminhi irs. Nuni nari in na nagkiariien
sovai Kumweson. 12 Somame hasas pen ia suatuk hamwhen ia narmama samame
haregi nagkiariien savei Kumweson. Napin hauveregi raka Setan ruvehe, muvehi
raka nagkiariien naha ia natarigien savanraha, kamo irsha hani niparhienien irs nana
Kumwesan ruvehimiru irsha. 13 Nana samame hasas pen ia takure kapwier tiprona rouihi
ikin hamwhen ia narmama samame haregi nagkiariien savei Kumwesan, nana mhauvehi,
mhagien tukwe. Mata nagkiariien noha ripkeiwaiu amasan mha ia rerinraha romwhen ia
nuai nei me. Irsha tuhani niparhienien ira napin ouihi a. Nopin narimnari me tuhauvehe

mho namisaien minraha moa tro mata sas ia nahatataien sovenraha, iroha hamwei.
14 Nona somame hasas pen ia tiprons nakwus arsha rauviris ikin homwhen ia narmama

samoame haregi nagkiariien naha, mats napin irsha kamhesi pen suatuk ssvenraha
mamhauven, kamhatoarig pik ti narimnari me savai tiprona i romwhen ia mane mine
nafe m nafe mwi irsha hokeikei ma tuhsuvehi mharegi ramasan irs ia nimiruien
savanraha. Natorigien me naha hauviris ia rerinraha, hauvehe, mhousaman nagkiariien

savai Kumwesan. Nona nagkiariien naha ropwsh nukusien. 15 Mata somame hasas
pen ia tiprons amasan iroha naha hamwhen ia narmama samame haregi nagkiariien

savai Kumwesan, nana mhakwtombhiri ia rerinraha sa ratukwatukw mamasan. Iraha
hakwtombhiri sknekin mamhauven nana mhaukus.”

Tesu ragkiari ia laet s kousaman

16 ¥“Tarmama riti riwan ko rihiai pen napw ia laet mauiui ia nari riti us rukurei pen
kwopun afafa ikin. Mats tramakeikei mukurei uts i ia nari sa kakurei uts laet ire ma
narmama tuhatoni ramshiapw napin hauvnimwa pehe. 17 *Ramwhen a mwi narimnari
me pam somome hamarkwafs tuhamskeikei mhaier irapw. Narimnari me pam ssmame
hamamak afafa tukamakeikei katoni kuvehi irapw ia nukuraanien. 18 ®Ro iaminhi ira
kimiaha tihamokeikei mhatarig amasan ia nafe hiamregi ti nari na mes isrmama sa kuvei
pen nari riti min, ro wok irs, tukuvei pen so rokwaku min. Mats isrmama sa kuvei pen
nari riti min, ro nari auar a irs, tukuvehi raka pam tukwe.”

Mama savai lesu mine piavi Iesu me
19 Ta napin naha piavi lesu me mine mama savanhi hauvehe mas tuhats in, mats ko
hapkeuven mha ipaka tukwe ti nari ne ms narmama me hapik. 20 Ro pen narmama me
hani pen ti Iesu i ma, “Saim mama mine piam me kamharer fwe irua. Iraha hokeikei ma

tuhata ik.”
21 Miregi lesu rini pen ti niraha i ma, “Normama samame kamharegi nagkiariien savai

Kumwesan, nana mamho nafe rani irsha na ssiou mama mine piak me.”

Iesu rinise nimatagi asori
22 Nopin riti Iesu roputs ia nitsta ouihi irosha narmama me savenhi, rini pen ti
niraha i ma, “Pwah sauven mhapi simwin pen fwe ia nikare nui asori.” Ro pen havi
nivan, manamhauvan. 23 Nopin kamhaiu ia nitats ouihi mamhauven, Iesu reven mapri.
Nimatagi asori reiwaiu ia nokwai nui asori naha, nitats ouihi savenraha rinakuar ia nui,

na tuhamwhenimw.
24 Normama me savai lesu hauven, mhasuspwiri in, mhani ma, “Isrimanu. Iarimenu.

Na tsomwhenimw!”

lesu rorer minise nimatagi mine peiau peiau asori me, nens heiwaiu mhaiwen.
Narimnari me hauvehe mhomarinu. 25 Iesu rini pen ti niraha i ma, “Nahatataien paku
sokimiaha?”

Mata irsha hahekir. Nanimenraha rier. Kamhani pen ti nirsha me i ms, “Nofe noha
iormama? Ramagkiari m nimatagi mine nui krauo nakwan!”

Iesu rakoui irapw isremha ia iama Karasa riti

26 Traha haier ia tona Kalili, mhaiu ia nitats ouihi nsha, mhapi simwin ia nui asori,
mhauvan ia tans savai nama Karasa. 27 Nopin lesu ruvarei, isarmama riti ia taon riti fwe
ikin ruvehe tukwe. IToermama naha naremhs me kamhara ira. Nopin ripik ripkarkahu mha
tinari, mipkapri mha mwi ia nokwai nimwa savenhi, mats ramars ia kwopun kanimwi
narmama ikin. 28 Nopin isrmama naha rats lesu, rassk apwamwis, muvehe minimwi
nukurhun mi ia nanimen, magkiari asori mini ma, “lesu, Kumwesan sa rasori anan tini
na ik. Ikuvehe ma tikafo iou ira? Iakase ik tikopwoh noien namissien miou.” 29 Nanimwin
araha naha ramagkiari iaminhi irs, ti nari na ma Iesu ruveni pen raka tukwe in minua
trier ia isrmama naha. (Nopin me ripik nanimwin araha nsha rinskwtambhiri isrmama
noha. Noarmama henorihi ragin mi mine nisun mi ia jen me, mharer tukuahag in, matas
in ravi amwesi jen me, isremha rakoui pen in reven ia kwopun akwesakwes ikin.)

30 Nono lesu rares in mos, “Naghim sin?”

Miregi rini ma, “Iou naghik Nakuar.” In rini iaminhi irs ti nari na ma naremhs me
hapik hamauvnimwa ia reri isrmama nsha. 3! Nens naremhs me naha hase Iesu ma
trapwoah narhi penien iroha hauvan ia nipag se rameiwaiu nukunen riwen.

32 Mata toue pike me hapik kamharku ia kwopun nsha. Neremhs me hase Iesu ma
traseni iroha hauvnimwa ia rerinraha. Ro pen Iesu raseni irsha. 33 Nona naremho me
haier ia isarmama naha, mhauvnimwa ia reri piks me. Pika me haiu, mheiwaiu ia napatu,
mhasas pen ia tamwei nui asori, mhomwhenimw.

34 Nopin narmama samame kambhatui ti pike me hatoni, hap, mhani irapw ia taon
savanraha mine rukwanu me. 35 Nana narmama me haier mhauven ma tuhaspau i ma
rofo. Napin hauvehe ti Iesu hati pen mhatoni isrmama naha nearemhs me hamaier
irs, rarkahu, mamakure irapw ia nisui lesu, natarigien savonhi rinamak amasan. Irsha
hatoni hahekir. 3¢ Nona samame hanatoni nari naha, hani irapw ti narmama me i ma
isrmama naha rinafo muvehe masanin. 37 Nona nakur Karasa ssmame kamhars ipaka ti
kwopun naha hares Iesu ma tropwah iroha mamevan ti nari ns ma hahekir pik anan. Ro
iaminhi ira in raputs ia nitats ouihi ma trirarig.

38 [armama sa naremha me hamaier irs rase in ma traseni in pwah reven irau min.
Mata Iesu rorhi pen i rameven, mini mo, 39 “Tikrarig mevon fwe imwam, mini irapw
narimnari me i Kumwesan rino mik.” Nona isrmama naha reven ia kwopun me pam fwe
ia taon savonhi, mamini irapw narimnari me naha Iesu rino min.

Pran sa rirapi tinari savai lesu mine pran ouihi savai Jaeras
40 Nopin lesu rirarig pehe mwi ia nikare nui asori, narmama me hoauven tukwe.
Rerinraha ragien ti nari no ms kamheitenhi in. 4! lormama riti fwe ikin naghin ns Jaeras.

In iama asori riti savai nimwafwaki savai nakur Isrel. Ruvehe minimwi nukurhun mi ia
namri lesu, mamase in ma truvehe ia nimwa savanhi, 42 ti nari na ma pran ouihi sovenhi

ramemhs na tremha. Pronouihi naha savenhi in spa kuatia. Nuk sovenhi ipaka reste
twelef.

Napin Iesu ravan mamevan, narmama hapik haukuraukurau ira. 43 Pran riti naha ikin
ruvehe ramemhs ia nemhaien sovai nipran. Nemhoien naha rinara rerin irs muvehi
nuk twelef. In rinouraha pam mane sovanhi ia tokta me, mate isrmama riti riwen
ko ro in rasanin. 44 Pran naha rukurirs Iesu, muvehe, mirapi nusvenhi tinari savanhi.
Tokwtokwuni a mwi nimwapw rama, nemhaien savenhi ro sampam.

45 Nana lesu rini ma, “Sin naha rirapi iou?”

Miregi narmama pam hani moe ripko mha irsha. Nena Pita rini ms, “lerimenu.
Narmama hopik kamharer kurkurau ik, mamhasigissigi ik.”

46 Mota lesu rini mo, “Rekom. lakukursn me isrmama riti rirapi iou. Iakregi nagsek
rier ia nirak, meven mo nari riti.”

47 Nana napin pran naha ratoni ma ko in ripkarkwafs mha, ruvehe mamastamnimwin,
minimwi nukurhun mi ia namri lesu, mini irapw ia namri narmama me pam ma in rirapi
lesu ti nafe mine rinafo masanin akwauakw. 48 ®*Nana Iesu rini pen ti pron i ma, “Narik,
nahatataien saim rino raka ik ikuvehe masanin. Even. Nemarinuien traras tukw ik.”

49 Nopin lesu ramagkiari ihi, isrmama riti ruku pen ia nimwa savai iama asori nsha
Jaeras, muvehe mini ma, “Saim pran ouihi ruvamhs raka. Ramasan ma ikini pen ti
iahaton i ma in tropwah pehe.”

50 Mate naopin lesu riregi nagkiariien noha, rini pen ti Jaeras i ma, “Tikepwoh
nehekirien, mini a niparhienien ia nirak, nana pran ouihi saim trasanin.”

51 Napin lesu rapirapw ia nimwa savai Jaeras, ripkeseni mha narmama me pam ma
tuhauvnimwa irsha min, mats roseni oapa Pita mine Jon mine Jemes mine tata mine
mama savai pron ouihi naha. 52 *Narmama me pam kamhasak mamhokwein spwamwis
ti pran ouihi naha, mata Iesu rini ma, “Rafo kimiaha hiamasak? Pranouihi nsha ripkemha
mha, mats ramapri a.”

53 Iroha horegi haris ia lesu. Irsha haukuran ma pren ouihi nsha ruvamhs raka.
54%Mata Iesu ruvehi ragi pran ouihi nsha, mini ma, “Pranouihi, arer.” 55 Nana nimiruien
savanhi ruvehe. Tokwtokwuni a mwi riskamter. Nona Iesu rini ma tukuvei pen

naveginien min pwah rani. 5 ®¥Tata mine mama savai pran ouihi naha nanimenrau rier,
moata lesu rinise pen ti nirau i ma trouspwah niniien ti isrmama riti nafe in rino.

9

Iesu rarhi pen narmama savanhi twelef ma tuhauven mhavisau

1Tesu rokwein narmama savenhi twelef hauvehe mhousasimwin irsha me. Nana in
ruvei pen niskaiien minraha. Ia niskaiien nsha irsha haukuran nifi rakaien nemhaien

me ia narmama. Nana in ruvei pen mwi nasoriien minraha. Ia nasoriien naha irsha
haukuran nakoui irapwien naremha me pam. 2Napin lesu ruvei pen pam, rarhi pen irsha
ma tuhauvan mhavisau irapw nitste so Kumwesan ramarimanu irs, nans mho narmama
samame kamhemha hauvehe mhasanin. 3 In rini pen ti nirsha i ms, “Kimiaha tihapwah
nuvehiien narimnari me savai suatuk sokimiaha romwhen ia kaskin, us tanaripw, ua
naveginien, us mane. Kimiaha tiharkahu ia karkahu kuatia a. 4 ®Napin tihauven
ia kwopun riti, nens mhauvnimwa ia nimwas riti, nimws na in na tihars ira meste
hiaier ia kwopun naha. 5 *Trini minus hisuven ia taon riti, mats narmama me ikin
hapkasevar mha ia rerinraha tukumiaha, napin hisier ia taon savenraha, tihounouini
raka nimakwrur ia nisumiaha ti nahaten penien mo irsha hano noien arsha.” ¢ Nana
narmama me twelef savai lesu haier, mhauven ia rukwanu me, mamhavisau irapw
nagkiariien amasan, mamho narmama samame kamhemhas ia kwopun me pam hauvehe
mhasanin.

Herot ramagkiari ia lesu
7%*Herot, ioma Rom sa ramarimanu ia tans Kalili, riregi narimnari me naha Iesu ramo.
la napin naha natarigien savenhi ravsausini ti nari no moe narmama me nepwin kamhani
mo Jon Paptaes rinatui mwi ia nemhaien savenhi. 8 Nons narmama me nepwin kamhani
ma Profet Elaeja ruvaier pehe mwi. Nons narmama me nepwin mwi kamhani ma profet
kupwan riti rinatui mwi ia nemhaien savanhi. 9*Nana Herot rini ma, “Jon iakinarai raka
kankapwa. Mata sin mwi iarmama i iakamregi navisauien ira?” Ro iaminhi ramemwur
ma trata lesu.
Iesu rokwmani narmama me hapik kavsini narman me apa irsha pam faef-taosen
10 Napin aposol me hararig mhauvehe mwi ti Iesu, hani pen tukwe in narimnari me
pam somome hano. Nona in riri raka apa irsha, mharaka ia narmama mhoauvan ia
taon riti naghin na Petsaeta. ! Nopin narmama me haregi moa Iesu rameven fwe ikin,
kamhakurira pen in. Nopin lesu ratoni iraha, rerin ragien. In rakwein irsha hauvehe,
nana ragkiari minraha ia nitata sa Kumwesan ramarimanu ira, mo samame nemhaien

ramara ia niroha hauvehe mhasanin.
12 Rinamaruarav meri na triva. Normama savanhi twelef hauvehe, mhani pen tukwe

in ma, “Ramasan ma tikarhi pen narmama me i hauven ia rukwanu me mine namhien
me kwarha ipaka pwoh hatui kwopun me savai napriien mine naveginien ti nari na mo
kwopun i narimnari me haiwan ikin.”

13 Mata lesu rini pen ti niraha i ma, “Kimiaha na tihauvei pen naveginien minraha.”

Miregi honi ma, “Kimaha iahauvehi a bred krirum mine namu karu. Refo? Ikokeikei
ma kimaha tahsuvan mhauvehi namri naveginien sansi narmama me pam i?” 4 (Irsha
hani iaminhi ti nari ne ma napin havsini a narman me ia nirsha mats ipaka faef-taosen.)

Nona Iesu rini pen ti savanhi narmama me i ma, “Kimiaha tihauven mho irsha hauai
iroha me mhakure spamops me fifti ia tomwen kuatia.” 15 Nons irsha hauven mho

narmama me hakure romwhen Iesu rimoani. 16 Nona Iesu ruvehi bred me naha krirum
mine namu i karu, makwats ia nimagouagou, mafwaki mini vivi Kumwesan tukwe,

moakwsen, mauvei pen m savenhi narmama me ms irsha tuhapeki pen m narmama me.
17 Narmama me pam hani nari tipwinraha rasisi. Nona narmama me savai lesu havai pen
niparpari naveginien me naha so hanani mhapwah rukusr ia tonaripw irsha pam twelef.

Pita rini irapw moa Iesu in Kristo
18 Nopin riti Iesu in apa ramafwaki irsha savenhi me narmama. Nona rini pen ti niroha
i ma, “Normama kamhani iou ma iou sin?”
19 XMiregi honi ma, “Normama nepwin kamhani ik ma Jon Paptaes. Mata nepwin
kamhani ik ma Profet Elaeja. Nepwin mwi kamhani ik ma profet kupwaen riti sa rinatui

mwi ia nemhoaien savenhi.”
20 %¥Miregi Iesu rini pen ti niraha i ma, “Mata kimiaha hiameni ma iou sin?”

Miregi Pita rini mo, “Ik Kristo ss Kumwesan rimani ma trarhi pehe ik ikuvehe.”

21 Noano lesu rinise pen oaknekin ti niraha i ma, “Kimiaha tihapwah niniien nagkiariien
i ti iarmama riti.” 22 ®Nana in riripin nagkiariien savanhi mini ma, “lou lamati larmama
takamoakeikei miregi namisaien me ripik. Noma asori me mine pris asori me mine
nahatan me savai Loa tuhauvei pehe tokutanraha miou. Tukousi apune iou, nans napin
sa ro kahar ira iakstui mwi.”

Iormama sa trukurira lesu tramokeikei mavrani nei kamarkuaui

23%Nana lesu rini pen ti narmama me pam ma, “Iarmama sa rokeikei moa truvehe mo
iormama riti saiou tramokeikei mopwah natarigien savonhi, muvehi uts nei kamarkuaui
savanhi ia napin me, mavrani mukurirs iou. 24 ®larmama sa rokeikei mo trakwtamhiri

nimiruien sovenhi trarfai ira. Mato isrmama sa traraka ia nimiruien savanhi tukw iou
truvehi nimiruien rerin. 25 Trini minus isarmama riti ripeki pam narimnari me ia tiprana

i mo savanhi i, nans kurirs ikin remhs, mata ripkuvehi mha nimiruien rerin, noien nsha
trafasitu ira? 26 ®[ormama sa trauris ia nomri narmama ti niniien ma in isrmama riti
saiou, mauris mwi ti navisauien nagklarllen me saiou minraha, Iou mwi Iomati Iormama,
ia napin naha takuvehe ia niskaiien saiou mine ia niskaiien savai tata saiou mine nagelo

ikinan me, takauris ti niniien mes iarmama naha in isrmama riti saiou. 27 Mats iakani
niparhienien tukumiaha i narmama nepwin kamharer ia kwopun i tuhapkemhs mha

meste tuhatoni nitats ss Kumwesan ramarimanu irs rier pehe.”

Nipwrai lesu ruvehe mopa

28 Napin lesu rini pam nagkiariien me naha, ipaka napin eit ruvehe mukurau, nana in
riri Pita mine Jemes mine Jon muts parei ia tokuar riti ma trafwaki. 29 Nopin ramafwaki,
nanimen ruvehe mopa. Tinari savenhi ruvehe mapsan mamser. 30 Tokwtokwuni a
iarmama karu krauagkiari irahar min. Irau na Moses mine Profet Elaeja. 31 ®Krouier
pehe ia nukuraanien asori, rauni narimnari me ia nikaren savai nemhaien savanhi sa
tripko mha tui in reven mo sampam ira fwe ia Jerusalem. 32 ®Ia napin naha Pita mine
James mine Jon haremha napriien. Mata napin harastui, harstoni nipwrai Iesu ramser
isrmama karu naha krouarer irshar min. 33 Nona napin irau krinouspwah Iesu rauevan,
Pita rini pen tukwe in me, “lorimenu. Ramasan ms kimrahar iaharuvehe i. Pwsh
kimrahar iaharo tanimwa kahar, riti saim, riti savai Moses, riti savai Profet Elaeja.” (Mata
Pita ramagkiari apnapen, mipkukuran amasan mha nafe rani.)

34 Nopin in ramagkiari ihi, napus riti rinauvehe minamousoman irshar. Irshar
haratoni ma napus naha truvegi irshar. Haratoni harhekir. 35 *Nana reri Kumwesan
ruku pen ia napus naha, mini ma, “In naha narik ss iakuvarfi raka in. Kimiaha tihatarig
in.” 36 Nopin Kumwesan ragkiari pam, harati pen mharatoni Iesu apa ramarer. Kurirs ia
napin naha irshar harspnapen, mharspwah niniien ti isrmama riti nafe haranatoni.

Iesu rakoui irapw nenimwin araha ia iskunouihi riti
37 Kini rakwakwi irs, napin irsha haneiwaiu raka ia takuer nsha, narmama hapik

hauvehe ti Iesu. 38 Nona iarmama riti so ramarer ia reri narmama me naha rokwein
opwamwis, mini ma, “lahatan. lakase ik. Tiko muvehe mata ro narik. In kwankwan

kuatia. 3% Ia nopin me nanimwin araha riti ramakwtamhiri in, mamo in ramarkarinari

mamasak sapwamwis, mamarkarekar, nisskwan ramaiu. Nanimwin arsha naha ro pik
namisaien min, ko ripkaraka akwauakw mha irs. 40 Iakinares raka saim narmama me ma
irsha tuhakoui irapw i, mats ko hapko mha.”

41 Miregi lesu rini moe, “Kimiaha nakur ipwet mine nahatotsien sakimiaha riwan.
Noien sokimiaha rikou. Tsars kitaha miou meste nafe nopin? Tineison mine iakapwis
kimiaha? Tiko miri narim muvehe i.”

42 Nopin iskunouihi neha ramaven ihi mauvehe, isremhas ruvehi in mouini irapw ia
tiprana, mamo in ramarkoreksr. Mata Iesu rinise pen ti nanimwin arsha, mo isma
ouihi naha ruvehe masanin. Nopin rinasanin raka Iesu ruvehi in muvei pen m savanhi
tata. 43 Nana narmama pam samoame hatoni nari asori naha Iesu rino ia niskaiien savai
Kumwesan nanimenraha rier.

Mata napin irsha pam kamharkari ihi nari ia narimnari me naha in ramo, lesu rini
pen ti savenhi narmama me i ma, 44 ¥“Pwah nagkiariien me i hauvnimwa amasan ia
nokworegimiaha. Tripko mha tui kuvei pen iou, lomati Iormama, ia ragi noarmama.”
45 %¥Mata iroha haregi nagkiariien i hareirei nipwran. Kumwesan rarkwafa i mo ko irsha
hapkatoni mha. Nona hahekir ti naresien Iesu ma nafe nipwrai nagkiariien i.

Narmama savai lesu tuhamoakeikei mhauvehi irapw irsha

46 %X[3 napin noha narmama me savai lesu hanamavisa minraha me ms sin ia niroha
in rasori. 47 Mata Iesu rukuran natarigien savenraha. Ro pen in ruvehi iskunouihi riti,
marpwi ia nikaren, 48 ¥nona mini pen ti niroha i ma, “larmama sa trasevar ia rerin
ti iskunouihi i ia naghik, ramesevar mwi ia rerin tukw iou. Isrmama sa ramasever ia
rerin tukwe iou romwhen ma ramasevar mwi ia rerin ti Kumwesan sa rinarhi pehe iou
iakuvehe. Iakani iaminhi ira ti nari ne me isarmama sa truvehi irapw in ia kimiaha in na
isrmama sa rasori ia kimiaha.”

49 Miregi Jon rini ma, “Iahatan, kimaha iahatoni iermama riti ramokoui irapw naremha
me ia naghim. lahamemwur ms tahanise in ti nari na mo ripko mha in kimaha riti.”

50 Mata Iesu rini pen tukwe in ma, “Kimiaha tihapwah niniseien in. Isrmama sa
ripkini araha mha kimiaha in kimiaha riti.”

Nakur Sameria hapwah nokeikeiien Iesu ma truvehe imwanraha

51 %Rinauvehe ipaka ti napin naha Kumwesan truvehi Iesu muta mevan ia neiai. Iesu
natarigien savanhi ruvehe miskai ma tramokeikei meven fwe Jerusalem. 52Nana in rorhi
pen narmama nepwin ma tuhakupwen ira. Irsha hauven mhaier pen ia rukwenu riti
savai nakur Sameria ma tuhapnapens ia narimnari me kurirs Iesu ruvehe. 53 ¥Mata
narmama ia kwopun naha hopkaseni mha Iesu mo truvehe imwanraha ti nari na mo
irsha hauvaukuran raka natarigien savenhi riskai ms tramokeikei mevon fwe Jerusalem.
54 &XNapin iarmama mi karu savenhi mi Jemes mine Jon krouata noien naha, krouni ms,
“lerimanu. Ikokeikei ma kimrau trouskwein napw pwah ruku pen fwe ia neiai meiwaiu
pehe mahi amwesi iraha?”* 55 Mata Iesu ruvsini in minise pen sknekin ti nirau i. 56 Nana
iroha hauven mwi ia rukwenu apa riti.

Narmama nepwin hokeikei ma tuhakurirs Iesu

57 Nopin riti Iesu mine narmama me savonhi kamhesi pen suatuk mamhauven. Nona
isrmama riti rini pen tukwe in ma, “Takukurirs ik kwopun paku tikeven ikin.”

58 Miregi lesu rini pen tukwe in ma, “Kuri aprmin me savanraha nipag rara. Menu me
ia nimagouagou tapwagenraha rara. Mata iou, lomati larmama, kwopun saiou riwen ma
takapri ikin.”

%9 Nana lesu rini pen ti isrmama riti mwi mo, “Kurira iou.”

Mata isarmama naha rini mo, “lerimanu. Takukurira ik, mats pwsh iakukupwan meven

minimwi raka saiou tata.”
60 Miregi lesu rini pen tukwe in ma, “Normama semome hapkukurirs mhas iou

romwhen ma hauvamha raka. Pwah irsha hanimwi narmama me savanraha samame
hauvamha. Mata ik tiko muvehe, mevon mavisau irapw nitats so Kumwesan ramarimanu
. ”
ira.

61 %Nana iormama riti mwi rini ma, “lerimanu. Takukurirs ik, mate pwah iakeven

masakir raka m nakur imwak me.”
62 Miregi lesu rini pen tukwe in ma, “Trini minus isrmama rauvehi kakur i kau ravi,

minamostat minamarar, mamati kurirs, ripko mha in isma amasan riti se truvehi wok ia
nitata sa Kumwesan ramarimanu ira.”

10

Tesu rarhi pen narmama me sefenti-tu ma tuhauven mhavisau

LXK urira irs lorimanu sakitaha rarpwi ragin ia narmama me nepwin mwi irsha pam
sefenti-tu, marhi pen irsha ma tuhakupwan ira, mhauven karu karu ia taon me mine
rukwanu me pam sa in mwi trukurira pen irsha mevan ikin. 2 ¥In rini pen ti nirsha i
mo, “Noveginien so ruvomrus raka fwe ia namhien rasori pik, mats narmama ssmame
kamhapeki pehe houihi a. Ro iaminhi ira kimiaha tihamakeikei mhafwaki m Kumwesan
sa ramarimanu ia namhien, mhares in ma trarhi pen narmama nepwin mwi hauven fwe
ia namhien savanhi mhapeki naveginien sa ruvemrus, mhapeki mhauvehe. 3 *Kimiaha
tihauvan, mata tihamoakeikei mhaukuran nari i. Iakamarhi pen kimiaha ma tihauven
mhamwhen ia kwati sipsip me sa kamharer ia kurkwai kuri sprmin me. 4 *Tihapwsh
nuvehiien tanaripw sa kavai pen mane irs, us tanaripw so kavai pen naveginien irs, us
put sakimiaha. Tihapwah napwisien ia suatuk, mhagkiari kimiaha isrmama riti.

5Nafe nimwa tihauvnimwa irs, tihakupwan mhani ma, ‘Nemarinuien ramara ia nimwa
i.” 6 Trini minua iarmama savai nimwa naha rokeikei namarinuien naha, namarinuien
sokimiaha trauiui in. Mata ma rekam, trirarig mwi tukumiaha. 7 ®Kimiaha tihamara
rerin ia nimwa kuatia a, mhapwah neven sapnapenien ia nimws me. Nafe nari irsha
tuhauvei pehe m kimaha, tihauvehi mhani mhonimwi. Tiho iaminha irs ti nari ns ma
kimiaha hismwhen ia narmama kamhowok. Ratukwatukw ms irsha tuharsku pehe

narimnari me naha m kimiaha.
8 XTrini minuo kimiaha hiouven ia taon riti, nona narmama me ikin hauvehi
puvnimwo kimiaha ia nimwa me savanraha, tihani nafe naveginien sa tuhauvei pehe m

kimiaha. ° Noarmama somome nembhaien rars ia niraha, tiho iroha hauvehe mhasanin.
Tihani pen ti nirsha i ma, ‘Nitats so Kumwesan ramarimanu ira ruvauvehe ipaka

tukumiaha.” 10 Mata trini minus kimiaha hisuven ia taon riti, nana narmama me ikin
hapwah naseverien ia rerinraha tukumiaha, tihauven, mharer ia kurkwai suatuk me,
mhani irapw iaminhi irs ma, 11 ¥‘Nimakwrur ia taon i sekimiaha i ramemak ia nisumaha,
kimaha tahahakwi raka ti nari na mos kimiaha hisno noien araha. Kimiaha tihamakeikei
mhaukuran nari i. Nitate so Kumwesan ramarimanu irs ruvouvehe ipaka tukumiaha,
mota kimiaha hisnapwah.” 12 ®ou iakani pehe tukumiaha i ia napin noha Kumwesan
trarpwin noien araha me irs narpwinien savai narmama ia taon naha triskai moapi raka
narpwinien savai nakur Sotom.”

Tesu ramagkiari skai m narmama nepwin
13 X“Traroha anan tukumiaha nakur Korasin! Trarsha anan tukumiaha nakur Pet-
saetal lakino raka nimtstien asori me ia taon mi sakimiaha, mata kimiaha hispkepwah
mha noien arsha me sakimiaha. Ripini minus iakino nimtstien me naha ia taon mi nsha
Taea mine Saeton, tui raka ko narmama me ikin hanarkahu raka tinari ivis, mhakure

ia nimwrakw, mhapwah noien arsha me savenraha. 14 Mats ia napin nsha Kumwesan
trarpwin noien araha me irs narpwinien sakimiaha triskai mapi raka narpwinien savai
nakur Taea mine Saeton. 15 Nena kimiaha nakur Kapaneam. Tukafo ia kimiaha? Ko
kuvehi uts kimiaha hisuven ia neiai? Rekam! Tukuvehi irapw kimiaha hisuven inharipw
Imwei Nokur Houvamha.”

16 X*Nona lesu rini pen ti narmama me savanhi ma, “lormama sa ramatarig ia
nagkiariien sakimiaha romwhen ma ramotarig mwi ia nagkiariien ssiou. Isrmama sa
rauvei pen tokutan m kimiaha romwhen ma rauvei pehe mwi tokutan miou. Nana
iormama so rauvei pehe tokutan miou remwhen ma rauvei pen mwi tokutan m
Kumwesan sa rinarhi pehe iou iakuvehe.”

Normama me naha iroha pam sefenti-tu hararig mhauvehe mwi ti lesu

17Normama me naha irsha pam sefenti-tu hararig mwi mhauvehe ti lesu, mamhagien,
mamhani ma, “Ierimanu. Naremha me irsha mwi ho nakwamaha napin iahagkiari
minraha ia naghim.”

18 &XMiregi lesu rini pen ti niraha i ma, “lakinatoni kerarki irapw Setan rier ia neiai
meiwaiu pehe romwhen ia nouapirien. 19 ®Haregi ro. lakuvauvei pehe raka nasoriien m
kimiaha. Kimiaha hisukuran neivsien ia snek me mine mimi me so kamhapi mamho
namisaien m noarmama. lakimauvehi uts kimiaha hiasori ia niskaiien me pam savai
Setan. Nari riti riwan tro namisaien m kimiaha. 20 ®*Nari naha ro niparhienien. Mata
rorsha kimiaha hiamagien ti nari ne me naremhs me kamho nokwamiaha. Kimiaha
tihamoakeikei mhagien ti nari na ma Kumwesan ruverai pen raka naghimiaha fwe ia
neiai.”

lesu rerin ragien

21 Ja napin a mwi noha lesu rerin ruvehe mukuar ia nagienien ssvei Nonimwin

Ikinan, nans in rini ma, “Tata saiou lorimanu ia neiai mine tiprans iakani tanak tukw

ik ti nari no ma ikinarkwafs narimnari me i. Narmama samame haukuran nari mine
samame kinahaton amasan iraha hapkatoni mha. Mata iko pui pen m narmama ssmame

hamwhen ia nipwnati nokwarhakwarha me hatoni. Oush, Tata. Nari naha ikino ramesi
pen a natarigien amasan saim.

22 %*Tata saiou rinemri pehe raka narimnari me pam ia tipage ragik, iou tini. Nona
isrmama riti riwan rukuran iou, mats Tata saiou apa. Nanas isrmama riti riwan rukuran
soiou Tata. Iou apa mine narmama me noha samome rerik ragien ma tako pui pen in
minraha.”

23 X[esy ruvsini in, moagkiari pen apa m savanhi narmama me, mini mo, “Rerimiaha
tragien ti nari na mo kimiaha hiamata narimnari me i ia nomrimiaha. 24 ®lakani pehe
tukumiaha i ma fwe kupwen profet me hapik mine kig me hapik hokeikei ma tuhatas
narimnari me i hiamoats, moats hapkats mha. Hokeikei ma tuharegi nagkiariien me i
hiamregi, mats hopkregi mha.”

lesu rusipekin ia ioma Sameria rasitu ia ioma Isrel

25 %a napin naha, iahatan riti savai Loa rokeikei ma triregi atukwatukw ro Iesu ma
trafni ira. Ro pen riskamter, mini ma, “lahatsn. Takafo irs muvehi nimiruien rerin?”

26 Miregi lesu rini ma, “Nokukus Ikinan rani nafe? Napin ikovsini Loa naha miregi
rimoafni ira?”

27 ¥Miregi iahaton savai Loa rini ma, “Tikamakeikei mokeikei Iarimonu Kumwesan
soim ia rerim me pam, mokeikei in ia nimiruien me pam saim, mokeikei in ia niskaiien
me pam saim, mokeikei in ia natarigien me pam saim, nona tikamakeikei mokeikei piam
romwhen ikokeikei atukw a ik.”

28 XMiregi Tesu rini pen tukwe in ma, “Nagkiariien saim ratukwatukw. Trini minus

iko narimnari me i Nokukus Ikinan rani, tikuvehi nimiruien ira.”
29 Mata iahaton savai Loa rokeikei ma treikus irs ma in ioms atukwatukw. Ro pen rini

pen ti lesu i ma, “Sin na piak?”

30 Miregi lesu rini mo, “lormama riti rier ia Jerusalem mameiwaiu mamevan ia Jeriko.
Narmama nepwin sa kamhakres hakwtamhiri, mhapeki raka mane mine tinari savenhi,
mhousi in, mhap raka ira, mhapwsah ramamak ipaka remha. 31 Ia napin naha pris riti
ramesi pen suatuk nsha, matoni iama naha, rukurau irs ia nikare suatuk mamevan.
32Kurira ira kwanakwus riti savai Livae sa ramasitu ia pris me ro mwi iaminhi, muvehe ia
kwopun naha, matoni isma naha, mukurau mwi irs ia nikare suatuk mameven. 33 Mata
ioma Sameria riti in mwi ramesi pen suatuk nsha, ruvehe ia kwopun naha isma nsha
ramamak ikin. Nopin ratoni iama naha, rerin rarkwapir tukwe. 34 In revan ipaka tukwe
maikuas ia nimwapw me savenhi ia oel mine waen, nans muvegi tarini nimwapw me,
morahi uts iams naha mukurei pen in ia takure togki savenhi, nans muvehi mevan ia
nimwa s kamaraku pen kamapri ikin, mamstui amasan tukwe. 35 Kini rakwakwi irg,
ruvehi irapw silin karu kino ia silva, muvei pen m isrmama nsha s kamaraku pen min
kamapri ia nimwa savanhi, mini ma, ‘Tikstui amasan ti ioma i. Trini minua ikouraha
mane me nepwin saim mopi raka samami iakauvei pehe mik, nopin takrarig muvehe,
takerpwin pehe mik.” ”

36 Nana lesu rares ma, “Tkamafatarig ira? Sin ia nirshar i ro romwhen ia in pisvi iama
naha narmama samame kamhakres hakwtomhiri?”

37 Miregi iahaton savai Loa rini ma, “Ss naha rinapi tukwe masitu irs.”

Miregi lesu rini pen tukwe in mo, “Ik tikeven mo mwi iaminhi.”

lesu ruvnimwa ia nimwa savai Marta mine Meri

38 Napin Iesu mine narmama me savanhi kamhesi pen suatuk savenraha mamhsuvan,
haier pen ia rukwanu riti. Pran riti fwe ikin naghin ns Marta rasevar ia nimwa savanhi
ma lesu truvnimwa ira. 3° ®Pran naha piavni riti naghin no Meri. Napin Iarimanu
sokitaha ruvnimwa pehe, Meri reven makure ipaka tukwe, mamatarig nagkiariien
savanhi sa ramahaton narmama me ira. 40 Mats Marta ko ripkekure mha mhatorig i ti
nari na ma rasui raka pik naveginien sanai narmama. Nona in revon ti lesu, mini ma,
“Iorimanu. Rafo? Ratukwatukw ma piak rapwash iou, iou apa iakasui raka naveginien
sanai narmama me? Ni pen tukwe in ma tramakeikei masitu ia nirak.”

41 Mata lerimanu sokitaha rini pen tukwe in ma, “Marta, Marta! lkamatarig ti
narimnari me ripik. Rerim ko ripkapwis mha. 42 ®Moto nari kuatia a kimiaha
tihamakeikei mho. Tihatorig ia nagkiariien ssiou. In ns ramasan pik, Meri ramo. Ro
pen iou takepwah niniseien in.”

11

Iesu rahatan narmama savenhi ma tuhafafwaki ira

1XXNapin riti Iesu ramafwaki ia kwopun riti, mafwaki pam, nans isrmama riti savenhi
rini pen tukwe in ma, “lerimanu. Tikahaten ro kimaha tahafafwaki ire romwhen ia Jon
rinahatan narmama me savanhi ira.”

2 Miregi lesu rini pen ti niraha i ms, “Napin kimiaha tihafwaki, tihani iaminhi ira ma,
‘Tata, pwah narmama hasiai naghim ro ikinan i.
Pwah nitats sa ikamarimanu irs ruvehe.
3 Tikuvei pehe naveginien sonamaha romwhen savai napin ipwet.
4 Tikenouenou noien arsha me sokimaha

ti nari ne ma kimaha mwi iahamenouenou noien arsha me ssmame narmama hamo
ia kimaha.

Tikepwah niri penien kimaha ia kwopun tahamwei ia narshaien ikin.””

5 Nana lesu rars mini pen mwi ti nirsha i ma, “Sin ia kimiaha trevan ti in riti ia kurkwai
napin ia napin, nana mini pen tukwe in mo, ‘lou riti. Uvei pehe ro bred kahar. ¢ Piak riti
ruku pen isipwin muvehe takwtokwuni, mats naveginien sanak riwen ma takuvei pen
min’?

7 Iama naha ia nakwai nimwa tragkiari ma, ‘Tikepwah nometaien iou. lakinarapinha
raka. Kimaha nakwarhakwarha me saiou iahanapri raka. Ko iakepwah niskeamterien
muvei pehe nari riti mik.””

8 &XNoana lesu rini ma, “Niparhienien ioma naha rini minus ko in ripkiskamter mha
muvei pen nari riti min. Mata iakani pehe tukumiaha i in triskamter muvei pen nafe nari
isrmama naha ramores i. In tripko mha iaminhi irs ti nari ne me ramokwein isrmama
naha ma in riti, mats in tro ti nari na ma isrmama naha rares in, mapwah naurisien.

9 lakani pehe tukumiaha i trini minus kimiaha hiokeikei nari riti, ramasan ma tihares,
nana tukuvei pehe m kimiaha. Tihatui amiss i, nana tihatoni. Tihskunkun ia tapinhas,

nona tukasevar tukumiaha. 10 larmama se ramares nari truvehi nari. Isrmama sa
ramatui amisa nari tratoni. lormama sa rakunkun ia tapinhs tukasevar tukwe.

11Sin ia kimiaha tata me napin iskunouihi savanhi rares namu, trapwah nuvei penien
namu, mata truvei pen snek min? 12-13 Us trini minus rares kwanare menu, truvei pen
mimi sa trapi mo namisaien min? Rekam! Kimiaha tihamakeikei mhauvei pen narimnari

amasan me m nokwarhakwarha me sakimiaha. Mas kimiaha nakur araha hisukuran noien
iaminhi ira, hiamoefatarig ia Tata sokimiaha ia neiai? In truvei pen Nonimwin lkinan

rasori mwi m narmama samame kamhares in tukwe.”

Tesu mine Pielsepul

14 Nopin riti Iesu ramakoui irapw isremha riti ss ramars ia isrmama riti. lermama
naha ko ripkagkiari mha, mats napin isremha ruvaier irs, rinamagkiari. Nona narmama
me hatoni harkarinari ira. 15 ®*Mats iroha me nepwin hani mas, “loma naha ramakoui
irapw naremhs me ia niskaiien savai Pielsepul, iaremhs so in rasori ia naremhs me.”
16 %¥Narmama nepwin mwi kamhares pen Iesu i ma, “Ko iko ro nimtatien riti sa ruku pen
ia neiai pwah iahatoni mhaukuran ma ik psrhien Kumwesan rorhi pehe ik?”

17 Mata lesu ruvaukuran raka natsrigien sovenraha, nana rini pen ti niroha i ms, “Trini

minus ieni riti ruai naraien savanhi ro karu irs, narmama me savanhi kamhousi irsha
me, nitats so ieni noha ramarimenu ira truvehe maraha. Trini minus narmama samome
kamhara ia nakwai nimwa riti hauai naraien savenraha ro keru irs, kamhousi iraha me,
iraha ko hapkars amasan mha. 18 Trini minus Setan ruai naraien savenhi ro keru irs,

ramakoui irapw naremha me sovenhi ia narmama, nitats sa in ramarimanu irs traforer
opwamwis? Trasas miwan. lakani iaminhi irs ti nari na ma kimiaha hiamani iou ms iou
iakamakoui irapw naremhs me ia niskaiien savai Pielsepul. 1° Trini minus nagkiariien
naha sakimiaha ro niparhienien, rofo ia narmama me sakimiaha? Irsha kamhakoui irapw
naremha me ia niskaiien sovai sin? Savai Setan? Rekam! Ro pen ramasan ma irsha
hakiri nagkiariien i sakimiaha. 20 ®*Mata iou iakamakoui irapw naremha me ia niskaiien
savai Kumwesan. Noien noha ramahatan pen ma nitste ss Kumwesan ramarimanu ira

ruvauvehe raka tukumiaha.
21 Naopin ioma skai riti rauvehi narimnari me savai naruagenien ia ragin, mamarer

tukuahag ia nimwa savanhi, nauts me savenhi isarmama riti ko ripkuvehe mha makres i.
22%Mata trini minua iama riti niskaiien savenhi rasori mwi ira ruvehe, in traruagen irau
min ruvehi irapw in, mipeki raka narimnari me savenhi sa ramarer irs mamaruagen.

Nana kurirs irs, in truai narimnari me sa in rimapeki raka ia ragi iama skai naha, mipeki
pen mine in me nepwin.

23%5rmama sa ripkukurirs mha iou in raman apa ia nirak. Nana isrmama sa ripkasitu
mho ia nirak, mipeki narmama mhauvehe tukw iou, in ramakoui kirkiri iraha.”

Tesu ramagkiari ia nonimwin arsha

24“Napin kinakoui irapw nanimwin araha riti ia isrmama, nanimwin araha naha trafo
ira? Trevon mavan ia kwopun me sa nui riwan ikin, mamatui kwopun trapwis ikin. Nopin
ripkatoni mho, tragkiari iaminhi ire ms, ‘Takrarig mwi meven ti nimwa fwe saiou so
iakimaier ira.” 25 Nana napin rirorig muvehe, tratoni ms nimwa nsha kinaies amasan
ira, narimnari me pam kamhamrimor a ia tamwhekinraha. 26 *Nans in treven miri
mwi nonimwin arsha me sefen ssmame harsha mhapi raka in, miri irsha mhauvehe,

mhauvnimwa mwi, nona mhars ia reri isrmama naha. Nona nimiruien savai isarmama
naha truvehe marsha anan mapi raka se kupwen.”

[ermama sa ramo nokwai Kumwesan triregi ramasan

27 ¥Napin lesu rani irapw narimnari me naha, pran riti ia reri narmama rokwein
apwamwis, mini pen ti lesu i ma, “Pran sa rorahi ik, muvei pen kanunu mik, rukursn
nagienien.”

28 %¥Mata Iesu rini pen tukwe in ma, “Mata narmama somame kamharegi nagkiariien
savai Kumwesan, nana mamho nakwan haukuran nagienien mwi mhopi raka.”

Normama hokeikei ma Iesu tro nimtatien riti
29 ¥Napin narmama me hauvehe manamhapik, Iesu rini ma, “Normama ipwet mine

irsha nakur araha. Kamhstui a nimtatien. Kumwesan trapwah nuvei penien nimtatien
riti mwi minraha, moata nimtstien spa sovai Profet Jona. 30 Fwe kupwan Profet Jona
ruvehe mo nimtatien ira mine nakur Nineve. Ramwhen a mwi iou, Iomati Iarmama,
takuvehe mo nimtatien ia nirak mine nermama ipwet mine. 31 ®la napin nsha
Kumwesan trarpwin noien arsha me ira, pran asori sa rinamarimanu ia tans Sipa fwe
kupwan trarer irsha narmama ipwet mine, nana mini ma irsha nakur sraha me. Iakani
iaminhi irs ti nari na ma pran naha ruku pen ia nikare tans fwe isipwin anan muvehe
ma triregi nukursnien savai Solomon. Mats hats ro! Iermama riti in rasori ia Solomon
in i ia kwopun i. 32 ®Ia napin nsha Kumwesan trarpwin noien arsha me irs, nama
Nineve tuharer iroha narmama ipwet mine, nana mhani mo iroha nokur araha me. lakani
iaminhi irs ti nari na ma napin nama Nineve haregi Jona ramavisau, iroha horarig ia
noien arasha me savenraha. Mata hata ro! Isrmama riti in rasori ia Profet Jona in i ia
kwopun i.”

Iesu ramagkiari ia nanime isrmama

33 &X“Iarmama riti riwan ko rihiai pen napw ia laet mukurei pen ia kwopun afafa ikin

ua rauiui ia nari riti, mats trukurei uta i ia nari kakurei uts laet iro ma narmama somame
hauvnimwa pehe tuhatoni ramshispwin nari. 34 Nanimem na rauvei pehe nukuraanien

m nipwram. Nopin nanimem rasanin, nipwram pam rukuar ia nukuraanien. Mata napin
nanimem raraha, nipwram pam rukuar ia napitavien. 35 Ro iaminhi ira tikamakeikei
mhaskun amasan nukuraanien nsha ia rerim ma ripko mha napitavien irs. 36 Ma
nipwram pam rukusr ia nukuraanien sa napitavien riti riwen irs, trohiapw amasan
romwhen ia laet sa ramshiapw mauvei pehe nukuraanien mik.”

Tesu ragkiari ia Farisi me mine nahaton me savai Loa
37%Napin lesu ramagkiari ihi, Farisi riti reres pen in ma treven ia nimwa savenhi, mani
pari nari irau min. Ro pen lesu reven muvnimwa makure ma trani nari. 38 Nona Farisi
naha rarkarinari napin ratoni ma lesu ripkukupwan mha markwerig kurira rani nari.
39%Nana larimanu sakitaha rini pen tukwe in ma, “Kimiaha Farisi me noien sokimiaha
romwhen ia tikikap mine tikinari kamaikuas irs irus romher mate nskwan romkemik.

Fwe imwa rerimiaha rukuar ia nakresien mine narahaien. 40 Kimiaha me i hiareirei nari.
Hiamafatarig ire me Kumwesan sa rino nari irus ripko mhs mwi sa fwe imwa? 4! Mata

ramasan moe kimiaha hisuvehi naveginien mine nui so krousmak ia nokwai tikikap me

o 11:26: Jon 5:14 o 11:27: Luk 1:28,42,48 o 11:28: Luk 8:15,21 el 11:29: Mat 16:4 & 11:31: 1King
10:1-10 o 11:32: Jon 3:5-10 o 11:33: Mak 4:21, Luk 8:16 i 11:37: Luk 7:36, 14:1 e 11:39: Mat 15:2



Luk 11:42 126 Luk 12:3

mine tikinari me sakimiaha, mhauvehi mhauvei pen m narmama nauts savenraha riwan.
Nana tihatoni narimnari me pam tuhamher tukumiaha.

42 Mata trarsha anan tukumiaha Farisi me ti nari na ma kimiaha hiamsuai narimnari
me pam sakimiaha ia kusen ten, mamhauvei pen riti m Kumwesan. Hiamo iaminhi

irs ia nari ouihi romwhen ia nimwai nei me samame kavi raragi pen ia naveginien.

Mata hianenouenou noien atukwatukw savai nakiriien isrmama, mhanenouenou mwi
noien savai nokeikeiien Kumwesan. Ramasan ma kimiaha hio noien mi naha, mhapwah
nenouenouien mwi sa naha hiamo ia nari ouihi.

43 Traraha anan tukumiaha Farisi me ti nari na ms ia nokwai nimwafwaki me savai
nakur Isrel hiokeikei ma tihakure ia kwopun amasan me. Ia kwopun kamomaket me ikin

hiokeikei ma narmama tuhskwein kimiaha ia nisiaiien.

44 Traraha anan tukumaha ti nari na ms kimiaha hismwhen ia kref me kipko mha mak
ia niraha, nana narmama hareirei mamhaven uta ia niraha.””

45 Ja napin naha iahatan riti savai Loa rini pen ti Iesu i ma, “lahatan. Napin ikani
nagkiariien me naha, ikani sroha mwi kimaha.”

46 Miregi lesu rini ma, “Trarsha anan mwi tukumiaha nahatsn me savai Loa ti nari na
ma hiamakeikei m narmama me mo tuhesi pen loa skai me ssmame hamwhen ia katipa
sa ripam. Mata kimiaha ko hispkuvei pen mha nukwai ragimiaha riti mhasitu ia niraha ti
natipaien. 47 Traraha anan tukumiaha ti nari na ms kimiaha hisuvrhakin kref me savai
profet me somame kaha kupwen me sakimiaha hanousi apune irsha. 48 Ia noien nsha
kimiaha hiamo pui atukw a kimiaha ma rerimiaha ragien ia narimnari me nsha kaha
kupwon me sokimiaha hano. Iraha hanousi spune profet me, nans kimiaha hisuvrhakin
kref me savanraha. 49Ro iaminhi irs Kumwesan sa rukuran pam nari rini ma, ‘lou taksrhi
pen profet me mine aposol me hauvan ti nirsha. Irsha tuhousi spune nepwin, mhometa
nepwin.’ 50In tro iaminhi irs mine ma narmama ipwet mine tuhauvehi narpwinien ti nite
profet me pam sa rinostat maiu ia nukune naraien muvehe. 5! Nite Epel muvehe meste
nite Sekaraea s kinousi apune in ia nimwa savai Kumwesan ia nimwrhenhi nifats mine
kwopun sa ro ikinan, iakani niparhienien tukumiaha i narmama ipwet mine tuhauvehi
narpwinien ti nitenraha pam.

52 Traraha anan tukumiaha nahaton me sovai Loa ti nari no ma kimiaha hisrkwafa
ki sa ramasevar ia tapinhs ia nimwa naha nukursnien ramemak ia nakwan. Kimiaha

hispkuvnimwa mha, nans mamhanise mwi ssmame hokeikei ma tuhauvnimwa.”

53 Nopin lesu rier ia kwopun noha mameven, nahatan me savsi Loa mine Farisi me
haregi niemaha rinamapi pik iroha. Honamares Iesu naresien me ia narimnari me ripik.
54 %¥raha hamarer mwatuk ma tuhakwtamhiri in trini minus rafwakour ia nagkiariien
savanhi.

12

Narmama savai lesu tuhamoakeikei mhasiari ti noien savai Farisi me
1Ta napin naha narmama hapik hamwhen ia taosen m taosen hauvehe mhousasimwin

iroha me. Kwopun rouihi. Hameiva pen ia nisunraha me. Nona Iesu rukupwan magkiari
pen m narmama me savanhi, mini mo, “Kimiaha tihamasiari ti yis savai Farisi me.
Yis noaha in na noien savai kauatkesua. 2 ®Narimnari me pam samome kamharkwafs
tuhamakeikei mhaier irapw. Narimnari me pam ssmome kamhamak afafa tukamoakeikei
katoni kuvehi irapw ia nukuraanien. 3 Ro pen nafe nagkiariien kimiaha hiani ia
napitavien narmama tuharegi ia nukuraanien. Noafe nagkiariien kimiaha hiasiven ira
ia kwopun afafa tukini irapw ia tokure nimwe me.”

Narmama tuhamoakeikei mhehekir Kumweson

% . . . . . . e e . . ..

4“Jou me nepwin, iakani pehe tukumiaha i ma kimiaha tihapwah nehekirien narmama
somame haukuran nousi spuneien nipwramiaha mata kurirs irs ko hapko mha nari riti
mwi. 5 Mata takini pehe tukumiaha i sin naha tihamakeikei mhehekir i. Tihamakeikei
mhehekir Kumwesan ti nari ne ma napin in rinousi apune raka isrmama, rauvehi
nasoriien ti noss penien in ia kwopun napw asori rausk ikin. Oush, niparhienien, iakani
pehe tukumiaha i ma kimiaha tihamakeikei mhehekir in. ¢ Rerimiaha rirhi ro kwati menu
me. Nonimenraha reiwaiu. Kauvehi krirum ia silin sa rouihi anan karu, mata kwati menu
me naha Kumwesan ko ripkenouenou mha riti. 7 *Hata ro nimwai nukwanemiaha, mata
Kumwesan rinavsini pam raka iraha. Ro iaminhi ira kimiaha tihspwah nehekirien. Ia
nanimen kimiaha hiamasan mwi mhapi raka kwati menu me naha hapik.”

lesu ragkiari ia naurisien mine nehekirien

8 “lakani pehe tukumiaha i. Iermama so trini irapw ia nemri narmama me ma
in iermama riti ssiou, Iou mwi lemati Iermama takini irapw ia namri nagelo me
savai Kumwesan ma in iarmama riti saiou. ° ®Mata iarmama sa trini irapw ia nomri
narmama me mo in rireirei iou, iou mwi takini irapw ia nemri nagelo me sovai
Kumwesan mo iakreirei in. 10 [ormama sa trini nagkiariien aroha riti, muasi Iou
Tomati larmama irs, Kumwesan rukuran nenouenouien narshaien savenhi, mapwsh
narpwinien. Mats iarmama sa trini nagkiariien arsha riti, muasi Nonimwin Ikinan ira,

Kumwesan tripkenouenou mhs narshaien savenhi ia napin riti. Nerpwinien savenhi
trara rerin.
11 Narmama tuhauvehi kimiaha, mharpwi irapw kimiaha ia nemri nams asori me

savai nimwafwaki me savai nakur Isrel mine ia namri narmama semame kamharimoanu
mine samame kamhauvehi nasoriien ma irsha tuhakiri nagkiariien me sakimiaha.

la napin naha kimiaha tihepwah natarig pikien ma tihafo mhosaripin nagkiariien
savanraha uas tihani nafe nagkiariien ti niraha i. 12 Tihapwah natarig pikien irs, ti nari
na mo napin atukwatukw naha sekimiaha sa tihagkiari ira, Nonimwin Ikinan trahaten
kimiaha ia nafe nagkiariien tihoni.”

Tesu ramagkiari ia nauts savai tiprens i

13 Jormama riti ia reri narmama me naha rini pen ti lesu i ms, “lahaton. Tata saiou
ruvamha raka. Ni pen ti piak i ma pwah kimrau iarouwai pari narimnari me naha tata
rinamri ma sokimrau.”

14 Mata lesu rini pen tukwe in ma, “lorman. Sin mo takemri amasan navisaien
sokimirau? Ripko mha wok saiou na.” 15 *Nana lesu rini pen ti nirsha i mos, “Kimiaha
tihatui amasan, mhapwah naseniien noien i kimiaha hiokeikei ma tihauvehi nauts me
ripik. Nukune nimiruien savei isarmama ripko mha in na naute asori savenhi.”

16 Nana lesu rini nusipekinien riti ti nirsha i ma, “larmama riti nauts savanhi rasori.
Naveginien rasori pik ia namhien savanhi. 17 Rerin rirhi minus ‘Takafo i? Kwopun riti
mwi saiou takemri amasan naveginien sonak ikin riwen.’

18 [armama naha ramatarig tukwe, nana mini ma, ‘Ah, iakukuran nafe tako. Takeitehi
nimwa me saiou, nana muvrhakin tain me rasori mwi. la nimwa me naha takemri pen
naveginien me sanak mine narimnari amasan me pam saiou.” ° Nopin isrmama nsha
rino pam, in ragkiari iaminhi irs mini ma, ‘Ssiou narimnari amasan me sa iakimofate i
ruvopik. Takimiru ira nuk ripik. Ramasan moe takapwis, mavegin, menimwi, magien.’

20 Mats Kumwesan rini pen tukwe in ma, ‘Tk isrmama ikreirei nari. Ipwet ia napin tako
ik ikemha. Nona tukefo ia narimnari me naha ikinapnapens ira? Sin truvehi?’

21 ¥Noien nsha remwhen mwi isrmama sa ramoeite nauts me savenhi ma savanhi
opa, mata ia namri Kumwesan in ioma auer a.”

22 Nana lesu rini pen ti savenhi narmama me i ma, “Ro iaminhi irs iakani pehe tuku-
miaha i kimiaha tihapwoah natarig pikien ti nimiruien saskimiaha mamhares nafe tihani.
Tihapwah natarig pikien ia nipwramiaha mamhares nafe tiharkahu i. 23 Nimiruien ripko

mha savai naveginien apa. Nipwrai iarmama ripko mha savai tinari apa. 24 ®*Hatoni ro
menu me ia nimagouagou. Hopwah napweiien nari, mhapwah nesiien nukwan. Nimwa
savonraha sa kamhoeite noveginien ikin riwen. Mate Kumwesan ramakwmeoni iraha.
Nana ia nanimen kimiaha hiamasan pik mhapi raka menu me. 25 Sin ia kimiaha ko ro
nimiruien sovenhi ropwamwis mwi savai napin ouihi a trini minuas ramatarig pik tukwe?
26 Mo riskai tukumiaha ti noien nari naha rouihi, rafo hiamatarig pik ti narimnari me
nepwin mwi?

27 Hatoni ro tihinari me ma kamhafauts ira. Irsha hapwah noien wok, mhapwsh
nitiriien tinari. Mata iakani pehe tukumiaha i Kig Solomon fwe kupwan nauts savanhi
rasori pik, mata tinari savenhi ripkamasan mhs romwhen ia tihinari me i. 28 Kimiaha
nahatatsien sakimiaha ripkiskai mha. Kumwesan rauvei pen tinari amasan me m tihinari
me, nari auar a tihinari me kamhamiru ipwet mats trakwakwi haukei, mhasas, kuvani ia
napw. Ma Kumwesan ramo iaminha ira, in truvei pehe mwi tinari m kimiaha mapi raka.
29 Kimiaha tihapwah natui amisaien nafe tihani us nafe tihanimwi. Kimiaha tihapwah
natarig pikien tukwe, 30 ti nori ne ms nermama ia tonamtons me ia tokure tiprons i
kamhatui amisa narimnari me naha, nana Tata sekimiaha ruveukuran raka narimnari me
naha ma kimiaha tihamakeikei mhauvehi. 31 Mats kimiaha tihamakeikei mhatui amisa
nitats sa in ramarimanu irs, nana in trariari pehe mwi narimnari me nsha m kimiaha.

32 ¥Kimiaha i sipsip me saiou hispkapik mha. Tihapwah nehekirien. Tata sokimiaha
rerin ragien ti nuvei peheien nitats sa in ramarimanu irs m kimiaha. 33 ®Tihamri pen
namri nari ia narimnari me sokimiaha, mhauvehi mane ia nirsha, nans mhauvei pen m
narmama nauts savenraha riwan. Tihakusi tanaripw me sa tuhapkimarir mha ia napin
riti mhavai pen nauts sokimiaha ia niraha. Tihafate pen nauts sakimiaha fwe ia neiai. Ia
kwopun naha nauts sokimiaha ko ripkiwan mha ia napin riti ti nari na ms isrmama savai
nakresien riwan uvne me hapkouraha mha narimnari. 34 Iakani iaminhi irs ti nari na ma
kwopun nauts sakimiaha ramamak ikin, natarigien sakimiaha tramsamak mwi ikin.”

Tesu ramagkiari ia nuveheien savanhi

35 %“Kimiaha tihamokeikei mharkahu tinari savai wok, nana mhoahiai pen napw ia laet
me sokimiaha pwoah rauak rerin. 3¢ ®*Ho romwhen ia narmama somame kamheitenhi
ioma asori savenraha ma trier ia naveginien asori savai iarman so kiri pen vi a
pran sovenhi, muvehe ia rukwenu savenhi. Napin in ruvehe, mikunkun topinha,
tokwtokwuni a iraha tuhasevar ia tapinha tukwe. 37*Trini minua ioma asori naha ruvehe
matoni narmama me naha ssmame kamho tukwini nari min kamhatui mhapkapri mhs,
rerinraha tragien. Iakani niperhienien tukumiaha i isma asori naha trarkahu tinari
savanhi savai wok, nana mini pen ti niroha ma tuhskure mhani nari. Nans in trisui
raka naveginien, muvei pen minraha. 38 Trini minua iama asori nsha ruvehe ia kurkwai
napin, ua ia napin rais rakaka irs, matoni narmama me naha samame kamho tukwini
nari min kamhatui mhapkapri mha, rerinraha tragien. 39 ®*Mata kimiaha tihamoakeikei
mhoukuran nari i. Trini minue iermama riti rukuran mos ipwet ia napin isrmama
riti truvehe, muvnimwa ia nakwai nimwa savanhi, makres, in tramastui a mapwah
napriien. Ko in rapwah naseniien isrmama riti reitehi nimwa savanhi, muvnimwa,
makres. 40 Romwhen a mwi kimiaha mwi tihamakeikei mhapnapens ti nari ns mo iou,
Tomati lormama, takuvehe ia napin riti tihakiraka iou.”

41 Miregi Pita rini ma, “larimanu. Ikani nusipekinien noha mamagkiari pehe m kimaha
opa us ikamagkiari pen mine narmama me pam?”

42 Miregi Terimanu sakitaha rini ma, “lotukwininari sa rukuran nari, mamo nakwai
iama asori savenhi ia napin me, iama asori savenhi truvehi uts in ruvehe masori ia
savanhi iotukwininari me pam mo trokwmani irsha ia napin atukwatukw kamhani nari
ira. 43 Trini minua ioama asori savai iotukwininari naha ruvehe, matoni ma ramo wok

me iaminha ira, iotukwininari noha rerin tragien. 44 ®lakani niparhienien tukumiaha
i iama asori naha truvehi uts iotukwininari nsha ruvehe masori ia narimnari me pam

savonhi. 45 Mata ma iotukwininari naha rerin rinamrhi ms iama asori savenhi ramo
tanpen, mapwoh nuvehe akwauakwien, nens rinamousi narman mine nipran somome

kamho tukwini pari nari irsha min, mamavegin, mamanimwi, mamakona, 46 iama asori
savanhi truvehe ia napin riti in trakiraka in, us ia aoa riti sa in rireirei. loma asori savanhi
trarpwin noien araha me savanhi, mamri pen in ramaras irsha narmama samame hapkini
mha niparhienien ia nagkiariien savanhi.

47 ¥[otukwininari sa ruvaukuran raka nakwai iama asori savanhi, mata ripkepnapena
mha, ua ripkesi pen mha nokwan, tukarisi pik in. 48 Mata iotukwininari sa rireirei nokwai

ioama asori savanhi, nana mo nari riti ratukwatukw ma tukarisi in tukwe, tukarisi maru a
in. Termama ss Kumwesan ruvei pen narimnari me ripik min tramakeikei mo narimnari

me ripik. Nona isarmama sa narmama hamri pen narimnari me ripik ia ragin, tuhares
pen in narimnari me ripik mwi.”

Nagkiariien savai Iesu tro narmama hauai irsha me
49 Nona lesu rini ma, “lou iakuvehe ma takorarki pehe napw ia tiprens i. Iakus ko
napw naha ruvauak raka, mata ripkusk mha ihi. 50®*Saiou riti naha paptaes tukamokeikei
kakistonimw iou ira. Nonoa takwtokwuni iakamregi rarsha pik anan meste tuko sampam
ira. 51 ®*Natarigien sokimiaha rafo? Hisnus iakuvehe ma tako narmama ia tiprons i
hars ia namorinuien? lakani pehe tukumiaha i ms iapkuvehe mha ma tako narmama

hars ia namarinuien, mats iakuvehe mos tako narmama hoauai irsha me. 52 Tokwtokwuni
mamevan trini minua narmama krirum kamharas ia nakwai nimwa kuatia, iraha tuhauai

iroha me. Kahar tuharomwaki keru. Karu trousmwaki kahar, 53 ®Iraha tuhauai irsha
me. Tata tromwaki tini iarman, tini iarman tromwaki tata savenhi. Mama troamwaki tini
pran, tini pran tromwaki mama savanhi. Kaka pran tromwaki prisini pran, prisini pran

tromwaki kaka pran savenhi.”

Nimtatien me naha Iesu ramo
54 Tesu rini nagkiariien riti mwi ti narmama me ma, “Napin kimiaha histoni napua

riti ruta ia nukunhi tasi, takwtoakwuni a hiani ma, ‘Kwa nesan trauar.” Nona nesan rauar.
55 Nana napin kimiaha histoni nimatagi natoge riskamter, hiani ma, ‘Kwa nukwasiker

travon.” Nona nukwasiker raven. ¢ Kimiaha kaustkasue me! Hisukuran natsien tiprana
mine nimagouagou, nana mhaukuran nafe nari irau krouahatan pen. Mata rafo hiareirei
nipwrai nimtatien me i kamo ipwet mine?”

lesu ragkiari ia navisaien
57 “Kimiaha tihamokeikei mhakiri suatuk me, mhani ma ss paku naha ratukwatukw.

58 Trini minua iko noien araha riti ia isarmama, nanas in rokeikei ma kimirau min tirouarer
ia namri namas asori me pwah hakiri noien saim, ramasan ma tikeven akwauakw, rouamri

atukwatukw nari naha napin ipkeven mha ihi ia kwopun kamokiri nagkiariien ikin.
Roroha isrmama naha ikino noien araha irs tromri pen ik ia ragi iome so ramokiri
nagkiariien, nana iama sa ramakiri nagkiariien tromri pen ik ia ragi polis, nans tukuvehi
puvnimwa ik ia kalapus. 59 Iakani niparhienien tukw ik i tikepwah nierien meste ikaraku
pen pam faen me soim.”

13

Narmama me pam tuhamakeikei mhapwah noien arsha me savenraha
1Ta napin a mwi naha, narmama nepwin hauvehe mhavisau pen m lesu ma Paelat
rinousi apune nama Kalili me nepwin napin iroha kamhavi nite narimiru me ia nifats
savai Kumwesan. 2 **Nana lesu rini pen ti nirsha i me, “Kimiaha hiamafatarig ia
namo Kalili me naha? Irsha harsha anan mhapi raka nams Kalili me nepwin ti nari

no mo irsha hemhs iaminha ira? 3 ®Rekom! Mata iakani pehe tukumiaha i kimiaha
tihamokeikei mhapwah noien arsha me sokimiaha. Ma hispwah noien, kimiaha pam
tihemhs romwhen ia nirsha. 4 Us kimiaha hiamafsterig ia narmama me nsha eitin
nimwa riti ropwamwis muta rimwei, makure tarini irsha, hemha? Irsha harsha anan
mhopi raka iroha me nepwin somome kamhars fwe Jerusalem? > Rekom! Mats iakani
pehe tukumiaha i kimiaha tihamakeikei mhapwah noien srsha me sokimiaha. Ma
hispwah noien, kimiaha pam tihemha romwhen ia niraha.”

lesu rusipekin ia niemis riti ripkukus mha

6 %*Nana lesu rini nusipekinien riti ti niroha i ma, “larmama riti ropwei niemis riti
ia nomhien sovenhi. Nans ia napin riti ruvehe mamstui nukwan, mats ripksts mha
riti. 7*Ro pen rini pen ti iarmama sa ramemhu savenhi ma, ‘dts ro. Nuk kahar naha
tokwtakwuni iakuvehe mamatui kwankwai niemis i, mats iapksts mha riti. orai smwesi!
Ramarer auar a ia tiprona i.’

8 ¥Miregi iarmama sa ramamhu savanhi rini ma, ‘lems asori. dpwah rarer nuk riti
mwi. Pwoah iakeri nukunen mukuraukurau, nana morki pen nimwinahak ss trasitu irs
muts amasan. ° Trini minua rarer nuk riti mwi mukus, ramasan. Mata ma ripkukus mha,
ikukuran narai smwesiien.” ”

Iesu ro pran riti takutan rikou ruvehe masanin ia Sapat
10 Naopin riti ia Sapat Iesu ramahaton narmama ia nakwai nimwafwaki savai nakur

Isrel. 11 Pran riti naha ikin nanimwin araha rinars raka irs ia nuk eitin mamo takutan
rikou. Pran nsha ramakemak a, ko ripkerer atukwatukw mha. 12 Nopin Iesu ratoni,

rokwein pen pran naha, mini pen tukwe in ms, “Pron i. Takifi raka nemhaien saim ia
niram.” 13 Nena lesu ramri pen ragin mi irs, nona tokwtakwuni a tokutai pron nsha
ruvehe matukwatukw. Nana in ragnagini Kumwesan.

14 %XMata iama asori savei nimwafwaki niemaha rapi ti nari na ma Iesu romasan pran
naha ia Sapat. In rini pen ti narmama i ma, “Napin sikis naha ratukwatukw ma tuko wok
ira. Houvehe ia napin me naha pwsh in romasan nipwramiaha. Mata ia Sapat kimiaha
tihapwah nuveheien.”

15 ¥Miregi Iarimanu sakitaha rini pen tukwe in ma, “Kimiaha kauatkasua me. Sin ia
kimiaha ropwah nifiien savenhi kau us togki ia Sapat, misigi, mevan ti nui? Kimiaha pam
hiamo neari i! 16 ¥Nans rafo ia pran i Setan rirukwi nuk eitin? In kwanaskwus riti savai
Epraham. Ko iapkifi mha nemhaien i irs ia Sapat?”

17 Napin lesu rini nagkiariien naha, narmama pam samame kamhots araha in haregi

hauris. Mata samame hapkats arsha mhs in rerinraha ragien ti narimnari asori me sa in
ramo.

Nusipekinien savai kwanuni nei noha mastat

18 Nana Iesu rini ma, “Nitoto so Kumwesan ramarimanu ira romwhen ia nafe nari?
Takini nafe nagkiariien mahaton pen ira? 1 Romwhen ia nuni nei mastat sa rouihi anan

ia nuni nei me. lermama riti ruvehi, mapwei ia namhien savanhi, nana ruts, muvehe mo
nei ira, nana menu me ia nimagouagou ho pen kwatapag me savanraha ia ragin me.”

Nusipekinien savai yis
20 Nona lesu rara mini mwi ma, “Takini nafe nagkiariien mahatsan pen nitots sa
Kumwesan ramarimanu ira? 2! Romwhen ia yis sa pran riti ruvehi, muvehi marapi irau
flaoa me ripik, nana mopwah meste yis rase floa me pam rasisi.”

Tesu ragkiari ia kwarua sa rouihi

22 Jesu raven makurau ia taon me mine rukwanu me, mamahatsn narmama, mamesi
pen suatuk ssvenhi mamevan ma treste nari fwe Jerusalem. 23 Nana iarmama riti rini

pen tukwe in ma, “Iarimanu. Narmama me naha Kumwesan truvehimiru irsha tuhapik

ua tuhouihi a?”
Miregi lesu rini pen ti nirsha i minua, 24 ®“Kimiaha tihamakeikei mhousari

mhauvnimws ia kwarus ouihi. Iakani pehe tukumiaha i narmama hapik tuhousari
ti nuvnimwaien, mats tuhapwsh nuvnimwaien. 25 ®loma asori savai nimwa nsha
triskomter, masisag ia tapinha ia nimwa savanhi.

Ia napin naha kimiaha tiharer irus, mamharui tspinhs, mamhani ms, ‘lerimenu,
asevar ia tapinha tukumaha.’

Miregi in trini pehe tukumiaha i ma, ‘Kimiaha hisuku paku? Iakreirei kimiaha.’

26 Miregi kimiaha tihoni ma, ‘Kimaha i ssmame sanavegin, mhansnimwi pori kitaha
mik. Ikinarer ia suatuk me sakimaha, mamahaton narmama.’

27 ®¥Mata in trini iaminhi ma, ‘lakani pehe tukumiaha i iakreirei kimiaha ma hisuku
paku. Kimiaha pam i narmama hiamo noien arsha, hauvan isipwin tukw iou.’

28 %13 kwopun naha kimiaha tihasek mhahi terini revimiaha napin tihatoni Epraham
mine Aesak mine Jekop mine profet kupwan me kamhauvnimwas ia nitsts s Kumwesan
ramarimanu ira, mata kinararki irapw kimiaha irus. 2°®*Nana narmama ripko mha irsha
nakur Isrel tuhauku pesu, mhauku prehi, mhauku peraha, mhauku parei, mhauvehe
mhakure mhani pari nari ia nitats s Kumwesan ramarimanu ira. 3° *Nana haregi
ro. Nearmama nepwin kamhakurira tuhsuvehe mhakupwan, nana nepwin hamskupwan
tuhauvehe mhoakurira.”

Iesu ramasak ti Jerusalem

31Ta napin a mwi naha Farisi me nepwin hauvehe mhani pen ti lesu i ms, “Araka ia
kwopun i mamevan. Herot rokeikei ma trousi apune ik.”

32 Miregi lesu rini pen ti nirsha i ms, “Houven mhani pen ti kuri sprmin naha
Herot mo iakani ianhi ma, ‘Regi ro! Iakamakoui irapw neremhs me ia narmama, mafi
raka nemhoaien me ia nirsha. Tako iaminhi irs ipwet mine trakwakwi. Nona tineis
iako sampam ia wok saiou. 33 Takamakeikei mesi pen suatuk ssiou mamevan ipwet,
trakwakwi, mine tineis, ti nari na ma ko kipkousi apune mha profet riti ia kwopun apa
iti, mata tramakeikei memhs fwe ia Jerusalem apa.’

34 Jerusalem, Jerusalem! 1k taon i ikamousi spune profet me mamokwi spune
narmama samame Kumwesan ramarhi pehe iraha tukw ik! Nepin ripik iakokeikei ma
takousasimwin nipwnatim me ramwhen ia rinhi menu ramo ia tini me mauiui irsha
ia toragin mi. Mato kimiaha hispwah nokeikeiien. 35 Hato ro. Tokwtskwuni nsha
Kumwesan trapwoh nimwo sakimiaha. Nana iakani pehe tukumiaha i ma kimiaha
tihopwah mwi natoniien iou meste tihani mo, ‘Sagnagini isrmama i rauvehe ia naghi
lorimanu sakitaha.””

14

Tesu romasan isrmama riti ragin mi mine nisun mi krouasisi
1%X[3 Sapat riti Iesu revon ma trani nari ia nakwai nimwa savai iama asori riti savai

Farisi me. Iraha kamhate amasan in ma trafo ira. 2 Iarmama riti naha ikin nemhaien
ramara ira, mamo ragin mi mine nisun mi krouasisi. 3 *Napin lesu ratoni, rores pen

nahaton me savai Loa mine Farisi me i ma, “Rafo? Ratukwatukw ia loa sakitaha ma
ia Sapat tuko isrmama sa nemhaien rars ire ruvehe masanin us rekom?” 4 Mata irsha

hapwah niniien nagkiariien riti. Ia napin naha Iesu ruvehi isrmama naha, mo nipwran
ruvehe masanin, rarhi pen in ramevan,.

5 XXKurira ira lesu rini pen ti nirsha i ma, “Sin ia kimiaha trini minus ia Sapat savanhi
iokunouihi us kau rimwei pen ia ruei tons tripkeven akwauakw mho mivi uts in?”
6 Mata riskai ti niraha ko iraha hapwah niniien nagkiariien riti ti naresien naha.

[ermama trapwah nafisutaien in

7 %¥1a napin naha, Tesu rats nermama nepwin samame iama asori savai nimwa naha
rokwein irsha mas tuhani pari nari hauven mhakure ia kwopun nsha kamsiai narmama
ikin. Nana Iesu rini nusipekinien riti ti niroha i ma, 8 *“Trini minus iarmama riti rekwein
ik ma tikeven mani nari ia naveginien asori sa kamo ti isarman sa kiri pen vi a pran
savanhi, tikapwah nakureien ia kwopun kamsiai narmama me ikin. Raraha isrmama riti
so rasori ia niram ruvehe, ® nans isrmama sa rinskwein kimirau pari truvehe, mini pehe
tukw ik i ma, ‘Araka, pwah isarmama i rakure ia kwopun i’ Nona ik tikauris ti nari ns ma
tikamakeikei meven makure ia kwopun i inharipw anan. 10 Mats trini minus isrmama
riti rokwein ik iaminhi, tikevan makure ia kwopun sa inharipw anan. Nanas isrmama
sa rinakwein ik truvehe mini pehe tukw ik i ms, ‘Iou riti. Uvehe makure ia kwopun i
ironha.” Ia noien naha in truvehi uts ik ia namri narmama me pam samome kamhani
pari nari kimiaha minraha. 11 ®lakani iaminhi ira ti nari na ma iarmama sa rauvehi uta
in, Kumwesan truvehi irapw in, nana isrmama sa rauvehi irapw in, Kumwesan truvehi

ute in.”
12 Nona Iesu rini pen ti iarmama i rinokwein in ma troni nari ia nakwai nimwa

savanhi ma, “Trini minua iko naveginien asori riti ia rukwasikar us ia napin, tikspwah
nakweinien ik me nepwin us piam me us narmama ia kwenskwus saim us narmama
somame kamhars ipaka tukw ik nauts savenraha rasori ms irsha tuhsuvehe mhani nari.
Ma iko iaminhi irs irsha tuhakwein mwi ik ma tikeven mani pari nari kimiaha minraha.
Nana ia noien noha irsha tuharpwin tai noien ikino minraha. 13 ®Mata napin tiko
naveginien asori, tikokwein narmama nauts savenraha riwen, mine narmama samame
nipari nipwranraha remhs, mine ssmame nisunraha rorfe, mine ssmame nsnimenraha
rifws ma irsha tuhauvehe mhani pari nari. 14 ¥*Nano Kumwesan trokwein amasan ia
niram ti nari na ma iraha ko hapkarpwin pehe mhs tai noien ss ikino minraha. Mats ia
napin sampam, napin nakur atukwatukw tuhatui mwi ia nemhasien, Kumwesan trarpwin
pehe mik.”

Nusipekinien sovai naveginien asori

15%]ormama riti sa ramani pari nari iraha Iesu riregi nagkiariien naha, mini pen tukwe
in ma, “Iarmama sa truvnimwa ia nitata s Kumwesan ramarimanu irs mani nari rerin
tragien.”

16 Mata Iesu rini pen tukwe in ma, “Nopin riti isrmama riti rokeikei ma tro naveginien
asori riti, nana mukupwan makwein narmama hapik ms tuhauvehe tukwe. 17 Ia napin
savai naveginien asori naha, in rarhi pen isrmama riti s ramo tukwini nari min reven
ti niroha somome in rinakwein iraha ma tuhauvehe, mini pen ti nirsha mos, ‘Houvehe,
iakinapnapens pam narimnari.’

18 Mats iraha pam hani ma ko hapkuvehe mha. ITarmama sa rukupwen magkiari rini
pen tukwe in ma, ‘Sore. Ko iapkuvehe mha. Iapkuvehi a namri tiprans riti. Takamakeikei
mevan matoni.’

19 Riti mwi rini ma, ‘Sore. Mata iou iapkuvehi a namri kau me irsha pam ten.

Takamakeikei mevan maskun irsha. Ko iou iapkuvehe mha.’
20 Riti mwi rini ma, ‘Kiri pehe a pran saiou i. Ro iaminhi irs ko iapkuvehe mha.’
21Ta napin noha isrmama sa ramo tukwini nari rirarig, meven ti isma asori savenhi,
mavisau pen nagkiariien me noha min. Nens isma asori niemaha rapi. In rini pen ti
isrmama naha ramo tukwini nari min ms, ‘Even akwauakw ia suatuk me mine kwopun
me ia taon i, miri narmama nauts savenraha riwen, mine narmama ssmame nipari
nipwranraha remha, mine ssmame nanimenraha rifwa, mine somame nisunraha rarfe,

miri iroha mhauvehe.’
22Ro pen iotukwininari naha reven, mirarig, mini ma, ‘Tema asori. Nafe ikimani iakino,

matas nimwa saim ripkukuar mha.’

e 14:7: Mat 23:6 o 14:8: Prov 25:6-7 el 14:11: Mat 23:12, Luk 18:14 el 14:13: Dut 14:29 el 14:14: Jon
5:29 e 14:15: Luk 13:29 el 14:20: 1Kor 7:33



Luk 14:23 133 Luk 15:7

23 Miregi iama asori savai iotukwini nari naha rini pen tukwe in ms, ‘Even ia suatuk me
mine kwopun me irus ia taon, makeikei m narmama mas tuhsuvnima pehe pwah nimwa
soiou rukuar amasan. 24 Iakani pehe tukw ik i narmama me noha somoame iakinskwein
iraha fwe kupwan iraha riti ko ripkeni mhas naveginien saiou.””

Noien savai nukuriraien Iesu
25 Nopin riti narmama hapik kamhakurirs Iesu. Nans in ruvsini mini pen ti nirsha

i minua, 26 ¥“Trini minua isrmama riti ruvehe tukw iou in tramakeikei mokeikei iou
mapi raka tata savenhi mine mama savenhi, mine pran savenhi, mine nipwnatin me,
mine piavni me, mine kitirimani me, mine nimiruien atukw savenhi. Trini minus in
ripkokeikei mha iou iaminhi, ko ripkuvehe mha mo in isrmama riti saiou. 27 *larmama

sa ripkavrani mha nei kamarkuaui savenhi muvehe mukurirs iou, ko in ripkuvehe mha
mo in isrmama riti saiou.
28 Sin ia kimiaha rokeikei ma tro nimwa riti ropwamwis muts, mats ripkukupwen

mha makure, mavsini namri narimnari me sa tro nimwa ira ms mane savanhi romwhen
ua rekam? 29 Trini minus isrmama ripko mha iaminhi irs, napin ro sampam ia nisui

nimwa naha, ko ripko pam mhs nimwa, nans narmama me pam tuhsts haris skenhin
ira, 30 mhani ma, ‘Hota ro isrmama nsha. Rino pam nisui nimwa, mata ko ripko pam

mho.’
31 Ua nafe kig rokeikei ma treven maruagen irau kig riti, mats ripkukupwen mha

mokure, matarig tukwe ma in romwhen ko riri pen savenhi naruagen me irsha pam
ten taosen hauven mharuagen iraha kig sa ramiri pehe savenhi me irsha pam twenti
taosen? 32 Trini minus kig noaha ratoni ms in rapwah namwhenien, napin kig nsha
savonhi naruagen me irsha pam twenti taosen rauvehe ihi fwe isipwin, in trarhi pen
narmama nepwin savenhi hauven ma tuhares mas trafo nsha mamri namarinuien. 33 Ia
noien nsha romwhen a mwi kimiaha tihamakeikei mhakupwan mhatorig tukwe. Trini
minua kimiaha riti rerin ripkagien mha ma traraka ia narimnari me pam savenhi, ko in
ripkuvehe mha mo in isrmama riti saiou.”

Tesu ragkiari ia sol sa nasienien savenhi ruvaiwan

34 “Spl nari ramasan. Mata trini minua sol nasienien savanhi ruvaiwan, tukefo mwi
rasien mwi? 3> Ripkamasan mha ti tiprona us ti nihi kau sa tukerapi ia tiprens kemhu irs.

Ramasan a mo tukerarki a i. lormama sa nokwaregin raras ti niregiien nari tramokeikei
motarig amasan.”

15

Tesu rusipekin ia isarmama sa rats wau ia savenhi sipsip

11a napin naha narmama samoame kamaraku pen takis minraha mine narmama arsha
me nepwin mwi hauvehe mo tuhatarig ia Iesu. 2 *Napin Farisi me mine nahatan me
savai Loa hatoni, hani araha Iesu, mhani ma, “Ioma i ramaseni nakur arsha me hauvehe
tukwe in. Ramani pari nari iroha minraha.”

3Ro pen Iesu rini nusipekinien riti ti niraha i ma, 4 *“Trini minus kimiaha riti savenhi
sipsip me iraha pam hantret, mats rate wau ia riti, trafo pen ira? In tropwah naenti-
naen fwe ia kwopun kamhani nurhi ikin, mevan matui sipsip sa rinaruei meste tratoni.
5Nana napin ratoni, truvehi uts mamri pen ia nuran mi, mamagien, ® mevan fwe imwani,
moeite in me nepwin mine narmama samame kamharas ipaka tukwe, mini pen ti nirsha
i ma, ‘Pwoah sagien pari ti nari na mo iakinatoni sipsip saiou sa rinaruei.” 7 Romwhen ia
noien naha iakani pehe tukumiaha i trini minus isrmama araha riti rirarig ia natarigien
savanhi, mapwah noien arsha me savenhi, nagienien fwe ia neiai trasori moapi raka
nagienien so kamregi ti narmama atukwatukw me naha irsha pam neanti-naen ssmame
tuhapkrarig mha ia natarigien savenraha ti nari na ma noien arasha me savenraha riwen.”

lesu rusipekin ia pran so rots wau silin savanhi

8 Nona lesu rini ma, “Us trini minus pran savenbhi silin iroha pam ten, rate wau ia riti,
trafo penira? Trihiai pen napw ia laet, maies ia nokwai nimwe, mamaotui silin naha meste
tratoni. °® Nana napin ratoni, trokwein in me nepwin mine narmama samame kamhara
ipaka tukwe, mini ms, ‘Pwah sagien pori ti nari na mo iakinatoni silin sa iakinats wau
ira.” 10 Ramwhen ia noien nsha iakani pehe tukumiaha i nagelo me savei Kumwesan
kamhagien napin isrmama araha riti rirarig ia natarigien savenhi, mapwah noien araha
me savonhi.”

Iesu rusipekin ia tamarus sa raruei
11 Nona Iesu rini ma, “Tormama riti tini keru isrman mi. 12 Napin riti tini so rouihi
rini pen ti savenhi tata i ma, ‘Tata. Uai narimnari me sasim muvei pehe saiou nsha

tokwtokwuni.” Nona tata savonhi ruai narimnari me savanhi ia nanimen karu riti savai
tini so rasori riti savai tini sa rouihi.
13%Ripko mha tui tini sa rouihi roueite savenhi narimnari me, ruvehi mane irs, mier,

mapwoh imwani, meven mars ia tona riti isipwin. Nena ia kwopun naha in rouraha mane
savanhi ia noien araha me 4 meste mane savanhi riwan. Nopin savenhi mane ruvaiwen
pam, nukumha rinamaven ia tana noha. Nukumhs rinamahi. Senani naveginien riwan.
15Ro pen in revan mamowok savai isrmama riti ia tana naha. Nena isrmama naha rarhi
pen in revan mo trakwmani pike me savanhi. 16 ®Napin in ramskwmani pike me naha,
nukumha rahi pik anan, mata isrmama riti ripkuvei pen mha nari riti min. Nana rerin
rirhi ma, ‘Rosi ko iakeni nipari naveginien riti sanai pike me i takregi ramasan.’

17 Mata napin noatarigien amasan savanhi rirarig muvehe, in rini ma, ‘Normama me
naha tata saiou ramoaraku pen minraha ti no tukwiniien nari min irsha pam naveginien
sananraha rasori mapi raka iraha, mats iou iakamars ia kwopun i nukumha ramahi iou
na takemha. 18 ®Takier ia kwopun i, mirarig, mevan ti saiou tata, mini pen tukwe in
minua, Tata. Iakino nari riti rarsha ropwah namwhenien ia namri Kumwesan mine ia
nanimem. 19 Tokwtakwuni nsha iapkamwhen mha ma tikskwein narim ia nirak. Tiko
iou iakemwhen isrmama riti s ikamaraku pen min ti no tukwiniien nari mik.” 20 Ro
iaminhi ire toamarus naha riskamter, mirarig, minamevan ti tata sovenhi. Mata napin
rauvehe ihi fwe isipwin, tata savanhi ratoni, nana rerin rarkwapir tukwe. Raiu, mevan,
moarahi pehe, makei min.

21 Nana tini rini pen tukwe in ma, ‘Tata. lakino nari riti roraha rapwah nomwhenien ia
namri Kumwesan mine ia nanimem. Tokwtokwuni naha iapkamwhen mha ma tikskwein

narim ia nirak.’
22 Mata tata sovonhi rokwein narmama seamome kamho tukwini nari min mini mo,
‘Houven akwauakw, mhauvehi karkahu apwamwis riti sa ramasan pik mapi raka karkahu

opwamwis me nepwin, nana mharkahu pen i min, mhauvei pen rig ia nukwai ragin,
mhauvei pen put ia nisun mi, 23 nans mhauven mhauvehi kau nsha nipwran rasisi
amasan mhauvehe, mhousi apune. Pwah sani mhagien pari 24 ®ti nari na ma iskunouihi

i saiou romwhen ma ruvamha raka, mate tokwtokwuni ruvemiru mwi. In rinaruei, mata
tokwtokwuni naha iakinstoni mwi.” Nana irsha kanamhagien pari.

25 Ja napin naha tini sa rasori in fwe ia namhien. Napin rirarig mauvehe ia rukwenu,
muvehe ipaka ti nimws, riregi narmama kamhani nipu, mamho tanis. 26 Nens rakwein
iarmama riti sa ramo tukwini nari m tata savanhi, mares ma, ‘Nafe i hiamo?’

27%*Miregi iarmama naha rini pen tukwe in ma, ‘Piam ruvauvehe. Nana tata saim ruasi
kau naha nipwran rasisi amasan ti nari na ma piam rirarig muvehe masanin a.’

28 Ro iaminhi ira tini sa rasori niemaha rapi, roapwah nuvnimwaien ia nakwai nimwa.
Tata savanhi rier, mares in ma truvnimws, 29 mata in rini pen ti sovenhi tata i ma, ‘9ta ro!
Nuk me ripik iakamo tukwini pehe nari mik ia kwopun i, mipksrui mhas nakwam. Mata
ipkuvei pehe mha nari riti miou romwhen ia kwati nani ma tako naveginien irs mhagien
pari kimaha iou me nepwin. 30 Mata nopin narim naha sa rinouraha narimnari me saim ti

narakuien nipran ia suatuk rirarig muvehe ia rukwanu, ikousi sapune kau nsha nipwran
rasisi amasan mamo naveginien ira savanhi.’

31 Miregi tata savanhi rini pen tukwe in ma, ‘Narik. Nopin me pam krau mik krauara.
Narimnari me pam saiou saim. 32 Mata ratukwatukw ma tso naveginien i, mhagien,
ti nari na ma piam in reamwhen ma ruvamhs raka, mats takwtokwuni ruvemiru mwi.
Rinaruei, mats tokwtakwuni naha sanatoni mwi.””

16

Tesu ragkiari ia iermama sa ramatui aroha ti nauts saveai ioma asori savanhi
1Tesu rini pen ti narmama me savanhi ma, “Isrmama riti nauts savenhi rasori. Savenhi

riti fwe iotukwininari ramoatui ti naute savanhi, mats kamini araha in mas ramouraha
nauta naha. 2Ro iaminhi irs isrmama sa nauta savanhi rasori rekwein ioma naha ruvehe,
rares pen in mo, ‘Nafe nagkiariien me i iakamregi kamini ia niram? Uvei pehe nakukua

so ikimarai pen saim wok ira. Tokwtakwuni noha tiko sampam ia wok.’

3 Miregi iotukwininari so ramatui ti nauts savai iama asori naha rerin rirhi ms, ‘Saiou
ioma asori trararki irapw iou ia wok saiou. Mata niskaiien saiou ropwoh namwhenien ma
takeri tiprana muvehi mane irs. lakamauris ti naseien mane ti narmama. Tako nafe nsha
tokwtokwuni? 4 Ah, iakukuran nafe tako! Noermama me naha samame hapkarpwin pehe
mha ihi kaon me savenraha s iama asori ssiou rimauvei pen minraha, tako rerinraha
ragien. Trini minus iako iaminhi irs, napin ieamo asori saiou trararki iou, irsha tuhauvehi
puvnimwa iou ia nokwai nimwa me savenraha.” 5Ia napin noha in rokwein narmama me
naha samame hapkarpwin pehe mha ihi kaon savenraha hauvehe kuatia kuatia tukwe
in. So rukupwan mevan, rares in ma, ‘Tkimauvehi nafe narimnari me savai ioma asori
saiou, mata ipkuvehi mho ihi nenimen?’

6 Miregi iormama naha rini ms, ‘Tram me irsha pam hantret haukuar ia oel

kamavanari ira.’
Miregi ioma naha rini ma, ‘In i nimwai nokukus savai kaon saim. Tikuvehi, makure

akwauakw, mirai pen ma fifti tram a.” 7 lama naha rars mini pen ti riti mwi ma, ‘Nana ik
ikimauvehi nafe mata ipkuvehi mha ihi nanimen?’

Miregi iarmama naha rini mos, ‘Pak flaoa irsha pam wan taosen.’

Miregi iama naha rini mo, ‘In i nimwai nakukua savai kaon saim. Tikuvehi mirai pen
ma pak me irsha pam eit hantret a.’

8 Xlotukwininari sa ramotui ti nauto sovei ioma asori nsha ramo noien riti sa
ripkatukwatukw mha. Mats kurirs irs iama asori savenhi ruvehe mini vivi in ti nari
na mo in rukuran nari. Nori naha ramahatan pen ms narmama ia tiprans i haukuran
amasan nari ti noien pisnes iroha narmama savenraha. Irsha haukuran amasan mhapi
raka nipwnati nukuraanien me. 9 ®*Nans iakani pehe tukumiaha i kimiaha tihamokeikei
mhasitu amasan ia narmama ia nauto me savai tiprona i mo iroha tuhsuvehe mho
kimiaha me nepwin ia niraha. Nena napin nauts me naha tuhsiwan, Kumwesan truvehi
puvnimwa kimiaha ia nimwa me somoame tuhapkiwan mha ia napin riti.

10 ¥[armama sa ramatui amasan ti nari ouihi a tratui amasan mwi ti nari asori. Nana
isrmama sa ripkatui amasan mha ti nari ouihi tripkstui amasan mha mwi ti nari asori.
11 Trini minua kimiaha hispkatui amasan mha ti nauts savai tipronas i, sin tramri pehe
nauta sa ro niparhienien irs ia rogimiaha mo tihatui amasan tukwe? 2 Nana trini minua
kimiaha hispkstui amasan mha ti narimnari me savai isrmoapa, sin truvei pehe narimnari
me m kimiaha ma tihouvehi mho sakimiaha ira?

13 %ormama riti riwen ramo tukwini nari ko ro nakwai iams asori karu. Trini minua
ro iaminhi irs, trokeikei riti memwaki riti, us trisiai riti mipkisiai mha riti. Kimiaha ko
hispkuvehi pari mha Kumwesan mine mane mho isms asori mi irs sakimiaha ma tiho
pari nakwanrau.”

Nagkiariien me nepwin savai lesu

14 ZNopin Farisi me haregi nagkiariien me nsha haris ia Iesu ti nari no ma iroha
hokeikei pik mane. 15 *¥Mata Iesu rini pen ti nirsha i ma, “Kimiaha Farisi me hiameikua

ia nomri narmama mo kimiaha noma atukwatukw, mats Kumwesan rukuran rerimiaha.
Noafe nari narmama kamhafiauta iraha me tukwe, mata ia namri Kumwesan raraha anan.

16 XKinavisau irapw Loa savai Moses mine nagkiariien me savai profet kupwan me
meste pehe Jon Paptaes. Kuriras ira kinamavisau irapw nagkiariien amasan i ramoagkiari
ia nitats so Kumwesan ramarimonu ira. Nens narmama me pam kamhomwur ma
tuhauvnimwa ia nitots noha. 17 ®*Roknekin ma neiai mine tiprona krouvehe rouiwen.
Mata roknekin pik ma nukwai nakukus ouihi riti sa kimarai pen ia Loa ruvehe miwan.

18 ]arman sa ropwah pran savenhi miri pran aps riti mwi ramo noien araha. Pran
naha in ramiri ripko mha savenhi atukwatukw pran. Nans iorman sa riri pran ss isrman
savanhi rinapwah ramo noien arsha. Pron naha in ramiri savai iarmapa.”

Iormama karu riti nauts savenhi rasori riti nauta savanhi riwen
19 Nona lesu rini ma, “Iormama riti naute sovenhi rasori ramarkahu tinari me

nanimenraha raknekin.* Ia napin me ramani amasan nari, mamagien. 2°Ia kwarua
ia rukwanu savenhi narmama kamhakure pen isrmama riti naghin na Lasaros. Nauta
savanhi riwan. Nimwapw me hapik ia nipwran. 2! ®¥lama na rokeikei pik ma tramani
nimwakmwaki naveginien so ramasas irapw ia ruei tepol savai iermama noha naute
savanhi rasori. Kuri me mwi kamhauvehe, mamhapwasi nimwapw me savenhi.

22 Nopin isrmama naha nauts savanhi riwan remhas, nagelo me hauvehi nsnimwin,
mhauvehi mhauven, mhamri pen ia nikare Epraham. Isrmama naha nauts savenhi
rasori in mwi remha, kinimwi in. 23 Fwe Imwei Naokur Houvamha in ramregi namisaien
asori, mokwata, matoni Epraham fwe isipwin kwopti Lasaros ia nikaren. 24 Nona in
rokwein spwomwis mini mo, ‘Tata Epraham. Tikapi iou, marhi pen Lasaros pwah reven
meitesi nukwai ragin ia nui, nans muvehe mirapi naramik irs mo trokwiei. Iakamregi
namisaien asori ia napw i.’

25 Mata Epraham rini ma, ‘Nerik. Rerim tramrhi narsien saim nopin ikamiru ihi. Ik

ikimauvehi narimnari amasan me, mats Lasaros rimauvehi narimnari sarsha me. Nona
tokwtokwuni naha in ramregi ramasan ia kwopun i, matas ik ikamregi namisaien asori.

26 Nari riti mwi ko iapkasitu mha ia niram ti nari ns ms Kumwesan rinamri tapuapag
asori riti ro tukuahag kitaha m kimiaha. Kimaha riti ko ripkier mhas ia kwopun i muvehe
moats kimiaha. Kimiaha riti ko ripkier mha ia kwopun na muvehe mats kimaha.’

27 Miregi isarmama naha nauts savanhi rasori rini ma, ‘Ro iaminhi irs iakamase ik tata
moa tikarhi pen Lasaros revan fwe ia nimwa savai tata ssiou. 28 Piak me fwe ikin irsha
pam krirum, pwah rini pen ti niroha i minus tuhamoakeikei mhasiari, kamo iroha mwi
hauvehe ia kwopun i, kwopun savsi namisaien asori.’

29 Mata Epraham rini ma, ‘Moses mine profet kupwan me hauvani raka ms narmama
tuhamokeikei mhasiari ti kwopun nsha. Ramasan mo pwoh piam me hatorig ia
nagkiariien me savenraha.’

30 Miregi iarmama naha nauts savenhi rasori rini ms, ‘Rekam, Tata Epraham, sa noha
ripkamwhen mha. Mats ma isrmama riti ratui mwi ia nemhoien savenhi, meven ti
nirsha, iroha tuhapwah noien arsha me savenraha.’

31 ®Miregi Epraham rini pen tukwe in ma, ‘Trini minus irsha hapwsh natarigien
ia nagkiariien savei Moses mine profet kupwen me, tuko isrmama riti ratui mwi ia
nemhaien savanhi, mats ko hapkini mha niparhienien ia nagkiariien savenhi.””

17

Narimnari me tuhauvehe mhoavi narmama hamwei ia narshaien

1 Nona Iesu rini pen ti narmama me savanhi ma, “Niparhienien narimnari me

tuhauvehe mhavi narmama hamwei ia narshaien, moats trarsha anan ti iarmama sa
truvehi narimnari me naha mier pehe. 2 Trini minus in ro nakwarhakwarha me i riti

rimwei ia narshaien, Kumwesan trarpwin noien araha savenhi. lermama naha triregi
roraha anan mapi raka karihi pen karuasterei asori ia nipatakinuan, kosas irapw i ia tamwei
tasi. 3 ®Kimiaha tihamokeikei mhatuakam amasan tukumiaha. Trini minus piam ro
noien araha ia niram, tikinise pen tukwe in ma rapwah. Ma rirarig ia natarigien savenhi,
mapwah, tikenouenou i. 4 Trini minus ia napin kuatia ro noien arsha ia niram m sefen
mata ia noien me noha ramo rirsrig mwi irs mini pehe tukw ik i ma, ‘Noien i iakamo
roraha. Pwah iakepwsh,” nana tikamokeikei menouenou noien araha sovenhi.”

Nahatataien
5%Nana aposol me savai Iarimanu sakitaha hani ma, “Iarimanu. Tiko mwi nahatataien

sokimaha ruvehe miskai mwi,”
6 Miregi Iarimanu sakitaha rini ma, “Trini minus nahatataien sakimiaha rouihi a

romwhen ia nuni nei noha mastat sa rouihi anan ia nuni nei me, hisukuran niniien ti
nei asori i ma ‘Tiko meivi uts atukw a nuam me, mevan marer ia tomwei tasi,’ nona tro
nakwamiaha.”
Noien savai iarmama sa ramo tukwini pen nari m iama asori savenhi

7 Nana lesu rini ma, “Kimiaha hiamafatarig ira? Trini minus iams asori riti rorhi pen
iormama riti s ramo tukwini nari min reven ma trarar ia namhien ue ramatui ti sipisip
me, napin isrmama naha ruku pen fwe ia namhien muvehe, ko savenhi ioms asori rini
pen tukwe in mo, ‘Ita. Tokwtakwuni tikuvehe krausni pari nari’? & Rekem! Matas ioma
asori savanhi tragkiari pen min mini ma, ‘Ita. Even mapnapenas sonak riti naveginien,
nana mevan markahu amasan saim muvehe. Nopin iakamavegin, mamenimwi, tikamo
tukwini pehe nari miou. Napin ikino pam, nana ikukuran naniien naveginien sanam.” °?
Napin isrmama iaminhi ro nakwai iama asori savenhi, kimiaha hisukuran mas ioma asori
naha rini pen tanak tukwe in us rekam? Rekem! 10Kimiaha na hismwhen ia narmama
samame hiamo tukwini nari m Kumwesan. Nopin tiho pam narimnari me naha in rimani
mo tiho, tihamakeikei mhani ma, ‘Kwa kimaha i narmama me samame iahamo tukwini
nari. Kimaha iahano a nafe ratukwatukw mo taho.””

Narmama ten nemhaien skai ramo tekinraha hauvehe lesu romasan irsha
11 ¥[esu ramevan fwe ia Jerusalem, makurau ia nimwrhenhi tons mi naha Sameria
mine Kalili. 12 Nopin rier pen ia rukwanu riti, narmama ten nemhaien skai ro tekinraha
hauvehe tukwe, mharer isipwin kwopti, 13 ®*manamhokwein apwomwis ma, “Iesu
lorimanu! Api tukumaha!”
14 %Napin lesu rata iraha, rini pen ti niraha i ma, “Kimiaha tiho mhauvan ti pris me
pwah iraha hats nipwramiaha.” Nopin irsha kamhauvan ia suatuk, nipwranraha ruvehe

moamber.
15 Nono irsha riti rate ms nipwran rinssanin, rirarig mwi, mamokwein apwamwis,

mamagnagini Kumwesan. 16 [ama noha in iama Sameria. Ruvehe minimwi nukurhun

mi ia namri lesu, mini tanak tukwe.
17 Nana Iesu rini ma, “Kimiaha naha nipwramiaha ruvehe minamher rosi kimiaha

pam ten ua? Mats narmama naen mwi paku? 18 Rafo iama i ripko mha in ioma Isrel
in apa rirarig magnagini Kumwesan?” 19 *Nana Iesu rini pen ti iama i ma, “Tiko marer
mamevan. Nahatataien saim rino raka ik ikuvehe masanin.”
Tinesan nitats so Kumwesan ramorimanu irs ruvehe?
20 %*Farisi me nepwin hares pen lesu i ma, “Tinesan nitata so Kumwesan ramarimanu
ira ruvehe?” Miregi lesu rini pen ti nirsha i mo, “Napin nitata ss Kumwesan ramarimanu
ira truvehe ira, narmama tuhapkatoni mha nimtatien me. 2! ¥Iraha tuhapkini mha ma,

o 17:3: Mat 18:15 e 17:5: Mak 9:24 o 17:6: Mat 17:20, 21:21 o 17:11: Luk 9:51-52, Luk 13:22 el 17:13:

Lev 13:45-46 o 17:14: Lev 14:2-3, Luk 5:14 el 17:19: Luk 7:50 & 17:20: Jon 3:3, 18:36 o 17:21: Mak
13:21



Luk 17:22 138 Luk 18:7

‘Hata ro, in i!” us ‘In naha!’ Iraha tuhapwah niniien iaminha irs ti nari na mas haregi ro

nitata so Kumwesan ramarimanu ira rinara raka ia kurkwamiaha.”
22 Nona lesu rini pen ti narmama me savanhi ma, “Napin naha rauvehe kimiaha

tihokeikei pik ma tihatoni iou, Iomati Iermama, ia napin riti saiou, mata tihapkatoni
mha. 23 ®Narmama nepwin tuhani pehe tukumiaha i ma, ‘Hata ro in naha’ us ‘Hata ro
in i.” Mata kimiaha tihapwah nierien, mhapwah nukurirsien irsha. 24 Napin rouapir
iro narmama hotoni nahiapwien savenhi ia nimagouagou fwe pesu meste nari fwe
prehi. Iou, lamati larmama, napin saiou sa takuvehe ira tro mwi iaminhi. 25 ®Mata
takamakeikei mukupwan miregi nomisaien me ripik. Normama ipwet mine tuhani arsha
iou, mhauvei pehe tokutanraha miou.

26 Napin iou, lomati [armama, takuvehe ira tromwhen ia napin savai Noa. 27 Normama
me kamhavegin, mamhanimwi. Norman me kamhairi nipran. Nipran me kamhesi pen
narman. Iraha kamho noien me nsha mamhsuven meste Noa ruvnimwas ia nitats asori
savanhi, nana nui asori ruvehe, mauiui irsha, irsha pam hamwhenimw.

28 ¥Tromwhen mwi nopin sovai Lot. Narmama kamhavegin, mamhanimwi,
mamhamri pen namri nari ia narimnari me, mamhauvehi nanimenraha, mamhamhu,
mamho nimwa me. 29 Mata nopin naha Lot rier ia Sotom irs, napw mine tapisi
krouukruts fwe ia nimagouagou, roueiwaiu pehe rouahi smwesi iraha pam.

30 Napin naha iou, Iamati iarmama, takuvehe irs tromwhen a mwi. 3! ®la napin
naha, trini minus isarmama riti ramapwis ia tokure nimwa savenhi tramakeikei meiwaiu
map akwauakw, mapwah nuvnimwasien ma truvehi nari riti ia nakwai nimwa. Trini
minus isrmama riti ramemhu ia namhien savonhi tramakeikei mo ramwhen a mwi, map
akwauakw, mapwah nirarigien mevan fwe imwani. 32 Rerimiaha tramrhi pran savai Lot.
33 ¥Jormama so romwur ma trokwtomhiri nimiruien savenhi trarfai ira. Mata isarmama
so raraka ia nimiruien savanhi truvehi nimiruien rerin. 34Ilakani pehe tukumiaha i ia
napin naha ia nopin isrmama karu trouapri pari ia nimshan kuatia, tukuvehi raka riti,
kapwah riti. 35 Pran karu trouvenari pari, tukuvehi raka riti, kapwah riti.” 36 * 37 ®Miregi
narmama me savai lesu hani pen tukwe in ma, “Paku, lsrimanu?”

Miregi in rini pen ti nirsha i ms, “Ia kwopun paku nipwrai nari remhs ikin menu me
naha kamhani nipwrai nari sa remhas tuhauvehe mhousasimwin irsha me, mhani.”

18

Pran riti rores pen iama asori sa ramakiri nagkiariien ma trasitu ira

1 %Npin riti lesu rokeikei ma trahaton narmama me savenhi ma iraha tuhamokeikei
mhafwaki ia napin me, mhapwah napouien i. Ro pen in rini nusipekinien riti ti nirsha
i 2ma, “la rukwanu riti iams asori riti ss ramakiri nagkiariien. In rapwah nehekirien
Kumwesan, mopwoh mwi nisiaiien narmama. 3Ia rukwanu naha pran riti isarman savanhi
remha mapwah in. Ia napin me rauvehe ti ioma asori sa ramakiri nagkiariien, mamini
pen tukwe in ma, ‘Asitu ia nirak, minise iarmama i ramini araha iou.’

4 Tui kwopti ioma asori naha ripko mha nari riti, mats kurirs irs ramstorig mo,
‘Niparhienien iapkihekir mhe Kumwesan, mapwah mwi nisiaiien narmama, 5 ¥mats ti
nari no ma pran i ramometa iou iaminhi irs, takasitu irs, minise isarmama naha ramini
araha in. Ma iapko mha pran i trauvehe ia napin me, takepou i.””

6 Nona Ierimanu sakitaha rini ma, “Kimiaha tihatarig ro nagkiariien savei iama asori
naha. In iama rarsha, matos rini ma trasitu ia pron naha. 7 Nana kimiaha hiamafatarig

ia Kumwesan? Trafo ia narmama me naha in ruvarfi raka irsha ms savenhi somome
kamhasak pen tukwe in ia ran mine ia napin? Ko in ro tanpen ia nirsha, mapwah nomri

atukwatukwien nafe kamhasak pen in tukwe? 8 Iakani pehe tukumiaha i ma in trasitu
akwauakw ia nirsha, momri atukwatukw nafe kamhasak pen in tukwe. Nagkiariien i
iakani ro niparhienien. Mata rofo? Napin iou, lomati lormama, takrarig pehe mwi ia
tiprans i, takatoni narmama hapik kamhahatots ia nirak us rekam?”

lesu rusipekin ia Farisi riti mine iarmama riti ss kamaroku pen takis min

% Ia napin naha lesu rini mwi nusipekinien riti mwi ti normama nepwin samome
rerinraha ramrhi minus irsha hatukwatukw, mamhats arsha narmaps. 10 In rini ma,
“Iormama karu krouuts pen fwe ia nimwa savei Kumwesan ma trousfwaki. Riti Farisi.
Riti isarmama sa kamaraku pen takis min. 11 ®¥Nana Farisi rorer apas mafwaki iaminhi ira
ma, ‘Kumwesan. Iakini tanak tukw ik ti nari na ms iou iapkeamwhen mhas ia narmama
nepwin. Iroha kamhakres, mamho noien ikou, mamhairi nipran savai narmapa. Iakini
tanak tukw ik ti nari no me iapkamwhen mho ia isrmama naha kamaraku pen takis min.
12 %3 nafwakiien kuatia iakspwah naniien nari m karu ti nafwakiien. Iakuai narimnari
me pam sa iakapeki irsha pam ten sa ro kuatia ira saim.’

13 XMats iormama nosha kamersku pen takis min, ramarer isipwin kwopti. Ko
ripkekwata mha ia nimagouagou, mata rerin ropou. In ramarpwarpwi a kwanpwenhin
tukwe, mamini ma, ‘Kumwesan, tikapi iou. Iou ioma araha.””

14 ¥Nana lesu rini ma, “Iakani pehe tukumiaha i napin irau kroueiwaiu rouevan fwe
rukwanu, isarmama sa kamaraku pen takis min in ratukwatukw ia namri Kumwesan, mata
Farisi ripkatukwatukw mha, ti nari ns ms isrmama sa rauvehi uts in, Kumwesan truvehi
irapw in, mats isrmama sa rauvehi irapw in, Kumwesan truvehi uts in.”

Iesu rakwein amasan ia nakwarhakwarha
15 Nopin riti narmama nepwin kamharshi kwati nakwarhakwarha me mamhauvehe ti
lesu ma in trirapi iroha, makwein amasan ia niraha. Nopin narmama me savanhi hatoni,
hanise iraha. 16 Mata lesu rokwein irsha hauvehe tukwe, mini ma, “Pwah nipwnati
nakwarhakwarha me hauvehe tukw iou. Tihapwah niniseien irsha ti nari ns ma nitota

so Kumwesan ramarimanu ira savai narmama samame hamwhen ia nakwarhakwarha
me i. 17 *akani niperhienien tukumiaha i ma iermama tramskeikei mo romwhen ia

iskunouihi, muvehi nitats ss Kumweson ramarimanu ira. Ma ripko mha tripkuvnimwa
mho ia nitsto naha.”

Tormama nauts savenhi rasori rokeikei ma truvehi nimiruien rerin

18 &[ama asori riti savai nakur Isrel rores Iesu i ma, “lahatan, ik ioma amasan. Nafe
noien takamakeikei mo ma takuvehi nimiruien rerin?”

19 Miregi lesu rini pen tukwe in ma, “Rafo ikini ma iou iams amasan? Isrmama
amasan riti riwan. Kumwesan apa in ramasan. 20 %Ik ikuvaukuran raka loa me savai
Kumwesan. In rini ma, ‘Tikspwoh nakresien pran, mapwah nousi spuneien isrmama,
mapwah nakresien, mapwah neikusien. Tikamokeikei misiai sasim tata mine mama.””

21 Miregi isrmama naha rini ma, “Loa me pam i iakamesi pen fwe ia nouihiien saiou
muvehe meste pehe ipwet mine.”

22 Nopin lesu riregi nagkiariien i, rini pen tukwe in mos, “Nari kuatia rars ikepwah
ihi noien. Evan, moamri pen namri nari ia saim narimnari me. Napin kuvehi nanimen,
tikuvehi mane, muvei pen m narmama nauts savenraha riwan. Nana saim nauts tripik
fwe ia neiai. Nopin ikino pam, ikuvehe mukurirs iou.”

23 Mata napin isrmama naha riregi nagkiariien naha, rerin ruvehe mapou pik, ti nari
na mo nauts savanhi rasori anan. 24 Napin lesu rotoni moa rerin rapou pik iaminhi,

rini ma, “Raknekin ti narmama nauts savanraha rasori ma tuhauvnimwa ia nitata sa
Kumwesan ramarimanu ira. 2° Iormama nauts sovenhi rasori roknekin tukwe in ma
truvnimwa ia nitste so Kumwesan ramarimonu ira. Roknekin mapi raka narimiru naha

kamel rasu pen ia ruei nitel mier.” 26 Napin Iesu rini irapw nagkiariien nsha, narmama
samame kamharegi hani mas, “Ma raknekin iaminhi, nisima naha ko hauvehi nimiruien?”

27 XMata lesu rini ma, “Nafe nari roknekin narmama ko hapko mha mats rimaru ti
Kumwesan.”

28 Nona Pita rini ma, “9te ro. Kimaha iahenepwsh narimnari me sokimaha
mambhakurirs ik.”

29 Miregi lesu rini pen ti niroha i ms, “Iakani niparhienien tukumiaha i me narmama
me pam samame hapwah narimnari me savenraha ti nitsts so Kumwesan ramarimanu
ira tuhauvehi tain. Trini minus isarmama riti roapwah nimwa savenhi, us pran savenhi,
ua piavni me, ua tata mine mama savanhi, us nakwarhakwarha me savenhi, 30 ia nitata
ipwet mine in truvehi tain rasori mwi, nana ia nitats se rauvehe in truvehi nimiruien
rerin.”

lesu rini irapw ti narmama me savenhi mo in tramakeikei memha

31%¥]a napin noha Iesu riri raka spa narmama savenhi twelef, mini pen ti niraha i ms,
“Heregi ro. Kitaha samauts mamhoauven fwe ia Jerusalem. Ia kwopun nsha nagkiariien
me pam samame kamhogkiari ia nirak lomati Iermama ia nakukus me savai profet
kupwan me tuhauvehe mhaukus. 32 ®Tukuvei pen iou ia ragi narmama ripko mha irsha
nakur Isrel. Nona irsha tuharis akenhin ia nirak, mho naurisien miou, mhargavasi iou,
33 mharisi iou, nana mhousi apune iou. Ia napin sa ro kahar irs takstui mwi ia nemhaien
saiou,”

34 ¥Mata narmama me savanhi hareirei narimnari me i. Nagkiariien i rarkwafas ti
nirsha. Hapkuvehi amasan mha nipwran.

lesu ro iarmama riti nanimen rifwa ratui mats nari
35 Napin lesu rinamevan ipaka ti taon nsha Jeriko, isrmama riti nenimen rifwa

ramokure ia nikare suatuk, mamase mane. 3¢ Nopin riregi normama me hapik
kamhauvehe mamhaukurau ia suatuk, rares ma, “Nafe i?” 37 Miregi hani pen tukwe in
mo, “lesu ioma Nasaret i ruvehe makurau.”

38 %[ napin naha isarmama naha rinamakwein apwamwis ma, “Iesu, kwanakwus savai
Kig Tevit! Api tukw iou!”

39 Nona narmama somome kamharer kupwan hanise in, mamhani ma, “Afafa a,
moapwah nagkiariien!” Mata in raripin mamakwein spwomwis mwi mamini ma, “Iesu,
kwanakwus savai Kig Tevit! Api tukw iou!”

40Nana Iesu rarer, mini pen ti narmama me ma irsha tuhairi isrmama naha mhauvehe
tukwe in. Nana napin isrmama naha ruvehe ipaka, lesu rares pen in minus, 4! “Ikokeikei
ma tako nafe mik?”

Miregi rini ma, “Iorimanu. lakokeikei ma takatui mats nari.”

42 ¥Miregi lesu rini pen tukwe in ma, “Ita. Tikatui mats nari. Nahatataien saim

rinomasan raka nonimem.” 43 Nona tokwtokwuni naha ratui minamate nari, nana
mukurirs ia Iesu, muvehi ute naghi Kumwesan. Narmama me pam hatoni hagnagini
Kumweson.

19

Tesu mine Sakias
1Tesu rier pen ia taon naha Jeriko, mamevan ma trapi simwin. 21a taon noha isrmama
riti naghin na Sakias. In iama asori riti ia nircha narmama kamaraku pen takis minraha.

Nauta savonhi rasori. 3 In ramarkut ma trats Iesu ma in nafe isrmama. Mate narmama
hapik kamharer tukuahag in. Ko ripkatoni mha ti nari na ma in rukwakwa. 4Ro pen raiu

mukupwan ia nirsha, maputs ia nei riti kani ma sikamo ma trats Iesu ia kwopun naha
trukurau ikin.

5 Nopin Iesu ruvehe muvehi tegin kwopun naha, rakwats, mini pen tukwe in ma,
“Sakias. Eiwaiu akwauakw. Takamokeikei muvnimwa ia nimwa saim ipwet.” ¢ Nona
Sakias reiwaiu akwauakw a miri lesu rouevan fwe ia nimwa savanhi. Rerin ramagien.

7 %Mata napin narmama hatoni, kamhani araha Iesu mhani ma, “In reven mamapwis
ia nokwai nimwao savai ioma rarsha riti.”

8 ¥Fwe ia nokwai nimwa Sakias riskamter, mini pen ti Iorimanu sokitaha mo,
“Iorimanu. Regi ro! Takuai nauts saiou ia nanimen koru, muvei pen riti m narmama
nauts savenraha riwan. Trini minus iakinakres m isrmama riti, takerpwin pen min m
kefa.”

9 Miregi lesu rini pen tukwe in ma, “Ipwet nimiruien vi ruvauvehe ti narmama ia
nokwai nimws i ti nari no ms ioma i in mwi kwanakwus riti savei Epraham. 10 ®In noa

iou, Iomati Iarmama, iakimauvehe tukwe ma takatui narmama samame hanaruei, nana
muvei pen nimiruien vi minraha.”

lesu rusipekin ia silin me kino ia kol

11 ©¥Napin narmama kamhatarig ia nagkiariien me noha, lesu rars mini mwi
nusipekinien riti ti nirsha i ti nari ne ma in ruvauvehe ipaka ti Jerusalem rerinraha
ramrhi ma rosi in truvehe mo kig ire minamsrimenu ia nitsts sovei Kumwesan
tokwtakwuni. 12®Ro iaminhi irs Iesu rini ma, “loma asori riti revan ia tens riti isipwin
ma kig riti fwe ikin truvei pen nasoriien min. Nena in trirarig marimanu ia nakur imwani.

13 Kurirs iama asori naha rier, rokwein narmama samame kamho tukwini nari min iraha
pam ten, muvei pen silin kino ia kol kuatia kuatia minraha, nans mini pen ti nirsha i ma,

‘Kimiaha tihauvehi mane me i mhowok ira meste takrarig pehe mwi.’

14 XMota nokur imwani me hamwaki iama asori naha, mharhi pen narmama nepwin
hakurira in, mhauven mhani pen ti kig so truvei pen nasoriien min ma, ‘Kimaha
iahapwah nokeikeiien ma iama i trarimanu ia kimaha.’

15 Mata kig noha ropwah ninipehiien irsha, muvei pen nasoriien m isms asori
naha. Nana napin iams asori naha rirarig pehe imwani, rini nakwan minuas tukskwein
narmama me naha kamho tukwini nari min ssmame in rimoauvei pen mane me minraha
ma tuhauvehe tukwe. In rokeikei ma trukuran mane me in rimauvei pen minraha
hanowok irs mhauvehi nafe mane mwi rasori mwi.

16 S5 rukupwan muvehe marer ia nonimen mini ma, ‘Toma Asori. Silin i ikimauvehi
pehe miou kino ia kol rukwshi mwi silin me kino ia kol irsha pam ten.’

17 %*Miregi iama asori rini pen tukwe in ma, ‘Saim wok ramasan. Tk iarmama sa ikamo
tukwini amasan nari miou. Ikinatui amasan ti nari ouihi. Ro pen takuvei pehe nasoriien
mik ikarimanu ia taon me irsha pam ten.’

18 Nana sa resi pen ruvehe, mini ma, ‘Tema asori. Silin i ikimauvehi pehe miou kino ia
kol rukwahi mwi silin me kino ia kol iroha pam krirum.’

19 Miregi iama asori rini pen tukwe in ma, ‘Ik tiksrimanu ia taon me irsha pam krirum.’

20 Nana riti mwi ruvehe, mini ma, ‘loma Asori. Silin i in i ikimauvehi pehe miou kino

ia kol. Iakehekir ik, markwafa i ia kwati tinari, 2! ti nari no ma ik iarmama riti noien
soim riskai. Ikauvehi raka narimnari me so iormapa rinamri, nans mapeki raka mwi

naveginien ia namhien sa ipkapwei mha.’

22 Mata iama asori rini pen tukwe in mo, ‘Ik iama araha. Tkamo tukwini arsha nari
miou. Nagkiariien atukw saim ro pui ik. Ik ikuvaukuran raka mes iou iermama riti noien
soiou riskai. Iakauvehi raka narimnari me so isrmapa rinamri, nana mapeki raka mwi
naveginien ia namhien sa iapkapwei mha. 23 Mata rafo ikspwah namri penien ssiou mane
fwe ia pag? Kamo ipkemri pen ko iapkuvehe mipkuvehi ihi mane saiou mine sa rakwaku
pag rukwahi.’

24 Nana iama asori rini pen ti ssmame kamharer ia kwopun naha ms, ‘Houvehi raka
silin naha kino ia kol ia ragin mhauvei pen m isarmama sa rauvehi silin me kino ia kol
iroha pam ten.’

25 Miregi iraha hani pen tukwe in ma, ‘Toma Asori! Mata in ruvauvehi raka ten.’

26 Miregi iama asori rini ma, ‘lakani pehe tukumiaha i isrmama sa kuvei pen nari
riti min, ro wok irs, tukuvei pen sa rokwaku min. Mats isrmama sa kuvei pen nari riti
min, ro nari auar a ira, tukuvehi raka pam tukwe. 27 Mats narmama me naha ssmame
hamwaki iou, mhapwah nokeikeiien ma taksrimanu ia niraha, hauvehi irsha mhauvehe
ia nanimek, nana mhousi spune irsha.””

Iesu revan ia Jerusalem

28 [esu rini pam nagkiariien me naha, marari, mauts mamevan fwe ia Jerusalem. In
rakupwan narmama me kamhakurira. 29 Nopin rier pen ia tokuar nsha naghin ns Takuar
Olif ipaka ti rukwanu mi nsha Petfas mine Petani, rorhi pen iarmama karu savenhi,
30 mini ma, “Kimirau tirouevan ia rukwanu naha samarati pen i. Napin tirouapirapw fwe
ikin, tirouats kwati togki riti kinakwi tarini, isrmama ripkekure raka mha irs. Tiroufi
raka nari ira, roussigi rouvehe ia kwopun i. 31 Trini minue isrmama riti rares kimirau
mo, ‘Rafo iroufi raka nari ira?’ tirouni pen tukwe in mo, ‘larimanu sokitaha ramores i.””

32%*Ro jaminhi ira, isarmama mi naha Iesu rarhi pen irau, krouevan roustoni narimnari
me pam rosi in rimani pen ti nirau i. 33 Nopin kroufi raka nari ia kwati togki naha,
isrmama savanhi noha kwati togki rini pen ti nirau i ma, “Rafo iroufi raka nari ira?”

34 Miregi krouni ma, “Terimanu sokitaha ramares i.”

35 Nana krouasigi kwati togki naha rouvehe ti Iesu, rouspanas pen kot mi savenrau ia
takuren, nana rouasitu ia Iesu raputs makure ira. 36 ¥*Napin in rakure ia kwati togki naha
mamevan, narmama hapana pen kot me savanraha ia suatuk. 37 Napin Iesu rameiwaiu
ia Tokuar Olif, minamevan ipaka ti Jesrusalem, narmama me pam savanhi hapik anan,
hanamagien, mamhakwein spwamwis, mamhagnagini Kumwesan ti nimtatien asori me
hanatoni, 38 ®mamhani ma,

“Sagnagini kig i rauvehe ia naghi larimanu sokitahal

Nomarinuien fwe ia neiai.
Kauvehi uta naghi Kumwesan fwe ironhs anan!”

39 1a napin naha Farisi me nepwin ia reri narmama hani pen ti lesu i ma, “Iahaton. Nise

oknekin saim me narmama ms tuhafafa.”
40 Miregi Iesu rini ma, “Iakani pehe tukumiaha i. Trini minus irsha hafafa, karuaterei

me i tuhakwein spwomwis.”

lesu ramapi ti Jerusalem
41 ©Nopin lesu ruvehe ipaka ti taon noha Jerusalem motoni, ramapi ti narmama
me ikin, 42 ®mini ma, “Rosi ko ramo kimiaha hisukuren ipwet i narimnari me so
tromri namarinuien, mato tokwtokwuni mine kamharkwafs ko kimiaha hispkastoni
mha. 43 Mats napin naha rauvehe narmama somame hamsmwaki kimiaha tuhsuvehe
mheikurkurau ia kimiaha. Naruagen me savanraha tuheri tiprona mhoarkurau ia taon
sokimiaha mhakure tukuahag ia kimiaha. 44®*Iraha tuhousi testesi nimwa me sakimiaha,
mhara mhousi apune pam mwi kimiaha ia kwopun i. Ko irsha hapkspwah mhas kepwier
riti ramokure oknekin ia riti, ti nari na me Kumwesan ruvauvehe raka ms truvehimiru
kimiaha, moata kimiaha hispkats sas mha ia napin nsha.”
lesu revan ia nimwa savai Kumwesan
45 Nona lesu revan ia nimwa savai Kumwesan, minamakoui irapw narmama samame
kamhamri pen namri nari ia narimnari me mos tukuvehi nanimen, 46 mini pen ti nirsha
i ma, “Kimarai pen ia Nokukus Ikinan minua ‘Nimwa saiou tro nimwafwaki ira.” Mata
kimiaha hiano ruveuvehe kwopun rakres me kamharkwafs ikin.”

47 %¥[a napin me lesu ramevan ia nimwa savai Kumwesan, mamahatan narmama me.
Pris asori me mine nahaton me savai Loa mine nams asori me nepwin mwi savai nakur
Isrel hokeikei ma tuhousi apune in. 48 ®Mata riskai ti niroha. Ko hapkatoni mha suatuk
riti ti noien ti nari ne me narmama me pam hokeikei pik ma tuhatarig ia nagkiariien me
savanhi.

20

Nama asori me hares lesu ma sin rimauvei pen nasoriien min
1 Nopin riti, Iesu ramahaton normama ia nimwa sovei Kumweson, mamavisau
nagkiariien amasan minraha, nana pris asori me mine nahatan me savai Loa mine nama
asori me savai nakur Isrel hauvehe, 2 mhani pen tukwe in ms, “Ni pehe tukumaha i.

Ikamo narimnari me i ia nakwai sin, us sin raseni ik ma tiko narimnari me i?”
3 Miregi lesu rini pen ti nirsha i mo, “lou mwi takeres kimiaha naresien riti. Honi pehe

tukw iou i. 4 Fwe kupwan sin rarhi pehe Jon ma tro paptaes ia narmama, Kumwesan ua

isrmama riti?”
5Nono iraha hagkiari pari, mamhani ma, “Tsafni ira i? Tuko seni ms Kumwesan rarhi

pehe Jon Iesu trini pehe tukutaha i mas ‘Ro iaminhi irs rafo kimiaha hispwah niniien
niparhienien ia nagkiariien savai Jon?’ ¢ Mata tuko sani ma isrmama riti rarhi pehe Jon,
narmama me pam i tuhakwi sapune kitaha ia karusterei me, ti nari ns ma irsha kamhani
niparhienien ia Jon ma in profet riti.”

7Ro pen iraha hani pen ti Iesu i ma, “Kimaha iahareirei ma sin rarhi pehe Jon ma tro
paptaes ia normama.”

8 Miregi lesu rini pen ti niroha i ma, “lou mwi ko iakepwah niniien tukumiaha i ma
iakamo narimnari me i ia nokwai sin.”

lesu rusipekin ia iama asori riti mine nimei krep savenhi

9 %lesu rinamagkiari m narmama mini irapw nusipekinien riti ti nirsha i, mini ma,
“Ioma asori riti ropwei nakwus naha krep ia namhien savanhi, mapwei pam, nona moseni
narmama nepwin hauvehe mhatui ti nimei krep savanhi. Irsha tuhamhu ikin, mhesi
kwankwai krep, mhauai, mhauvei pen niparin m isma asori. Iema asori romri nimei
krep savenhi ia raginraha, mier mevan ia tenas apa iti mara kini tui fwe ikin. 10 *Napin
kwankwai krep rimrua, ioma asori rarhi pen isrmama riti ss ramo tukwini nari min reven
mata nama hamatui ti nimei krep savenhi ms tuhauvei pen nukwai krep me nepwin min.
Matas noma kamhatui ti krep haussi isama naha, mharhi pen i rameven, mhapwah nuvei
penien nari riti min. 12 Nana ioms asori rarhi pen mwi isrmama riti mwi se ramo tukwini

nari min revan. Mata ho romwhen a mwi irs, mhauasi in, mho naurisien min, mharhi
pen in rirarig, mhapwah nuvei penien nari riti min. 12 Nanas ioma asori rarari marhi pen

sa ro kahar irs revan. Sa neha mwi hauasi in nipwran me raparuaparus, mhararki irapw
i

13 Ja nopin noha iems asori savai nimei krep rini ms, ‘Takefo i? Ramasan ma pwah
iakarhi pen narik keikei. Iraha tuhatoni, mhasiai in.’

14 Mata napin nama me naha hatoni tini iama asori rauvehe, hani pen ti niroha me
i ma, ‘Kwa tini ioma asori nsha. Napin tata savenhi tremhs, namhien i ruvehe mo
savanhi. Pwah sousi spune nana namhien savanhi truvehe mo sakitaha i.” 15 Nona irsha
hakwtamhiri, mhousi spune, mhararki irapw ia tanirus.

Ro iaminhi ira iama asori savei nimei krep trafo ia nama me naha? 161n truvehe, mousi
apune iraha, nana maseni pen nimei krep savanhi ia ragi narmapa.”

Nopin narmama me haregi nagkiariien naha, hani ms, “Rekem. Ko ripko mha
iaminhi.”

17 Mata lesu rati pen mats irsha mini ms, “Ma tripko mha iaminhi nafe nipwrai
nagkiariien i kimarai pen ia Nokukus Ikinan?
‘Karuaterei naha nama kamhauvrhakin nimwas hanus rarsha, mhapwah,

tokwtakwuni naha ruvauvehe mino karusterei sa rapi raka pam karusterei me,
makwtomhiri sknekin pam nimwa.

18 ¥[armama sa trimwei pen ia karuaterei naha,
nikakrin me trarkwopirarkwapir.

Trini minua karuaterei noha rimwei pen ia isrmama riti,
iormama noha tripwarispwaris.””

Noresien ia nikaren savai nomri takis
19 ¥Nahaton me savai Loa mine pris asori me hanus tuhakwtamhiri a Iesu ia napin

naha ti nari na ma haregi ma in rini nusipekinien naha mussi irsha i, mats hanhekir a
narmama.
20 ¥Ro pen iroha kamhoto amasan in, mharhi pen narmama nepwin so kamhato

afafa nari hauven mo tuheikus ia Iesu mhares pen naresien me nepwin min. Noma
asori me hokeikei ma Iesu trafwakour ia nagkiariien savenhi, nans irsha haukuran
nakwtamhiriien in tukwe, nans mhoauvei pen in ia ragi iama Rom sa rauvehi nasoriien
mamarimanu ia kwopun naha. 21 Noama me naha sa kamhats afafa nari houven mhores
pen lesu i mo, “lahaton. Kimaha iahaukuren ma nagkiariien me ssim so ikamahatan
narmama me ira ratukwatukw. Ipkopaiti mha ia narmama me nepwin, mats ikamahaton
parhien suatuk so Kumwesan rokeikei ma narmama tuhesi pen. 22 Ro iaminhi irs tiko
mini pehe ro tukumaha i natarigien saim. Ratukwatukw ia Loa sokitaha ma tsaraku pen
namri takis m Kig Sisa us rekam?”

23 Mata Iesu ruvaukuran raka ma irsha kamheikus a, mamhares naresien naha ma in
trafwakour ia nagkiariien savanhi. Ro pen in rini pen ti nirsha i minus, 24 “Hauvei pehe

silin riti pwah iakats ro. Nenimwi isrmama sin i ia silin? Nena naghi sin i?”

Miregi iraha hani mas, “Nenimwi Kig Sisa mine naghi Kig Sisa.”

25 Miregi lesu rini pen ti nirsha i ma, “Ianhi irs, narimnari me savai Kig Sisa hisuvei
pen m Kig Sisa. Narimnari me savai Kumwesan hisuvei pen m Kumwesan.”

26 Nona irsha ko haspkekwtomhiri mha Iesu ia namri nsrmama ti nori no ma
ripkafwakour mho ia nagkiariien savenhi. Mats harkarinari ia nagkiariien savenhi, nana
mhouvehe mhapnapen.

Noresien ia nikaren savei narmama samome hauvamha

27 Satusi me nepwin hauvehe ti lesu. (Satusi me irsha kamhani ms isrmama sa
ruvamha ko ripkatui mhe mwi.) 28 Iraha hauvehe mhares in naresien riti, mhani ms,
“Iahatan. Moses rimarai pen ia Loa sokitaha ma trini minus isarman riti remha, mapwsh
savanhi pran, mata tininrau riwen, piavi iarman nasha tramokeikei miri pran nsha
rouarahi nakwarhakwarha me, roussihagin pisvi ioma nsha. 2° Mate norman sefen,
iraha pisvnraha me. Sa rasori riri pran riti, rouspwah narahiien iskunouihi riti, remhs,
mapwoh savanhi pran. 30 Piavni sa resi pen in mwi ro mwi iaminhi ira. 31 Nona piavni so
ro kahar, mameven meste iraha pam sefen hairi pron nsha, mhemha pam. 32 Nana pron
naha rapwah narahiien iskunouihi riti, memhas mwi. 33 Ni pehe ro tukumaha i. Ia napin
naha Kumwesan tro narmama hatui mwi ia nemhaien, pran naha savai sin ia narman me
naha sefen, ti nori ne mo irsha pam hamoiri in?”

34 Miregi Iesu rini pen ti nirsha i mos, “Ia nitats ipwet mine narman kamhoiri nipran,
nipran kamhesi pen narman. 35 Matas ia nitata vi sa truvehe, narman mine nipran me
tuhapwah noien iaminha ira. Norman mine nipran ssmame Kumwesan trats irsha
ma hatukwatukw tuhatui mwi ia nemhaien, nana mharas ia nitata vi naha. 3¢ ®Iraha
tuhapwah nemhaien mwi ti nari na moe iroha homwhen ia nagelo me. Irsha nipwnati

Kumwesan me ti nari na ms in ro iroha hatui mwi ia nemhsien. 37 Mats Moses in
mwi rinahaton ma narmama samome hauvamhs tuhatui mwi. Ia kwopi nagkiariien

so ramagkiari ia nei noha napw rauak ira mata ripkahi amwesi mha, Moses rinakwein
Iorimanu mini ma in Kumwesan savai Epraham mine Kumweson savai Aesak mine

Kumwesan savai Jekop. 38 ®*Nagkiariien naha ramahatan pen ms Kumwesan ripko mha in

Kumwesan savai narmama me samame hauvamha, mats in Kumwesan savai narmama
me somame kamhamiru. Ro iaminhi irs ti nari na ms ia nanimen narmama me pam
kamhamiru.”

39 Ja nopin noha nahatan me nepwin savai Loa hani mos, “lahaton. Nagkiariien saim

ratukwatukw.” 40 Iraha hani iaminhi irs ti nari na ma Satusi me hanauris, ko hapwah
naresien nari riti mwi min.

Kristo in tini sin?
41 Mata lesu rini pen ti niraha i ma, “Rafo kamini ma Kristo in tini Kig Tevit? 42 Kig

Tevit atukwatukw rimani ia Nokukua Ol Sam mo,
‘Kumwesan rini pen ti Iarimanu ssiou mo,

dkure ia nikarek mwatuk,
43 meste tako narmama ssmame hamamweaki ik hauvehe,

tikarpwi uts tipage nisum mi ia nirsha.’
44 Ta nagkiariien naha Kig Tevit rinakwein Kristo ms larimenu savenhi. Ma ro iaminhi
ira rafo kamini ma in tini Kig Tevit?”

Narmama savai lesu tuhamakeikei mhasiari ti nahatan me savai Loa
45 Nopin nearmama me pam kambhotarig irs, Iesu rini pen ti narmama me savanhi

minua, 46 “Kimiaha tihamoakeikei mhasiari ti nahaton me sovai Loa. Iraha hokeikei
mo tuharkahu ia karkahu spwamwis me, mamhan. Ia kwopun kamomaket me ikin

hokeikei ma narmama tuhakwein irsha ia nisiaiien. Ia nakwai nimwafwaki me sovai
nakur Isrel hokeikei ma tuhakure ia kwopun amasan me. 1a naveginien asori me hokeikei

mo tuhskure ia kwopun kamsiai nams asori me ikin. 47 Irsha kamheikus ia nipran

me somame narman me savonraha hauvamhs, mamhakres narimnari me savenraha,
nana mamho mwi nafwakiien spwomwis me ma narmama tuhatoni hasiai iroha tukwe.

Kumwesan trarpwin noien arsha me savanraha rasori mwi.”

21

Pran riti ruvei pen savenhi mane sampam m Kumwesan
1]esu rati pen matoni narmama nauts savenraha rasori kamherukw pen mane me
savanraha ia kwopun kamerukw pen mane m Kumwesan ikin. 21Ia napin noha pran riti
ruvehe. Pran noha isrman savanhi remha mapwah in. Nauts sovenhi riwan. Ruvehe
merukw pen silin ouihi mi karu.
lesu ratoni, 3 ®mini ma, “lakani niparhienien tukumiaha i pran i nauts savenhi riwan
isrman savanhi remha mapwah in rerukw pen mane rasori mapi raka narmama me pam

noha. 4Ilakani iaminhi irs ti nari ns me narmama me naha nauts savenraha rasori.
Hauvehi raka niparin a mhauvei pen m Kumwesan. Mata pran i nauts savenhi riwen

ruvei pen mane me pam savanhi s truvehi naveginien irs.”

Tesu ragkiari ia nimwa savai Kumwesan

5 Noermama nepwin savai lesu kamhagkiari ia nimwa savei Kumwesan, mamhani ma
ramasan pik ti nari na ma kino ia kerusterei amasan me mine narimnari amasan me
kimauvei pen m Kumwesan, Nana lesu rini ma, 6 ®*“Narimnari me i kimiaha hiamatoni,
tukamevean tukousi testesi pam, karuaterei riti ko ropwah narer osknekinien ia riti.”

7 Miregi iraha hares pen in ma, “lahaton. Narimnari me i tuhauvehe tinesan? Nafe
nimtatien truvehe mahatan pen mas napin savai narimnari me i ruvauvehe ipaka?”

8 Miregi lesu rini mo, “Kimiaha tihamasiari kamo isrmama riti reikus ia kimiaha.
Narmama hapik tuhauvehe ia naghik, mhani ms irsha Kristo, mhani mwi ma napin
savai narimnari me i ruvouvehe ipaka. Mata kimiaha tihapwah nukuriraien ia niraha.
9 Kimiaha tiharegi narmama tuhavisau ia naruagenien me samame narmama kamho ia
nirsha me, mamho mwi ia narmama samame kamharimanu. Nopin tiharegi, tihapwah

nehekirien, ti nari na ma nari naha tramakeikei mukupwan muvehe, mats ripko mha ihi
napin sampam.”

10 [esu rara mini pen mwi ti niraha i ma, “Narmama ia kwonskwus riti tuhaskemter
mharuagen irsha narmama ia kwanskwus aps. Normama savai kig riti tuhaskemter
mharuagen irsha narmama sovai kig sps. ! Nimwnimwien asori me tuhokiu. Ia
kwopun me nepwin nukumha trahi narmama. Nemhaien skai me tuhsuvehe mhouraha

narmama. Nana narimnari me narmama tuhatoni hahekir i mine nimtatien asori me
tuhauku pen ia nimagouagou.

12 Mata napin narimnari me naha hapkuvehe mha ihi, narmama tuhskwtambhiri
kimiaha ia raginraha, mhomets kimiaha. Iraha tuhauvei pen kimiaha ia ragi nams asori

me ia nokwai nimwafwaki me sovai nakur Isrel. Ti nari ne ma kimiaha narmama me
saiou, nama asori me naha tuhsuvehi puvnimws kimiaha ia kalapus, nens mharpwi

irapw kimiaha ia namri kig me mine namri narmama ssmame kamharimanu. 13Ininapin
sokimiaha tihani irapw nagkiariien amasan saiou ira. 14 ®Ro iaminhi irs mine kimiaha
tihapwah natarig pikien ia nafe nagkiariien sokimiaha tihani pen ti nirsha i. 15 *Iou
takuvei pehe nagkiariien mine nukuranien m kimiaha. Nermama me naha somame
kamhamwaki kimiaha tuharegi nagkiariien me sakimiaha, irsha riti ko ripkousi raka
mho, ua trini neikuaien ira. 16 ¥Tata me mine mama me sokimiaha me, mine pisvmiaha
me, mine narmama ia kwonakwus me sakimiaha me, mine kimiaha me nepwin tuhauvei
pen kimiaha ia ragi narmama ssmame hamamwaki kimiaha. Nona irsha tuhousi apune
kimiaha nepwin. 17 Nermama me pam tuhomwaki kimiaha ti nari na ma kimiaha
normama me saiou. 18 ®Mota nimwai nukwanemiaha na ia kemkapwamiaha kuatia
ia nirsha tripkiwen mha. 19 ®*Kimiaha tihamakeikei mharer aknekin ia nahatataien
sokimiaha. Ia noien i tihauvehi nimiruien.”

Naruagan me savai nakur Rom tuhauvehe mhouraha Jerusalem
20 “Mata nopin kimiaha tihatoni naruagen me hapik houvehe mheikurkurau ia
Jerusalem, tihamakeikei mhaukuran ma tripko mha tui nens irsha tuhouraha pam
kwopun . 211a napin naha, narmama ia tans Jutia tuhamokeikei mhap mhauven ia takuar

me. Somome kamhars ia nokwai taon i tuhamokeikei mhaier. Nons somome kamhara
irus tuhapwah nuvnimwa peheien mwi ira. 22 ®Napin noha in napin so Kumwesan

trarpwin noien arsha me irs, mo nagkiariien me pam samame kimarai pen ia Nakukua
Tkinan hauvehe mhaukua. 23 ®*Trarsha anan ti nipran me ssmame tuhapampam mine
samame tuhamoauvei pen kenunu m nakwarhakwarha smtamets me ia napin naha, ti
nari na mo namisaien asori treste tiprana i. Niemaha savei Kumwesan trauiui narmama
me ia kwopun i. 24 ®Tukapi apune nepwin ia nau, nana kekwtemhiri nepwin kuvehi
iroha hauven mho slef me ia nirsha ia tonamtana me. Nons narmama ripko mhs irsha
nakur Isrel tuhavan testesi Jerusalem, mharimanu ia nakur me ikin meste napin savai
narmama ripko mhao iraha nakur Isrel tro sampam.”

Jomati Iarmama truvehe mwi
25 %“Nano nimtatien me tuhoauku pen ia meri, makwa, mine kamshau me. Ia

tokure tiprons i narmama ia tonamtsna me tuhohekir, mhareirei ti nori no ma tasi
ramarkwapahar pik, mamo peiau peiau asori me. 26 Narmama tuhatoni nafe truvehe
meste tiprana i, nana hoahekir pik, mhemhs rasi tukwe. Narimnari me ia nimagouagou
haskai pik, Kumwesan trikiukiu ia niraha. 27 ®la napin naha iraha tuhatoni iou, lomati
lormama, ia reri napua riti, iakauvehe ia niskaiien mine nukuraanien asori. 28 *Napin
kimiaha tihatoni narimnari me noha hanamaier pehe, tiharer atukwatukw, mhakwata,
ti nori na ma napin sokimiaha sa takeivinari nari ia kimiaha ruvauvehe ipaka.”

Iesu rusipekin ia nei niemis

29 Nana lesu rini nusipekinien riti ti niraha i ma, “Hats ro nei niemis mine nei me
pam. 30 Nopin hanamapirpir kimiaha histoni mhaukuran mas napin savai napnapanien
ruvauvehe ipaka. 3! Romwhen a mwi, napin kimiaha tihatoni narimnari me i hanamaier
pehe, tihaukuran ma nitate so Kumwesan ramarimanu irs ruvauvehe ipaka.

32 Jakani niparhienien tukumiaha i me narmama ssmeme kamhamiru takwtokwuni
mine tuhapwah nemha pamien meste narimnari me pam i haier pehe. 33 ®Neiai mine
tiprana trouiwan, mata nagkiariien me saiou tuhapkiwen mha.”

Narmama tuhamokeikei mhatui amasan mhapwsh napriien
34 ©*Nana Iesu rini ma, “Mata kimiaha tihamokeikei mhasiari, mhapwah nourahaien
napin sakimiaha ia noien lafet me, us ia nanimwiien nanimwiien skai mhakons irs, us
ia natorig pikien ia naraien sokimiaha ia tiprons i. Rorsha napin naha ssiou truvehe
masgatukw ia kimiaha remwhen kwankru russi kimiaha. 35 Iakani iaminhi irs ti nari na
ma napin naha treste narmama pam ia tokure tiprana i. 36 ®*Mata ia napin me kimiaha
tihamakeikei mhatui amasan, mhopwah napriien. Tihafwaki ma nopin narimnari

me naha truvehe ira niskaiien sakimiaha tromwhen ti narakaien ira, nona mharer ia
nanimek, Iou Iomati [ormama.”

37 %¥[a nopin me pam lesu ramahaton narmama ia nimwa savai Kumwesan, mata ia
napin rier ia taon, meven mapri ia Tokuar Olif. 38 Nons ia napnapin anan narmama me
hauvehe mwi tukwe fwe ia nimwa savei Kumwesan ma tuhatarig in.

22

Nama asori me harai sun ma tuhakwtomhiri lesu

1 Naveginien asori naha nakur Isrel kamhani bred ss yis riwan ira ruveuvehe ipaka.
Naveginien asori naha naghin na Pasova. 2 ®*Pris asori me mine nahatan me savai Loa
kamhatui suatuk riti ms tuhsuven afafa mhousi apune Iesu ti nari na moa kamhhekir
normama. 3 ®Ia napin naha Setan ruvnimwsa ia reri Jutas, isma naha kani mwi in moa
Iskariot, in riti ia narmama me twelef savai Iesu. 4 Nana Jutas ropwah irsha mevan ti pris
asori me mine nams asori me savai naruagan me sa kamhatui ti nimwa savei Kumwesan,
magkiari minraha mini me rukuran natuiien suatuk riti ti nuvei penien lesu ia raginraha.
5 Nopin iraha horegi, rerinraha ragien. Honi simwin moe tuhauvei pen mane min. ¢ Ro
pen Jutas raseni, nana minamatui napin riti narmama haiwen irs ma truvei pen Iesu ia
raginraha.

Iesu ramapnapena mo trani naveginien savai Pasova

7 ®Naveginien asori noha nakur Isrel kamhani bred sa yis riwan ira ruvauvehe. Ia
napin noha kamhousi spune kwati sipsip me savai Pasova. 8 Ro pen lesu rorhi pen Pita
mine Jon, mini ma, “Rouevan, rouspnapens ia naveginien savai Pasova sanataha, pwah
sani.”

9 Miregi krouni pen tukwe in ma, “Tkokeikei ma kimrau trouspnapens irs paku?”

10 Miregi in rini pen ti nirau i ma, “Rouregi ro. Nopin kimirau tirouier pen fwe ia taon,
iorman riti trapi raka kimirau ia suatuk, mauvehi tikinari riti nui rukuar irs. Iroukurira
pen in rouuvnimwa ia nimwa naha in truvnimwa irs, 1 nans rouni pen ti ioma asori savai
nimwa naha ma, ‘lahatan sakitaha rani pehe tukw ik i ma nimwa afo naha tahani pari
naveginien savai Pasova kimaha saiou me narmama me ikin?” 12 Nons in triri kimirau
mevan fwe iranha ia nimwa nasha mahaten rum asori riti. Narimnari me pam hanamak
raka fwe ikin. Ia rum naha kimirau tirouspnapens tukutaha.”

13%Nana irau kroueven rouats narimnari me pam rosi Iesu rimoani pen ti nirau i. Nona
krouspnapens ia naveginien savai Pasova.

Tesu ramani nari iroha narmama me savanhi
14 Nopin savai naniien nari ruvauvehe. lesu rokure ia kwopun kameni nari ikin irsha

aposol me savenhi. 15Ia nopin naha in rini pen ti nirsha i ma, “lakinokeikei pik ma
kurirs ko namisaien miou, takukupwan mani naveginien i savei Pasova kitaha m kimiaha.
16%X[akani pehe tukumiaha i iou tapkani mha mwi naveginien savai Pasova meste nipwrai
naveginien i truvehe mukus ia nitats s Kumwesan ramarimanu ira.”

17 Nana Iesu ruvehi kap waen, mafwaki mini vivi Kumwesan tukwe, nans mini ma,
“Kimiaha pam tuhsuvehi nari, mhanimwi. 18 lakani pehe tukumiaha i ipwet mine
mamevan tapkenimwi mha mwi waen meste nitats so Kumwesan ramarimanu ira

truvehe.”
19 XK yrirs irs in ruvehi bred, mafwaki mini vivi Kumwesan tukwe, nana makwsen,
muvei pen minraha, mini ma, “In i nipwrak ss takuvei pen tukumiaha. Kimiaha

tihamoakeikei mamho iaminhi ira ma rerimiaha ramrhi iou.”
20 Romwhen a mwi napin irsha hanani raka nari, Ilesu ruvehi kap waen, mini ma, “Kap

i in i nagkiariien vi savei Kumwesan. Nitek so traiu tukumiaha trarihi torini sknekin
nagkiariien naha. 2! ®Mata haregi ro. Isrmama sa truvei pen iou ia ragi nermama

somame kamhamwaki iou ramakure kimrau min. 22 Iou, Iomati Iormama, takamakeikei
memha romwhen kimarfi ma tuko ia nirak, mats traraha anan ti isrmama sa truvei pen

iou ia ragi narmama samame kamhamwaki iou.” 23 Nopin lesu rini nagkiariien naha,
iroha hanamares irsha me i ma sin naha ia nirsha tro iaminha irs mine.
Narmama me savai lesu hares irsha me ma sin ia niraha in rasori
24 %]a napin noha narmama me savai lesu hanamavise minraha me, mamhares iraha
me i ma sin ia niraha in rasori. 25 ®Nana lesu rini pen ti niraha i ms, “Kig me sovai
narmama me ripko mha irsha nakur Isrel kamharimanu ia nirsha. Semame hasori
ia nirsha kani iroha ms Normama savai Nasituien. 26 ¥*Mata kimiaha tihapweh noien

iaminha irs ia kimiaha me, rekom. Isrmama nosha ia kimiaha in rasori tramoakeikei
muvehe mamwhen iarmama noaha ia kimiaha nuk savenhi rouihi. Nona iarmama naha
ia kimiaha in ramiri pen kimiaha ia suatuk sa tihesi, tramakeikei muvehe momwhen

iarmama sa ramo tukwini nari m kimiaha. 27 ¥Sin naha in rasori, ioma asori sa ramakure
mamoani nari us savenhi iotukwininari ss rasui raka naveginien sensni? Kimiaha
hisukuran ma iama asori sa ramakure mamani nari in rasori. Mats ia rerimiaha iou
iakamo romwhen iotukwininari sa rasui raka naveginien sonamiaha.

28 Kimiaha i hispkap raka mha ia nirak napin iakinars ia nasasauien me saiou. 29 ®Ro
pen romwhen ia Tata ssiou rimauvei pehe nasoriien miou ma taksrimonu, iou mwi
takuvei pehe nasoriien m kimiaha ma tiharimanu. 30 ®a nitats saiou se takerimanu
ira, kimiaha tihakure ia tepol ssiou, mhavegin, mhanimwi, nana mhakure ia jea me,
mharimanu ia kwonakwus me twelef savai nokur Isrel.”

Iesu rini ma Saemon Pita trini m kahar ma in rireirei lesu

318“Saemon, Saemon. Regiro! Setan rinares raka Kumwesan i ma traseni pen kimiaha
ia ragin. In rokeikei mo truai kimiaha romwhen isrmama ruai nuni wit mine tekin.
32 %Mata iakinafwaki raka tukw ik ma nahatataien saim trapwah nimweiien. Nana napin
tikrorig muvehe mwi tukw iou, tikamakeikei mo nahatataien savai piam me ruvehe
miskai.”

33 %Miregi Pita rini pen tukwe in ma, “Iarimanu. lakamarer mwatuk ma takuvnimwa
ia kalapus krau mik, us takemhas krau mik.”

34 Miregi lesu rini ma, “Pita. Iakani pehe tukw ik i ia napin a i rais tropwah nakakaien
meste tikini m kahar ma ikreirei iou.”

Nagkiariien ia Nokukus Ikinan tramakeikei muvehe mukua
35 %Nana lesu rini pen ti niraha i ma, “Fwe kupwan, napin iakinarhi pen kimiaha ma

tihauven mhavisau, hio remwhen iakimani, hispwah nuvehiien tanaripw so hiamavai
pen mane ua tinari irs mine put me sakimiaha. Nona rafo? Nari riti rimaiwan tani
kimiaha?”

Miregi iroha hani ma, “Rekam. Nari riti riwan.”

36 XMiregi lesu rini pen ti nirsha i ma, “Mata takwtokwuni trini minus isrmama riti
savanhi fwe tonaripw sa ravai pen mane us tinari irs, pwah ruvehi. Nona trini minus
iormama riti savenhi nau saveai naruagenien riwan, pwah ramri pen namri nari ia kot
savanhi, muvehi riti ira. 37 ®lakani pehe tukumiaha i nagkiariien i ia Nokukua Ikinan
tramakeikei muvehe mukus ia nirak. Rini minus ‘Kavsini pen in iroha narmama samame
kamhoarui loa.” Nagkiariien i kimarai pen ia Nokukus lkinan ramagkiari ia nirak, rinakua

noaha tokwtokwuni.”
38 Miregi iraha hani ma, “Iarimanu. ata ro! Nau karu i savai naruagenien.”

Miregi lesu rini pen ti nirsha i ma, “Namwhen.”

Tesu ramafwaki ia Tokuar Olif
39 Mesu rier ia taon, mevan ia Tokuar Olif romwhen ramo ia naruarav me pam.

Narmama me savanhi kamhakurirs in. 40 Napin in rapirapw ia kwopun naha, rini pen
ti nirsha i ma, “Kimiaha tihafwaki ma tihapwoh nimweiien ia narshaien.” 4! Nona in
ropwah iroha meven isipwin kwopti, minimwi nukurhun mi, mafwaki, 42 ¥*mini mo,
“Tata. Trini minua ratukwatukw ia natarigien saim, tikuvehi raka kap i pwah iakspwah
nanimwiien. Mata tikapwah noien romwhen sa iakokeikei, tiko romwhen sa ikokeikei.”
43Ja napin naha agelo riti ruku pen ia neiai mier irapw ti Iesu mo in riskai mwi. 44 Nona
ti nori ne mo lesu riregi rorsha anan, rofwaki amise mwi. Niseseien savonhi ruvehe
mamwhen ia nets so romaramari pen ia tiprana.

45 Nopin in rofwaki pam, miskamter, mevon mwi ti narmama me savenhi, matoni
ma hanapri ti nari na mo rerinraha rapou. 46 In rini pen ti nirsha i ms, “Rafo kimiaha
hiamapri? Hatui, mhafwaki ma tihapwsh nimweiien ia narshaien.”

Narmama hakwtombhiri Iesu
47 Nopin lesu ramagkiari ihi, narmama hapik hauvehe. Iamas naha, naghin ns Jutas,
riti ia twelef narmama me savai lesu, ramiri iroha. In ruvehe ipaka ti lesu ma trakei min,
48 mota lesu rini pen tukwe in ma, “Jutas. Rafo? Ikus tiko pui iou, lomati Isrmama, ia
nakeiien?”
49 XXNapin narmama samame kamharer ipaka ti Iesu hatoni nafe trukurirs mier pehe,

hani ma, “Iorimanu. Kimaha tahafo? Tahoarai iraha ia nau me sokimaha me ua rekom?”
50 Nona iraha riti rarai isrmama sa ramo tukwini nari m pris asori anan morai raka nikare

nifregin mwatuk.
51 Mota Iesu rini ma, “Namwhen na!” Nana mirapi nifregin, momasan.
52 %Jesu ragkiari m pris asori me, mine naruagen me naha kamhatui ti nimwa savai

Kumwesan, mine nama asori me savai nakur Isrel ssmame hauvehe ma tuhakwtambhiri
in. In rini ma, “Rafo hiamouvehi nau me mine niparpari nei me mamhauvehe ma

tihokwtambhiri iou iaminhi ira? Natarigien sakimiaha rinus iou rakres riti ua? 53 Narineiv
m neis mine kitaha miou samara ia nekwai nimwas savai Kumwesan. Rafo hispwah
nakwtomhiriien iou ia ragimiaha ia napin naha? Mats in i nopin sakimiaha, napin
niskaiien savai napitavien trarimanu ia kimiaha.”
Pita rini ma in rireirei lesu

54 %X[3 napin noha narmama me noha hokwtambhiri Iesu, mhairi mhauven ia nimwa
savai pris asori anan. Pita rakurira, mate rapwah nevenien ipaka. 55 Nopin irsha
harkwumen pam napw riti ia nikare nimwa nsha, mhoakure pari, Pita ramakure irsha
minraha. 56 ®Nana pran riti sa ramo tukwini nari ratoni in ramskure ipaka ti napw.
Ramats amasan in, nana mini mo, “Toma i in mwi rinamavan pari irau lesu.”

57 Mata Pita rini ma, “Rekam, pran i. Iakreirei isma naha.”
58 Nopin ouihi a rukurau, nans isrmama riti mwi ratoni in mini ma, “Ik riti mwi ia

niraha.”
Mata Pita rini ma, “Tema i, ripko mha iou.”

59 Nopin ouihi a ramwhen ia aoa riti rukurau, nens isrmama riti mwi ragkiari skai,
mini ma, “Niparhienien i. Iama i in mwi rinamaven pari irau Iesu. Kwa in mwi iama
Kalili naha.”

60 Mata Pita rini ma, “lama i, iakreirei nafe i iakamagkiari ira.” Tokwtakwuni a mwi,
napin ramagkiari ihi, rais rakaka. ¢! ®Nana Iarimanu sakitaha ruvsini, mati pen mata
Pita. Nona Pita rerin rirhi nagkiariien i savai lorimanu sakitaha. Rimani pen tukwe in
ma, “Ia napin a i kurirs rais rakaka, tikini m kahar ma ikreirei iou.” 62 Nana Pita rier
mevan irus mirapi nasakien.

Iesu rarer ia namri noama asori me savai nakur Isrel
63 Ta napin noha nama me naha somome kamharer tukuahag Ilesu, kamhaussi in,

mambharis akenhin ira. ¢4 Iroha houseaman mwi nenimen, nana mamhares in ma, “Ni
ro nagkiariien sa ruku pen ti Nonimwin msa sin ruasi ik!” > Nana hani mwi nagkiariien

me ripik mwi, mamhani araha in ira.

66 Napin ruveran nama asori me savai nakur Isrel mine pris asori me mine nahaten
me savai Loa housasimwin iroha me. Nona narmama me hairi Iesu, mhauven, mharpwi
irapw in ia namrinraha. Nons nams asori me i hani ma, 67 ¥“Trini minus ik Kristo, ni
pehe tukumaha i.”

Mata lesu rini pen ti nirsha i ma, “Ko iakini pehe tukumiaha i, ko kimiaha hispkini
mha niparhienien ira. 68 Ko iakares naresien riti m kimiaha, ko hispkosaripin pehe mha
miou. © ¥®Mato noha tokwtokwuni mine mameven iou, lomati lormama, takakure ia
nikare Kumwesan mwatuk sa in niskaiien savanhi rasori.”

70 %Miregi iraha pam hani ma, “Ro iaminhi ira ik Tini Kumwesan?”

Miregi lesu rini pen ti nirsha i ms, “Hiamani ma iou i in 1.”

71 Miregi hani ma, “Kitaha tsatui mwi isrmama riti mwi mo trini pui in ti nofe?
Sauvaregi raka ma in rini arsha Kumwesan. Ruku pen atukwatukw ia torhun.”

23

lesu rorer ia namri Paelat
1Ta napin naha narmama pam ia kusen naha haskamter, mhairi lesu, mhauven, mharer
ia namri Paelat. 2 X3’3Napin kamharer ia noamri Paelat, hani araha Iesu i ma, “Kimaha
iahatoni iama i ramiri apa iti kimaha nakur Isrel, maminise kimaha mas tahapwah naraku
penien namri takis m Kig Sisa. In rani mwi ma in Kristo, iarmama sa trarimsnu ia

kimaha.”
3%Miregi Paelat rares lesu i ma, “Ik kig savai nakur Isrel?”

Miregi lesu rini pen tukwe in mo, “Ik ikani.”
4Nano Paelat rini pen ti pris asori me mine narmama me pam naha ma, “Iaksts iaminhi

ira moa narshaien riwan ia ioma i.”
5 Mata irsha hagkiari skai, mhani ma, “Mata iama i ramahatan narmama me pam ia

tona Jutia, mamo iroha hamoavisa minraha me. In rino stat fwe ia tons Kalili muvehe
meste nari ia kwopun i.”
Iesu rorer ia namri Herot

6 Nopin Paelat riregi nagkiariien naha, rares ma, “Ioms i in ioma Kalili us rekam?”
7 %Nana napin Paelat riregi ma Iesu ruku pen ia kwopun nsha Herot ramarimanu ikin,
rorhi pen in revon tukwe, ti nari ns ma ia napin naha Herot mwi fwe Jerusalem.

8 Napin Herot rata lesu, rerin ragien pik. Tui kwopti rokeikei ma tratoni, ti nari na
ma ramregi kani naghin, nans mokeikei mwi ma tratoni Iesu ro nimtatien riti. Ro pen

Herot rares Iesu naresien me ripik, mata Iesu ripkini mha nagkiariien riti. 10Ia napin
naha pris asori me mine nahatan me savai Loa haskamter, mamhagkiari skai, mamhani
arsha lesu. 1! Herot mine naruagsn me savonhi kamhats arsha in, mamharis skenhin
ira. Nona Herot rini nakwan ma irsha tuharkahu pen karkahu amasan riti min. Nopin
hanarkahu pen raka min, Herot rarhi pen in rirarig mevan ti Paelat. 121a napin nsha
Herot mine Paelat krouvehe rouskwein irau me ma iou riti. Mata kupwan krousmwaki
irau me.
Paelat raseni pen lesu ia ragi naruagen me

13 Paelat rousssimwin pris asori me mine nams asori me savai nakur Isrel 14 mini

pen ti nirsha i ma, “Kimiaha hismasuvehi iama i, mhauvehe, mharpwi ia nenimek,

mamhoni mo ramiri raka narmama ia suatuk atukwatukw. Iakinakiri raka noien savenhi
ia namrimiaha, mats iapketoni mha nari riti ro rarsha romwhen nagkiariien me naha

kimiaha hiamani, mamhauasi in irs. 1> Herot mwi ripkstoni mha nari riti ro rarsha. Ro
pen rorhi pehe in rirarig mwi muvehe tukutaha. Hato ro! Tems i ripko mha nari riti so
romwhen ma tukousi apune in tukwe. 16 Ro iaminhi irs takarisi in, nana maseni in rier

ia kalapus mameven.” 17 *

18 Mate narmama me naha irsha pam hakwein spwomwis mas, “Uvehi irapw ioma na
maseni Parapas rier ia kalapus tukumaha.” 19 (lama noha Parapas ramamak ia kalapus
ti nari na moa rimarkwumen naruagenien riti ia taon naha Jerusalem, nana mousi dpune
mwi isrmama.)

20 Paelat rare mogkiari mwi minraha ti nari na ma rokeikei ma traseni lesu rier ia
kalapus mameven. 2! Mata iroha kamhakwein spwamwis ma, “rui tarini pen in ia nei
kamarkuaui! 9rui terini pen in ia nei kamarkuaui!”

22 Nona Paelat rara magkiari sa ro kahar irs, mini pen ti nirsha i ma, “Ti nafe? Nafe
narahaien in rino? Iakinats raka in ma ripko mha noien arsha riti so romwhen ma
tukousi apune in tukwe. Ro iaminhi irs takerisi in, nenas, maseni in rier ia kalapus

”
mamevan.
23 Mats iroha hamamwur, mamhskwein spwamwis, mamhani ma tukamakeikei karui

tarini pen lesu ia nei kamarkuaui. Irsha hakwein spwemwis iaminha irs mamhauven
meste 24 Paelat rini ma tro nokwanraha. 25Iama naha Parapas s kimauvehi puvnimwa in
ia kalapus ti naruagenien mine nousi spuneien isormama Paelat raseni in rier ia kalapus
mamevan, mata ruvei pen lesu ia ragi naruagen me savanhi ma irsha tuho irs romwhen
ia nama asori me sovai nakur Isrel hokeikei.

Naruagan me harui tarini pen lesu ia nei kamarkuaui

26 Naruagan me naha hairi Iesu, mhaier ia taon, mhatoni isma Saerin riti naghin na
Saemon. Ruku pen ia kwopun riti irus mauvehe ia taon. Irsha hakwtambhiri in, mhamri
pen nei kamarkuaui savai Iesu ia nuran, nana mhakeikei min ma travrani mukuriras Iesu.
27 Normama me hoapik kamhakurirs Iesu. Nipran me hopik irsha minraha kamhapi,
mamhasak asori tukwe. 28 Mata Iesu ruvsini, mati pen mats irsha, mini ma, “Nipran
Jerusalem me. Kimiaha tihapwah nasakien tukw iou, mats tihasak tukumiaha me mine
nipwnatimiaha me. 29**Napin riti sa rauvehe traraha anan. Tukini iaminhi irs ma nipran
me samome hapkakwahakwen mha, mhapkuvei pen raka mha ksnunu m iskunouihi,
iroha haukuran nagienien. 30Ia napin noha narmama tuhani pen ti tokuar me mos ‘Hakure
tarini kimaha’ mine napatu me ‘Housaman kimaha.” 31 ¥*Ma narmama kamho narimnari
me i napin nei ramera ihi tukafo ira napin nei ruvehe mimhis?”

32 Nona naruagan me kamhairi ioma araha mi karu, mhaier mas tuhousi sapune irau
irahar Iesu. 33 Iraha hauvehe ia kwopun naha kani ms Kerha savai lormama. Ia kwopun
naha hoarui tarini pen Iesu ia nei kamarkuaui, mharui tarini pen mwi isms arsha mi nsha
ia nei kamarkuaui, riti ia nikare Iesu mwatuk, riti ia nikaren mour. 34 ®Nona lesu rini

ma, “Tata. Tikspwah narpwinien tai noien araha savenraha ti nari na mas hareirei nafe
i kamho.” Nona iroha hauai kirkiri tinari me savenhi, mhauini nari riti ss trahaten pen

sin truvehi nafe tinari savanhi.
35 ¥¥Narmama ia kwopun naha kamhasrer mamhaspau ia Iesu, mats nama asori me

savai nakur Isrel kamharis akenhin ira, mamhani mhanus, “In rimsuvehimiru narmama
me hopik. Trini minus in Kristo parhien sa Kumwesan ruvarfi raka in, ramasan ma

ruvehimiru atukw a in.”
36 MNaruagon me irsha mwi kamharis skenhin irs, mamhouvehe ipaka tukwe,

mamhamwur ma tuhauvei pen waen sa rafis min, 37 mamhani ma, “Trini minus ik kig
sovai nakur Isrel parhien, uvehimiru atukw ik!”
38 Ja kankapwa iranhs ira nakukus riti kimarai ms Iesu tremho ti nafe. Rini ma: In1

KiG Soval Nokur Isrel
39 Jama araha mi naha sa krouagher ia kwopun naha riti rini arsha Iesu i, mini ma,

“Tk Kristo ua rekam? Uvehimiru atukw ik mine kimrau!” 49 Mats in riti rinise in, mini
ma, “Rosi ipkehekir mha Kumwesan ua? Kwa kimauvei pehe narpwinien mik romwhen

amwi ira. 4! Ratukwatukw a ma kamousi apune krau iaminhi. In i tai noien araha sakrau.
Mata iama i ripko mha nari riti rarsha.”
42 ¥Nano iama naha rars mini mwi ms, “Iesu. Rerim tramrhi iou napin tikerimanu ia

nitats saim.”
43 Miregi lesu rini pen tukwe in ma, “lakani niparhienien tukw ik i. Ipwet tikars krau

mik ia kwopun amasan naha Parataes.”

Tesu remha
44-45%]paka ti kurkwai napin ia ran nukuraanien savai meri riwon. Napitavien ruvehe

mousaman kwopun me pam ia tana noha meste aoa kahar rukurau. Ia napin naha tinari
sa ragher tukuahag rum ss ro ikinan anan fwe ia nakwai nimwa savai Kumwesan reitehi
niparin karu. 46 ®Nana Iesu rokwein apwamwis mini ma, “Tata. lakamri pehe nanimwik
ia ragim.” Rini nagkiariien naha, nans muvehi neiahagien savenhi sampam, membhsa.

47 Taruagen riti savai nokur Rom naha in rasori ia naruagen me irsha pam hantret.
Nopin ratoni lesu ma rinafemhs irs, ragnagini Kumwesan, mini ms, “Niparhienien.
Tomoa i in ioma atukwatukw.” 48 ¥*Nans narmama me pam somome hanousasimwin
iroha me fwe ikin ti naspauien ia nari naha kino ia Iesu, napin hatoni, hararig pen
imwanraha, mharegi rarsha, mamharui kwanpwenhinraha tukwe. 4% *Narmama me
pam samame haukuran Iesu, mine nipran me nsha ssmame hanamakurirs in fwe ia tana
Kalili, kamharer isipwin, mamhaspau ia narimnari me naha.

Josef rarkwafa nipwrai lesu ia nipagi keruaterei

50-51Tarmama riti naghin na Josef. Imwani na Aramatia taon riti savai nakur Isrel. Josef
in ramoakure iroha nama asori me savai nakur Isrel napin housasimwin irsha me. Noien
savanhi ramasan matukwatukw. Napin nama asori me hanarai simwin ma tukousi spune
lesu, Josef ripkaseni mha. Ia napin me in rameitenhi mo tratoni nitata so Kumwesan
ramarimanu ira ruvehe. 52Josef revan ti Paelat, mares ma ko raseni in ruvehi nipwrai
lesu. 53 Napin Paelat raseni, Josef revan, muvehi raka nipwrai Iesu ia nei kamarkuaui,
nana muvegi ia tinari kani ms linen, meven mamri pen ia nipagi karusterei sa kinorai
arori raka, kipkemri pen raka mha nipwrai isrmama riti ikin. 54In i napin kamapnapena
irs ti Sapat, Sapat ruvauvehe ipaka.

55 %*Nipran me naha somame hamoier ia tona Kalili, mhakurirs Iesu mhauvehe, iroha
hakurirs Josef i, nana mhatoni nipagi kerusterei naha mine Josef rafomri pen nipwrai
lesu ira. 56 ®Napin hatoni pam, hararig, mhapnapens nimwai nari me nepwin sa
nipekinraha rapein amasan, mhapnapens mwi senta me nepwin. Nona ia Sapat hapwis
romwhen sa Loa rimani.

24

Tesu ratui mwi ia nemhaien savenhi

1 Ja Sante, napnapin anan, nipran me nsha hauvehi nimwai nari me samame
hanapnapens raka ia nirsha nipekinraha rapein amasan, mhauvehi mhauvan ia nipagi
karuaterei naha kinarkwafa nipwrai Iesu ikin, 2 nana mhatoni kerusterei asori naha
kinarapinha pen ia tarhui nipag kinasskwusakwu raka i. 3 Mata napin hasu puvnimwa
ia nipag, hapkatoni mha nipwrai lesu Iarimanu sakitaha. 4 **Nari naha ro natarigien
savanraha rovsausini pik. Nopin kamharer mamhatorig tukwe, tokwtakwuni a mwi
iarmama karu krouier irapw ti nirsha. Tinari savenrau ramahiapw. 5 *Irsha hatoni
hahekir mhanimwi irapw nenimenraha ia tiprana. Nonas isrmama mi naha krouni pen
ti nirsha i ma, “Rafo kimiaha hiamatui isrmama sa rimiru ia kwopun i kamarkwafs
nipwrai narmama s hemha ikin? 6 %In riwan i, mata in rinatui mwi. Rerimiaha tramrhi
nagkiariien i in rimani pehe tukumiaha i napin rinamara ihi fwe ia tona Kalili. 7 In rimani
ma, ‘Iraha tuhamakeikei mhauvei pen iou, lamati [armama, ia ragi nama arsha me. Nona
nama araha me naha tuharui tarini pen iou ia nei kamarkuaui. Takemha, mats napin sa
ro kahar ira taketui mwi.” ” 8 Nona nipran me naha rerinraha rirhi mwi nagkiariien nsha
savanhi.

9 Hararig ia nipag, mhauvan, mhatoni eleven narmama me savai lesu mine nepwin
mwi, hani pen narimnari me i ti nirsha. 10 ®*Nipran me naha somame hani irapw
narimnari me i ti aposol me savai Iesu iraha naha Meri Maktala, mine Joana, mine Meri
mama savai Jemes, mine nipran me nepwin mwi irsha minrahar. 1! Mats aposol me
rerinraha rirhi ma rosi nagkiariien naha savenraha ro nari auar a ira. Irsha hapkini
mha niparhienien ira. 12 Mats Pita riskamter, maiu, meven ia nipagi keruaterei nsha
kinarkwafa nipwrai Iesu ikin, marpasuk, mati puvnimwa, matoni tinari me naha linen sa
kimoavegi nipwrai lesu ira ramrimar, mata nari riti mwi riwan. Nana in rapwah kwopun
naha mamevon markarinari ia nafe rinatoni.

Termama karu savai lesu krauesi pen suatuk raueven fwe Emeas

13 Ja nopin a mwi naha isrmama keru savai lesu krauevan ia rukwenu riti naghin na
Emeas. Rukwanu noha ipaka ti Jerusalem kavon romwhen ia kilometa iraha pam eleven.
141rau krauagkiari pari ia narimnari me naha kino. 15 ®*Napin naha krauagkiari pari ira,
lesu ruvehe ipaka, mamaven irshar minrau, 16 moats nari riti ruvegi natarigien savanrau,
kroureirei mo Iesu naha.

17Nana Iesu rini pen ti nirau i mo, “Nafe i irauavan rauni pen tukumirau me i?”

Nana krouarer, nanimenrau ripkagien mha. 18 Irau riti, naghin na Kleopas, rini pen
tukwe in ma, “Rosi ik apa ia narmama me samame kamhavan fwe ia Jerusalem ikreirei
narimnari me naha kino narineiv m neis mine?”

19%Miregi lesu rini pen ti nirau i ma, “Nafe narimnari?”

Miregi krouni pen tukwe in ma, “Narimnari me nsha kino ia Iesu, ioma Nasaret. lama
naha in profet riti. Ia namri Kumwesan mine ia namri narmama narimnari me sa in
rino mine nagkiariien savanhi ro nanimwin miskai. 20 Pris asori me mine nama asori
me sakitaha hamauvei pen in ia ragi nakur Rom ma irsha tuhani ma in tramakeikei
memha. Nana irsha harui tarini pen in ia nei kamarkuaui. 2! *Mata kimaha iahanamri
pen aknekin natarigien sokimaha irs mo in isrmama sa treivinari ia kitaha nakur Isrel.
Narimnari me naha kino, mata nari riti mwi, ipwet i napin sa ro kahar ira. 22 ®Riti mwi,
nipran nepwin ia tomwen sokimaha ho namrimaha rier. Ia napnapin anan hauven fwe
ia nipag so kinarkwafs iama naha ikin, 23 mats hapkatoni mha nipwran. Napin irsha
hararig pehe, hani mwi ma hanatoni agelo mi keru krouier pehe ti niraha, krouni minus
in rinatui mwi ia nemhaien savanhi. 24 ¥*Narmama nepwin ia tomwen sokimaha hauven

fwe ia nipagi keruasterei naha, nana mhatoni romwhen atukwatukw ma nipran me nsha
hamani, mats hapkastoni mha nipwrai isma naha.”

25 Miregi lesu rini pen ti nirau i mo, “Kwa rosi kimiaha hisreirei nagkiariien me pam
sa profet kupwan me hamani. Rafo kimiaha hiamo tanpen ia rerimiaha, mhapwah nini
akwauakwien niparhienien ira? 26 ®*Kumwesan ruveni raka moa iams noha kani mo
Kristo tramakeikei miregi namisaien me naha kurira reven muvehi nasoriien savenhi.”
27 %Nana lesu rausiare pui pen amasan ti nirau i nipwrai nagkiariien me pam sa kimarai
pen ia Nokukus lkinan ssmeme hamagkiari ia in. Ia nagkiariien savenhi ragkiari ia
nakukus savei Moses muvehe meste nakukus me savai profet me. 28 Napin irshar
haruvehe ipaka ti rukwanu naha irau krauevan ikin, lesu ramo romwhen ma in tropwah
irau maven mamevan. 2° Mata irau krouskeikei min, rouni ma, “Samaro papim kitahar
mik. Rinamaruarav. Ripko mha tui meri riva.” Ro pen Iesu ruvnimwa irshar minrau ma
tuamharo papim.

30 &Napin in rakure ma trani pari nari irshar minrau, ruvehi bred, mafwaki mini vivi
Kumwesan tukwe, makwsen, muvei pen minrau. 3! Ia napin noha natsrigien sovenrau

rasevar, krinauata rinaukuran moa Iesu naha. Nona tokwtakwuni a mwi in riwan ia
namrinrau. 32 Nana irau krouni pen tukunrau me i moa, “Parhien. Nopin ramagkiari

pehe m krau ia suatuk, mamausisre pui pehe nipwrai nagkiariien me ia Nakukus Ikinan,
nagkiariien savenhi ramasan pik, mamo rerirau ramagien.”

33 Nena ia napin naha krouaskemter, rourarig roueven fwe ia Jerusalem. Ia kwopun
naha krouats narmama me eleven savai lesu mine narmama nepwin mwi irsha minraha
hanousasimwin raka ireha me, 34 ®*mamhani ma, “Niparhienien. Iorimenu sokitaha
rinatui mwi. In ruvaier irapw raka ti Saemon.” 35 Nons ioma mi noha krouni irapw nafe
krinouatoni ia suatuk, rouni mwi krinafo roustoni sas ia Iesu napin in ramakwsen bred.

lesu rier irapw ti narmama savanhi

36 X¥Napin irau krauagkiari ihi ia nari m nari me naha, takwtakwuni a mwi hatoni Iesu
ramoarer ia kurkwanraha, mini pen ti nirsha i ms, “Namarinuien trars tukumiaha.”

37 %¥Mota iroha harkorinari ira, mhehekir. Rerinraha rirhi ma kamhatoni nanimwi
isrmama riti. 38 Ro pen lesu rini pen ti niraha i ma, “Rafo hiamhekir iaminhi ira? Rafo
naresien me kamhouts ia rerimiaha mamho kimiaha hispwah niniien niparhienien ia
nirak? 39 Hatoni ro ragik mi mine nisuk mi. Kwa iou i. Horapi iou, mharegi, mhaukuran
ma nusak i mine nikakrik i. Mats nenimwi isrmama nusan mine nikakrin riwan.”

40 [esu rini nagkiariien naha, misani irapw ragin mi mine nisun mi ti niroha hatoni.
41 %Napin hatoni nemrinraha rier. Rerinraha ragien. Mata nahatstsien savenraha
ramarmaru ihi. lesu rini pen ti niraha i ma, “Senamiaha i naveginien ua rekam?” 42Nana
iraha hauvei pen nipari namu afs riti min. 43 In ruvehi mani ia namrinraha.

44 ©Noana lesu rini pen ti nireha i ms, “Narimnari me i kamhesi pen nagkiariien me
saiou so iakimani pehe tukumiaha i fwe kupwan napin iakinamars pari ihi kitaha m
kimiaha. Iakimani minus nagkiariien me pam naha kimorai pen ia Loa savai Moses
mine nakukus me savai profet kupwan me mine Ol Sam samome kamhagkiari ia nirak

tuhamokeikei mhauvehe mhaukus.”
45%*Nana in rasevar ia natarigien sovanraha ma iraha tuhsukursn nipwrai nagkiariien

me ia Nokukua Ikinan, 46 rini pen ti niraha i ms, “Nagkiariien me naha kimarai pen ia
Nakukus Ikinan heni iaminhi ma iou Kristo takamakeikei mukupwan miregi namisaien,
memha, nana ia napin sa ro kahar irs iaketui mwi. 47 ®*Tukavisau irapw ms narmama
tuhamakeikei mhapwah noien sraha me, mhahatsts ia nirak, nane Kumwesan trapwsh
narpwinien noien arsha me savenraha. Tukukupwan kevisau irapw nagkiariien i ia
Jerusalem kurira reven ti narmama ia tanamtana me pam. 48 ®*Kimiaha naha hianatoni

el 24:26: Luk 9:22, 24:44 & 24:27: Sam 22:1-21, Aes 53, Jon 13:31, Wok Me 3:13 el 24:30: Luk22:19 i 24:34;:
1Kor 15:4-5 “ 24:36: 1Kor 15:5 o 24:37: Mat 14:26 = 24:41: Jon 21:5 = 24:44: Luk 9:22 o 24:45:
Luk24:27 % 2447 1Tim3:16 % 24:48; Jon 15:27, Wok Me 1:8



Luk 24:49 155 Luk 24:53

narimnari me i ia nanimemiaha. 49 ®Haregi ro! Iou takerhi pehe Nanimwin Ikinan
reiwaiu pehe tukumiaha romwhen ia Tata saiou rino raka promes ira. Mats kimiaha
tihopwah nierien ia taon i meste niskaiien naha trukruts ia neiai meiwaiu pehe.
Kumwesan trarkahu pehe m kimiaha.”

Iesu rute mevan fwe ia neiai
50 Nano lesu riri iroha mhaier mhauven mheste nari fwe rukwanu naha Petani. Ia
kwopun nsha in ruvehi uts ragin mi, mokwein amasan ia nirsha. 5! Napin ramakwein

amasan ia niraha, raraka ia nirsha, nana kuvehi uts in revan fwe ia neiai. 52 ®Irsha
hanimwi nukurhunraha, mhauvei pen nisiaiien ssvonraha min. Napin hararig mhauven
fwe ia Jerusalem, rerinraha ragien pik. 53 Ia nopin me kamhauven ia nimwa sovai
Kumwesan, mamhagnagini in.

Jon
Noagkiariien sa rani mo nofe i nokukus

Jon rimarai nakukus sa ro kefs ira ramagkiari ia nagkiariien amasan savai lesu Kristo.
Jon in iarmama riti ia twelef narmama me savai lesu. lesu rokeikei pik in. Jon rimarai
nakukus i ia nuk 90-100. In rokeikei ma kitaha narmama tsavsini nakukus i pwah ro
nukuranien i tukutaha mo Iesu in Kristo, Tini Kumwesan. Jon rokeikei ma kitaha tsoni
niparhienien irs, nana mhauvehi nimiruien ia naghi Iesu (Jon 20:31). Jon ramagkiari
ia nimiruien mine wok savai Iesu Kristo. Mata nakukus savenhi rops ia nakukus savai
Matiu, Mak, mine Luk. Ia nakukus savenhi Jon rini irapw nimtstien krirum samame
Matiu, Mak, mine Luk hapwah nagkiariien irs. Mats ia nakukus Matiu, Mak, mine Luk
hamagkiari ia nimtatien karu a somami Jon ramagkiari mwi ira. Nakukus i nusipekinien
me savai lesu riwan ira, mats ramagkiari pik ia navenien savai lesu iraha in me nepwin.
Jon rimarai nakukua i ma kitaha tsamakeikei mhaukuran nimtatien me samame Iesu
Kristo rino. Nimtatien me nsha hamo pui ma Iesu Kristo in Kumwesan in rauvehi
niskaiien asori me. Niparhienien Jon ramahatan ma Iesu Kristo in Tini Kumwesan, mata
in ramahaton mwi ma Iesu in isrmama romwhen ia kitaha napin nepwin rerin rapou,
napin nepwin tipwin rapou, mamo mwi nokeikeiien.

Nagkiariien savei Kumwesan ruvehe mo isrmama i nipwran remwhen ia nipwrataha

1 Fwe tui, napin tiprana ramiwan ihi, Nagkiariien savei Kumwesan rinara raka.”
Nagkiariien naha ramars irau Kumwesan. Nagkiariien noha in Kumwesan. 2 In rinaras
raka irau Kumwesan fwe tui napin tiprana ramiwan ihi. 3 *Narimnari me pam hauku
pen ira mhars. Narimnari me pam samame kambhara riti riwon ripkuku pen mho irs
mara. 4 ®Nagkiariien noha in nukune nimiruien. Nimiruien naha in nukuraanien sa
ramoahisapwin narmama. 5 *Nukuraanien naha ramshiapw ia napitevien, napitavien ko
ripkousaman mha.

6 ¥arman riti Kumwesan rarhi pehe i naghin na Jon. 7 In ruvehe ma trarer irapw
mogkiari ia nukuraanien nosha pwsh narmama haregi nagkiariien savenhi, nans mhani
niparhienien ira. 8 ®Ripko mha Jon in nukuraanien naha, mats ruvehe mo trarer irapw
magkiari ira, ® ¥*mini ma nukuraanien parhien sa ramshispwin narmama me pam na
truvehe ia tiprana i.

10 XNiparhienien nukuraanien nsha ruvehe ia tiprans i. In naha Nagkiariien naha
tiprans i mine narmama me pam hauku pen ira mharas, mats napin rier pehe irs irsha
hareirei ma in sin. 11 In ruvehe imwani atukwatukw, mats nakur imwani me hapkasever

mho ia rerinraha tukwe. 12 ®¥Mata narmama me somame hasevar ia rerinraha tukwe, in
ruvei pen nasoriien minraha ms irsha nipwnati Kumwesan me. In ruvei pen nasoriien

naha m narmama me pam samame kamhani niparhienien ia naghin. 13 *Mata napin
hauvehe mho nipwnati Kumwesan me ia niraha, irsha hapkstui pehe mha ia nite tata
mine mama, ua ia nokeikeiien savei nipwranrau, us ia natsrigien savai isarman riti,
rekom. Kumwesan apa ruvei pen nimiruien vi minraha ro irsha hauvehe nipwnatin me.

14 XNagkiariien savei KumwesanT ruvehe mo iormama i nipwran remwhen ia
nipwrataha rars ouihi a kimaha min. Kimaha iahanatoni nasoriien savanhi, nasoriien

sa in rauvehi ti nari na mo in Tini Kumwesan anan kuatia. Iahanatoni ma rerin rukuar
ia namasanien mine niparhienien.

% 11: Jon 175, on 1112, Rev 1913 1:1: Ud “Nagkiariien rinars raka.” % 13: 1Kor 86, Kol
1:16-17, Hip 1:2 o 1:4: Jon5:26 el 1:5: Jon 3:19 o 1:6: Mat 3:1, Luk 1:13-17,76 & 1:8: Jon 1:20 o 1:9:
Jon 8:12, 1Jon 2:8 e 1:10: Jon 1:3,17:25 % 1:12: Kal 3:26 e 1:13: Jon 3:3-6, Jem 1:18, 1Pit 1:23 e 1:14:
Aes 60:1-2, Kal 4:4, Fil 2:7, Hip 2:14, Luk 9:32, Jon 2:11 T 114 va “Nagkiariien ruvehe mo isrmama i
nipwran romwhen ia nipwrataha.”



Jon 1:15 157 Jon 1:34

15 XJon rarer irapw mogkiari ira, makwein spwamwis, mini ma, “loma i in i iama sa
iakinagkiari irs napin iakini ma, ‘Tema sa trukurira pehe iou, in rasori ia nirak, ti nari
na mos napin iapkatui pehe mha ihi, mats in rinara raka.’ ” 16 ®Nana ti nari na ma rerin
rukuar ia namasanien mine niparhienien, napin me kitaha pam samsuvehi narimnari
amasan me raku pen tukwe. 17 ¥*Loa sa Kumwesan ruvei pehe ruku pen ti Moses, mata
namasanien mine niparhienien ruku pen ti Iesu Kristo. 18 ®larmama riti ripkatoni raka
mha Kumwesan, mata Tini Kumwesan anan kuatia in Kumwesan. Ia napin me in ipaka
ti Tata savenhi. In rino pui pehe Tata savanhi m kitaha.

Nagkiariien savai Jon Paptaes

19 Nagkiariien savai Jon ro iaminhi ira. Nopin riti nama asori me savai nokur Isrel harhi
pen pris me nepwin mine Livaet me nepwin haier ia Jerusalem mhauven mo tuhares pen
in ma, “Ik sin?” 20 ®Nana Jon ripkepnapen mha, mata ragkiari, mo nukursnien i, mini
ma, “Ripko mha iou Kristo.”¥

21%Miregi iraha hares pen in ma, “Ik Elaeja?”

Miregi in rini mos, “Rekam. Ripko mho iou Elaeja.”

Miregi iroha hani ma, “Ik profet naha kimani mas truvehe?”

Miregi in rini mos, “Rekam.”

22Ro iaminhi ira iraha hani pen tukwe in ma, “Ik sin? Kimaha tahamakeikei mhauvei
pen nagkiariien m ssamame hanarhi pehe kimaha. Tkafni irs ia niram?”

23 ¥Miregi Jon rini ma, “lou ioma i kamregi rerik ia kwopun akwesakwes ikin.
Tlakamokwein spwamwis ma, ‘Kimiaha tihamakeikei mhaparhi$ suatuk savai Iarimenu
sokitaha.” Noien i iakamo ramesi pen nagkiariien savai Profet Aesea kupwon.”

24 Narmama me i samame kinarhi pehe iroha nepwin Farisi me. 25 ®*Iraha hares pen
Jon i ma, “Rafo ikamo paptaes ia narmama, mata ripko mha ik Kristo us Elaeja us profet
naha Nakukus Tkinan rani ma truvehe?”

26 Miregi Jon rini pen ti niraha i ma, “lakamo paptaes ia kimiaha ia nui, mats isrmama
riti ramarer kurkwan ia kimiaha hiareirei. 27 ¥Iou iakimekupwan muvehe, ioma naha in
trukurira. lapkamwhen mha mo takifi raka noakwus ia put savenhi.”

28 ¥Narimnari me i haier pehe ia rukwanu Petani fwe nikare nui aris Jotan pen,
kwopun Jon ramo paptaes ikin.

Kwati sipsip savai Kumwesan

29 %K ini rakwakwi ira Jon ratoni lesu ravon mauvehe. Nopin ratoni, rini ma, “Hata ro
in i kwati sipsip sovei Kumwesan. In truvehi raka noien sraha me savai normama me ia
tiprana i. 30 ¥lama i in i iakamagkiari ira napin iakimani ma, ‘loma sa trukurira pehe iou,
in rasori ia nirak, ti nari na ma napin iapkatui pehe mha ihi, matas in rinars raka.” 31 Fwe
kupwaen iou iakreirei iama i, mats iakimauvehe, mamo paptaes ia nui mas takats sas in,
nana mahatan nakur Isrel ira pwah iraha hatoni mhaukuran.”

32%Nana Jon rara mini irapw mwi ma, “Iou iakinatoni Nenimwin Ikinan ruku pen fwe
ia neiai meiwaiu romwhen ia mak inharipw muvehe mokure ira. 33 *Fwe kupwan iou
iakreirei ioma i, mata Iama sa rinarhi pehe iou ma tako paptaes ia nui rini pehe tukw
iou i ma, ‘Ik tiketoni Nonimwin Ikinan reiwaiu moakure ia isrmama riti. Iarmama naha
in naha tro paptaes ia Noenimwin Ikinan.’ 34 *Iou Jon iakinatoni nari i, nana mani minus
iomoa i in Tini Kumwesan.”

lesu rinamakwein narmama me savanhi
35 Kini rakwakwi irs, Jon ramarer ia kwopun a mwi na irshar isrmama karu savenhi.
36 X¥Napin rati pen matoni lesu ramaven makurau, rini ma, “Hata ro in i kwati sipsip sovai

Kumwesan.”
37 Jormama mi naha savai Jon krouregi in rini nagkiariien naha, nans kraukurirs ia

lesu. 38 Iesu ruvsini matoni irau kraukurirs in, nena rini pen ti nirau i ma, “Kimirau
irouatui nafe?”

Miregi krouni pen tukwe in ma, “Rapai, ikamars paku?” (Nagkiariien naha “Rapai”
nipwran mo lahatan.)

39 Miregi in rini pen ti nirau i ma, “Rouvehe roustoni.” Ro pen irau kroueven, roustoni
kwopun in ramars ikin. Nens irau krouars irshar min ia napin nsha ti nari ns mo
rinamaruarav ipaka meri riva.

40 &X[rau riti riregi Jon ragkiari nana rukurirs ia Iesu in no Antru, piavi Saemon Pita.
41 ¥Nari so rukupwan mo in reven matoni piavni Saemon, nans mini pen tukwe in ma,
“Kimaha iahatoni Mesaea.” (Mesaea nipwran ma Kristo.)™ 42 ®Nana in riri Saemon
mevan ti lesu. lesu rati pen matoni Saemon, mini ma, “Ik Saemon, tini Jon. Tukakwein
ik ma Kefas.” (Kefas nipwran ma Pita.)

Tesu rokwein Filip mine Nataniel
43 ©¥Kini rakwakwi ira, lesu rokeikei ma treven ia tons Kalili. In ratui Filip, matoni,
mini pen tukwe in ma, “Kurirs iou.”
44 Filip noha in ioma Petsaeta, imwei Antru mine Pita. 45> *Nana Filip ratui Nataniel,
matoni, mini pen tukwe in ma, “Kimaha iahatoni iama i Moses rimarai ia nakukus savai
Loa mine profet me mwi hamarai mamhagkiari irs. In iama Nasaret, tini Josef. Naghin

ns lesu.”
46 Miregi Nataniel rini pen tukwe in ma, “Ko nari amasan riti ruku pen ia Nasaret

ua?”

Miregi Filip rini pen tukwe in ma, “Uvehe matoni.”

47 Nopin lesu ratoni Nataniel ravon muvehe, in ragkiari ira, mini ma, “Hats ro. loma
Isrel porhien i. Neikuaien riwan ira.”

48 ¥Miregi Nataniel rini pen tukwe in ma, “Tkafukuran iou?”

Miregi Iesu rini ma, “Napin ikamakure tegin niemis, Filip ropwah ihi nakweinien ik,
iakinato raka ik.”

49 XXMiregi Nataniel rini pen tukwe in ma, “lahaten. Ik Tini Kumwesan parhien. Tk
parhien kig savai nakur Isrel.”

50 Miregi lesu rini ma, “Rafo? Ikini niparhienien ia nirak ti nari ne moe iakini
nagkiariien i ma ‘lakinats raka ik ikamakure tegin niemis’? Ik tikstoni narimnari me
nepwin mwi hasori ia somame noaha.” 51 ¥lesu rara mini pen mwi tukwe in mo, “lakani
niparhienien tukumiaha i kimiaha tihatoni kepuapen trokwag nena nagelo me savai
Kumwesan tuhamauts mamheiwaiu ia lomati lormama.”

2

Nakur Kena hairi pen vi a pran riti m iarman savenhi mhagien irsha minrau
1%Kini neis irs narmama nepwin ia rukwanu Kena ia tana Kalili hairi pen vi a pran riti
m isarman savanhi, mhars mho mwi naveginien asori riti mamhagien pari iroha minrau.
Mama savai lesu irsha minraha. 2 Kinakwein lesu mine narmama me savanhi ms irsha

mwi tuhauvan mhani pari nari iroha minraha. 3 Nopin waen ruveiwen, mama savai lesu
rini pen tukwe in ma, “Senmwinraha waen ruvsiwen.”

4%Miregi lesu rini pen tukwe in ma, “Pran i. Ikafo mani pehe nari i tukw iou? Napin
saiou ripkuvehe mha ihi.”

5 ®Miregi mama savenhi rini pen ti narmama samame kamho tukwini nari ma,
“Kimiaha tihamakeikei mho nafe naghin in trini pehe tukumiaha i.”

¢Ja kwopun naha nari kamaramin pen nui irs irsha pam sikis kino ia kerusterei. Iraha

kuatia kuatia rukuran nuvehiien eiti us hantret twenti lita. Nui naha savai nakur Isrel
kamharkwerig ira.)

7Iesu rini pen ti narmama me naha kamho tukwini nari me, “Kimiaha tiharamin pen
nui ia nari kamaramin pen nui ia niraha.” Iraha haramin meste pehe rukuar.

8 Nona Iesu rini pen ti niroha i ma, “Naha tokwtokwuni kimiaha tihokwahi raka
nepwin, mhauvehi mhauven mhauvei pen m iama asori savai naveginien asori.” Ro
pen iraha hauvehi mhauvan.  Napin iams asori savai naveginien asori ronimwi aghan
nui naha, nui sa Iesu rino ruvehe mo waen i, in rireirei ma waen ruku paku. (Mata
iotukwininari me somame hakwahi raka nui iraha haukuran.) Ro iaminhi irs ioma asori
savai naveginien naha rokwein isarman sa ripkars vi a irau pran savenhi ruvehe, 10 rini
pen tukwe in ma, “Samara kamo naveginien asori iaminhi kukupwan kukwashi raka waen
so ramasan pik kauvei pen m narmama. Nans napin narmama me hanonimwi asori
kwopti, kukwahi raka sa ripkamasan pik mhas kauvei pen minraha honimwi. Mats ik
ikopwoah nukwahi rakaien waen so ramasan pik meste naha tokwtakwuni.”

11%n { nimtatien sa lesu rukupwan mo ia rukwanu Kena ia tans Kalili. Ia nimtatien

naha in rahatsn pen nasoriien savenhi. Nons narmama me savanhi hani niparhienien
ira.

lesu rakoui irapw narmama somame kamho maket ia nimwa savei Kumwesan
12 %Kurira ira lesu rewaiu pen fwe taon Kapaneam irsha mama savenhi mine piavni
me mine narmama me savanhi. Nona iroha hars napin ouihi a fwe ikin.
13 XNaveginien asori savai nakur Isrel kani ma Pasova rinauvehe ipaka. Iesu ruto
pen fwe Jerusalem, 14 matoni narmama nepwin ia nokwai nimws savei Kumwesan
kamhamri pen namri nari ia kau me mine sipsip me mine menu me. Nepwin kamhakure

mamhavriwei mane. In ratoni iraha, 15 ruvehi nakwus me, mo kwankirkir ira, makoui
irapw iroha pam mine sipsip me mine kau me haier irapw ia nimwa naha. In ratagi irapw

mane savai narmama kamhavriwei i, muvsini tepol me savenraha. 1 Nona samame
kamhamri pen namri nari ia menu me, in rini pen ti nirsha i ms, “Kimiaha tihauvehi
nari me i mharaka, mhapwah noien nimws savai Tata ssiou ro kwopun kauvehi namri
nari ikin.”

17 %¥]a napin noha narmama me savanhi rerinraha rirhi nagkiariien i kimarai pen ia
Nakukus Ikinan rini ms, “lakokeikei pik nimwa saim. Nokeikeiien nsha rausk romwhen
ia napw ia rerik.”

18 Ro pen nama asori me savai nakur Isrel hani pen tukwe in ma, “Sin rimauvei
pehe nasoriien mik ma tiko narimnari me i? Nafe noha nimtatien tiko m kimaha pwah
iahatoni mhaukuran?”

19 XMiregi lesu rini pen ti nirsha i ma, “Housi testesi nimwa i savei Kumwesan, nona

ia napin saro kahar irs takuvehi ute mwi.”

20 Miregi nama asori me savai nakur Isrel hani ma, “Kwa nimwa i sovei Kumweson
kuvrhakin nuk irsha pam foti-sikis. Tikefo muvehi uts mwi ia napin kahar?” 21 *Mato
nimwa naha savai Kumwesan Iesu ramagkiari ira in na nipwran. 22¥Ro iaminhi ira napin
Iesu ratui mwi ia nemhoaien savanhi, narmama me savenhi rerinraha rirhi ms in rimeani

nagkiariien i, nana irsha hani niparhienien ia Nokukus Ikinan mine nagkiariien nsha
lesu rimani.
23 ®Napin lesu in fwe Jerusalem ti naveginien asori naha kani ms Pasova, narmama

hapik hatoni nimtatien me noaha in ramo, mhani niparhienien ia naghin. 24 Mats Iesu
ripkini mha niparhienien ia nirsha, mhapwah nini pamien rerin ti niraha i, ti nari na
ma in ruvaukuran raka narmama me pam. 25 *In ripkatui mha isarmama riti tro pui

pen natarigien savai isarmama min, ti nari na ma in ruveukuran raka nafe ramars ia reri
larmama.

3

Nikotimas revan ia napin mamagkiari m Iesu
1%ams asori riti savai nakur Isrel naghin na Nikotimas. In Farisi riti. 2**loma i ruvehe
ti lesu ia nopin, mini pen tukwe in ma, “lahaton. Kimaha iahsukuran ms ik iahatan riti
sa Kumwesan rarhi pehe ik. [sarmama riti riwan ko ro nimtatien me i ssmame ikamo trini
minus Kumwesan ripkars mha tukwe.”
3 %Miregi lesu rini pen tukwe in ma, “lakani niparhienien tukw ik i trini minua
iormama kipkukwahi mha mwi in, ko in ripksts mha nitste ss Kumweson ramarimanu

ira.
4 Miregi Nikotimas rini pen tukwe in mo, “Tukefa kukwohi mwi isrmama so

ruvopwinari raka? Ko in revon mwi ia tipwi mama savenhi ma tukukwahi mwi in us

rekom?”
5 ¥Miregi lesu rini ma, “lakani niparhienien tukw ik i trini minus isrmama kapwah

nukwahiien in ia nui mine Nanimwin, ko in ripkuvnimwa mha ia nitats ss Kumwesan

ramarimanu ira. © *¥Nari sa iormama rukwahi in isrmama. Nari sa Nonimwin rukwahi
in nanimwin. 7 Tikapwah narkariien nari ms iakini pehe tukw ik i ma ‘Tukamakeikei

kukwahi mwi ik.” 8 ®*Nimatagi raven mamevan ia kwopun paku rokeikei ma trevan ikin.
Kimiaha hiamregi rameikweikwi nimwai nari, mata hisreirei ma ruku paku mauvaku.
Narmama me pam somame Nonimwin rukwahi iroha ho mwi iaminhi.”

9 Miregi Nikotimas rini pen tukwe in ma, “Tukafo narimnari me i ruvehe mo iaminha
ira?”

10 Miregi lesu rini pen tukwe in mo, “Ik iahaten savei nakur Isrel. Rafo ikreirei
narimnari me i? 11 ®lakani niparhienien tukw ik i kimaha iahamani nafe iahaukuran,
mamhagkiari ia nafe iahanatoni ia namrimaha, mats kimiaha hispkini mha niparhienien
ia nagkiariien sekimaha. 12 ®lakinagkiari raka ia narimnari me ia tiprena i, mata
kimiaha hispkini mha niparhienien ia nagkiariien seiou. Ro iaminhi ira tihafo mhani
niparhienien ia nagkiariien saiou trini minue iakegkiari ia narimnari me ia neiai?
13 &[grmama riti riwan ruvoute raka meven ia neiai. lomoti lormama in apa ruku pen
ia neiai meiwaiu. 14 ®*Fwe kupwan Moses ruvehi uts snek riti kino ia aean na pras ia
kwopun akwesakwes ikin. Roamwhen a mwi tukamakeikei kuvehi ute lamati lermama
15%ma farmama sa rani niparhienien ira truvehi nimiruien rerin.

16 ¥Kumwesan rokeikei pik narmama ia tiprana i, mariari pehe Tini anan kuatia mo
narmama me pam samame tuhani niparhienien irs tuhapkemhs mha, mats tuhauvehi
nimiruien rerin. 17 ®*Kumwesan ripkarhi pehe mha Tini ruvehe ia tiprens i mo
trarpwin noien araha me savai narmama, mots in rarhi pehe Tini ma truvehimiru irsha.
18 X[3rmama sa rani niparhienien ia Tini Kumwesan, Kumwesan trapwah narpwinien
noien aroha me savenhi. Mats isarmama sa ripkini mha niparhienien irs, Kumwesan
ruvani raka ma in trarpwin noien arsha me savanhi ti nari ne ma isrmama nsha ripkini

mha niparhienien ia Tini anan kuatia. 1° ®*Kumwesan ruveni raka ma in truvei pen
narpwinien m narmama ti noien i iakani. Nukuraanien ruvauvehe raka ia tiprona i, mota
narmama hapkokeikei mha nukuraanien, mhokeikei a napitavien, ti nari na ma noien
me savanraha haraha. 20 ®[srmama so ramo noien araha me romwaki nukuraanien. Ko
in ripkuvehe mha irs kamo nukuraanien nsha rahispwin noien me sovanhi. 2! Mata
isrmama sa ramo niparhienien ruvehe ia nukuraanien ma tro nukuranien i ms noien

me savanhi in ramo ti nari ne ma ramsiai Kumwesan.”

Jon Paptaes ragkiari mwi ia Iesu

22 XKyrirs ia nori noha, lesu mine narmama me savenhi houven ia tons Jutia. In
ramaras ikin irsha minraha, mamo paptaes ia narmama. 23 Jon mwi ramo paptaes ia
narmama fwe Aenon kwopun riti ipaka ti Salim, ti nari na ma nui me hapik fwe ikin.
Narmama me kamhauvehe tukwe, nana in ramo paptaes ia niraha. 24 *(Ia napin naha
kipkuvehi puvnimwa mha ihi Jon ia kalapus.)

25 Nopin riti narmama nepwin savai Jon mine iama Isrel riti hanamaviss minraha me
ti naresien riti ma tuhaforkwerig ira. 26 ®Nana iroha hauvehe ti Jon, mhani pen tukwe
in ma, “Iahatan. Rerim ramrhi iama naha fwe kupwan kimirau min ia nikare nui aris
Jotan pen, iama sa ikinarer irapw magkiari ira? 9ts ro. In ramo paptaes ia narmama.
Narmama pam kamhauvan tukwe.”

27 XMiregi Jon rini ma, “larmama ko ripkuvehi atukw mha nari riti, mats nafe nari
in ruvehi Kumwesan tramakeikei muvei pen min. 28 ®Kimiaha i hisuveregi raka iou
iakimoni iaminhi ira ma, ‘Ripko mha iou Kristo, mats Kumwesan rarhi pehe iou ma
takukupwan ia Kristo muvehe.’ 29 ®Napin kiri pen vi a pran riti m isrman savanhi, pran
naha savai sin? Kwa sovai iarman nahal Mata napin kamo naveginien asori savai nara
vilen savenrau, in riti ramorer ipaka, mamregi isrman naha ramagkiari, rerin ragien
pik tukwe. Ro iaminhi ira takwtokwuni iakamregi rerik ramagien pik. 30 larman nsha
tramoakeikei muta masori, mata iou takamakeikei meiwaiu mouihi.

31 %[ams so ruku pen fwe irenha rasori ia nermama me pam. Iams sa ruku pen ia
tiprens in savai tiprons, nona ramagkiari ia narimnari me savai tiprons. Mats iama sa
ruku pen ia neiai rasori ia narmama me pam. 32%In rani irapw nafe rinatoni miregi, mata
iormama riti riwan rini niparhienien ia nagkiariien savenhi. 33 Mats isrmama sa rini
niparhienien ia nagkiariien savanhi ramahatan pen ma nagkiariien nsha Kumwesan rini
ro niparhienien. 34 ®Iama sa Kumwesan rinarhi pehe i rani irapw nagkiariien me savai
Kumwesan, ti nari na ma Kumwesan rauvei pen Nonimwin Ikinan min rasori pik. 35 %Tata
Kumwesan in rokeikei Tini, minamri pen raka narimnari me pam ia ragin. 36 ®larmama
sa rani niparhienien ia Tini Kumwesan nimiruien rerin rinars raka ira. Mats iarmama sa
ripko mha nokwai Tini Kumwesan, in tripkate mha nimiruien ia napin riti, mats niemaha
savai Kumwesan ramamak rerin ira.”

4

Tesu ramagkiari m pran Sameria
1XXKavisau pen m Farisi me ma Iesu ravi narmama hapik hauvehe mho narmama me
savanhi, nana in ramo paptaes ia niroha. Normama me naha hapik mhapi raka ssmame
Jon ravi iroha, mamo paptaes ia nirsha. 2 (Mata niparhienien ripko mha Iesu atukwatukw
ramo paptaes ia nirsha, mats narmama savenhi me a kamho.) 3 Napin Iesu rukuran ma

Farisi me hauvaregi raka nagkiariien naha, in ropwah tenas Jutia, minameven mwi ia tana
Kalili.

41a suatuk savenhi Iesu riregi ma tramokeikei mapi simwin ia tana Sameria. > *Ro
iaminhi irs in ruvehe ia taon riti ia Sameria naghin ns Saeka. Taon naha ipaka ti kwopwi
tiprana Jekop rimauvei pen m tini naghin na Josef. ¢ Wel sa Jekop rineri fwe kupwan in
naha ia kwopun naha. Nanas lesu riregi ropou pik ti navenien savenhi, reven, mamakure
ia nikare wel naha. Ipaka ti kurkwai napin ia ran.

7Nana pran Sameria riti ruvehe ma trukwahi nui. Iesu rini pen tukwe in ma, “Vei pehe
nui riti miou iakenimwi.” 8 (Narmama me savai lesu hauvavean fwe taon ma tuhauvehi
namri naveginien.)

9 XMiregi pron Sameria i rini pen tukwe in ma, “Ik iama Isrel. Iou pran Sameria. Rafo
ikamares pehe nui miou?” (Pran i rini iaminhi irs ti nari na ma nakur Isrel mine nakur
Sameria ko hapkenimwi mha nui ia kap kuatia.)

10 &XJesy rini pen ti pran i ma, “Ikreirei nafe nari Kumwesan rokeikei ma truvei pehe
mik. TIkreirei mwi iou sa iakani pehe tukw ik i minus ‘Vei pehe nui riti miou iakenimwi.’
Kamo ikukuran ko ikares iou nenas iakuvei pehe nuimiru mik.”

11 %Miregi pran i rini pen tukwe in ma, “Iama asori. Teki nari tikukwahi nui ira riwan.
Wel i roamwhenimw. Nana tikuvehi paku nuimiru nsha? 12 ®Rafo? Ik iama asori mapi
raka kaha kupwaen sakitaha Jekop? In rimauvei pehe wel i m kitaha, minamsnimwi nui
ira. Nipwnatin me mine kau me savanhi ircha mwi hanamsnimwi.”

13 Miregi lesu rini pen ti pron i ma, “lormama sa ranimwi nui i trokwakwa mwi,
14 Zmatas formama sa tranimwi nui takuvei pen min tripkekwakwa mha mwi ia napin
riti. Nui so takuvei pen min trakwarkwar ia reri isrmama nsha remwhen ia namri nui
riti mauvei pen nimiruien rerin min.”

15 Miregi pran i rini pen tukwe in ma, “loma asori. Uvei pehe nui naha miou pwsh
iapkakwakwa mha mwi, mapwah nuveheien ia kwopun i mukwahi nui!”

16 Miregi lesu rini pen ti pron i ma, “Evan, mokwein ssim isrman, rouvehe mwi ia
kwopun i.”

17 Miregi pran i rini pen tukwe in mo, “Saiou isrman riwen.”

Miregi lesu rini ma, “Ikani atukwatukw ma saim isrman riwan. 18 Ikinesi pen raka
narman irsha pam krirum, nana sa noha ikamesi pen ipwet mine ripko mha isrman
atukwatukw saim. Nari i ikini ro niparhienien.”

19 Xpran i rini pen tukwe in ma, “Ioma asori. Iakata ik ma ik profet riti. 20 *Kaha
kupwan me sokimaha nakur Sameria kamhafwaki pen m Kumwesan ia tokuar i, mata
kimiaha nakur Isrel hiamani ma Jerusalem kwopun atukwatukw narmama tuhamakeikei
mhafwaki pen m Kumwesan ikin.”

21 Miregi lesu rini pen tukwe in ma, “Pron i. Ni niparhienien ia nagkiariien saiou.
Naopin naha rauvehe kimiaha tihapwoh nafwakiien m Tata Kumwesan ia tokuor i
mine fwe Jerusalem. 22 ®Kimiaha hiamafwaki mhareirei Kumwesan, moata kimaha

iahamoafwaki mhoukuran amasan in, ti nari na ms suatuk Kumwesan rauvehimiru
narmama ira ruku pen ia kimaha nakur Isrel. 23 Napin riti naha rauvehe, mata ruvauvehe

raka. Ia napin naha narmama samame kamhafwaki parhien tuhafwaki m Tata Kumwesan
ia nonimwin mine niparhienien, ti nari ne mos Tata Kumweson ramatui narmama
samame kamho iaminhi ma irsha tuhafwaki pen min. 24 ¥*Kumwesan in nanimwin, nana
narmama me samame kamhafwaki pen min tuhamakeikei mhafwaki ia nenimwin mine
niparhienien.”

25 %Miregi pron i rini pen tukwe in ma, “lakukuran me Mesaea truvehe (iamo sa
kamakwein in ma Kristo). Nopin in truvehe, in trini pehe narimnari me pam tukutaha.”

26 XXMiregi Iesu rini pen ti pran i ma, “Kwa iou i iou iakamagkiari mik.”

Narmama me savai lesu hararig pehe mwi mhatoni in

27 Tokwtakwuni a mwi narmama me savai lesu hararig mwi, mhatoni Iesu ramagkiari
m pran riti. Hotoni harkarinari irs, matas irsha riti ripkini mha ms, “lakamatui nafe?” ua
“TIkamagkiari kimirau pron i ti nafe?”

28 Ro iaminhi ira pran naha rapwah teki nari rakwshi nui irs, mevan ia taon, mini pen
ti narmama me fwe ikin minus, 2° “Houvehe, mhatoni isarmama riti sa rini pehe tukw
iou i narimnari me pam sa iakino. Rosi iama i in Kristo ua?” 30 Nens irsha haier ia taon,
mambhoauvehe ti lesu. 31 [a napin naha narmama me sovai lesu kamhani pen tukwe in mo,
“lahatan, ani nari.”

32 Mata in rini pen ti niroha i ms, “Senak naveginien so takeni kimiaha hiareirei.”

33 Ro iaminhi irs narmama me savenhi hani pen ti niroha me i ms, “Rafo? Iermama
riti ruvauvei pen raka naveginien min ua?”

34 ¥Miregi Tesu rini pen ti nirsha i ma, “Sanak naveginien in i. Takamakeikei mo
nakwai Ioma sa rinarhi pehe iou iakuvehe, mo sampam ia wok savenhi. 35 *Kimiaha
hisukuran nagkiariien i kamini rerin ma, ‘Makwa kefs mwi naha ikin kesi raka nukwai
wit sa rimruo ia namhien.” Mats iakani pehe tukumiaha i hati pen ro wit ia namhien me.
Nimwanraha me hauvemhia. Rino nopin sa tukesi nukwanraha. 3¢ larmama sa ramesi

nukwai wit, in ruvauvehi raka narakuien savanhi, mamousasimwin nukwai wit me ma
tuhauvehi nimiruien rerin. Ia noien naha isrmama so ramapwei wit mine isrmama

sa ramesi nukwan irau trouagien pori. 37 Nogkiariien i kamini ro niparhienien irs ma,
‘lTormama apa rapwei wit, nana isarmapas ramesi nukwan.’ 38 Iou iakarhi pen kimiaha ma
tihauven mhesi nukwai wit me. Ripko mha kimiaha hisnapwei wit me noha. Narmapa
hanapwei, nana tokwtakwuni kimiaha tihakurirs ia nirsha, mho pam nafe irsha hanostat
mho.”

Nakur Sameria hapik honi niparhienien ia Iesu
39 Nokur Sameria hapik hani niparhienien ia Iesu ti nari na mos haregi pran i rini ianhi
ira ma, “In rini pehe tukw iou i narimnari me pam sa iakino.” 40 Ro iaminhi ira, napin
nakur Sameria me naha hauvehe tukwe, hares pen Iesu ma trars iroha minraha. Nons in
rara ikin napin karu. 41 Kurirs irs nakur Sameria hapik mwi hani niparhienien ia lesu ti
nari na me haregi nagkiariien savenhi.

42 ¥[raha hani pen ti pron nsha ma, “Kupwan kimaha iahameni niparhienien ia
ioma i ti nari na ma iaharegi nagkiariien ssim. Mata tokwtokwuni kimaha iahamani
niparhienien ira ti nari no ma iaharegi atukwatukw nagkiariien savanhi, nans kimaha
iahaukuran ma niparhienien in isrmama sa rauvehimiru narmama ia tanamtens me.”

Tesu ro iskunouihi riti savai iama asori riti ruvehe masanin
43 ¥Kini neis iro Iesu ropwah kwopun noha, mamevan ia tans Kalili, 44 ®*ti nari na
ma fwe kupwan in atukwatukw rimani ma, “Profet riti nakur imwani me ko hapkisiai
mha in.” 45 ®*Ro iaminhi irs, napin in rapirapw ia tens Kalili, nokur Kalili me hasevar
ia rerinraha tukwe ti nari na mas irsha mwi hamaven fwe Jerusalem ia napin savai
naveginien asori Pasova. Iraha hanatoni narimnari me pam in rino ia kwopun nasha.

46 ¥Ro iaminhi ira Iesu rapirapw ia tana Kalili, meven mwi ia rukwanu Kena, kwopun
naha in rino nui ruvehe mo waen ira. Isma asori riti tini ramemha mamapri fwe taon
Kapaneam. 47 ®*Napin ioma i riregi ma Iesu ruku pen ia tens Jutia muvauvehe raka ia

tona Kalili, revan tukwe mini ma, “Saiou iskunouihi ramemha na tremha. Ko ikeiwaiu
pehe ia Kapaneam mo in ruvehe masanin?”

48 XMiregi Iesu rini pen tukwe in ma, “Kimiaha hiokeikei ma tako nimtatien me mine
narimnari me tiharkarinari ira. Ma hispkstoni mha tihapwah niniien niparhienien ia
nirak.”

49 Miregi ioma asori naha rini pen tukwe in ms, “lomo asori. Tikuvehe akwauakw.
Tripko mha tui narik remha.”

50 ¥Miregi Iesu rini pen tukwe in ma, “Tiko mevan. Narim tripkemhs mha.”

Ioma naha rini niparhienien ia nagkiariien naha Iesu rimani pen tukwe in, nena
mirarig mamevan. 51 Nopin rameiwaiu pen imwani, iotukwininari me savenhi hauvehe,
mhavisau pen min ma tini ramiru. 52 Ro iaminhi irs in rares pen iraha i nofe taem tini
rinasanin ira.

Miregi iraha hani pen tukwe in ma, “Narineiv ia wan klok ia naruarav nemhaien raraka
ira.”

53%XTata savai iskunouihi naha rukuran ma ia napin atukwatukw naha Iesu rimani pen
tukwe in ma, “Narim tripkemhs mha.” Ro iaminhi irs in mine narmama pam samame
kamhars ia nokwai nimwa savanhi hani niparhienien ia Iesu.

54%[n i nimtatien sa ro karu ira Iesu rino napin rier ia tana Jutia muvehe ia tans Kalili.

5

Fwe nui Petsata lesu ro isrmama riti soa ramemha ruvehe masanin.

1 Kurira ira naveginien asori riti savai nakur Isrel ruvehe nans Iesu ruts pen fwe
Jerusalem. 2 Nui riti fwe ia Jerusalem rametimw rerin ipaka ti kwarus naha kani ma
Kwarua Savai Sipsip Me. la nagkiariien Hipru kani nui naha ma Petsata. Ia nikarkare nui
naha kino nari krirum ia kepwier homwhen ia tanimwa me. 3 Normama kamhemha hapik
kamhamak tegin tanimwa me naha. Nepwin nanimenraha rifws. Nepwin nisunraha
rorfe. Nepwin nipari nipwranraha remha. Iraha kamheitenhi nui naha trikiu. 4 Nopin
nepwin agelo riti savai larimanu reiwaiu ia reri nui naha mo rikiu. Nene isrmama sa
rukupwan meiwaiu ia reri nui nafe nemhaien ro in raraka irs. Nana in ruvehe masanin.

5 larmama riti naha ikin nemhaien savanhi naras irs nuk toti-eit. ¢ Nopin Iesu ratoni
ioma naha ramamak ia kwopun naha, mukuran ms rinamak tui, in rini pen tukwe in ma,
“Tkokeikei ma tikuvehe masanin?”

7 Tama so ramemhsa rini pen tukwe in mas, “Tema asori. Sin truvehi iou meiwaiu ia nui
napin nui rikiukiu ira? Termama riti riwan. Nona napin iakus takeven, mats iarmapa iti
rukupwan ia nirak meiwaiu ia nui.”

8 ¥Miregi Iesu rini pen tukwe in ma, “drer, muvehi ssim nimshan, mavan.” 2 Nona
tokwtakwuni a mwi isma naha ruvehe masanin, muvehi nimshan savenhi, maven. Nopin
naha ia Sapat. 10 ®*Ro iaminhi ira nama asori me savai nokur Isrel hani pen ti iama i Iesu
rino in rasanin ma, “Ipwet i Sapat. Rapwah natukwatukwien ia Loa sakitaha ma tikuvehi
soim nimahan.”

11 Miregi in rini pen ti nirsha i ms, “Mata iama sa rino iou iakasanin, in rini pehe tukw
iou i ma takuvehi nimshan ssiou maven.”

12 Miregi iraha hani pen tukwe in mas, “Sin na iamo rini pehe tukw ik i ma tikuvehi
nimahan saim mavan?”

13 Mats ioma noaha rireirei ma sin naha rino in ruvehe masanin. In rireirei ti nari na
mo lesu rukurau akwauakw a, narmama hapik anan ia kwopun naha.

14 XK yrirs irs lesu ratui iama noha matoni ia nimwa savai Kumwesan, mini pen tukwe

in ma, “9ta ro, ikinasanin! Tikevon maraka ia noien araha, kamo narshaien riti rasori
mopi raka sa kupwen ruvehi ik.” 15 lama naha rier meven mini pen ti nama asori me

sovoai nakur Isrel ma Iesu naha rino in ruvehe masanin.

Nimiruien kauvehi ruku pen ia Tini Kumwesan

16 X*Nansa ti nari no ma lesu ramo narimnari me naha ia Sapat, nama asori me savai
nakur Isrel kenamhani arsha in. 17 ®Mata Iesu rini pen ti nirsha i ma, “Saiou Tata
ramowok ia napin me. Ro pen iou mwi takamokeikei mowok.” 18 ®Nagkiariien nsha
ro nama asori me savai nakur Isrel kanamhamwur pik ma tuhousi spune Iesu, ti nari
na ma in ripkarui mha Loa sovai Sapat apa, mats rini mwi Kumwesan ma Tata savanhi,

mamg in reamwhen a mwi Kumwesan.
19 %Ro iaminhi ira Iesu rini pen ti nirsha i ma, “lakani niparhienien tukumiaha i

Tini Kumwesan ko rapwsh no atukwien nari riti, mats rukuran noien apa nafe nari
rota Tata savanhi ramo. Nafe naghin Tata Kumwesan ramo, nari naha Tini mwi ramo.
20 ¥[akini iaminhi irs ti nari na mes Tata Kumwesan rokeikei pik Tini, mamaseni Tini
ratoni narimnari me pam sa in ramo. Nana in traseni Tini ratoni narimnari me nepwin
hasori mwi ma kimiaha tihatoni mharkarinari irs. 2 ®Tata Kumwesan ramo narmama
somome hauvamha hatui mwi. In rauvei pen nimiruien minraha. Romwhen a mwi
Tini rukuran nuvei penien nimiruien m narmama samame rerin ragien ma truvei pen
minraha. 22 ®*Tata Kumwesan rapwah nakiriien noien savai isrmama riti, mata wok
savai nakiriien noien savai iarmama, in rinamri pen pam ia ragi Tini 23 ¥*ma narmama
me pam tuhasiai Tini romwhen kamhasiai Tata sovenhi. Iermama sa ripkisiai mha Tini
Kumwesan, ripkisiai mha Tata savenhi sa rinarhi pehe in ruvehe.

24 %¥[akani niparhienien tukumiaha i. larmama sa ramregi nagkiariien saiou, mamini
niparhienien ia loma sa rinarhi pehe iou iakuvehe, nimiruien rerin rinars raka ira. Ia
napin naha tukarpwin noien araha me irs, tipkini mha ma isrmama naha tramakeikei

memha. Moata in rinaraka raka ia nemhoaien muvauvehe ti nimiruien. 25 ®lakani
niparhienien tukumiaha i. Napin riti naha rauvehe, ruvauvehe, napin ss narmama

hauvamhs tuharegi reri Tini Kumwesan irs, nans ssmame kamharegi tuhamiru mwi.
26 Tata Kumwesan in nukune nimiruien. Ro pen in rinaseni Tini ma Tini mwi in nukune
nimiruien. 27 ¥Tata Kumwesan rimauvei pen nasoriien m Tini mini ma trakiri noien
saval narmama, marpwin pen minraha. In rauvehi nasoriien iaminha ira ti nari na ma
Tini na in na lomati lormama.

28 Nonimemiaha trapwah nierien ia nagkiariien i. Napin riti naha rauvehe naspin
s narmama hauvamha tuheregi reri Tini Kumwesan, 2% ®nana mharaka ia kwopun
kimonimwi irsha ikin. Sememe kenamho noien amasan tuhotui mwi mhsuvehi
nimiruien. Semame ksnamho noien arsha tuhstui mwi tuksrpwin noien arsha me
savanraha. 30 ®*lou ko iakapwah no atukwien nari riti. lakamakiri noien savei narmama
mamesi pen a nafe iakamregi. Nons nokiriien saiou ratukwatukw ti neri ne me
iapkamwur mha ti nafe iakokeikei, mata iakamamwur ti nafe Tama sa rinarhi pehe iou
iakuvehe rokeikei. 3! ®¥Trini minus iakarer irapw magkiari atukw ia nirak nagkiariien
saiou ko kipkini mha niparhienien irs.”

Nori so ramahatan pen mo lesu in nafe isrmama

32 ¥“Mata riti neha ramarer irapw magkiari ia nirak. Iakukuran ma nagkiariien
savanhi ro niparhienien.

33 Fwe kupwan kimiaha hisrhi pen nsarmama nepwin hauvan ti Jon. In rarer irapw
magkiari ia nirak ma niparhienien i iou nafe iarmama. 34 ®lapkagkiari mha iaminhi ira
mine ti nari no mo iakamatigite ia isrmama riti ma trini irapw ma iou sin, rekam. Mata
iakamini Jon ma kimiaha tihani niparhienien ia nagkiariien savenhi nana mhauvehi
nimiruien. 35 Jon naha romwhen ia nari riti rausk, mukuraan. Rerimiaha rinagien ti
nukuraanien savenhi napin ouihi a.

36 %Mato nari riti noha ikin ramini irapw iou ma iou sin riskai mwi mapi raka
nagkiariien savai Jon. In na wok me sa Tata Kumwesan rinaseni iou ma tako. Wok me i
iakamo kamhani irapw iou ma niparhienien Tata Kumwesan rinarhi pehe iou iakuvehe.

37 ¥Nano Tata Kumwesan so rinarhi pehe iou iakuvehe, in mwi ramoarer irapw,
mamagkiari ia nirak ms iou sin. Mate kimiaha hispkregi raka mha rerin, mhapkata
raka mha mwi nenimen. 38 ®Nagkiariien savenhi ripkars mhs ia rerimiaha ti nari ns
ma kimiaha hiapkini mha niparhienien ia isrmama sa in rinarhi pehe i. 39 ®*Kimiaha
hiamavsini pik Nokukuas Ikinan. Rerimiaha ramrhi mos ia nagkiariien me naha tihauvehi
nimiruien rerin. Mata nagkiariien me naha kwa hagkiari ia nirak, 40 mats kimiaha
hispwah nokeikeiien ma tihauvehe tukw iou mhauvehi nimiruien.

41 Takspwah noien noari anan ia nagnaginiien savei narmama, 42 moats iakukuren
kimiaha. Nokeikeiien savei Kumwesan riwan ia rerimiaha. 43 ®Iou iakimauvehe ia naghi
Tata saiou, moata kimiaha hispkasever mha ia rerimiaha tukw iou. Mats ma isrmapa
riti truvehe ia naghin apa kimiaha tihasever ia rerimiaha tukwe. 44 ®Kimiaha tihafo
mhani niparhienien ia nirak? Roknekin ti nori na ma kimiaha hiokeikei ma tihauvehi
nagnaginiien sokimiaha me, mate hispkemwur mhs mho nari riti mse Kumwesan i
Kumwesan parhien tragnagini kimiaha tukwe.

45 BRerimiaha trapwah nirhiien ma iou takini irapw noien arsha me sokimiaha ia
namri Tata Kumwesan. [armama riti naha ikin in trini irapw noien arsha me sakimiaha.
In naha Moses sa hiamamri pen sknekin natarigien sakimiaha ira. 46 ®Ripinus kimiaha
hiamani niparhienien ia Moses, tihani mwi niparhienien ia nirak, ti nari ns ma in rimarai
nagkiariien me kamhagkiari ia nirak. 47 ®Mata kimiaha hiapkini mha niparhienien
ia nagkiariien me savenhi sa in rimorai. Ro iaminhi irs tihafo mhani niparhienien ia
nagkiariien me saiou?”

6

Iesu rokwmani narman me irsha pam faef-taosen
1 Kurira ia narimnari me naha, lesu ropi simwin ia nui asori fwe Kalili, muvarei ia
nikaren pen. Nui noha naghin riti mwi ma Nui Asori Savai Taepirias. 2 Narmama hapik

kamhoakurira in ti nari ne moe iraha hanstoni nimtatien me nsha ramo ia narmama
kamhembha. 3 Nona lesu rutas ia tokuar riti mamakure ikin iroha narmama me savanhi.
4 %(Ia napin naha, naveginien asori riti savai nakur Isrel naghin na Pasova ruvauvehe

ipaka.)

5 Jesu rati pen mamata ma normama hapik kamhouvehe ma tuhasts in. Ro pen rini
pen ti Filip i ma, “Tsauvehi namri naveginien paku pwah narmama me i hani?” ¢ (lesu
ruvaukuran raka nafe in tro, mata rini nagkiariien nsha ma tratoni mo Filip trafni irs.)

7Miregi Filip rini pen tukwe in ma, “Trini minua kuvehi namri naveginien ia silin kino
ia silva iroha pam tu-hantret, mats ropwah ihi namwhenien. Iraha kuatia kuatia tuhani
ouihi a.”

8 [armama riti savei lesu naghin na Antru pisvi Saemon Pita. In rini pen ti lesu i ma,
9 “Tomarua riti ia kwopun i senani bred krirum kino ia pale mine namu karu. Mats so
naha ripkamwhen mha ti narmama me i. Iraha hapik anan.”

10 Miregi lesu rini ma, “Kimiaha tiho narmama me hakure.” Ia kwopun naha nurhi
ripik ikin. Nermama hakure. Napin kavsini narman spa irsha pam ipaka faef-taosen.
11 Nana lesu ruvehi bred me naha krirum mafwaki mini vivi Kumwesan tukwe, muvei
pen m narmama me naha somame kamhakure. Ro mwi iaminhi ire ia namu mi nsha
koru. Iraha hani reste iraha.

12 Napin hanani raka nari tipwinraha rasisi, Iesu rini pen ti narmama me savenhi ma,

“Kimiaha tihauven mhauvehi niparpari naveginien sa hanani mhapwah. Rersha souraha

niparin.” 13 Ro iaminhi irs irsha hauven mhauvehi niparpari bred krirum kino ia pale
narmama hanani mhapwash, mhavai pen ia tanaripw me irsha pam twelef.

14XXNppin narmama me hatoni nimtatien naha Iesu rino, hani ma, “Niparhienien iama
iin i profet naha kimani ma truvehe ia tiprana i.” 15 ®*Iesu rukuran ma iraha hokeikei ma

tuhauvehe mhakwtamhiri in, mho in ma ioma asori sa trarimanu ia niraha. Ro iaminhi
ira in ropwah iraha, mevan in apa fwe ia tokuor.

Iesu ravan ia takure nui asori
16 Nopin rinamaruarav, narmama me savanhi heiwaiu mhauven ia nui asori Kalili,

17mhaputs ia nitats ouihi, mhaier, manamhapi simwin ia nui asori, mamhauvan fwe taon
naha Kapaneam. Rinapitav, mats Iesu ropwah ihi nuveheien tinirsha. 18 Nui asori ruvehe
minamasasau ti nari ne ma nimatagi asori riti riskamter. 19 Nopin irsha hasus mhauven
isipwin kwopti remwhen ia kilometa krirum us sikis, hatoni Iesu raven ia takure nui,
mauvehe ipaka ti nitate ouihi savenraha. Irsha hatoni hahekir. 20 Mats in rini pen ti
niraha i ms, “Kimiaha tihapwah nehekirien. lou a i.” 21 Ro iaminhi irs rerinraha ragien

hauvehi in mhoauvehi uts ia nakwai nitats ouihi savenraha. Nona tokwtokwuni a mwi
nitata ouihi savenraha ruvarei ia tona naha kamhoauvan ikin.
22Kini rakwakwi ira, narmama nepwin kamhars ihi ia nikare nui asori ipaka ti kwopun

naha narmama me sovai Iesu hamoier ikin. Narmama me naha hatoni mo narineiv nitota
ouihi kuatia a ramarer ia kwopun nasha. Irsha haukuran mas Iesu rinapkeputs mho ira

iroha narmama me savanhi, mats narmama me savenhi irsha spa hanasus mamhauvan.
23 ¥Nitata ouihi me nepwin haier ia taon Tiperias, mhauvehe ipaka ti kwopun nsha

Iarimanu sakitaha rimeni vivi Kumwesan ti bred, nana narmama hani. 24 Ro iaminhi
ira napin narmama hatoni ms Iesu mine narmama me savonhi haiwan ia kwopun naha,

haputs ia nitats ouihi me noha, mhauven fwe Kapaneam, mamhstui lesu.

lesu in naveginien kauvehi nimiruien ira

25 Nopin irsha hatoni in ia nikare nui asori, hani pen tukwe in ma, “Iahatan.
Tkimauvehe neson ia kwopun i?”

26 ®Miregi lesu rini pen ti nirsha i ma, “Kimiaha hiamatui iou ti nafe? Ti nori
na mo hisnats nimtstien me nepwin? Rekem! Mats iakani niparhienien tuku-
miaha i ma kimiaha hiamatui iou ti nori no mos hisnani bred tipwimiaha rasisi.
27 ¥Tihapwah namwurien ma tihauvehi naveginien sa ramarir mats tihamwur mo
tihauvehi naveginien sa ramomak rerin mauvei pehe nimiruien rerin. Noveginien naha
Iomati [armama truvei pehe m kimiaha. lamati [earmama in naha Tata Kumwesan rinamri
pen raka mak savanhi ira.”

28 Miregi iroha honi pen tukwe in ma, “Kimaha tahamokeikei mhafo irs, mho

narimnari me naha Kumwesan rokeikei?”
29 %Miregi lesu rini pen ti niraha i ma, “In i nori Kumwesan rokeikei. Kimiaha tihani

niparhienien ia ioma sa in rinarhi pehe i.”

30 ®Miregi iraha hani pen tukwe in ma, “Ro iaminhi ira tiko nafe nimtatien pwah
kimaha iahatoni, nana mhani niparhienien ia niram? Nafe nari tiko? 31 ®Kaha kupwan
me sakitaha hanani naveginien nsha mana fwe kwopun akwesakwes ikin. Nagkiariien
riti kimarai pen ia Nokukuo Ikinan ramini iaminhi irs ma, ‘In ruvei pen minraha
naveginien sa ruku pen ia neiai mos tuhani.’”

32 Miregi lesu rini pen ti nirsha i ma, “Iakani niparhienien tukumiaha i. Ripko mha
Moses ruvei pehe m kimiaha naveginien sa ruku pen ia neiai, mats Tata ssiou rauvei
pehe m kimiaha naveginien parhien sa ruku pen ia neiai. 33 Noveginien i Kumwesan
rauvei pehe m kimiaha in i iama rukruts ia neiai meiwaiu pehe. In rauvei pehe nimiruien
m narmama ia tiprona i.”

34 %EMiregi iraha hani pen tukwe in ma, “Iama asori. Tikuvei pehe naveginien nsha m
kimaha ia napin me.”

35 ¥Miregi lesu rini pen ti nirsha i ma, “lou naveginien sa kauvehi nimiruien
ira. Tormama sa rauvehe tukw iou nukumhs tripkahi mha in, nans isrmama so rani
niparhienien ia nirak tripkskwakwa mho mwi ia napin riti. 36 ®Mata iakuveni pehe
raka tukumiaha i ms kimiaha hisnatas raka iou, mats hispkini mha niparhienien ia nirak.
37 ¥Narmama me pam ssmame Tata Kumwesan rauvei pehe miou tuhauvehe tukw iou.
Nona iarmama sa ruvehe tukw iou tapkakoui irapw mha in ia napin riti. 38 ®lakani
iaminhi ira ti nari ne mo iou iapkukrute mha ia neiai meiwaiu pehe mas tako narimnari
me sa iou apa iakokeikei, mata iakukruts ia neiai meiwaiu pehe ma tako narimnari me
Tama sa rinarhi pehe iou rokeikei. 3° ®Nans in i nari lama sa rinarhi pehe iou rokeikei.
Narmama me pam samame in ruvei pehe miou takopwah nats wauien ia niraha riti, mata
ia napin sampam tako iraha pam hatui mwi ia nemhaien. 40*Niparhienien nariiiniTata
saiou rokeikei. Narmama me pam samame hatas Tini, mhani niparhienien irs, tuhauvehi
nimiruien rerin. Ia napin sampam tako irsha hatui mwi ia nemhaien.”

41 Miregi naokur Isrel kamhagkiari afafa minraha me, mamhani arsha Iesu ti nari na
ma in ragkiari mini iaminhi irs ma, “Iou naveginien sa rukruts ia neiai meiwaiu pehe.”
42 %rsha hani ma, “Rosi lesu apa naha tini Josef us? Kitaha saukuran tata mine mama
savanhi. Ro iaminhi irs rafo in ramini tokwtskwuni minus ‘lou iakimaukruuts ia neiai
meiwaiu pehe?””

43 Miregi lesu rini pen ti niroha i ma, “Tihapwah nagkiari afafaien m kimiaha me
iaminhi ira. 44 ®larmama riti riwon ko ruvehe atukw tukw iou, mato Tata Kumwesan sa
rinarhi pehe iou tramakeikei mivi in ruvehe tukw iou, nans ia napin sampam tako in ratui
mwi ia nemhaien. 45> *Kimarai pen ia nakukua me savai profet kupwan me ma, ‘Iraha
pam na Kumwesan trahaton irsha.” Ro iaminhi irs narmama me somame kamhatarig ia
Tata Kumwesan mamhauvehi nukuranien tuhauvehe tukw iou. 46 ®*Nagkiariien naha
nipwran ripko mha mo isrmama riti rinats raka Tata Kumwesan, rekom. Isrmama
apa sa ruku pen ia Kumwesan, in na rinate Tata Kumwesan. 47 ®¥lakani niparhienien
tukumiaha i. Isrmama sa rani niparhienien ia nirak nimiruien rerin rinars raka ira.
48 XX[ou naveginien kauvehi nimiruien ira. 4°Kaha me sakimiaha hanani naveginien nsha
mana fwe ia kwopun akwesakwes ikin, nans mhemha. 50 In i naveginien so rukruts ia
neiai meiwaiu pehe ma isrmama ko rani nans mapwoh nemhaien. 5! Iou naveginien
so ramiru rukruts ia neiai meiwaiu pehe. Trini minus isrmama riti rani naveginien i
in trimiru rerin. Nona naveginien sa takuvei pen ma narmama ia tiprans i tuhauvehi
nimiruien in i nipwrak.”

52]esu rini nagkiariien naha, nana nakur Isrel me hanamaviss minraha me, mhani ma,
“Ioma naha trafo muvei pehe nipwran m kitaha sani?”

53 Miregi lesu rini pen ti nirsha i ma, “lakani niparhienien tukumiaha i. Kimiaha
tihamoakeikei mhani nipwrai lsmati learmama, mhanimwi niten. Ma kimiaha hispwah,
nimiruien riwon ia kimiaha. 5% larmama so ramoni nipwrak mamonimwi nitek,
nimiruien rerin rinara raka irs, nana ia napin sampam iou tako in ratui mwi ia nemhaien.
55 Jakani iaminhi irs ti nari ne ma nipwrak in naveginien pasrhien mine nitek in
nanimwien parhien. 56 larmama so ramani nipwrak, mamanimwi nitek, ropwit aknekin
ia nirak iakepwit sknekin ira. 57 ®¥Tata Kumweson sa rinarhi pehe iou iakuvehe in
ramiru. lou iakauvehi nimiruien ruku pen ira. Ia noien nsha romwhen a mwi isrmama
so kokwmani in ia nipwrak mine nitek truvehi nimiruien ruku pen ia nirak. 8 1In i
naveginien sa rukruts ia neiai meiwaiu pehe. Rops ia mana nsha kaha kupwan me

hanani, mhemha. lsrmama so ramani noveginien i trimiru rerin.” 5°Iesu rini nagkiariien

me naha ia nokwai nimwafwaki savai nakur Isrel nopin ramahatsn narmama me fwe
Kapaneam.

Narmama hapik hapwah Iesu mhavan kirkiri
60 Narmama kamhakurirs ia Iesu hapik haregi nagkiariien nsha hani ms, “Nagkiariien
naha riskai. Sin ko ratarig ira?”

61 Mata Iesu ruvoukursn atukw raka ia rerin me normama me savenhi rerinraha
ripkagien mha ti nagkiariien naha, kamhasiwsnasiwan tukwe. Ro pen in rini pen ti

niraha i ma, “Rafo? Rosi nagkiariien i ro kimiaha hismwei ia nahatstsien sokimiaha?
62 Ma nagkiariien naha riskai tukumiaha, tihafatarig ira ma histoni lomati Iarmama
ruts mwi ia kwopun rinamars ikin kupwan? 63 ®*Nonimwin Ikinan apa rauvei pehe
nimiruien. Nipwrai iarmama ko ripko mha nari nsha. Nagkiariien me i iakimani pehe
tukumiaha i ho nanimwin mhauvei pehe nimiruien. ¢4 ®Matas kimiaha nepwin hiapkini
mha niparhienien ia nirak.” (Iesu rini ianhi ti nari na ma ruvaukuran raka fwe kupwan
nisima naha ia nirsha tuhapwah niniien niparhienien irs mine sin naha truvei pen in
ia ragi narmama ssmame hamamwaki in.) 65 ©Nana lesu rara mini mwi ma, “Kimiaha
nepwin hiapkini mha niparhienien ia nirak. Ro pen iakimani pehe tukumiaha i ma
iormama riti riwan ko ruvehe atukw tukw iou trini minus Tata Kumwesan ripkaseni mha
in.”

66 Nopin lesu rini pam nagkiariien noha narmama me savanhi hapik hapwah in
mhararig, mhapwah mwi nukuriraien in. 67 Ro pen lesu rini pen ti savenhi narmama
me twelef ma, “Kimiaha mwi hiokeikei ma tihapwah iou mamhauvan?”

68 Miregi Saemon Pita rini pen tukwe in ma, “Iorimanu. Kimaha tihsuven ti sin? Ik
apa ikauvehi nagkiariien sa rauvei pehe nimiruien rerin. 6° ®Kimaha iahauvauvehe
raka mhoni niparhienien ia niram, mhauveukuran raka ma ik na Iema Ikinan savai

Kumwesan.”
70 Miregi lesu rini pen ti niraha i mo, “Kimiaha i twelef narmama me saiou, iakinarpwi

rogik ia kimiaha, mats kimiaha riti in isremha.” 71 In ramagkiari ia Jutas tini Saemon
Iskariot, ti nari na ma Jutas riti ia twelef narmama savai lesu truvei pen lesu ia regi
narmama samame hamamwaki in.

7

lesu revon ia naveginien asori naha nakur Isrel kamho tonimwa me ira
18Kurira ira Iesu ramavon mamarkurau ia tana Kalili, mapwah nokeikeiien ma treven
ia tona Jutia, ti nari na ma nama asori me savai nakur Isrel kamhatui in ma tuhousi apune.
2%paka ti naveginien asori noha savai nakur Isrel naghin na Naveginien savai Tonimwa
Me. 3Ro pen piavi lesu me hani pen tukwe in ma, “Tikier ia kwopun i, mevan ia tona Jutia,

ma saim me narmama me irsha mwi tuhatoni narimnari me i sa ikamo. 4 Trini minua
isrmama riti rokeikei ma narmama tuhsukuran in, ko in ripkerkwafs mha narimnari me

so in ramo. lkamo narimnari me i, ramasan ma iko ia namri narmama pam ia tiprona i
pwah hata ik.” 5 ¥(Piavi lesu me hani iaminhi irs ti nari na ma irsha mwi hapkini mha
niparhienien ira.)

6 %Ro pen lesu rini pen ti niraha i ma, “Napin saiou ripkuvehe mha ihi, mats napin
sokimiaha rauvehe ia napin me. 7 ¥*Normama ia tiprana i ko hapkamwaki mha kimiaha,
moata iroha kamhamwaki iou, ti nari na ma iakamagkiari ia nirsha, mamini ma noien me
savanraha haraha. 8 Ramasan ma kimiaha hisuts mhauven ia naveginien asori. Mata iou
tapkeven mha ia naveginien asori noaha, ti nari ns ma napin saiou ripkuvehe mho ihi.”
9 [esu rini pam nagkiariien i, nana mamo a ia tons Kalili.

10 Mata napin piavni me hauvauts raka mhauvaven ia naveginien asori, in mwi ruta
mevan, mipkavan irapw mha mota raven afafa. 11 ®*Nama asori me savai nakur Isrel
kamhatui in ia naveginien asori, mamhani ma, “In paku?”

12 Nona narmama kamhasiwan mamhagkiari pik ia Iesu. Nepwin hani ma, “In iama
amasan.” Nepwin mwi hani ma, “Rekam. In rameikua ia narmama.” 13 ®¥Matas isrmama
riti riwan rini irapw Iesu ia namri narmama, ti nari na ma irsha hahekir noma asori me
savai nakur Isrel.

lesu fwe ia naveginien asori ramahaten narmama me

14 Napin naha kamo naveginien asori ira ruvehi nafwakiien riti. Ia kurkwai nafwakiien
naha lesu rute mevon ia nimwa savai Kumwesan, minamahatan narmama me. 15 %Ro
iaminhi ira nama asori me savai nakur Isrel harkarinari, mhani ma, “Rafo iama i rukuran
amasan narimnari me i ia Nakukua Ikinan mats kipkahaton raka mha in?”

16 ¥Miregi lesu rini pen ti niraha i ma, “Nagkiariien i iakamahaton narmama me ira
ripko mha nagkiariien saiou, mata nagkiariien savai loma s rinarhi pehe iou iakuvehe.
17 Trini minua isrmama riti rokeikei ma tro nakwai Kumwesan, in trats sas nagkiariien i
iakamahatan narmama me irs mos ruku pen ti Kumwesan us iakani irapw nagkiariien
atukw saiou. 18 ®larmama sa rani irapw nagkiariien atukw savenhi ramemwur ma
narmama tuhauvehi uts naghin. Mats isrmama so ramemwur mas narmama tuhsuvehi
uta naghi iama sa rinarhi pehe in, in naha isrmama sa rani niparhienien. Ia reri isrmama
noha neikuaien riwon. 19 ®Moses rimoauvei pehe Loa m kimiaha us rekom? Oush
niparhienien, mats kimiaha riti riwan ramesi pen Loa naha. Rafo hiamemwur ma tihousi
apune iou?”

20 XMiregi narmama me hani ms, “Ioremhs riti ramars ia niram! Sin ramemwur ma
trousi sapune ik?”

21 ¥Miregi lesu rini pen ti nirsha i ma, “lakino nimtatien kuatia a kimiaha pam
hiamarkarinari ira. 22 ®*Moses rimani pen tukumiaha ma napin iskunouihi riti isrman
sokimiaha ruvehi napin savenhi eit kuvehi ninhum min. Neona ti loa naha nari auar a
ma napin eit romak pen ia Sapat kimiaha tithamauvehi ninhum m nakwarhakwarha me
sokimiaha. (Niparhienien ripko mha Moses rimakupwan mo noien nsha, mats kaha
kupwan me hamakupwan mho.) 23 *®Ma kimiaha hiamauvehi ninhum m iskunouihi
ia Sapat kamo hiarui loa savai Moses, rafo niemaha ramapi kimiaha ti nari ne ma ia
Sapat iakino isrman riti nipwran me pam ruvehe masanin? 24 ®Kimiaha tihapwah
nakiriien nari ia noien i sa hiamatoni apa, mata tihamakeikei mhakiri nari ia noien sa
ratukwatukw.”

Tesu in Kristo s Kumwesan rimani ma trarhi pehe i us rekom?

25 %R0 jaminhi irs nakur Jerusalem me nepwin hani ma, “Rosi iama i in i nama asori
me kamhamwur ma tuhousi spune ua? 26 Hatoni ro in ramagkiari ia namri narmama me
pam, mata irsha hapkinise mha in. Rosi nama asori me haukuran parhien mo isma i in
Kristo ua? 27 *Mata kitaha saukuran kwopun sa iama i ruku pen ikin. Napin iama naha
Kristo trier pehe, iarmama riti tripkukuran mha kwopun ruku pen ikin.”

28 ¥Ro iaminhi irs napin Iesu ramahaton narmama ia nimwas savei Kumwesan, in
rokwein apwamwis, mini ma, “Rerimiaha ramrhi ma hisukursn iou, mhaukuran mwi
kwopun iakuku pen ikin, mats kimiaha hisreirei. Iou iapkuvehe mha ia naterigien
atukw saiou. Tama sa rinarhi pehe iou iakuvehe in parhien. Kimiaha hisreirei in. 29 Iou
iakukuran in, ti nari na mo iakuku pen irs, nana in rarhi pehe iou iakuvehe.”

30 XXR o iaminhi ire nama asori me kamhamwur ma tuhskwtamhiri lesu, mata isrmama
riti riwan rokwtamhiri in ti nari na ma napin savanhi ripkuvehe mhs ihi. 31 ®*Mata
narmama hapik ia kwopun naha hani niparhienien ia Iesu, mamhani mas, “Nopin iama
naha Kristo trier pehe, in trapwah noien nimtatien me ripik mwi mapi raka ssmome
ioma i rino.”

32Farisi me haregi narmama me kamhasiwon mamhani narimnari me i ia Iesu. Ro pen
iroha mine pris asori me harhi pen iotukwininari me nepwin hauven ms tuhakwtembhiri
in.
33%[a napin naha lesu rini ma, “Takara napin ouihi a kitaha m kimiaha nans mevan ti
Toma sa rinarhi pehe iou iakuvehe. 34 ®Kimiaha tihatui iou, mhapwsh natoniien iou, ti
nari na ma kwopun takars ikin ko kimiaha hispkeuven mha ikin.”

35 Ro iaminhi irs namo asori me savai nakur Isrel hagkiari minraha me, mamhani ma,
“In naha takwtakwuni iama i treven paku sspwah natoniien in? Rosi treven ia tanamtana
me ia kwopun me naha nakur Isrel kamhars ikin iraha nakur Kris, mahatan nakur Kris
ua? 3¢In rini iaminhi irs ma, ‘Kimiaha tihatui iou, mhapwsah natoniien iou. Kwopun
takars ikin ko kimiaha hispkeuven mha ikin.” ?Nagkiariien naha nipwran rafo ira?”

37 ¥Napin sampam savai naveginien asori naha, in na napin sa rasori ia napin
me nepwin, Iesu riskamter, makwein spwamwis, mini ma, “Trini minua kimiaha riti
rokwakwa, uvehe tukw iou, menimwi. 38 ®lormama so rani niparhienien ia nirak,
Nakukus Ikinan ruveni raka iaminhi irs minuas nui se rauvei pen nimiruien trier fwe ia
rerin maiu remwhen ia nui aris me.” 39 ®lesu rini nagkiariien i mamagkiari ia Nanimwin
Ikinan. In i Nonimwin sa narmama samame kamhoni niparhienien ia Iesu tuhauvehi.
Matas ia napin naha kepwah ihi nuvei penien Nanimwin nsha minraha, ti nari ns ma
kipkuvehi ute mha ihi lesu rirarig pen fwe ia neiai.

40 %Nopin irsha horegi nagkiariien me nsha, normama nepwin honi mo,
“Niparhienien iama i in profet naha kimani ma truvehe.”

41 $Nepwin hani ma, “In i Kristo.” Mata nepwin honi ma, “Rekem. Iama naha
Kristo tripkuku pen mha ia tena Kalili. 42 ®*Nakukus Ikinan rini ma Kristo truku pen ia
kwanakwus savai Kig Tevit. In tratui ia Petlehem, rukwanu savai Kig Tevit ia tans Jutia.”
43 R0 iaminhi iro narmama me noaha hauai irsha me ti Iesu. 44 *Nepwin hokeikei ma
tuhakwtamhiri in, mate iarmama riti riwan rekwtambhiri.

Nama asori me savai nakur Isrel hapkini mha niparhienien ia Iesu
45%a napin naha iotukwininari me nsha hararig mhauvehe ti pris asori me mine Farisi
me, nana nama asori me i hares pen irsha i ma, “Rafo kimiaha hispwsh nuvehiien Iesu

mhoauvehi mhouvehe?”
46 ¥Miregi iotukwininari me hani mos, “Kimaha iahapkregi raka mha isrmama riti

ramagkiari remwhen ia iama naha.”

47 Miregi Farisi me hani pen ti niraha i ms, “Rosi in reikus ia kimiaha, mo kimiaha
mwi hioruei ua? 48 ¥Rafo? Kimiaha histoni iama asori riti sokitaha ua Farisi riti rini
niparhienien ira? Rekam! 4% Mats narmama me naha ssmame kamhakurirs in hareirei
Loa savai Moses. Ro pen Kumwesan ramakwein araha ia nirsha.”

50 Nikotimas, iama sa rimaven mata Iesu fwe kupwan, in riti ia Farisi me i. In rini
pen ti niraha i ma, 51 ¥“Loa sakitaha ramafni ira? Ko kitaha sakiri isarmama riti ma noien
savanhi rarha mata sapkukupwan mha mharegi nagkiariien savenhi, mhatui nafe noien
in ramo?”

52%*Miregi iraha hani ma, “Rosi ik mwi ik iama Kalili ua? dvsini Nakukua Ikinan matoni
ro ma profet riti tripkuts mha fwe tans Kalili.”

53 Normama havan kirkiri, mamhauven fwe imwanraha me.

8

1%XMata Iesu revan ia Tokuar Olif.

Pran sa ramo apnapen nari irau isarman riti ripko mha isarman savenhi

2Kini rakwakwi irs, ia napnapin in rirarig mevan ia nimwa savai Kumwesan. Narmama
me pam hauvehe tukwe, nona in rakure, minamahaton irsha. 31a napin noha nahatsn me
savai Loa mine Farisi me hauvehi pran riti so kats pui in ramo apnapen nari irau isrman
riti ripko mha savenhi. Iraha hoauvehi mhouvehe mharpwi irapw in ia namri narmama
me pam, 4 nana mhani pen ti lesu i mo, “lahatan. Kats pui pran i ramo sapnapen nari irau
iarman riti ripko mha savanhi. 5*Ia Loa sakitaha Moses rimani minus kitaha tsamokeikei
mhakwi apune nipran me samame kamho iaminhi irs. Mats ik ma tso nafe ia pran i?”
6%Iraha hani nagkiariien naha ma tuharegi ma Iesu trafni ira. Hokeikei ma in trafwakour
ia nagkiariien savenhi, nanas irsha haukuran nini srahaien in tukwe.

Mata Iesu rarpasuk minamrai pen nakukus ia tiprans ia nukwai ragin. 7 ¥Mata irsha
kamhamwur a mamhares in. Ro iaminhi irs in riskemter, mini pen ti nirsha i ma, “Sin
ia kimiaha narshaien savenhi riwan? Pwah in rukupwan mararki pen ksrusterei ia pron
i.” 8Nana in rarpasuk mwi minamrai nakukus ia tiprans ia nakwai ragin.

9 ®*Noana napin irsha haregi nagkiariien nsha, haven mamhauven kuatia kuatia.
Narghara me hakupwan ntamarus me hakurira, mhapwsh lesu spa mine pran nsha
ramarer. 10lesu riskamter, mini pen ti pron i mo, “Pran i. Iroha isa? Riti ripkini mha
moa tikemha?”

11 %¥Miregi pron i rini mo, “Rekam, iama asori. Riti ripkini mha.”

Miregi lesu rini mo, “lou mwi iakepwah niniien ma tikemhs, moats tiko mameven
mapwoah narshaien.”

lesu in nukuraanien sa ramahispwin narmama ia tiprana
12 XXesu ragkiari mwi m Farisi me mini ma, “lou nukuraanien ss ramshispwin
narmama ia tiprons i. Iarmama so rakurirs iou trapwoh navanien ia napitavien, moata

tratoni nukuraanien s kauvehi nimiruien irs.”
13 Miregi Farisi me hani pen ti lesu i mo, “Ikamarer irapw mamagkiari atukw ia niram

iaminhi irs, mats nipari nagkiariien saim riwan tukw ik, ro pen nagkiariien ssim ko
kipkini mha niparhienien ira!”

14X Miregi Iesu rini pen ti niroha i ma, “Parhien iakamarer irapw mamagkiari atukw ia
nirak, mata nagkiariien saiou ko kini niparhienien irs, ti nari na mo iakukuran kwopun
iakuku pen ikin mine kwopun iakamevan ikin. Mats kimiaha hiareirei kwopun iakuku
pen ikin ua kwopun iakameven ikin. 15 ®¥Kimiaha hiamakiri nari ia naterigien savai
isarmama a, mata iou iapkakiri mha isarmama riti. 16 ®*Mats trini minus iakakiri isrmama
riti, nokiriien saiou ro niparhienien ti nari na ma ripko mha iou apa iakamakiri in, mata
iou mine Tata sa rinarhi pehe iou iakuvehe. 17 *Hiaukuran nagkiariien i kimarai pen
ia Loa sokimiaha rini iaminhi irs ma, ‘larmama karu krouarer irapw rouni nagkiariien
kuatia tukini niparhienien ira. 18 ®Tokwtokwuni noha iou mine Tata Kumwesan so
rinarhi pehe iou iakuvehe kimrau iarouarer irapw rouagkiari ia nirak rouni nagkiariien

kuatia.”
19%Miregi iraha hani pen ti Iesu i ma, “Saim iso Tata?”

Miregi Iesu rini ma, “Kimiaha hisuvareirei iou, mhauvareirei mwi Tata saiou. Kamo
hiapkukuran iou, ko hisukuran mwi Tata saiou.” 20 *lesu rimani nagkiariien me i napin
in ramahatan narmama fwe ia nimwa savei Kumwesan ia kwopun kamerukw pen mane

savai nafwakiien ikin, mata isarmama riti rapwah nakwtamhiriien in ti nari na ma napin
savanhi tukekwtamhiri in irs ripkuvehe mho ihi.

21%Ro iaminhi ira lesu rini pen mwi ti niraha i ma, “Iou takepweh kimiaha mamevan.
Kimiaha tihatui iou mhemha kimiaha noien araha me sokimiaha. Kimiaha tihapkouven
mho ia kwopun noha iakameven ikin.”

22 %R0 iaminhi ira nama asori me savai nakur Isrel hani ma, “Nagkiariien naha in rani
ma kwopun naha ramevan ikin, kitaha tsapkauven mha ikin, nipwran rafo ira? Rosi in
trousi apune atukw a in ua?”

23 Miregi lesu rini pen ti nirsha i ms, “Kimiaha imwamiaha inharipw. Iou imwak
iranha. Kimiaha narmama savai tiprans i. Iou ripko mha iou isrmama savai tiprana i.

24 JTakuveni raka tukumiaha i ma kimiaha tihemhs kimiaha noien arsha me sokimiaha.
lakimani iaminha irs ti nori ns kimiaha tihamokeikei mhani niparhienien ia nirak ma

iou i in i. Ma hisapwah tihemha kimiaha noien sraha me sakimiaha.”

25 Miregi iraha hares pen in ms, “Ik sin na?”

Miregi lesu rini pen ti niroha i ms, “Iou iermama i iakani pehe tukumiaha i fwe kupwan
meste pehe ipwet. 26 ¥*Saiou me nagkiariien me ripik iakukuren niniien ia kimiaha.
Narimnari me ripik hisno iakukursn nakiriien ms harsha. Mats Iama so rinarhi pehe
iou iakuvehe nagkiariien savenhi ro niparhienien, nanas iou iakani irapw ti narmama ia
tiprana i nofe nagkiariien iakregi in rimani pehe tukw iou i.”

27 Mata iraha hareirei ma lesu ramagkiari ia Tata Kumwesan. 28 ¥Ro iaminhi ira
Iesu rini pen ti nirsha i ma, “Napin kimiaha tihauvehi uts raka iou, lamati Iarmama,
tihaukuran ma iou i in i. Kimiaha tihaukuran mwi mo iapko apa raka mha nari riti, mata
iakagkiari mamesi pen a nafe Tata Kumwesan rahatan iou ira. 2% ®lama s rinarhi pehe
iou iakuvehe in ramara kimrau min. In ripkepwah mhs iou iakamaven apa, ti nari na
ma napin me pam iakamo narimnari me ssmame rerin ramagien tukwe.” 30 *Napin Iesu
rani nagkiariien me naha narmama hapik hani niparhienien ira.

Nipwnati Epraham me

31 Ro iaminhi irs lesu rini pen ti nokur Isrel me i ssmame hani nipsrhienien ira
ma, “Trini minua kimiaha hiamripin mamho nagkiariien ssiou, kimiaha atukwatukw
ns narmama me saiou. 32 Nono kimiaha tihaukuran nagkiariien sa ro niparhienien,
nagkiariien parhien i trifi nari ia kimiaha.”

33 ®Miregi iroha hani pen ti Iesu i ma, “Kimaha kwanskwus me savai Epraham.
lormama riti ripko raka mha slef ia kimaha. Rafo ikini nagkiariien i ma nagkiariien
parhien trifi nari ia kimaha?”

34 ¥Miregi Iesu rini pen ti nirsha i ma, “Iakani niparhienien tukumiaha i isrmama sa

ramo noien araha, noien araha savanhi ramarimanu ire mamoslef ira. 35 Slef riti in ko
ropwah nara rerinien ia nakwai nimwa savai iama asori savenhi, mata tini apa rukuran

nara rerinien ikin. 36 Ro iaminhi irs trini minus Tini Kumwesan rifi nari ia kimiaha, in
trifi parhien nari ia kimiaha. 37 ®*Iakukuran ms kimiaha kwanakwus me savai Epraham,
mata hiamemwur ma tihousi apune iou ti nari na ms kimiaha hispwsh nokeikeiien ma
tiharegi nagkiariien saiou. 38 Iou iakamagkiari ia nafe iakinatoni kimrau Tata saiou, mata
kimiaha hiamo nafe hiamregi tata saskimiaha rimeani pehe tukumiaha.”

39 %Miregi iraha hani pen ti Iesu i ma, “Sokimaha tata Epraham.”

Miregi lesu rini pen ti nirsha i ma, “Trini minus kimiaha nipwnati Epraham parhien
me, tihamo nafe noien in rinamo fwe kupwan. 40 Iou i iama sa iakani irapw tukumiaha
nagkiariien parhien sa iakregi ruku pen ti Kumwesan. Moats tokwtokwuni kimiaha

hiamamwur ms tihousi spune iou. Epraham ripko mha noien i. 4! ®Kimiaha hiamo a
nafe noien tata sokimiaha rino.”
Miregi iraha hani pen ti lesu i ma, “Ripko mha kimaha iskun isrmwin me. Kumwesan

in apa tata sakimaha.”

Nipwnati Setan me

42 &XMiregi lesu rini pen ti nireha i ma, “Trini minus Kumwesan in tata parhien
sokimiaha, kimiaha tihokeikei iou ti nari ns ms iou iakuku pen irs muvehe ia kwopun
i. TIapkuvehe mhs ia natsrigien atukw sasiou, mats in rinarhi pehe iou iakuvehe.
43 %Rafo kimiaha hiareirei nipwrai nagkiariien i iakani? Hiareirei ti nari ne ma kimiaha
hispkokeikei anan mha ma tihatarig ia nagkiariien saiou. 44 Kimiaha nipwnati Setan me.
Hiokeikei ma tihamo a nakwai tata sakimiaha. Fwe kupwan muvehe meste pehe ipwet
mine in isrmama sa ramousi apune narmama. In ramamwaki niparhienien ti nari na
ma niparhienien riwan ira. Nopin in rameikua, in ramesi pen a noien savanhi, ti nari
na ma in isrmama savai neikusien, in nukune neikusien me pam. 45 Mats iou iakani
a nagkiariien parhien ro pen kimiaha hispkini mha niparhienien ia nirak. 46 *Sin ia
kimiaha rukuran no puiien noien arsha riti iakino? Trini minus iakani a nagkiariien
parhien me rafo kimiaha hispkini mha niparhienien ia nirak? 47 ®larmama sa ruku pen
ia Kumwesan, in ramatarig ia nagkiariien savei Kumwesan. Mata kimiaha hispkuku pen
mha ia Kumwesan ro pen hispkatorig mhos nagkiariien savenhi.”

Epraham ripkatui pehe mha ihi mata Iesu rinars raka

48 &Miregi nokur Isrel hani pen tukwe in ma, “Kimaha iahamani atukwatukw ik iama
Sameria isaremha ramars ia niram ua rekem?”

49 Miregi lesu rini ma, “Teremha riwan ia nirak. lou iakamsiai tata saiou, mats kimiaha
hiapkisiai mha iou. 50 *lou iapkamwur mha ma narmama tuhauvehi uts naghik. Riti
naha ikin in ramemwur tukwe. In Iama sa ramakiri narmama. 5! ®lakani niparhienien
tukumiaha i. lsarmama sa ramo nagkiariien saiou tripkemhs mha ia napin riti.”

52 Miregi nakur Isrel hani pen tukwe in ma, “Tokwtokwuni noha kimaha iahaukuran
mo iaremha riti ramars ia niram! Epraham ruvamhs, profet me hauvamha mwi, mata
ik ikani ma isrmama so ramo nagkiariien saim tripkemha mha ia napin riti. 53 ®Rafo?
Ik ikasori mapi raka tata sokitaha Epraham fwe ruvamha raka? Profet kupwan me irsha
mwi hauvamha raka! Tkus ik nafe isrmama?”

54 Miregi lesu rini pen ti niraha i ma, “Trini minus iakuvehi uts atukw a iou nisiaiien
sa kuvei pehe miou ro nari auar a i. Mats Tata saiou in na Iama sa rauvehi uts iou.
Kimiaha hiamekwein in mo Kumwesan sokimiaha, 55 ®mats kimiaha hisuvareirei in.

Iou iakukuran in. Trini minus iakini ma iakreirei in, iou ioama iakameikus romwhen ia
kimiaha. Mata iou iakukuren in, mamo nagklaruen sovenhi. 56 Tata sokimiaha Epraham

rinagien pik napin rimsregi ma tratoni nopin ss takuvehe irs. In rotoni nsnas rerin
ragien.”

57 Miregi nama asori me savai nakur Isrel hani pen tukwe in ma, “Nuk saim ripkeste
mha ihi fifti! Tkefo matoni Epraham?”

58 X*Miregi Iesu rini pen ti nirsha i ma, “lakani niparhienien tukumiaha i napin
Epraham ripkatui pehe mha ihi, iou iakinars raka.” 59 ®lesu rini nagkiariien naha ro

pen iraha hapeki karusterei me ma tuhskwi in irs, mats lesu rarkwafe mier ia nimwa
savai Kumwesan mamevan.

9

lesu romasan iarmama riti nonimen rifwa

1 Nopin riti Iesu rukurau matoni isrmama riti napin rinatui pehe irs nanimen rifwa.
2 ¥Nana narmama me savai lesu hares pen lesu i ma, “Iahatan. Sin rino narshaien ro
ioma i rinatui pehe nanimen rifws, in us savenhi tata mine mama?”

3 ©*Miregi Iesu rini ma, “Ripko mha narshaien savai iama i us narshaien savai tata
mine mama savenhi, mats in rinatui pehe nonimen rifwe mo Kumwesan rukuran
noien narmama hatoni niskaiien savenhi napin tromasan in. 4 **Napin ia ran kitaha
tsamakeikei mho wok me savai lema sa rinarhi pehe iou iakuvehe. Napitavien rauvehe.
lormama riti ko ripko mha wok ia napin nsha. 5 *Napin iakamars ia tiprans, iou
nukuraanien sa ramahispwin narmama ia tiprana.”

6 Klesu rini pam nagkiariien me naha, margavasi tiprana, mo namtigei ia nisaskwan,
nans muvehi namtigei naha, mahakwi pen ia namri isms naha, 7 ®mini pen tukwe in
mo, “Even ia nui Saeloam, maikuas raka namtigei ia nanimem.” Nohag naha Saeloam
nipwran ma “Karhi pen.” Ro pen iama naha reven, maikuas raka namtigei ia nanimen,
mirarig muvehe mamata nari.

8 Nana nokur imwani me mine ssmame hanatoni in ramase mane fwe kupwon kamhani
ma, “Rosi iama naha in naha fwe kupwan ramakure mamase mane uo rekam?”

9Iraha nepwin kamhoani ma, “Kwa in na!”

Mata nepwin hani ma, “Rekam. Ripko mha in, mats isrmama riti remwhen ira.”

Mats iama noaha rini ma, “Kwa iou i ioma naha hiamani!”
10Ro pen iraha hani pen tukwe in ma, “Kinafo irs nanimem ratui?”

11 Miregi iama naha rini ms, “loama naha naghin na Iesu ro namtigei, mahakwi pehe
ia nanimek, mini pehe tukw iou i ma, ‘Even ia nui Saeloam, maikuas raka namtigei ia
nanimem.” Ro pen iakevean maikuas raka, nana mata nari.”

12 Miregi iraha hani pen tukwe in ms, “Ioma naha in paku?”

Miregi ioma naha rini ma, “lakreirei.”

Farisi me hares iama naha ma kinafo irs nenimen rinamasan
13raha hairi iama naha fwe kupwan nanimen rifws mhauvan ti Farisi me. 14 ®*(Sapat

riti noha Iesu rino namtigei mo namri isrmama naha ratui.) 15 Ro iaminhi irs Farisi me
keanamhares pen mwi ioma noha ms, “Ikinafo mats nari?”

Miregi in rini pen ti niroha i ms, “In rahakwi pehe namtigei ia nanimek, iakaikuas raka
ira, nana takwtakwuni iakata nari.”

16 XMiregi Farisi me nepwin kamhagkiari ia Iesu, mamhani ma, “lams i ripko mha
Kumwesan rarhi pehe in ti nari na ma in ripkisiai mha Sapat.” Mats Farisi me nepwin
mwi kamhani ma, “Rafo? Ko iama araha riti ro nimtatien me iaminhi? Rekam!” Nana
iraha houai irsha me ti nagkiariien naha.

17 %R0 iaminhi irs ireha hani pen mwi ti iama nsha nanimen rifws fwe kupwen ms,
“Ikamafni irs ia iama naha rino nanimem ratui? In nafe isrmama?”

Miregi iama noha rini ms, “In profet riti.”

18 Nama asori me savai nakur Isrel hapwah nokeikeiien ma tuhani nipsrhienien ia
iama naha ma fwe kupwen nanimen rifwa, mats tokwtskwuni nsha ramata nari. Ro
pen hokwein tata mine mama savenhi, 1° mhares pen irau i ms, “Refo? In i tinimirau?
Ko kimirau irouni ma niparhienien napin rinatui pehe irs nanimen rifwa? Nons ma ro
niparhienien rafo in ramata nari takwtokwuni?”

20 Miregi tata mine mama savenhi krouni ms, “Kimrau iaroukursn ma tinimrau i.
laroukuran mwi ma napin rinatui pehe irs nanimen rifws. 2! Mats tokwtokwuni in
ramata nari kimrau iaroureirei ma rafo ira. Iaroureirei mwi ma sin rino nanimen ratui.
Ramasan ma kimiaha hisres pen in i. In ruvepwinari raka. Pwah in rini nagkiariien
savenhi.” 22 ®(Tata mine mama savenhi krouni nagkiariien me naha ti nari ne ma
krouhekir nama asori me savai nakur Isrel. Irsha hanarai sun raka minus isrmama sa

trini irapw ma lesu in Kristo, tuhakoui irapw in, mhapwah naseniien mwi in ruvnimwa
pehe ia nimwafwaki savanraha.) 23 Nari naha ro irau krouni ianhi ma, “In ruvepwinari
raka. Ramasan mo kimiaha hisres pen ini.”

24%*Ro iaminhi ira iraha hakwein pen mwi iama noha fwe kupwan nanimen rifwa nana
mhani pen tukwe in ma, “Tikuvehi uts naghi Kumwesan, mini nipsrhienien. Kimaha

iahaukuran ma iama i in iams araha.”
25 Miregi in rini ma, “Iou iakreirei ms ioma naha in iama araha us rekam. Mata nari

kuatia iou iakukuran. Kupwan nanimek rifws, mato toakwtakwuni naha iakamats nari.”
26 Miregi iroha hani pen tukwe in ms, “In rino nafe ia niram? Mafo irs mo nanimem
ratui?”
27 Miregi in rini ma, “lakuveni pehe raka tukumiaha i, mats kimiaha hispkregi mha.

Rafo hiokeikei ma tiharegi mwi? Rosi kimiaha mwi hiokeikei ma tihauvehe mho kimiaha
narmama me savanhi ua?”

28 Miregi iraha hani arsha isme naha, mhani ma, “Ik isrmama riti savenhi, mata
kimaha narmama me savai Moses. 29 ®Kimaha iahaukuran me Kumwesan rinagkiari m
Moses, mata ioma i kimaha iahareirei ma in ruku paku.”

30 Miregi ioma noha rini ma, “Kwa nari i ro nari riti. Kimiaha hisreirei ms ioms i ruku
paku, mata in rino nanimek ratui. 3! ®¥Kitaha saukuran ms Kumwesan ripkregi mha

nafwakiien me savai nakur arsha me, mata trini minus isrmama riti ramsiai Kumwesan,
mamo nakwan, Kumwesan ramregi nafwakiien me savenhi. 32 Fwe kupwan kino tiprana

meste pehe ipwet kipkregi raka mha ma isrmama riti ro namri isrmama so nanimen
rifwa ratui. 33 ¥Ma iama i ripkuku pen mha ti Kumwesan in ko ripko mha nari riti.”

34 XMiregi iroha honi pen tukwe in ms, “Kwa ik iama arsha fwe napin ikinatui pehe
ira meste pehe ipwet. Tkus tikefo? Tikahaton kimaha us?” Nans irsha hakoui irapw in
ia nimwoafwaki, mhapwah naseniien mwi in ruvnimwa pehe.

Tesu ruvehe ia tiprana i ma truai narmama
35Kini pen ti lesu i ma irsha hakoui irapw isma naha iaminhi. Ro pen in reven matui
ioma naha, matoni, mini pen tukwe in ma, “Ikini niparhienien ia Iemati lormama ua

rekam?”
36 Miregi ioma naha rini mo, “loms asori. Ni pehe ro tukw iou i me sin na lomati

lormama pwah iakini niparhienien irs.”
37 %¥Miregi lesu rini pen tukwe in ma, “Ikinata raka in. Iou i s iakamagkiari mik, iou

Iomati Iarmama.”
38 Miregi ioama noaha rini me, “lerimenu. Iakini niparhienien ia niram.” Nena in

rinimwi nukurhun mi ia namri lesu, misiai in.

39 Blesu rini ma, “lou iakuvehe ia tiprons i ma takekiri narmama. Somame
na_rflirne,:,nraha rifwa tuhatui mhata nari, mats somame hamata nari nanimenraha truvehe
mifwg.

40 SFarisi me nepwin ipaka ti Iesu haregi nagkiariien naha, nans mhani pen tukwe in
ma, “Kimaha mwi nanimemaha rifws us rekom?”

41%Miregi lesu rini pen ti niraha i ma, “Ko namrimiaha rifws ko narshaien sakimiaha

riwon. Mata ti nari no moa tokwtokwuni kimiaha hiameni ma hiamoats nari narshaien
sokimiaha ramomak ihi ia kimiaha.”

10

Toma sa ramatui ti sipsip me savanhi
1 “Takani niparhienien tukumiaha i. Isrmama sa ripkukurau mhs ia kwarus muvn-
imwa ia koupa sovai sipsip me, mata roputs ia kwopun apas iti mati pen ia nakwai koups

naha, isrmama naha in isrmama so ramakres, mamousi isrmama. 2 Mats iormama sa
rukurau ia kwarus muvnimwa ia koupas, in isrmama sa ramatui ti sipsip me. 3 larmama

sa ramarer ia kwarua ramasevar ia tapinha ti isrmama naha. Sipsip me kamharegi rerin.
In ramakwein naghi sipsip me savenhi kuatia kuatia, nana miri irosha mhaier. 4 *Napin
in riri savenhi sipsip me pam mhaier, makupwan ia niraha, nans sipsip me kamhakurira
in, ti nari ne ma haukuren rerin. 5 larmapa riti sipsip me tuhapwah nukurirsien in, mata
tuhap raka ira ti nari na mo hareirei rerin.” ¢ ®lesu rini nusipekinien i ti nirsha, mata
iraha hareirei nafe naha rani.

7 Ro pen lesu rini pen mwi ti nirsha i ma, “Iakani niparhienien tukumiaha i. ITou
kwarua savai sipsip me. 8 ®*Iroha pam samame hamakupwan ia nirak mhauvehe irsha
narmama somame konamhakres, mamhousi isrmama, mata sipsip me hapkatarig mha
iroha. ° ®lou kwarua. Trini minus isrmama riti ruvnimwa pehe ia nirak, in trars
amasan, mukuran nuvnimwa peheien, mitei irapw, matui naveginien sanani. 1°larmama
naha ramakres rauvehe a mo trakres, mousi sapune sipsip me, mouraha irsha. Mats iou
iakuvehe ma irsha tuhauvehi nimiruien nans mhauvehi asori.

11 %oy isrmama sa iakamatui amasan ti sipsip me. Iormama ss ramatui amasan ti
sipsip me rerin ragien a mo tremha ti sipsip me savanhi. 12¥Mats iarmama se kamaraku
pen min ma tratui ti sipsip me ripko mho in isarmama perhien se ramotui ti sipsip me
ti nari na ma sipsip me naha savai iarmapas. Nopin isrmama nsha rats kuri sprmin
riti rauvehe, ropwah sipsip me maiu map. Nenoa kuri sprmin naha ruvehe muvehi
nepwin, miripwi kirkiri nepwin. 13 larmama naha raiu map ti nari na ms in isrmama
riti kamaraku a in. In ro nari auar a ia sipsip me naha.

14XX[oy formama se ramatui amasan ti sipsip me. Iou iakukuran sipsip me saiou, sipsip
me saiou haukuran mwi iou. 15*1a noien nsha remwhen a mwi Tata Kumwesan rukuran
iou, iou mwi iakukuran Tata Kumwesan, nana iou rerik ragien a ma takembha ti sipsip me
saiou. 16 ¥Saiou me nepwin sipsip me haiwan ia koupa i. Takamoakeikei mipeki pehe mwi
iraha, nana iraha tuharegi rerik. Ro iaminhi irs sipsip me naha tuhauvehe mho touen
kuatia. Tormama kuatia tramatui ti nirsha. 17 ®*Tata Kumwesan rokeikei pik iou ti nari
na ma rerik ragien a ma takemhs ti nirsha. Takemhs ti nirsha, nans mars muvehi mwi
nimiruien saiou rirarig. 18 ®Ripko mha isrmama riti truvehi raka nimiruien saiou, mata
iou atukw takaseni pen nimiruien saiou romwhen sa iakokeikei. Iakauvehi nasoriien ti
naseniien nimiruien saiou, mauvehi mwi nasoriien ti nuvehiien mwi nimiruien saiou
rirarig. In i nari Tata saiou rimani tukw iou i ma takamoakeikei mo.”

19%Xesy rini pam nagkiariien me naha nans nama asori me savai nakur Isrel hauai mwi
iroha me tukwe. 20 ¥Iraha hapik hani ma, “lama naha isremha ramars ira. In ramarmari.
Rofo kimiaha hiamatarig in?”

21 Mato iraha nepwin hani ms, “Rekem. Isrmama sa isremhs riti ramaras irs ko
ripkagkiari mha iaminhi. Ko iaremhs riti ro iarmama nanimen rifws ratui mats nari?”

Nama asori me savai nakur Isrel hanua tuhakwi apune Iesu ia karusterei

22Napin naha ruvauvehe nakur Isrel kamho naveginien asori noha kani ma Naveginien
savai Tetekesen. Kamho naveginien nsha fwe Jerusalem ia napin savei nakwieiien.
23Jesu ramavean ia kwopun riti ia nimwa savei Kumwesan kani ma Vranda savai Solomon.
24 *Nanoa nama asori me savai nakur Isrel hauvehe mheikurkurau irs, mhani pen tukwe
in moa, “Kimaha tahameitenhi ik minesan? Trini minus ik Kristo ss Kumwesan rimani
mo trarhi pehe i, ni pehe tukumaha i, mapwah narkwafaien.”

25 ¥Miregi Iesu rini pen ti nirsha i ma, “lakuveni raka tukumiaha i, mats kimiaha
hispkini mhas niparhienien ia nirak. Narimnari me naha ssmame iakamo ia naghi Tata
saiou kamhahatan pen ma iou sin. 26 ®Mata kimiaha hiapkini mha niparhienien ia nirak

ti nari na mo ripko mha kimiaha sipsip me saiou. 27 ¥Sipsip me saiou kamharegi rerik.
Iou iakukuran irsha, nena iroha kamhakurirs iou. 28 ®lakauvei pen nimiruien rerin
minraha. Irsha tuhapkemhas mha ia napin riti. lermama riti riwen truvehi raka irsha
ia ragik. 29 Tata saiou sa ruvei pehe irsha miou, niskaiien savenhi rapi raka narmama me
pam. Iarmama riti riwan ko ruvehi raka irsha ia ragin. 30 lou mine Tata saiou kimrau

kuatia.”
31 %3 napin naha noms asori me savai nakur Isrel hapeki mwi kerusterei me ma

tuhakwi apune in. 32 Miregi Iesu rini pen ti niraha i ma, “Iakino raka noien amasan me
ripik ia namrimiaha Tata Kumwesan ruvei pehe ma tako. Sa rafo naha ma tihakwi apune

iou tukwe?” .
33%*Miregi nama asori me savai nakur Isrel hani pen tukwe in ma, “Kimaha tahapkekwi

apune mha ik ti noien amasan riti sa ikino, mata kimaha tahakwi apune ik ti nari ns ma
ikani aroha Kumwesan. Ik isrmama a, mats ikani ma ik Kumwesan.”

34XXMiregi lesu rini pen ti niraha i ma, “Rosi kimiaha hispkavsini raka mha nagkiariien
i kimorai pen ia Loa sakimiaha us? Rini iaminhi iro minus ‘lakini minus kimiaha na
kumwesan me.’ 3536 ¥Kitaha saukuran ma nafe Nokukus Ikinan rani ko kipkatefi mha.
Ro iaminhi ira ma Kumwesan rinakwein narmama me naha ssmame in rimauvei pen
nagkiariien savenhi minraha minus ‘kumwesan me,” rafo kimiaha hiamani arsha iou?
Iou iarmama i Kumweson ruvarfi raka iou, marhi pehe iou iakuvehe ia tiprons i, moata
kimiaha hiamani ma iakani araha in, ti nari na mos iakini ma, ‘lou Tini Kumwesan.’
37 Ma iou iapko mha narimnari me saiou Tata rokeikei ma tako rarsha ma kimiaha hiani
niparhienien ia nirak. 38 ®*Mato mo iakamo narimnari me noaha, parhien hispkini mha
niparhienien ia nirak, mats tihamakeikei mhani nipasrhienien ia narimnari me naha sa
iakamo. Ia noien i kimiaha tihaukuran, mhaukuran amasan ma Tata Kumweson in i ia
nirak iou na ira.”

39%[raha hamamwur mwi ma tuhskwtambhiri Iesu, mata in ramkeies rakaia raginraha,
40 ¥mavan mapi simwin mwi ia nui aris Jotan, mevan ia kwopun naha Jon ramo paptaes
ikin fwe kupwen, mamars ia kwopun naha. 4! Normama hapik hauvehe tukwe, mhani
ma, “Jon ripko nimtatien riti, mats nagkiariien me pam ssmame in rimoani ia isma i ho

niparhienien.” 42Ro pen narmama hapik ia kwopun naha hani niparhienien ia Iesu.

11

Iesu ro Lasaros ratui mwi ia nemhaien savenhi
1 %X[armama riti ramemha naghin na Lasaros. Imwani fwe Petani. Petani in rukwanu
savai Meri mine piavi Meri naghin na Marta. 2**Meri naha in pran sa rinatagi pen senta ia
nisui Iarimanu sokitaha, mahakwi raka ia nimwai nukwanen. Lasaros naha in kitirimani.
3 %*Lasaros ramemha iaminhi ira ro pen kitirimani mi noha krouarhi pen nagkiariien riti
revon ti lesu, rouni ma, “Iorimanu. Ik riti sa ikokeikei pik ramemhs.”
4XX*Mata napin lesu riregi nagkiariien naha, rini ma, “Nemhaien i ko ripko mha Lasaros

remhas anan. Ramaras ire ma narmama tuhatoni nasoriien savai Kumwesan. Nemhaien i
in suatuk so Kumwesan truvehi uts naghi Tini ira.”

5 Jesu rokeikei pik Marta mine piavni Meri mine kitirimanrau Lasaros. ¢ Ro iaminhi
ira napin in riregi mo Lasaros ramembha, in rara mwi napin karu mwi ia kwopun naha in

ramara ikin,
7Napin naha koru rukurau nans in rini pen ti narmama me savenhi ms, “Pwah sauven

mwi fwe tona Jutia.”

8 »Miregi narmama me savanhi hani pen tukwe in ma, “lahatan. Tokwtekwuni a
kwarha noma asori me ia Jutia hokeikei ma tuhakwi apune ik ia karusterei me. Mata
ikokeikei ma tikrarig meven mwi fwe ikin?”

9%Miregi Iesu rini ma, “Kimiaha hisukuran ms aoa twelef ia ran. Trini minus isrmama
riti ramavan ia ran, tripkapati mha ti nari ns ma in ramats nukuraanien se ramshispwin
narmama ia tiprana i. 10 ®Mata trini minues isrmama riti ramaven ia napin in trapati ti

nari na ma nukuraanien naha riwen ira.”
11 %esu rini pam nagkiariien me noha, maripin mani pen ti nirsha i ma, “Kitaha riti

Lasaros ramapri, mate iakinamevan takasuspwiri in.”

12 Miregi narmama me savonhi hani pen tukwe in mo, “lorimonu. Trini minus in
ramapri in truvehe masanin.” 13 (Iesu ragkiari ia Lasaros ma ruvamhs, mats rerinraha
ramrhi ma nipwrai nagkiariien savanhi mas in ramapri a.)

14Ro pen lesu rini pen atukwatukw ti niraha i mo, “Lasaros ruvamha. 15 Nons napin
rerik rirhi kimiaha, iakagien ma iou iapkars mha ia kwopun nsha napin remhas ira. Nori
naha trasitu ia kimiaha mo kimiaha hisni niparhienien ia nirak. Mats pwah sauven

tukwe.”
16 %R0 jaminhi irs Tomas naha kani in ma “Mwirmwir,” rini pen ti narmama me naha

iroha min kamhakurirs ia Iesu mas, “Ramasan. Pwah kitaha pam ssuven mhemhs kitaha
min.”
Tesu ragkiari vivi m Marta mine Meri

17 Nona lesu rapirapw ia Petani moatoni Lasaros rinamak napin kefo raka ia nipagi
koruaterei. 18 ®Rukwanu naha Petani ipaka ti Jerusalem, kavan romwhen ia kilometa
kahar. 19Nokur Isrel me hapik hamouvehe ti Marta mine Meri mo tuhagkiari vivi minrau
ti nori na moa kitirimsnrau ruvamhs. 20 Ro iaminhi irs napin Marta riregi ma lesu
rauvehe, in revan moats in. Mats Meri ramakure a ia nokwai nimwsa.

21%Marta rini pen ti Iesu i ma, “Iarimanu. Ko ramo ik ia kwopun i ko kitirimak rapwah
nemhaien. 22Mata iou iakukuran ma tokwtakwuni nafe naghin tikeres Kumwesan tukwe,
in truvei pehe mik.”

23 Miregi lesu rini pen tukwe in mo, “Kitirimam tratui mwi ia nemhaien savenhi.”

24 ™Miregi Marta rini pen tukwe in ma, “Iou iakukuran ma in tratui mwi ia napin
sampam, napin narmama tuhatui mwi ia nemhaien.”

25 Miregi lesu rini pen tukwe in ma, “lou isrmama i iakamo nermama sameme
hauvamhs hatui mwi ia nemhaien. lou nimiruien. larmama sa rani nipsrhienien ia nirak
nari auar a ma remha mata trimiru. 26 *Nans isrmama sa ramiru, mani niparhienien ia
nirak, tripkemha mha ia napin riti. Ikini niparhienien ia nagkiariien i?”

27 %Miregi Marta rini pen tukwe in ma, “Oush, Isrimanu. Iakani niparhienien ma
ik iama i kani ma Kristo. Ik Tini Kumwesan. Ik iama i profet kupwan me hamoni ma
tikuvehe ia tiprona i.”

28 Marta rini nagkiariien naha, nens moarari meven moa trokwein piovni Meri. In
revon magkiari afafa min, mini ms, “lahaten sakrau in i ruveuvehe, mamares ik.”
29 ©¥Nana napin Meri riregi nagkiariien naha, riskemter akwauakw, mevan ti Iesu.
30 Jesu ripkuvehe mha ihi ia rukwanu naha, mats ramarer ihi ia kwopun noha Marta

rinatoni in ikin. 31 Nokur Isrel me naha somame kamhakure iraha Meri ia nakwai nimwa
mambhagkiari vivi min, hatoni Meri riskamter akwauakw mier irapw irus. Ro pen irsha

hakurirs in. Rerinraha ramrhi ma rosi in rameven ma trasak ia kwopun kinarkwafa
nipwrai kitirimani ikin.

32 ¥Napin Meri ruvehe ia kwopun nsha lesu ramoarer ikin, matoni, in rinimwi
nukurhun mi ia nanimen, mini pen tukwe in ma, “lerimanu. Ko ramo ik ia kwopun i
ko kitirimak ropwah nemhaien.”

331a nopin naha Meri ramasak. Nakur Isrel me naha ssmame hoauvehe iroha min iraha
mwi kamhasak. Iesu ratoni rerin rarkwapir, meiahag ofi tukwe, 34 mini ms, “Kimiaha
hisnarkwafas nipwran paku?”

Miregi iroha hani pen tukwe in mo, “Ierimanu. Uvehe matoni.”

35 %[esu rasak.

36 Ro pen nakur Isrel me hani ma, “Hatoni ro. Rosi in rokeikei pik anan Lasaros.”

37 %Mata irsha nepwin hani ma, “lams i rinomasan raka isrmama riti nanimen rifwa.
Rafo in ripkomasan mha mwi Lasaros ma tropwah nemhasien?”

Tesu ro Lasaros ratui mwi ia nemhaien
38 ¥Ro iaminhi ira lesu riregi mwi roraha anan. In ruvehe ia kwopun kinsrkwafs

nipwrai Lasaros ikin. Kinarkwafs nipwran ia nipagi kerusterei riti. Nona koruaterei
riti mwi ramorer tukuahag tarhui nipag naha. 3°Iesu rini mo, “Hauvehi raka karuaterei

naha.”
Mata Marta, kitirimai iama naha sa ruvamha, rini pen tukwe in mas, “Ierimonu. In

ruvapein raka. In i napin so ro kefs savenhi.”

40 ¥Miregi Iesu rini pen tukwe in ma, “Rosi ikinenouenou nafe iakimani pehe tukw ik
ua? Trini minus ikini niparhienien ia nirak, tiksta nasoriien savei Kumwesan.”

41 Ro iaminhi irs iroha hauvehi raka korusterei naha. Nana Iesu rokwata, mini mo,
“Tata. Iakani tanak tukw ik ti nari na ma ikuvaregi raka iou. 42 ®lakukuran ma ikamregi
iou ia napin me pam, mato iakani nagkiariien i mas trasitu ia narmama me i kamharer
kuraukurau. Iakus irsha tuhani niparhienien ma ikinarhi pehe iou.”

43 Nopin lesu rini pam nagkiariien me naha, rokwein spwamwis, mini mas, “Lasaros!
ler irapw!” 44 Nonoe iama naha so ruvamho rier irapw. Tinari me naha sa kinarkwi ragin
mi mine nisun mi irs mine so noha kinarkwi nanimen ira kamhamak ihi ia nipwran. Nena
lesu rini pen ti nirsha i ma, “Hafi raka tinari ira, pwah raven.”

Namsa asori me harai sun ma tuhousi spune Iesu
45%Nokur Isrel me naha samame hamauvehe mhati pehe Meri iraha hapik hatoni nafe
lesu rino, nana mhani niparhienien ia Iesu. 46 ®Mata iraha nepwin hauvan ti Farisi me,
mhani pen nafe lesu rino. 47 Ro iaminhi ira pris asori me mine Farisi me housasimwin

namo asori me savai nakur Isrel, mhani ma, “Kitaha tsafo i? Kwa iama i ramo nimtatien
me ripik. 48 Trini minuas kitaha saseni in ramo iaminhi ira maripin, narmama me pam

tuhani niparhienien ira. Nana nakur Rom tuhauvehe mhouraha nimwafwaki sakitaha
mine narmama me sakitaha.”

49 Mata iraha riti naghin no Kaeafas in rauvehi wok savai pris asori anan ia nuk naha.
In rini pen ti niroha i ma, “Kimiaha hiareirei nari. 50 ®Rafo kimiaha hispkats mha
mhaukuran? Ko isrmama kuatia remha ti nakur Isrel ramasan mapi raka kousi spune
kitaha nakur Isrel me pam.”

51%XK aeafas ripkini atukw mha nagkiariien i, mata in rauvehi wok savai pris asori anan
ia nuk naha, mani irapw nagkiariien sa ruku pen ti Nenimwin Ikinan. Nari naha ripkier
pehe mha ihi, mats in rukupwan mini irapw ma Iesu tremha ti nakur Isrel. 52 ®*Mata
in tripkemha mha ti nirsha apa nakur Isrel, in tremha mwi ti nipwnati Kumwesan me
somame kamharas kirkiri ia tonamtona me, nona mousasimwin iraha ia kusen kuatia.
53 %¥]a napin naha nama asori me naha hanamrai sun ma tuhousi apune Iesu.

54 ¥Ro iaminhi ira Iesu ropwah naven irapwien ia nomri nakur Isrel ia tona Jutia,
mata in rapwah tena savenraha mevan ia taon riti naghin na Efrem. Taon naha ipaka
ti kwopun akwesakwes ikin. Iesu ramars ikin ircha narmama me savonhi.

55%*Naveginien asori naha savai nakur Isrel naghin na Pasova ruvauvehe ipaka. Ro pen
narmama hapik haier ia kwopun me mhauts pen fwe Jerusalem ma tuho irsha hamher ia

namri Kumwesan kurira Pasova ruvehe. 56 ®¥Iraha kamhorer ia nimwa savai Kumwesan,
mambhatui Iesu, mamhagkiari minraha me, mamhani ms, “Kimiaha hiamofatarig ira?

@ 11:35: Luk 19:41 o 11:37: Jon 9:6 e 11:38: Mat 27:60 o 11:40: Jon 11:4,23-26 = 11:42: Jon 12:30
e 11:45: Jon 4:48,7:31 o 11:46: Luk 16:31 e 11:50: Jon 18:14 o 11:51: Jen 50:20 o 11:52: Jon 10:16,

17:21, 1Jon 2:2 e 11:53: Jon 5:18 e 11:54: Jon 7:1 e 11:55: 2Kron 30:17, Wok Me 21:26 3 11:56: Jon
7:11



Jon 11:57 181 Jon 12:17

Rosi ko in ripkuvehe mha ia naveginien asori ua?” 57 Iraha hani ianhi ti nori ne me
pris asori me mine Farisi me houveni raka nakwanraha mas trini minus isrmama riti
rukuran kwopun Iesu ramara ikin tramakeikei mini pen ti niraha i nans iraha tuhauven
mhakwtambhiri in.

12

Meriratagi pen senta ia nisui Iesu

1%Napin sikis a mwi naveginien asori naha Pasova ruvehe. Ro pen Iesu revan ia Petani,
imwei Lasaros. Lasaros na iama sa lesu rinasuapwiri in ia nemhaien. 2*Iraha hapnapena
naveginien riti senai lesu fwe ikin. Marta rasui raka naveginien. Lasaros in mwi riti ia
narmama me naha ssmame kamhani pari nari irsha min. 3 ®Ia napin naha Meri ruvehi
nipari senta kino ia nat atukwatukw nanimen ruts pik. In ruvehi moatagi pen ia nisui
Iesu mi, nans minamrai nisun mi ia nimwai nukwanen. Nokwai nimwa ruvehe mukuar
ia nipeki senta.

4 ¥Mata iarmama riti savai lesu, naghin na Jutas Iskariot, iama naha ripko mha tui
truvei pen Iesu ia ragi narmama samame hamamwaki in, in rini ma, > *“Rafo kipkamri
pen mha namri nari ia senta naha? Kukuran nuvehiien silin me kino ia silva iroha pam tri
hantret, kuvei pen m narmama nauts savenraha riwen.” ¢Jutas ripkini mhs nagkiariien

naha ti nari na ms in rokeikei ma trasitu ia narmama nauts sovenraha riwen. Mata in
rini nagkiariien naha ti nari na ma in rauvehi tonaripw irsha kamhavai pen mane irs,

nana napin nepwin ramakres afafa niparin savenhi.

7 %Mata lesu rini ma, “dpwah naskiien pran i. In rino nari i rerin ramrhi napin
tukinimwi iou ira. 8 ¥*Narmama nauts savenraha riwan tihars kimiaha minraha napin
me, mata iou tapkara pari mha kitaha m kimiaha napin me.”

9 ¥Nakur Isrel me hapik haregi ma Iesu in ia kwopun naha, haregi hauvan tukwe. Iraha
hapkauvan mha ma tuhatoni lesu apa, mats hauven mos tuhatoni mwi Lasaros. Lasaros
na in iama so lesu rinasuapwiri in ia nemhaien. 10 Pris asori me harai sun ma tuhousi
apune Lasaros mwi, 11 ¥ti nari na ma nakur Isrel me hapik, napin hatoni ma in ruvemiru
mwi, hani niparhienien ia Iesu, nana mhapwoah nukurirsien nams asori me savenraha.

Iesu revon mapirapw fwe ia Jerusalem narmama hagnagini in
12 Kini rakwakwi irs, narmama me naha samame hauvan ti naveginien asori naha
Pasova haregi ma lesu rauvehe ia Jerusalem. Normama me nsha hapik. 13 ®¥Hauvehi

nimwai nomwir mhoauvehi mhoaier ia taon mhauvon mhata in rauvehe ia suatuk,
kamhakwein spwomwis ma,

“Sagnagini Kumwesan!
Sekwein amasan ia iamas i rauvehe ia naghi Isrimanu sakitaha!
Sekwein amasan ira, in kig savai nakur Isrel!”
l4Tesu rots kwati togki riti nana rakure ira. Nari noha ramesi pen nagkiariien i kimarai
pen ia Nokukus Ikinan. Rini iaminhi ira minus,

15 “Nokur Saeon™ tihapwah nehekirien.
Hata ro kig sakimiaha rauvehe,
mamokure ia kwati togki riti.”

16%X[a napin nsha narmama me savai lesu hareirei nipwrai narimnari me i. Mata kurira
irs, kuvehi uta raka Iesu revan fwe ia neiai, rerinraha rirhi ms kimarai pen narimnari me i
ia Nokukua Ikinan ramagkiari ira. Rerinraha rirhi mwi ms narmama me hano narimnari
me i ira.

17 Xesu rino Lasaros ratui mwi ia nemhaien savenhi. Narmama me naha samame
kamharer irsha min ia napin naha in rinakwein Lasaros ira ma trier ia nipagi karuaterei

iroha kamharipin mamhani irapw nafe irsha hanstoni. 18 Narmama hapik hanus
tuhatoni Iesu ti nari ne ma irsha kamharegi ma in rino nimtatien naha. 1°*Ro iaminhi
ira Farisi me kamhani pen ti nirsha me i ma, “Hatoni ro, kitaha ko sapko anan mha nari
riti! Tokwtokwuni naha narmama me pam kamhakurirs in!”

lesu rini irapw ma tramoakeikei memha

20 Nokur Kris me nepwin naha ikin kamhafwaki iroha nermama me nsha somame
hamautas pen fwe Jerusalem ti naveginien asori. 21 ®*Nakur Kris me naha hauvehe ti Filip.
(Filip imwani fwe Petsaeta ia tans Kalili.) Houvehe mhani pen tukwe in ma, “lama asori.
Kimaha iahokeikei ma tahatoni Iesu.” 22 Ro iaminhi irs Filip reven mini pen ti Antru,
nans rouevan rouni pen ti lesu.

23%Nans lesu rini pen ti niroha i ma, “Tokwtakwuni naha napin so Kumwesan truvehi
uta naghi lamati larmama ira ruvauvehe. 24 ®lakani niparhienien tukumiaha i. Nuni
nari riti ko ripkukus mha kwankwan trini minus ripkukupwen mha mimwei irapw ia
tiprona memha. Mata ma remha trukus kwankwan ripik. 25 *lormama sa rokeikei pik
nimiruien savanhi trarfai irs, mats isarmama sa romwaki nimiruien savenhi ia tipronas i
in trokwtomhiri nimiruien savanhi mameven muvehi nimiruien rerin, 26 ®larmama sa
ramo tukwini nari miou tramakeikei mukurirs iou. Nena kwopun paku iakamars ikin

iarmama sa ramo tukwini nari miou in mwi trars ikin. Iearmama sa ramo tukwini nari
miou Tata Kumwesan trisiai in.
27 9 Tokwtakwuni naha iakregi raraha anan. Nana takafni mwi ira? Ko iakini ma ‘Tata

uvehi raka namisaien sa rauvehe tukw iou’? Rekam, kwa in na iakimauvehe tukwe ma
napin i treste iou iaminhi ira. 28 ®Tata uvehi uta naghim!”

Tokwtakwuni a mwi kregi nagkiariien riti ruku pen ia neiai muvehe. Nagkiariien naha
rini ma, “lou iakuvauvehi uts raka naghik, nans takwtokwuni naha takuvehi ute mwi.”
29 ¥Narmama samame kamharer ipaka tukwe haregi hani ma, “Kwa karuarua!” Nepwin
hani mo, “Agelo riti ragkiari pen min.”

30 %Miregi lesu rini pen ti nirsha i ma, “nagkiariien naha ripkuvehe mha ma iou
takregi. Mota ruvehe ma kimiaha tiharegi. 3! ®*Takwtokwuni naha rino napin so
Kumwesan trarpwin noien araha me kamo ia tiprons i. Tekwtakwuni naha in trakoui
irapw Setan sa ramarimanu ia tiprans i. 32 ®¥Nana iou, napin kuvehi uts iou iakaraka ia
tiprona, takvi pehe narmama pam hauvehe tukw iou.” 33 ®lesu rini nagkiariien i mani

auenhin mo trafemhs irs.
34 %Ro pen narmama hani pen tukwe in ms, “Kimaha iahauveregi raka ia Loa sokitaha

ma napin Kristo truvehe in tramars rerin. Rafo ikani ma tukuvehi ute lomati lormama?

Sin ngha Ismati lormama naha?”
35 ®Miregi lesu rini pen ti niraha i ma, “Nukuraanien sa ramahispwin kimiaha trara

napin ouihi a mwi kimiaha min. Haven napin nukuraanien i ramars ihi kimiaha
min, kamo napitavien ruvehe moussman kimiaha. Iermama ss ramaven ia napitsvien
rireirei kwopun ramevan ikin. 36 ®*Napin nukuraanien i ramara ihi kimiaha min, tihani
niparhienien ira. Ia suatuk nsha kimiaha tihauvehe mho nipwnati nukuraanien ia
kimiaha.” Napin Iesu rini pam nagkiariien me i, in rapwah irsha, meven morkwafa.

Noakur Isrel hapwah niniien niparhienien ia Iesu
37 Jesu rino auar a nimtatien me ripik ia namri nakur Isrel mots irsha hapkini mha
niparhienien ira. 38 ®Noien i rier pehe iaminhi ma nagkiariien i Profet Aesea rimani fwe
kupwan truvehe mukus irs. In rimani iaminhi irs minus,
“lerimanu. Sin rini niparhienien ia nagkiariien sakimaha?

lorimanu ro pui niskaiien savenhi m sin?”

39%Ro iaminhi ira iraha ko hapkini mha niparhienien ia Iesu ti nari na ma Profet Aesea
rimani mwi minua,
40 “Kumwesan rino nanimenraha rifwa,
nana masisag ia natarigien savanraha.

In rino iaminhi kamo iraha hatoe nari ia nanimenraha,
mhaukuran nari ia rerinraha,
mbhararig,

nana tako iraha hauvehe mhasanin.”
41%profet Aesea rimani nagkiariien me i ti nari na ma in rinatoni nasoriien savai lesu,

nans magkiari irs.

42 ¥Mata parhien nama asori me hapik kwopti irsha mwi hani niparhienien ia Iesu.
Mato ti nori na mo kamhshekir Farisi me, hoapwah nini irapwien. Irsha hapwah
nokeikeiien ma Farisi me tuharhi irapw irsha ia nimwafwaki savenraha. 43 ®*Nams asori
me i hokeikei ma narmama tuhamemwur ia nagnaginiien irsha. Iroha hokeikei sa nsha
mapi raka ma Kumwesan tragnagini iraha.

44 %3 napin noha lesu rokwein apwamwis, mini ma, “lormama sa rani niparhienien ia
nirak, ripkini apa mha niparhienien ia nirak, mats rani niparhienien ia Toma sa rinarhi
pehe iou. 45®Nana iarmama sa ramata iou, ramats mwi Iama sa rinarhi pehe iou. 46 ®lou
iakimauvehe ia tiprans i iakemwhen ia nukuraanien. Ro iaminhi irs, iarmama sa rani
niparhienien ia nirak tripkars mhas ia napitavien.

47 %[armama s ramregi nagkiariien me saiou, mapwah noien nafe iakani, tapkarpwin
mha noien araha savenhi. Iou iapkuvehe mhs ia tiprans i ms takerpwin noien arsha
savai narmama, mata iakuvehe ma takuvehimiru iroha. 48 ¥Mato isrmama sa rauvei
pehe tokutan miou, mapwah mwi niniien niparhienien ia nagkiariien me saiou, nari
riti naha ikin tukerpwin pen min tukwe. Ia napin sampam tukerpwin pen min ti nari
ns mo rini nari auar a ia nagkiariien ssiou sa iakimoni. 4° Tro iaminhi irs ti nari ne mo
nagkiariien me i ssiou ripkuku pehe mha ia nirak a. Mats Tata Kumwesan sa rinarhi
pehe iou iakuvehe, in na rimani pehe nakwan tukw iou i ma nafe noien savai nagkiariien
takesi pen mine nafe nagkiariien takini. 50 ®*Nana iakukuran ma nagkiariien i savenhi in
na nukune nimiruien rerin. Ro iaminhi ira nafe iakani, mani makurira a nafe nagkiariien
Tata Kumwesan rimani pehe tukw iou i.”

13

Iesu raikuas ia nisui narmama me savanhi
1 %Trakwakwi tuko naveginien asori naha Pasova. lesu rukuran ma napin savanhi

ruvauvehe ipaka na trapwoh tipranas i meven ti Tata Kumwesan. Naopin me in ramokeikei
narmama me savonhi ssmame kamhars ia tiprans i, mamokeikei irsha napin me meste
pehe napin in tremhs ira.

2 %X[a naruarav lesu mine narmama me savonhi kamhani pari nari. Setan rinomri
pen raka natarigien riti ia reri Jutas Iskariot, tini Saemon, ma truvei pen lesu ia ragi
nermama ssmame hamamwaki in. 3 ®lesu rukuran ms Tata Kumwesan ruvauvei pen
raka narimnari me pam ia ragin. In rukuran mwi ma fwe kupwan in rapwah Kumwesan
muvehe, nona tokwtskwuni in trirarig mevon mwi ti Kumwesan. 4 Ro iaminhi irs in
riskomter ia kwopun nsha kamhani pori nari ikin, muvehi raka karkahu savenhi, nana
muvehi tinari riti mwi kamarai raka napwtigien irs, matoti. > Matoti pam, mivi pen nui

ia nari kamaikuas ia nisui iarmama irs, nana minamaikuas ia nisui narmama me savanhi,
nana mamrai raka napwtigien ia tinari s in rinatoti ira.

6 Napin in ruvehe ti Saemon Pita, Pita rini pen tukwe in ma, “Tarimanu. Ikus tikaikuas
mwi ia nisuk mi?”

7 Miregi lesu rini pen tukwe in mas, “Nari i iakamo ikreirei tokwtakwuni, mata kurira
ikin tikukuran.”

8 Miregi Pita rini pen tukwe in ms, “Rekem. Ko iakapwsh naseniien ik ikaikuas ia nisuk
mi ia napin riti.”

Miregi lesu rini pen tukwe in ms, “Ma iapkaikuas mha ia niram, tukepwah niniien mwi

mo ik isrmama riti saiou.”
9 Miregi Saemon Pita rini pen tukwe in ma, “Iarimenu. Ma ro iaminhi irs, tikopwah

naikuas apaien ia nisuk mi, mota tikaikuas mwi ia tipage ragik mi mine nukwonek.”

10 XMiregi lesu rini pen tukwe in mo, “lormama sa rinaru raka traru mwi ti nafe?
Nipwran rinamher pam raka, mats nisun mi spa tramskeikei maikuas mwi ia nirau.
Kimiaha hisnamher raka, matas ripko mha kimiaha pam.” 11 lesu ruvsukuran raka sin
ia niraha truvei pen in ia ragi noarmama ssmame hamamwaki in. Ro pen in rini ianhi ma,
“Ripko mha kimiaha pam hiamher.”

12 Nopin Iesu raikuas pam ia nisunraha, rarkahu mwi karkahu savenhi, meven mwi
makure ia tamwhekin, nana mini pen ti nirsha i ms, “Kimiaha hisukuran nipwrai nari
i iako m kimiaha? 13 ®Kimiaha hiamokwein iou ma ‘lahaton’ mine ‘larimanu.’ Nana
hiamani atukwatukw a, ti nari na ma niparhienien iou Iahaton sakimiaha mine Iorimanu
sokimiaha. 14 ®Ro iaminhi ire ma iou iakinaikuas ia nisumiaha iaminhi, ramasan ma

kimiaha mwi tihaikuas ia nisumiaha me. 15> ®Iou iako noien i mahatan kimiaha iro mo
kimiaha tiho romwhen iou iakino m kimiaha. 16 ®lakani niparhienien tukumiaha i.

Iormama sa ramo tukwini nari ripkasori mha ia iama asori savenhi. lormama ss kamarhi
in ti nuvehiien nagkiariien in ripkasori mha ia isrmama sa ramarhi in. 17 *Tokwtakwuni

naha kimiaha hisukuran amasan narimnari me i, ro iaminhi ira trini minus hio iaminha
irs, kimiaha rerimiaha tragien.”

lesu rini irapw ma tukuvei pen in ia ragi narmama ssmame hamamwaki in

18%x“Iou iapkagkiari mha ia kimiaha pam. Takukuran amasan samame iakinarpwi ragik
ia niroha. Mata nagkiariien i ia Nokukua Ikinan tramekeikei muvehe mukus. Rini mo,
‘Tarmama sa kupwan iarouani nari kimrau min, mats takwtakwuni naha in ruveuvehe

minamwaki iou.’
19 %oy iakani irapw nari i tukumiaha takwtakwuni, napin rapwsh ihi nier peheien.

Mata napin trier pehe ira, nons kimiaha tihani niparhienien ia nirak ms iou i in i.
20 ¥[akani niparhienien tukumiaha i. Termama sa ramasevar ia rerin ti iarmama riti
saiou so takerhi pen i romwhen me ramasever mwi ia rerin tukw iou. Nana isrmama
so ramasevar ia rerin tukw iou romwhen ma ramasevar mwi ia rerin ti Kumwesan so
rinarhi pehe iou iakuvehe.”

21 XNapin lesu rini pam nagkiariien me naha, riregi rarsha fwe ia rerin, mini irapw
mo, “lakani niparhienien tukumiaha i ma kimiaha riti truvei pen iou ia ragi narmama
samame kamhamwoaki iou.”

22 Nona narmama me savanhi hati pen mhatoni iraha me, mhareirei mas lesu rani sin.
23 X[raha riti Iesu rokeikei pik, in ramakure ipaka ti Iesu. 24 Ro pen Saemon Pita ruini
pen kankapwa min ma trares ro lesu mos isrmama sin naha in rani.

25 Ro iaminhi ira iarmama naha rakure papan ipaka ti Iesu, mares in ma, “lsrimanu,
sin naha ikani?”

26 Miregi lesu rini ma, “Termama so takekwsen bred meitesi ia nise nari muvei pen
min, isarmama naha i naha.” Nana in ruvehi nipari bred riti, meitesi ia nise nari, muvei

pen m Jutas tini Saemon Iskariot. 27 ®*Nana Jutas ruvehi bred, tokwtokwuni a mwi Setan
ruvnimwa ia rerin.

Nona lesu rini pen tukwe in ma, “Nafe naha ikus tiko, iko akwauakw.” 28 Iesu rini
nagkiariien naha ti Jutas, mats narmama me naha kamhani pari nari iroha min hareirei
ma rini pen ti nafe. 22 ®Nepwin rerinraha rirhi ma rosi Iesu rimani pen tukwe in ma
trevan muvehi namri naveginien riti us treven muvei pen mane nepwin m narmama
nauts savenraha riwan. Rerinraha rirhi iaminhi ti nari ns ma Jutas ramatui ti tonaripw
sa iroha kamhoavai pen mane me savenraha ira. 30 Ro iaminhi irs napin Jutas ruvehi raka
bred, rarer, mier akwauakw a. Ia napin naha ruvepitav.

Saemon Pita trini ma rireirei lesu
31%Napin Jutas ruvaier raka, Iesu rini ma, “Tokwtakwuni naha rino napin sa tukuvehi
uta naghi lamati larmama irs, nana na in truvehi uts naghi Kumwesan. 32 %¥Trini minua
in ruvehi uts naghi Kumwesan, Kumwesan in mwi truvehi uts in reven mars irau min.

In tro tokwtokwuni a mwi.
33 *Nipwnotik me. Ko iapkars apwamwis mha kitaha m kimiaha. Kimiaha tihapkatui

iou, mata takini pehe mwi nagkiariien kuatia a m kimiaha naha takwtakwuni sa iakimani
pen mnamo asori me savai nakur Isrel fwe kupwan. Iakimani pen tinirsha i ms, ‘Kimiaha
ko hispkauven mha nsha kwopun iakamevan ikin.’

34 ¥Nagkiariien vi riti takuvei pehe m kimiaha tekwtskwuni ma tiho. Kimiaha
tihamokeikei mhokeikei kimiaha me. Ramwhen iou iakokeikei kimiaha ia noien a mwi
naha kimiaha tihamakeikei mhokeikei kimiaha me. 35 Trini minus kimiaha hiokeikei
kimiaha me iaminhi irs, narmama me pam tuhaukuran me kimiaha narmama me ssiou.”

36 ¥Nana Saemon Pita rares pen in ma, “Iarimanu, tikevon paku?”

Miregi lesu rini ms, “Kwopun paku iakamevan ikin naha tekwtakwuni, ko ipkukurira
mho iou mats kurirs irs tipkukuriras iou.”

37 Miregi Pita rini ma, “Iarimanu takapwah nukurirsien ik naha tokwtskwuni ti nafe?
Iou rerik ragien a ma takemha tukw ik.”

38 Miregi lesu rini pen tukwe in ma, “Ikini ma rerim ragien a moa tikemha tukw iou?
lakani niparhienien tukw ik i kurirs rais rakaka tikini m kahar ma ikreirei iou.”

14

Tesu ramagkiari vivi m narmama me savanhi

1 %Noana lesu rini pen ti nirsha i minus, “Rerimiaha rapwah napouien. Kimiaha
tihamakeikei mhani niparhienien ia Kumwesan, mhani mwi niparhienien ia nirak. 21Ia
nakwai nimwa savai Tata saiou nakwan ripik. Iakinamevan takspnapena ia kwopun riti
sokimiaha. Nagkiariien i ro niparhienien. Ma neikusien ko iakepwah niniien tukumiaha.
3 ¥Takevan mapnapens ia kwopun riti sekimiaha, mapnapens pam nans mirarig pehe
mwi mipeki pehe kimiaha ia nirak ms kimiaha tihars ia kwopun iakamara ikin. Kwopun
naha iakamevan ikin kimiaha hisuveukuran raka suatuk savenhi.”

Iesu in suatuk ti nevenien ti Tata Kumwesan
5 Miregi Tomas rini pen tukwe in ma, “Ierimenu. Kimaha iahareirei kwopun naha

ikamevan ikin. Tahafukuran suatuk ramevan ia kwopun naha?”

6 ¥Miregi lesu rini pen tukwe in ma, “Iou suatuk. Iou niparhienien. Iou nimiruien.
lormama riti ko ripkevon atukw mha ti Tata Kumwesan trini minus iou iapkuvehi
mha in mevan. 7 ®Trini minua kimiaha hisukuren iou, tihaukuran mwi seiou Tata.

Tokwtakwuni mamevan hisuvaukuran raka in, mhanatoni raka in.”
8 Miregi Filip rini pen tukwe in mas, “Isrimonu. Ahaten ro Tata Kumweson pwah

kimaha iahatoni. Nari na in na kimaha iahokeikei.”
9 %Miregi Iesu rini pen tukwe in ma, “Filip, iakinars tui kitaha m kimiaha, mata

ikamreirei ihi iou? Iarmama sa ramatoni iou, ramatoni Tata saiou. Rafo ikini ma ‘Ahaton

ro Tata Kumwesan pwah kimaha iahatoni’? 10 ®*Kwa iou na ia Tata Kumwesan, Tata
Kumwesan in i ia nirak. Ipkini mha niparhienien ira ua? Nagkiariien me i ssmame iakani
pehe tukumiaha i ripko mha nagkiariien atukw saiou, mats Tata Kumwesaon ia nirak ramo
wok me savanhi. 11 ®Ro iaminhi ira kimiaha tihamokeikei mhani niparhienien ia nirak
napin iakini iaminhi ira minus ‘lou na ia Tata Kumwesan, Tata Kumwesan in i ia nirak.’
Ma rekom tihamakeikei mhani niparhienien ia nirak ti nari ns me hiamstoni wok me i
iakamo. 12 ®Iakani niparhienien tukumiaha i isarmama sa rani niparhienien ia nirak, in
mwi tro wok me i iakamo. Ouah parhien in tro wok asori me mapi raka wok me i iakamo
ti nari na ma iakamevan ti Tata Kumwesan. 13 ®*Nafe nari kimiaha tihares ia naghik, iou
tako ma wok me i Tini Kumwesan ramo truvehi uts naghi Tata savenhi.  Trini minua
hiares nari riti miou ia naghik, iou tako.”

Tesu rini ma tramakeikei marhi pehe Nonimwin Ikinan

15 X“Trini minus kimiaha hiokeikei iou, tihamakeikei mho nagkiariien me saiou.
16 XXNana takores Tata Kumwesan, nana in truvei pehe lasitu riti mwi m kimiaha in trars
rerin kimiaha min. 17 ®*lasitu na in ne Nenimwin ns nukune niparhienien. Normama
savai tiprans i ko hapkuvehi mha Nenimwin na ti nari ns ms irsha hapkatoni mhs,
mhoreirei in. Mata kimiaha hisukuran in, ti nari na ma in ramars kimiaha min nana
tripkars ia rerimiaha. 18 ®lou tapkapwah mha kimiaha romwhen ia nakwarhakwarha
kemha toni iraha. Takrarig mwi tukumiaha. 1°%Tripko mha tui narmama savai tiprana
i tuhapkatoni mha iou, mats kimiaha tihatoni iou. Nena ti nari ns ma iou iakamiru,
kimiaha mwi tihomiru. 20%Tro napin savai narimnari me i, nana kimiaha tihaukuran ms
iou na ia Tata saiou, kimiaha i ia nirak, nana iou na ia kimiaha. 21 ®larmama sa ruvaregi
raka nagkiariien me saiou, trini minus ramo nagkiariien me naha, in naha isrmama sa
rokeikei parhien iou. Iarmama sa rokeikei parhien iou iaminhi ira, saiou Tata trokeikei
in, nana iou mwi takokeikei in, mo pui pen iou min.”

22 %¥Miregi Jutas (ripko mha Jutas Iskariot) rares pen Iesu i ma, “Iarimanu. Tikafo mo
pui ik m kimaha apa, mata tikepwah no puien ik m narmama savai tiprona?”

23 ¥Miregi lesu rini pen tukwe in ma, “Trini minus isrmama riti rokeikei iou, in tro
nagkiariien saiou, nana saiou Tata trokeikei in, kimrau Tata ssiou tarouvehe tukwe,
iarauo rukwanu sekimrau mharars kimrahar min. 24 ®larmama sa rapwah nokeikeiien
iou, in trapwah noien nagkiariien me saiou. Nagkiariien i sa hiamregi ripko mha
nagkiariien atukw saiou, mata in i nagkiariien savei Tata Kumwesan sa rinarhi pehe iou
iakuvehe.

25 Narimnari me i iakani irapw tukumiaha i napin iakamars ihi kitaha m kimiaha.
26 ¥Mata Nonimwin Ikinan i in Iasitu sa Tata Kumwesan trarhi pehe i ia naghik, in
trahatan kimiaha ia narimnari me pam. In tro rerimiaha ramrhi narimnari me i iakani
pehe tukumiaha ma kimiaha tihapwsh nenouenouien ira. 27 *Na takspwah kimiaha,
moata iakemri namarinuien tramara tukumiaha. Nemarinuien i saiou sa iakauvei pehe
ripkamwhen mha ia namarinuien se narmama savai tiprana i tuhauvei pehe. Rerimiaha
ropwah napouien, mapwah nehekirien.

28 ¥Kimiaha hisuvaregi raka nagkiariien saiou. Iakimani pehe tukumiaha i ma, ‘lou
tapkepwah kimiaha, mata kurirs takrerig pehe tukumiaha.” Trini minus hiokeikei
parhien iou, neno rerimiaha tragien a ma tihatoni iou iakameven ti Tata Kumwesan, ti
nari na ma in rasori mapi raka iou. 2° *Iou iakani pehe raka narimnari me i tukumiaha
naha tokwtakwuni kurira haier pehe, ro iaminhi napin haier pehe tihani niparhienien

ia nirak. 30 ¥Ko iapkagkiari spwamwis mha m kimiaha naha tokwtakwuni ti nari na moa
Setan i iarimanu savai tiprana i rinauvehe. In ripkasori mha ia nirak, 31 ®mats narmama
savai tiprana i tuhamoakeikei mhaukuran ma iakokeikei Tata Kumwesan ro pen iakamesi
pen atukwatukw nafe nagkiariien sa in rimeni pehe tukw iou i ma tako. Houvehe pwah
saraka ia kwopun i.”

15

Nukune nei parhien mine ragragin me

1“Tou iakeamwhen ia nukune nei nahakrep sa ro nipsrhienien i. Seiou Tata in romwhen
ia iarmama sa ramaparhi nei naha. 2 ®Ragi nei me pam ssmame hapkukus mha in
ramoarai raka irsha. Ragi nei me pam samame kamhaukus in ramaparhi amasan ma
trukus kwankwan ripik mwi. 3 ®¥Kimiaha hismwhen ia rigi nei naha, nana iakinaparhi
raka kimiaha ia nagkiariien me ssmoame iakani pehe tukumiaha. 4 *Tihapwit sknekin ia
nirak, nena iou takepwit sknekin ia kimiaha. Rigi nei ko ropwah nukusien trini minus
ripkarer aknekin mha ia nipren. Ia noien nasha remwhen a mwi nimiruien sakimiaha ko
ripkukus mha kwankwan trini minua hispwah napwit sknekinien ia nirak.

5 %ou i, iou nukune nei noha krep. Kimiaha na ragragin me. Iarmama sa ropwit
oknekin ia nirak, nana iakepwit sknekin irs, isrmama i in trukus kwankwan me ripik.
Mata kimiaha ko hispko mha nari riti trini minus hispkspwit sknekin mhas ia nirak.
6 ®larmama sa ripkapwit aknekin mhs ia nirak in remwhen ia rigi nei riti sa kinarai
raka ruvimhis. Rigi nei me samame hauvamhis iaminhi, tukipeki irsha karki pen irsha
ia napw. 7 ®*Trini minua hispwit sknekin ia nirak, nans nagkiariien me saiou ramara
ia rerimiaha, nafe hiokeikei, hisukuran naresien, nans tuko m kimiaha. & *Nimiruien
sokimiaha tramoakeikei mukus kwankwan me ripik. Narmama me tuhatoni mhaukuran
mo parhien kimiaha i narmama me saiou. Ia noien naha tihauvehi uts naghi Tata saiou.

9 Takokeikei kimiaha romwhen Tata Kumwesan rokeikei iou. Hopwit sknekin ia
nokeikeiien saiou. 10 ®*Trini minus hiamo nagkiariien me saiou, nena tihapwit sknekin
ia nokeikeiien saiou, romwhen iou iakino nagkiariien me savai Tata ssiou mamapwit
aknekin ia nokeikeiien savenhi. 11 ®¥lakani irapw narimnari me i tukumiaha mo
rerimiaha tramagien romwhen iou rerik ramagien, nana nagienien i sekimiaha trasori
pik. 12 ®Nagkiariien saiou sa iakani pehe tukumiaha i ma tiho ro iaminhi ira: Hokeikei
kimiaha me ramwhen iou iakokeikei kimiaha. 13 ®Samars isrmama riti raseni kousi
apune in ma nemhaien savenhi truvehimiru in me nepwin hisukuran ma nokeikeiien
riti mwi riwen rasori mapi raka nokeikeiien nsha. 14 ®*Trini minus hiamo narimnari me
i iakani pehe tukumiaha, ramahaten mas iou me nepwin ns kimiaha. 15 Iou tapkekwein

mha mwi kimiaha ma iotukwininari me saiou ti nari ne mea iotukwininari rireirei
narimnari me samame ioma asori savenhi ramo. Mata tokwtakwuni naha takekwein
kimiaha ma iou me nepwin ti nari na ma narimnari me pam samame iakimaregi ssiou

Tata ramini iakuveni pehe raka tukumiaha. 1¢ Kimiaha hispkukupwen mha mharpwi
ragimiaha ia nirak, moats iou iakukupwan marpwi ragik ia kimiaha, muvehi uts kimiaha
moa tihauven nimiruien sakimiaha trukus romwhen ia nei, nana kwankwamiaha traras.
Ro iaminhi irs trini minus hisres nari riti m Tata Kumwesan ia naghik, nans in truvei
pehe m kimiaha. 17 ®¥Nagkiariien saiou s iakani pehe tukumiaha i ma tiho ro iaminhi
ira: Hokeikei kimiaha me.”

Narmama savai tiprana tuhamwaki narmama me savai lesu

18 “Trini minua narmama savai tiprans i kamhamwaki kimiaha, rerimiaha trirhi ma
fwe kupwan irsha hanamemwaki mwi iou. 19 ®*Trini minus kimiaha nermama savai
tiprens i, irsha tuhokeikei kimiaha ti nari ns ms kimiaha narmama me savenraha.
Mata ripko mha kimiaha narmama savai tiprons i. Iou iakinarpwi ragik ia kimiaha ma
kimiaha tiharaka ia narmama savai tiprans i. Ro iaminhi iro narmama savai tiprons i
kamhamwoki kimiaha. 20 ®Rerimiaha trirhi nagkiariien i iakuveni raka tukumiaha i ma,
‘loarmama sa ramo tukwini nari ripkasori mha ia isma asori savenhi.” Irsha hanometa iou,
ro iaminhi ira hisukuran ma tuhomets mwi kimiaha. Iraha hanapwah noien nagkiariien
me saiou, ro iaminhi irs hisukuran mas tuhapwah mwi noien nagkiariien me sakimiaha.
21 %*Narmama me savai tiprana i tuho narimnari me i ia kimiaha ti nari na mo kimiaha

i narmama me saiou. Irsha tuhomets kimiaha ti nari na ma hareirei lama sa rinarhi
pehe iou iakuvehe. 22 Trini minua iakepwah nuveheien mogkiari minraha, narshaien

savonraha triwen. Mata takwtokwuni nsha iakuveuvehe raka, ko hapkerkwafe mha
noien araha savenraha. 23 ®larmama sa ramomwaki iou, in ramemwaki mwi saiou Tata.
24 ¥akino narimnari me i ia nenimenraha, narimnari me sa iarmapa riti ko ripko mha.
Trini minus iapko mha iaminhi narsahaien savenraha triwen. Mats takwtokwuni irsha
hanata raka iou, mamhamwoaki kimrau Tata saiou. 2> Mata nagkiariien i kimarai pen ia
Loa savenraha tramoakeikei muvehe mukus. Rini iaminhi irs ma, ‘lou iapko mha nari riti
ia niraha, mata ireha hamwaki iou.’

26 ¥asitu riti noha ikin Tata Kumwesan truvei pehe iou takarhi pehe i tukumiaha.
lasitu naha in na Nenimwin na nukune niparhienien ss ramier ia Tata Kumwesan. Napin
truvehe, trarer irapw magkiari ia nirak. 27 *¥Nana kimiaha mwi tihamokeikei mharer
irapw mhagkiari ia nirak, ti nari na kitaha miou sanars fwe ia nukune wok ssiou muvehe
meste pehe tokwtokwuni.”

16

1 “Iakani pehe narimnari me i tukumiaha ms nahatstoien sokimiaha tropwsh
nimweiien. 2 *Irsha tuhapkarhi irapw kimiaha ia nimwafwaki me savanraha. Parhien
napin naha ikin rauvehe, nopin narmama tuhousi spune kimiaha rerinraha rirhi ms
kamho wok amasan riti savei Kumwesan. 3 ®¥Iraha tuho noien me noaha ti nari ns mos
hareirei Tata saiou mhareirei mwi iou. 4*Mata iou iakukupwan mini pehe narimnari me
i tukumiaha ma napin tuko narimnari me i ia kimiaha nana rerimiaha trirhi ms iakuvani
pehe raka tukumiaha. Iou iapkini pehe mha narimnari me i tukumiaha fwe kupwen ti
nari na mo iakinamars kitaha m kimiaha.”

Narimnari me Nonimwin Ikinan truvehe mo

5 &“Tokwtokwuni noha iakinamevan ti loma sa rinarhi pehe iou iakuvehe, mato
kimiaha riti ripkeres mha iou ms, ‘Tkameven paku?’ ¢ Ti nari ns ms iakani pehe narimnari
me i tukumiaha, rerimiaha romisa pik. 7**Mata iakani niparhienien tukumiaha i ramasan
pik tukumiaha ma takevan. Trini minus iapkevan mha, nans Iasitu tripkuvehe mha
tukumiaha. Mata trini minus iakevan, nona takesrhi pehe in ruvehe tukumiaha. 8 Nana
napin in truvehe, tro pui narmama savai tiprans i hats sas narimnari me ia nikaren
savai noien araha, noien atukwatukw, mine narpwinien noien araha. 9 *In tro pui iroha
hata sas narimnari ia nikaren savai noien arsha ti nari ne ms irsha hapwah niniien
niparhienien ia nirak. 1 ®In tro pui iroha hats sas narimnari ia nikaren savai noien
atukwatukw, ti nari na ma iakameven ti Tata Kumwesan, nans kimiaha tihapkats mha
mwi iou. 11 ®¥In tro pui irsha hata sas narimnari me ia nikaren savai narpwinien noien

araha ti nari na ma Setan sa ramarimanu ia tiprana i, Kumwesan ruvani raka ma trarpwin
noien araha savenhi.

12XNarimnari me ripik mwi nsha ikin takini pehe tukumiaha. Mats ko hiapkregi pam
mha naha takwtakwuni. 13 ®Napin Nenimwin i in nukune niparhienien truvehe, in triri
pen kimiaha ia niparhienien me pam. In ko ripkini atukw a mha nagkiariien savenhi,
mota nafe nagkiariien in riregi in trini. Nonas in trini irapw tukumiaha narimnari
me samame tuhapkuvehe. 14 In truvehi nafe ssiou iakuvei pen min, nans mini irapw
tukumiaha i. Ia noien naha in truvehi ute naghik. 15 Narimnari me pam savai Tata
Kumwesan, irsha narimnari me saiou. Ro pen iakani nagkiariien i ms, ‘In truvehi nafe
saiou iakuvei pen min, nena mani irapw tukumiaha i’ 16 ®Tripko mha tui hispwah
natoniien iou, kurirs irs tripko mha tui nens histoni mwi iou.”

17 Jesu rini nagkiariien naha nana narmama nepwin savonhi kamhares iroha me i ma,
“Nagkiariien naha nipwran rafo ira? In rini pehe tukutaha i ma tripko mha tui sspwah
natoniien in, kurira ira tripko mha tui nana satoni mwi in. In rini mwi ma, ‘ti nari na
mo iakamevan ti Tata Kumwesan.” ” 18 Ro iaminhi irs irsha kamhani ma, “Nagkiariien i
‘tripko mha tui,” nipwran rafo ira? Kitaha sareirei nafe noha in ramagkiari ira.”

19Tesu ruvaukuran raka ma irsha hokeikei ma tuhares in nari riti, ro pen in rini pen ti
nirsha i ma, “Rafo? Iou iakimani ma, ‘Tripko mha tui hispwah natoniien iou, kurira ira
tripko mha tui nens histoni mwi iou.” ?Hiamares kimiaha me ti nipwrai nagkiariien i?
20 Jakani niparhienien tukumiaha i ma kimiaha tiharegi roraha mhasak, mata narmama
sovai tiprons i tuhagien. Kimiaha tiharegi rarsha anan, mots nomissien sskimiaha
truvsini pehe ia nagienien. 21 ®Napin pran so ripampam napin savenhi rukwakwa mo
trarhi tini, in triregi roraha ti nari na ma rino napin sevenhi mos triregi namisaien ia
nipwran. Mats kurirs napin tini rinstui, nans in renouenou ia namissien naha. In rerin
ramagien pik, ti nori na ma tini rinatui pehe ia tipranas i. 22 ¥*Noien nsha ramwhen
a ia kimiaha. Tokwtakwuni naha rerimiaha romisa, mata kurira irs iou taketoni mwi
kimiaha, nana rerimiaha tragien. lsrmama riti ko ripko mhs mwi rerimiaha rapou.
23 %[a napin naha sa truvehe, tihapkares mho mwi nari riti miou. Iakani niparhienien
tukumiaha i trini minus hisres Tata Kumwesan nari riti ia naghik, in truvei pehe m
kimiaha. 24 ®*Meste pehe tokwtokwuni hiapkares mha Tata Kumwesan nari riti ia naghik.
Ramasan ma hiares. In truvei pehe nafe nari hiamares i mo rerimiaha tragien.

25%ou iakani narimnari me i tukumiaha ia nusipekinien me. Mata napin naha ikin sa
truvehe iou takepwoh mwi nagkiariien m kimiaha ia nusipekinien me, mats takagkiari
ia Tata Kumwesan m kimiaha ia noien riti sa kimiaha tihoaukuran amasan in. 26 Ia napin
noha kimiaha tiheres ia naghik. Hoaregi ro nagkiariien i so iakani pehe tukumiaha.
lapkini mha iaminhi irs ms iou takegkiari m Tata Kumwesan mares tukwini sakimiaha.
27 ©*Rekam. Kwa Tata Kumwesan in rokeikei kimiaha ti nari na ma kimiaha hiokeikei
iou, nana mamhani niparhienien ma iakuku pen tukwe in. 28 Parhien iakuku pen ti Tata
Kumwesan muvehe ia tiprans i. Nona toakwtokwuni takepwah tiprenas i mirarig mevan ti
Tata Kumwesan.”

29 Miregi narmama me savanhi hani ma, “Tokwtakwuni ipkusipekin mha. Tkani
atukwatukw a tukumaha. 30 ¥Tokwtokwuni kimaha iahaukuran ms ik ikukuran pam
narimnari me. lormama riti trares pehe naresien riti tukw ik ti nafe? Kurirs in rares ik
i, mata ikuvaukuran raka natarigien savenhi. Nari i ro kimaha iahani niparhienien mo
ikuku pen ti Kumwesan.”

31 Miregi lesu rini pen ti nirsha ma, “Kimiaha hisni niparhienien ia nirak nsha
tokwtakwuni? 32 ®Haregi ro, napin noha rauvehe, ruvauvehe raka, napin sa narmama
tuhorpwi kimiaha irs, hiaiu kirkiri pam, mhauven kuatia kuatia imwamiaha me,
mhapwah apa iou. Mats ko iapkaven apa mha ti nari ne me kimrau ssiou Tata.

33%akuveni raka narimnari me i tukumiaha ms in i ia nirak tihauvehi namarinuien. Ia
tiprana i tuko namisaien m kimiaha, moats tihapwah nehekirien, iou iakuvauvehi irapw
raka niskaiien savai tiprona i.”

17

Iesu ramafwaki ti in atukw

1%Xesu rini pam nagkiariien me i, makwata ia nimagouagou, mini ma,

“Tata, napin saiou ruvouvehe raka. Uvehi ute naghi nerim ms in mwi truvehi uts
naghim. 2 ®¥1kimauvehi pen nasoriien min mo trarimanu ia narmama me pam, nana
muvei pen nimiruien rerin m samame ik ikimauvehi pen irsha min. 3 ®Nana nimiruien
rerin i nipwran ma narmama tuhaukuran ik Kumwesan apa parhien, mhaukuran mwi
lesu Kristo sa ikinarhi pehe i. 4 *Iou iakuvauvehi utas raka naghim ia tiprana i, mo pam
wok sa ikuvei pehe miou ma tako. 5 *Nana tokwtakwuni, Tata, uvehi ute iou iakuvehe
mara krau mik. Uvei pehe nasoriien miou remwhen ia sa iakinauvehi kupwan krau mik
napin tiprans ramiwan ihi.

Iesu ramafwaki ti narmama me savonhi
6 Normama me i ssmome honaraka ia narmama savai tiprona, ikuvei pehe irsha miou,

iou iakino pui pen raka naghim minraha. Kupwen irsha saim. Ikuvei pehe irsha miou,
nana iraha hano nagkiariien saim. 7 Tokwtakwuni naha, irsha haukursan ms narimnari
me pam samame ikuvei pehe miou kamhauku pehe tukw ik. 8 *Nagkiariien me samame
ikimani pehe tukw iou i, iou iakuveni pen raka ti nirsha, nsns irsha hauvehi. Irsha
haukuran mas iakimauku pehe parhien tukw ik, nans hani niparhienien mas ik ikinarhi
pehe iou. °*lou iakamafwaki ti niraha. Iapkafwaki mha ti narmama me savai tiprana,
motas iakamoafwaki ti normama me naha samome ikimasuvehi pehe irsha miou, ti nari
ns ma irsha narmama me saim. 1° ¥*Narmama me saiou iraha pam na saim. Normama
me saim irsha pam na saiou. Nana irsha hauvsuvehe raka mamhauvehi ute naghik.
115 Tripko mha tui iakepwah naraien ia tiprans i, mauvehe tukw ik, mato narmama me i
tuhamara ia tiprena i. Tata Ikinan, tiketui amasan ti nirsha ia naghim, nshag so ikimasegi
pehe miou. Tiko iaminhi irs ma iraha tuhauvehe mho kuatia romwhen krau krauo kuatia.
12 %Napin iakinamara kimaha minraha iakamatui amasan ti nirsha ia naghim, nahag sa
ikimasegi pehe miou. Iou iakinarer tukuahag ti nirsha, nana iraha riti ropwoah narueiien.
lIormama kuatia a ia niraha raruei, in neha isrmama sa tukouraha in me nagkiariien ia
Nakukus Ikinan truvehe mukua.

130 Tokwtakwuni iakinauvehe tukw ik, mata iakamini nagkiariien me i napin iakamara
ihi ia tiprana ma iraha mwi rerinraha tragien romwhen ia iou rerik ramagien. 14 ®lou
iakuvauvei pen raka nagkiariien saim minraha. Ro iaminhi ire narmama savai tiprons
kamhamwaki iraha, ti nari na mo ripko mhs iroha narmama sovai tiprans romwhen a ia
iou ripko mha iou iarmama savai tiprana. 15 ®*lapkeres mha ik ma tikuvehi raka irsha
ia tiprana i, mats iakokeikei ma tikarapinhs isremhs araha nsha Setan ms in trapwah
nevanien mouraha iraha. 16 Ripko mha irsha narmama savai tiprans romwhen a ia iou
ripko mha iou isrmama savai tiprana. 17 Tiko nagkiariien saim kani ma niparhienien
raparhi iraha pwah hauvehe mhamher, mho narmama ikinan saim. 18 ®Ik ikinarhi pehe
iou iakuvehe ia tiprons i. Ia noien naha iakerhi pen irsha hauven ia tsnamtens me.
19 X[akuvei pehe nimiruien pam seiou mik ma takasitu ia noermama me i. Iakus irsha
mwi tuhauvehe mhamher, mho narmama ikinan parhien saim.”

Tesu ramafwaki ti narmama me samame tuhoni niparhienien ira

20 “lapkafwaki apa mha ti narmama me i, mats iakamafwaki mwi ti narmama samame
tuharegi navisauien savenraha, nana haregi hani niparhienien ia nirak tukwe. 21 ®Tata
iakafwaki ma irsha pam tuhauvehe mho kuatia romwhen a ia krau, ik ia nirak iou ia

niram. Iakafwaki ma irsha tuhouvehe mho kuatia a kitaha mik ms noermama savai
tiprana tuhani niparhienien ma ik ikinarhi pehe iou. 22 ¥Nasoriien i sa ikimauvehi

pehe miou iakauvei pen minraha ma irsha tuhauvehe mho kuatia romwhen krau kuatia
23 jou ia niraha ik ia nirak. Iakus iraha tuhsuvehe mho kuatia ia narimnari me pam ma
narmama me savai tiprona tuhatoni mhaukuran ms ik ikinarhi pehe iou, mhaukuran

mwi ma ikokeikei narmama me i saiou romwhen ikokeikei iou.
24%Tata jakokeikei ma narmama me i ssmame ikimauvehi pehe miou iroha mwi tuhara

kimaha minraha ia kwopun iakamevan ikin. Iakokeikei ma irsha tuhstoni nasoriien
saiou sa ikimauvehi pehe miou ti nari na mo ikinokeikei iou napin tiprona ramiwan ihi.

25 %Tata noien saim ratukwatukw. Niparhienien narmama savai tiprana i hareirei ik,
mata iou iakukuran ik. Nans narmama me i saiou haukuran ms ik ikinarhi pehe iou.
26 Jou iakino pui pen naghim minraha, nanas takaripin mamo pui pen naghim iaminhi ira
ma nokeikeiien i sa ikinokeikei iou ira tramara ia niraha, nans iou mwi ia nirsha.”

18

Kokwtambhiri lesu
1 ®esu rini pam nagkiariien me naha, mier irsha narmama me savenhi, mhauven

mhapi simwin ia nakwatans naha naghin no Ketron. Nokwai nimai riti naha ikin. Iesu
mine narmama me savanhi hauven pen fwe ia rerin.

2 %¥Jutas, iama naha ruvei pen Iesu ia ragi narmama sasmame kamhamwaki in, in mwi
rukuran kwopun naha, ti nari ne mes napin me ripik lesu mine narmama me savanhi
hanamousasimwin irsha me ikin. 3 ®Ro iaminhi irs Jutas riri naruagan me nepwin savai
nakur Rom mine narmama me nepwin ssmame pris asori me mine Farisi me harhi pen

iraha. In riri iroha hauven ia nakwai nimai naha, mhauvehi kwanhis me mine nuksepak
mine narimnari me savai naruaganien.

4Iesu ruvaukuran raka narimnari me pam sa tuko ira. Ro pen raraka ia narmama me
sovanhi mevan, mini pen ti nirsha i ms, “Kimiaha hiamatui sin?”

5 Miregi iroha hani mo, “Iesu ioma Nasaret.”

Miregi lesu rini pen ti nirsha i ma, “lou i in i.” (Jutas iama sa ruvei pen lesu ia ragi
narmama me i kamhamwaki in kamharer irsha minraha.) ¢ Napin Iesu rini pen ti niroha
ima, “louiini,” iroha haven tekutanraha mhamwei irapw ia tiprana.

7Noana lesu rares mwi iraha mo, “Kimiaha hiamatui sin?”
Miregi hani mo, “lesu iama Nasaret.”

8 Miregi lesu rini ma, “lakuveni raka tukumiaha i moe iou i in i. Mate ma hiamatui
iou, ramasan ma hispwah narmama me i saiou me pwah hararig mhauven imwenraha
me.” 9 ®In rini iaminhi ira ma nagkiariien i sa in rimani kupwan truvehe mukus. “Tata.
lapkata wau mha ia nirsha riti sa ikimauvehi pehe miou.”

10%XSaemon Pita savanhi riti nau savai naruagenien. In reivi nau naha, marai isrmama
riti so ramo tukwini nari m pris asori anan, marai raka nifregin mwatuk. (Iotukwininari
naha naghin na Malkas.)

11 XMata lesu rini pen ti Pita i ma, “Orpwi pen nau saim ia tamwhekin. Iou
takamakeikei miregi namisaien i romwhen ia kap riti ss Tata Kumwesan ruvei pehe miou
ma takenimwi.”

lesu rarer ia namri pris asori anan naghin na Anas
12 Nana naruagen me savai nakur Rom mine nama asori me savonraha mine iotuk-
wininari me savai nama asori me savai nakur Isrel hokwtomhiri Iesu, mharihi tarini,

13 mhakupwan mhairi in mhauvan ti Anas. Iraha hairi pen in ti Anas ti nari na ma Anas
in kaka savai Kaeafas, ioma sa rauvehi wok savai pris asori anan ia nuk nsha. 14 ®Kaeafas
in iama naha rimani pen ti nams asori me savai nakur Isrel minus ko isrmama kuatia
remho ti nakur Isrel ramasan mapi raka kousi apune narmama hapik.

Sgemon Pita rini ma in rireirei Iesu

15 %Saemon Pita rukurira Iesu. lormama riti mwi savai Iesu rukurira mwi. Pris asori
anan rukuran iama naha mo pen kaseni in rukurirs ia lesu rouuvnimwa pehe ia nikare

nimwa savai pris asori anan. 16 Mata Pita ramarer a fwe irus ia kwarua. Ro iaminhi ira
isrmama naha savai lesu pris asori anan rukuran in rier mwi meven irus, magkiari m
pran sa ramarer tukuahag ia kwarus ma traseni Pita pwsh ruvnimwa pehe.

17Pran sa ramarer tukuahag ia kwarus rini pen ti Pita i ma, “lk mwi isarmama riti savai

ioma naha ua rekam?”
Miregi Pita rini ms, “Rekam. Ripko mha iou iarmama riti savenhi.”

18 Naopin na napin savai nakwieiien. Ro pen slef me mine iotukwininari me harkwumen
napw, mamharer kuraukurau irs, mamharhispw. Pita reven morer irsha minraha,
mamarhispw mwi.

Pris asori rares lesu naresien me nepwin

19 Nana pris asori anan ramares lesu naresien me nepwin ia nikaren savai narmama
me savonhi mine nagkiariien sa in ramahatan iraha ira.

20 ZMiregi lesu rini pen tukwe in ma, “Iou iakimani irapw nagkiariien me saiou ia
namri narmama me pam. la napin me iakamahaton iroha ia nakwai nimwafwaki me
mine ia nimwa savai Kumwesan, kwopun mi naha nakur Isrel me kamhousasimwin irsha
me ikin. Iapkini mha nagkiariien saiou ia kwopun afafa. 21 Rafo ikamares pehe miou?
Ramasam ma tikares pen samame naha sa hauveregi raka iou ma nafe iakimani pen ti

nirsha i. Iraha haukuran nafe iakimani.”
22 %*Napin Iesu rini nagkiariien me i, iotukwininari riti savai pris asori anan ramarer

ipaka tukwe rapwi nenimen, mini ms, “Rofo ikamoagkiari skai mine pris asori anan
iaminhi?”

23 Miregi lesu rini pen tukwe in ma, “Ma nagkiariien i iakini ripkatukwatukw mha,
ni irapw kwopun naha iakefwakour ikin. Mate ma nagkiariien i iakini ratukwatukw a
ikepwi iou ti nafe?” 24 Nana Anas rarhi pen lesu revan ti pris asori anan Kaeafas. Kipkifi
raka mha nakwus sa kinarihi terini ragin mi ira.

Pita rini mwi ma in rireirei lesu

25 Saemon Pita ramarer ihi ia nikare napw mamarhispw. Ro iaminhi irs irsha hani pen
tukwe in ma, “TIk mwi iarmama riti savai ioma naha us rekom?”

Miregi in rini ms, “Rekam. Ripko mha iou isarmama riti savenhi.”

26 ¥Narmama me naha somame kamho tukwini nari m pris asori anan irsha anan riti
ia kwonakwus so Pita rorai raka nifregin rares mo, “lakinatoni ik kimirau iama noha ia

nimei namhien us rekam?”
27 ¥Miregi Pita rini mwi ma, “Rekam. Ripko mha iou.” Tekwtakwuni a mwi raia

rakaka.
lesu rarer ia namri Paelat

28 Ja nopnapin anan, nama asori me savai nakur Isrel hairi lesu, mhaier ia nimwa
sovai Kaeafas, mhauven ia nimwa sovoai Paelat. (Paelat in ioma Rom sa ramarimanu ia
tana Jutia. Nimwa savenhi naghin na ma Praetoream.) Iraha atukwatukw hapkuvnimwa
mha kamo hauvehe mhamkemik ia nikaren savai nafwakiien savenraha, nans mhapwah
naniien naveginien naha Pasova. 2% Ro iaminhi irs Paelat rier irapw irus ma trats iraha,
mini ma, “Nafe i noien arsha ioma i ro kimiaha hiamarpwi tukwe?”

30 Miregi iraha hani pen tukwe in ma, “Ripkamo iama i ripko mha noien arsha riti, ko
kimiaha iahapkuvehi mha in mhauvehe tukw ik.”

31 ¥Miregi Paelat rini pen ti nireha i ms, “Ramasam ma kimiaha atukwatukw a
hisuvehi iama i, mhakiri noien savenhi pwah resi pen loa sakimiaha.”

Miregi noma asori me savai nakur Isrel hani pen tukwe in ms, “Mats kinise kimaha ko
iahapkousi apune isrmama riti.” 32 ®¥Nari i rier pehe iaminhi ma nagkiariien Iesu ruvani
raka truvehe mukus, nagkiariien sa ramagkiari ia nemhaien savenhi ma trafemha ira.

33 Ro iaminhi ira Paelat rirarig muvnimwa mwi ia nimwa savanhi, mokwein Iesu, mini
pen tukwe in ma, “Ik kig savai nakur Isrel?”

34 Miregi lesu rini mo, “Ik atukw ikani ianhi us narmeaps kamhani iou mamhani pehe
tukw ik i?”

35 ®*Miregi Paelat rini ma, “Ripko mha iou ioma Isrel riti. Nokur imwam me a mine
pris asori me hauvei pehe ik ia ragik. Nofe noien arsha ikino?”

36 Miregi lesu rini ma, “Nitats saiou iakamarimanu irs ripkemwhen mho ia nitata me
savai kig me ia tiprana i. Ko nitata sa iakamarimanu irs romwhen ia nitats me savai kig
me ia tiprana i, iotukwininari me ssiou ko hanaruagsn raka mhapwsh naseniien iou ma
takevan ia ragi nams asori me savai nakur Isrel. Mata nitats saiou iakamarimenu irs
ripkomwhen mha ia nitate me sovai kig me ia tiprons i.”

37 %Meiregi Paelat rini pen tukwe in ma, “Ro ianhi ik kig riti?”

Miregi lesu rini mo, “Ik ikani ma iou kig riti. Iakinatui pehe ia tiprens i ti nori kuatia,
ma takini irapw nagkiariien so ro niparhienien. Isrmama sa ramorer ia niparhienien
ramatarig nagkiariien saiou.”

38 Miregi Paelat rini pen tukwe in ma, “Nafe na niparhienien?” Nana napin Paelat rini
pam nagkiariien i, rirarig meven mwi mats nama asori me savai nakur Isrel fwe irus,
mini pen ti niraha i ma, “lapkests mha nari riti in ro rarsha. 3° Mats noien riti sokimiaha
hiamo ia Pasova me pam. Hiamani pehe tukw iou i naghi isarmama riti s ramamak ia
kalapus, nans iakaseni in rier irapw mamevan. Ro iaminhi irs kimiaha hiokeikei ma
takaseni iama i in kig sekimiaha nakur Isrel rier mamevan?”

40 Miregi iroha hokwein sapwamwis mwi ma, “Rekom! Kimaha iahapwah nokeikeiien
iama naha! Kimaha iahokeikei Parapas!” (Parapas in isma ramakres, mamousiisrmama.)

19

11a napin naha Paelat ruvehi Iesu mini nokwan ma naruagsn me savanhi tuharisi in.
2 %Ro pen iraha hauvehi in mharisi, nane mhauvehi rahi mhauvnhi kafafau savai kig
ira, mhafafau pen ia kankapwa, nana mhauvehi mwi karkahu riti roruerav mspwomwis
mamwhen ia karkahu savai kig, mharkahu pen min, 3*mhauvehe ipaka tukwe, mamhani
mo, “Ik kig savai nakur Isrel kimaha iahasiai ik!” Iraha hani ianhi, nana mhapwi in.

4 ©¥paelat rirorig revon mwi irus, mini pen ti nirsha i ms, “Hata ro. Iakauvehi in
mauvehe takwtokwuni ma tihatoni in mhaukuran ms iapksts mha nari riti ro rarsha.”
5Ro iaminhi irs lesu rier irapw pehe irus, mafafau ia rohi naha kuvnhi kafafau savai kig
ira, markahu karkahu nsha ropwamwis kala savenhi remwhen ia tihinatis. Nons Paelat
rini pen ti niraha i ma, “Hata ro! lomaiin il”

6 X*Noapin pris asori me mine iotukwininari me sovenraha hatoni Iesu, hokwein
opwamwis ma, “Jrui torini pen in ia nei kamarkuaui! Orui terini pen in ia nei

kamarkuaui!”
Miregi Paelat rini pen ti nirsha i ma, “Kimiaha apa tihauvehi in mharui tarini pen ia

nei kamarkuaui. Kwa iou iapkate mha nari riti ro rarsha.”

7 %Miregi nama asori me savai nakur Isrel hani pen tukwe in ma, “Sokimaha riti loa.
Loa naha rani mos ioms i tramokeikei membhs ti nari na ma rini ms in Tini Kumweson.”

8 Nopin Paelat riregi nagkiariien i, riregi rehekir pik mwi. *Ro pen rirarig muvnimwa
mwi ia nimwa savanhi, mini pen ti Iesu i ma, “Ik iama paku?” Matas Iesu rapnapen. 1°Ro

pen Paelat rini pen tukwe in ma, “Rafo ipkagkiari mha miou? Rosi ikreirei ma iakauvehi
nasoriien iakukuran naseniien ikier mamevoan, nans iakauvehi mwi nasoriien iakukuran
niniien ma tukarui tarini pen ik ia nei kamarkuaui?”

11 %Miregi lesu rini pen tukwe in ma, “Ko ipkasori mha ia nirak iaminhi trini minus
Kumwesan ripkuvei pehe mha nasoriien naha mik. Ro iaminhi irs iama naha rimauvei
pehe iou ia ragim narahaien sa in rino rarsha mapi raka narshaien i ikamo.”

12 %[5 napin naha mamevan Paelat ramamwur ma traseni Iesu rier mamevan, mata
namo asori me savai nakur Isrel kamhakwein spwamwis mo, “Trini minus ikeseni ioma
i rier mamevan, Kig Sisa™ ko ripkini mhs ma in riti na ik. Iarmama s rini ma in kig riti
ramarui nakwai Kig Sisa.”

13 Ro iaminhi irs napin Paelat riregi nagkiariien me naha, riri lesu mier irapw irua,
mokure ia kwopun ramakiri nagkiariien ikin. Kani kwopun naha ma Kwopun keipeni
karuaterei me ikin. None nagkiariien Hipru rani ma Kapata. 14 Ro kurkwai napin ia ran
ia napin naha kamapnapena narimnari me irs savai naveginien asori naha Pasova. Paelat
rini pen ti noma asori me savai nakur Isrel ms, “Hata ro in i kig sokimiaha.”

15 Miregi iraha hokwein spwamwis ma, “Uvehi raka ioms i! Uvehi raka ioma i! 9rui
tarini pen in ia nei kamarkuaui!”

Miregi Paelat rini pen ti nirsha i mas, “Kimiaha hiokeikei ma takorui terini pen kig
sokimiaha ia nei kamarkuaui?”

Miregi pris asori me hani ms, “Sisa apa in kig sekimaha. Kig riti mwi riwen.”

16 Ro pen Paelat ruvei pen lesu ia ragi naruagen me savanhi ms tuharui torini pen in
ia nei kamarkuaui.

Karui torini pen lesu ia nei kamarkuaui

17 Nona iroha hauvehi lesu, mhaier ia taon, ramavrani nei kamarkuaui savenhi,
mamevan meste kwopun naha kani ms Kerhs ia lormama. Ia nagkiariien Hipru rani

mo Kolkota. 18 [a kwopun nsha irsha hoarui tarini pen Iesu ia nei kamarkuaui, mharui
tarini pen mwi isrmama kaoru ia nei kamarkuaui irshar min, riti ia nikaren mwatuk, riti
ia nikaren mour, Iesu ia kurkwanrau.

19 Paelat rirai nagkiariien riti, mini nekwan mo tuharui pen ia nei kamarkuaui savai
Iesu. Nagkiariien noha rini iaminhi irs ma:

[ESU, IoM9 NASARET, KIG SoVol NoKUR ISREL.

20 Nokur Isrel me hopik havsini nagkiariien nsha ti nari ns ms kwopun naha hoarui
tarini pen lesu ia nei kamarkuaui ikin ipaka ti taon. Kimarai pen nagkiariien naha ia
nagkiariien mirshar i Hipru mine Latin mine Krik.t 21 Ro iaminhi irs pris asori me savai
nakur Isrel hani pen ti Paelat i mo, “Tikopwah nirai penien mos ‘Kig savei Nokur Isrel.’
Mata tikamakeikei mirai pen ms, ‘loma i rini ma in Kig savei Nokur Isrel.””

22 Miregi Paelat rini ma, “Rekam. Nafe iakimarai pen iakimorai pen.”

23 Napin naruagan me hanarui torini pen raka Iesu ia nei kamarkuaui, hauvehi tinari
me savanhi, mhouai ia kusen kefs. Kusen riti savai iaruagen riti. Iraha hauvehi mwi
karkahu spwamwis savanhi, mats isrmama sa rimatiri karkahu naha ripkripin mha
tinari me. Rimatiri fwe iranha meiwaiu meste inharipw ia tinari kuatia.

24 Ro iaminhi irs naruagean me hani pen ti nirsha me i ma, “Pwah sapwah neitehiien,
mata pwoah sauini pen koapwier me pwah rahatan mas sin truvehi savenhi.” Noien nsha

rier pehe ma nagkiariien ia Nekukusa Ikinan truvehe mukus, nagkiariien sa rini iaminhi
ira minus,
“Iraha hoauai tinari me saiou ia niraha me,

nana mhauini pen kapwier me ti karkahu saiou.”

In i narimnari me naha naruagsn me naha hano.

25 %Mama savai lesu, mine piovi mama savenhi, mine Meri pran savai Klopas, mine
Meri Maktala, iraha kamharer ipaka ti nei kamarkuaui savai Iesu. 26 ®larmama riti savai
lesu, sa lesu rokeikei pik in, in mwi ramarer ipaka. Napin Iesu rotoni iama naha mine
mama sovanhi, rini pen ti mama savonhi ma, “Pran i. loma i in i narim.” 27 Nona rini pen
ti isarmama savanhi ma, “Pran i in i mama saim.” Ro iaminhi irs ia napin atukwatukw
naha mameven isrmama naha savai lesu ramatui amasan ti pron nosha romwhen ia in
mama savanhi.

lesu remha

28 Mlesu rini pam nagkiariien i, mukuran ms narimnari me pam semome in ruvehe
ma tro, rino pam. Nana ma tro nagkiariien ia Nokukua Ikinan ruvehe mukus, in rini ms,
“lakinakwakwa.” 29 ®*Nari riti ramokure ikin rukuar ia waen sa rafia. Ro pen iroha heitesi
pen koten riti ia waen naha, mhapiri pen ia ragi nei riti kani ma hisop, nans mhauvehi
uta pen ia tarhui Iesu. 30 Napin Iesu ruvatimwi raka waen naha, rini ma, “Narimnari me
pam iakino pam.” Nana in rarpasuk, maseni pen nimiruien savenhi, memhs.

31 %*Napin naha kamapnapens irs narimnari me savai naveginien asori naha Pasova.
Trakwakwi ira Sapat riti s rasori musapa ia Sapat me nepwin. Noma asori me savai
nakur Isrel hapwah nokeikeiien ma nipwrai nama me naha kahar tuamharagher ia nei
kamarkuaui ia napin naha. Ro pen hauvon mhares Paelat ma tratefi nisunraha mo irahar
tuharemhos akwauakw nana irsha haukuran nuvehi rakaien nipwranraha. 32 Ro iaminhi
ira naruagan me nepwin hauven mhatefi nisui ioma mi naha karu karui tarini pen irau ia
nei kamarkuaui irshar Iesu. Hatefi so rukupwan magher, nana mhatefi mwi sa rukurira i.
33 Mata napin iraha hauvehe ti Iesu, mhatoni mas ruvamhs raka, hapwah natefiien nisun
mi. 34 Mats iaruagen riti ia niraha ropi nikau irs ia nitei, nans tokwtakwuni a mwi neta
mine nui krouier. 35 ®lormama riti naha ikin rinats narimnari me nsha ia nanimen. In
rinagkiari raka irs, ma kimiaha mwi hisukuran niniien niparhienien ira. Nagkiariien
savanhi ro niparhienien. Nana in rukuran ms in rani nagkiariien so ro niparhienien.
36 ©¥Kino narimnari me naha ma nagkiariien i ia Nokukus Ikinan truvehe mukus. Rini
ma, “Tukepwah natefiien nikakrin riti.” 37 ZNona nagkiariien riti mwi ia Nekukus Tkinan
rini ma, “Iraha tuhati pen mhatoni ioms naha hanopi in ia nitei.”

Korkwafa nipwrai lesu

38XKino pam narimnari me naha nens iama Aramatia riti naghin na Josef revon mares
Paelat ma traseni in ruvehi raka nipwrai Iesu. Josef in isrmama riti sovai lesu, mata
ramarkwafs in ti nari na ma ramhekir nama asori me savai nakur Isrel. Paelat raseni,
ro pen Josef revan muvehi raka nipwrai Iesu. 3° ®Nikotimas, iama sa rimavan mata lesu
ia napin, in mwi revan irau Josef, mauvehi kuse nari penpen mi nsha mir mine alos.¥
Kuse nari naha in rauvehi nipamien savanhi ipaka ti toti kilo. 40 Irau krouvehi nipwrai
lesu rouvegi ia tinari kani ma linen irshar nari penpen mi nsha mir mine alos. Noien
naha ramesi pen nafe nakur Isrel kamho ia isrmama remha. 4! Nona namhien riti ipaka
ti kwopun naha kinarui tarini pen Iesu ia nei kamarkuaui ikin. Ia reri namhien naha
nipagi karuaterei riti sa vi kipkerkwafs raka mha nipwrai isrmama remhs ira. 42 Nopin
naha napin nakur Isrel kamhapnopensa ti Sapat ira. Nona ti nari na ma nipagi keruaterei
naha ipaka, irau krouamri pen nipwrai Iesu ira.

20

Tesu ratui mwi ia nemhaien savenhi
1 Sante ia napnapin anan rapitpitav ihi, Meri Maktala reven ia nipagi kerusterei

kinarkwafs nipwrai Iesu ikin, matoni ma keruaterei sa ramarer tukuahag tarhui nipag

noha kinapakir raka raka i. 2%Ro pen Meri raiu mevan ti Saemon Pita mine isarmama riti

mwi sovai lesu, sa lesu rokeikei pik in, nona mini pen ti nirau i ma, “Irsha houvehi raka

nipwrai larimanu sokitaha ia nipagi karuaterei, nana kimaha iahareirei ms hamri pen in
”

paku.

3 Ro iaminhi irs Pita rier irau in riti naha in mwi isrmama riti savai lesu, krauaiu
rauevan fwe ia nipag. 4Irau krauaiu parpari raueven, mats iama nsha in mwi isrmama

riti savai lesu ravtanhi Pita, mukupwan mier pen fwe ia nipag, > marpasuk, moti
puvnimwa, matoni tinari me naha linen kamhamak, mats in ripkuvnimwas mha. ¢ Nana
Saemon Pita rukurirs in muvehe, muvnimwa ia nipag, matoni tinari me noaha linen
kamhamak. 7 %In ratoni mwi tinari naha kimavegi kankapwa Iesu ira ripkamak pari mha
iraha tinari me naha linen, mats kinarfe kamri ia kwopun apas. 8 Nons isarmama nsha
savai lesu, sa rukupwan mier pen fwe ia nipag, in mwi ruvnimwes matoni narimnari me
naha, nona mini niparhienien ira. °*(Mata meste pehe napin noaha irau kroureirei ihi
nipwrai nagkiariien me nsha ia Nokukus Ikinan ssmame kamhani mas Iesu tramakeikei
matui mwi ia nemhaien savanhi.)
Meri Maktala ratoni lesu

10 Nana isrmama mi naha savai lesu krourarig raueven fwe imwanrau. 1 Mats Meri
ramarer irus ia nipagi karusterei mamasak. In ramasak ihi, marpwasuk, mati puvnimwa
ia nipag, 12 matoni agelo mi karu tinari savenrau ropsan krauskure ia kwopun nipwrai
lesu rinamomak ikin, riti ia kenkapwa riti ia nisun.

13 Neno irau krouni pen tukwe in ma, “Pran i. Ikamasak ti nafe?”

Miregi Meri rini pen ti nirau i ma, “Iraha hauvehi raka nipwrai larimanu saiou, nena
iakreirei ma hanamri pen in paku.” 14 ®*Meri rini pam nagkiariien i, muvsini in, matoni
Iesu ramarer ia kwopun naha, mata rireirei ma Iesu naha.

15 Miregi lesu rini pen tukwe in ma, “Pran i. Ikamasak ti nofe? Ikamatui sin?”

Mata Meri rerin rirhi ma iama na iama sa ramatui ti namhien naha. Ro pen rini pen
tukwe in ma, “Toma asori. Trini minus ik ikimauvehi raka nipwran, ni pehe tukw iou i
kwopun naha ikinamri pen ikin, nans iou takeven muvehi raka.”

16 Miregi lesu rini pen tukwe in mo, “Meri.”

Meri ruvsini in, magkiari pen min ia nagkiariien Hipru, mini ms, “Raponi.” (Raponi
nipwran ma lahatan.)

17 %Miregi lesu rini pen tukwe in ma, “Tikapwah nagherien ia nirak. lapkuts mha ihi
mevan ti Tata Kumwesan. Mata tikevan mats piak me, mini pen ti nirsha i mas iakani

iaminhi irs mo, ‘lakauts mamevan ti Tata ssiou mine Tata sokimiaha. Iakamevan ti
Kumwesan saiou mine Kumwesan sakimiaha.””
18 Ro pen Meri Maktala reven, mini irapw ti narmama me savai lesu ma, “lakinata

lorimanu sakitaha,” mars mini mwi narimnari me i lesu rimani pen tukwe.

Narmama me savai lesu hatoni in
19 X35‘Napm naha Sante. Ia naruarav narmama me savai lesu housasimwin iraha me ia

nakwai nimwa riti, mharapinha sknekin ia tapinha me ti nari ns mas hahekir nams asori
me savai nakur Isrel. Ia napin naha Iesu ruvehe marer ia kurkwanraha, mini pen ti nirsha
i ma, “Namarinuien tramara tukumiaha.” 20 ¥In rini pam nagkiariien i, nane mahaten
tamwki nil ia ragin mi mine tamwki nitei ia nikau ira. Nopin narmama me savanhi hatoni
lorimanu savanraha, rerinraha ragien.

21 %*Nana lesu rini pen mwi ti niroha i ms, “Nemarinuien tramaras tukumiaha. Tata
Kumwesan rarhi pehe iou iakuvehe. Ia noien nsha iou mwi iakamarhi pen kimiaha
tihauven.” 22 Napin in rini pam nagkiariien i, reiahag pen ia nirsha, mini pen ti nirsha
i ma, “Hauvehi Nonimwin Tkinan. 23 ®Trini minua kimiaha hiani pen ti isrmama riti

ma ‘Kumwesan trapwah narpwinien noien arsha me saim,” nana Kumwesan trapwah
narpwinien. Romwhen a mwi trini minus kimiaha hisni pen ti iormama riti ms,
‘Kumwesan trarpwin noien araha me saim,” nana Kumwesan trarpwin pen min.”

lesu mine Tomas
24 XX[3 napin noha Tomas, riti ia narmama me twelef savai Iesu, kani mwi in ma

“Mwirmwir” riwan irsha minraha nopin lesu rimauvehe ira. 25Ro pen narmama me savai
lesu samame hanatoni in hani pen ti Tomas i ma, “Kimaha iahansta Iarimanu sakitaha.”

Mata Tomas rini pen ti nirsha i ma, “Takamakeikei matoni tamwki nil ia ragin mi,
mirapi ruei nil mi naha ia nakwai ragik. Tomwki nitei ia nikau irs takamokeikei mirapi
ia ragik. Ma iapko mha iaminhi ko iapkini mha niparhienien ira.”

26 Nofwakiien riti ruvehe mukurau, narmama me savai Iesu hauvnimwa mwi ia nimwa
naha, Tomas iroha minraha. Nari auar a harapinhs oknekin ia topinha me, mots Iesu
ruvehe marer ia kurkwanraha, mini moa, “Namarinuien tramara tukumiaha.” 27 Mara
mini pen ti Tomasima, “Osa pehe nakwai ragim, mirapi ragik mi. Osa pehe ragim, mirapi
nikau ia nirak. Tikamokeikei mini niparhienien, mspwah niniien mwi ms neikusien.”

28 Miregi Tomas rini ma, “Iarimanu saiou mine Kumwesan saiou.”

29 ¥Miregi Iesu rini pen tukwe in ma, “Ikani niparhienien ia nirak ti nari na ms ikata
iou. Narmama me naha ssmame hapkata mha iou, mats kamhani niparhienien ia nirak,
rerinraha tragien.”

Rafo Jon rimarai nakukua i?

30 &Jesu rino nimtatien me ripik mwi ia namri narmama me savenhi iapkrai pen
mha iraha ia nokukus i. 31 ®*Mats somome i iakimorai pen ia nokukus i iakrai pen mo
kimiaha tihani niparhienien ia Iesu ma in na Kristo, Tini Kumwesan. Iakus kimiaha
tihani niparhienien irs, nana mhauvehi nimiruien ia naghin.

21

lesu rier irapw mwi ia namri narmama nepwin savanhi

1 Kurirs ikin Iesu rier irapw mwi ia namri narmama me savanhi ia nikare nui asori
Taepirias. In rier irapw ia namrinraha iaminhi ira: 2 ®*Napin riti Saemon Pita, mine
Tomas sa kani in ma “Mwirmwir,” mine Nataniel sa ruku pen ia Kena ia tsnas Kalili,
mine tini Sepeti mi, mine isrmama karu mwi savai Iesu housasimwin iroha me ia kwopun
kuatia. 3 Noena Saemon Pita rini pen ti niraha i ms, “lakameven takvi namu me.”

Miregi iraha hani pen tukwe in mo, “Ita. Pwah kitaha pam ssuven.” Ro pen iraha
heiwaiu mhaputs ia nitste ouihi riti, mhauven mhavi net meste riran, mato hapkuvi

mha namu riti.
4 Nopin rinamran lesu ramarer ia nikare nui asori, mats narmama me savanhi hareirei

mo lesu naha.
5%[esu rini pen ti niraha i ma, “Nokwarhakwarha me, namu riti ns hiavi ua?”

Miregi hani ms, “Rekom.”
6 Miregi in rini pen ti nirsha i ma, “Herukw ro net sakimiaha ia nikare nitats ouihi
mwatuk, nans tihatoni nepwin.” Ro iaminhi irs iroha herukw irapw net, mhauvareirei

nivi utaien mwi ti nari na ms namu me hauvaukuar ia nakwai net.
7 %¥Nana iormama savai lesu, so naha Iesu rokeikei pik in, rini pen ti Pita i moa, “Kwa

Iorimanu naha sakitaha.” Ia napin nsha Saemon Pita rimapeki raka tinari me savanhi
mamavi namu me, mata napin riregi ma larimanu naha, in ruvei pen mwi tinari me
savanhi, maruarau irapw ia nui, meiai muvarei. 8 Narmama savai lesu ia nakwai nitats
ouihi hasua a mhauvarei, mhavkakini net ss nomu me haukuar irs. Ripko mhs irsha
isipwin ti nikare nui, mats hasus a romwhen ia hantret meta. ®Napin hauvarei irs hatoni
bred mine namu me ramrimar pen ia nukumheav ia napw.

10 Nana Iesu rini pen ti niraha i ma, “Hopeki namu me nepwin sa hispkuvi a i, mhapeki

mhauvehe.”
11 %R0 jaminhi ira Saemon Pita raputs ia nitats ouihi, muvi parei net rukuar ia namu

asori me iroha pam wan hantret fifti tri. Naori ausr a me namu me hopik iaminhi, matas
net ripkaparusparus mha. 12 Iesu rini pen ti nirsha i ms, “Houvehe mhani nari.” Ia
napin naha narmama me savanhi hahekir. Irsha riti riwan rares in ma, “Ik sin i?” Irsha
hauvaukuran raka ma in na Isrimanu savanraha. 13 ®Nana Iesu ruvehe, muvehi bred,
muvei pen minraha, mars mo mwi iaminhi ia namu me. 14 *In i napin so ro kahar ira
lesu rier irapw ia namri narmama me savanhi napin rinstui mwi ia nemhaien savenbhi.
Iesu mine Saemon Pita

15 @‘Napin iroha hanani raka nari, Iesu rini pen ti Saemon Pita i ma, “Saemon, tini Jon,
ikokeikei parhien iou mapi raka irsha i us rekom?”

Miregi Pita rini pen tukwe in ma, “Oush, larimanu, ikukuran mas iakokeikei parhien
ik.”

Miregi lesu rini pen tukwe in ma, “9kwmani kwati sipsip me saiou.”

16 ¥Nana Iesu rares mwi sa ro karu ira, mini ma, “Saemon, tini Jon, ikokeikei parhien

iou ua rekam?”
Miregi Pita rini pen tukwe in ma, “Oush, Isrimanu, ikukuren ma iakokeikei parhien

ik.”
Miregi lesu rini pen tukwe in mo, “dtui amasan ti sipsip me saiou.”
17%XNano lesu rares mwi sa ro kahar ira, mini ma, “Saemon, tini Jon, ikokeikei parhien

iou ua rekam?”
Pita riregi raroha ti nari na ma lesu rores sa ro kahar irs minua “Ikokeikei parhien

iou ua rekam?” Ro pen rini pen tukwe in ma, “Isrimanu, ikukursan narimnari me pam,
mukuran mwi ma iakokeikei parhien ik.”

Miregi lesu rini pen tukwe in ma, “Okwmani sipsip me saiou. ! Iakani niparhienien
tukw ik i fwe kupwon nopin ikinamouihi irs ikinamarkahu atukw ssim, mamavan ia
kwopun paku ikokeikei, mats nopin tikerghars, tikus atukw ragim mi, nans isrmama
opa iti trarkahu pehe mik, muvehi ik ikeven ia kwopun sa ipkokeikei mha ma tikeven
ikin,” 19 %(Tesu rini nagkiariien i mahatan nafe nemhaien Pita tremha irs muvehi uta
naghi Kumwesan.) Napin rini pam, mini pen ti Pita i ma, “Kurira iou.”

20 &3 napin naha Pita rati kurira, matoni isrmama riti savai lesu, sa Iesu rokeikei pik
in, rakurirs ia nirau. Isrmama na in na isarmama sa fwe kupwan ramakure ipaka ti Iesu
napin kamhani pari nari irs, nana mares pen in mo, “Iarimanu, sin na truvei pen ik ia ragi
narmama samame hamamwaki ik?” 21 Nopin Pita ratoni iama naha rakurirs ia nirau, rini
pen ti lesu i ma, “Isrimonu mata rafo ia iama nsha?”

22 ¥Miregi Tesu rini pen tukwe in ma, “Rafo ikares iama nsha miou? Trini minus
iakokeikei ma in trimiru mamevan meste napin sa takuvehe irs, saskimrau min apa. Mata
ik tikukurirs iou.” 23 Ro iaminhi irs nagkiariien riti rauviris ia piavtaha me ms isrmama
naha sovai lesu tripkemha mha. Mats lesu ripkini pen mha ti Pita i minus “Ioma naha
tripkemha mha.” In rini ma, “Rafo ikares iama noha miou? Trini minus iakokeikei ma in
trimiru mamevan meste napin sa takuvehe ira, sskimrau min apa.”

24 ¥larmama noaha savai lesu in a mwi naha rani irapw narimnari me i, mamrai
nagkiariien me i. Nono kitaha saukuran moe nagkiariien savenhi ro niparhienien.

25 %*Nana narimnari me ripik mwi naha ikin Iesu rino. Tuko kirai pen pam irsha ia
nakukus, rosi ko takure tiprans i ripkomwhen mha mo trakwtambhiri nakukus me pam.

Wok Me

Nogkiariien sa rani ma nafe i nokukua

Wok me in nakukus saro karu irs sa Luk rimarai. Luk rimarai nakukus i reven ti in riti
naghin na Teofilas. Ia nakukus i kitaha satoni nukune nafwakiien sovai Iesu Kristo mine
rinafuvehe mevan ia tonamtana me. Nokukus i ramagkiari ia wok savai Pita mine Pol,
irau aposol mi savai lesu Kristo. Pita in aposol riti so ramatui amasan ti nakalasia me
fwe Jerusalem napin nafwakiien rimauvehe vi a. Pol in aposol riti s Kumwesan rarhi
pen i revan ia tonamtana me. Wok me naghin riti mwi ms Wok Me Savai Nonimwin
Ikinan. Kani nshag naha ti nari ne ma nakukus i ramagkiari ia nuveheien mine wok
savai Nonimwin Ikinan. Wok me rani irapw nagkiariien sa nakalasia me fwe kupwen
hanamavisau ira. Wok me ramagkiari ia nakur Isrel mine hafo mhapwah nagkiariien
amasan savai lesu Kristo. Rani mwi ms Kumwesan rafo marhi pen aposol me hauven
ti narmama ripko mho iraha nakur Isrel, nens irsha heni niparhienien ia nagkiariien
amasan savonhi. Wok me ramagkiari mwi ia nekur Rom samame hanamarimanu ia
kwopun me fwe kupwan. Rani ma irsha hafo mhamwaki nakalasia me savai Iesu.

Iesu revon fwe ia neiai

1%Xou riti Teofilas:

Ia nokukus kupwan saiou sa iakuverai raka mik iakuveni raka narimnari me pam Iesu
ramo mine nagkiariien me pam ramahaton narmama me ira fwe kupwon. lakimani fwe ia
nukune wok savenhi muvehe 2 ¥meste nopin naha in ramavehag m aposol me savenhi
samame in rinarpwi ragin ia nirsha. In ramevshag minraha, mauvei pen nagkiariien
riti rauku pen ti Nonimwin Ikinan. Napin ruvei pen pam, kuvehi uts in reven fwe ia
neiai. 3 ®Napin Iesu ruvaregi raka namisaien savanhi, rarsa mwi napin foti. Ia napin me
naha ramier irapw ti aposol me naha. Nopin ripik ramarer ia nomrinraha, mamo irsha
hamatoni ma ruvemiru parhien. Iraha kamhats in, nans in rani narimnari me ia nikaren
savai nitats so Kumwesan ramarimanu ira.

4X*Napin riti ramani pari nari iroha minraha, nans mini pen ti nirsha i ma, “Tihapwah
nierien ia Jerusalem, mata tihameitenhi Nenimwin Ikinan sa Tata saiou rino raka promes
ma truvei pehe m kimiaha. Hisuveregi raka iou iakamagkiari irs fwe kupwan, mamini
ma, > ¥Jon rino paptaes ia nui, mata ripko mha tui Kumwesan tro paptaes ia kimiaha ia
Nanimwin Ikinan.””

6 %Nana napin riti mwi, napin aposol me housasimwin iraha me, kamhares pen Iesu i
ma, “Terimanu, tikerimanu ia nakur Isrel naha takwtokwuni remwhen ia kig kupwon me
savanraha us rekom?”

7 %Mata lesu rini pen ti niroha i ma, “Tata saiou rauvehi nasoriien minomri raka
napin me pam. Ripko mho sokimiaha tihoukuran ma tinesan napin me naha tuhaier
irapw. 8 ®Mata napin Nanimwin Ikinan truvehe ia kimiaha, tihauvehi niskaiien. Nona
tihamoakeikei mhauven, mhavisau irapw iou fwe Jerusalem, mine ia kwopun me pam fwe
ia tona Jutia mine Sameria, mhauven mheste tanamtanas me pam.”

9 %Napin lesu rini pam nagkiariien me naha, kuvehi uts in rauts. Normama me
savonhi kamhati pen mamhatoni in meste napus riti roussman. Kurirs irs hapkastoni
mha mwi in.

10 %Napin lesu raute mamevan, irsha kamhskwats ihi ia nimagouagou, nene
tokwtokwuni a iama mi karu savenrau tinari rapsan krouier irapw ti nirsha, rousrer ia
nikarenraha, 1 ®rouni ma, “Nomo Kalili! Rafo hiamarer ia kwopun i, mamhati uts ia

nimagouagou? lesu i sa kuvehi raka tukumiaha, kuvehi uts reven fwe ia neiai, in truvehe
romwhen a mwi hisnatoni rauts ia nimagouagou mamevan.”

Matias truvehi tomwki Jutas

12 ZKyrirs ikin aposol me haier ia tokuer noeha kani ma Tokuer Olif mhararig
mamhauvan fwe Jerusalem. (Takuar naha Olif ramakure ipaka ti Jerusalem romwhen ia
wan kilometa.) 13 ®*Napin irsha haier pen fwe taon, mhauts pen fwe ia rum naha iranhs
kwopun kamhars ikin. Naghinraha me i: Pita, Jon, Jemes, Antru, Filip, Tomas, Patolomiu,
Matiu, Jemes tini Alfeas, Saemon (iama so kupwan rakurirs ia ssmame hamemwur ma
tuhakoui irapw nakur Rom), mine Jutas tini Jemes. 4 ®*Ia napin me narmama me naha
natarigien savenraha kuatia. Kamhousasimwin irsha me, mamhafwaki. Meri, mama
savai lesu, mine piavi lesu me, mine nipran ssmame kamhani niparhienien ialesu iraha
minraha.

15 Napin me nepwin haukurau, nana pisvtaha me housssimwin irsha me ia kwopun
kuatia. (Irsha pam ipaka ti wan hantret twenti.) Nana Pita riskemter ia rerinraha
mini ma, 16 ¥“Narman, piak me, fwe kupwan Nanimwin Ikinan ruvei pen nagkiariien
savonhi m Kig Tevit ma trukupwan mini irapw Jutas, iama s rimsiri narmama me
hauven mhakwtamhiri Iesu. Nagkiariien nsha ruvauvehe muveukus raka, ti nari ns ma
nagkiariien me pam kimorai pen ia Nokukus Ikinan tuhamakeikei mhauvehe mhaukus.
17 Jutas naha fwe kupwan lesu rinarpwi ragin ire ma truvehe mo aposol riti savanhi
kimaha min.”

18 XX(Jama noha rino noien aroha, muvehi mane ira, muvehi meven muvehi nomri
tiprona i. Fwe ia tiprons naha in rimwei irapw, tipwin roparus, nsninha ira rier.
19 Normama somome kamhara fwe Jerusalem haregi navisauien savenhi, nana hauvei
pen naghi kwopun nsha ia nagkiariien savenraha ma Akeltama. Nipwrai nagkiariien
naha in i ma Tiprena so Neta Rinaiu Ikin.)

20 Pita riripin nagkiariien mini ms, “Nogkiariien i sa kimarai pen ia nakukua naha 0Ol
Sam ramogkiari ia Jutas. Rini mo,

‘Pwah savanhi rukwanu ruvehe markun.

Iormama trapwah naraien ikin.’
Kimarai pen mwi mo,

‘Pwah iarmama riti mwi ruvehi toamwhekin,
mo savanhi wok.’
21-22%R o jaminhi ira kitaha tsamoakeikei mhauvehi uts isrmama riti truvehi tamwki Jutas.

Kimaha min tahavisau irapw ma iahanatoni ia namrimaha ma Iesu rinatui mwi parhien
ia nemhaien savenhi. Pwah sauvehi uts isarman riti sa rinakurirs ia kimaha ia napin me
pam naha Iesu Iarimanu sakitaha rinamaven kimaha min. Rinostat mukurirs ia kimaha
ia napin naha Jon rinamo paptaes ia narmama muvehe meste napin nsha kuvehi uts Iesu
revan fwe ia neiai.”

23 Pita rini pen pam, nana iraha hani irapw naghi isrmama ksru. Naghinrau Josef mine
Matias (Josef noha kamokwein mwi in ma Pasapas mine Jastas.) 24 ®*Nana iroha hafwaki,
mhani ma, “lorimanu, ikukuran natsrigien savei narmama me pam. Tiko mahatan ro
m kimaha i ma isrman mi so paku naha ikokeikei ma 25 truvehe mo in aposol, muvehi
tamwki Jutas, iama sa rinapwah wok naha ma trevan ia kwopun atukwatukw savenhi.”
26 Nona iraha hauini nari sa ramahaten pen nari mo sin naha truvehi wok nsha. Nona
nari naha rahatan pen ma Matias. Nana havsini pen in irsha aposol me eleven.

2

Napin asori naha Pentekos

1 ©Napin asori noha Pentekos™ ruvauvehe. Ia napin noha narmama pam savai lesu
housasimwin iroha me ia kwopun kuatia. 2 Tokwtakwuni a haregi nari riti romwhen ia
nimatagi asori ruku pen ia nimagouagou muvnimws masori ia nimwa nsha kamhskure
ikin. 3 ®*Hata narami napw me haivs kirkiri, mhauven, mharer ia kankapwanraha kuatia
kuatia. 4 ®*Iroha pam rerinraha ruvehe mukuar ia Nonimwin Ikinan. Nona Nanimwin
naha ruvei pen nagkiariien minraha hanamagkiari ia nagkiariien me sapamsapa.

5 Ia napin naha nakur Isrel me hapik kamhars fwe Jerusalem. Iraha nsha namafwaki
me hamauku pen fwe ia tonamtons me mhauvehe. ¢ Nopin haregi narimnari me naha,
housasimwin pen iraha me ipaka tukwe. Iraha hamarkarinari ti nari na ma nagkiariien
me savanraha sapamsapa sa hanatui pen irs, irsha kamharegi narmama me savai lesu
kamhagkiari ia nagkiariien me naha. 7 ®*Nanimenraha rier. Hareirei, mamhani pen ti
niroha me i mo, “Hato ro. Normama me nsha kamhagkiari iroha pam nakur Kalili. 8 Mata
rofo kitaha samaregi kamhagkiari ia nagkiariien me sakitaha me sapamsapa sa sanatui
pehe ira? © ®Kitaha i noma Patia, mine nama Metia, mine nams Elam. Kitaha nepwin
samara ia Mesopotemia, mine Jutia, mine Kapatosia, mine Pontas, mine Esia, 10-11 mine
Frijia, mine Pamfilia, mine Ijip, mine Krit, mine Arepia, mine tona naha Lipia ipaka ti
Saerin. Kitaha nepwin hauku pen fwe ia Rom. Kitaha nepwin nakur Isrel atukwatukw,
nana kitaha nepwin ripko mho kitaha nakur Isrel, mots samars ia narsien savenraha.
Mata kitaha pam samaregi normama me naha kamhogkiari ia nagkiariien me sakitaha
me, mamhani irapw wok asori me Kumwesan rino.” 12 Nana irsha nanimenraha rier.
Horeirei, mamhares pen irasha me i ms, “Noari naha nipwran rafo ira?”

13 Mata iroha me nepwin haris, mhani ma, “Narmama me naha kamhonimwi waen,
mambhakona iral”

Novisauien savai Pita

14 Mata Pita riskamter iroha Eleven Aposol me, magkiari asori, mini pen ti niraha i
minua, “Namsa Jutia mine kimiaha pam nsrmama hiamars ia Jerusalem, tiho mhatarig
ro iou, pwah iakini pehe nipwrai nari nsha tukumiaha i. 15> Hiamani ma narmama me i
hakonas ia waen, mata rekam. Irsha hapwah nakonsien. Kwa naen klok a i ia napnapin.
16 Nori noha hiamatoni ramesi pen nagkiariien i Joel Profet rimani fwe kupwan:

17 Kumwesan rini ma, ‘Tramevan ipaka ti napin sampam,
iou takarhi irapw nenimwin saiou treven ti narmama me pam.

Nipwnatimiaha me narman mine nipran tuhani irapw nagkiariien so ruku pen ti
Nanimwin saiou.
Ntamarus me sokimiaha me tuhats vison me.
Nargharas me sokimiaha me tuhamakraha.

18 Ta napin noha narmama me saiou kani irsha ma iotukwininari me,
nari auar a ma irsha narman ua nipran,
moata takarhi irapw Nenimwin saiou trevan ti niraha,
nana iraha tuhani irapw nagkiariien sa ruku pen ti Nonimwin saiou.
19 Tako narimnari me fwe iranhas ia nimagouagou.

Normama tuhatoni, mharkarinari ira.
Ia tokure tonas tako nimtatien me:
neta, mine napw, mine nise napw.

20 Meri truvehe mipitav.

Moakwa truvehe maruerav memwhen ia neta.
Kurirs ira napin savai lorimanu truvehe.

Nopin naha trasori mops ia napin me pam.
21 %3 napin noha narmama me pam samame tuhakwein ia Iarimanu

in truvehimiru irsha.’
22 %¥Namo Isrel tiho ro mharegi nagkiariien me i. Iesu naha iama Nasaret Kumwesan

%

rinahaton atukwatukw m kimiaha i ma in parhien rorhi pehe i ruvehe tukumiaha.
Napin lesu rinamavan ia rerimiaha fwe kupwen, Kumwesan rauvei pen niskaiien min,

ramo nimtatien me mine narimnari asori me hiamatoni hiamarkarinari iro romwhen
hisuvaukuran raka. 23 ®¥Napin Kumwesan ruvei pen lesu ia ragimiaha, in ro iaminhi irs

mamesi pen a natarigien savonhi mine noafe in ruveukuran raka fwe kupwan ma tro.
Nona kimiaha hiousi spune Iesu ia noien naha hisno ira. Hismri pen in ia ragi nama
araha me, nans harui tarini pen in ia nei kamarkuaui. 24 *Mats Kumwesan rifi lesu ia

namisaien savai nemhoaien, mo in ratui mwi. In rino iaminhi ira ti nari ne ma nemhoaien
ko ripkekwtamhiri mha Iesu. 2> Romwhen ia nagkiariien i Kig Tevit rimani irs minua:

‘lakamata ik krau mik larimanu saiou ia napin me.
Tkamaras ipaka tukw iou.
Nari riti riwan tro iou iaketamnimwin,
26 Ro iaminhi ira rerik ragien pik.
Tarhuk ramagnagini ik Iarimanu saiou.
Nipwrak mwi trars amasan, mapwah nehekirien,
27 %ti nari na ma napin takemha
tikepwoh napwashien iou iakars Imwei Nakur Hauvamha.
Tikepwah naseniien nipwrai isma ikinan saim rimarir.
28 Tkinahaton raka iou ia suatuk me savai nimiruien.
Tiko iou krau mik krauars rerik ramagien.’

29 X*piak me, iakus takini pehe tukumiaha i mos Kig Tevit, kaha kupwan sakitaha, in
ripkagkiari atukw a mha ira. In ruvamha. Kuvenimwi raka. Ssvenhi kref ramamak ihi.
Fwe tui meste pehe ipwet mine samatoni. 30 *¥*Matas in profet riti. Rukuran amasan ma
Kumwesan rimauvehi kwasuahi mini pen tukwe in minus ti napin riti in ro kwenakwus
riti sovenhi ruvehi tamwhekin marimanu. 3! ¥Kig Tevit rimskupwan matoni Kristot
naha moa tratui mwi ia nemhaien savenhi. In naha Kig Tevit ragkiari ira ia Ol Sam
napin rini minua ‘Kumwesan trapwoh napwahien in ramara Imwei Naokur Hauvamha.
Nipwran tripkimarir mha.” 32 ®¥lesu nsha, Kumwesan rinasuspwiri in ia nemhaien
savanhi. Kimaha i iahanatoni, mamhani irapw ma ro niparhienien. 33 ®*Kumwesan, tata
savai lesu, ruvehi uts in mukurei pen in ia nikaren mwatuk. In ruvei pen Naonimwin
Ikinan min ramwhen rino raka promes fwe kupwan ma tro. Iesu ruvehi Nenimwin naha,
moarhi pehe i. Nori noha hiamats, mamharegi Nonimwin Ikinan naha. 34Kig Tevit ropwah
nutasien fwe ia neiai, mats in atukwatukw naha ragkiari ia Kristo, mini ma,

‘Kumwesan rini pen ti [orimanu ssiou mo,
okure ia nikarek mwatuk

35 meste tako narmama sasmame hamamweaki ik hauvehe,
tikerpwi utas tipage nisum mi ia niraha.’

36 ¥Ro iaminhi irs kimiaha pam nakur Isrel tihamokeikei mhaukuran ma Iesu naha
hisnarui tarini pen ia nei kamarkuaui, in naha takwtakwuni Kumwesan ro in ruvehe mo
Iarimanu mine Kristo.”

37%*Noapin narmama me naha haregi nagkiariien savai Pita, rerinraha rapou pik. Hares

pen Pita mine aposol me i ma, “Piak me, tokwtakwuni naha tahafo naha?”
38 XX*Miregi Pita rini pen ti niraha i mo, “Kimiaha tihamoakeikei mhararig ia noien arsha
me sakimiaha mhauvehe pwah iaho paptaes ia kimiaha ia naghi Iesu Kristo. Tiho iaminhi

iro mine nana Kumwesan trapwah narpwinien noien arsha me sokimiaha. Kimiaha
tihauvehi Nonimwin Tkinan. 39 ¥Promes naha ramamak tukumiaha, mamamak mwi ti
narimiaha me, mine narmama ssmame kamhars isipwin. Ramamak ti narmama me pam
samame larimanu Kumwesoan sakitaha trokwein ia nirsha.”

40 %%Pijta rini irapw nagkiariien me ripik mwi ti niraha i, mamakeikei minraha, mamini
ma, “Narmama ipwet mine hamo noien ikou. Tiharaka ia niraha ti nari na me Kumwesan
trarpwin noien arsha me savenraha.” 41 ®¥Ia napin nsha narmama me hapik hamwhen
ia 3000 hani niparhienien ia nagkiariien sovai Pita, mhauvehe, ko paptaes ia niraha.

Naraien savai narmama me samome kamhani niparhienien ia lesu

42 %X[3 napin me iroha kamhousasimwin iroha me, mamhatarig nagkiariien so aposol
me kamhahatan iroha irs. Kamhokwsen bred, mamhani pari nari, mamhafwaki pari.
43 Narmama me pam kamhahekir, ti nari no ma Kumweson rauvei pen niskaiien
m aposol me sovai lesu. Ia niskaiien naha irsha kamho nimtstien me ripik mine
narimnari me narmama kamhatoni hamarkarinari ira. 44 ®*Naormama me pam somome
kamhani niparhienien ia lesu, kamhara pori ia kwopun kuatia, mamhsuai narimnari me
savonraha minraha me. 45 Iroha kamhamri pen namri nari ia savenraha tiprans mine
nauto me mamhauvehi mane ira. Napin nari riti riwan ti nirsha riti, kamhauai mane
naha, mamhauvei pen m isrmama naha. 46 *Ia napin me kamhaven pari, mamhauvan
fwe ia nimwa savai Kumwesan. Fwe ia nakwai nimwa me savanraha, kamhakwsen bred,
mambhani pari nari. Rerinraha ragien. 47 ®*Kamhagnagini Kumwesan. Napin narmama
me hatoni irsha, kamhasiai irsha. Ia napin me Isrimonu rauvehimiru narmama me
nepwin mwi, nana hauvehe mho kuatia iroha minraha.

3

Pita romasan isrmama riti nisun mi krouemha

1 %¥1a napin riti, tri klok ia naruarav, napin savei nafwakiien ruveuvehe. Pita mine
Jon krouuts pen fwe ia nimwa savei Kumwesan. 2 ®*larmama riti fwe ikin. Napin
rinatui pehe nisun mi krouemhs ko ripkaven mha. Ia napin me in me nepwin hauvehi
mhakure pen i ia nikare nimwa savei Kumwesan ipaka ti topinha naha kani mes Topinha
sa Ramasan. Napin narmama me kamhauvehe ma tuhauvnimwa, isrmama naha ramase
mane minraha. 3 Pita mine Jon krouvehe ipaka ma trouuvnimwa ia nimwas savoi
Kumwesan. Napin iarmama naha ratoni, rase mane minrau. 4 ¥Pita mine Jon krouati
pen rouats in. Pita rini ma, “Tiko mati pehe mats kimrau.” 5 Iormama naha rati pen
mots irau. Rerin ramrhi mo rosi trouvei pen nari riti min.

6 ¥Moata Pita rini pen tukwe in ma, “Saiou silva mine kol riwan, mata nafe iakauvehi
takuvei pehe mik. Ia naghi lesu Kristo, iama Nasaret, tiko marer mavan.” 7 Pita
ruvehi ragin mwatuk mivi uts. Tekwtokwuni a isrmama naha nisun mi krouvehe
rouskai. 8 ®*Riskomter maven, mukurirs ia Pita mine Jon, mharuvnimwa ia nimws savai
Kumwesan. Ramaven, mamaruarau uta, mamagnagini Kumwesan. ® Narmama me pam
hati pen mhats isrmama nsha ramaven mamagnagini Kumwesan. 10 Hats haukuran

ma iarmama naha in naha ramoakure rerin mamase mane fwe ia nikare nimwa savai
Kumwesan ipaka ti Topinha sa Ramasan. Iraha harkarinari ira. Nonimenraha rier ti nafe

kino ira.
Pita ramavisau fwe ia nimwa savei Kumwesan
11 Jarmama naha ramagher pen ia Pita mine Jon. Normama pam haiu mhauvehe ti
nirahar fwe ia kwopun nsha kani ma Vranda savai Solomon. Nenimenraha rier. 12 Nopin
Pita rats narmama me naha, rini pen ti nirsha i ma, “Nama Isrel. Rofo hiamarkarinari

ia iarmama i? Hiamati pehe mamhato kimrau ti nafe? Hiamafatarig ira? Ko kimrau

iaromasan isrmama i ia sokimrau atukw niskaiien us ti nari no ma kimrau iama ikinan
mi? Rekom! 13 ®*Kumwesan savai Epraham mine Aesak mine Jekop, Kumwesan savai

kaha kupwan me sokitaha, in ruvehi uts naghi lesu, ioma so ramo tukwini nari min.
lesu naha hisuvei pen ia ragi nakur Rom. Napin Paelat rini ma traseni lesu rier irapw
ia kalapus, hisrer ia nanime Paelat, mamhani ma hispwah nokeikeiien ma tro iaminhi
ira. 14Iesu noha in ioma atukwatukw mine ioms ikinan, mats kimiaha hisnspwah in,
mhares pen Paelat i ma tripkaseni mha in rier irapw ia kalapus mata traseni a isrmama sa
rinousi apune iarmama rier irapw. 15 *Ia noien nsha hisnousi apune Iama sa in Nukune

Nimiruien. Mato Kumwesan rino in rotui mwi ia nemhoien. Kimaha iahsnatoni nari
naha, mamhani irapw ma ro niparhienien. ¢ Nagse naghi Iesu noha in naha rino nisui

ioma i krouvehe rouskai. Hiamatoni iama i, mhaukuran in. In rini niparhienien ia naghi
lesu, mo pen ramarer ia namrimiaha nipwran rinasanin pam.

17 %*piak me iakukuran ma ia napin nsha hisnousi apune Iesu, kimiaha mine nama
asori me sakimiaha hiareirei nafe nsha hiamo. 18 ®Mats ia noien nsha hisno irs
Kumwesan rino nagkiariien me savenhi sa in rimauvei pen m profet kupwan me savanhi
hauveuvehe mhauvaukua. Profet me naha hamskupwan mhani irapw ma Kristo savanhi
tramakeikei miregi nomissien. 1° ®*Ro iaminhi irs kimiaha tihamakeikei mhararig ia
noien arosha me sokimiaha pwoh Kumwesan raikuas raka narshaien me sakimiaha.
20 Trini minua hio iaminha irs, napin savai napwisien truku pen ia namri Kumweson.
In trarhi pehe Kristo sa kimani irapw fwe kupwan mas truvehe tukumiaha. Kristo nsha

iakani in Iesu. 2! In tramokeikei mars fwe ia neiai meste Kumwesan tro narimnari me
hauvehe mho sa vi remwhen ia profet ikinan me savenhi fwe kupwan hamani. 22*Moses

rimani ma, ‘Torimanu Kumwesan sakimiaha truvehi uts profet riti remwhen ruvehi uts
iou. Profet naha truku pen ia kimiaha in pisvimiaha riti. Tihamakeikei mhatarig ia
narimnari me pam profet noha trini pehe tukumiaha i. 23 Trini minus iermama riti
ropwah natarigien ia profet nsha, Kumwesan truvehi raka in, mapwah navsini penien
in ia narmama me savenhi.’

24 Samuel mine profet me pam samame hanakurirs pen i mhauvehe hamani narimnari
me i kamo ipwet mine. 25 *Nakur Isrel, kimiaha na nipwnati profet kupwan me. Kimiaha
na nipwnoti kaha kupwan me. Promes nsha Kumwesan rimauvei pen minraha in na
promes sokimiaha. In rimani pen ti Epraham i ms, ‘Termama riti truku pen ia kwanakwus
saim. Namasanien saiou truku pen ira, meven ti narmama me pam ia tonamtans me.’
26 ¥Napin Kumwesan ruvehi uta Tini, in rukupwan marhi pehe i tukumiaha nakur Isrel
ma trakwein amasan m kimiaha, mo hispwsh narshaien me sakimiaha.”

4

Pita mine Jon krouarer ia namri nama asori me
1%Nspin Pita mine Jon krauagkiari ihi m narmama, pris me mine Satusi me* hauvehe
iroha iomo asori savei naruagen me sameme kamhotui ti nimwe savei Kumwesan.
2 ¥Niemaha ropi iroha ti nari na ma Pita mine Jon krauahatan narmama me, rauni mos
lesu rinatui mwi ia nemhaien savanhi. la nagkiariien naha krauahatsn pen ms narmama

samame hauvamha tuhatui mwi. 3 ®*Noma asori me naha hokwtambhiri irau, moata ti nari
na ma rinamaruarav, hoss pen irau ia kalapus moa trousmak fwe ikin roueste trakwakwi.
4 XMata nermama me samame hamaregi nagkiariien savenrau, hapik ia nirsha hani
niparhienien ia Iesu. Kovsini narman me apa samame hani niparhienien ia lesu, iraha
pam ipaka faef-taosen.

5 Kini rakwakwi ira nama asori me savai nakur Isrel mine elta me mine nahaton me
savai Loa housasimwin iroha me fwe Jerusalem. ¢ Iraha housssimwin iraha me irsha pris

asori anan naghin na Anas, mine Kaeafas, mine Jon, mine Aleksanta, mine sin sin mwi
iroha kwanakwus savai pris asori anan. 7 ®*Iraha hauvehi Pita mine Jon, mharpwi irapw
irau ia kurkwanraha, mhares pen irau i ma, “Sin ruvei pehe niskaiien m kimirau us irauo
nari i ia naghi sin?”

8 Q[g napin naha Pita rerin ruvehe mukuar ia Nonimwin Ikinan, rini pen ti nirsha i
ma, “Kimiaha noma asori me savai nakur Isrel mine elta me. 2 Tokwtokwuni hiamares
pehe kimrau i ia namasanien so iarouo m isrmama i nisun mi krouemhs. Hiamores
ma iarouafo ira ro in ruvehe mesanin. 10 ®Ramasan. Kimiaha pam i tihamokeikei
mhaukuran. Nokur Isrel me pam mwi tuhamakeikei mhaukuran. Tsms i ramarer ia
namrimiaha nisun mi krouskai, ti nari na me iaromasan in ia naghi lesu Kristo, ioma
Nasaret. Hionarui tarini pen in ia nei kamarkuaui, remhs, mats Kumwesan rino in ratui
mwi ia nemhaien savanhi. 11 ¥lesu in iama naha Nokukus Ikinan ramagkiari ira, mamini
ma
‘Koruaterei noha kimiaha nama hiamuvrhakin nimwa hianus raraha, mhapwah,

tokwtakwuni naha ruveuvehe mino karusterei sa rapi raka pam kasrusterei me,
makwtamhiri sknekin pam nimwa.””
12 XXpita riripin nagkiariien mini ma, “lesu apa rauvehi niskaiien ti nuvehimiruien
kitaha. Ia tonamtons me pam, iormama riti mwi riwan Kumwesan rarhi pehe i mini
mo tsamokeikei mhahatatos ia naghin ms in truvehimiru kitaha.”

13Napin nams asori me hatoni ma Pita mine Jon krouspwah nehekirien ia namrinraha,
harkarinari ira. Honats sas ma irau iama auar a mi. Krouspwah nevanien ia kwopun sa
kaukuran nari ikin. Irsha hamatarig tukwe, mhaukuran mas irau nsha krinamaven pari
iraha Iesu fwe kupwan. 14 Mata ko hapwah niniien nagkiariien riti, ti nari na ma hatoni
ioma noaha krinomasan nisun mi ramarer ia nikarenrau. 15Ia napin nsha nams asori
me hani ma irshar tuhareven fwe irus. Nopin harier irs, kamhagkiari minraha me ms,
16 %¥“Ts0 nafe ia isamanmi naha? Nakur Jerusalem me pam haukuran ma krino nimtatien
asori naha. Ko kitaha sapwah niniien ma neikuaien. 17 Mata rarsha ma nagkiariien nsha
truviris meven mwi ti narmama me. Pwoah sanise pen aknekin ti nirau i ma trouspwsh
mwi niniien naghi lesu i ti iarmama riti mwi.”

18 BIraha hokwein irshar haruvnimws pehe mwi. Hani pen ti Pita mine Jon mo
trouspwah mwi niniien us nahatenien narmama me ia naghi Iesu.

19 XMiregi Pita mine Jon krouni ma, “Kimiaha apa tihamakeikei mhakiri ma ratuk-

watukw ia namri Kumwesan ma kimrau taro nakwan us nokwamiaha. 20 Mats kimaha ko
iahapwah nakwumwi tariniien tarhumaha. Tahamokeikei mhavisau irapw nafe iahanata

mharegi.”

21 Nana noama asori me hanise aknekin pen ti nirau i, mharhi pen irau kraueven,
mhopkate mha suatuk riti ti nousiien irau. Roknekin ti nirsha ti nari ne ms narmama
me hamagnagini Kumwesan ti nafe irau krino ia iama naha nisun mi krouemha. 22Iloma
naha krinomasan in ia naghi Ilesu nuk savenhi rapi raka foti.

Narmama me savai lesu hafwaki
23 Nopin Pita mine Jon krouier, krouevan rousts narmama me savai lesu, nona

rousvisau narimnari me pris asori me mine nams asori me savai nakur Isrel hamani pen
ti nirau i. 24 ®Napin iraha haregi, housasimwin irsha me mhafwaki pari m Kumwesan,
mhani ma, “Isrimanu Asori ikino neiai mine tiprana mine tasi mine narimnari me pam ia
nirahar. 25 Fwe kupwan, nagkiariien saim sa ruku pen ia Nonimwin Ikinan, rier ia nipagi
nakwai isrmama saim sa ro tukwini nari mik, kaha sskimaha Kig Tevit, mini ma,

‘Rofo narmama ripko mha irsha nakur Isrel niemaha ramapi irsha?

Rofo narmama me ia tiprans i hamakure ti natarigien savenraha, mats hamo teki
nari?
26 Kig me ia tiprona i hapnapena ti naruagenien.
Nomsa asori me pam housasimwin irsha me,
mamhani araha Iarimoanu,

mamhani araha mwi Kristo savenhi.’
27 ¥Kumwesan, nagkiariien naha ro niparhienien. Ia taon i Jerusalem, Kig Herot mine

Ponjes Paelat hanousasimwin pori iroha narmama ripko mha irsha nakur Isrel mine
nokur Isrel. Iroha hanousasimwin irsha me, mhomwaki Iesu ioma ikinan saim sa
ramo tukwini nari mik. 28 ®*Iraha hano narimnari me nsha mamhesi pen atukwatukw
nafe ikimani ma tuko ia natarigien saim. 2% *Mata larimanu, tekwtakwuni tikregi ro
nagkiariien skai me naha nama asori me homani pehe tukumaha i. Kimaha iahase ik ma
tikasitu ia kimaha. Kimaha i narmama iahamo tukwini nari mik. Pwah iahavisau irapw
nagkiariien saim, mhapwah nehekirien. 30 Osa pehe ragim asanin, momasan narmama
somome nemhaien rars ia niraha. Ia naghi Iesu, iama ikinan sa ramo tukwini nari mik,
pwoh kimaha iaho nimtstien me mine narimnari me narmama tuhstoni, harksrinari
ira.”

31 &Nopin hofwaki pam, Kumweson rikiukiu ia kwopun nsha kamhokure ikin.
Rerinraha ruvehe mukuar ia Nenimwin Ikinan. Nona hauven mhani irapw nagkiariien
savai Kumwesan, mhapwah nehekirien.

Narmama me savai lesu hasitu ia nirsha me
32 %¥[a napin noha narmama samame kamhani niparhienien ia lesu, rerinraha mine
natarigien savonraha ro a kuatia. Riti ia nirsha riwen ramapwtig ti nauts me savanhi,
mini ma savenhi apa. Mata hauai narimnari me mhauvehi romwhen ia nirsha me.
33% Aposol me kamhavisau irapw skai ma Iesu Isrimanu rinatui parhien mwi ia nemhaien
savanhi. Nana Kumwesan ramasitu asori ia niroha ia namasanien savanhi. 34 *Narmama

me savai lesu riti ia niraha riwan rini ma nari riwan toni tukwe, ti nari na ma sin sin
ia nirsha savenraha tiprons us nimwa rars hamri pen namri nari ira. Napin kuvehi

nanimen, hauvehi mane, 3> mhauvan, mhafate pen ia nisui aposol me. Nona aposol me
hauai, mhauvei pen m narmama samame nari riwan ti niraha.

36 ¥Jarmama riti noha ikin naghin no Josef. In iama Isrel sa ruku pen ia kwanakwus
sovai Livae. Rinatui ia tons amweris naha Saepras. Aposol me hasegi pen naghin sa vi
mo Panapas. Nipwrai nagkiariien naha in i ms loma sa Ramarpwi oknekin Normama.
37Josef i romri pen namri nari ia tiprons savanhi. Nopin kuvehi nanimen, ruvehi mane,
mevan, mifate pen ia nisui aposol me.

5

Ananaeas mine pran savanhi Safaera

1 Mata iarmama riti naghin na Ananaeas mine pran savanhi Safaera krouamri pen
namri nari ia savenrau tiprana. 2 *Napin kuvehi nanimen, krouvehi mane, rouni pari
ma trouvehi raka niparin savanrau. Kurira ira Ananaeas ruvehi niparin a, mevan, mifate
pen ia nisui aposol me, mameikus ms mane me pam naha rauvei pen.

3 Pita rini ma, “Ananaeas, rafo ikaseni Setan ruvehe mukusar ia rerim, mamo ikameikus
ia Nonimwin lkinan? Namri tiprana sa kuvei pehe mik, rafo ikekwtambhiri niparin saim?
4Napin ikspwah namri penien ihi namri nari ira, tiprana ramo ihi saim ira. Nopin ikuvehi
mane, ia napin noha mwi mane naha ramo ihi saim irs. Mata rafo rerim rirhi mas tiko
noien i? Ikapwah neikusien ia nirak, mata ikeikus ia Kumwesan.”

5-6 Nopin Ananaeas riregi noagkiariien naha, teskwtokwuni a mwi rimwei membha.
Ntomarus me nepwin haskemter, mhavegi nipwran, mhauvehi mhaier, mhauven
mhanimwi. Narmama me haregi hahekir.

7 Nopin aoa kahar rukurau, pran savai Ananaeas ruvnimwa pehe, mats rapwoh
nukuranien ma savenhi isrman ruvamha. 8 Pita rini pen tukwe in mos, “Tiko mini pehe
ro tukw iou i ma namri tiprana so kuvei pehe m kimirau, in pam i?”

Miregi Safaera rini ma, “Oush, namri tipranas ihi naha?”

9 Mata Pita rini pen tukwe in ma, “Rafo kimirau isrman saim irouni pari ma tirouni ma
mane me pami? Tkukuran mo ko ikeikus ia Nenimwin savai Iarimenu? 9ta ro! Nermama

somame hamanimwi saim iarman, iraha fwe ia kwarua. Tuhauvehi mwi ik, mhauvan fwe
. ”
irua.

10 Tokwtakwuni a Safaera rimwei ia nisui Pita memha. Nopin ntamarus me

hauvnimwa pehe, hats ramamak muvamha. Nans hauvehi, mhaier, mhanimwi ia nikare
savonhi iarman. 11 Nakalasia me mine narmama samome haregi nari noha, iroha pam
hahekir asori.

Aposol me kamho nimtatien me

12 %X[3 napin naha aposol me kamhaven ia reri narmama me, mamho nimtatien
me ripik mine narimnari me ripik narmama hatoni mharkarinari irs. Ia napin me
narmama samame kamhani niparhienien ia Iesu kamhousasimwin irsha me ia vranda
savai Solomon ia nimwa savei Kumwesan. 13 Nopin narmama apnapen a hatoni iroha,
hagnagini irsha, mata hapwah nevanien ipaka, ti nari na ma hahekir. 14 ®Mata narman
me hapik mine nipran me hapik kamhauvehe ti lesu Iorimonu, mamhani niparhienien
ira. 15 Aposol me kamho nimtstien me ripik ia Jerusalem. Ro pen nearmama me

kamhoauvehi narmama samame nemhoaien rars ia niraha, mhauvehi, mhauven fwe ia
suatuk, mhamri pen irsha ia takure nikoukau me mine kafete me. Iroha kamho iaminhi

irs minus Pita ruvehe mukurau mats nanimwin a trukurau pen ia nirsha, nans irsha
hauvehe mhasanin. 16 ®*Narmama me fwe ia rukwanu me ipaka ti Jerusalem, iroha mwi

kamhoauvehi narmama me savonraha somame nemhaien rars ia niroha mine somoame
nanimwin arsha me kamhars ia nirsha, kamhauvehi irsha, mhauvehe, nans aposol me

ho iraha pam hauvehe mhoasanin.

Nama asori me kamhomets aposol me

17 %X[a napin naha pris asori anan mine Satusi me nepwin housasimwin pari iraha me.
Rerinraha ramrhi araha aposol me sovai lesu. 18 Mo pen hokwtambhiri irsha, mhauvehi
puvnimwa iraha ia kalapus. 19 ®Mats ia napin irs agelo riti savai Iarimenu ruvehe
moasevar ia topinha me savei nimws naha, miri irapw aposol me, mini pen ti nirsha i
ma, 20 “Tihauven mharer ia nimwa savei Kumwesan, mamhani irapw ti narmama me
nagkiariien me pam ia nikaren saveai nimiruien vii.”

21]a napin rinamran hauven fwe ia nimwa savai Kumwesan mamhahatan narmama
rosi agelo rimani pen tukunraha i.

Nopin pris asori anan mine in me nepwin hauvehe, housasimwin nama asori me savai
nakur Isrel. Nama asori me naha harhi pen narmama nepwin ma tuhauven fwe kalapus,
mhauvehi aposol me, mhauvehi mhauvehe. 22 Mats napin narmama me naha karhi pen
iroha hauvan ia kalapus, hapwah natoniien aposol me. Nans hararig, mhani pen ti noma
asori me i mo, 23 “Kimaha iahauven mhatoni kalapus rasisag sknekin. Noermama ssmame
kamhatui ti kwopun naha kamharer tukuahag pam ia kwarus me. Mata napin hasever
ia tapinhs, kimaha iahauvnimws, mats narmama me nsha haiwen.”

24 Nopin pris asori me mine iama asori sovai naruagen me samame kamhatui ti nimwa
savai Kumwesan haregi nagkiariien noha, natarigien savenraha ravsausini pik ti aposol
me. Hoareirei ma nafe ro iraha.

25 Ja napin naha isarmama riti ruvnimwa pehe, mini pen ti nirsha i ma “Nama me
naha hisnasisag tukuahag ia niraha, irsha fwe ia nimws savei Kumwesan kamhahaten
narmama me.” 26**Nana iama asori savai naruagan me samame kamhatui ti nimwa savai
Kumwesan riskemter, miri naruagen me nepwin savenhi, mhauven, mhakwtoamhiri
aposol me, mhairi irocha mhauvehe. Mata hapwah nousiien irsha, ti nari na ma hahekir
narmama me. Kamo narmama me hokwi iraha ia karuaterei.

27 Traha hauvehi aposol me mhauvehe, mharpwi irapw irsha ia namri nams asori me.
Nona pris asori anan ragkiari minraha, 28 ®*mini ma, “lahauvani pehe raka nagkiariien
skai tukumiaha i ma tihapwah re nahatenien nermama ia naghi ioma noha. Mata
hisnarui nakwamaha. Hats ro. Tokwtokwuni nsha narmama me pam ia Jerusalem
hauvaregi raka nagkiariien sakimiaha. Rafo ma tiharukwi pehe nemhaien savai iama
naha ja kimaha.”

29 %¥Mata Pita mine aposol me hani pen ti nama asori me i ma, “Kimaha tahamakeikei
mho nakwai Kumwesan, ripko mha nakwai narmama. 30 ®Kimiaha hisnousi spune Iesu
ia noien naha hiano ira, mharukwi uta ia nei kamarkuaui. Mata Kumwesan savai kaha
kupwan me sakitaha rino ratui mwi ia nemhaien savanhi. 31 ®*Kumwesan i ruvauvehi
uts raka in mukurei pen in ia nikaren mwatuk ma in iama sa triri narmama mine ioma
sa truvehimiru narmama. Kumwesan ro iaminha irs moa truvei pehe napin m kitaha
nakur Isrel. Trini minus serorig ia noien araha me sokitaha, Kumwesan trenouenou
noien arsha me sokitaha, mopwah naripwinien. 32 ®Kimaha iahanato narimnari me
naha, mamhavisau irapw ma ro niparhienien. Nanimwin Ikinan s Kumwesan rauvei
pen m narmama samame hamo nakwan in mwi ramarer kimaha min.”

33 ¥Napin noma asori me haregi nagkiariien savai aposol me niemaha rapi iroha.
Honus tuhousi apune iraha. 34 ®Mats iama asori riti nsha ikin ia rerinraha naghin

no Kamaliel. In Farisi riti. In iahatan riti so ramahaton Loa savai Moses. Narmama
pam kambhasiai in. In riskemter, mini pen ti naruagen me ms, “Tiho mhauvehi nams i

mhoier. Pwah kimaha iahagkiari ouihi a.” 35 Napin aposol me haier irs, Kamaliel rogkiari
pen m nama asori me i ma, “Noma Isrel, tihatorig amasan ti nafe hiamo ia noms me i.
36 ¥Rerimiaha trirhi Teutas fwe kupwan.* Rini mo in iormama riti. Normama hapik,
ipaka ti 400, hauven mhakurirs i. Mata kousi spune iams noha. Narmama somome
kamho nakwan haven kirkiri. Kusen savenraha rasas miwan. 37 *Kurira ikin, ia napin
sa kamoavsini narmama me irs, Jutas ioms Kalilit rorer mivi narmama hapik hauven
mhakurirs i. Mats in mwi kousi apune. Narmama samame kamho nakwan haven kirkiri.
38 Ro iaminhi irs iakua takini pehe tukumiaha i mas, noms me i hamorer ia namritaha
ipwet, ramasan ma tihapwah irsha, mhafi raka ragimiaha ia nirsha. Trini minus nari
naha hamo ruku pen ti isrmama, trasas miwan. 39 Mata trini minus Kumwesan ramarer
kurirs ia niraha, ko hispwsh niniseien irsha. Tihaterig amasan ti nafe hiamo ia nama
me i. Kitaha sareirei, mato rorsha ma tihata sas kurirs ms hiamousari m Kumwesan.”

40%*R o iaminhi ira nama asori me ho rosi Kamaliel rimani pen ti niraha i. Hokwein mwi
aposol me hauvnimwa pehe, mharisi irsha, mhanise pen aknekin ti nirsha ma tuhapwah
navisauien mwi m narmama ia naghi Iesu, nana mhafi raka raginraha ia nirsha.

412 Aposol me haier ia namri nama asori me savai nakur Isrel, mamhagien, ti nari na
ma Kumwesan rata irsha ma hamwhen ko naurisien minraha ti naghi lesu. 42 ¥Nana ia
napin me kamhauven fwe ia nimwa savei Kumwesan, mamhauven mwi ia nimwa me,
mambharipin, mamhahaten narmama me, mamhavisau minraha ms Iesu in Kristo.

6

Nasituien me iroha pam sefen

1 %Normama me savoai lesu hauvehe mhopik mwi. Ia nopin nsha nokur Isrel
somame kamhagkiari ia nagkiariien savai nokur Kris haviss iraha nakur Isrel ssmame
kamhagkiari ia nagkiariien Hipru. Nokur Isrel ssmame kamhoagkiari ia nagkiariien savai
nakur Kris hani ms ia napin me, napin kauvei pen mane mine naveginien m narmama
me trasitu ia nirsha, kipkuvei pen mha m nipran me savenraha ssmome narman me
savanraha hauvamha. 2 Ro iaminhi ira, aposol me twelef hakwein pen narmama me
sovai lesu moa irsha pam tuhauvehe. Nopin houvehe, aposol me hani pen ti nirsha i
mo, “Kimaha iahamavisau irapw nagkiariien savai Kumwesan. Ripkatukwatukw mha
moa tahapwah wok nsha mhauvehe mhasui raka naveginien. 3 *Ro pen pisvmaha
me, kimiaha tiharpwi ragimiaha ia narman me sefen ia kimiaha naghinraha ramasan,
rerinraha rukuor ia Nenimwin Ikinan, nukuranien ssvenraha ropwamwis. Kimaha
tahauvehi uts irsha ma tuhasui raka naveginien. 4 Mats wok sakimaha tahamafwaki,
mamhoavisau irapw nagkiariien savei Kumwesan ia napin me.”

5 ¥Narmama me pam savai lesu rerinraha ragien ti nagkiariien nsha savai aposol
me. Harpwi raginraha ia Stifen, iarman riti nahatstsien savanhi riskai, rerin rukuar ia
Nanimwin Ikinan. Harpwi mwi raginraha ia Filip, mine Prokoras, mine Nikanor, mine
Timon, mine Pamenas, mine Nikolas, iama Antiok. Ripko mha in iama Isrel, mats ramara
ia naraien savanraha. ¢ *Irsha hairi narman me nsha sefen, mhouvehe, mharer ia namri
aposol me. Aposol me hamruts raginraha ia nirsha, mafwaki minraha.

7 %¥[a napin naha nagkiariien savai Kumwesan rauviris mamevan. Narmama me savai
lesu fwe Jerusalem hauvehe mhapik mwi. Pris me nepwin hauvehi nahatenien savailesu,
mhahatatas ira. Pris me noha hapik kwopti.

Nakur Isrel hakwtambhiri Stifen
8 XXStifen in iormama riti Kumwesan rauvei pen niskaiien min, mamasitu irs ia

namasanien savenhi. Nopin riti Stifen ramaven ia reri narmama, mamo nimtatien asori
me mine narimnari me narmama hatoni, hamarkari asori nari ira.  *®Mate narmama
me nepwin naha ikin. Iraha narmama savei nimwafwaki riti savai nakur Isrel kani ma
Nimwafwaki Savai Normama Me Kinifi Raka Nari ia Niroha.* Nepwin houku pen fwe
Saerin mine Aleksantria. Nepwin mwi hauku pen fwe Silisia mine Esia. Iroha haskomter
mamhousari m Stifen. 10 ®Mata roknekin ti nirsha. Ko hapkousi tarini mha nagkiariien
savanhi, ti nari na ma Nonimwin Ikinan rauvei pen nukuranien min.

11 ¥Ro jaminhi ire haraku pen narmama nepwin ms tuheikus ira. Normama me
naha haskamter, mhani mas, “Kimaha iaharegi iama i ramagkiari arsha ia Moses mine
Kumwesan.”

12 Nopin narmama me mine nama asori me savonraha mine nahatsn me savai
Loa haregi nagkiariien nsha, niemaha rapi irsha. Houven ti Stifen, mhokwtambhiri,
mhoauvehi mhauven, mharpwi irapw in ia namri nams asori me savai nakur Isrel.
13%[rsha harpwi irapw narmama nepwin ma tuheikus ia Stifen. Normama me naha hani
mo, “la napin me iomo i ramini araha kwopun ikinan i mine Loa savai Moses. 14Iaharegi

rini ma lesu noha ioma Nasaret in trousi testesi nimwa savei Kumwesan, mararki naraien
so Moses rimauvei pehe m kitaha, mamri sapa riti.”

15 Nama asori me pam savai nakur Isrel hamakure ia nousssimwinien savenraha,
mamhoti pen mamhata Stifen, mhatoni me nanimen romwhen ia namri agelo riti.

Navisauien savai Stifen

1 Ta napin naha pris asori anan rini pen ti Stifen i ma, “Rafo ira? Nagkiariien i ro
niparhienien?”

2 ¥Miregi Stifen rini ma, “Piak me mine tata me, haregi ro. Fwe kupwan, napin
kaha kupwan sakitaha Epraham ripkeven mha ihi fwe Haran, Kumwesan asori rier irapw
tukwe fwe Mesopotemia, 3 ®mini pen tukwe in ma, ‘Tikier ia tans imwam mine nakur
imwam, mier mevean fwe ia tiprans takahaton ik ira.’

4XEpraham rier ia tana Koltia," mevon mars fwe ia taon noha Haran. Napin savanhi
tata remha, Kumwesan rarui irapw mwi in ruvehe mara ia tiprans i sa hiamars ira ipwet
mine. > *Matas ia napin noha Kumwesan ripkuvei pen mha tiprans riti ia kwopun i
mo tro savanhi irs. Ripkuvei pen anan mhe kwanporin riti min. Mats rino promes a
ma tripkuvei pen min mine nimwipwini me ssmame tuhatui kurira. Nopin Kumwesan
rimani promes naha, tini Epraham ramiwan ihi. ¢ ®Nagkiariien ss Kumwesan rimani pen
ti Epraham i ro iaminhi ira: ‘Nimwipwim me tuhauvan mhars ia tiprans savai narmapa.
Nakur ia kwopun naha tuhauvehi pen wok skai minraha, mhomets irsha meste nuk fo
hantret.” 7 *Kumwesan rars mini mwi ma, ‘Mata iou takerpwin noien arsha savai nakur
me noha nimwipwim me tuhowok skai minraha. Kurirs irs nimwipwim me tuhaier ia
tana naha, mhauvehe, mhafwaki pehe miou ia kwopun i.” 8 ®Ia napin noha Kumwesan
rini ma Epraham mine kwoanskwus me savenhi tukamakeikei kuvehi ninhum minraha.
Noien naha rahatan pen promes nasha Kumwesan rimauvei pen m Epraham. Kurirs irs
tini Epraham ratui, naghin na Aesak. Nopin ruvehi napin eit savanhi, savenhi tata ruvehi
ninhum min. Nana Aesak rarahi Jekop. Nona Jekop rarshi narman me irsha pam twelef.
Iroha me naha kaha kupwan me sakitaha.

9 %*Kaha kupwan me noaha sokitaha, rerinraha ramrhi araha pisvnraha Josef. Hauvehi
pen in ia ragi narmama me nepwin, mhauvehi mane ira. Normama me nsha hauvehi
Josef, mhauven fwe Ijip. Ia kwopun naha Josef ramowok slef, mats Kumwesan ramara
tukwe, 10¥mauvehi raka in ia nipsmpamien me pam savenhi. Napin Josef reven marer ia
namri Fero, kig savai nokur Ijip, Kumwesan ruvei pen namasanien mine nukuranien min.
Ro pen Fero ruvei pen nasoriien m Josef. Nona Josef ruvehe mo in iama asori ramatui
amasan ti nakur Ijip, nans mamotui amasan mwi ti narimnari me ss kamo ia nakwai
nimwa savai Kig Fero.

11 ¥Kurira ikin napin savei nukumhs ruvehe muvehi pam nakur Ijip mine nakur
Kenan, mamo narmama hamisa pik. Kaha kupwen me sokitaha hanamatui senanraha
naveginien, mata ruvaivan. 12 ¥Napin Jekop riregi navisauien ma naveginien fwe Ijip,
rorhi pen kaha kupwan me sakitaha ma tuhauven fwe ikin. Ro savi ti niraha ti nevenien
ia kwopun naha. 13 ®*Napin irsha hauven saro karu iras, nana Josef rini pui in ti piavni
me, nana Kig Fero ruvehe mukuran narmama ia kwanakwus savai Josef. 14 ®Kurira
ira Josef rarhi pen nagkiariien revan ti savanhi tata Jekop irsha narmama me pam ia
kwanakwus savanhi ma tuhauvehe fwe Ijip. Iraha pam sefenti-faef narmama. 1> *Napin
Jekop riregi nagkiariien naha, reiwaiu meven fwe Ijip. Kurirs ikin in mine kaha kupwan
me sakitaha hemha fwe ikin. 16 ¥Nana hauvehi nipwranraha mhararig mhauven fwe
taon noha Sekem, mhanimwi iraha fwe ikin ia nipag riti ss Epraham rimauvehi nanimen
ti nipwnati iama asori riti naghin na Hamor.

17 %Ruvauvehe ipaka ti napin nsha Kumwesoan truvei pen tiprona m kaha kupwan
me sokitaha romwhen rino promes m Epraham fwe kupwen. Ia napin naha narmama
me sakitaha fwe Ijip hauvehe mhasori mhapik. 18 ¥Nana kig apa ruvehe marimanu ia
nakur Ijip, mata rinapkukuran mha Josef. 19 ®¥In reikuo ia kaha kupwan me sakitaha,
mamoarhiarhi irsha ma tuharui irapw nakwarhakwarha me so hapkatui a i ms tuhemha.

20 B3 napin atukwatukw naha Moses ratui. In ramasan pik ia namri Kumwesan.

Savanhi tata mine mama krouatui amasan tukwe ia nakwai nimwa savanrau meste in ru-
vehi makwa kahar. 21 ®*Napin irau krousmri irapw irus, pran ouihi savai Kig Fero ratoni,

moarahi savanhi, matui amasan tukwe romwhen ma in tini anan. 22 Kinahaton Moses ia
nukuranien me pam savai nakur [jip. Savenhi nagkiariien mine wok krouasanin.

23 Nopin Moses reste nuk foti, rerin rirhi ma treven matoni piavni me nakur Isrel.
24 %I revan matoni iama Ijip riti ramousi piavni riti, mata ripkatukwatukw ma tro ira
iaminha ira. Ro pen Moses reven ma trasitu ia pisvni, marpwin pen noien savai ioma jip
ramo. Rousi iama Ijip noha, mousi apune. 25> Moses rerin rirhi ma piovni me tuhatoni
mhoaukuran ms Kumwesan ramarhi pen in ma truvehi raka irsha ia ragi nakur Ijip. Mata
iraha hapkata sas mha ira. 26 Kini rakwakwi ira Moses reven mwi matoni ioma Isrel karu
krouousi irau me. In revan ma tramri namarinuien ti nirau i, mini ma, ‘lomanmi kimirau
piavmirau me a. Rafo irouousi kimirau me?’

27 Mata ioma sa ramousi araha anan piavni rasua raka Moses, mini ma, ‘Sin rimauvehi
uta ik ma tikerimanu ia kimaha makiri noien sskimaha? 28 Rosi ikus tikousi apune iou
ramwhen ikinousi apune iama Ijip narineiv?’ 2% ®Napin Moses riregi nagkiariien naha,
rap fwe Ijip, mevan mo in isrmama pwispwis ia tana Mitia. Ia kwopun naha tini keru
krouatui, isrman mi.

30 XK urira ira nuk foti rukurau, nana agelo riti savei Kumwesan rier pen ti Moses i fwe
ia kwopun akwesakwes ikin, ipaka ti tokuar Sinae, mamarer ia nei riti napw rausk irs,
mota ripkahi amwesi mha. 31 Moses ratoni nei naha rorkarinari ira. Nana napin reven
ipaka tukwe ma traspau irs, reri Iarimanu ruvehe, mini ms, 32 ‘lou Kumwesan savai kaha
kupwan me saim. Kumwesan savai Epraham mine Aesak mine Jekop.” Moses riregi, mata
rehekir mstomnimwin, mapwah nati penien matoni.

33 Nana Isrimanu rini pen tukwe in ma, ‘Uvehi raka saim put, ti nari na ma tiprans na
iakamarer ikin ro ikinan i. 34 Iou iakinats raka narmama me saiou fwe Ijip. Kamometa
iraha. Takuvaregi raka nasokien savenraha. Nona iou iakeiwaiu irapw pehe i ma takuvehi
raka iraha ia ragi nakur Ijip. Tiko muvehe, tokwtakwuni takerhi pen ik ikeven fwe Ijip.’

35 In noha Moses sa kupwan nakur Isrel hapwah nokeikeiien in, mhani pen tukwe in
ma, ‘Sin rimauvehi uts ik ma tikarimanu ia kimaha makiri noien sokimaha?’ Mata Moses
naha in naha Kumwesan rarhi pen agelo riti savanhi rier pen tukwe ia kwati nei, marhi
pen in revan ma trarimanu ia nakur Isrel, muvehi raka iraha ia ragi nokur Ijip. 3¢ *Moses
naha riri iroha mhaier ia Ijip, mhauvan fwe ia Tasi oruverav, mhauven mhars nuk foti
fwe ia kwopun akwesakwes ikin. Nona ia kwopun me nsha ramo nimtstien me mine
narimnari me narmama hatoni hamarkarinari irs.

37 ¥Moses noha in naha rimani pen ti nakur Isrel i ma, ‘Kumwesan truvehi ute
profet riti romwhen ruvehi uts iou. Profet nsha truku pen ia kimiaha in pisvimiaha
riti.”T 38 ®Moses noha in noha ramara iraha nakur Isrel napin kamhavan fwe ia kwopun
akwesakwes ikin. In ramars irsha kaha kupwen me sakitaha napin agelo naha ragkiari
min ia Tokuar Sinae. Kumwesan ruvei pen nagkiariien sa ramiru m Moses ma truvei
pehe m kitaha.

39 %*Mata kaha kupwan me sakitaha hapwah nokeikeiien ma tuho nakwai Moses. Hasua
karen in. Nona rerinraha rinamrhi Ijip. Hokeikei ma tuhararig mhauvan fwe ikin. 490 %Ro
pen honi pen ti Eron i mos, ‘Tiko kumwesan me nepwin, pwah hairi kitaha, ti nari na
ma sareirei ma Moses naha rimairi raka kitaha ia tena Ijip ruvewaku.” 41 ®la napin
naha iraha ho nenimwi kau riti. Nopin hano pam, hapeki pehe narimiru me ma tuhousi
apune irasha mhauvei pen m nenimwi kau naha. Iroha hamagnagini nari naha hano ia
raginraha. 42 ®Ro iaminhi iro Kumwesan ruvehi pen tokutan minraha, mapwah irsha
hauven mhafwaki pen m meri, makwa, mine kamshau me. Ramwhen ia nagkiariien i
kimarai pen ia nakukuas savai profet me rani:

‘Nokur Isrel. Ia napin naha hisnars nuk foti fwe kwopun akwesakwes ikin,
narimiru me ssmame hiamousi apune, mamhomri uts ia takure nifats, hisuvei pehe
miou ua rekom?
Rekom. Hispwah nuvei peheien miou.
43 Mata hiamauvehi nimwa tapolen savai kumwesan nsha Molek,
mine kamahau savai kumwesan naha sokimiaha Refan.
Irau mi naha kumwesan eikus mi sa hisno ia ragimiaha ma tihamafwaki pen minrau.
Kimiaha hiamo iaminhi ro pen takuvehi raka kimiaha ia tiprans sskimiaha hisuven ia
nikare Papilon.’

44 %¥Fwe ia kwopun akwesakwes ikin, Kumwesan rimani pen ti Moses i ma tramakeikei
mo nimwa tapolen riti. Moses ro, mesi pen atukwatukw romwhen ia Kumwesaon
rino rotoni. Kurirs ikin kaha kupwen me sakitaha hsuvehi nimws tapolen nsha
mamhauvan. 45 *¥Napin Josua riri kaha kupwan me sakitaha ma tuhauvehe mhauvehi
raka tiprana ia ragi nama Kenan, hauvehi nimwa tapolen naha, mhauvehi mhauvehe.
Iraha kenamhauvehe ia Kenan, Kumwesan ramakoui irapw nama ikin. Nimwa Tapolen
naha ramamak iaminhi meste napin savai Kig Tevit. 46 ¥Kig Tevit noha Kumwesan rerin
ragien tukwe. In rini pen ti Kumwesan i mo, ‘Ik Kumwesan savai Jekop. Ko ikaseni iou
iako nimwa riti sa tikamara ira?’ 47 ®*Mats Kumwesan rapwsh naseniien. Kig Tevit ripko
mha nimwa riti savei Kumwesan. Solomon ro.

48 Mota kitaha saukuran mas Kum wesan sa rasori anan, in ripkars mha ia nokwai nimwa
me samame narmama hano ia roginraha. Ramwhen ia nagkiariien i Profet Aesea rimani
ma,

49 ‘Neiai in jea saiou so iakamokure irs mamarimanu.
Tiprona in nari se iakamarpwi uta tipage nisuk mi ira.

Kimiaha ko hio nimwa riti ma takars ira?
Kimiaha ko hio kwopun riti ma takapwis ikin?

>0 Hani ro, sin rino narimnari me pam i?
Iou apa Kumwesan iakino.””

51 Gstifen rini pen ti nema asori me i mas, “Kimiaha i kamkapwemiaha riskai.
Natorigien sokimiaha ripitav hismwhen ia nsrmama ssmome hareirei Isrimonu.
Hiapkregi mha nagkiariien savenhi. Hiamo remwhen kaha kupwen me sokimiaha. Ia
napin me hiamanise nafe nari Nenimwin Ikinan rani pehe tukumiaha i. 52 ®Rafo? Profet
riti naha ikin kaha kupwan me sokimiaha hapkomets mha in? Rekam! Homwaki pam
iroha, mhousi spune ssmame hamakupwan mhani irapw mo Iema Atukwatukw riti
truvehe. Nona napin lams Atukwatukw naha ruvehe, kimiaha hisuvei pen in ia rogi nama
Rom. Ia noien naha hiousi apune in. 53 ¥Kimiaha hisuvauvehi raka Loa savei Kumwesan
sa nagelo me hauvei pehe fwe kupwan, moats hiamarui Loa naha ia napin me.”

Kokwi apune Stifen ia korusterei

54 %Napin noms asori me savai nakur Isrel haregi Stifen ramagkiari, niemaha rapi
pik irsha. Kamhahi tarini revinraha tukwe. 55 ®Mata Stifen rerin ruvehe mukuer ia
Nonimwin lkinan. Rakwats ia nimagouagou, matoni nukuraanien asori ruku pen ia
kwopun Kumwesan ramars ikin, matoni mwi lesu ramarer ia nikare Kumwesan mwatuk.
56 ¥Stifen rini ma, “Hatoni ro. Kapuapen reitehi. lakamata Iamati lormama fwe ia neiai
ramarer ia nikare Kumwesan mwatuk.”

57 Mate noamo asori me savai nakur Isrel hassk spwemwis, mho tukuahag
nokwareginraha. Irsha pam haiu, mhauvan ma tuhskwtomhiri Stifen. 58 ®irsha
hokwtamhiri Stifen, mhauvehi, mhaier ia Jerusalem, manamhakwi in ia kerusterei
mo tremha. Narmama samome hamausasi Stifen hapeki raka karkahu spwamwis me
savanraha, mhafate pen ia nisui isarmama riti naghin na Sol.

59 %Napin kamhakwi Stifen, ramafwaki mini ma, “Iesu Iarimanu, tikuvehi nanimwik.”
60 XK urira ira rinimwi nukurhun mi, mekwein spwamwis, mini ma, “Iarimanu, tikopwah
narpwinien noien araha i irsha kamho ia nirak.” Napin rini iaminhi irs, in remha.

1-2 %XS0] rerin ragien a ma irsha housi apune Stifen iaminhi. Napin Stifen ruvamha
raka, nomo afwaki me nepwin hanimwi nipwran mhasak asori tukwe.

Kinamometa narmama me savai lesu fwe Jerusalem
Ia napin naha narmama me nepwin haskamter, menamhometas asori nakalasia me
fwe Jerusalem. Ro pen nakalasia me pam hap kirkiri mhauven fwe ia kwopun me ia
tana Jutia mine Sameria. Aposol me apa kamhara fwe Jerusalem. 3 ¥Sol mwi ramousari

ma trouraha nakalasia me, mauvnimwa ia nimwa me kuatia kuatia, mamakwtambhiri
narman mine nipran, mauvehi puvnimwa iraha ia kalapus.

Filip ramavisau irapw nagkiariien amasan savai lesu fwe Sameria
4 %¥Mata iroha noha hanap kirkiri, mamhauven ia kwopun me, mamhavisau irapw
nagkiariien amasan savai lesu. 5 Filip reiwaiu pehe ia taon riti fwe Sameria, mamavisau
irapw Iesu Kristo m narmama me fwe ikin. ¢ Normama pam kamhatarig amasan ti nafe
Filip rani, ti nori ne ma ramagkiari mamo nimtatien me. 7 *Narmama hapik nanimwin
aroha me haier ia nirsha, mamhasak spwomwis. Normama hapik mwi nisunraha me

hemha, ko hapkaven mha, hauvehe mhasanin. 8 Ro pen nakur ia taon naha rerinraha
ragien asori.

9 Mato isrmama riti naghin na Saemon, rinars tui kwopti ia taon nsha, mamo

nimtatien me ia niskaiien savai naremha me, mamo nakur Sameria nanimenraha ramier.
Saemon rani ma in iams asori. 10 Nokur Sameria me pam kamhstarig ia nagkiariien

savanhi. Nokwarhakwarha me men meste nama asori me kamhani mo, “loms i rauvehi
niskaiien savai kumwesan nosha kani ms kumwesan asori.” 11 Irsha kamhatarig ia

nagkiariien savai Saemon, ti nari na ma napin ripik ramo nimtstien me ia niskaiien
savai naremhs me, mamo nanimenraha ramier. 12 Mats napin Filip ramavisau irapw
lesu Kristo mine nitata so Kumwesan ramarimanu irs, narman me mine nipran me honi
niparhienien ia nagkiariien amasan savenhi. Nena ko paptaes ia nirsha. 13 Saemon
in mwi rini niparhienien ia nagkiariien savai Filip. Nopin kino raka paptaes irs,
Saemon rukurirs ia Filip, mamatoni nimtatien me mine narimnari asori me Filip ramo
ia niskaiien sovai Kumwesan. Napin ratoni, nanimen rier.

14 Kurirs irs, napin aposol me fwe Jerusalem haregi ma nakur Sameria hauveni raka
niparhienien ia nagkiariien savei Kumwesan, harhi pen Pita mine Jon ma troueven
rousta irsha. 15Irau kroueiwaiu pen fwe Sameria, rousafwaki ti niroha ma irsha tuhauvehi
Nonimwin Ikinan, ti nari na ma 16 Nonimwin Ikinan ripkeiwaiu mha ihi ia niroha. Mata

kino paptaes apa ia niraha ia naghi Iesu Isrimanu. 17 *Napin Pita mine Jon krousmruta
raginrau ia nukwenenraha, hauvehi Nenimwin Ikinan.

18 Saemon ratoni ma aposol mi naha krousmruts raginrau ia nukwanenraha, nana
Kumwesan ruvei pen Nanimwin Ikinan minraha. Ia napin naha ratoni, Saemon ruvehi
mane ma truvei pen minrau, 1° mini ma, “Rouvei pehe mwi nasoriien naha miou.
lakokeikei ma takemruts rogik ia nukwene narmama pwah irsha hauvehi Nanimwin
Ikinan.”

20 Miregi Pita rini pen tukwe in ma, “Pwah kimirau mane saim irouen ia napw, ti nari
na ma ikua tikuvehi namri nari s Kumwesan rauvei pen auar a m narmama. 21 *lkiwen ia
wok i sokimaha, ti nari ns ma natarigien saim ripkatukwatukw mha ia namri Kumwesan.
22 Tikepwoah noien arsha i ikamo, mafwaki m Isrimanu, mares ma ko in renouenou
narahaien saim, mapwoh narpwinien natarigien aroha i ikus tiko. 23 *lakini iaminhi
ira, ti nari no mo iakats ma rerim ramakres pik. Narahaien rinarkwi ik.”

24 Miregi Saemon rini ma, “Kimirau tirousfwaki miou, rousres Iarimonu ma narimnari
me i irauni tuhapwah nesteien iou.”

25 Kurira ikin Pita mine Jon krouni irapw nagkiariien savai Isrimenu ia taon nsha,
rouni ma ro niparhienien i. Napin krouni sampam, krourarig raueven fwe Jerusalem. Ia
suatuk krausvisau irapw nagkiariien amasan sovai lesu m narmama me ia rukwonu me
ia tona Sameria.

Filip mine iama Itiopia riti

26 Ja nopin naha agelo riti savei lerimanu rini pen ti Filip i ma, “Tikarer, mevon fwe
prehi® meste suatuk so raku pen ia Jerusalem meiwaiu pen fwe Kasa.” (Suatuk naha
rukurau ia kwopun akwesakwes ikin.) 27 ®*Filip rorer mamevan, matoni ioma ItiopiaT
riti. lama naha in Yunik¥ riti. In iama asori. Ramatui amasan ti mane savai Kantis, pran
asori sa ramarimanu ia nakur Itiopia. loma naha ruvavan raka fwe Jerusalem mafwaki
m Kumwesan, 28 nana mirarig mamevan fwe imwaeni. In ramakure ia kat riti hos ravi,
mamavsini nakukus naha Profet Aesea rimarai. 2° Nona Nenimwin Ikinan rini pen ti
Filip i ma, “Tiko meven ipaka ti kat naha hos ravi.”

30 Ro pen Filip raiu meven ipaka tukwe, miregi isama naha ramavsini nakukus naha
Profet Aesea rimarai. Nana rares pen in i ma, “Ikamavsini nakukus naha, mukuran
nipwran ua rekam?”

31 ¥Miregi iama naha rini ma, “Iou takafukuran nipwran? Isrmama riti riwan ma
trausiare pui pehe miou.” Rini pen ti Filip i ma traputs makure irau min.

32 Nagkiariien ia Nokukus Ikinan isms Itiopia naha ramavsini in i ma:

“Ho ira romwhen ia in sipsip riti, mhairi, mhauven ma tuhousi spune.
Romwhen ia kwati sipsip so kamokihi raka nimwherin ramarer mamatarig a,
in mwi rapwah nagkiariien.

33 Ho naurisien min, mhauvei pen narpwinien riti sa ripkatukwatukw mhao.
lormama riti riwen tragkiari ia tini me,
ti nari na ma housi sapune in, nimiruien savanhi rukwakwa a ia tiprana i.”

34 JToma Itiopia naha rini pen ti Filip i ma, “Ni pehe ro tukw iou i ma sin naha profet
i ramagkiari ira? In ramagkiari atukw a irs us ramagkiari ia isarmapa?” 35 Nana Filip
rinamagkiari. Ro stat ia nagkiariien naha isma Itiopia ramoavsini ia Nokukus Ikinan, Filip
ramavisau nagkiariien amasan savai lesu min.

36 ¥Irau krauesi suatuk naha, raueven, roueste kwopun riti nui ikin. loma Itiopia rini
ma, “9ta ro, nui naha. Ko iako paptaes ua nari riti nsha ro tukuahag iou?”

37 Miregi Filip rini pen tukwe in ma, “Trini minus ikahatats parhien ia Iesu, ikukuran
noien paptaes.”

Miregi iama naha rini ma, “lakani niparhienien ia Iesu ma in Tini Kumwesan.”$

38 [a napin noha iama Itiopia rini ma kat savenhi so hos ravi trerer. Irau Filip
kroueiwaiu irapw ia nui. Filip ro paptaes ira. 3° ®Napin irau krouuts pehe ia nui,
Nonimwin savai lorimanu ruvehi raka Filip. Tema Itiopia ropwah mwi natoniien, mata
ramesi pen suatuk savenhi mameven mamagien. 40 *Mata Filip ratoni ma in ramarer
fwe taon noha Astot. Kurira ikin in reven ia rukwenu me, mamovisau irapw nagkiariien
amasan savai lesu meste nari fwe taon naha Sisaria.

9

Sol rini niparhienien ia lesu

1 %X[a napin naha Sol ramagkiari skai ihi, mamini ma trousi apune narmama me
sovai larimanu. Riskamter, mevan ti pris asori anan, 2 mares pen in ma trirai nokukus
me nepwin hauven ti nimwafwaki me savai nakur Isrel fwe Tamaskes. Trini minus
Sol ratoni narmama me nepwin fwe ikin kamhesi pen Suatuk sovai lesu, narman us
nipran, nokukus me naha tuhani sas pen ma Sol rauvehi nasoriien ti nokwtomhiriien
iraha, mipeki pen iroha fwe Jerusalem. 3 Sol rauvehe ipaka ti Tamaskes. Ia napin
naha nukuraanien riti ruku pen ia nimagouagou, mahispwin kurau kurau ira. 4 Sol
rimwei irapw ia tiprana, miregi reri isrmama riti ramagkiari mamini ma, “Sol, Sol, rafo
ikamometa Iou?”

5 ¥Miregi Sol rares ma, “Ioama asori, ik sin i?”

Miregi rini ma, “Iou i Iesu sa ikamometa. © Mata tikerer, mevan fwe Tamaskes.
Iormama riti fwe ikin trini pehe tukw ik i nafe nari tikamakeikei mo.”

7 Normama samame kamhakurirs ia Sol kamharer kwsnamrig. Irsha hamregi reri
isrmama riti, mata hapwah natoniien nipwran. 8 Sol riskamter, matui, mata rapwah
natoniien nari. Ro pen irsha hauvehi ragin, mhairi, mhauven fwe Tamaskes. ° Sol
ropwah natoniien nari meste napin kahar, mipkani mha nari, mipkenimwi mha nari riti.

10 [armama riti savai lesu ramara ia Tamaskes naghin ns Ananaeas. larimanu rini pen
tukwe in ia vison riti ma, “Ananaeas.”

Miregi rini ma, “Iou fa, larimanu.”

11 ¥Miregi Iarimanu rini pen tukwe in ma, “Tikarer mevan fwe ia nimwa savai Jutas.

Nimwa naha ramorer ia suatuk naha kani ma Suatuk Atukwatukw. Tikeven fwe ikin
mares ioma Tasas riti naghin na Sol. In ramafwaki, 12 minats vison riti. Ia vison nsha

ratoni iarmama riti naghin na Ananaeas ruvnimwa pehe, mamruts ragin mi irs mo trats

. e}
mwi nari.
13 ZMiregi Ananaeas rini ma, “Mats Iarimanu, narmama hapik hanavisau raka

isrmama nsha miou, mhani irapw noien arsha me ramo ia nsrmama me ssim fwe
Jerusalem. 14 ®*Pris asori me hauvei pen nasoriien min ms truvehe ia kwopun i
mokwtamhiri normama sameame kamhoafwaki pehe mik.”

15 XMota lorimanu rini pen tukwe in ma, “Tiko mevan, iakinarpwi raka ragik ira. In
trini irapw naghik ti narmama me ripko mho iraha nakur Isrel, mine kig me, mine nakur
Isrel mwi. 16 %Iou tako in ratoni ma tramokeikei miregi namisaien asori ti naghik.”

17 Ja napin naha Ananaeas reven, muvnimwa ia nimwa naha, mamri pen ragin mi ia
Sol, mini ma, “Sol, piak, lesu Ierimanu sa rimaier pehe tukw ik ia suatuk naha ikesi pen
mauvehe, in i rarhi pehe iou mes takomasan nsnimem. Nana rerim truvehe mukuor ia

Nonimwin Ikinan.” 18 Ananaeas rini iaminhi ira, nana tokwtakwuni a nari riti remwhen
ia rirevi namu raraka fwe ia nanime Sol mi. Sol rata mwi nari, miskamter, ko paptaes ira.

19 Nana rani nari, miregi niskaiien savenhi ruvehe mwi, nans mamars napin me nepwin
fwe Tamaskes iroha narmama me savai lesu.

Sol fwe Tamaskes mine Jerusalem

20 Sol revan atukwatukw muvnimwa ia nimwafwaki me savoai nakur Isrel, mamavisau
irapw Iesu, mamini ma, “In Tini Kumwesan.” 2! ¥Napin narmama me haregi, irsha
pam harkarinari ia Sol, mhani ma, “Kwa iama i ramouraha narmama me fwe Jerusalem
samame kamhakwein naghi Iesu i. Nono ruvehe ia kwopun i ma trakwtamhiri iroha muvi
iroha hauven ti pris asori me. Mata tokwtakwuni rinafo noha?”

22 ¥Mata Sol ruvehe miskai pik, mamo narmama me hatoni ma niparhienien Iesu in
Kristo. Ro pen nakur Isrel me fwe Tamaskes somame hapkini mha niparhienien ia Iesu
ko hapkini mha nagkiariien riti.

23 %Napin ripik rukurau, nana nakur Isrel harai sun ma tuhousi apune Sol. 24 Mata Sol
riregi natarigien savenraha. la napin mine ia ran, iroha kamharer mwatuk ia kwarus me
savai taon, mamheitenhi in ma tuhousi apune. 25 *Mata napin riti ia napin, narmama
nepwin ssmame kamhakurirs ia Sol, havai pen Sol ia tanaripw, mhauvehi irapw ia nikare
napai sa rukurau kurau ia Tamaskes.

26 %30] revan fwe Jerusalem. Napin rapirapw fwe ikin, ramamwur ma tuhousasimwin
pari irsha narmama me savai lesu. Mata irsha pam kamhshekir i, mhapwah niniien
niparhienien irs ma in isarmama riti savai Iesu. 27 TMota Panapas ruvehe, miri in rouen
rousts aposol me. Nona Panapas rini pen ti nirsha i ms, “Sol i rinata Isrimanu ia suatuk,
rinagkiari min. Fwe Tamaskes, Sol ramavisau irapw naghi Iesu, mapwoah nehekirien.”

28 Ro pen Sol ramara irsha minraha, mamavan fwe ia Jerusalem, mamavisau ia naghi
Iorimanu sakitaha, mapwoah nehekirien. 29 Napin riti Sol ramagkiari irsha nakur Isrel
samame kamhani nagkiariien Kris, mamhousari minraha me. Mata hanua tuhousi spune
in. 30 ®Napin piavtaha me haregi, hauvehi Sol, mheiwaiu mhauvan fwe ia tasi ia taon
naha Sisaria, mharhi pen i ramevan fwe taon naha Tasas.

311a napin naha nakalasia me pam fwe tana Jutia, mine tanas Kalili, mine tana Sameria

hamara ia nomarinuien. lormama riti riwon ramometas iroha. Nonimwin Ikinan ramasitu
ia niroha, mamoarpwi sknekin irsha. Nopin irsha kamhaven, mambhasiai Ierimanu

savanraha, in ramo irsha kamhapik mwi.

Aeneas mine Tokas

32 Pita ramevan ia kwopun me mamati pen nakalasia me. Ia napin nsha reiwaiu
pehe mwi fwe ia taon naha Lita ma trati pen narmama me savei Kumwesan fwe ikin.
33 Jormama riti ia taon nsha naghin na Aeneas. Nuk eit ramapri a ia kafete. Nisun mi
krouemhs ko ripkaven mha. 34 Pita rini pen tukwe in ma, “Aeneas, Iesu Kristo tro amasan
nipwram. drer, marfe saim kafete.” Tokwtokwuni a Aeneas rorer. 35 Normama me pam
fwe Lita mine Saron hatoni isms naha hararig mhauvehe ti lorimanu.

36 [a taon naha Jopa, pran riti ramahatats ia Iesu. Naghin na Tapita. Nipwrai nohag
naha ia nagkiariien Kris in i ma Tokas. Ia napin me pran nsha ramo wok amasan,
mamasitu ia narmama semame nauts savenraha riwen. 37 la napin riti, in ruvehi
nemhoaien riti, memha. Iraha haikuas ia nipwran, mhamri pen ia nakwai nimwa savanhi
ia rum riti fwe iranha. 38 Taon naha Jopa ipaka ti taon naha Lita. Napin narmama me
savai lesu fwe Jopa haregi Pita ma in fwe Lita, harhi pen isrmama karu ma troueven
rouni pen tukwe in ma tiruvehe akwauakw, matoni ro irsha.

39 Ro iaminhi ira Pita rarer, mukurirs ia nirau i. Nopin harapirapw fwe imwei Tokas,
hairi in mhauven fwe ia rum nsha irenha. Nipran ssmame narman me savonraha

hauvamha kamharer kuraukurau Pita mamhasak, mamhasansani karkahu me mine
tinari me Tokas rimatiri ia napin ramars ihi irsha minraha.

40 ©*pita rini pen ti nireha i ma tuhauven fwe irus. Napin haier irs, in rinimwi
nukurhun mi mafwaki, muvsini, mati pen matoni nipwrai pran nsha, mini ms, “Tapita,
tiko marer!” Tapita rifi nonimen. Napin ratoni Pita, riskemter, makure. 4! Pita ruvehi
ragin, mivi uts rarer. Kurirs irs Pita rokwein pen narmama me savei Kumwesan mine
nipran me samame narman me savanraha hauvamhs hauvehe. Iraha hatoni ms Tapita
ruvamiru. 42Kurirs irs kamavisau nari naha ia kwopun me pam ia Jopa. Normama hapik
hani niparhienien ia Iarimanu. 43 *Nana Pita rare spwamwis ia Jopa irau iermama riti
s ramo narimnari me ia teki kau. larmama naha naghin na Saemon.

10

Kumwesan ragkiari m Konilias
1 %¥[3rmama riti, naghin ns Konilias, ramara fwe Sisaria. In iaruagen riti savai Rom.
In rasori ia naruagen me irsha pam hantret. Kani iroha ma Naruagen me savai Itali.
2 Konilias in isamafwaki riti. In mine narmama pam ia nakwai nimwa savenhi kamhasiai
Kumwesan. Konilias rauvei pen mane asori m nakur Isrel trasitu ia nirsha. Ia napin me
ramafwaki m Kumwesan savenraha. 3 ®*Napin riti, ipaka ti tri klok ia naruarav, Konilias
ratoni vison riti. Ia vison naha agelo riti savei Kumwesan ruvnimwa pehe, mini mo,

“Konilias.”
4K .1. . . 1 h h k. o« e « . f r)”
onilias rati pen matoni agelo naha, mehekir, mini ma, “Tema asori, rafo?

Miregi agelo rini ms, “Kumwesan ruvaregi raka nafwakiien me saim, matoni narim-
nari me saim sa ikauvei pen m narmama samame nauts savanraha riwsn. Rerin ramrhi
ik. > Tokwtokwuni tikarhi pen narmama me nepwin hauven fwe taon naha Jopa pwah
hairi isarmama riti naghin na Saemon kani mwi in ma Pita mhairi mhauvehe. ¢ ®In
ramars ia nimwa savai isarmama riti sa ramo narimnari me ia teki kau. Naghin na
Saemon. Nimwa savenhi ipaka ti tasi.”

7 Nopin agelo rapwah in mamevan, Konilias rokwein iarmama karu sa krauo tukwini
nari min, makwein mwi iaruagen riti ia niroha ssmame kamho nekwan. Iaruagen nsha
in mwi ismafwaki riti. Irshar haruvehe 8 nana Konilias rini irapw narimnari me pam
minrahar, marhi pen irahar, hareven fwe Jopa.

Pita ratoni vison riti

9Kini rakwakwi irs, ia kurkwai napin ia ran, napin irshar haruvehe ipaka ti taon nsha
Jopa, Pita ruts pen fwe tokure nimwa ma trofwaki. 10 Riregi nukumhs rinahi, mokeikei
ma trani nari. Napin iraha kamhauvani ihi naveginien sanani, in ratoni vison riti. 11 ®Ia
vison naha ratoni kapuapen reitehi, nans, nari riti remwhen ia tapolen asori kauvehi ia
kona kefs savanhi rameiwaiu irapw pehe ia tiprona. 12Ia nakwai tapolen naha, narimiru
me sapamsapa mine snek me mine menu me i kamhaivs ia nimagouagou. 13 Pita riregi
reri isrmama riti rini ma, “Pita, tiko marer, mousi spune nari na riti, mani.”

14 XMata Pita rini ma, “Rekam, Iarimoanu! Iou iapkeni mha ihi nari riti ikimeni ma
tukapwah naniien, us nari riti ss romkemik ia nanimem.”

15 ¥Miregi reri isarmama naha ragkiari mwi min ma, “Nafe Kumwesan rimani ma
romher, tikapwoah niniien ms romkemik.”

16 Nagkiariien naha ruvehe ti Pita m kahar, nana tapolen naha kuvehi uts reven fwe ia
neiai.

17 Kurirs ikin Pita ramatarig ma trafukuran nipwrai vison naha in rinatoni. larmama
kahar Konilias rorhi pen irshar, harstui, mharsnsta raka nimws sovei Saemon,
mambhararer ia kwarus savanhi fwe irua. 18 Irshar harskwein pen, mharares ma,
“loarmama riti naghin ns Saemon kani mwi in mas Pita ramara ia kwopun i us rekam?”

19 Bpita rerin ramrhi ihi vison naha rinstoni mamatarig tukwe. Ia napin nsha
Nonimwin lkinan rini pen tukwe in ms, “dte ro. Isrmama kahar fwe kamharatui ik.

20 Tikarer, meiwaiu, mevan kimiaha minrahar. Tikepwah nehekirien, ti nari na ma iou
iakarhi pehe irahar haruvehe.”

21Ro iaminhi ira Pita reiwaiu, mevan ti iomanmirahar naha, mini ma, “Iou i iarmama
na hiamaratui. Hiaruvehe ti nafe?”
22 thMireg1 harni pen tukwe in ma, “Konilias, ioama asori riti savai naruagen me,

rorhi pehe kimrahar. In ioma atukwatukw so ramsiai Kumwesan. Nakur Isrel me pam
hagnagini in ms in iema amasan riti. Agelo ikinan riti savei Kumwesan rini pen ti
Konilias i ma trokwein pehe ik ma tikevon fwe nimwa savanhi pwah in riregi nagkiariien
soim.”

23 XMiregi Pita rini pen ti nirohar i me “Kimirahar tiharuvnimwa pehe pwah sapri.

Trakwakwi a samauven.”

Pita revan matoni Konilias mavisau nagkiariien amasan min
Kini rakwakwi ira, Pita ratui ia napnapin, mhaier irsha minrahar. Pievtaha me nepwin
somame kamharas fwe Jopa hakurirs in. 24 Nona rakwakwi mwi ira, hauven mhapirapw

fwe ia Sisaria. Konilias rameitenhi iraha. In rinoeite raka narmama ia kwanakwus
savonhi mine in me nepwin fwe ia nokwai nimwa savenhi. 25 Napin Pita ruvehe ipaka

ti nimwa savoai Konilias, Konilias ruvehe, minimwi nukurhun mi ia nanimen, mamsiai

in. 26 ¥Mota Pita rivi uta, mini ma, “drer, iou iakomwhen a ia niram.”

27 Trau krouagkiari, rouuvnimwa. Nopin Pita rati pen moatoni nsrmama hopik
hanousasimwin raka irsha me, 28 in rini pen ti nirsha i ms, “Kimiaha i hisuvaukuran
raka mo Loa sakimaha nakur Isrel ramasisag aknekin kimaha. Ko iahapkuvnimws mha
ia nakwai nimwa me savai narmama me ripko mha irsha nakur Isrel us mamhavan pari
kimaha minraha. Mats Kumwesan ro iakstoni ma ko iakepwah niniien ms isrmama
riti in ramkemik ia nanimen. 29 Ro pen napin hiskwein iou ma takuvehe, iakuvehe a,
mapwah niniien nari riti. Nona tokwtakwuni iakus takeres kimiaha i ma hiskwein pehe
iou ti nafe?”

30 ®Miregi Konilias rini ma, “Irekahar ia neruarav, romwhen tokwtakwuni,

iakamafwaki ia nokwai nimwa saiou. Nona iakete ioarmama riti ramarer ia nanimek.
Tinari savanhi rapsan. 31 Rini pehe tukw iou i ma, ‘Konilias, Kumweson ruveregi raka

nafwakiien me saim. Rerin ramrhi narimnari me soim sa ikauvei pen m narmama
somame nauts savanraha riwan. 32 Tikarhi pen narmama nepwin hauven fwe taon nsha
Jopa ma tuhares isrmama riti naghin na Saemon Pita. Ramara ia nimwa savai isrmama
riti naghin mwi na Saemon. In iama sa ramo narimnari me ia teki kau. Nimwa savanhi
ipaka ti tasi.” 33 Agelo naha rini iaminhi, ro pen tokwtakwuni a irs iaksrhi pehe narmama
me nepwin tukw ik. Ik iko noien amasan muvehe tukumaha i. Tokwtskwuni kimaha pam
iahamokure ia kwopun i ia namri Kumwesan, mamheitenhi ma taharegi nafe nagkiariien
in ruvei pehe mik ma tikini pehe tukumaha i.”

34 %3 napin naha Pita rinamagkiari mini minus, “Iakats parhien me Kumwesan ramo
ramnamwhen ia narmama me pam. 35 ®*Trini minus isrmama riti ramsiai in, mamo
noien amasan, Kumwesan trokwein amasan ira. Nari auar a ma ioma naha in ioma Isrel
U in iarmapa. 3637 ¥Kimiaha hisukuran nagkiariien nasha Kumwesan rinarhi pen ti
nakur Isrel. Ramavisau nagkiariien amasan savai namarinuien kauvehi raku pen ti Iesu
Kristo so in lorimanu savai narimnari me pam. Kinostat kini irapw nagkiariien amasan
naha ia tens Kalili fwe kupwan napin Jon rinavisau raka me nsrmama tuhamokeikei
mho paptaes. Kini irapw fwe ia kwopun me pam ia tona Jutia. 38 ®Kimiaha hisukuren
mwi navonien savai lesu, iama Nasaret. Fwe kupwan, Kumwesan ruvei pen Nonimwin

TIkinan mine niskaiien min. Nona ti nari ne ma Kumwesan ramara tukwe, Iesu ramevan
ia kwopun me, mamo noien amasan. Normama samame kamhars ia ragi Setan, in rapeki

raka iroha, mamomasan iraha.

39 Kimaha i iahanatoni narimnari me naha Iesu rino fwe tona savai nakur Isrel mine
ia Jerusalem. Iraha harui tarini pen in ia nei kamarkuaui, remha. 40 *Mata ia nopin saro

kahar irs, Kumwesan ro in ratui mwi ia nemhaien savenhi. Kurirs irs lesu rier irapw ti
narmama. 41 %¥In ripkier irapw mha ti narmama me pam, mata rier irapw tukumaha i
samame Kumwesan rinarpwi ragin ia kimaha mini ma tahatoni. Napin Iesu rinatui mwi
ia nemhaien savanhi, kimaha iahani pari nari, mhanimwi pari kimaha min. 42 %In rini
pehe tukumaha i ma tahamakeikei mhavisau m narmama, mhoni irapw ma Kumwesan

ruvauvehi uta raka in. Iesu naha in naha isrmama sa trakiri noien me savai narmama
me pam, narmama kamhamiru mine somame hauvamha. 43 ®*Profet kupwon me pam

hagkiari ia Iesu naha, mamhani ms narmama ssmame kamhahatstas irs, ti nari ne ma
kamhoni niparhienien ia naghin, Kumwesan trenouenou noien arsha me savenraha,
moapwah narpwinien.”

44 %Napin Pita ramagkiari ihi, Nenimwin Ikinan reiwaiu ia narmama me pam naha
kamhatorig ia nagkiariien savenhi. 45 Nokur Isrel me naha kamhani niparhienien ia
Iesu hamauku pen fwe Jopa irsha Pita hamarkarinari ti nari na ms Kumwesan rarhi
irapw Nenimwin lkinan, muvei pen mwi m narmama me naha ripko mha irsha nakur
Isrel. 46 ¥*Hamorkari asori nari ia niraha ti nari na ma kamharegi irsha kamhagkiari ia
nagkiariien me sapamsapa, mamhoagnagini Kumwesan ti narimnari amasan me sa rino.

Ia napin naha Pita rini ma, 47 ¥“Ko isrmama riti rasisag narmama me naha mini mos
tuhapwah noien paptaes ia nui? Irsha hauveuvehi raka Nonimwin Ikinan romwhen mwi
ia kitaha.” 48 ®Ro iaminhi irs Pita rini nokwan ma tukamokeikei ko paptaes ia nirsha
ia naghi Iesu Kristo. Napin kino raka paptaes ia niraha, hares pen Pita ma trars papim
iroha minraha.

11

Pita ramagkiari m nakalasia me fwe Jerusalem
1 Aposol me mine pisvtaha me fwe ia tons Jutia haregi ms narmama me ripko mha
iraha nakur Isrel, iroha mwi hauvani niparhienien ia nagkiariien savei Kumwesan. 21a
napin naha Pita ruts pen fwe Jerusalem. Nokur Isrel me nepwin fwe ikin kamhani
niparhienien ia lesu, mamhoni mwi ms narmama me i ripko mha irsha nakur Isrel

tuhamakeikei mhauvon kuvehi ninhum minraha ti Loa sovei Moses. Nokur Isrel me i
haski Pita, 3 ¥mhani pen tukwe ma, “Rafo ikuvnimwa mani pari nari kimiaha narmama

me naha kapwah nuvehiien ninhum minraha?”

4 Pita riskemter, mini pen ti nirsha i narimnari me ss kino. In rini fwe nukunen
muvehe, mini ma, 5 *“Kupwan, iakamafwaki fwe taon naha Jopa. Nana iaketoni vison
riti. Nari riti romwhen ia tapolen asori kauvehi ia kona kefs savanhi ruku pen ia
neiai meiwaiu irapw pehe ipaka tukw iou. ¢Iaksti pen mats amasan ia nakwan matoni
narimiru me sa hapou mine sa kamhahekir mine snek me mine menu me so kamhasiva
ia nimagouagou. 7 Nona iakregi reri isrmama riti rini pehe tukw iou i ma, ‘Pita, tikarer,
mousi apune nari no riti, moani.’

8 Mata iakini ma, ‘Rekom, larimonu! Tou iapkeni mha ihi nari riti ikimani ma tukapwah

naniien, ua nari riti ss romkemik ia nonimem.’
9 Miregi reri isrmama naha ruku pen fwe ia neiai, mini mwi ms, ‘Nafe nari Kumwesan

rimani ma rombher, tikopwah mwi niniien ms romkemik.” 10 Nagkiariien naha ruvehe
tukw iou m kahar. Nana kuvehi uts tapolen noha reven mwi fwe ia neiai.

1 Tokwtokwuni a irs, isarmama kahar haruvehe mharapirapw ia nimwa naha iakamara
ira. larmama riti fwe Sisaria rinarhi pehe irshar haruvehe tukw iou. 12**Nana Nonimwin
Ikinan rini pehe tukw iou i ms, ‘Tikeven kimiaha minrahar, mapwah nehekirien.” Ro

pen iakevan. Piavtaha me i sikis iroha mwi hakurirs ia nirak. lahsuven, mhauvnimwsa ia
nimwa savai iarmama riti fwe Sisaria. Naghin na Konilias. 13 Nana in rini pehe tukumaha
i ma rinata agelo riti ramorer ia nakwai nimwa savanhi, mani pen tukwe in ma, ‘Tikarhi
pen narmama nepwin hauven fwe taon naha Jopa mhairi isrmama riti naghin na Saemon
Pita mhairi mhauvehe. 14 ®In trini pehe nagkiariien riti tukw ik. Nagkiariien naha
truvehimiru ik mine narmama me pam ia nakwai nimwa saim.’

15 X*Nana ia napin naha iakinamagkiari ira, Nenimwin Ikinan reiwaiu ia nirsha, mo
romwhen rino ia kitaha fwe kupwean. 16 ®Ia napin naha rerik rirhi nagkiariien savai
Iorimanu. In rimani ma ‘Jon rino paptaes ia nui, mots Kumwesan tro paptaes ia kimiaha
ia Nenimwin lkinan.” 17 Fwe kupwan, napin kitaha i nakur Isrel sani niparhienien ia Iesu
Kristo Iarimanu sakitaha, Kumwesan ruvei pehe Nonimwin lkinan m kitaha. Nena satoni
ruvei pen ramwhen a mwi m narmama me naha ripko mha irsha nakur Isrel. Ro iaminhi
ira iou nafe isrmama ma taksrer masisag Kumwesan?”

18 XXpita ragkiari pam. Nana napin haregi nagkiariien naha, hapwsh mwi nagkiariien,
mots kamhagnagini Kumwesan ma, “Nari naha Kumwesan rino raka suatuk sovei
narmama ripko mha irsha nakur Isrel, iroha mwi ko hararig ia noien arsha me savanraha,
nana mhauvehi nimiruien.”

Nakalasia me fwe Antiok

19 &XNarmama me savai lesu samame hanap kirkiri fwe kupwan, ti nari ns ma kousi
opune Stifen nano kenamomets mwi irsha, hap mhauven isipwin mheste nari fwe
Fonisia, mine Saepras, mine Antiok, mamhavisau irapw nagkiariien amasan savai Iesu
m nakur Isrel apa. 20 Mats nepwin, nakur Saepras mine Saerin, hauvehe ia Antiok,
mamhavisau irapw Iesu Iarimenu m nakur Kris mwi. 2! ®Niskaiien savai Iarimanu
ramars mwi ti nirsha. Ro iaminhi ira narmama hapik hani niparhienien ia nagkiariien
savanraha, mharari, mhauvehe ti Iarimanu.

22 %Napin kavisau pen m nakalasia me fwe Jerusalem ma narmama me nepwin
fwe Antiok hauvani niparhienien ia Ierimonu, harhi pen Panapas ramevean fwe ikin.
23 %Napin Panapas rier pen fwe Antiok, matoni namasanien savei Kumwesan ramara
parhien ti nirsha, rerin ragien. In rorpwi aknekin irsha mamini mas, “Kimiaha
pam tihamakeikei mhakwtambhiri oknekin Tsrimanu. Natorigien sokimiaha trapwah
nimweiien.” 24 ®Panapas in iams amasan riti. Rerin rukuar ia Nenimwin Ikinan.
Nahatataien savenhi riskai. In rivi narmama hapik hauvehe ti larimanu.

25 ¥Kurira ira rier mevon fwe Tasas ma tratui Sol. 26 ¥Napin ratoni, riri Sol rourarig

rouvehe mwi ia Antiok. Meste nuk kuatia irau krouars irsha nakalasia me fwe ikin,
rouahaton narmama me hapik. Fwe ia Antiok kimakupwan kisegi pen nshag nsha

“Kristin me” m nermama me savai lesu.

27%X[a napin naha profet me nepwin hauku pen fwe Jerusalem, mheiwaiu pehe Antiok.
28 %¥[raha riti naghin na Akapus riskamter. Nonimwin Ikinan ruvei pen nagkiariien min
ma trukupwan mini irapw ma ripko mha tui nukumhs asori riti trahi narmama pam ia
tiprana i. (Nukumha naha ruvehe ia napin naha Klotias ramarimanu ia nitats savai nakur
Rom.) 29 Akapus rini irapw nagkiariien naha ro pen pisvtaha me fwe Antiok rerinraha
ramrhi ma tuhauvei pen mane me nepwin romwhen ti nirsha kuatia kuatia, mharhi pen
i revan trasitu ia narmama me sovai lesu somome kamhara fwe ia tons Jutia. 3° *Nana
ho. Hauvei pen mane ia ragi Sol mine Panapas ma irau trouvehi, roueven rouvei pen m
elta me sovai nafwakiien fwe Jerusalem.

Kig Herot rousi apune Jemes

1Ta napin naha Kig Herot™ rinamometa nakalasia me nepwin, 2 mini pen ti narmama
me savonhi ma tuhauven mhakwtambhiri Jemes piavi Jon. Iraha hauven mhakwtambhiri,
mharai apune in ia nau. 3 *¥Napin Herot ratoni ma nakur Isrelf rerinraha ragien ti noien
naha, in reven, marhi pen narmama me savonhi ms tuhauven mhaokwtamhiri mwi Pita.
Nometaien naha kino ia napin atukwatukw savai Pasova mine naveginien asori nsha
nakur Isrel hani bred ss yis riwen ira. 4 Nopin hokwtambhiri Pita, hauvehi puvnimwa ia
kalapus. Herot ruvehi pen in ia ragi naruagen me kusen kefs. Naruagan me kefs ia kusen
kuatia. Rerin rirhi ma naveginien asori tro sampam, nana in rivi irapw Pita ia noamri
narmama. > **Pita ramamak ia kalapus, mats nakalasia me kamhafwaki m Kumwesan
tukwe, mhapkapwis mho.

Agelo riti riri raka Pita ia kalapus

6 %*Herot rerin ramrhi ma trakwakwi rivi irapw Pita ia namri narmama. Ia napin naha,
ia nopin, Pita ramapri ia kurkwai iaruagen mi karu. Karihi torini in ia jen keru. Iaruagen
mi karu krouarer ia topinha savai kalapus roustui ti narmama me fwe imwa ma riti
trapwah napien. 7 Tokwtakwuni a agelo riti savai larimanu rier irapw. Nipwran rohiapw
moahispwin rum naha Pita ramapri ikin. Agelo naha rousi nikare Pita, masuspwiri in,
mini mo, “9skamter akwauakw!” Ia napin naha jen rier raka ia ragi Pita.

8 Nona agelo rini pen tukwe in ma, “dtoti, muvehi pen saim put.” Pita ratoti, muvehi
pen savanhi put. Nana agelo rini pen tukwe in ma, “Arkahu ia saim karkahu spwamwis,
mukurirs iou.” °Pita rier irapw ia rum savenhi mukurirs agelo nsha, mipkukursn mha
ma nafe naha agelo ramo ira ro niparhienien, mata rerin rirhi ma ramsamakrsha. 10 %Irau
krouapi raka iaruagen sa ramarer kupwan mamatui ti narmama me ma riti tropwah
napien, rouspi raka mwi iaruagen sa resi pen, roueste tapinha sampam kino ia aean.
Naormama me kamhaukurau iro mamhauven fwe taon. Tepinha naha rasever atukw a
ti nirau i, nana irau krouier irapw, rouevan roueste suatuk riti. Toekwtakwuni a agelo
ropwah Pita mamevan.

11 Ta napin naha Pita rats mukuran nafe kino min, mini ma, “Tokwtakwuni naha
iakukuran ma niparhienien. lerimanu rarhi irapw pehe agelo savenhi, muvehi raka iou
ia ragi Herot mine ia narimnari me sa nakur Isrel rerinraha ramrhi ma tuko ia nirak.”

12 :XNapin Pita rukuran, reven ia nimwa savai Meri, mama savai Jon sa naghin riti mwi
na Mak. Normama hapik hanousasimwin raka iroha me fwe ikin, mamhafwaki. 13 Pita
revan mikunkun ia tapinha ia kwarus fwe irua. Rota, pran riti s ramasitu, mamo tukwini
nari fwe ia nokwai nimwas savai Meri, in riregi, meven ipaka ti topinha mamotarig.
14 Nopin riregi reri Pita, rukuran ma Pita noha. Nana rerin ragien pik. Rota ropwah
nasevarien ia tapinha, mata raiu a, mirarig, mevan fwe nakwai nimwa, mini pen ti nirsha
i ma, “Pita i ramarer irua.”

15 thMiregi iroha hani pen tukwe in ms, “Ikamenin.” Mats Rota rini ma, “Rekom, iakani
parhien.” Miregi hani ms, “Rosi agelo naha savenhi ua?”

16 Mata Pita rakunkun ihi ia tapinha. Nons irsha hauven, mhasevar ia tapinha. Nopin
hatoni Pita, nanimenraha rier. 17 ®*Ia napin nsha Pita ruvehi ute ragin miripwi tete irsha
mo tuhafafa. Kurirs ira rini irapw larimanu rinafuvehi raka in ia kalapus, mars mini mwi
mo, “Kimiaha tihamokeikei mhavisau pen narimnari me i m Jemes¥ mine pisvtaha me.”
Nana Pita rier, meven ia kwopun apa riti.

18 BKini rakwakwi irs, ia napnepin, naruagen me fwe ia kalapus kamhshekir,
mhareirei ma Pita ruvaku. 19 Napin Herot ramatui amasan Pita, matoni ma riwan, rares
pen naruagen me somame kamhorer tukuahag nsrmama me fwe ia kalapus me Pita
ruvowaku, mata iraha hareirei. Ro pen Herot rini nakwan ma tukousi apune irsha. Kurira
ikin in rier ia tana Jutia, meiwaiu pen fwe taon naha Sisaria, mamaras fwe ikin.

Herot remha
20 %¥1a napin naha Herot niemaha ramapi pik ti nokur Taea mine Saeton. Ro pen nakur

asori me sovai taon mi naha housasimwin irsha me ia kwopun kuatia. Irsha hakupwan
mhatoni Plastus, iarmama riti sa ramatui ti nimwa asori savai Kig Herot. Iraha hares
pen in i ma trasitu ia niroha. Nopin hanares raka nasituien savanhi, ircha min hauven
mhatoni Herot, mhares pen in ma tramri namarinuien, ti nari na ma nakur Taea mine

Saeton hamakwmani narmama me fwe ia tana savenraha ia naveginien sa rauts ia tona
savai Herot i.
21 Nena Herot ramri nopin riti savenhi tragkiari irs. Ia napin naha rarkahu tinari

savai kig, makure ia kwopun ramakiri nagkiariien ikin, mamagkiari minraha. 22 Miregi
iroha hakwein spwamwis ma, “Reri kumwesan riti naha. Ripko mha reri isrmama.”
239 Tokwtakwuni a agelo riti savai Kumwesan rousi Herot, ti nari na ma Herot ripkuvehi
uts mha naghi Kumwesan. Nona irar me hani naninhs irs, remha.

24 X[ napin naha nagkiariien savei Kumwesan rauviris mamevan. Normama hapik
mwi hani niparhienien ira.

25 ¥panapas mine Sol krino sampam ia wok sa kinarhi pen irau tukwe. Kurirs irs

krouier ia Jerusalem, rourarig, roueven fwe Antiok. Jon sa naghin riti mwi na Mak irshar
minrau.

13

Kumwesan rarpwi ragin ia Panapas mine Sol ma irau trouwok savenhi

1%Nakalasia me fwe Antiok, nepwin profet me mine nepwin nahatan me: Panapas,
mine Sol, mine Simeon (Simeon in iama pitav), mine Lusias (iama Saerin), mine Manaen
(in rimapwinari pari irau Herot Antipas, iama asori sa ramarimanu ia tona Kalili). 2 %Ia
napin riti, iroha hapkani mha nari, mamhafwaki m Isrimanu. Nena Nanimwin Ikinan
rini pen ti nirsha i ms, “Tihamri aps Panapas mine Sol. Iakinokwein irau ma trouwok
riti spiou.”

3 %Ro iaminhi irs irsha hapwah mwi naniien nari, mhamruts raginraha ia nirau,
mhafwaki minrau, mharhi pen irau ma troueven rouowok.

Panapas mine Sol fwe Saepras

4 ¥Napin Nonimwin Ikinan rinarhi pen raka Panapas mine Sol, irau kroueiwaiu pen
fwe taon naha Selusia. Ia kwopun nsha krousputs ia nitats riti roueven fwe ia tona
amweris naha Saepras. 5 ®*Napin krouapirapw fwe taon nsha Salamis, krouevan rouni
irapw nagkiariien amasan savai Kumwesan fwe ia nokwai nimwafwaki me sovai nokur
Isrel. Jonmak ramara irshar minrau, mamasitu ia nirau.

¢ Irohar hareven mharepi simwin ia tans smweris naha, mharier pen ia taon naha
Pafos. Ia kwopun naha haratoni kleva riti naghin ns Parjisas. In iama Isrel riti. Ramini
ma in profet, mats neikusien. 7 Kleva nasha ramowok irau Sejas Polas, iama Rom riti
so ramarimanu ia tona amweris noha Saepras, mukuran mwi nari. Napin riti Sejas
Polas rekwein Panapas mine Sol, in rokeikei ma triregi nagkiariien savai Kumwesan.
8 XMato Parjisas sa naghin riti mwi mo Elimas (nipwrai nshag naha kleva) in ramarai
raka nagkiariien savenrau, mamousari ma truvsini natarigien savai iama asori naha ma
trapwah niniien niparhienien ia Iesu. ° Mata Sol (kani mwi in ma Pol) rerin ruvehe

mukuar ia Nenimwin Ikinan. In rati pen matoni kleva naha, 10 mini ma, “Ik tini Setan. 1k
ioma ikamwaki narimnari amasan me pam. Rerim rukuar ia neikusien mine nifeifeiien
araha me. Napin me pam ikamo suatuk atukwatukw savai Iarimanu, ramikou. 11 ¥3ta ro!
Tokwtokwuni naha ragi lerimanu ramamak ia niram. Noenimem trifwa. Tikspwah mwi
natoniien niranien ropwamwis kwopti.” Tokwtokwuni a nari riti romwhen nise napw
ripitav muvehe muvegi nonimen. Parjisas raman, mamatui iormama riti truvehi ragin
miri in. 12Napin iama asori naha Sejas ratoni, nanimen rier ti nagkiariien savai lorimanu
sa krinouahatan in ira. Nana in rini niparhienien ira.

Pol mine in me nepwin hauven fwe Antiok ia Pisitia

13 %]3 napin naha Pol mine in me nepwin haputs ia nitats riti fwe Pafos, mhaier,
mhauvan fwe Peka, taon riti ia profens noha Pamfilia. Ia kwopun naha Jonmak repwah
iroha mirarig mevon fwe Jerusalem. 14Irsha haier fwe Peka, mhaven, mhauvan fwe
taon naha Antiok ia profens naha Pisitia. Ia Sapat hauvnimwa ia nakwai nimwafwaki
savai nakur Isrel, mhakure. 15 ®[armama riti ravsini irapw nagkiariien me nepwin ia Loa
savai Moses mine nagkiariien me nepwin ia nakukuas me savai profet kupwan me. Nopin
isrmama naha ravsini pam, namo asori me savai nimwafwaki naha harhi pen nagkiariien
revan ti Pol mine in me nepwin mini ms, “Pisvmaha me, trini minus nagkiariien riti
hisnus tihani irapw mhasitu ia narmama, hani irapw.”

16 *Ro iaminhi ira Pol riskamter, muvehi uts ragin, mini ma: “Kimiaha nakur Isrel
mine kimiaha ripko mha kimiaha nakur Isrel mats hiamasiai Kumwesan sakimaha.
Kimiaha pam tihatarig iou. 17 ®*Fwe kupwan Kumwesan sakimaha nakur Isrel rinarpwi
rogin ia kaha kupwen me sakimaha. Nopin nskwarhakwerha me savenraha hauven
mambhara fwe ia tons Ijip, ro irsha hauvehe mhapik. Ia niskaiien savenhi, in riri raka
iroha. 18 ¥[a nuk foti, in ramars irsha minraha fwe ia kwopun akwesakwes ikin. Irsha
kamho noien araha, mata in ripkapwah mha iraha 1°*Kurirs irs in rousi spune narmama
me noha kamhars ia tans Kenan. Normama me naha hamouku pen ia kwanokwus me
iroha pam sefen. Nopin Kumwesan rousi apune irsha mo sampam, in ruvei pen tana
savanraha m kaha kupwan me sokimaha. Nona ro savanraha i. 20 ®*Narimnari me naha
ruvehi nuk me irsha pam ipaka ti fo hantret fifti mine.

Kurira ikin Kumwesan ruvehi ute narmama me naha kani irsha ms ‘Jaj me.” Iraha hairi
kaha kupwan me sakimaha, mhauvehe mheste napin savai Samuel Profet. 21 *Ia napin
naha kaha kupwan me sakimaha hares pen Kumwesan ma ko raseni kig riti rorimanu ia
nirsha. Nana Kumwesan ruvei pen Sol, tini Kis, minraha. Sol na ruku pen ia kwanakwus
savai Penjamin. In ramarimeanu ia niroha meste nuk foti. 22 ®*Kurirs ikin Kumwesan
ruvehi raka Sol noha, nana muvehi uts Tevit ma truvehe mo kig savenraha. Kumwesan
rogkiari ira, mini mo, ‘lakinats raka ma Tevit, tini Jese, in isarmama riti sa rerik rokeikei.
In tro pam nafe iakini pen tukwe.’

23%Ramwhen ma Kumwesan rino raka promes kupwan ma tro, in rarhi pehe isarmama
riti ia kwanakwus savai Kig Tevit ma truvehe muvehimiru nakur Isrel. lTermama nsha
lesu. 24 ®Ia napin noha Iesu ropwah ihi noien wok savenhi, Jon ramavisau irapw m
nakur Isrel me pam ma irsha tuhamakeikei mhararig ia noien arsha me savenraha, nana
mho paptaes. 25 ®*Nopin Jon ruvehe ipaka ti noien sampam ia wok savenhi, ramini
ma, ‘Rerimiaha ramrhi iou ma iou sin? Ripko mha iou isrmama sa hiameitenhi. Mata
tihatarig iou. Isrmama riti noha rauvehe kurirs ia nirak. lapkemwhen mha ma takifi
raka put ia nisun.’

26 ¥Narman, piak me, kitaha somame somauku pen ia kwanakwus sovai Epraham,
mine kimiaha iesa ripko mha kimiaha nakur Isrel, mats hiamasiai Kumwesan sokimaha,
tukutaha i, Kumwesan rarhi pehe nagkiariien i s rauvehimiru narmama. 27 *Napin
Iesu ruvehe, narmama samame kamhara fwe Jerusalem mine nama asori me savanraha
hapkata sas mha in, mhareirei mwi nipwrai nagkiariien savei profet kupwen me
kamovisau irapw ia Sapat me pam. Ro iaminhi ira iraha ho nagkiariien me naha hauvehe
mhaukus. Hakiri Iesu ma tramokeikei memha. 28 ®*Iroha hapkate mha noien arsha riti
rino remwhen ma tukousi apune in tukwe, mats kamhamwur ihi a, mhares pen Paelat
ma traseni pen lesu ia ragi narmama me savenhi ma tuhousi apune. 2° ®*Napin ho
pam nafe Nokukus Tkinan rimani ma tuko irs, hauvehi raka nipwran ia nei kamarkuaui,
mhamri pen ia nipagi karuaterei riti. 30 ®Mata Kumwesan rino in ratui mwi ia nemhaien.
31 %Napin lesu ratui mwi, rier irapw ti normama somame hanamokurirs in fwe ia tona
Kalili meste Jerusalem. Irsha hats in ia napin ripik. Tokwtokwuni irsha kamhavisau
irapw Iesu m nakur Isrel.

32 ¥Kimaha iahauvehe ia kwopun i, mamhavisau irapw nagkiariien amasan i m
kimiaha. Nofe Kumwesan rino raka promes ti sakitaha kaha kupwan me ma in tro, 33 rino
m kitaha i nipwnoti kaha kupwen me. In rino lesu ratui mwi ia nemhoien. Romwhen mwi
nagkiariien i kimoarai pen ia Ol Sam sa rasori karu rani:

‘Ik narik.
Ipwet iakuvehe mo iou tata saim.’

34 Kumwesan ruvani raka ia Nekukus Ikinan ma tro Iesu ratui mwi ia nemhaien. Nona in
tripkemha mha mwi. Nipwran tripkimarir mha. Kumwesan rini iaminhi irs minua:

‘Niparhienien takuvei pehe nari amasan anan me mik samame iakino raka promes m Kig
Tevit kupwon.’

35 %Nana Kig Tevit rimarai pen nagkiariien riti mwi ia Nekukua Ikinan. Rimani ma,

‘Tikopwah naseniien nipwrai iama ikinan saim rimarir.’

36 XNapin Kig Tevit ramiru ihi, ramo nokwai Kumwesan. Kurirs irs remha. Kinimwi
ia kwopun kanimwi kaha me savenhi ikin. Nipwran rimarir. 37 Mata lesu, iama naha
Kumwesan rinasuapwiri in ia nemhaien, nipwran ripkimarir mha.

38%¥Ro iaminhi irs, piak me, tihamokeikei mhaukuran nafe i iakamini irapw tukumiaha
i. Iesu i rukuran nuvehi rakaien norshaien me sakimiaha, mo Kumweson trapwsh
narpwinien. Loa savai Moses ko ripkifi raka mha narshaien me pam sakimiaha. 39 *Mata
narmama me pam somame kamhani niparhienien ia lesu, in trifi raka narshaien me pam
savanraha. 40Kimiaha tihamoakeikei mhosiari, mamhotorig amasan ia nagkiariien i, kamo
nagkiariien i profet me hamani treste kimiaha.

41‘Hats amasan kimiaha nama hiamaris skenhin ia nirak.
Ia napin sokimiaha tako nari riti.

Trini minua isrmama riti rini amasan nari tukumiaha,
kimiaha tihapwah niniien niparhienien ira.

Tiharkarinari ira, mhemhsa.” ”

Narmama me rerinraha ragien mo tuharegi nagkiariien amasan

42-43 XNakur Isrel hafwaki pam fwe ia nokwai nimwafwaki savenraha. Napin Pol mine
Panapas krouier irapw, hares pen irau i ma ko krouvehe mwi ia nikare Sapat, rouni
irapw mwi nagkiariien nsha ti nirsha. Nakur Isrel hapik mine narmama me hapik
somame ripko mha irsha nakur Isrel, mats kamhars ia naraien sovai nakur Isrel, irsha
kamhakurirs ia Pol mine Panapas. Nona irau krousgkiari minraha rauni ms, “Kimiaha
tihamakeikei mhauvehi namasanien savai Kumwesan, mhars ira, mamhauvan.”

44a nikare Sapat ira ipaka narmama me pam ia taon nsha housssimwin irsha me ma
tuharegi nagkiariien savai larimanu. 45 ®Narmama me noha hapik. Napin nakur Isrel

hatoni, rerinraha rirhi araha Pol. Napin in ragkiari, iroha kamhani saps, mamhani araha
in.
46 ®XMoata Pol mine Panapas krouspwoh nehekirien. Irau krouni ma, “Kimrau

iarouakeikei roukupwan rouni irapw nagkiariien savei Kumwesan tukumiaha i nakur
Isrel. Mata rafo? Hispkokeikei mha ma tihauvehi nimiruien rerin? Hata ro! Tinari ne ma
hiamararki karen nagkiariien sokimrau iaminhi, kimrau trouspwoh kimiaha, roueven
rouni irapw nagkiariien i ti narmama ripko mha iraha nakur Isrel. 47 Iarimanu ruvani
pehe raka tukumaha i me tahamokeikei mho iaminhi. In rimani minus:

‘Tako ik ikomwhen ia nukuraanien,
mohispwin narmama ripko mha irsha nakur Isrel.

Tikini pen ti narmama me ia tanamtana me mo takuvehimiru irsha.””

48 %Napin narmama me naha ripko mha iraha nakur Isrel haregi nagkiariien naha,
rerinraha ragien. Hani ma nagkiariien savai Isrimenu ramasan pik. Neana sin sin ia
nirsha Kumwesan rinarpwi raka ragin ia niroha ma tuhauvehi nimiruien rerin, irsha
hani niparhienien ia Iesu.

49 Ja napin naha nagkiariien savai larimanu rauviris mameven ia kwopun me ipaka ti
taon naha. 50 ®Mata nakur Isrel hauvan ti nipran asori me nepwin somame kamhars ia
naraien savai nakur Isrel mine nama asori me savai taon naha, mhavi iroha ma tuhometa
Pol mine Panapas. Noakur asori me naha horhi irapw irau ia tana savenraha. 5! *Mata
irau krounouini raka nimekwrur ia nisunrau, rouahatan pen ms narmama me ia taon

naha hano noien araha. Kurirs ikin krauevan fwe taon naha Ikoniam. 52 Nonas narmama
me sovai lesu fwe Antiok rerinraha ragien mukuar ia Nenimwin Ikinan.

14

Pol mine Panapas fwe Ikoniam

1 Fwe taon naha lkoniam Pol mine Panapas irau pari krouuvnimwa ia nimwafwaki
savai nakur Isrel rousvisau. Navisauien savanrau ramasan pik. Ro pen narmama hapik,
nakur Isrel mine nakur Kris mwi, hani niparhienien ia Iesu. 2 ¥Mata nakur Isrel samame
hapkini mha niparhienien ia nagkiariien savenrau ho narmama me ripko mho irsha
nakur Isrel niemaha rapi irsha ti pisvtaha me. 3 ¥Ro pen Pol mine Panapas krouara
opwamwis fwe ikin, rouavisau irapw lesu larimanu rouspwah nehekirien. Ia napin
naha Iesu Ierimanu rauvei pen niskaiien minrau, krauo nimtstien me mine narimnari
me narmama me hatoni mharkarinari ira. Nopin narmama me hatoni, mhats sas ia
nagkiariien savenrau ss ramavisau irapw namasanien savai lesu ma ro niparhienien.
4 Normama ia taon naha hoauai irsha ia kusen karu. Nepwin harer irsha nakur Isrel
samame hapwah niniien niparhienien ia Iesu. Nepwin harer irsha aposol mi naha.

5 %]a napin noha noakur Isrel nepwin mine narmama nepwin ripko mha irsha nakur
Isrel mine nams asori me savonraha kamhoni ma tuhouraha irau, mhaokwi apune irau.
6-7%Mata irau krouregi, rouap, rouevan fwe Listra mine Tepe, taon mi karu fwe ia profens
naha Likaonia. Fwe ia taon mi noha mine ia rukwanu me ipaka ti nirau, Pol mine Panapas
krouavisau irapw nagkiariien amasan savai lesu.

Pol mine Panapas fwe Listra
8 ¥Fwe Listra, iormama riti ramokure. Nopin rinatui irs, nisun mi krouemha. Ko

ripkavan mha. ° ®*larmama naha ramatarig ia nagkiariien savai Pol. Nana Pol rati pen
mamoata in, mukuran ma isarmama naha ramahatata ia Iesu moa Iesu niskaiien savanhi

romwhen ma tromasan nisun mi. 10Ro pen Pol ragkiari asori mini ma, “Tiko miskamter,
moarer ia nisum mi.” Tokwtokwuni a iarmama naha riskomter, mavan.

11 ¥Napin narmama me hanatoni nafe Pol rino, hakwein apwamwis ia nagkiariien
savai nakur Likaonia, mhani ma, “Kwa, kumwesan me haneiwaiu irapw pehe tukutaha,
mhomwhen ia narmama me.” 12 Irsha hokwein Panapas mo Sus, kumwesan riti
savanraha. Nana ti nari na mo Pol ramavisau irapw nagkiariien, hakwein pen in ma

Heremes, kumwesan riti mwi savenraha. 13 Nimwafwaki savai kumwesan naha Sus,
ramarer irus ia taon noha. Pris riti s ramowok fwe ikin, ruvehi kau me nepwin mine

tihi nei me nepwin, muvehi muvehe ti kwarus savai taon naha. Rokeikei mo in mine
narmama me tuhousi sapune kau me naha mho pen nisiaien mhafwaki pen m Panapas
mine Pol.

14 Mata napin aposol mi naha krouregi nagkiariien naha, kroueitehi tinari savenrau,
rouaiu, rouevan fwe ia kurkwai narmama, rouskwein spwomwis, rouni ma, 15 L“Narman

me, rofo hiamo iaminhi ira? Kimrau iarousmwhen a ia kimiaha. Iarouvehe ma
trouavisau irapw nagkiariien amasan m kimiaha ma kimiaha tihamoakeikei mhapwah

kumwesan eikus me, mhararig mhauvehe ti Kumwesan sa ramiru. In apa rino neiai,
mine tiprana, mine tasi, mine narimnari me pam somame kamhars ia nirohar. 16 *Fwe
kupwaen, in rinsseni narmama me ia tonamtsns me mo hamesi pen a suatuk me
savanraha mamhauvan. 17 ¥Mats ia napin me in ramo hiamatoni noien amasan savanhi.
In ramarhi irapw pehe nesan, mamo namhien ro nipwran ia napin atukwatukw savenhi.
In rauvei pehe noveginien m kimiaha, mamo rerimiaha ramagien.” 18 Pol mine Panapas
krouni nagkiariien naha, mata ipaka ko kroupkinise mha narmama me ms tuhapwsh
nousi apuneien kau me naha ti nafwakiien minrau.

19%Mata nakur Isrel me nepwin hauku pen fwe Tkoniam mine Antiok ia profens naha
Pisitia, mhauvehe ti Listra, mhavi narmama hapik hauven mhakwtambhiri Pol, mhakwi
ia keruaterei, mhavkakini, mhauvan fwe irus ia taon, mhapwah. Rerinraha rirhi ma
ruvamha. 20 Mats nopin narmama me savai lesu hoauvehe mharer kuraukurau irs, Pol
riskomter, meven mwi ia taon. Kini rakwakwi irs, irau Panapas krouier, roueven fwe
taon naha Tepe.

Pol mine Panapas krourarig roueven fwe Antiok ia profens naha Siria

21%po] mine Panapas krouavisau irapw nagkiariien amasan fwe ia Tepe, ravi narmama
hapik hauvehe mho irsha narmama me savai lesu. Kurirs ikin krourarig roueven fwe
Listra, mine Tkoniam, mine Antiok ia profens naha Pisitia. 22 *Ia kwopun me naha irau
krauo natarigien savei narmama me savai lesu ruvehe miskai mwi. Krousvehag minraha
moa tuharer aknekin ia nahatataien savenraha, rauni ma, “Samakeikei mhaukurau ia
namisaien me ripik kurira ssuvnimwa ia nitata s Kumwesan ramarimanu ira.” 23 ®*Ia
kwopun me pam krouvehi uts elta me ms tuhstui amasan ti nakalasia me. Nopin
krouvehi uts irsha, krouspwah naniien nari, rousfwaki, rousmri pen irsha ia ragi
Iorimanu savenraha sa kamhahatats irs. 24 Irau krouspi simwin ia profens naha Pisitia,
roueiwaiu pehe ia profens nsha Pamfilia, 25 roueven ia taon naha Peka, rousvisau irapw
nagkiariien amasan fwe ikin. Nopin krouavisau irapw pam, kroueiwaiu roueven fwe taon

naha Atalia.
26 %13 kwopun naha krouaputas ia nitata riti, rouier, rouevan fwe Antiok ia profens

Siria. Kwopun naha kupwen narmama me honafwaki ti nirau, mhamri pen irau ia ragi
Kumwesan, mamhase in ma namasanien savonhi tramara ti nirau, mara mwi ti wok sa
krino pam. 27 ®*Irau krouapirapw fwe ikin, rouoeite nakalasia me, rouni pen ti nirsha
i narimnari me Kumwesan rino irshar minrau, rouni ms in rinasever ia tapinha ma

narmama ripko mha irsha nakur Isrel hauvehe mhahatats ia Iesu. 28 Nona krouara
opwamwis mwi kwopti ia kwopun naha irsha narmama me savai lesu.

15

Noma asori me savai nafwakiien housasimwin iraha me fwe ia Jerusalem
1 %*Mata nakur Isrel me nepwin haier fwe tana Jutia mheiwaiu pehe ia Antiok. Iraha
kamhahatan narmama me savai Iesu samame ripko mha irsha nakur Isrel ma, “Kimiaha

tihamokeikei mhauven kuvehi ninhum m kimiaha remwhen ia Loa savai Moses rani. Ma
hiapwah, Kumwesan tripkuvehimiru mha kimiaha.” 2 **Pol mine Panapas krauousari

iroha minraha mamhagkiari pik ti nagkiariien naha. Kurira ikin, nakalasia me fwe
Antiok harpwi raginraha ia Pol mine Panapas mine narmama me nepwin mwi, mhani
ma iraha tuhauts pen fwe ia Jerusalem mhoatoni aposol me mine elta me savai nafwakiien
ti nagkiariien naha. 3 Napin nakalasia me horhi pen irsha, iroha henameauven fwe
Jerusalem. Ia rukwanu me ia nikare suatuk fwe ia tons Fonisia mine tona Sameria
kamhani sas pen ms narmama me ripko mha irsha nakur Isrel iroha mwi hauvani
niparhienien ia Iesu. Nagkiariien naha ro pisvtaha me rerinraha ragien. 4 ¥Kurira ira,
napin irsha haier pen fwe Jerusalem, aposol me mine elta me savai nafwakiien mine
nakalasia me hatoni irsha rerinraha ragien. Nons Pol mine Panapas mine samame
hanakurirs ia nirau hani pen ti niroha i narimnari me Kumwesan rino minraha.

5 Mata Farisi me nepwin samame kamhani niparhienien ia Iesu haskomter, mhani
ma, “Normama me ripko mha iroha nakur Isrel somame kamhani niparhienien ia Iesu
tuhamakeikei mhauvan kuvehi ninhum minraha. Kimiaha tihamakeikei mhoni pen ti
niraha i ms tuhakurirs ia Loa savai Moses.”

6 Aposol me mine elta me savai nafwakiien housssimwin irsha me, mamhagkiari ti
naresien naha. 7 *Napin hagkiari sapwamwis, Pita riskemter, mini pen ti nirsha i ma,
“Piak me, kimiaha hisuvaukuran raka ma fwe kupwon Kumwesan rarpwi ragin ia nirak ia
kusen sakitaha, muvei pehe napin miou iakeven minavisau raka m narmama me nepwin
ripko mha irsha nakur Isrel. Nopin irsha haregi nagkiariien amasan savai lesu ruku pen
ia tarhuk, hani niparhienien ira. 8®Nana Kumwesan sa rukuran amasan natarigien savai
narmama rahaton amasan tukutaha i minus rerin ragien ti nuvehiien irsha, mo irsha
narmama me savanhi. In ruvei pen Noenimwin Ikinan minraha romwhen a mwi rimauvei
pehe m kitaha i fwe kupwan. ©®In ripkopaiti mha ia nirsha, mats raikuas ia rerinraha, ti
nari no ma iraha hani niparhienien ia Iesu remwhen rino m kitaha i. 1°*Rafo hisanuas tiho
Kumwesan niemaha rapi? Hiokeikei ma tsomri pen Loa savai Moses ia nurai narmama
me savai lesu samame ripko mha irsha nakur Isrel, mats Loa noha romwhen ia katipa sa
ripam. Kitaha i nakur Isrel mine kaha kupwan me sakitaha ko sapkavrani mha. 11 ¥Mata
kitaha samani niparhienien ia nagkiariien i. Iesu Iarimanu sakitaha truvehimiru kitaha

ia namasanien savanhi remwhen a mwi in tro ia niraha.”
12 ¥pita ragkiari pam. Kurira ire narmama me ia nakureien nsha hakure afafa,

mamhotarig Pol mine Panapas. Irau krauni amasan ti niraha i nafe Kumwesan rino
napin irau krauavisau irapw nagkiariien amasan savei lesu m narmama me ripko mha
iraha nakur Isrel. Krouni ma in rimauvei pen niskaiien minrau, krauo nimtatien me mine
narimnari me narmama me hatoni, mharkarinari ira.

13 ©Napin irau krouagkiari pam, Jemes rarer mini mas, “Piak me, tihatarig iou.
14 XSaemon ruveni amasan raka tukutaha i ma raofo fwe kupwan Kumwesan revan ti
narmama me ripko mha irsha nakur Isrel ma tripeki raka nepwin ma irsha narmama me
savanhi. 15 Profet kupwan me hamani ms in tro iaminha irs. Romwhen ia nagkiariien i
kimarai pen ia Nakukus Ikinan, rani ms,

16 ‘Kurira ia nari, iou takrarig
muvehi uts nitats savai Kig Tevit so rimamwei.

Nitata sa in rinamarimoanu ira kineitehi romwhen ia nimwa,

iou takuvrhakin mwi, momasan.
17-18 Tako iaminhi minus narmama ia tanamtona me tuhauvehe tukw iou.
Narmama ripko mha irsha nakur Isrel,

iroha pam samome iakinakwein raka iraha, tuhauvehe.
In i nagkiariien saiou. Iou Iarimanu. Iako narmama hauveaukuran raka narimnari me i
fwe kupwan.””

19 Nona Jemes rini ma, “Ro iaminhi irs nakiriien ssiou ma narmama me nsha ripko
mho iraha nakur Isrel, mats kamhararig mamhouvehe ti Kumwesan, raraha mo kitaha
tso roknekin ti nirsha. 20 ®Mata pwah sarai nakukus riti reven ti nirsha. Ia nakukus
naha tsani pen ti niroha i ma irsha tuhapwsh naniien naveginien i romkemik sa kimauvei
pen m nanimwi nari me ssmame kamofwaki pen minraha. Nerman me tuhspwah niri
apnapenien nipran. Nipran me tuhapwsh nesi pen apnapenien narman. Irsha tuhapwah
naniien narimiru riti sa katiri nipatokinuan remhs mats nets ramamak ihi ia nusan.
Nana iraha tuhapwah naniien neta.

21%Natuakamien me naha rinomwhen, ti nari na ms fwe tui muvehe meste pehe ipwet
mine, ia Sapat me pam narmama me kamhavsini Loa savai Moses ia nokwai nimwafwaki
me savai nakur Isrel. Ia taon me pam kamhavisau irapw nagkiariien savenhi.”

Nakukua sa reven ti narmama me ripko mha irsha nakur Isrel

22 Aposol me, mine elta me savai nofwakiien, mine nakalasia me pam fwe Jerusalem
hani simwin ma tuharpwi raginraha ia narmama nepwin ia nirsha, mharhi pen irsha
hauven irsha Pol mine Panapas fwe Antiok. Harpwi raginraha ia Saelas mine Jutas
(naghin riti mwi na Pasapas). lomanmi naha, pisvtaha me kamhasiai pik irau. 23 Iraha
hauvei pen nakukus noha minrau ma trouvehi rouevan. Nokukus naha rini ma:
Aposol me mine elta me sovai nafwakiien, pisvmiaha me fwe Jerusalem.
Iaharhi pehe nakukus i tukumiaha pisvmaha me ssmame ripko mha kimiaha nakur Isrel,

hiamars fwe Antiok mine Siria, mine Silisia.
Iahamoni ramasan tukumiaha.
24 ¥Kimaha iaharegi ms narmama nepwin hamaier ia kimaha, mhauvehe tukumiaha,

mho kimiaha hiaregi roraha ti nagkiariien savenraha.

Iroha ho naterigien sakimiaha rovsausini pik, mots kimaha iahopkuvei pen mha
nagkiariien riti ma tuhauvehe mhani pehe tukumiaha i.

25 Ro pen kimaha iahousssimwin kimaha me mhani simwin ma taharpwi ragimaha ia
iermama karu, mharhi pehe i tukumiaha.

Irau trouvehe tukumiaha irsha Panapas mine Pol, iomanmi naha sokeikei pik irau.
26 Ipaka krouemha ti wok savai Iesu Kristo, Iarimanu sakitaha.

27 Tamanmi naha iahamorhi pehe irau tukumiaha irau i Jutas mine Saelas.

Irau trouvehe rouni nagkiariien kuatia romwhen ia nagkiariien i iahamrai.

28 ¥Rerimaha ragien ti nesi penien natarigien i Noanimwin Ikinan rinahaten kimaha ira.

In rini ma kimaha tahapweh namrutaien nari sa ripam ia nuramiaha, mats natuakamien
me a i

29 ¥Kimiaha tihapwah naniien naveginien sa kimauvei pen m nanimwi nari me ssmame
kamofwaki pen minraha.

Kimiaha narman tihapwah niri sapnapenien nipran.

Kimiaha nipran tihapwah nesi pen sapnapenien narman.

Kimiaha tihopwah naniien nasrimiru riti s katiri nipatokinuan remhs mata nets

ramomak ihi ia nusan.
Tihapwah naniien neta.

Trini minua histui amasan tukumiaha, mhapwah naruiien natuakemien me i, tiharegi
ramasan.
In i nagkiariien sokimaha sampam.

30 Noma asori me i harhi pen irau heiwaiu iroha Pol mine Panapas mhauven fwe
Antiok. Nopin hapirapw fwe ikin, hoeite nakalasia me, mhauvei pen nakukus minraha.
31 Iraha havsini nekukus naha, rerinraha ragien ti nasituien savenhi. 32 %jutas mine
Saelas irau profet mi. Krousvahag m piavtaha me ia nagkiariien me ripik, rouarpwi
oknekin irsha. 33 Irau krouars spwamwis kwopti ia kwopun naha. Kurirs ikin pisvtaha
me fwe Antiok hase Kumwesan ma namarinuien savenhi tramars ti nirau. Nona hasakir
minrau, mhorhi pen irau krourarig roueven fwe Jerusalem rousts narmama me samame
honarhi irau. 34* 35 Mata Pol mine Panapas irau krouara popim fwe Antiok. Iroha
narmama me nepwin mwi kamhahatan nsrmama me, mamhavisau irapw nagkiariien
savai larimanu.

Pol mine Panapas krouspwah irau me

36 Nopin nepwin rukurau, Pol rini pen ti Panapas i ma, “Pwah krau krourarig pen
mwi, rousats pisvtaha me fwe ia taon me pam naha krouvavisau raka nagkiariien savai
Tarimanu minraha, roustoni ro iroha ma kamhafara ira.” 37 *Noana Panapas rokeikei ma
Jon sa naghin riti mwi na Mak trukurirs ia nirau, 38 ®mats Pol rapwah nokeikeiien, ti
nari na ma fwe kupwon Jonmak ripkara mha irshar minrau meste wok savanrahar rino
sampam. Mats fwe Pamfilia ropwah irau mirarig. 3° Nana Pol mine Panapas krouousari
minrau me, rouspwah irau me. Panapas ruvehi Mak, rousputs ia nitats riti, rouier,
rouevan fwe Saepras. 40 *Mata Pol rarpwi ragin ia Saelas ma trukuriras in. Kurirs ira
piavtaha me hamri pen irau ia ragi larimanu, mhase in ma namasanien savenhi tramara
ti nirau i. Nana Pol rier irau Saelas, 4! mevan ia kwopun me ia profens mi naha Siria mine
Silisia, mamarpwi aknekin nakalasia me.

16

Timoti rukurira Pol mine Saelas
1 %]a napin naha Pol revan fwe taon mi naha Tepe mine Listra. Ia Listra isarmama

riti savai Iesu naghin na Timoti. Mama savanhi in pran Isrel. In mwi rani niparhienien

ia Iesu. Mata tata savai Timoti in ioma Kris. 2 *Piovtaha me fwe Listra mine Ikoniam
kamhani Timoti ma in ioma amasan riti. 3 *Pol rokeikei ma Timoti trukurira in rouier
rauevan. Ro pen in ruvehi ninhum m Timoti ti nari na ma nakur Isrel fwe ikin haukuran
ma tata savai Timoti in ioma Kris riti. 4 *Napin Pol mine in me nepwin haier pen fwe
ia taon me, hamavisau irapw m narmama me savai lesu natuakemien me nsha aposol
me mine elta me savai nafwakiien fwe Jerusalem hamani. Kamhahatan nakalasia me ma
iroha tuhamokeikei mhesi pen. 5 %1a noien naha nakalasia me pam ia kwopun me fwe
ikin nahatataien savenraha ruvehe miskai. Ia napin me irsha hauvehe mhapik mwi.

Pol ratoni namokrahaien riti
6 ©pol mine in me nepwin hauvan mhapi simwin ia profens mi naha Frijia mine

Kalesia, ti nari na ma Nonimwin Ikinan rinise irsha ma tuhapwah nevenien mhavisau
nagkiariien amasan fwe ia profens noha Esia. 7 ®¥Napin iroha hauvehe ipaka ti profens
naha Misia, homwur ma tuhsuven fwe ia profens naha Pitinia. Mats Nanimwin savai lesu
ripkaseni mha irsha. 8 Ro pen haukurau ia profens naha Misia, mheiwaiu mhauvehe ia
taon naha Troas. °Ia napin Pol rots nomoakrsahaien riti. lToma Masetonia riti ramarer,
mamase in ma, “Tikuvehe ro i ia Masetonia, masitu ia kimaha.” 19 Napin Pol rinata

pam namakrahaien naha, tokwtokwuni a mwi kimaha iahanamapnspens ma tahaier,
mhoauvan fwe Masetonia, ti nari no ma iaharegi mo Kumweson ramakwein kimaha ma
tahavisau irapw nagkiariien amasan savai lesu m narmama me fwe ikin.

Litia rini niparhienien ia lesu
11 Kimaha iahasputs ia nitsts riti, mhaier ia Troas, mhaiu atukwatukw mhauven fwe

tona amweris noha Samotres. Kini rakwakwi ire iahaiu mhauven fwe ia taon nsha
Neapolis. 12 Iahaier ia kwopun naha mhaven mhauvan fwe Filipae, taon asori riti ia

tiprona savai Masetonia profens. Narmama me ia taon naha iraha sitisin me savai Rom.
Kimaha iahapirapw fwe Filipae, mhara ikin napin ripik.

13 Nopin riti ia Sapat iahasier irapw ia kwarua asori sovai taon naha, mhauven ia
nikare nui aris ia kwopun riti iahsukuran ms narmama kamhafwaki ikin. Iahsuvan,
mhakure, mamhoavisau pen lesu m nipran me somame hanousasimwin raka irsha me
fwe ikin. 4 Pran riti so ramatorig ia kimaha naghin nos Litia. Ruku pen ia taon nsha
Tuatira. Sevenhi fwe stoa kauvehi namri tinari sa kala savenhi tihinatis. Ia napin me Litia
ramafwaki m Kumwesan. Iarimanu rasevar ia natarigien savai pran i, rini niparhienien
ia nafe Pol rani. 15 ®*Napin kino raka paptaes ia Litia iroha narmama me pam ia nakwai
nimwa savanhi, Litia rini pehe tukumaha i ma, “Ma hisukuran ms iakamahatats parhien
ia lorimanu, ramasan pwah hisuvehe mhara ia nokwai nimwa saiou.” In ramakeikei pehe
m kimaha, nanas iahauvan.

Kuvehi puvnimwa Pol mine Saelas ia kalapus fwe Filipae.

16 XNapin riti iahamauven fwe kwopun naha kamafwaki ikin, mhapi raka pran riti
kamo slef ira. Nonimwin araha ramars irs, mamo pron naha ramatoni narimnari me
somame kamhorkwafs. Pron noha rauvehi mane asori savei nama asori me savenhi,
ti nari na ma narmama kamharaku in ti niniien narimnari me ssmame tuhapkuvehe.
17%*Kimaha Pol iahamavan. Pran naha rakurira kimaha, mamakwein spwamwis, mamini
mo, “Normama me i kamho tukwini nari m Kumwesan Asori, mamhani irapw tukumiaha
i ma tihafo in ruvehimiru kimiaha.” 18 ®Ia napin me ripik pran naha ramo iaminhi. Pol
riregi rinapou irs, ruvsini, magkiari pen m nanimwin arsha mo, “la naghi Iesu Kristo
iakani pehe tukw ik i mo tikier ia pron i.” Tokwtakwuni a nanimwin araha rier.

19 Napin nams asori me savai pron nsha hanamatoni ma tuhspwah nuvehiien mwi
mane ia pron naha, hakwtombhiri Pol mine Saelas, mhavi irau, mhauven ti nams asori
me fwe ia kurkwai taon nsha. 20 ®Irsha havi irapw irau ia namri iama asori mi savai
Rom, mhani pen ti iama asori mi nsha ma, “lemanmi irau iama Isrel mi. Kraurukwumen
narahaien ia taon i sakitaha, 2! rauni irapw narsien me nepwin ripkatukwatukw mha
tukutaha i nakur Rom ma tsauvehi ua tsara iro, ti nari na ma kamharui loa sakitaha.”

22 %¥Normama me ia kwopun naha irsha mwi haskamter, mamhani arsha irau. Ro
iaminhi ire iama asori mi naha savei Rom krouni pen ti naruagen me nepwin ma
tuhauvehi raka tinari savenrau, mhousi irau. 23 Nenas housi pik irau. Kurirs ira hauvehi
puvnimwa irau ia kalapus, mhani pen ti isrmama sa ramotui ti kalapus ma, “Tikatui
amasan ti iomonmi.” 24 Nopin isrmama ss ramotui ti kalapus riregi nagkiariien naha,
ruvehi irau, mevan fwe ia rum riti fwe imwa ia nokwai kalapus, muvehi pen nisunrau nei
asori rakure tarini.

Kumwesan ruvehi raka Pol mine Saelas ia kalapus

25 Ja kurkwai napin, Pol mine Saelas krouafwaki, rousni nipu me, rousgnagini
Kumwesan. Normama me fwe ia kalapus kamhatorig ia nirau. 26 Tokwtakwuni
a nimwnimwien asori ruvehe. Kalapus rikiukiu pik. Tepinhs me pam hauvehe
mhakwag. Jen me pam somome kamhskwtamhiri narmama me hasas. 27 ®la napin
naha nimwnimwien rikiu irs, isrmama sa ramatui ti kalapus ratui, mats tapinha me pam

hakwag. Rerin rirhi ma narmama me ia kalapus hanap. Ro pen reivi raka nau savanhi
ma trapi apune atukw a in. 28 Mata Pol rakwein asori, mini ma, “Tikeapwah nousi apune
atukwien ik. Kimaha pam ai.”

29 Tarmama sa ramatui ti kalapus rores laet me nepwin, maiu, mevan, minimwi
nukurhun mi ia nemri Pol mine Saelas, mehekir matamnimwin. 30 ®Kurirs ira riskamter,
miri raka irau mharevan fwe irus, mares pen irau i ma, “loma asori mi, takamakeikei

mafo irs ma Kumwesan ruvehimiru iou?”
31 Miregi krouni ma, “Tikamokeikei mini niparhienien ia Iesu Ierimanu, nena

Kumwesan truvehimiru ik mine narmama me pam ia nakwai nimwa saim.” 32 Nana irau
krouni irapw nagkiariien savai Iarimonu reven tukwe mine narmama me pam fwe ia
nokwai nimwa savenhi. 33 ¥Ia napin naha napin anan, mats isrmama naha ruvehi irau,
maikuas ia tamwki nousiien ia nipwranrau. Kurirs irs in mine narmama me ia nokwai
nimwa savanhi ko paptaes ia nirsha. 34 Nopin kino pam paptaes ia nirsha, isrmama nsha
riri Pol mine Saelas, haruts pen ia nimwa savanhi. In ruvei pen naveginien minrau. In
mine narmama me pam ia nokwai nimwa savenhi rerinraha ragien pik, ti nori na ma

tokwtokwuni naha hanahatate ia Kumwesan.
35 Napin naha ruvaran isama asori mi savai Rom krouarhi polis me nepwin, rouni ma,

“Pwoah iamanmi na krouier ia kalapus.” 3¢ lormama sa ramatui ti kalapus ravisau pen
nagkiariien savenrau m Pol, mini ma, “Ioma asori mi savei Rom krouarhi nagkiariien
riti ma takaseni kimirau irouier. Ro pen tirouier rauevan. Pwah namarinuien ramara

tukumirau.”
37 %Mata Pol rini pen ti polis me i ma, “Nafe nsha? Kimrau sitisin mi savai Rom. loma

asori mi savai Rom kroupkats mha nari riti iarouo rorsha. Mata hanousi raka kimrau
ia namri narmama me, mhauvehi puvnimws kimrau ia kalapus. Mata tokwtokwuni irau
krouokeikei ma trouvehi raka kimrau iarouevan afafa. Rekam! Pwah irau spa krouvehe,

rouvehi raka kimrau.”
38 Polis me naha hauven mhani pen ti iama asori mi noha savei Rom nafe Pol rimani.

Napin irau krouregi ma Pol mine Saelas irau sitisin mi savai Rom, krouhekir.

39 &Irau krouevan rouni pen sore ti Pol mine Saelas. Kurira irs krouiri irapw irau fwe
ia kalapus, rouni pen ti nirau i ma trouspwsah taon savenraha raueven. 4 Ro iaminhi
ira Pol mine Saelas krouier irapw ia kalapus, rouevan fwe ia nimwa savai Litia. Nopin
krouats piovtaha me fwe ikin, krousvahag minraha. Kurirs irs krouier.

17

Pol mine Saelas kroueven fwe Tesalonaeka
1 %a napin naha Pol mine Saelas krouapi simwin ia taon karu nsha Amfipolis mine

Apolonia, roueven fwe taon naha Tesalonaeka. Ia kwopun naha nimwafwaki riti savai
nakur Isrel ramarer. 2 Pol ruvnimws romwhen ramo ia napin me. Ia Sapat kahar
ramagkiari iroha minraha. In ramahatan vas me ia Nokukus Ikinan, mamausiare pui pen
nipwran, 3 ¥mamini amasan ti niraha i minus Nakukua Ikinan rani parhien ma Kristo
tramakeikei miregi namisaien ia nipwran, memha, mars matui mwi. Pol rini ma, “Iesu
noha iakani pehe tukumiaha i in ne Kristo.” 4 ®*Nakur Isrel me nepwin mine nipran
asori me hapik mine nakur Kris hapik ssmame kamhafwaki m Kumwesan irsha haregi
ma nagkiariien naha ro niparhienien. Nena hauvehe mhakurirs Pol mine Saelas.

5 Mata nakur Isrel me nepwin rerinraha ramrhi srsha irau. Houven fwe ia maket
mhoairi narmama nepwin kankapwanraha riskai. Iroha hauvehe mhapik, mhousasimwin
iroha me, mamho nurigrigien asori ia taon nsha. Hoauven mheitehi raka tapinhas ia
nimwa savai iarmama riti naghin na Jeson, mamhatui Pol mine Saelas ma tuhavi irapw
irau ia namri narmama. ¢ *Napin hapkats mha irau, hakwtamhiri Jeson mine piavtaha
me nepwin mwi, mhavi irapw iroha, mhauven mharer ia namri nams asori me savai

taon noaha. Iraha hakwein asori, mhani ma, “lomenmi nsha Pol mine Saelas krauo pik
narahaien ia kwopun me, rouvauvehe mwi ia taon i sokitaha. 7 *Jeson i rimauvehi irau
kroueven ia nimwa savenhi. Mats irau krouasrui loa me savai Kig Sisa, rauni me kig
riti mwi naha ikin naghin na Iesu.” 8 Nopin namo asori me mine narmama me haregi
nagkiariien naha, niemaha ropi irsha. *Nama asori me hani ma Jeson mine in me nepwin
tuhamakeikei mhauvei pen mane minraha. Nana napin hauvei pen pam mane, nama
asori me hafi raka raginraha ia niraha.

Pol mine Saelas kroueven fwe Perea

10 Ta napin naha ruvepitav, piovtaha me harhi pen Pol mine Saelas kroueven fwe
taon naha Perea. Napin krouevan rouapirapw fwe ikin, krouuvnimwa ia nimwafwaki
savai nakur Isrel. 11 ®Nokur Isrel fwe Perea iroha hamasan mhapi raka nakur Isrel fwe
Tesalonaeka, ti nari na ma rerinraha ragien ti niregiien nagkiariien savai Pol mine Saelas.
Ia napin me kamhavsini amasan Nakukus Ikinan ma tuhstoni ma nagkiariien savenrau
ro niparhienien us rekam. 12Ro pen hapik ia nirsha hani niparhienien ia Iesu. Nipran
Kris me i iroha nipran asori me hapik hani niparhienien. Nama Kris mwi hapik.

13 ¥Mats nopin nokur Isrel fwe Tesalonaeka haregi ma Pol reven mwi fwe
Perea, mamini irapw nagkiariien savei Kumwesan fwe ikin, hauven mwi fwe Perea,
mambharhisrhi narmama me ma tuhani arsha Pol mine Saelas. 14 Ro pen piavtaha me ia
Perea harhi irapw akwauakw Pol rameven fwe ia tasi. Mata Saelas mine Timoti krauara
a fwe ia Perea. 15 Nana narmama nepwin hakurirs Pol, mhauven irsha min meste nari
fwe taon naha Atens. Nopin noha hanamrarig ira, Pol rini pen ti niroha i ms, “Kimiaha
tihauven mhani pen ti Saelas mine Timoti ma trouvehe akwauakw rousts iou.”

Pol fwe Atens

16 Nopin Pol rameitenhi ihi Saelas mine Timoti fwe Atens, rerin rapou, ti nari na ma
ramata taon naha rukuar ia nanimwi nari me samame kamoafwaki pen minraha. 17 *Ro
pen ia Sapat me in rauvnimwa ia nimwafwaki savai nakur Isrel, mamagkiari m nakur
Isrel mine namafwaki me nepwin mwi, mamousari ms truvi irsha hauvehe ti lesu. Ia
napin me ramevan fwe kwopun kamo maket ikin, mamagkiari iroha narmama spnapen
me, mamousari ma truvi mwi irsha. 18 Napin riti Pol ramagkiari m nahatan me nepwin
kani iroha ma Epikurien me mine Stoik me. Nopin irsha haregi nagkiariien savenhi,
kamhousari iroha min. Nepwin kamhani ma, “Nofe i iarmari i ramini?” Nepwin mwi
kamhani ma, “Rosi ramagkiari ia kumwesan me kitaha sareirei.” Iraha hani nagkiariien
naha ti nari na ma Pol ramavisau irapw nagkiariien amasan savai lesu, mamini ma in

rinatui mwi ia nemhaien savanhi. 19 Iraha hairi Pol, mhauvan ti nama asori me naha
kamhokiri nagkiariien kani nousasimwinien savenraha ms Areopakus. Noma asori me

naha hani pen ti Pol i ma, “Kimaha iahokeikei ma tahaukursn nafe naha nagkiariien vi
ikamahatan. 20 Narimnari me nepwin ikamini kimaha iaharegi ropaiti. Ro pen iahokeikei
mo tahaukuran nipwrai nagkiariien me nsha saim.” 21 Irsha hani nagkiariien naha ti
nari na ma napin me nams Atens mine narmapa somame kamharas fwe ikin, hokeikei ma
tuhamoakure a, mamhatarig ia nagkiariien vi, mamhagkiari ti nipwran.

22 Ta napin naha Pol rorer ia namri nams asori me naha kani nousssimwinien
savanraha ma Areopakus, mini ma, “Noma Atens, iakinats raka ma kimiaha hiamaskai
pik ti nafwakiien m kumweson me sspamsapa. 23 Napin iakamaven ia taon i sokimiaha,
mamaspau ia nanimwi nari me ssmame hiamafwaki pen minraha, iakets mwi nifats riti.
Kimarai pen nagkiariien riti ia nikaren rani ma:

NIFATO I SOVl KUMWESON NoHA [AHOREIREI IN

Kumwesan naha hiamafwaki pen min mata hiareirei, tokwtakwuni naha taksvisau
pehe m kimiaha i.

24 XKumwesan sa rino tiprana i mine narimnari me pam irs, in ramarimoanu ia neiai
mine tiprana, mipkars mho ia nimwafwaki me ssmame narmama ho ia raginraha.
25 ¥Narmama me hapko tukwini pen mha nari min ia raginraha romwhen kamo ia
iormama sa ramares nari. Rekam! In apa rauvei pen nimiruien mine neiahagien mine
narimnari me pam m narmama me. 26 Fwe ia nukune naraien, in rino iarmama kuatia
a mo narmama me pam tuhauku pen ira, mhauven, mhars ia tonamtsna me ia takure
tiprona i. In apa rimekupwen mamri mak savai tipranas savenraha, mini mwi ma tuhars
ikin meste tineson. 27 ®*Kumwesan rino iaminhi irs ma irsha tuho romwhen isrmama
nanimen rifws. Tuhamaraparap nari, nana mharapi in. Mate parhien, Kumwesan
ripkars mha isipwin tukutaha. 28 Ramwhen ia isrmama riti kupwan rimani ma, ‘In

nukune nimiruien sakitaha, mine nukune navenien sakitaha, mine nukune narimnari
me pam samo.” Romwhen mwi ia nagkiariien i narmama me nepwin sokimiaha ssmame

kamharai nipu me hamani mo, ‘Kitaha mwi nipwnatin me.’

29 ¥Trini minua niparhienien i kitaha i nipwnati Kumwesan me, ratukwatukw ma
ko soni Kumwesan in romwhen ia nanimwi nari ss reri isrmama ramrhi, nana ro ia
nukuranien savanhi ia kol mine silva mine koruaterei? Rekam! 30 ®Fwe kupwan napin
narmama hareirei Kumwesan, Kumwesan ramati karen. Mats tokwtskwuni, in ramini
pen ti narmama ia kwopun me pam ma irsha tuhamakeikei mhararig ia noien arsha me
savanraha. 31 ®[raha tuhamoakeikei mho iaminbhi ira, ti nari ns ma in rinamri raka napin
riti. Ia napin naha isrmama riti sa in rinarpwi raka ragin irs trakiri ia natukwatukwien
narmama me pam ia tiprons i ti noien me savonraha. Kumwesan rinahatan raka
narmama me pam sin naha isrmama naha, ti nari ns ma rino rotui mwi ia nemhoaien

savonhi.”
32 Napin nama Atens haregi nagkiariien noha me isrmama riti ratui mwi ia nemhaien,

nepwin haris ira. Mata nepwin hani pen ti Pol i ma, “Kimaha iahokeikei ma tahoregi
mwi nagkiariien saim.” 33 Nana Pol ropwsh irosha mamevan. 34 Mats narman me nepwin
hakurirs i, mamhani niparhienien ia lesu. Norman me naha riti naghin ns Taionusios.

In iama asori riti sa ramakure iroha nams asori me ia nousssimwinien nsha kani ma
Areopakus. Pran riti naghin ns Tamaris mine narmama me nepwin mwi hakurirs ia Pol,

mamhani niparhienien ia lesu.

18

Pol revan fwe Korin
1Pol ragkiari pam fwe Atens, mier, mevan fwe taon naha Korin. 2 *Ia kwopun naha

revan matoni iama Isrel riti naghin ns Akwila. Akwila rinatui fwe profens naha Pontas.
Fwe kupwen, in mine pran savenhi Prisila krauars fwe ia tons Itali ia taon naha Rom,
mata ti nari na ma Klotias, ioma asori savai nakur Rom, rini ma nakur Isrel me pam
tuhamokeikei mhaier ia Rom, irau krouier, nana rouvehe ia Korin. Irau krouars napin
ouihi a ia Korin, nana Pol ruvehe mats irau. 3 ®*Noano ti nari no moa wok savenhi so
rauvehi mane irs remwhen a mwi wok savenrau, ramars irshar minrau, mamharo pari
wok. Irahar haro nimwa tapolen me. 4 Nona ia Sapat me pam fwe ia nakwai nimwafwaki
savai nakur Isrel, Pol ramagkiari pik, mamousari ma trivi nakur Isrel mine nakur Kris ma
tuhauvehe mhani niparhienien ia Iesu.

5 ¥Saelas mine Timoti krouier ia Masetonia, roueiwaiu pehe ia Korin. Ia napin
naha Pol rapwah noien nimws tapolen me, mamavisau irapw a nagkiariien amasan
ia nopin me pam, mamini irapw ti nokur Isrel ma Iesu in Kristo. © *Mata iraha honi
araha Pol, mhapkini mha niparhienien ia nagkiariien savenhi. Nopin ho iaminhi, Pol
rounouini raka nimokwrur ia savenhi karkahu, mini pen ti nirsha i ma, “Trini minus

% 17:24: 1King 8:27, Wok Me 7:48 ¥ 17:25: sam50:12, Aes42:5 * 17:27: Dut 32:8, Aes 55:6, Sam 145:18,
Jer 23:23 w7 17:29: Aes 40:18-20, Aes 44:10-17, Wok Me 19:26 e 17:30: Wok Me 14:16 ) 17:31: Sam 9:8,
96:13, Wok Me 10:42 e 18:2: Rom 16:3 @ 18:3: Wok Me 20:34, 1Kor 4:12 = 18:5: Wok Me 17:14-15, Wok
Me 9:22 ! 18:6: Wok Me 13:46,51, Wok Me 20:26



Wok Me 18:7 234 Wok Me 18:25

Kumwesan rarpwin noien arsha sokimiaha, ramars ia kimiaha apa. Iou iakiwan ia
kimiaha. Tokwtakwuni nsha mameven takeven ti narmama ripko mhs irsha nakur

Isrel.”
7Ro pen Pol ropwah irsha, meven muvnimwa ia nimwa savai isrmama riti naghin

na Titias Jastas. Ripko mha Titias in iama Isrel, mats ramafwaki m Kumwesan.
Nimwa savanhi ipaka ti nimwafwaki savai nakur Isrel. 8 ®¥Ioma asori savai nimwafwaki
naha naghin na Krispas. In mine narmama me pam ia nakwai nimwa savenhi hani
niparhienien ia Iarimanu. Nakur Korin hapik kamhatarig ia nagkiariien savai Pol, mhani
niparhienien ia Iesu, nana ko paptaes ia nirsha.

9-10 %X[3 napin riti ia napin, larimanu ragkiari pen m Pol ia namakrahaien riti, mini ma,
“lakamara tukw ik. Tikepwah nehekirien, mats tikamamwur, mamini irapw nagkiariien
saiou, mapwoh napwisien. Isrmama riti riwen trouraha ik, ti nari ne ma ssiou me
narmama hapik ia taon i.” 11 Ro pen Pol rara ia kwopun naha meste nuk kwatia makwa
sikis, mamahaton narmama ia nagkiariien savai Kumwesan.

Pol rarer ia namri Kalio
12 Nopin Kalio ramearimanu ia tons Akaea, nakur Isrel housssimwin irsha me,

mhakwtambhiri Pol, mhauvehi, mhauven fwe ia kwopun Kalio ramakiri nagkiariien ikin.
13 Iraha hani ma, “lTema i ramousari ma truvi narmama hauvehe mhafwaki pen m

Kumwesan ia noien riti sa ramarui loa sakimaha.”
14 Mata napin Pol rinamakwag mo tragkiari, Kalio rini pen ti nakur Isrel i ms, “Kimiaha

nakur Isrel, trini minuas isarmama riti ro nari riti ripkatukwatukw mha, marui loa savai
nakur Rom, takamokeikei mamatarig ia kimiaha. 15 ®*Mats ti nari na ma hiamousari ti
nagkiariien me mine nahag me ia loa sakimiaha, ramars a ia kimiaha. Tihamri amasan.
lakapwah nokeikeiien ma takakiri narimnari me sa ro iaminha ira.” 16 Nana Kalio rakoui
irapw iraha haier ia kwopun naha in ramakiri nagkiariien ikin. 17 Napin hauven fwe irus,

narmama me fwe irus hokwtambhiri Sostenes, ioma asori savai nimwafwaki savai nokur
Isrel. Iraha hanamousi in ipaka ti kwopun naha Kalio ramakiri nagkiariien ikin, mata

Kalio ro nari auar a ia narimnari me naha kamho.

Pol rirarig pen fwe Antiok ia profens naha Siria
18 &Po rara napin ripik fwe Korin irsha piavtaha me, nana rapwah iraha, meiwaiu
pehe ia taon nsha Kegkria. Ia kwopun noha in rerai nukwenen, mahaton pen ma

natuakemien riti savenhi s rimouvehi kwasuahi tukwe ia nomri Kumwesan rino
sampam. Kurira ira in raputs ia nitata riti irohar Akwila mine Prisila, mharier, mhareven

fwe Siria. 1921 ®Napin irshar harapirapw fwe Efesas, Pol reven ia nokwai nimwafwaki
savai nakur Isrel, mamagkiari minraha, mamousari ma truvi iroha hauvehe ti Iesu.
Iraha hares pen in ma tuhars kwopti iroha min, mats Pol ripkeseni mha. Nopin naha
rinamapwah irsha irs, rini pen ti nirsha i ma, “Ma ratukwatukw ia natarigien savai
Kumwesan, iou takrarig pehe mwi tukumiaha.” Nana roputs ia nitots riti mier fwe
Efesas, mapwah Akwila mine Prisila irau krouars fwe ikin.

22 Pol rier fwe Efesas meiwaiu pehe ia taon nsha Sisaria, muvarei mute pen fwe
Jerusalem. Napin rinats raka nakalasia me fwe ikin, reiwaiu pen fwe Antiok. 23 Pol rara
napin nepwin fwe ikin, nans mier meven ia kwopun me fwe ia profens mi noha Kalesia
mine Frijia, mamarpwi sknekin narmama me savai lesu.

Apolos fwe Efesas mine Korin
24 Ja nopin naha iamo Isrel riti ruvehe ia Efesas naghin na Apolos. Rinatui fwe taon
riti kani ma Aleksantria. In isrmama riti savai nagkiariien, mukuran amasan nafe
Nokukus Ikinan rani. 25 *Narmama nepwin hanahaten raka in ia Suatuk sovai Iesu
Iorimanu. Ia napin me in riregi rasanin ti navisauien. Nona napin ramahaten narmama

el 18:8: 1Kor 1:14 e 18:9-10: 1Kor 2:3, Jos 1:9, Aes 41:10, Jer 1:8, Jon 10:16 = 18:15: Wok Me 23:29, Wok
Me 25:18-19, Jon 18:31 e 18:18: Wok Me 21:24 el 18:19-21: Wok Me 17:17, Rom 1:10, 1Kor 4:19, Jem 4:15
% 18:25: Rom 12:11, Wok Me 19:3



Wok Me 18:26 235 Wok Me 19:13-14

me, nagkiariien savanhi ia nikaren savai lesu ratukwatukw a, mats in rukuran a paptaes
naha Jon rino fwe kupwan. 26 ®*Napin Apolos ruvehe ia Efesas, rinamavisau ia nokwai
nimwafwaki savai nakur Isrel mopwah nehekirien. Mata napin Prisila mine Akwila
krouregi nagkiariien savanhi, krouiri in, roueven fwe nimwa savenrau. Nena krouni pen
amasan Suatuk savei Kumwesan tukwe ma in trukuran amasan mwi.

27 %Kurira ikin Apolos rokeikei ma treven fwe profens Akaea. Ia napin naha piavtaha
me fwe Efesas hasitu irs, mhorai nokukus riti, mharhi pen i reven ti narmama me
savai lesu fwe Akaea. Hani pen ti nirsha i ms tuhauvehi Apolos reven fwe rukwanu
me savanraha. Napin Apolos rapirapw fwe ikin, ramasitu asori ia narmama samome
namasanien savai Kumwesan rino iroha hani niparhienien ia Iesu. 28 ®*Apolos ramasitu
asori ia niraha, ti nari na ma ia namri narmama me in ramousi tarini nagkiariien sovai
nakur Isrel, mamahatan ia Nokukua Ikinan ma Iesu in Kristo.

19

Pol revan fwe Efesas

1%Napin Apolos ramara ihi ia Korin, Pol rukurau parei meiwaiu pehe ia Efesas, mato
narmama me nepwin savai Iesu fwe ikin. 2%In rares pen iroha i ma, “Rafo? Fwe kupwan,
napin hiani niparhienien ia Iesu, hisuvehi Nenimwin lkinan us rekam?”

Miregi hani mo, “Rekoam. Kimaha iahapkregi raka mha mas Nonimwin Ikinan rara.”

3 Miregi Pol rini ma, “Ro iaminhi nafe naha paptaes kimiaha hisuvehi?”

Miregi hani mo, “Kimaha iahauvehi paptaes savai Jon.”

4 XMiregi Pol rini ma, “Paptaes naha Jon rino savai narmama ssmame hauvararig
ia noien arsha me savenraha. Mats Jon rini irapw mo narmama me tuhamokeikei
mhani niparhienien ia isarmama sa tripkukurirs i muvehe. Isrmama naha Jon ragkiari
irs in naha Iesu.” 5 Nermama me naha haregi nagkiariien naha, ko paptaes ia nirsha
ia naghi Iesu Iarimanu. 6 ®*Napin Pol ramruts ragin mi ia niraha, Nenimwin Ikinan
ruvehe ia niraha, nans kenamhagkiari ia nagkiariien me sspamsapa, menamhani irapw
nagkiariien sa raku pen ti Nonimwin Ikinan. 7 Nermama me naha rosi iroha pam twelef.

8 Ia taon naha Efesas, Pol rauvnimwa ia nakwai nimwafwaki savai nakur Isrel. Ia
mokwa kahar, ia Sapat me pam, rani irapw nagkiariien amasan fwe ikin, mapwah

nehekirien. In ramavisau, mamousari ma trivi irsha hauvehe mhani niparhienien ia
nitats so Kumwesan ramarimanu ira.  ®*Mats narmama nepwin kankapwanraha riskai.
Hapwah niniien niparhienien ia nagkiariien savenhi, mamhoni araha suatuk savai lesu ia
namri narmama me fwe nakwai nimwafwaki. Ro pen Pol rapwah irsha, muvehi narmama
me savai lesu, mamhauvan irsha min. Ia napin me pam ramahaton narmama me fwe ia
nokwai skur riti kani ma Skur savei Tiranas. 10 *Pol ramahatsn narmama me iaminhi
ira meste nuk karu. Ro pen narmama me pam fwe profens Esia, nokur Isrel mine nakur
Kris, haregi nagkiariien savai Iarimanu.

11%X[3 napin me ripik Kumwesan rauvei pen niskaiien m Pol, nana Pol ramo nimtatien
me nepwin ropaiti. 12 ®Normama me hapeki raka nipari tinari me sa Pol rirai raka
niseseien ira ua tinari me so rinarkahu raka i, houvehi, mhauven mhamri pen ia
narmama samame nemhaien rars ia niroha. Nana nemhaien me savenraha haraka ia
nirsha. Nenimwin arsha me haier ia niraha.

Tini Skeva me
13-14XX*Nama Isrel me nepwin iraha pam sefen. Iraha nipwnati pris asori anan riti savai
nakur Isrel naghin na Skeva. Ia napin me kamhauvan ia kwopun me, mamhakoui irapw
nanimwin arsha me ia narmama. Napin riti honua tuhakoui irapw iraha ia naghi Iesu
lorimanu. Ro iaminhi ira hauven mharer ia namri isrmama riti nanimwin araha rars

ira, hani pen ti nenimwin arsha i ma, “Kimaha iahani pehe tukw ik i ia naghi Iesu, iama
naha Pol ramavisau i, tikier ia isrmama i.”

15 %X Mata nonimwin araha rini pen ti nirsha i ma, “lakukuran Iesu, mukuran mwi Pol.
Mata kimiaha nisimame i?” 16 Nona ioma naha nanimwin arsha ramars irs rive pen ia
nirsha. Nogsen rasori mapi raka nagsenraha pam. Ramousi iroha. Nena iraha hap raka
ia nimwa naha. Tinari savenraha ruveiwen. Nipwranraha raparusparus.

17 &Nakur Isrel me pam mine nakur Kris me pam somame kamhara ia Efesas haregi
navisauien savai noien naha. Napin horegi, hahekir asori. Nona narmama me hauvehi
uta naghi Iesu Iarimanu ruts mwi. 18 Normama samame hani niparhienien ia Iesu hapik
hauvehe mamhani pui noien araha me savanraha ia namri narmama me. ° Nepwin ia
niraha ssmame hoanamo nahak fwe kupwan hapeki nakukus me sovenraha savai nahak,
mhapeki mhauvehe, mhauvani ia namri narmama me pam. Nona narmama me havsini
nomri nakukus me nsha, mhate mo ruta pik. 20 ®Ro iaminhi ira nagkiariien savai
lorimanu riskai pik muviris mamevan.

Nurigrigien asori fwe Efesas

21 ¥Kurirs ia narimnari me naha, Pol rerin ramrhi ma trapi simwin ia profens mi
naha Masetonia mine Akaea, mevan fwe Jerusalem. In rini ma, “Napin takevan raka fwe
Jerusalem, takamoakeikei matoni mwi Rom.” 22 %In rarhi pen Timoti mine Erastas, iama
mi sa krouasitu ira, kroueven fwe Masetonia. Matas in rara ouihi a mwi fwe ia Esia.

23 ¥ napin naha krukwumen naruagenien riti fwe Efesas ti Suatuk savai Iesu.
24 XJormama riti naghin na Temetrius. In iarmama sa ramo narimnari me ia silva. Ia
napin me ramo nimws ouihi me ia silva, mauvnhi nimwafwaki savei kumwesan eikua
riti. In pran kani me Atemis. Temetrius mine narmama me samame kamhowok irsha
min kamhamri pen nomri nari ia nimwa ouihi me naha, mamhsuvehi mane asori me
ira. 25 Napin riti Temetrius roeite narmama me pam samame kamho narimnari me ia
silva. In rini pen ti nirsha i moa, “Narman, hisuvoukuran raka ma kitaha samauvehi mane
asori ia wok i sakitaha. 26 ¥Kimiaha hisuvaregi raka nagkiariien savai iama naha Pol,
mhanats raka narimnari me naha in ramo. Ripko mha ia taon spa i Efesas, mata ipaka
rukurau pam ia profens i Esia, in ravi narmama me hapik hapwah natarigien savanraha,
mhakurirs in. In rani ms nanimwi kumwesan me i narmama kamho ia raginraha ripko
mha irsha kumwesan parhien me. 27 Kitaha tsamakeikei mhasiari kamo Pol ro narmama

hani araha wok i sakitaha. Rukuran noien mwi narmama hats srsha nimwafwaki savai
kumwesan asori sakitaha Atemis. Nana papim napin riti rukuran nuvehi rakaien nahag

naha Atemis, mo ruvehe mo nari auar a i. Mata narmama me pam ia Esia mine ia kwopun
me pam ia tiprana i kamhofwaki m pron i.”

28 Napin narmama me haregi nagkiariien naha, niemaha ropi pik irsha. Haskemter,
monamhokwein asori, ma, “Sognagini Atemis, kumweson sovei noskur Efesas.”
29 XNarahaien noaha raiu meven meste kwopun pam ia taon neha. Normama me haiu,

mhauvan, mhakwtambhiri Kaius mine Aristakas, ioma Masetonia mi naha kamharaven
pari irshar Pol. Hokwtamhiri irau, mhavi irau, mhauven fwe kwopun asori riti kamrai

sun nagkiariien ikin. 30 Pol rokeikei mo treven ia reri narmama magkiari, mata narmama
me savai lesu hapkaseni mha. 3! ¥Nama asori me nepwin mwi savai Esia, samome
haukuran amasan Pol, harhi pen nagkiariien min, mamhase in ma trapwah nevenien
fwe kwopun naha kamrai sun ikin.

32 Fwe nokwai kwopun nosha kamrai sun ikin, nurigrigien asori. = Normama
kamhokwein spwamwis. Nepwin kamhani nagkiariien riti, nepwin kamhani apa. Iraha
hapik hareirei ma hanousasimwin irsha me ti nafe. 33 Ia napin nsha nokur Isrel harui
irapw isrmama riti naghin na Aleksanta. Normama nepwin hatoni, hani pen tukwe in

ma tragkiari. Nopin Aleksanta riskomter ia nomri narmama me pam, ruvehi utas ragin,
mokeikei ma trini irapw nagkiariien savai nokur Isrel. 34 Mata napin narmama me hata
sas Aleksanta ma in iama Isrel, irsha pam kamhokwein spwamwis, rerinraha kuatia
a, mamhoani ma, “Sagnagini Atemis, kumwesan savai nakur Efesas. Sagnagini Atemis,
kumwesan savai nokur Efesas.” Iroha kamhakwein spwamwis iaminhi mhauvehi aoa

karu.
35 Kurirs ira ioma asori riti savei Efesas riskemter minise irsha. Napin hauvehe

mhafafa, in rini ma, “Noma Efesas, narmama me pam haukuran ma nimwafwaki savai

kumwesan asori naha Atemis ramarer ia taon i sakitaha. Kitaha i nakur Efesas samatui
amasan tukwe. Samatui amasan mwi ti kopwier ikinan naha rimaukruts ia nimagouagou

meiwaiu pehe. 36 larmama riti riwen ko ripkini mhe ms iakameikua. Ro iaminhi irs
kimiaha tihamakeikei mhafafa, mhapwah noien nari riti kurirs tihamisas ira. 37 Kimiaha
hiamauvehi ismanmi nsha, mhauvehe ia kwopun i. Mata irau kroupkakres mha nari riti
ia nimwafwaki riti sakitaha, rouspwah nini arahaien Atemis, pran nsha in kumwesan

sokitaha. 38 Trini minus Temetrius mine narmama samame kamhowok iroha min hansta
nari araha riti isrmama riti rino, pwah hauven fwe nimwa me naha kamakiri nagkiariien

ikin. Nimwa me naha kamhakwag a. Noma asori me ssmame kamhokiri nagkiariien
iraha fwe ikin. 39 Mata trini minus hiokeikei nari riti mwi, tthamakeikei mheitenhi napin
naha namo asori me kamhousasimwin irsha me ira. Ia napin noha tihamri amasan.
40 Kitaha tsamasiari, kamo tukini ma samarui loa ipwet, mamharukwumen narshaien
asori. Nana tsafni ia namri nama asori me? Nogkiariien sokitaha riwan tsani ma safo
mambho nurigrigien asori i.” 41 Napin iams asori naha rini pam nogkiariien naha, rarhi
pen narmama me kamhauven.

20

Pol revan fwe profens mi naha Masetonia mine Akaea

1Nopin nurigrigien asori naha rineiwaiu, Pol rokwein narmama me savai lesu hauvehe
rovahag minraha. Napin rovehag pam minraha, rasakir minraha, mier, mamevan fwe
Masetonia. 2In ramevan ia kwopun me ia profens nsha, mamini nagkiariien me ripik,
mamoavahag m narmama me savai lesu fwe ikin. Kurirs irs in ruvehe ia profens nsha
Akaea. 3 Pol ruvehi mokwa kahar fwe ikin. Napin rinamspnapens ma traputs ia nitats
riti, mevan fwe profens naha Siria, in riregi ms nakur Isrel hanarai sun me tuhousi spune
in ia nakwai nitats naha. Ro pen in ropwah, mini ms in traven a mapi simwin ia profens
naha Masetonia ti nirarigien mevan fwe Siria. 4 ®*Narmama nepwin mwi hakurirs in:
Sopata, tini Piras iama Perea; mine Aristakas irau Sekantas, iama Tesalonaeka mi; mine
Kaius iama Tepe, irau Timoti; mine ioma Esia karu naha Tikikas mine Trofimas. 5 Irsha
naha hakupwan mhauven mambheitenhi kimaha fwe Troas. © Napin naveginien asori
naha nakur Isrel kamhani bred sa yis riwen irs rukurau, kimaha iahaputs ia nitats
riti mhaier ia Filipae. Napin krirum rukurau, nens iahauven mheste iroha fwe Troas,
mambhara fwe ikin mhauvehi nafwakiien kuatia.

Pol ramo navanien savanhi sampam fwe Troas

7%a Sapat riti, ia napin, kimaha iahousasimwin kimaha me ma tahakwsen bred. Pol
ramahatan narmama me. Ti nari ns ma trakwakwi rapwah irsha, ragkiari spwomwis
meste kurkwai napin. 8 Kimaha iahousasimwin kimaha me ia nakwai nimws ia kwopun
riti fwe iroanha. Ia kwopun naha laet me ripik rausk. ° Tomarus riti naha ikin. Naghin
na Iutikas. Ramakure uts ia ruei winto. Nopin Pol ramagkiari pik mameven, napriien
ruvehi tamarus naha. Ravi kaviomu, mimwei irapw fwe ia stori kahar, meiwaiu mouini.
Normama me heiwaiu ma tuhauvehi uts, mate ruvamha. 10 *Mats Pol reiwaiu irapw,
minimwi nukurhun mi ia nikaren, maraui amwesi, mini ma, “Tihapwah niregiien raraha,
in ruvemiru mwi.” 11 Kurirs ikin, napin Pol ruts meven mwi fwe iranhas, rokwsen

bred, mamani pari nari iroha minraha. In ragkiari mwi meste rinamran, mspwah irsha

mamevon. 12 Nona iraha hoairi tomarus naha Iutikas, mamhoauvan fwe ia rukwoanu.
Rerinraha ragien ma in ruvemiru mwi.

Iraha haier ia Troas mhauvean fwe Maelitas
13 Pol rokeikei ma traven a, mukurau parei, mevan fwe taon nsha Asos. Ro iaminhi

ira in rorhi pen kimaha iahaputs ia nitsts, mhakupwan irs, mhauven, mamheitenhi
in fwe ikin. 14 Napin in rier pehe tukumaha fwe Asos, roputs ia nitsts kimaha min,
nana iahauvan fwe taon naha Mitulen. 15 Kini rakwakwi ira iahasier ia kwopun naha,
mhauvehe, mhaiu irus ia tane amweris naha Kios. Napin kuatia rukurau, iahauvehe ia
tona amweris naha Samos. Nopin kuatia mwi rukurau, iahauvehe ia taon noha Maelitas.
16 *Kimaha iahaiu iaminhi ira ti nari na ma Pol rimani ma tahaukurau irus mhapwah
nuvareiien fwe Efesas. Rapwoh nokeikeiien ma trouraha napin savenhi fwe profens nsha
Esia, ti nari no moa in ramevon akwauakw ma trukupwan mapirapw fwe Jerusalem kurira
napin asori naha Pentekos.

Pol ravehag m elta me savai nafwakiien fwe Efesas

17%*Napin kimaha iahauvarei fwe Maelitas, Pol rarhi pen nagkiariien reven fwe Efesas,
moares elta me sovai nafwakiien ma tuhauvehe mhatas in. 18 ®¥Iroha hauvehe, nons Pol
rini pen ti niraha i mo, “Kimiaha hisuveukuran raka ma iakinafara irs kitaha m kimiaha
fwe iakimouvehe ia Esia meste iakopwoh kimiaha mameven. 19 ®*lakamo wok sovai
lorimanu, mipkafisute mha iou. Ia napin me nise nanimek ramaiu tukumiaha. Ia napin
me iakamregi ramaraha, ti nari na ma nakur Isrel hanus tuhousi spune iou. 20 Kimiaha
hisukuran ma iapkarkwafe mha ia nagkiariien me nepwin sa tuhasitu ia kimiaha. Mata
napin iakamavisau us iakamahatsn kimiaha ia namri narmama me us ia nakwai nimwa
me sakimiaha, iakani irapw pam tukumiaha. 2! lakamavisau pen pari m nakur Isrel
mine narmama ripko mha irsha nakur Isrel mas irsha tuhamokeikei mhararig ia noien

araha me savanraha, mhauvehe ti Kumwesan, nona mhahatata ia Iesu Kristo Isrimanu
sokitaha.
22 ¥Nonos hato ro. Tokwtokwuni noha iakameven fwe Jerusalem, ti nari no mo

Nonimwin Ikinan ramokeikei miou. Iou iakreirei nafe treste iou ia kwopun nsha.
23 ®Mats in a i iakukuron. Ia taon me pam sa iakameven ikin, Nonimwin Ikinan
ramahaton amasan iou, mamini ma tukousi iou, kuvehi puvnimws iou ia kalapus.
24 ¥Mota iou iaketoni ma nimiruien saiou ro nari auar a tukw iou. Iapkatarig pik mha i.
lakokeikei a ma takeste nusvenhi suatuk saiou, mo sampam ia wok naha Iesu Iarimanu

ruvei pehe miou. In rini ma takamakeikei mini irapw ti narmama nagkiariien i so
ramavisau namasanien savai Kumwesan.
25 Nona hots ro. Tokwtokwuni nsha iakukursn me kimiaha pam i sameme

iakuvaukurau raka ia nimwrhenimiaha, mavisau nitats so Kumwesan ramarimanu ira
m kimiaha, tihapketo mha mwi nanimek ia napin riti. 26 ®Ro pen ia nopin i ipwet
iakani irapw tukumiaha i ma trini minus Kumwesan rarpwin noien araha me sakimiaha,
ramara ia kimiaha. Iou iakiwen ia kimiaha, 27 ti nori na ma iapkerkwafs mha nari
riti tukumiaha. Iakuvani irapw pam narimnari me Kumwesan rokeikei. 28 ®¥Kimiaha
tihamakeikei mhata amasan kimiaha me, mamhats amasan mwi sipsip me pam samame
Nanimwin Ikinan rinamri pehe ia ragimiaha. Tihamokeikei mhairi amasan nakalasia
me savai Kumwesan, ti nari na ma in rinaraku raka irsha ia niten. 29 *lakuvsukuran
raka ma napin takaraka ia kimiaha, narmama me nepwin hamwhen ia kuri sprmin
me tuhauvehe ia rerimiaha, mharipwi kimiaha narmama me savai Iesu, ramwhen ma
kimiaha sipsip me. 30 ®Nona kimiaha i narmama nepwin tuhaskamter, mheikus mo
tuhavi raka narmama me savai lesu, houvon mhoakurirs ia nirsha. 3! ®Ro iaminhi irs,

kimiaha tihamakeikei mhasiari. Rerimiaha tramrhi ma nuk kahar iakepwah napwisien,
mots ia napin mine ia ran iakamahaten kimiaha kuatia kuatia. Nise nanimek ramaiu

tukumiaha.
32 ¥Tokwtokwuni noha iakamamri pen kimiaha ia ragi Kumwesan. Rerimiaha

tramokeikei mamrhi nagkiariien sa ramavisau namasanien savanhi. Nagkiariien naha
riskai, mukuran narpwi sknekinien kimiaha, muvei pehe narimnari amasan me ssmame
Kumwesan rimani ma truvei pen m narmama me savonhi. 33 ®Rerik ripkakres mha
mane us tinari savai iarmama riti. 34 ®Kimiaha hisuveukuran raka ma iou iakinowok
ia ragik ma takuvehi narimnari me savai naraien saiou mine savai iou me nepwin. 35 %Ia
noien me pam saiou, iakamahatan kimiaha ma kitaha tsamakeikei mhomwur iaminhi
irs, mamhasitu ia narmama hapkiskai mha. Reritaha tramakeikei mamrhi nagkiariien i
savai lesu larimanu. In rimani ma, ‘Noriariien nari ramasan pik mapi raka nuvehiien a
nari.

36 ¥Napin Pol ragkiari pam, rinimwi nukurhun mi, mafwaki iroha minraha. 37 Iraha
pam hasak, mhakwtamhiri Pol, mhakei min. 38 ®¥Rerinraha rapou pik ti nagkiariien

naha rimani ma tuhapkstoni mhe mwi nenimen. Nona haven pori iraha min, mhauven
ramevan ia nitata.

21

Pol revan fwe Jerusalem
1 Kimaha iahasakir raka minraha, mhoputs ia nitsts, mhaier, nans mhauvan atuk-

watukw ia tana amweris naha Kos. Kini rakwakwi ira, iahauven ia tona amweris naha
Roj. Nona iahaier ia kwopun naha, mhauvan ia taon naha Patara. 2Ia kwopun nsha

iahatoni nitata riti rinameven fwe tana Fonisia. Nona iahaputs irs, mhaier, 3 mhauven
mheste iahati pen mhatoni tans amweris nsha Saepras. Nans iahaukurau ia nikaren
saot, mhauvan fwe profens naha Siria, nana mheiwaiu pehe ia taon noha Taea. Nitata
sokimaha rarer ia kwopun nsha, ti nari na ma tukpeki parei kago savenhi fwe ikin.
4%¥Kimaha iahauvarei, mhauvan mamhatui narmama me savai Iesu. Mhatoni iraha, nana
Nonimwin Ikinan ro irsha hatoni nafe tuko ia Pol fwe Jerusalem. Ro pen irsha hani pen
ti Pol i ma trapwah nevenien. Iahars fwe Taea kimaha minraha meste nafwakiien kuatia.
5 Nopin sakimaha sampam tahaier irs iahauvehi suatuk sokimaha mamhauven, narman
me pam iraha nipran me sovenraha mine nokwarhakwarha me savenraha haven kimaha
minraha. Iahaier ia taon, mhauven fwe nipakir. Nons ia kwopun nsha, iahanimwi
nukurhumaha mhafwaki. ¢ ®*Napin iahasakir raka m kimaha me, iahaputs ia nitats,
mhoier. Nona irsha hararig mhauven fwe imwanraha.

7 Nitata sokimaha rier ia Taea, maiu, muvehe ia taon naha Toleme. Nonas iahauvarei,
mhauvan mhatoni piavtaha me fwe ikin, mhara kimaha minraha napin pekin. & ®¥Kini
rakwakwi ira, iahapute mwi ia nitats, mhaier, mhauvehe ia taon naha Sisaria. lahauvarei,
mhauvnimwa ia nimwa savai Filip, isarmama riti so ramavisau irapw nagkiariien amasan.
In riti ia narman me naha irsha pam sefen. Fwe kupwan aposol me hanarpwi raginraha
ia niroha mo tuhasitu ia niroha.™ Iahars kimaha min. 9 ®Savanhi pron ouihi me kefa.
Hapkesi pen mhs ihi isrman. Ia napin me kamhani irapw nagkiariien so raku pen ti
Nonimwin Ikinan.

10 ¥Kimaha iahars mheste napin kahar us kefs ia kwopun naha, profet riti naghin
na Akapus ruku pen fwe Jutia meiwaiu pehe 11 ®mota kimaha. Nans in ruvehi katoti
sovai Pol, marihi atukw a ragin mi mine nisun mi irs, nana mini ma, “Nonimwin Ikinan
rani ma, ‘Nakur Isrel fwe Jerusalem tuharihi iaminhi isrmama sa savanhi i katoti, nana
mhauvehi pen in ia ragi narmama ripko mho irsha nakur Isrel.” ”

12X%*Napin iaharegi nagkiariien naha, kimaha mine narmama ia kwopun naha iahasak,

mambhares Pol ma trapwah nuts penien fwe Jerusalem. 13 ®*Mata Pol rini ma, “Rafo
hiamasak iaminhi irs, mamho rerik ramarkwopir? Iakinspnapenas raka ma tukearihi iou
iaminhi. Mata ripko mha in apa nsha. Trini minus kousi apune iou fwe Jerusalem ti naghi
lesu Torimanu sakitaha, iakinapnapens raka.” 14 Nans napin iahate ma ko iahapkinise
mha in, iahapwah, nana mhani ma, “Pwah tuko romwhen Iarimanu rokeikei.”

15 Kimaha iahara ropwamwis kwopti ia kwopun naha. Nenas kurirs irs iahapnapena
narimnari me sakimaha, nana mhoaier mhauts pen fwe Jerusalem. 16 Narmama nepwin
savai lesu fwe Sisaria hauven kimaha minraha, mhairi pen kimaha iahsuvan fwe nimwa
savai Minason. In iama Saepras riti. Rimauvehe mo in isarmama riti savai Iesu fwe tui.
Kimaha iahapri fwe nakwai nimwa savanhi.

17 Napin kimaha iahauvehe ia Jerusalem, piavtaha me hats kimaha. Rerinraha ragien.
18 2Kini rakwakwi irs, Pol ruvnimwe kimaha min meven mate Jemes. Elta me sovai
nafwakiien iroha mwi fwe ikin. 19%Pol rini ramasan ti niraha i, mara mini mwi narimnari
me kuatia kuatia so Kumwesan rino ia nopin naha Pol rinamowok fwe kwopun me savai
narmama ripko mha irsha nakur Isrel.

20 ¥Napin iraha haregi, hagnagini Kumwesan, nana mhani pen ti Pol i ma, “Piovmaha,
ikinats raka ma nakur Isrel me taosen m taosen hauveni raka niparhienien ia Iesu. Nana
iroha pam haskai ti Loa savai Moses. 2! ®*Iroha hauveregi raka narmama kamhaoni ik
mo ikamevan ia kwopun me sovai narmama ripko mha irsha nakur Isrel, mamahatan
nakur Isrel me pam ia kwopun me noha ma tuhapwah Loa savai Moses. Iraha haregi
ma ikamini pen ti nirsha i ma tuhapwah nuvehiien ninhum m nskwarhakwarha me
savanraha ua nesi penien naraien sokitaha nakur Isrel. 22 Iraha tuharegi ma ikuvouvehe
raka ia kwopun i. Ro iaminhi ira, kitaha tsafo irsha? 23 Tiko nari kimaha tahani
pehe tukw ik i. Norman kefs ia kwopun i. Fwe kupwan hauvehi kwasuahi ia namri
Kumwesan mamhatuakam tukwe. 24 ®Tikuvehi nama me i, mo nafe Loa savai Moses

rani ti noien kimiaha minraha hiosmher ia namri Kumwesan, muvehi tukwini namri
narimnari me savaenraha, mo pam, nans irsha tuhsrai nukwanenraha rahatsn pen ms

natuakemien savenraha hano pam. Ia noien naha narmama me tuhatoni mhaukuran ma
nagkiariien me naha kamini ia niram ro neikuaien i. Tkamesi pen ihi Loa savai Moses.
25 %¥Mato narmama me naha kamhani niparhienien ia Iesu, somame ripko mha irsha
nakur Isrel, kimaha iahanarhi pen raka nakukus riti minraha, mhani pen nokwamaha
ti niraha i. Iahani ma iraha tuhspwah naniien naveginien so kimoauvei pen m nsnimwi
nari me ssmome kamafwaki pen minraha. Tuhapwah naniien neta. Tuhapwah naniien
narimiru riti sa katiri nipatokinuan remhs, mats nets ramomak ihi ia nusan. Norman me
tuhapwah niri sapnapenien nipran. Nipran me tuhapwah nesi pen apnapenien narman.”

26 XK ini rakwakwi ira, Pol ruvehi narman me naha kefa, mevan, minamo nafe Loa savai

Moses rani ti noien iroha minraha hamher ia nomri Kumwesan. In ruvnimwa ia nimwa
sovai Kumwesan, mini sas pen ti pris me ma napin sefen trukurau, nans in mine narman

me naha kefs tuhamher. Ia napin naha narman me naha kefs tuhauvei pen narimiru me
savanraha kuatia kuatia ma tukousi spune kuvei pen m Kumwesan.

Normama me hakwtambhiri Pol
27 %¥Ipaka napin me noha sefen haukurau pam. Nana nakur Isrel me nepwin somame

hauku pen fwe ia Esia hatoni Pol ia nimwa savei Kumwesan. Nona napin hatoni,
hakwtambhiri in, mamharhiarhi narmama me, 28 ®*mamhokwein apwomwis ma, “Noma
Isrel, hasitu! IToma i in i ramahatan narmama ia kwopun me, mamini araha kitaha nakur
Isrel, mamini arsha mwi loa sakitaha mine kwopun i. Tokwtakwuni naha riri nakur Kris
me nepwin hauvnimwa pehe i ia nokwai nimwa savei Kumwesan. Ia noien nsha in ramo
kwopun ikinan i ruvehe mamkemik ia namri Kumwesan.” 29 *(Irsha hani nagkiariien

naha ti nari na ma fwe kupwan hatoni isma Efesas naha Trofimas ramavan irau Pol fwe ia
taon. Rerinraha rirhi ma Pol riri in muvnimwa pehe ia nakwai nimwa savai Kumwesan.)

30 Nagkiariien naha ro nakur Jerusalem harer, mhaiu mhauvehe. Irsha hakwtomhiri
Pol, mhavi, mhaier irapw ia nimwa savai Kumwesan. Tokwtakwuni a pris me harapinha.
31 Narmama me naha kamhousi Pol ma tuhousi apune. Ia napin noha nagkiariien ruts
mevan ti iaruagen saveai Rom sa in rasori ia naruagen me irsha taosen. In riregi me
narmama me pam ia Jerusalem kamho nurigrigien asori. 32 Tokwtakwuni a riri naruagen
me nepwin savenhi mine namos asori me savenraha haiu mheiwaiu ti narmama me.
Napin narmama me hatoni iama asori naha mine naruagen me savanhi, iroha hapwah
nousiien Pol.

33 ¥lams asori savai naruagan me revan ti Pol, mini pen ti naruagen me savanhi ma
tuhakwtambhiri in, mharihi ia jen karu. Nenas in rares pen narmama me i ma, “Nofe i
formama? Rino nafe?” 34 Normama ia nakuar naha nepwin kamhani nagkiariien riti,
nepwin kamhoni sapa. Mata raknekin ti iamo asori savai naruagen me ko ripkregi
atukwatukw mha nari riti ti nari na me nurigrigien rasori. Ro iaminhi irs in rini pen
ti naruagen me savonhi ma tuhauvehi Pol, mhauvehi, mhauvnimws ia nimws savai
naruagen me. 35 Napin Pol reste kwopun naha kaven kautas ikin, naruagen me havrani in
mamhoauta. Iraha ho iaminha irs, ti nari ns me narmama me niemaha ramopi pik irsha.
36 ¥Kamhokurirs ia Pol mine naruagen me, mamhokwein apwomwis ma, “Housi apune
ioma naha.”

37 Ipaka naruagen me hauvehi Pol mhauvnimwe ia nimwa savenraha, nans Pol rini
pen ti iama asori savai naruagen me i mo, “Ko iakagkiari ro mik?”

Miregi iama asori savai naruagen me rini ma, “Kwa ikukuran nagkiariien savai nokur
Kris. 38 %¥Rosi ik iama Ijip naha fwe kupwan ikrukwumen naruagenien riti kimiaha nakur
Rom, miri narman me samame kamhousi apune isrmama, irsha pam fo-taosen, hisuven
fwe kwopun akwesakwes ikin?”

39 Miregi Pol rini ma, “Rekam. Iou iama Isrel. Iakinatui fwe profens naha Silisia ia taon
naha Tasas. lou sitisen riti sovai taon asori nsha. Iakase ik ma ko ikaseni ro iou iakagkiari
m nermama me naha.”

40 Joma asori savai naruagen me raseni Pol. Nona Pol rarer noha kaven kauts ikin,
muvehi uts ragin, miripwi tete narmama me. Napin irsha hauvehe mhafafa, ragkiari
minraha ia nagkiariien Hipru, mini mo,

22

Pol rini irapw nagkiariien savenhi ti nakur Isrel
1 “Tata me mine piak me, hatorig ro iou, pwoh iakini irapw nagkiariien saiou
tukumiaha i.” 2 Napin iraha haregi Pol ramagkiari minraha ia Hipru, nagkiariien ihi
savanraha, hauvehe mhafafa mwi.
Nano in rinamini ma, 3 ¥“Iou ioma Isrel. Iakinatui fwe Silisia, ia taon naha Tasas,
mota iakimapwinari ia taon i Jerusalem mo skur ia skur savai iahatan nsha Kamaliel. In
rinahatan iou ia loa savai kaha kupwen me sakitaha ma takesi pen atukwatukw. Ia napin

naha iakiskai ma tako narimnari me ssmeme Kumwesan rokeikei romwhen ia kimiaha
i ipwet mine. 4 *Fwe kupwan, iakamomets narmama me naha samome kamhesi pen

Suatuk sovai Iesu. lakamakwtamhiri irsha, nari ausr a ma narman us nipran, mauvehi
puvnimwa iraha ia kalapus ma tukousi apune irsha. > Pris asori anan mine nama asori
me sakitaha nakur Isrel tuhani ma iakani parhien. Napin riti iakimauvehi nakukua me
savanraha hamarai m pisvtaha me fwe Tamaskes. Iakier, mameven ia kwopun naha ma
takekwtamhiri narmama me savai lesu, marihi irsha ia jen, miri iroha mirarig, muvehe
mwi ia Jerusalem ma tukousi iraha.

¢ Ja nopin naha iakinauvehe ipaka ti Tamaskes, ipaka kurkwai napin ia ran,
tokwtokwuni a nukuraanien asori ruku pen ia nimagouagou, mehispwin iou. 7 lakimwei
irapw ia tiprana, miregi reri isrmama riti rini pehe tukw iou i ma, ‘Sol, Sol, rafo
ikamometa iou?’

8 Miregi iakini ma, ‘loma asori, ik sin i?’

Miregi rini pehe tukw iou i ma, ‘Tou Iesu, iama Nasaret sa ikamometa.” ® Narmama
kimaha minraha hatoni nukuraanien naha, mata hapkregi amasan mha nafe naha reri
isrmama naha rani pehe tukw iou i.

10 Nana iakares pen in i ma, ‘Torimanu, takafo naha tokwtakwuni?’

Miregi Iarimanu rini pehe tukw iou i ma, ‘Tikarer, mevan fwe Tamaskes. Isrmama
riti fwe ikin trini pehe tukw ik i narimnari me pam i Kumwesan ruvarfi raka ma tiko.’
11 Ta napin naha ko iapksts mha nari, ti nari ne me nukuraanien so ramshispwin iou
ramahiapw pik. Ro pen narmama kimaha minraha hauvehi ragik, mhairi iou, mhauven

fwe Tamaskes.
12 Ta kwopun naha isrmama riti naghin na Ananaeas. In iomafwaki riti ramsiai Loa

sokitaha. Nakur Isrel me pam somome kamhars fwe Tamaskes kamhani amasan in.
13 In ruvehe marer ipaka tukw iou, mini pehe tukw iou i ms, ‘Sol, piak, tiko mats nari.’
Tokwtokwuni a mwi irs, iakets nari, mati pen matoni in.

14 Nono in rini mo, ‘Kumwesan i savai kaha kupwan me sokitaha rinsrpwi raka ragin

ia niram, mini ma tikamakeikei mukuran narimnari me sa in rokeikei, matoni Ioama
Atukwatukw naha savenhi, nans miregi rerin atukwatukw ragkiari. 15 Ro iaminhi irs,

ik tikuvehe mo isrmama riti savanhi. Tikamakeikei mavisau irapw m narmama me pam
narimnari me sa ikinatoni miregi. 16 QTakwtokwuni naha, ikameitenhi nafe? 9skamter,
mo paptaes. Tikafwaki m Iesu, pwah in raikuas raka narshaien me saim.’

17 Napin iakrarig muvehe mwi ia Jerusalem, iakeven mamoafwaki ia nimwa sovai
Kumwesan. Nana iakatoni vison riti. 18 ¥Ia vison naha iakata Isrimanu ramagkiari
pehe miou mo, ‘Tikap akwauakw, mier ia Jerusalem. Narmama me i tuhapkregi mha
nagkiariien saim napin ikevisau irapw iou minraha.’

19 ¥Miregi iakini me, ‘Terimenu, irsha haukuren amasan iou ms fwe kupwen
iakamevon fwe nokwai nimwafwaki me pam sovei nakur Isrel, mamskwtombhiri
narmama samame kamhani niparhienien ia niram. lakamousi irsha, mauvehi puvnimwa
iroha ia kalapus. 20 ¥Stifen, isarmama so ramavisau irapw ik, nepin niten rinaiu irs,
iou mwi iakamarer ia kwopun nsha, mamstui ti karkahu me savai narmama ssmome
kamhakwi apune in. Rerik ragien a ti nafe noha kamho.’

21 %¥Mata Tarimanu rini pehe tukw iou i me, ‘Tiko mier. Takarhi pen ik ikeven ti
narmama ripko mha irsha nakur Isrel.””

22 ¥Narmama me kamhatarig amasan ia Pol, mata napin heregi nagkiariien naha,
hagkiari asori, mhani ma, “Houvehi raka iama na, mhousi sapune! Tihapwah napwahien
in rimiru!”

23 Troha kamhokwein ospwamwis, mamhararki spnapen tinari me savenraha
mamhorarki uts nimekwrur. 24 Ro iaminhi irs iama asori savei naruagen me rini
pen ti naruagen me sovenhi ms tuhauvehi Pol, mhauvehi mhauvnimwa ia nimwe savai
naruagon me. In rini ma tuhamokeikei mharisi in pwah rini irapw ma rafo narmama
me kamhakwein spwamwis pen irs iaminhi ira. 25 *Naruagen me harihi tarini Pol ma
tuharisi. laruagen riti so ramarer ipaka in rasori ia naruagen me iraha hantret. Pol
rini pen tukwe in ma, “Noien i hiamo ratukwatukw ia loa savei nakur Rom ua rekem?
Hianuo tiharisi sitisin riti savai Rom, mata kipkats raka mha nari riti rarsha rino.”

26 Napin iaruagan naha riregi nagkiariien naha, revan ti iama asori savenhi, mini pen
tukwe in ma, “Nafe naha ikamo? Iama naha in sitisin riti savai Rom.”

27Ro pen iama asori savei naruagsn me revan ipaka ti Pol, mini pen tukwe in ma, “Ni
amasan ro tukw iou i ma parhien ik sitisin riti savei Rom?”

Miregi Pol rini ma, “Oush.”

28 Miregi iama asori savai naruagen me rini mo, “Rafo? lou iakinaraku mane asori ma
takuvehe mo iou sitisin savei Rom.”

Miregi Pol rini moa, “Mata napin iakinatui irs iou sitisin savei Rom.”

29 %3 napin a mwi no naruagan me ssmame hanarer ipaka ma tuharisi Pol, irsha

hahekir, mharaka ira. Nona iama asori savenraha, in mwi rehekir, ti nari na ma rata
mo Pol in sitisin riti sovei Rom, mata rinarihi torini in ia jen.

Pol rarer ia nomri nama asori me savai nakur Isrel
30 Mata iama asori savai naruagsn me rokeikei ma triregi atukwatukw nagkiariien

naha ma nakur Isrel kamhoni araha Pol ti nafe. Kini rakwakwi ira rarhi pen nagkiariien
revon ti pris asori me mine nams asori me savai nakur Isrel mo tuhamokeikei
mhousasimwin iroha me. Kurirs irs rini pen ti naruagen me savenhi ma tuhafi raka
raginraha ia Pol. Nana ruvehi Pol, mevan, rorer ia namri nama asori me savai nakur
Isrel.

23

1 %3 napin noaha Pol rati pen matoni nams asori me savai nakur Isrel, mini ms,
“Piak me, fwe kupwan meste pehe ipwet mine iakamars, mamousari ma rerik tramasan
mambher ia namri Kumwesan.” 2*Napin Pol rini iaminhi, pris asori anan Ananaeas rini
pen ti narmama samame kamharer ipaka ti Pol ma riti tropwi terhun. 3 ®*Riti ia nireha
ro, nana Pol rini pen ti pris asori anan i ma, “Kumwesan trapwi ik. Ikemwhen ia nikare
nimwa kuvrhakin ia prikis. Kahakwi amasan irus ia prasta, mats fwe imwa rimarmaru.
Rafo ikamakure ma tikakiri iou ti natoniien ma iakamesi pen Loa savai Moses ua rekam,
mota ikamarui loa naha, mamini ma riti tropwi iou?”

4 Miregi narmama ipaka ti Pol hani ma, “Refo ikamaski pris asori anan sovei

Kumwesan?”
5%Miregi Pol rini ma, “Piak me, sori. Iapkukuran mha ma in pris asori anan. Kimarai

pen ia Nokukus Ikinan ma ‘Tikepwah nini arahaien iama asori sokimiaha.””

6 ¥Pol ruvaukuran raka mes narmama ia nousasimwinien naha savai nama asori me
savai nakur Isrel nepwin Satusi me mine nepwin Farisi me. Ro iaminhi ira ragkiari
asori ia kwopun naha, mini mas, “Piak me, iou Farisi riti. Tata ssiou mine kaha me
soiou iroha mwi Farisi me. lakamorer ia nomrimiaha ipwet mo tihakiri noagkiariien
saiou, ti nari ne mo iou iakamemri pen oknekin notorigien saiou ia nagkiariien noha
sokitaha ramini ma narmama samame hauvamha tuhatui mwi ia nemhaien.” 7 Napin Pol
rini iaminhi, nousasimwinien savanraha reitehi. Farisi me mine Satusi me hanamaski
iroha me. 8 ¥*(Irsha kamhaski iroha me ti nari no ma Satusi me kamhani mo narmama
samame hauvamhs tuhspwah natuiien mwi. Kamhani mwi ms nagelo me mine nanimwi
narmama me haiwan. Mats Farisi me kamhani niparhienien ia nirsha pam.)

9 %Nama asori me ia nousasimwinien naha nagkiariien savenraha ruts pik. Nahatan
me nepwin savai Loa, iroha mwi Farisi me, haskamter, mamhani irapw skai ms, “Kimaha
iahatoni ma noien araha riwen ia iomo i. Rosi nenimwin riti us agelo riti ragkiari min
ua?” 10 Navisaien sovenraha ruvehe masori. Honamousi irsha me. Nopin ioms asori
savai naruagen me ratoni, rehekir ma irsha tuhousi Pol mheitehi nipwran. Ro pen rarhi
pen naruagan me savanhi heiwaiu irapw mhauvehi raka Pol ia raginraha, mhauvehi
mhauvan fwe nakwai nimwa savai naruagsn me.

11%*Nana ia nopin Iarimanu rier pen ti Pol, mini ma, “Tikepwah nehekirien. 1k ikuvani
irapw raka iou ia Jerusalem. Tikamakeikei mini irapw mwi iou fwe Rom iaminhi.”

Nakur Isrel me nepwin harai sun ma tuhousi spune Pol

12 Kini rakwakwi ira nakur Isrel me nepwin housssimwin irsha me, mharai sun ma
tuhousi apune Pol. Houvehi kwasuahi ia namri Kumwesan ma tuhapwah naniien nari,
mhapwah nanimwiien nari riti mheste tuhousi apune raka Pol. 13 Noermama me nsha
harai sun iaminhi iraha hapi raka foti. 14 Iroha hauvan ti pris asori me mine nams asori
me savai nakur Isrel, hani pen ti niraha i ma, “Kimaha iahauvsuvehi raka kwasuahi ia
nomri Kumwesan ma tahapwah naniien nari mheste tahousi apune raka Pol. 15> *Ro
pen kimiaha mine nams asori me somame kamhoakure ia nousssimwinien savei nama
asori me savai nakur Isrel tiharhi pen nagkiariien reven ti iama asori savai naruagen
me. Tihares pen in ma triri Pol meiwaiu pehe mwi tukumiaha. Tiheikus irs ma hiokeikei
ma tiharegi mwi Pol ragkiari. Nana kimaha taharer mwatuk tukwe ma tahousi spune in

ia suatuk.”
16 Mata kenkwanien Pol riregi nafe tuho ira. Ro pen reven, muvnimwa ia nimwa savai

naruagen me, mini pui pen ti Pol i.
17 Pol rakwein iaruagen riti sa in rasori ia naruagen me irsha hantret, mini pen tukwe
in ma, “Ko ikuvehi iskunouihi i meven ti ioma asori saim. Nagkiariien riti noha trini pen

tukwe in.”
18 Ro iaminhi irs ruvehi in mevan ti savenhi iama asori, mini ma, “Pol, iama naha fwe
ia kalapus, rokwein iou, mares iou ma takuvehi iskunouihi i muvehe tukw ik, nagkiariien

riti naha trini pehe tukw ik i.”

19 Nana iama asori savai naruagen me ruvehi ragi iskunouihi nsha, miri raka, mares
pen in apa ma, “Nafe naha ikus tikini pehe tukw iou i?”

20 Miregi rini ma, “Nama asori me savai nakur Isrel hauverai sun raka ma trakwakwi

hares ik ma ko ikiri Pol, meiwaiu, mevon fwe ia nousssimwinien sovenraha. Irsha
tuheikus ia niram ms iraha hokeikei mas tuharegi Pol ragkiari mwi. 2! Mats tikapwah

naseniien iraha, ti nari na ma narman me savanraha hapi raka foti tuharkwafs ia suatuk

mambheitenhi in. Norman me naha hauvouvehi raka kwasuahi ia namri Kumwesan ma
tuhapwah naniien nari, mhapwah nenimwiien nari riti mheste tuhousi apune raka Pol.

Nana takwtokwuni nsha hanapnapens raka, mamheitenhi a nagkiariien saim ma tikafni
ira.”

22 Miregi ioma asori savai naruagen me rini ma, “Tikopwoh niniien ti iormama riti
ma ikuveni pehe raka nagkiariien nsha tukw iou i.” Nena in rarhi pen kankwanien Pol
ramevan.

Korhi pen Pol reven ti iama asori naha Filiks

23Ta nopin naha iama asori savai naruagon me rakwein iaruagsn mi koru savenhi, mini
pen ti nirau i ma, “Tiroueven rouni pen ti naruagen me irsha pam fo-hantret-sefenti
mo tuhapnapens ti nevenien fwe Sisaria. Tuhaier ia naen klok ia napin. Hantret koru
tuhaven. Sefenti tuhakure ia hos me. Hantret karu tuhauvehi nitei. 24 Pwah hapnapena
mwi ia hos me nepwin savai Pol trakure ia niroha. Kimiaha tihamakeikei mhauvehi in
ia namasanien, mhauvan ti Filiks, ioma Rom sa ramarimanu ia tons Jutia.” 2°> Nona ioma
asori savai naruagen me rirai nakukus riti, mini iaminhi irs minua:

26 “Filiks, ik iama asori parhien. Iou, Klotias Lisias, iakrai nakukus i ruvehe tukw
ik. 27 ®Kupwaon, nokur Isrel hokwtamhiri iama i, mamhousi in. Ipaka housi apune,
moate kimaha naruagen me saiou iahauvehe mhouvehi raka in ia raginraha. Kurirs
ikin, iakregi ma in sitisin riti sovei Rom. 28 ®*Nana iakokeikei ma takukuran amasan
hani arsha in ti nafe noien. Ro pen iakiri in, meven ia nakureien sovai nama asori me
savanraha. 22 ¥Nana iaketoni ma in ripko mha nari riti rarsha ma tukousi apune in tukwe
ua tramak ia kalapus tukwe. Moatoa irsha hani arsha a in ti naresien me nepwin ia loa
savonraha. 30 ®*Kurira ikin, iakregi ma nakur Isrel hanarai sun ma tuhousi spune iama
i. Nopin iakregi, iakerhi pehe akwauakw in ma truvehe tukw ik. Iakini pen ti narmama

o 23:15: Wok Me 25:3 el 23:27: Wok Me 21:30-33, Wok Me 22:25-27 el 23:28: Wok Me 22:30 x 23:29:
Wok Me 18:14-15 i 23:30: Wok Me 24:5-8



Wok Me 23:31 245 Wok Me 24:14

samame kamhani araha in ma irsha mwi tuhamakeikei mhauvehe tukw ik, mhani irapw
ia nanimem nafe naha noien iama i rino rerinraha ripkagien mha tukwe. In i nagkiariien
saiou sampam.”

31 Kurirs irs naruagen me ho nokwai iams asori savenraha, mhauvehi Pol ia napin,
mhauvehi mhauven mheste nari fwe kwopun naha Antipatris. 32Kini rakwakwi irs, irsha
samame kamhaven a, hararig mamhsuven fwe nimwa savai naruagen me. Naruagen
me samame kamhakure ia hos me, irsha spa hauvehi Pol mamhauven. 33 Nopin
iroha hapirapw fwe Sisaria, mhauven ti Filiks, mhauvei pen nakukus nsha isms asori
savonraha rimarai, mhamri pen mwi Pol ia ragi Filiks. 34 Filiks rovsini nakukus naha,
mara mares pen Pol i ma, “Tk iama paku?”

Miregi Pol rini ma, “Imwak fwe profens naha Silisia.”

Miregi Filiks 35 rini ma, “Nopin narmama samame kamhani araha ik tuhauvehe, iou
takregi ik tikini irapw nagkiariien saim.” Nona Filiks rini pen ti savenhi naruagen me

ma tuhauvehi puvnimwa Pol ia nimwa asori sa Herot rino fwe kupwan,” nans mharer
tukuahag.

24

Nokur Isrel harer ia namri Filiks, mhani araha Pol
1 Nopin krirum rukurau, nana pris asori anan Ananaeas reiwaiu pehe ia Sisaria iroha

namo asori me nepwin savai nakur Isrel mine isrmama riti savai nagkiariien naghin
na Tetalas. Irsha hauvehe ma tuharer ia namri Filiks, mhoni irapw nafe naha Pol
rino rerinraha ripkagien mha tukwe. 2 Kskwein Pol ruvnimwa pehe, nans Tetalas rani
irapw nagkiariien savai nakur Isrel ti Filiks i, mamini ma, “Ti nari na ma ikamarimanu
amasan ia kimaha, iahamara spwamwis ia namarinuien. Ikinamri amasan narimnari
me ripik mo naraien sakimaha nakur Isrel ruvehe mamasan mwi. 3 lama asori Filiks, ia
napin me rerimaha ragien ti narimnari me naha ikamo, iahamani tanak tukw ik. 4Iou
iapkokeikei mha ma takouraha napin saim, mata iakase ik mo tikapi kimaha, matorig ro
ia nagkiariien kwakwa sokimaha. > *Kimaha iahatoni ms ioma i, in iama araha riti. Ia
kwopun me pam rarukwumen narshaien, mamo nakur Isrel kamhaski iroha me. In iama
asori riti savai narmama me naha hanati irapw ia nafwakiien atukwatukw sakimaha,
mambhesi pen iama Nasaret noha. 67 ®Napin riti in ramemwur ma trarui loa sokimaha,

mo nimwafwaki sokimaha ruvehe mamkemik ia namri Kumwesan, nans iahakwtambhiri
in tukwe. 8 Trini minuo ikeres pen iomo i, ikukuran niregiien ramoagkiari ia narimnari

me pam i iahamoni ira.” 9 Nana nakur Isrel hasitu ia Tetalas, mhoni ma narimnari me
naha Tetalas rani ro niparhienien.

10 Ja napin naha Filiks ranuanu pen m Pol ma tragkiari. Nena Pol rini ma, “Iou
iakukursn amasan ma nuk ripik ik iams asori ss iakamakiri nagkiariien savai nokur
Isrel ia kwopun i. Ro pen rerik ragien mas takini irapw nagkiariien saiou ia nanimem.
11 G1kukuran nataien ma ripkapi raka mha ihi napin twelef iou iakimauta pen fwe
Jerusalem ma taksfwaki. 12Ia napin naha nakur Isrel hapkatoni mha iou iakamousari
m isrmama riti. Hopketoni mhas iou iakarukwumen narshaien riti ia nimwe savai
Kumwesan us ia nimwafwaki me savanraha us ia kwopun me fwe ia taon. 13 Nagkiariien
me i kamhani ia nirak takwtokwuni raknekin ti niroha ma tuho ikstoni ma niparhienien.
14 XMata nari takini pehe tukw ik i ro niparhienien. Iou iarmama riti iakamarer pen
ia kuse nafwakiien i kani ma Suatuk sovai lesu. Ia suatuk naha iakamafwaki pen m
Kumwesan savai kaha kupwan me sokimaha. Irsha i kamhani ma suatuk naha suatuk
ikou. Mata iou iakani niparhienien ia nagkiariien me pam kimarai pen ia Loa sovei Moses

mine nakukus me savai profet kupwan me. 15 *lakamamri pen aknekin natarigien saiou
ia Kumwesan mameitenhi romwhen mwi ia nams me i ma ti napin riti in ro narmama
samame hauvamha hatui mwi, nakur amasan mine nakur araha. 16 *Mo pen ia napin
me iakamousari mepwah noien nari riti s tro iakregi fwe ia rerik mo iakino nsrshaien
ia namri Kumwesan ua ia namri narmama. 17 *Ia nuk me nepwin iapkeven mha fwe ia
Jerusalem. Kurira irs iakeven ikin ma takuvei pen narimnari me nepwin m Kumwesan,
nans muvei pen mwi mane trasitu ia narmama me saiou nakur Isrel. 18 ®¥lakevan fwe
nimwa savai Kumwesan ma tako narimnari me naha. Napin iakeven mo pam nafe Loa
savai Moses rani ti noien iou iakemher ia namri Kumwesan, nakur Isrel me nepwin
hata iou. Nermama me hopwsh nipikien kimaha minraha, nurigrigien asori riwan.
19 Mota noakur Isrel me nepwin samame hauku pen fwe Esia, iroha mwi fwe nokwai
nimwa naha. Trini minus iraha hanats iou iakino noien sarsha ramasan pwsh hauvehe
mharer ia nanimem, mhoani irapw. 20 Ma rekam pwah namos me i hani irapw tukw ik i
nafe iakino ripkatukwatukw mha hanatoni ia napin nsha iakamarer ia nomri nams asori
me savanraha. 2! ®*Mata niemaha rapi irsha ti nagkiariien kuatia a i iakimani. Napin
iakamarer ia namrinraha, iakagkiari asori, mini ms, ‘Ipwet, iakamarer ia namrimiaha ma
tihakiri nagkiariien saiou, ti nori ne ma iakani parhien mes narmama ssmsme hauvamha

tuhatui mwi.””
22 %Filiks rukuran amasan suatuk naha savai Iesu. Ro pen ro sampam ia nagkiariien,

mini ma, “Napin Lisias, iama asori savai naruagsn me, truku pen fwe Jerusalem meiwaiu
pehe i, iakini irapw natarigien saiou ia nagkiariien me i sokimiaha.” 23 ®Nana Feliks rini
pen ti iaruagen riti sovenhi ma, “Tikstui amasan ti isrmama i, mats ikukuran nuvehi
rakaien jen ia ragin, maseni in pwoh raven auar a kwopti. Trini minus in me nepwin
hauvehe ma tuhasitu irs, tikopwah niniseien iraha.”

Pol ragkiari m Filiks mine Trusila

24 Nopin nepwin rukurau, Feliks ruvehe irau pran ssvenhi naghin na Trusila. In
pran Isrel. Filiks rarhi pen nagkiariien ma Pol truvehe. Nana in riregi Pol ragkiari ia
nahatatsien ia Iesu Kristo. 25> Mats napin Pol ramoagkiari ia noien atukwatukw, mine
noien so isrmama rasisog noien arsha ia nimiruien savenhi, mine noapin so rauvehe
Kumwesan trakiri narmama ti noien me savenraha, Filiks rehekir, mini pen ti Pol i ma,
“Tokwtakwuni namwhen. Tiko meven. Ti napin riti, ssiou wok riwan, iakekwein mwi
ik.” 26 Ta napin mwi naha, Filiks ramatarig ma rosi Pol truvei pen mane min ma traseni
in rier ia kalapus mameven. Ro pen ramokwein Pol ia napin me, mamagkiari irau min.

27%Nuk karu rukurau, nans Filiks ropwah wok sa rauvehi, mata rapwah Pol ramamak
ia kalapus, ti nari na ma rokeikei ma tro nakur Isrel haregi ramasan tukwe. Nana Posias
Festas ruvehi tamwheki Filiks.

25

Pol rinua treven marer ia namri Kig Sisa
1 Nopin Festas ruvehe ia profens savenhi, muvehi napin kahar fwe Sisaria, nana mier
mutas pen fwe Jerusalem. 2 *Ia kwopun nsha pris asori me mine nams asori me savai
nakur Isrel kamhani arsha Pol, mamhares Festas i ma 3 ®trasitu ia nirsha marhi Pol ruta
pehe ia Jerusalem. Iraha hanarai sun raka ma tuharkwafs ia suatuk, mhousi spune in.
4 Mata Festas rini ma, “Pol fwe Sisaria ia kalapus. Ripko mha tui, iou iakrarig meven

fwe ikin. > Ramasan ma nama asori me ia kimiaha heiwaiu mhauvan fwe Sisaria kimaha
minraha. Nona ma iama naha rino nari riti raraha, pwah irsha hani pehe tukw ioui.”

® Festas rara napin eit us ten iroha minraha. Kurirs ikin reiwaiu pen fwe Sisaria.
Kini rakwakwi irs in reven makure ia kwopun sa kamakiri nagkiariien ikin, nans mini

e 24:15: Jon 5:28-29 e 24:16: Wok Me 23:1 ! 24:17: Rom 15:25-26, Kal 2:10 el 24:18: Wok Me 21:26-27
2 9419: 2Tim 1115  %F 24:21: Wok Me 23:6 ¥ 24:22: Wok Me 23:26 %% 24:23: Wok Me 27:3, Wok Me
28:16,30 i 24:27: Wok Me 25:9 = 25:2: Wok Me 24:1, 25:15 B 25:3: Wok Me 23:15



Wok Me 25:7 247 Wok Me 25:22

pen ti naruagen me mos tuhauvehi Pol mhauvehe. 7 ®*Napin Pol ruvehe, nakur Isrel
samame haier ia Jerusalem mheiwaiu pehe, mharer kuraukurau irs, menamhani irapw
narimnari me ripik rarsha anan Pol rino, mata roknekin ti nirsha ma tuho Festas rata
ma niparhienien.

8]a napin naha Pol rini irapw nagkiariien savenhi, mini mo, “lapko mha nari riti rarsha
moarui loa savai nakur Isrel us loa savai nimwa savei Kumwesan, us loa savai Kig Sisa.”

9 Mata Festas rokeikei ma tro nakur Isrel rerinraha ragien tukwe. Ro pen rini pen ti
Pol i mg, “Rafo? Rerim ragien ma tikuts pen fwe Jerusalem, nanas ia kwopun naha tiksrer
ia nanimek mo takakiri nagkiariien saim mine nagkiariien me i kamhani araha ik ira?”

10 Miregi Pol rini ma, “Kwopun i iakamarer ikin, Kig Sisa rimani mo tikakiri nagkiariien
savai sitisin me savai Rom ikin. Ratukwatukw ma tikekiri nagkiariien saiou ia kwopun
i. Tkuvaukuran amasan raka ma iapko mha nari arsha riti, mouraha nakur Isrel i. 11 Ma
parhien iou iama araha riti s iakino narimnari me nepwin loa savai nakur Rom rani
ma takemho tukwe, ramasan. Iapkares mha ik ma tikuvehi raka iou ia nemhasien. Mata
ma nagkiariien savenraha kamhani ia nirak ro neikuaien i, isrmama riti riwen ko ruvei
pen iou ia raginraha. Iou iakokeikei ma takeven morer ia nomri Kig Sisa pwah in riregi
nagkiariien saiou.”

12 Nana Festas ragkiari irsha narmama me savanhi. Nopin hagkiari pam, rini pen ti
Pol i ma, “Ikini ma ikokeikei mo tikstoni Kig Sisa ti nagkiariien sesim. Ramasan, taksrhi
pen ik, tikevan matoni Kig Sisa.”

Pol rarer ia namri Akripa
13 Nopin nepwin rukurau, Kig Akripa mine kitirimani Pernis krouvehe ia Sisaria
rouevan rouata Festas. 14 ®¥Krouara ia kwopun noaha napin ripik. Ia napin naha Festas
rini irapw ti Kig Akripa narimnari me kino ia Pol, mini ma, “Iermama riti ia kwopun i
napin Filiks rameven, mapwoah ramak ia kalapus. 1> Nopin iakeven fwe Jerusalem, pris

asori me mine namas asori me savai nakur Isrel houvehe mamhani arsha in, mamhares
iou ma takousi spune. 16 Mata iakini pen ti niraha i ma narsien savai nakur Rom ropa.

Trini minuas kini isarmama riti moa rinarui loa, ko iapkaseni akwauakw mha in ma tukousi
opune. Takamakeikei mukupwon mousasimwin in mine narmama samame kamhani
orsha in ia kwopun kuatia. Iermama nsha tramoakeikei muvehi napin savenhi pwah in
trini irapw nagkiariien savenhi ia nikaren savai nagkiariien me nsha narmama kamhani
araha in ira.

17 Ro iaminhi ira, nopin irsha hauvehe i, iapko mha tanpen ira, mats rakwakwi ira
iakevon makure ia kwopun kamakiri nagkiariien ikin, nana mini pen ti naruagen me
ma tuhauven mhauvehi iama nsha mhauvehi mhauvehe. 18 Nopin narmama samame
kamhani araha Pol haskemter, natarigien saiou ms irsha tuhani irapw narimnari me
nepwin sa rarsha anan in rino. Mot hapko mha iaminhi. 1° ®*Irsha haskamter,
mambhousari iroha min ti naresien me nepwin ia nikaren savai nafwakiien savenraha,
mamhousari mwi ti isrmama riti naghin na Iesu. Ruvamhs, mats Pol rini ma rinatui mwi
ia nemhaien savonhi. 20 ®*Napin iakregi nagkiariien me naha, iakuvareirei ma takafatoni
niparhienien ira. Ro pen iakares pen iams i ma ‘Rerim ragien ma tikeven fwe Jerusalem,
nana takakiri nagkiariien sasim mine nagkiariien savenraha fwe ikin?" 21 Mata Pol rini
ma rekom. In rokeikei moa tramo a ia kalapus pwoh Kig Sisa riregi nagkiariien savenhi,
moakiri. Ro pen iakini pen ti narmama me saiou ma tuhatui amasan tukwe fwe ia kalapus
meste takarhi pen revan ti Kig Sisa.”

22 Naopin Festas rini pen pam, Akripa rini pen tukwe in ms, “lou mwi iakokeikei ma
takregi iomoa naha ragkiari.”

Miregi Festas rini ma, “Ramasan, pwah trakwakwi ikregi.”

23%Kini rakwakwi ira, nukupwanien asori riri Akripa mine Pernis mine nama asori me
savai naruagen me mine nama asori me savai taon noha hauvnimwas ia nokwai nimwa
so kamregi nagkiariien ikin. Nana Festas rini pen ti narmama me savonhi ma tuhauvehi
Pol mhauvnimwa pehe. 24 ®Napin Pol ruvnimwa pehe, Festas rini ma, “Kig Akripa mine
kitaha pam ia kwopun i. Hists iamoe i. Nokur Isrel me pam fwe Jerusalem kamhani
pehe tukw iou i, mamhani asori ms takamakeikei mousi apune. Nona kurirs ho mwi
iaminhiia kwopun i Sisaria. 25 Mata iapkate mha nari riti rino rarsha ma tukousi apune in
tukwe. Nono ti nari na mo rinokeikei mo treven fwe Rom pwah Kig Sisa rokiri nagkiariien
savanhi, iakua takarhi pen i revan, 26 mats iou iakreirei ma takrai pen nafe ia nokukus
ia nikaren savai iama i, marhi pen i, reven ti Kig Sisa. Ro pen iakuvehi iama i, muvehe,
marpwi irapw in ia nanimem, Kig Akripa, mine ia namrimiaha pam. lakus napin saregi,
mhakiri pam nagkiariien savanhi, tihauvei pehe natarigien riti miou pwah iakrai pen ia
nakukua. 27 Trini minus iakarhi pen isrmama riti ss ramamak ia kalapus reven ti iama
asori sakitaha, mata iapkrai pen atukwatukw mha nafe naha loa in rinarui, tukw iou
iakregi ripkatukwatukw mha.”

26

Akripa raseni Pol ma tragkiari

1 Akripa rini pen ti Pol i ma, “Iakaseni ik, ikini nagkiariien saim.” Nana Pol ruvehi
uta ragin minani irapw nagkiariien savenhi, minamini ms, 2 “Kig Akripa. Iakamorer
ia nenimem ipwet ma takini irapw nagkiariien ssiou ti nagkiariien me pam i nakur
Isrel kamhoni araha iou ira. Rerik ragien, 3 ti nari na mo ik ikukuran amasan narsien
savai nakur Isrel mine nousariien me savenraha. Ro pen iakase ik tiko natarigien saim
ropwamwis, moatarig ia nirak.

4 Nokur Isrel me pam haukuran amasan narasien saiou. Nopin iakinamouihi, iakamara

kimaha minraha fwe imwak ikin. Kurirs ikin iakamaven kimaha minraha fwe ia
Jerusalem. 5 ®Irsha hauvaukuran raka iou fwe kupwen. Ma rerinraha ragien ti

niniien, tuhani iou ma parhien iakinars ia narsien savai Farisi me. Farisi me haskai
ti Loa savei Moses mhapi raka tamwei nafwakiien me nepwin sakimaha nokur Isrel.
6 %*Noana tokwtakwuni iakamarer ia kwopun i ma tikakiri nagkiariien saiou, ti nari no ma
iakamamri pen oknekin natarigien seiou ia promes noha Kumwesan rimani pen ti kaha
kupwan me sakimaha. 7 Promes naha kwanakwus me twelef sokimaha kamhamri pen
oknekin natarigien savenraha irs, mamhafwaki skai ia napin mine ia ran, mamheitenhi
mo tuhauvehi. Promes apa naha, Kig Akripa, ti nori na mas iakamamri pen aknekin
natarigien saiou irs, nakur Isrel me i kamhani araha iou. 8 Kimiaha i, Kumwesan rukuran
noien narmama samame hauvamha hatui mwi. Rafo roknekin tukumiaha ti niniien
niparhienien ira?

9 ¥Fwe kupwan, iou mwi rerik ramrhi ma takamokeikei mo narimnari me nepwin,
mouraha naghi Iesu, iomoa Nasaret. 1°In naha noien saiou sa iakinamo fwe ia Jerusalem.
Pris asori me hamauvei pehe nasoriien miou, nana iakekwtamhiri narmama savai lesu
hapik, muvehi puvnimwa irsha ia kalapus. Nopin kamhani ma tukousi spune irsha, iou
mwi iakini ma ratukwatukw, pwah housi spune. 1! Napin ripik iakamousi iraha fwe ia

nokwai nimwafwaki me savai nakur Isrel, mamousari ma tako irsha hani araha Iesu.
lakamamwaki pik iroha. Ro pen iakameven mwi fwe ia taon me isipwin mo takometa

iraha.
12Napin riti pris asori me hauvei pehe nasoriien miou, mharhi pen iou mos takeven fwe

Tamaskes. 13Kig Akripa, fwe ia suatuk, ia kurkwai napin ia ran, iakets nukuraanien ruku
pen ia nimagouagou, mahispwin iou mine normama me ssmame hamakurirs ia nirak.
Ramoahiapw pik mapi raka meri. 14 1a napin nsha kimaha pam iahomwei ia tiprans, nana
iakregi reri isarmama riti ragkiari pehe miou ia nagkiariien Hipru, mini ma, ‘Sol, Sol, rafo

ikamometa iou? kamo a namisaien mik. Ikamwhen ia kau nsha napin ismas asori savenhi
ramapi ia nei shis, ramerukw kurira nisun, nei shis ramapi.’

15 Miregi iakini ma, ‘Toma asori, ik sin i?’

Miregi Ierimanu rini mo, ‘lou i lesu so ikamometa. 16 Mata tiko miskemter, marer
ia nisum mi. Iou iakier pehe tukw ik i iaminhi irs minus takuvehi uts ik, ikuvehe mo
isrmama sa ramo tukwini nari miou. Tikamakeikei mini irapw ti narmama me narimnari
me sa iako ikatoni ipwet mine narimnari me sa tako ikatoni. 17 Takuvehi raka ik ia ragi
nakur Isrel mine ia ragi narmama ripko mha irsha nakur Isrel. Iakamorhi pen ik ti
nirshai. 18 ¥Tikamokeikei meven mo nanimenraha rukuraan. Pwah hapwah napitavien,
mhorari, mhauvehe ti nukuraanien. Pwah hapwah niskaiien savai Setan, mharari,

mhoauvehe ti Kumwesan. Nana Kumwesan trenouenou noien araha me savanraha, nana
iraha tuhauvehi kwopun riti sevenraha iroha narmama me i Kumwesan ramsmri apa

iroha ma iraha nakur ikinan me savanhi, ti nari ne ma kamhahatats ia nirak.’

19Ro iaminhi irs, Kig Akripa, iakepwah naruiien vison naha ruku pen ia neiai. 20*Mata
iakukupwen fwe Tamaskes, nana fwe Jerusalem, mine ia kwopun me nepwin mwi fwe ia
tana Jutia, mine ia tana me savai narmama ripko mha irsha nakur Isrel. Ilakovisau irapw
mo noarmama me tuhamoakeikei mharorig ia noien arsha me savenraha, mhauvehe ti
Kumwesan, mho noien amasan me ssmome tuhahaton pen ma iraha hauvararig parhien
ia rerinraha. 21 ®Nona ti noien noha iakamo, nakur Isrel me i hokwtamhiri iou fwe
ia nimwa savai Kumwesan, mamhousari ma tuhousi spune iou. 22 Mats Kumwesan
ramasitu ia nirak ia napin me. Ro pen iakamarer ia kwopun i ia namrimiaha ipwet,
mamoavisau m nama asori me mine noma auar a me. Nagkiariien i iakani ripko mha
nagkiariien ape riti, mate iakani a narimnari me ssmeme profet me mine Moses
hamani kupwan ma tuko. 23 ®*Iroha hamani ms Kristo tramakeikei miregi namisaien,
memha, mukupwen ia narmama me pam matui mwi ia nemhaien, nans mavisau irapw
nagkiariien amasan sa trohispwin nakur Isrel mine narmama ripko mha irsha nakur
Isrel.”

24 Nopin Pol rani irapw nagkiariien savenhi iaminhi irs, Festas ragkiari asori, mini ma,
“Pol ikamarmari. Nukuranien me ripik kinahaton ik irs hamo ik ikamarmari.”

25 Mata Pol rini ma, “Festas, ioma asori, iakepwah narmariien. Nogkiariien me i iakani
ho niparhienien anan. 26 ¥*Kig Akripa, ikukuran narimnari me i. Ro pen iakukuran
nagkiariien mik, mapwoah nehekirien. Ia nataien saiou rosi ikinats pam raka narimnari
me i, ti nari na ma hapkier irapw mhs ia kwopun afafa. 27 Kig Akripa, rofo? Ikamini
niparhienien ia profet me savai nakur Isrel? lakukuran ma ikani niparhienien ia nirsha.”

28 Miregi Akripa rini pen ti Pol i ma, “Tkukuran ma ia napin ouihi kwarha ko ikuvi iou
iakuvehe mo iou Kristin?”

29 Miregi Pol rini ma, “lakopwah nafwaki penien m Kumweson tukw ik apa, mata
tukumiaha pam i hiamatarig ia saiou nagkiariien ipwet. Ilakamares ma nopin ouihi ua
napin apwamwis, kimiaha pam tihauvehe mhamwhen ia nirak. Jen me i a sa kinarihi iou
irs, iakapwah nokeikeiien ma tukarihi kimiaha ira.”

30 Ja napin nsha Kig Akripa mine Festas mine Pernis mine narmama samome
kamhakure irsha minraha haskamter, 31 ®mhaier. Napin haier pam, hani pen ti nirsha
me i ma, “Iama naha ripko mha nari riti sa tukousi spune in tukwe ua tukuvehi puvnimwa
in ia kalapus tukwe.” 32 ®Nana Akripa rini pen ti Festas i ma, “Ripkapwah a naresien ma
Kig Sisa trakiri nagkiariien savanhi, saseni rier irapw ia kalapus mameven.”

27

Noma Asori me harhi Pol ma trevon fwe Rom

1 %Nama asori me hani ma kimaha tahaputas ia nitata riti, mhauven fwe Itali. Iroha
hauvehi Pol mine narmama nepwin ssmame kamhoamak ia kalapus, mhauvehi mhauvei
pen ia ragi iaruagen riti naghin na Julias. In rasori ia naruagen me iraha hantret. Kani
irsha ma Naruagan me savai Kig Sisa. 2*Nitata riti sa ruku pen fwe Antramitiam muvehe
minamevan fwe kwopun me fwe Esia. Iahoputs irs mhaier. IToma Masetonia riti sa
ruku pen ia taon naha Tesalonaeka ruvehe kimaha min. Naghin na Aristakas. 3 ¥Kini
rakwakwi irs iahapirapw fwe taon nsha Saeton. Julias rerin rapou ti Pol, maseni in
ruvarei matoni in me nepwin. Nana irsha hasitu ira. 4 Nopin iahaputs mwi ia nitats
sokimaha mhaier ia kwopun naha, iahaiu tegin nikare tons smweris naha Saepras, ti
nari na ma nimatagi ramapwi nitata. 5Ilahapi simwin ia tasi naha irus ia profens mi nsha
Silisia mine Pamfilia. Kurira ikin iaheiwaiu pehe ia taon nsha Maera ia profens noha Lisia
mhauvarei. 6Ia kwopun naha iamas asori savei naruagsn me ratoni nitata riti s ruku pen
fwe Aleksantria minamevan fwe Itali. Nana ruvei pen kimaha irs.

7 Nitats naha ramaiu maru. Nopin ripik rukurau, nans iahamemwur mhapirapw irus
ia taon naha Nitas. Mata ia kwopun nsha nimatagi riskai. Ko nitsts ripkerer mha. Ro
pen iahaiu tegin tona smweris naha Krit, mhaukurau ia poen noha Salmone. 8 lahamwur,
mhaiu, mhesi pen nikare Krit, mhauvehe ia kwopun riti kani ma Pasis Amasan ipaka
ti taon noha Lasea. °Ia naiuien sakimaha iahanouraha raka napin ripik. Ripko mha
napin amasan ti niripin penien naiuien sakimaha mamhauven, ti nari ns ms napin
asori savai nokur Isrel kani mo Napin Kauvehi Raka Norahaien Ira*ruveukurau raka.
Napin savai nimatagi ruveuvehe ipaka. Ro iaminhi irs Pol ragkiari pen m nermama,
mini mo, 10 ¥“Narman, trini minus samasus mamhauvan, iakste ma narimnari me ripik
tromwhenimw. Ripko mha kago apa mine nitata, mats tukouraha mwi nimiruien me
sokitaha.” 11 Mata iama asori savai naruagen me ripkatarig mho ia nagkiariien savai Pol,
mata ramatarig ia kapten savai nitats mine iama i savanhi naha nitats. 12 Nana ti nari na
ma roknekin ti nitate me ma tuharer ia pasis noaha ia napin savai nakwieiien, narmama
me hapik ia nitats sakimaha hokeikei ma tahasier ia kwopun nsha, mharkut ms ko iaheste
Finiks, pasis riti mwi fwe Krit sa ramati pen saotwes mine notwes. Honi ma pwah nitats
sokimaha rarer afafa fwe ikin meste napin savai nakwieiien rukurau.

Nimotagi asori rousi nitats

13 Nopin matagi natoge rarer, mavan ouihi a, kru me savai nitats saskimaha haregi ma
rosi ko haiu mheste Finiks. Ro pen hauvehi uts aean sa hanosos irapw i ramakwtomhiri
nitata. Nona iahaier, mhaiu parei a, mamhesi pen nikare tons amweris naha Krit. 14 Mata
ripko mha tui, matagi asori riti kani ma Niparapu riskemter muku parei, 1> muasi nitats,
mokakini nipasegin. Iaharkut mo tahakakini nitats, raiu atukwatukw, mata raknekin. Ro
pen iahapwoah, mhamak pen ia nimoatagi, mamhauvan. 1¢Iahauven ipaka ti tans amweris
ouihi naha Kaota, mhaiu tegin. Ia kwopun naha kru me hamwur mhauvehi uts kwati bot
sovai nitata. 17 Nopin hauvauvehi uts raka kwati bot naha mhomri amasan, hoss irapw
nakwus rukurau irapw ia nitats muts pehe ia nikaren. Hoavi torini mas trakwtamhiri
nipwrai nitsta. Kurira ikin hahekir ma nimatagi trouini arori pen nitsts ia nimaha
fwe ia kwopun riti kani ma Sirtis. Ro pen havi ase niven, mhamak pen ia nimatagi
mamhauven. 18 Nimatagi naha rasori pik, mauasi pik kimaha. Ro pen rakwakwi ira kru
me hanamararki irapw kago me. 1°Kini neis ira, hauvehi nore nitats me ia raginraha,
mhararki irapw. 20Ia napin me ripik, iahapkets mha meri ia ran mine kamshau me ia
napin. Matagi noha ramaven a, mamousi kimaha. Ro pen iaharegi mas na tahemha pam.

21 Ja napin naha tui kwopti, kimaha pam iahapkani mhs nari. Nens Pol rorer ia
namrimaha mini ma, “Norman, hispkatorig iou. Sepkepwsah a naputasien ia nitats i,
mhaier ia Krit, ko ramasan. Ko narimnari me hapkarsha mha, mhamwhenimw iaminhi.
22 *Mata tokwtakwuni iakani pehe tukumiaha i ma tihapwah nehekirien. Kimiaha riti

*

tripkouraha mha nimiruien savenhi, moats nitats a tromwhenimw. 23 Kumwesan sa
iakamoafwaki min in sovenhi iou. Narineiv ia napin agelo riti sovenhi rier pehe tukw iou,
24 %¥mini ma, ‘Pol tikapwah nehekirien. Tikamakeikei marer ia namri Kig Sisa fwe Rom.
dta ro. Kumwesan ramasan tukw ik. Truvehimiru ik kimiaha narmama me pam ia nitats
i.” 25Ro iaminhi irs, narman, tihopwah nehekirien. Iakahatats ia Kumwesan sasiou. In
truvehimiru kitaha pam i romwhen atukwatukw agelo nsha savenhi rimani pehe tukw
iou i. 26 ®Mata tsamokeikei mhaiu mhauvehi pekin nimaha ia tona amweris riti.”

27 Nimatagi asori naha rousi kimaha, mapwi irapw kimaha ia nokwai tasi naha kani
mo Tasi Atrias.T Napin saro fotin irs, ia kurkwai napin, kru me rerinraha rirhi mo rosi
iahanamuvehe ipaka ti tona riti. 28Ro pen iraha hoss irapw kwanakwus riti let ramagher
pen ia nusvenhin, mhatoni ma tasi reiwaiu remwhen ia toti sefen meta. Hafwini ouihi
a, mhosa irapw mwi, mhatoni mas tasi reiwaiu romwhen ia twenti eit meta. 2°Irsha
hahekir ma kamo nitata saskimaha rouini srori pen ia nimaha riti. Ro iaminhi irs hauven
fwe kuriras ia nitats, mhosa irapw aean kefa tuhavi tarini nitats, mamhafwaki ma triran
akwauakw. 3°Ia nopin naha kru me hokeikei ms tuhaivs raka ia nitsts mhap. Harhir
irapw kwati bot ia tasi, mamheikus ma tuhauven fwe nipasegi nitots, mhosa irapw aean
me nepwin mwi tuhavi tarini nitata. 31 ®Mata Pol rini pen ti iama asori savai naruagen
me mine naruagen me savonhi mo, “Noma me noaha tuhamo a ia nokwai nitats. Kamo
Kumwesan tripkuvehimiru mha kimiaha.” 32Ro iaminhi ire naruagen me hauven mhorai
amwesi nakwus me savai kwati bot, mharaka irs ramevoan.

33 Ipaka rinamran, Pol ramakeikei minraha mas tuhani nari, mamini ma, “Ipwet saneste
napin fotin, mata kimiaha hispkani mha ihi nari. 34 ®Ro iaminhi irs iakani pehe
tukumiaha i ma tthamokeikei mhani nari, pwah rasitu ia kimiaha. Kimiaha riti tripkemha
mha.” 35 ¥Pol rini iaminhi ira, nana marer ia nomrinraha, muvehi bred, mafwaki
mini vivi Kumwesan tukwe, mokwsen, minamani. 3¢ Nans iroha hatoni, hanamaspwsh
nehekirien. Irsha pam mwi hanamani nari. 37 (Kimaha pam tu-hantret-sefenti-sikis
narmama ia nakwai nitats naha.) 38 Napin hani nari namwhen, hauvehi pak flaoa me
fwe ia nakwai nitata, mhararki irapw fwe ia tomwei tasi ma tuho nitats raruvareva.

39 Nopin rinamran, kru me hati pen mhatoni tonas riti. Hareirei ma nafe naha tona,
mata hata pasis riti nipakir fwe ikin. Nana hanus ko hauvehi nitats, mhauvarei fwe
ikin. 40 Ro pen harai amwesi raka nakwus ia aean me somame kamhavi tarini nitats,

hamwhenimw. Hafi raka kwanskwus ia niveia mi sa krouskakini nitata. Havi niven fwe ia
nipasegi nitata, ruts ma nimatagi trakure ira. Nona iahanamuven ms tahauvarei. 4! Mata

iahauvan ia kwopun rokwata ikin, mhauvehi pekin nimaha. Nipasegi nitats rakakir pen
oknekin ia nimaha. Kurira irs tasi rinamapwi arori.

42]a napin naha naruagen me kamharai sun mo tuhousi spune nermama me somame
hamars ia kalapus. Kamo heiai mhoauvarei mhap. 43 Mato ioma asori sovai naruagsn
me rokeikei ma truvehimiru Pol. Ro pen rinise natarigien savai naruagsn me, mara
mini pen ti narmama somame haukuran neiaiien ma tuhaivs irapw, mheiai, mhauvarei.

44%¥S3mame heiai mhareirei, iraha tuhakurirs, mheiai pen ia niparpari timpa mine nore
nitats me nepwin.

28

Pol fwe Molta
1 Nopin kimaha iahouvarei amasan a, iahsregi ms tens nsha naghin na Molta.
2 ¥Nakur Molta hamasitu asori ia kimaha. Irsha hase napw, mamhani pehe tukumaha
pam i ma tahauven mharhispw irs, ti nari na ma nessn ramausr, nokwieiien rasori. 3 Ia
napin naha Pol ruvehi kuse nei mhis, mousas pen ia napw. Snek riti sa ramahi spune
iormama riregi napnapanien, rier irapw fwe ia kuse nei noha, mahi ragi Pol. 4 Napin

nakur Molta hatoni snek naha ramagher pen ia ragin, hani pen ti niroha me i ma, “Hata
ro. Rosi iama naha in iama so ramousi apune isrmama. Parhien in rousari mukurau ia
tasi asori, mate kumwesan me ko hapkaseni mha in rimiru.” 5 *Mats Pol rounistukus
pen snek naha ia napw, miregi ramasan a. ¢ Nokur Molta kamharer mamheitenhi ma
ragi Pol trasisi us Pol trimwei memha tokwtokwuni. Harer spwamwis mambheitenhi,
mota hapkats mha nari riti sa rarsha ro Pol. Ro pen irsha hars mharari ia natsrigien
savanraha, mhani mwi ma, “Kumwesan riti naha!”

7 Kwopun naha iahauvarei ikin ipaka ti tiprona savai iarmama riti naghin na Puplias.

In ioama asori savai narmama me ia tona amweris naha Molta. In ramasan tukumaha,
miri kimaha mevan fwe imwani, mamatui amasan tukumaha meste napin kahar. 81a

napin naha tata savai Puplias ramapri a ia nimshan savanhi, miregi rarsha, mamakwiei
fifa, mamaiu neta. Mata Pol ruvnimwa pehe, mamruts ragin mi ira, mafwaki, in ruvehe
mosanin.  Kurira ira nakur Molta me pam somome nemhoien rars ia niraha, iroha mwi
hauvehe ti Pol, nana in ro iroha hauvehe mhasanin. 10Irsha hasiai kimaha, mhauvei pehe
narimnari me ripik m kimaha. Nopin iahanamopnopens ire moa tahoputs ia nitats riti
mhaier ia kwopun naha, nafe naghin riwan teni kimaha, nakur Molta hauvehi, mhamri
pen ia nakwai nitata.

Pol rier ia Molta mevan fwe Rom
11 Kimaha iahauvehi makwa kahar fwe Molta. Kurirs ire iahsputs ia nitats riti sa

rinarkwafs fwe ikin meste nopin sovai nokwieiien ruvehe mukurau. Nitata naha ruku
pen fwe Aleksantria. Kimasegi pen naghin na ma Kasto mine Polakis kumwesan karu
irau mwirmwir mi. 12 Iahsputs ia nitats naha mhaier mhauven mhapirapw fwe taon
naha Saerakus, nana mhauvehi napin kahar fwe ikin. 13 Nans mhaier mwi, mhauven
mhapirapw fwe taon naha Rejiam. Kini rakwakwi irs, matagi uritoge riskamter, nana
iaharipin mamhauven. Nopin keru rukurau, nens iahapirapw ia taon nsha Puteoli.
14 Ta kwopun naha kimaha iahatoni pisvitaha me nepwin. Hoares pehe kimaha i ma

tuhara kimaha minraha sovei nafwakiien kuatia. Kurira ira iahaven menamhauven
fwe ia Rom. 15 Piavtaha me fwe Rom, napin haregi ma kimaha iahanamuvehe, haier,

mhoauvehe tukumaha, mheste maket savai Apias mine kwopun naha kino nimwas kahar
ikin kamaraku pen kamapri ira. Napin Pol ratoni irsha, rini tanak ti Kumwesan. Rerin
ragien. 16 ®Iahauven mhapirapw fwe Rom, nans kaseni Pol ramars in apa irau iaruagen

kuatia sa ramatui tukwe.
17 &Napin kahar rukurau, Pol rokwein nams asori me savai nakur Isrel me fwe Rom

ma tuhauvehe. Irsha hauvehe, mhousssimwin irsha me, nans Pol rini pen ti niraha i
ma, “Piak me, iou iapko mha nari riti, mouraha kitaha nakur Isrel, us iapko mha nari riti,
mouraha naraien sakitaha sa kaha kupwan me hamoauvei pehe. Mata irsha fwe Jerusalem
hakwtamhiri iou, mhauvei pen iou ia ragi nakur Rom. 18 ¥Napin nakur Rom me nsha
hanares raka iou naresien me ripik, hanus tuhafi raka raginraha ia nirak, ti nari ns ma
hapkate mha nari riti iakino rarsha tuhousi apune iou tukwe. 19 ®*Mats nakur Isrel hani
ma rekom. Nana iakregi ma noien naha savenraha ramokeikei miou. Iakeres pen iama
asori savai nakur Rom ma ko in raseni iou iakuvehe i pwah Kig Sisa rakiri nagkiariien
saiou. Iakares pen iaminhi, mata saiou riti nagkiariien riwen takini muasi nakur imwak
me i. 20 ®¥Kino iaminhi ira ia nirak. Ro pen iakares ma takats kimiaha ipwet, magkiari m
kimiaha. Iakuo takini sas pehe tukumiaha i me henarihi iou ia jen i ti Kristo, ioma naha
kitaha nakur Isrel samamri pen aknekin natarigien sokitaha irs ma truvehe.”

21 Pol rini pen pam, nana iraha hani pen tukwe in ma, “Kimaha iahapkuvehi mha
nakukus me nepwin sa nokur Jutia hamerai, mharhi pehe i ti niniien ik. Pisvtaha me
nepwin haiwen hauku pen fwe ikin, mhauvehe, mhoavisau pehe ik us homani arsha
ik. 22 ®Mata kimaha iahokeikei ma taharegi natarigien saim, ti nari na ma iahaukuran

ma ia kwopun me pam kamhani araha kuse nafwakiien nsha kamini ma Suatuk savai
lesu.” 23 Ro iaminhi irs iraha Pol harkwapin. Nana ia napin naha nakur Isrel hapik
hauvehe ti Pol ia nimwa naha ramars ikin. Neno in ragkiari minraha napin pekin. In
ramavsini Loa savai Moses mine nakukus me savai profet kupwan me, mamagkiari ia
nitata so Kumwesan ramarimanu irs, mamousari ma tro irsha hatoni ma parhien Iesu
in Kristo. 24Iraha me nepwin hani niparhienien ia nafe Pol rani, mata nepwin hapkini
mha niparhienien ira. 25 ®¥Nana ti nari na mo natarigien savenraha ripkuvehe mha mo
kuatia, irsha hapwsh menamhauven. Nagkiariien sampam Pol rini pen ti niraha i, in i
mo, “Nagkiariien so Nonimwin Ikinan rimauvei pen m Profet Aesea fwe kupwan ma trini
irapw ti kaha kupwan me sakimiaha in ratukwatukw a. 26 Kumwesan rimani pen ti profet
i minua:
‘Even mini irapw ti narmama me i,
moa iou Kumwesan iakamini ma,
Tiharegi, mhoregi, mharegi, moata ti nopin riti tihapkregi sas mha.

Tihatoni, mhatoni, mhatoni, mats ti napin riti tihapkats sas mha.

27 Tro iaminhi ira, ti nari na ma reri narmama me i ruvaskai raka.
Henasisag raka ia nakwareginraha mine nanimenraha.

Mata trini minus hapwah noien iaminha irs,
nafe naghin tuhaukuran natoniien ia nanimenraha
nana mharegi ia nakwareginraha,

ua tuhaukuran ia rerinraha,
nana mharari mhauvehe tukw iou, nana tako irsha hauvehe mhasanin.’ ”

28 2Po] rars mini mwi ma, “Kimiaha tihamokeikei mhoukuran neri. Kumweson
rauvehimiru nsrmama me samome kamhani niparhienien ia lesu. Nogkiariien so

ramavisau irapw i ruvaven raka ti narmama ripko mha irsha nakur Isrel. Irsha tuhatarig
ira.”

29-30 BPo] rara fwe ikin nuk keru ia nimws riti sa ramersku pen, mamapri irs,
mamasevar ia nimwa savonhi ti noarmama me pam ssmame hamauvehe tukwe.
31 ®n ramavisau irapw nitata sa Kumwesan ramarimenu irs, mamahaten narmama
ia nagkiariien amasan savai lesu Kristo, Iarimanu sakitaha. Napin Pol ramagkiari, in
ripkhekir mha. lormama riti riwan rinise in.

Rom
Nogkiariien sa rani mo nofe i nokukus

Pol ramaven mamovisau irapw nagkiariien amasan sovai Kristo ia kwopun me.
Navanien savanhi saro kahar irs rino sampam nana in rirai nakukus i revan ti nakalasia
me fwe Rom ia nuk 56 ua 57. Ia navenien savai Pol in rokeikei ma trukupwan meven fwe
Jerusalem nana mevan mwi fwe taon Rom mine tana Spen. In rirai nakukus i ms irsha
tuhapnapens ti nuveheien savenhi. Nagkiariien asori ia nakukus i in i natukwatukwien.
Pol ramahaten ia nakukus i ma: 1) iarmama riti riwen ratukwatukw; 2) Iesu Kristo apa
in ratukwatukw, mambher; 3) trini minua soni niparhienien ia Iesu Kristo, in truvehi raka
kitaha ia niskaiien savai norshaien, nana muvei pehe nimiruien vi m kitaha, nana mo
kitaha satukwatukw ia namri Kumwesan; 4) kitaha nakalasia me tsamokeikei mharas ia
naraien sa ro ikinan ss Kumwesan rokeikei.

Nagkiariien sa rakupwen

1 %oy Pol. Iou isrmama riti se iakamo tukwini nari m Iesu Kristo. Kumweson
rinokwein iou ma aposol, nena mamri karen iou mes iou isrmama takevisau irapw
nagkiariien amasan savanhi. 2 *Nagkiariien amasan i, in ruveni raka tui ia nagkiariien
me savai profet me savanhi somame kamharas ia Nokukus Ikinan. 3-4 ®Nagkiariien
amasan naha ramoagkiari ia Tini, in naha Iesu Kristo Iorimanu sakitaha. In rimsuvehe
formama riti rimauku pen ia kwanakwus savai Kig Tevit. In rimamha nans Kumwesan
rahatan ma in Tini atukwatukw napin ro in ratui mwi ia nemhasien savenhi ia niskaiien
savai Nenimwin Ikinan, 5®Ia Kristo, Kumwesan ro ramasan m kimaha, muvehi pehe wok
amasan m kimaha ma kimaha aposol me. Rimauvei pehe wok i m kimaha ma tahakwein
ia narmama ia tanamtana me pam mo tuhani niparhienien irs, mho nakwan. Nana napin
iroha kamho iaminha ira, mamhauvehi uts naghi lesu.

6 Wok i rineste kimiaha mwi. Kimiaha narmama Kumwesan rinskwein ia kimiaha
ma kimiaha savai lesu Kristo. 7 ®*Nakukus i rauvehe tukumiaha pam fwe taon naha

Rom. Kumwesan rokeikei kimiaha, makwein kimiaha ma kimiaha narmama ikinan me
savonhi. Pwah Kumwesan tata sokitaha, mine Iesu Kristo Iarimoanu sakitaha trouariari
pehe namasanien mine namarinuien m kimiaha.

Pol rokeikei ma treven matoni narmama me savai lesu Kristo ia taon nsha Rom
8 XKurira iakagkiari iakua ia naghi Iesu Kristo takini vivi Kumwesan saiou tukumiaha

pam ti nari ne ma narmama ia tanamtana me pam kamharegi navisauien ia nahatstasien
sokimiaha. ° “*Kumwesan so iakamo tukwini nari min ia rerik pam ti nini irapwien
nagkiariien amasan savai Tini, in rinats raka noien ssiou mukuran ms ia napin me pam
iakani kimiaha 10 %ia nafwakiien me saiou. lakamares ma trini minua natarigien parhien
sovai Kumwesan, in trasevar ia suatuk riti pwah iakuvehe matoni kimiaha romwhen

iakineitenhi tui ms tako.
11 Takokeikei pik ma takuvehe matoni kimiaha muvehi pehe nasituien riti sovai

Nonimwin Ikinan pwah rorpwi sknekin mwi kimiaha. 12 Nipwrai nagkiariien i ma

nahatataien sokimiaha rukuran nasituien ia nirak nons ssiou mwi rukuran nasituien
ia kimiaha. 13 ¥Piak me ramasan ma tihaukuran ma napin ripik rerik ramrhi ma

takuvehe mati pehe ia kimiaha, mata napin me pam narimnari me ripik ramasisag iou

ti nuveheien. Iakokeikei ma wok saiou trukus mo kwankwan ia nimiruien sakimiaha
romwhen ia nimiruien savei narmama me ripko mhao iraha nakur Isrel ia kwopun me.

14 Jou isrmama riti sa takamokeikei movisau irapw nagkiariien amasan savai
Kumwesan m narmama me pam, narmama samame haukuran nagkiariien savai nakur

Kris mine noien savonraha, mine narmama samame iroha hareirei, mine ssmoame iroha
haukuran amasan nari, mine ssmame hapwah nukuren amasanien nari. 1>Ro iaminhi ira

iakokeikei pik ma takavisau irapw mwi nagkiariien amasan savei Kumwesan m kimiaha

fwe taon nsha Rom.
16 ©X[akamagkiari iaminhi ira iou iapkauris anan mhs ti nagkiariien amasan naha ti

nari na ma nagkiariien amasan nsha in niskaiien savei Kumweson ti nuvehimiruien
narmama me pam samame kamhani niparhienien irs, rimokupwan muvehe ti nakur
Isrel, kurira reven ti narmama ripko mha iraha nakur Isrel. 17 ®Ia nagkiariien amasan
savanhi, Kumwesan ramo narmama kamhatoni suatuk ss in rinamri irsha tuhesi pen
tro iraha hatukwatukw ia nenimen. Suatuk naha in nahatataien fwe nukunen mameven
meste nokrakwerin sampam.* Ramwhen ia nagkiariien i kimarai pen ia Nokukua Ikinan
rani mo,

“Tormama sa ratukwatukw ia nomri Kumwesan ia nahatataien savanhi,

in truvehi nimiruien.”
Kumwesan niemaha ramapi ti noien arsha me savai narmama

18 ¥Kumwesan fwe ia neiai ramo narmama kamhatoni ms niemaha ramapi pik in. In
ramarpwin noien arasha me pam savei narmama samame kamharui nokwan mamharer
tukuahag ia niparhienien savanhi ia noien arasha me savenraha. 19 *In ramarpwin noien
araha me savenraha ti nari na ma irsha haukuran natoni atukwatukwien narimnari
me pam samame narmama haukuran natoniien Kumwesan ira. Kamho iaminha ira ti
nari na ma Kumwesan atukw rinahaten atukwatukw iraha ira. 20 ®*Fwe nukune naraien
muvehe meste pehe ipwet mine narmama me pam haukuran natoniien ia nanimenraha
narimnari me ssmame Kumwesan rino ia neiai mine tiprans, nens ro iaminhi irs nari
auar a ma iraha ko hapkatoni mhs Kumwesan ia nanimenraha, mats haukurasn natoniien
ia narimnari me nsha ma niskaiien savenhi rameven a mipko mha sampam mine
niparhienien ms in Kumwesan. Ro iaminhi irs nagkiariien riti riwen ko irsha hani.

21 ¥[raha hauvaukuran raka Kumwesan, mata hapwsh nuvehi utsien naghin ma in
Kumwesan, nana mhapwah niniien tanak tukwe in. Mata rerinraha ruvehe mipkrhi
amasan mha nari, nanao notorigien savenraha ruvehe mireirei nari romwhen mos
kamhara ia napitavien. 22 *Iraha kamhani mea haukuran nari, mata iroha hareirei nari,
23 ®mhanapwah nafwakiien m Kumwesan asori sa tripkemha mha ia napin riti, nana
mhauven mhafwaki pen m nanimwi nari me ssmome hamwhen ia isrmama sa tremhs,
us menu me, us narimiru me ssmame kamhavan us kamharkou.

24 ¥Ro iaminhi ire Kumwesan rapwah iroha, maseni iroha ms ireha tuhamesi pen a
noien aroha me samome rerinraha rokeikei pik ms tuho. Ro pen iraha kamho ia nirsha
me noien me ia nipwranraha sa ro a naurisien. 25 *Iraha hanapwah niparhienien savai
Kumwesan, mhakwtamhiri neikusien, nans mamhafwaki pen m narimnari me ssmame
Kumwesan rino ia neiai mine tiprons, mamho tukwini nari minraha, mats hapwah
nafwakiien m Kumwesan sa rino neiai mine tiprans, mhapwah no tukwiniien nari min.
In no Kumwesan sa kamagnagini rerin in. Oush, pwah ro iaminhi.

26 Ti noien naha irsha kamho, Kumwesan rapwsh irsha, maseni irsha ma irsha
tuhamesi pen a noien araha me ssmame rerinraha rokeikei pik ma tuho sa ro a naurisien.
Ro iaminhi irs nipran me nepwin savenraha kamhapwah noien i ratukwatukw, noien sa
pran ramesi pen isarman savenhi, nans mhauven mamho noien i ripkatukwatukw mhs,
noien sa pran ramiri pran. 27 *Ia noien a mwi naha, narman me nepwin savanraha
kamhapwah noien i ratukwatukw, noien sa isarman ramiri pran savanhi, nana mhauvan

o 1:16: Sam 119:46, Mak 8:38, 1Kor 1:18-24, Wok Me 13:46 & 1:17: Rom 3:21-22,Hab 2:4 * 1:17: Suatuk riti mwi
tt niniien nagkiariien i ia vas 17 in i ma, “Ia nagkiariien amasan savenhi Kumwesan ramo
narmama kamhatoni natukwatukwien savenhi sa raku pen ti nahatstaien mameven ia
nahatotoien.” ** 1:18: Efes5:6, Kol 3:6, 2Tes 2:12 % 1:19: Wok Me 14:15-17, Wok Me 17:24-28 % 1:20;
Job 12:7-9, Sam 19:1, Hip 11:3 el 1:21: Efes 4:17-18 T 1:22: Jer 10:14, 1Kor 1:20 o 1:23: Dut 4:15-19, Sam
106:20 el 1:24: Wok Me 14:16 “ 1:25: Jer 13:25, Jer 16:19, Rom 9:5 el 1:27: Lev 18:22, Lev 20:13, 1Kor 6:9



Rom 1:28 256 Rom 2:12

rerinraha ramevan pik ia niroha me. Norman kamho noien me nepwin ia nirsha me
s ro a naurisien. Mata Kumwesan ruvauvei pen raka narpwinien minraha resi pen

atukwatukw noien araha me savanraha.
28 Ti nari na ma narmama hapkokeikei mha ma tuhsukursn Kumwesan, in rapwsh

iroha, moaseni irsha mas irsha tuhamesi pen a natorigien ikou me savenraha, mamho
noien me hapwoah nomwhenien. 2° Rerinraha rukusr ia noien sarsha mine noien ourour
me pam. Irsha kamhapwtig ti nauts savenraha, mamhomwaki narmama. Rerinraha
rukuar ia nakresien, nousi spuneien isrmama, navisaien, neikusien, mine natuiien
suatuk ti nourahaien isrmama. Irsha kamhani nikare narmama, 3° mamhouraha naghi
narmama ia neikusien me. Irsha kamhamwaki Kumwesan. Irsha kamhokwag raka ia
nagkiariien, mamhafisuts ia nirsha, mamharpwi irsha ia nopin me. Irsha kamhatui
suatuk ti noien noien arsha me samame narmama hopwah ihi nukuranien. Irsha

kamharui nakwai tata mine mama, 3! Ia rerinraha iraha hareirei nari. Irasha kamhatefi
nagkiariien me savonraha. Nokeikeiien savenraha riwen ti iermama. Irsha hapwah

natarigien nasakien savei narmama ti nasituien ia niraha. 32 Iraha hauveukursn raka
ma nagkiariien atukwatukw savei Kumwesan rani ms narmama soamome kamho noien
me i iaminha ira tuhamakeikei mhemha, mats iroha kamhomwur pen ia noien me naha.
Ripko mha noien apa noha irsha kamho, mate kamhaseni mwi nermama me samame
kamho noien me naha ms ramasan a.

2

Kumwesan ramarpwin noien araha savai narmama ia noien atukwatukw
1 %R0 pen nari auar a ma ik nafe iarmama, ikamo noien riti ropwah namwhenien
napin ikamakiri noien savai isrmapa. Trini minus ikini pen ti isrmama riti ma savenhi
noien rarsha, mots ia nagkiariien noha ikani ikamousi atukw a ik. Ik ns isrmama so

ikamakiri noien savanhi, mata ik mwi ikamo noien arasha romwhen ira. 2Kitaha saukuran
ma Kumwesan ramo noien sa ratukwatukw a napin ramarpwin noien arsha me savai

narmama sa ro me iaminha ira. 3 Ik sa ikamakiri noien savai narmaps, natarigien saim
rofo? Ma ik mwi ikamo noien sraha me naha irsha kamho, napin Kumwesan trakiri noien
araha me saim ko ikap raka ira? Rekam! 4 **Us rosi ikamats arsha noien i s Kumwesan
ramo ia niram ua? In ramo ramasan pik tukw ik, nana mapwah namwaki akwauakwien
ik, natarigien savenhi ropwamwis tukw ik. Ikukuran us rekam ms ramo noien amasan
me mik ma noien naha triri pen ik ikeven mapwah noien arsha me saim mirarig ia rerim?

5 Mata ti nari na ma kamkapwa riskai, ikepwah narakaien ia noien araha me ssim
mirarig ia rerim. Nono ro iaminhi ire ikamoeite niemaha sa tukuvei pehe mik ia
napin savai niemaha. Ia napin naha Kumwesan tro narmama hatoni nakiriien savanhi
so ratukwatukw, © ®ti nori ne ma in troreku normama kuatia kuatia resi pen nafe
noien me hano. 7 ®*Naormama me somome kamhorer oknekin ti noien noien amasan
ia napin me ms tuhauvehi nagnaginiien, mine nisiaiien, mine nimiruien i nemhosien
riwan irs, Kumwesan truvei pen nimiruien rerin minraha. 8 Mats narmama me ssmame
kamho a nari rerinraha rokeikei, nana, mamhauvei pen takutanraha m niparhienien,
mambhesi pen a noien arsha me, Kumwesan truvei pen niemaha asori savenhi minraha.
9 %Narmama me pam samame kamho noien arsha, Kumwesan tro namisaien minraha,
mo naknekinien minraha, trukupwan ia nakur Isrel kurirs narmama me ripko mho irsha
nakur Isrel. 10 Mats narmama me pam somame kamho noien amasan, Kumwesan truvei
pen nagnaginiien, mine nisiaien, mine namarinuien minraha, trukupwan ia nakur Isrel,
kurirs narmama me ripko mha iroha nokur Isrel. 11 ®Ro iaminhi ira ti nari no ma
Kumwesan tro romnamwhen pam ia narmama me pam.

12 In trarpwin noien araha me savai narmama me ripko mhas irsha nakur Isrel nari
auar a hapkuvehi mha Loa savai Moses. Nana nakur Isrel me kamhauvehi Loa naha,

Kumwesan trakiri noien me savenraha ia nagkiariien savai Loa naha, nana marpwin
noien arsha me savanraha ira. 13 ®Ro iaminhi ira ti nori na ma ripko mha narmama
samame kamharegi Loa noha irsha na hatukwatukw ia namri Kumwesan, mats narmama
me samome kamho nori Loa naha rani, iroha nsha Kumwesan trini irapw mo irsha
hatukwatukw. 14 ®Niparhienien narmama ripko mha iraha nakur Isrel iroha hapwah
nuvehiien Loa savei Moses, mata napin me nepwin irsha kamhesi pen a noatarigien

savanraha, mamho nori so ratukwatukw romwhen a ia Loa naha rani. Iroha homwhen
ia loa riti ramiri atukw a irsha, nari auar a iroha hapkuvehi mha Loa naha. 15 Noien

savanraha ramahatan pen moa nipwrai Loa naha ikin kimoerai pen ramamak ia rerinraha
ti nari na ma napin nepwin irsha haregi pen fwe ia rerinraha ms hano noien araha, napin
nepwin mwi ma hano noien amasan. 16 ®¥Iraha tuharegi pen nari me i iaminha irs fwe ia
rerinraha ia napin naha Kumwesan traseni lesu Kristo ire ma trakiri natarigien me savai
narmama, natarigien me ssmame kamharkwafs. Nagkiariien i ramesi pen nagkiariien
amasan sa iakamavisau irapw i.

Nokur Isrel mine Loa savai Moses
17 ®Mata ma ik iarmama riti na ikani ma ik iama Isrel rafo ia niram? Ik ikatigite ia

Loa savai Moses, mamafiauts ik ma ik ikukuron Kumwesan, nans in rukuran ik. 181k
ikani ma ikuvaukuran raka nofe Kumwesan rokeikei ma tiko, nana, mukuran suatuk sa
ratukwatukw amasan ti nari ne ma Loa naha rinahaton ik ira. 19 Ikani mos ik isrmama
ikamiri narmama me ssmome nanimenraha rifws, nans mamshispwin suatuk savai
nermama samame kamhavan ia kwopun ripitav ikin, 2° ®nans mamahatan narmama

me samame hareirei nari mine nakwarhakwarha me. Ik ikani iaminhi irs ti nari ns ma
ikauvehi Loa sa nukuranien mine niparhienien me pam kamhara ira. 21 %1k ikamahatan

narmama apa me, mata rafo ipkahaton atukw a mhs ik? ITkamahaton nsrmama me
ma iraha tuhapwoah nakresien, mats ikamakres us rekam? 22 Ikamahaton narmama
me mo irsha tuhapwsh nakresien pran savai isrmaps, mots ikamakres pran savei
iormapa us rekam? Tkamamwaki nanimwi nari me ssmome kamafwaki pen minraha,
mota ikamakres ia narimnari me ia nimwafwaki me savai nonimwi nari me nsha us
rekom? 23 [kamoafiauta ik ia Loa savai Moses, mata ikamoarui Loa nasha mamouraha naghi
Kumwesan ua rekam? 24 ®*Quah, ikamo noien arsha me pam noha. Iakani iaminhi ira
ti nari na ma nagkiariien i kimarai pen ia Nakukus Ikinan rani ms, “Nermama me ripko
mho iraha nakur Isrel kamhani arsha naghi Kumwesan ti noien arsha me sokimiaha.”
25 %1k iams Isrel, trini minua ikamesi pen Loa savai Moses, noien noaha kino ia niram
kuvehi ninhum mik ti Loa naha rukuran nasituien ia niram. Mata ma ikamarui Loa naha,
nana romwhen a ma kapwah nuvehiien ninhum mik. 26 ®Ia noien a mwi naha, isrmama
riti ripko mha in iama Isrel, kapwsh nuvehiien ninhum min, mats ramesi pen narimnari

me somame Loa naha rani, Kumwesan tratoni ma kuvauvehi raka ninhum min, nanas in
isrmama savanhi. 27 Jormama sa ripko mha in iama Isrel, kapwah nuvehiien ninhum min,

mata ramesi pen Loa naha, in trakiri ik ma noien saim rarsha. Ro iaminhi irs ti nari na
ma nari auar a mo ik ikauvehi Loa sa kimarai, nans kuvehi ninhum mik, mats ikamarui
Loa naha. 28 ®lormama i in ioma Isrel ia nipwran irus ripko mha in ioma Isrel parhien,
nana, noien parhien savai nuvehiien ninhum m isrmama ripko mha in nari riti ss kamo
ia nipwrai iarmama irua. 29 ¥Mata isrmama i in iama Isrel parhien ia rerin in iama Isrel.
Nana noien parhien savai nuvehiien ninhum m isrmama, in nari riti ramsmak ia reri
isrmama Nanimwin Ikinan ramo, mata ripko mha Loa ramo. Nana ripko mha narmama
kamhagnagini isrmama nsha, mats Kumwesan apa ramagnagini in.

3

Kumwesan ramo noien atukwatukw ia napin me

1 Ma ro iaminhi irs, rafo noien naha ramasan ma isrmama riti in iams Isrel? Ua rafo

noien naha ramasan ma kuvehi ninhum min? 2 ®*Trini minus isarmama riti in iama
Isrel ramasan pik anan. Nari sa ramasan mukupwan, nakur Isrel irsha ne narmama

Kumwesan rinamri pen nagkiariien savenhi ia raginraha ma tuhastui amasan tukwe.

3 ¥Niparhienien irsha me nepwin hapwah niniien niparhienien ia nagkiariien naha,
mata noien naha irsha hano, mhapwah niniien niparhienien ia nagkiariien savenhi, ko
ripkinise mha ia Kumwesan ma tropwah noien nagkiariien savenhi. 4 Rekam! Nori auar
anarmama me pam ia tiprans kamheikus, mats Kumwesan ripkeikus mha. Romwhen ia
nagkiariien i kimarai pen ia Nokukus Ikinan ramagkiari ia Kumwesan mani minua:
“Nopin ikamagkiari, nagkiariien saim trahatsn mo ik ikatukwatukw.

Napin narmama tuhakiri noien me saim, mhani ms ikino noien araha me, mata ik
tikasisag ia tarhunraha.”

5 Mata ma noien araha sokitaha ramahaten pen ms Kumwesan ramo noien atuk-
watukw ia napin me nana kitaha tsafni ira? Ripkatukwatukw mha trini minus Kumwesan
ruvei pehe niemaha m kitaha? lakamares iaminha irs mamesi pen natsrigien savai
narmama nepwin. ® Mata natarigien naha ripkatukwatukw mha. Trini minus natarigien
naha ro niparhienien, nsna Kumweson trafskiri narmama ia tiprens ti noien me
sovenraha? 7 Mata rofo isrmama riti rini mas, “Trini minus iakeikus, nana neikusien
saiou rahatan pen ma Kumwesan rani a niparflienien, nana narmama kamhauvehi uta
naghin tukwe, rafo Kumwesan ramakiri ihi ma iou saiou noien rarsha?” 8 ®Nana
rofo iarmama riti rini ma, “Ramasan ma kitaha tsamo a noien arsha pwah rukus ia
namasanien.” Niparhienien, narmama nepwin kamhani araha naghimaha, mamheikus
mo kimaha iahamagkiari iaminha ira. Kumwesan trarpwin noien araha savanraha, nans,
ratukwatukw a ms in tro.

Iormama riti riwan ratukwatukw

9%Ro pen, rafo? Kimaha nakur Isrel iahatukwatukw ia namri Kumwesan mhapi raka
narmama nepwin? Reksm! Iakuveni raka ma niskaiien savai noien arsha ramerimeanu
ia narmama me pam, nakur Isrel mine narmama me ripko mha irsha nakur Isrel.
10 ¥Ramwhen ia nagkiariien i kimarai pen ia Nokukua Tkinan rani ma,

“Tormama riti riwon ratukwatukw, kwatia anan riwan.
11 Jarmama riti riwan rukuran nari.
[oarmama riti riwan ramatui ia Kumwesan.
12 Normama me pam anan kamhauvei pen tokutanraha m Kumwesan,

iroha pam hapkamasan mha ti nari riti.
Iermama riti riwan anan ramo noien amasan,
kwatia anan riwan.”
13 X“Rukwinau ia nirsha remwhen ia nipagi karuaterei ramoakwag sa kinarkwafo pen

nipwrai iarmama remha ikin,
ia napin me kamhani nagkiariien ia naraminraha, mamheikuos ia narmama.”
“Ia tarhunraha pirapw nisakwai snek, snek so ramahi spune isrmama”
14 “Nipagi nakwanraha rukuar ia nakunanien isrmama mine nagkiariien afia.”
15 &“Nisunraha me kamhaiu akwauakw ti nousi apuneien iarmama.
16 JTa kwopun me pam kamhoauven ikin, irsha kamhouraha narimnari, mamho
narmama kamhoregi raraha.

17 Iraha hareirei anan suatuk savai nomarinuien.”
18 “Irasha hapwah nehekirien Kumwesan.”

19 Kitaha saukuran ma narimnari me pam somame Loa savai Moses rani narimnari me
naha sovai narmama me naha Kumwesan rimauvei pen Loa naha minraha. Loa nsha
ramagkiari minraha, mamasisag ia terhunraha pam, mamo narmama pam ia tskure
tiprana hatoni ma noien savanraha rarsha ia namri Kumwesan. 20 ®lakani iaminhi ira ti

nari na ma iarmama riti se tratukwatukw ia namri Kumwesan ia nesi penien Loa riwan,
moata ia Loa kitaha pam saukuran ms kitaha samo noien araha.

Normama somome kamhahatato ia lesu Kristo iroha hatukwatukw ia nomri
Kumwesan

21XMata tokwtokwuni Kumwesan rino raka narmama kamhatoni suatuk sa in rinamri

tuhesi pen tro irsha hatukwatukw ia nanimen. Suatuk nsha ripko mha in i tuhesi pen

Loa savai Moses. Mata nagkiariien me ia Loa naha mine nagkiariien me savai profet
me fwe kupwan kamhagkiari ia suatuk noha ms ro niparhienien. 22 *Suatuk noaha in i
narmama tuhahatats ia Iesu Kristo. Normama me pam samame kamhani niparhienien
iro Kumwesan ramo iraha hatukwatukw ia nenimen. Nori ausr a ma irsha nafe narmama
ti nari na mos irsha pam hamnamwhen a. 23 *Normama me pam hano noien arsha

nana mharfai ia suatuk atukwatukw sovai Kumwesan sa ramasan mamser, 24 ®mata
ia namasanien savonhi Kumwesan ramasitu ia niroha, mamo iroha hatukwatukw ia
nanimen ti nari ne moa lesu Kristo rinaraku suatuk savanraha, meivi nari ia niraha ia

nemhaien savanhi. 25 ®*Kumwesan rarhi pehe Kristo ruvehe niten raiu ti nuvehi rakaien

noien arsha me sovei narmama. Nona Kumwesan ruvehi raka noien arsha me savai
narmama napin iroha hahatsts ia Kristo ma in rimamha ti niroha. Kumwesan rino suatuk

naha ma trahatan ma noien savenhi ratukwatukw ti nari na ma natarigien savenhi
ropwamwis in ropwah narpwinien noien arsha me savei narmama samame hano fwe
kupwan. 26 Kumwesan ro iaminha ira ipwet mine mo trahaton ma in ratukwatukw, nana

in ramini narmama me pam samame kamhahatats ia Iesu ma ireha hatukwatukw ia
nanimen.

27%Ro iaminhi ira nafe mwi naha ikin kitaha saukuran nafisutaien kitaha tukwe? Nari
riti mwi riwan! Ti nafe? Ti nari na ma kitaha sopkatukwatukw ia namri Kumwesan

ia noien me sokitaha, mata kitaha satukwatukw ia nonimen ia nahatataien sakitaha.
28 K[akani iaminhi ira ti nari na mo kitaha samani niparhienien ia nagkiariien i ma
formama so ramahatats ia Iesu in ratukwatukw ia namri Kumwesan, mata ripko mha
ia nesi penien Loa. 2°®¥Ua rafo? Kumwesan in Kumwesan savai nakur Isrel apa? Rosi
in mwi Kumwesan savai narmama ripko mha irsha nakur Isrel us? Oush, in mwi
Kumwesan savanraha, 30 ¥ti nari na me Kumwesan kuatia a. Nona in trini irapw mo

narmama me i kamhahatata ia Iesu Kristo iraha hatukwatukw ia nanimen. Noien naha
tro romwhen a mwi ia nakur Isrel mine narmama ripko mha iraha nakur Isrel. 31 ®*Rafo

naha tokwtakwuni ia Loa naha? Nahatataien naha ramo Loa naha in nari ausr a? Rekam!
Mata napin samahatats ia Kumwesan, samesi pen atukwatukw suatuk parhien savai Loa.

4

Epraham ruvehe matukwatukw ia namri Kumwesan ia nahatataien savenhi
1 Epraham kaha kupwan sakimaha nakur Isrel, kitaha tsagkiari irs mhoafni ira? In

rinatoni nafe nari ia nimiruien savonhi? 2 In rotoni ma Kumwesan rimoni ma in
ratukwatukw ia nanimen, mats ripko mhs ia noien me sovai Epraham. Trini minus

Epraham ratukwatukw ia noien me savanhi, nana in rukuran nafisutsien in tukwe. Mata
ia namri Kumwesan Epraham ko ripkafisute mhs in tukwe. 3 ®*Nakukus Ikinan rani
nafe? “Epraham rini niparhienien ia Kumwesan, nana ti nari na ma in rahatats iaminhi,

Kumwesan rata in ma in ratukwatukw ia nanimen.”
4 &armama sa ramo wok ti narakuien, narakuien naha savenhi ripko mha nari riti sa

kuvei pen auar a min, matas narakuien naha sa kuvei pen min in rino wok tukwe. > Mata
isrmama sa ropwah noien wok ti narakuien, mats ramatigite ia Kumwesan sa rani nakur
araha ma irsha hatukwatukw ia nenimen, romwhen ms Kumwesan ruvei pen auar a nari

riti min. Ti nari ne ma iarmama naha ramahatata iaminhi, Kumwesan ramata in ma in
ratukwatukw ia nanimen. ¢Kig Tevit fwe kupwan, in mwi rinagkiari ia noien nsha napin

rinakwein amasan ia isrmama sa Kumwesan ramata in ma in ratukwatukw ia nanimen,
mata ripko mha ia noien me sa isrmama naha ramo. 7 In rimani ma,

“Narmama me i ssmame Kumwesan rinenouenou noien araha me savenraha,
nana minousaman narahaien me savenraha
irsha rerinraha tragien.

8 [armama i sa Kumwesan tripkavsini mha noien araha me savanhi,
in rerin tragien.”

9 ¥Nagkiariien noha Kig Tevit rinakwein amasan m narmama irs, in savai nakur Isrel
me a, ud nagkiariien naha savai narmama me mwi i ripko mha irsaha nakur Isrel? Oush,
savai narmama me mwi ripko mho irsha nakur Isrel. Kitaha samani nagkiariien savai
Nakukus Tkinan sa rani ma, “Epraham rini niparhienien ia Kumwesan. Nona ti nari na

ma in rahatats iaminhi, Kumwesan rats in ms in ratukwatukw ia nanimen.” 10 Mata
Kumwesan rimani nesan ma Epraham in ratukwatukw, napin kuveuvehi raka ninhum

min, ua ia napin kapwah ihi nuvehiien ninhum min? Kumwesan rimskupwan mini raka
iaminha ira kurira kuvehi ninhum min. 11 ®*Nans kuvehi ninhum m Epraham ti nafe?
Ro iaminha irs rahaten pen ma Epraham rinatukwatukw raka ia namri Kumwesan ia
nahatataien savenhi napin kapwah ihi nuvehiien ninhum min. Ro iaminhi irs in tata
sovai narmama me pam samame kapwoh ihi nuvehiien ninhum minraha meats kamhani
niparhienien ia Kristo, nens ia suatuk naha hauvehe narmama Kumwesan ramats irsha
ma hatukwatukw ia nanimen. 12 *Nana in tata savei narmama nepwin mwi samame
kuvauvehi raka ninhum minraha, narmama me naha irsha nakur Isrel. Mata ripko mha

sovanraha tata ti nori na ma kimoauvehi ninhum minraha, mata ti nari ns ma irsha
kamhesi pen suatuk savai nahatstsien. Fwe kupwan tata savenraha Epraham ramesi

pen suatuk noha napin kapwah ihi nuvehiien ninhum min.

13 Z¥Kumwesan rino promes m Epraham mine kwanakwus me savenhi ma ti napin riti
tiprans i truvehe mo savenraha ira. Promes naha ripkuvehe mha ti Epraham ti nori
na mo Epraham ramesi pen Loa, mata ruvehe tukwe ti nari ne moe in rahatsts nsnas
Kumwesan rini ma in ratukwatukw ia nenimen. 14 ®*Trini minus promes naha ruvehe
mo niparhienien irs ti narmama somame kamhesi pen Loa, narmama tuhahatats ti nafe?
Nahatataien in nari riti ro a tekin a, nana promes nsha ruvehe mo nari auar aira. 15%Loa
ravi pehe niemaha savai Kumwesan, mats ma loa riwan ko isrmama rapwsh natefiien

loa.
16 ¥Ro iaminhi ira promes naha ruvehe ti Epraham ia suatuk savai nahatstaien mo

promes naha truvehe ia namasanien ss Kumwesan ramariari pehe iro m kitaha nana
mo nari riti sa nipwnati Epraham me pam tuhauvehi savanraha, ripko mha nipwnati
Epraham apa i Kumwesan rimauvei pen Loa minraha, mata nipwnati Epraham me i
somame kambhesi pen suatuk savai nahatstsien savei Epraham ti nari ne mo in tata
sokitaha pam. 17 ®Ramwhen ia nagkiariien i kimorai pen ia Nokukua Ikinan rani ma,
“lakino ik tata sovei kwanakwus me hapik.” In tata sskitaha ia nemri Kumweson i
Epraham rimani niparhienien ira, Kumwesan sa rauvei pen nimiruien m narmama

somame hauvamha, nans in rukuran noien narimnari me semame haiwan hauvehe
mbhary.
18 ¥Kumwesan rino promes m Epraham ma in truvehe tata savai kwanokwus me

hapik, nans nimwipwini me tuhapik mhapi raka kemshau me. Nons Epraham ramri pen
oknekin natarigien savenhi ia Kumwesan mahatats aknekin iro mo nagkiariien savenhi
ro niparhienien. Nari auar a roknekin ma promes nsha truvehe mo niparhienien irs,
19 &mota nahatataien savai Epraham rapwah neiwaiuien napin in ratoni nipwran ma
rinarghars minamwhen ma tremhsa ti nari ne ma nuk savenhi wan hantret, us napin
in rotoni Sera mukuran ma rinspranems ko ripkarshi mha iskunouihi. 20 Epraham
rapwah namkismkiien ti promes nasha Kumwesan rimauvei pen min, matas ruvehe miskai

ia nahatatsien savenhi nans mamagnagini Kumweson. 2! In rukursn amasan ia rerin
ma Kumwesan rauvehi niskaiien ti noien promes savanhi ruvehe mo niparhienien.
22 %Nana ti nari no mes Epraham rahatats ia Kumwesan iaminhi, Nokukus Ikinan rani
ma, “Kumwesan rata in mo in ratukwatukw ia nenimen.” 23 Nagkiariien i so rani mo,
“Kumwesan rats in ma in ratukwatukw ia nanimen,” kinapkrai mha savai Epraham apa,
24 ¥moato kimarai mwi ma sokitaha narmama ssmsme Kumwesan ramats kitaha mo
kitaha satukwatukw ia nenimen. Kitaha narmama samani niparhienien ia Kumwesan
sa rino lesu Iarimanu sakitaha ratui mwi ia nemhaien savanhi. 25 ®¥Kinaseni pehe Iesu

ruvehe memha ti noien araha me sakitaha, nona Kumwesan ro in ratui mwi ia nemhaien
moa in tro suatuk ma kitaha satukwatukw ia nanimen.

5

Namarinuien mine nagienien

1%Nans ti nari na ma kitaha sauvauvehe mhanatukwatukw raka ia namri Kumwesan
ia nahatstaien sakitaha, ro pen tekwtskwuni kitaha min samars ia nemarinuien,
nemorinuien i lorimanu sokitaha lesu Kristo rinoamri. 2 ®Ti nori ne ma kitaha
samahatats ia Iesu Kristo, in ripeki puvnimwa pehe kitaha ia namasanien i kitaha
samorer ira tokwtokwuni mine. Nons ia nopin me kitaha samagien, mamhomri pen
oknekin natarigien sakitaha ia Kumwesan, mamheitenhi me nasoriien savenhi trier pehe
tukutaha. 3 ®Nano nari riti mwi, kitaha samaregi namisaien me, reritaha ramagien

a tukwe, ti nari ne ma kitaha saukuran ma namisaien ramo kitaha samarer aknekin.
4 Nona narer aknekinien iaminha irs ramo Kumwesan rerin ramagien tukutaha. Nana

ma rerin ramagien tukutaha, noien nsha ramo kitaha samamri pen sknekin natarigien
sakitaha ira. 5 ®Nana ma natarigien sakitaha ramamak aknekin ia Kumwesan, reritaha
ko ripkapou mha, ti nari ne ma Nanimwin Ikinan sa Kumwesan rimauvei pehe m kitaha
raramin pehe nokeikeiien savei Kumwesan ia reritaha.

6 Fwe kupwaen, napin niskaiien sakitaha ramiwan ihi, nens ia napin atukwatukw

sovanhi Kristo remha ti nokur arsha me. 7 Roknekin anan ma isrmama riti traseni
nimiruien savanhi memhs ti isrmama riti mwi nari auar a mas isarmama naha in tremha
tukwe in isarmama atukwatukw. Mata rosi isarmama riti rukuran naseni penien nimiruien

savanhi membha ti iarmama riti mwi s noien savanhi ramasan anan ti narmama. 8 ¥Mata
Kumwesan rahatan nokeikeiien asori savenhi m kitaha ia Kristo. Napin kitaha samo ihi

noien araha, nana in ruvehe memhs tukutaha.

9 ®Nona ti nori no mo tokwtakwuni mine kitaha sanatukwatukw raka ia namri
Kumwesan ia nite Kristo, ro a nukuranien iro ms Kumwesan niemaha tripkapi mha

mwi tukutaha, mata Iesu Kristo truvehimiru kitaha. 10 ®Fwe kupwan napin kitaha

samamwoaki ihi Kumwesan, in ro suatuk ia nemhaien savai Tini ma kitaha tsauvehe in
me nepwin. Ro pen tokwtakwuni ssuvouvehe in me nepwin ro a nukuranien ira ma

in truvehimiru kitaha ia nimiruien savai Tini. ! Nona ripko mha nari apa naha, mata
nari riti mwi, ia nopin me kitaha samagien ti nafe Kumwesan rino. In rinariari pehe
namasanien i samauvehi rauku pen ti larimanu sakitaha lesu Kristo. Namasanien naha
ramo ma in me nepwin i kitaha.

Atam ruvei pehe nemhaien, mata Kristo ruvei pehe nimiruien
12 %¥Fwe tui anan, noien araha rimauvehe ia tiprans i rimauku pen ti isrmama kuatia
na Atam. Nana ti nari na ma iermama naha rino noien araha, in remha. Nana ro pen
kwankwai noien nsha narmama me pam tuhamskeikei memhso ti nari ns ma irsha pam
kamho noien arsha. 13 ®¥Niparhienien narmama ia tiprana i kamho noien araha kurira
Kumwesan ripkuvei pehe Loa savai Moses, mates Kumwesan rapwah navsini penien noien

araha me savenraha ti nari na ma Loa ramiwan ihi. 14 ®Mata nemhaien ramarimanu ihi
ia napin noha. Fwe Atam meste pehe Moses narmama me pam hemhs, nari auar a mos

iroha nepwin noien arsha me savenraha hapkamwhen mha ia noien araha savei Atam.
Atam in isarmama riti kamata pen Iesu Kristo irs sa truvehe kurira ira.

15 Mata nari ss Kumwesan rinariari pehe auar a i m narmama ropa iti ia noien araha
savai Atam. Noien araha savai iarmama kuatia i Atam ruvei pehe nemhaien ti narmama
hapik, nena nari i ro nari asori. Mata nari asori sa ropi raka, in i namasanien savai
Kumwesan mine nari sa rinariari pehe ausr a i m narmama hapik, nana nari naha

rimauvehe ia namasanien savai iarmama kuatia a in i Iesu Kristo. 16 Nona nari sa
Kumwesan rinariari pehe auar a i m narmama in rops iti ia kwankwai noien arsha

savai iarmama kuatia a naha Atam. Iakani iaminhi ira ti nari na ma Atam rino noien
araha kuatia, nana Kumwesan rakiri in ti noien savenhi, mini ma narmama me pam

tuhamakeikei mhemha. Mata kurirs, napin narmama hapik ho noien araha ripik nans
Kumwesan roriari pehe auar a nari amasan m kitaha, mo ms kitaha tsatukwatukw ia
nanimen nana mhauvehi nimiruien. 17 Niparhienien ma noien arsha savai isrmama
kuatia a Atam rino nemhosien ramarimenu ia narmama me pam, nans nori i ro nari
asori. Mata lesu Kristo rino nari riti rasori mapi raka. Nermama me pam samame
kamhoauvehi namasanien asori savei Kumwesan sa rinariari pehe ausr ai m narmama, in

i namasanien sa ramo iroha hatukwatukw ia nanimen, irasha tuhauvehi nimiruien mharas
iro mamharimoanu ti nari i Iesu Kristo rino.

18 ¥Ro jaminhi ira sotoni ma noien araha kuatia a savei Atam rino ms narmama me
pam tuhamakeikei mhemhas. Romwhen a mwi noien atukwatukw kuatia a savai Kristo

rino suatuk ma narmama tuhsukursan mhauvehe mhatukwatukw ia nomri Kumwesan.
Nana natukwatukwien naha ramo ms narmama pam haukuran nuvehiien nimiruien.
19 ¥Jgrmama kuatia rinarui nokwai Kumwesan, nana noien nsha ro narmama hapik
hauvehe nakur arsha. Romwhen a mwi iarmama kuatia rino nakwai Kumwesan nana
noien naha tro narmama hapik hauvehe mhatukwatukw ia namri Kumwesan.

20 ¥Kumwesan rimauvei pehe Loa savai Moses ma noien arsha truvehe masori, nana
mo narmama tuhaukuran noien arsha me savenraha. Mata napin noien arsha rimauvehe
masori, noana namasanien savai Kumwesan ruvehe masori mapi raka mwi, 21 Cma
romwhen ia noien arsha rinamarimonu ia narmama me pam mavi pehe nemhoien ia
nirsha fwe kupwen, ipwet mine namasanien savai Kumwesan rukursn narimenuien,

mamo narmama hatukwatukw ia nomri Kumwesan, nanas iraha houvehi nimiruien rerin
ruku pen ti lesu Kristo Isrimanu sakitaha.

6

Ig nikaren savai noien arasha narmama me savai lesu Kristo houvamho raka
1 %R0 pen kitaha tsaofni ira? Ramasan ma kitaha tsamamwur pen a ia noien arsha
pwah namasanien savai Kumwesan ruvehe masori mwi ia kitaha? 2 *Rekom! Ia nikaren
savai noien arsha kitaha ssuvamha raka. Tsafo mhauven mhara mwi ira? 3 *Hisukuran
ua rekam? Kitaha pam samame kino paptaes ia kitaha ti nuveheien mho kuatia ia Iesu
Kristo, ia paptaes noha sauvehe mho kuatia kitaha min ia nemhaien savanhi. 4 ®Ro pen
ia napin naha kino paptaes ia kitaha, remwhen ms kitaha ssuvamhs kitaha Kristo, nana

kinimwi kitaha min, ma romwhen Kristo rinatui mwi ia nemhoaien savanhi ia niskaiien
savai Tata savanhi, kitaha mwi soukuran nuvehiien nimiruien vi, mharas ira, mamhavan.

5% Ro iaminhi ira ti nari no ma samoauvehe mho kuatia kitaha min ia nemhsien savenhi,
nana tsauvehe mwi mho kuatia kitaha min ia noien so Kumweson rino in ratui mwi
ia nemhaien savanhi. © ®*Kitaha saukuran ma napin kinarui tarini pen Kristo ia nei

kamarkuaui, kerui terini pen irsha nimiruien akuas me sakitaha ma trouraha noien
akuas ia nipwrataha sa rokeikei pik noien araha. Nona rino ms noien arsha trapwsh

mwi narimanuien ia kitaha, 7 ¥ti nari na ma isarmama se remha, niskaiien savai noien
araha ripksrimanu mha mwi ira.

8 Moata ma kitaha samamhs kitaha Kristo, samani niparhienien irs ma tsomiru mwi
kitaha min. 9Kitaha ssukuran ma Kumwesan rino Kristo ratui mwi ia nemhosien savanhi.
Ro pen Kristo tripkemhs mha mwi ia napin riti. Nemhsien ko ripkerimenu mha mwi

ira. 10%n remha m kuatia a ma tratefi niskaiien savai noien araha, mata ipwet mine in
ramiru irau Kumwesan.

11 %3 noien a mwi naha rerimiaha tramakeikei mamrhi mas ia nikaren savai noien
araha kimiaha hisuvamha raka, mats ia nikaren savai Kumwesan kimiaha hiamamiru

ti nari na ma hisuvauvehe mhano kuatia kimiaha Iesu Kristo. 12 ®Ro pen noien arsha
tropwah narimanuien ia nipwramiaha me ssmame tuhemhs. Kimiaha tihapwah noien
noien arsha me naha nipwramiaha me hokeikei pik. 13 ®*Tihapwsh naseni penien
nipwramiaha me hauven ia ragi noien aroha ma noien arsha truvehi mo narshaien me ia
nipwramiaha, motas tihaseni pen kimiaha m Kumwesan romwhen ia narmama somame
kimopeki raka iraha ia nemhaien mhapeki pen ia nimiruien. Tihaseni pen nipwramiaha
me ia ragin ma in truvehi mo noien atukwatukw ia nipwramiaha. 14 ®*Noien arsha
trapwoah narimanuien ia kimiaha ti nari na ma hispkaras tegin mha Loa savei Moses mata
hiamaras tegin namasanien savai Kumwesan.

Noien atukwatukw ramarimanu ia narmama me savai lesu Kristo

15 %Nano rafo? Ramasan ma kitaha tsamo a noien arsha ti nari no ma sapkara
tegin mho Loa savai Moses mats samars tegin namasanien savei Kumwesan? Rekom!
16 ®Hiaukuran ua rekam? Trini minus hiaseni pen kimiaha kerkwi tarini kimiaha ma
tihamo nokwai iarmama riti, nena, kimiaha na iotukwininari me sovai iarmama naha
hiamo nakwan. Suatuk keru ti nesi penien. Ia suatuk riti kimiaha iotukwininari me
savoai noien araha, nans suatuk noha ramevan ti nemhoaien. Nono ia suatuk riti mwi
kimiaha iotukwininari me hiamo nakwai Kumwesan, nana suatuk naha ramevon ti
natukwatukwien ia namri Kumwesan. 17 Mata kitaha sani tanak ti Kumwesan ma nari
auar a fwe kupwan noien arsha rinarkwi torini kimiaha hiamo nakwan, mats kurira
hio nagkiariien parhien so kinahaton kimiaha irs ia rerimiaha pam. 18 ®*Kimofi raka
noien araha ia kimiaha, hisuvauvehe raka mhoano kimiaha iotukwininari me savai noien
atukwatukw.

19Takamagkiari ia noien riti s narmama haukuran, in i noien savai iotukwininari mine
iama asori, ti nari na ma natarigien sakimaha ripkomwhen mha ti nukuranien narimnari
me savai Kumwesan. Fwe kupwan hisnaseni pen nipwramiaha me karkwi torini irsha
kamho nakwai noien amkemik mine noien sraha so rauts mamasori. Mats ipwet mine
tihaseni pen nipwramiaha me pwah karkwi tarini iroha kamho a noien sa ratukwatukw,
nana kimiaha tihauvehe mhamher mho narmama ikinan me savei Kumweson. 20 Fwe
kupwan, noien araha rinarkwi terini kimiaha hiamo nskwan. Ia napin nsha noien
atukwatukw ripkerimenu mha ia kimiaha. 2! ®Namasanien riti riwen hiamauvehi
rimauku pen ti noien araha me samame hiamauris tukwe naha takwtakwuni. Kwankwai

noien araha me noaha, in na nemhoaien a. 22 Mata tokwtokwuni, kimafi raka noien
araha ia kimiaha. Kimiaha hisuvauvehe mhano raka iotukwininari me savai Kumwesan.
Namasanien sa hiamauvehi ruku pen tukwe in ns kimiaha tihsuvehe mhamher mho

nakur ikinan me savanhi. Nona kwankwai namasanien naha in ns nimiruien rerin.
23X Ro iaminha ira ti nari na ma narakuien savai noien araha in na nemhaien, mata nari
sa Kumwesan ramariari pehe auar a i, in na nimiruien rerin samauvehi raku pen ti lesu
Kristo Iarimeanu sakitaha.

7

Loa ko ripkekwtambhiri mha iarmama sa ruvamha raka

1 piak me, iakamagkiari m kimiaha somame hisukuran noien savai loa. Kimiaha
hisukuran us rekam? Loa rarkwi tarini isarmama riti napin in ramiru ihi. 2 Romwhen
ia nari i. Pran riti sa riners raka loa rarkwi tarini irau sevenhi iarman napin isrman

savanhi ramiru, mata trini minus isrman savenhi remha, nano kifi raka loa naha irs sa
rinarkwi torini irau savenhi isrman. 3 Mata trini minus in ramesi pen isarman apa riti

napin savenhi isrman ramiru ihi, kani in ma pran sa riners raka kamakres i. Mata trini
minus isrman savenhi remha, kifi raka loa naha ia pran naha. Nana trini minus in ramesi
pen iarman apa, kapwah niniien in ma pran sa riners raka kamakres 1i.

4%Xpiak me, kimiaha mwi hismwhen ia pran nsha nemhaien rifi nari ira. Fwe kupwan

iarman sokimiaha in na Loa savai Moses, mata ti nari no ma kimiaha hisuvamhs raka
ia nipwrai Kristo, takwtakwuni kimiaha hisukuran nesi penien isarman apa, isarman apa

na in na Kristo sa Kumwesan rino rotui mwi ia nemhaien savenhi. Kitaha samesi pen

in ma romwhen ia nei rukus kwankwan kitaha mwi ssukuran nukusien noien amasan
me savai Kumwesan. > ¥Fwe kupwan napin kitaha samara, mamhesi pen a noien arsha

savai nipwrataha, noien arsha me naha kitaha sokeikei pik Loa nsha ramasuspwiri iraha
kamharimanu ia nipwrataha, mamhsukus kwankwan na nemhaien. © Pa napin naha,
Loa naha ramakwtambhiri kitaha remwhen samars ia kalapus, mata ipwet mine napwah

nakwtambhiriien kitaha, ti nari na ma romwhen ma kitaha sauvamhs raka. Tokwtakwuni
kitaha samo tukwini nari m Kumwesan, mhapwah nesi penien suatuk akuas savai Loa

naha kimarai, matas kitaha samesi pen suatuk vi savai Nonimwin Ikinan.

Loa in ramasan mata narmama niskaiien sovenraha riwan
7 %Ro pen kitaha tsafni ira? Tsoni ma Loa sovai Moses rorsha? Rekam! Kwa Loa

naha ramahaten iou ma noien araha rafo ira. Ma Loa naha riwan ko iapkukuran mha.
Trini minua Loa naha ripkini mha ma, “Rerim trapwah nakresien narimnari me savai
iarmapa,” nans ko iapkukuran mhs ma noien naha rafo ira. 8 ®Mats noien arsha
rinatoni suatuk ia nagkiariien naha savai Loa, mo rerik fwe imwa ramakres narimnari
me sapamsapa savai isarmapa. Matas trini minus Loa riwan, noien araha ro nari emha ira.
9 %¥Fwe kupwan, iakamreirei ihi Loa naha, iakamiru a. Mats napin nagkiariien savai Loa
naha ruvehe, noien araha ruvehe mimiru nana iou iakemha. 10 ®*Nagkiariien naha savai
Loa rimauvehe ma tro isrmama rimiru, mata iou iakatoni ma ro iou iakemhsa.

11 %Noien arsha rinatoni suatuk ia nagkiariien noha savai Loa reikus ia nirak, nans ia
noien naha rousi sapune iou. 12 ©Ro pen Loa in ro ikinan, nans, nagkiariien savenhi ro
ikinan, matukwatukw, mamasan. 13 ®Nana rofo isrmama riti rini ma, “Rafo ma Loa in
nari amasan riti, mats ro iou iakemha?” Matas rekam, nagkiariien naha ripkatukwatukw
mha! Nopin iakukuran nagkiariien savai Loa sa ramasan, noien araha sa rerik rokeikei ro

iou iakemha. Nana tokwtokwuni iakukuran ma noien araha me saiou iraha noien araha
parhien. Nana napin iakatoni nagkiariien savai Loa, iakukuran ma noien araha rarsha
anan,

14XXKitaha saukuran ma Loa rimauku pen ti Kumwesan, mata iou iarmama a, niskaiien

saiou riwan. Iou iakemwhen a ia iarmama riti sa noien araha rinarki tarini mamarimeanu
ia nirak. 15 ®Iou iapkukuran mha narimnari me samame iakamo. Nari amasan me

samame iakokeikei ma tako ipko mha, mats iakamo a nari s iapkokeikei mha. 16 Nona
ma iakamo nafe iapkokeikei mha, iakamaseni a ma Loa naha ramasan. 17 Ro iaminhi ira
ripko mha iou parhien i sa iakamo noien arsha, mats noien araha ss ramars ia nirak
ramo. 18 ®akukuran ma iou isrmama a, nari amasan riti riwen ramars ia nirak. Nori
auar a ma napin nepwin iakokeikei ma tako nari amasan riti, mats ko iapko mha. 19 Nafe
naghin iakamo ripko mha nari amasan sa iakokeikei ma tako, matas iakamo a noien arsha
sa iapkokeikei mha ma tako. 20Nana trini minus iako nafe naghin sa iapkokeikei mha ma
tako, ripko mha iou parhien i iakamo, mata noien arsha so ramars ia nirak ramo.

21Ro pen iakamatoni ma ramo iaminhi irs ia napin me pam. Napin iakokeikei ma tako
nari amasan, mats iakamo a noien araha. 22 Iou iakokeikei pik Loa savai Kumwesan fwe
imwa ia rerik. 23 ®*Mata iakamatoni ia nipwrak noien riti mwi sa ramaruagen irau noien
savai natarigien saiou. Nona noien naha rarkwi iou, mamo iou iakamo a nafe noien araha
sovai nipwrak rokeikei. 24 Eh, iou iama iapkregi mha ramasan! Sin trasitu ia nirak me
nipwrak i sa tro iou iakemha tripksrimanu mha ia nirak? 25 ®*Iakini tanak ti Kumwesan.

lesu Kristo Isrimanu sakitaha in tro!
Ro pen noien saiou ro iaminhi ira: Ia natarigien saiou iakamo nafe Loa savei Kumwesan

rani, mata ia nipwrak iakamo nakwai noien araha.

8

Nimiruien vi savai Nonimwin Ikinan
1 Mata tokwtokwuni naha, narmama samoame hamauvehe mho kuatia iraha Iesu Kristo

narpwinien riwan sa Kumwesan tro minraha ti noien araha, 2 Cti nori no ma ia napin me
Nanimwin Ikinan rauvei pen nimiruien minraha kamhauvehi raku pen ti Iesu Kristo.

Noien naha Nonimwin Ikinan ramo rineivinari ia nirak iakinaraka raka ia niskaiien savai
noien araha mine nemhoaien. 3 ¥Loa savai Moses rireirei neiviien nari ia narmama
iaminha irs ti nori no ma noien aroha savai nipwranraha ramouraha nagse Loa naha.

Mats nari sa Loa naha rireirei noien Kumwesan rino. In i rinarhi pehe Tini atukwatukw
ma tremha ti noien arsha. Nena Tini ruvehe isrmama nipwran romwhen ia nipwrai
narmama araha me, nons, Kumwesan rarpwin noien arsha me sovenraha ia nipwrai
Tini. 4®In ro iaminha ira ma nagkiariien atukwatukw me ia Loa naha tuhsuvehe mho
niparhienien ia kitaha, kitaha narmama me i samars mhapkesi pen mha noien arsha
savai nipwrataha mats samars mamhesi pen Nenimwin Ikinan.

5Narmama samame kamhara mamhesi pen noien araha savai nipwranraha, narimnari
me naha noien araha savai nipwranraha rokeikei kamhoarimanu ia natarigien savenraha,
mots narmama somoame kamhars mamhesi pen Nonimwin Ikinan, narimnari me nsha
Nanimwin Tkinan rokeikei kamharimenu ia natsrigien savenraha. 6 *Trini minua
iormama riti noien araha savai nipwran ramerimanu ia natarigien savenhi, noien nsha
trukua kwankwan, in na isrmama naha tremha. Mata trini minus Nonimwin Ikinan
ramarimanu ia natarigien savenhi, noien naha trukus kwenkwan in na nimiruien mine
nomorinuien. 7 ¥*Trini minus noien aroha savai nipwrai isrmama ramerimeanu ia
natarigien savai iarmama, natarigien savei isrmama tripkeiwaiu mha misiai Loa savai
Kumwesan. Niparhienien ma in rireirei anan noien. 8 Nona narmama me samame noien
araha savai nipwranraha ramarimenu ia nirsha ko hapko mha reri Kumwesan ragien.

9 %Mata kimiaha i, noien araha savei nipwramiaha ripksrimenu mha ia kimiaha
iaminha irs, rekom. Kimiaha narmama Nonimwin savai Kumwesan ramaras ia rerimiaha,
ro pen hiamars mamho nskwan. Trini minus isrmama riti Nonimwin savai Kristo
ripkara mha ia rerin, isrmama nsha ripko mhs in isrmama riti savai Kristo. 10 *Mata
ma Kristo ramars ia rerimiaha, nari ausr a nipwramiaha tramskeikei memha ti noien

araha, mata nanimwimiaha ramiru ti noien atukwatukw. 1! Kumwesan rino Iesu ratui
mwi ia nemhaien savanhi. Nana trini minua Nonimwin savenhi ramars ia rerimiaha,
Kumwesan sa rino Kristo ratui mwi ia nemhaien savenhi, in truvei pehe mwi nimiruien

m nipwramiaha me ssmame tuhemha.

12 Ro pen piak me, nari riti noha ikin kitaha tsamokeikei mho. Nari naha in i
tsamars mambhesi pen a Nonimwin Ikinan. Rersha ma tsamars mambhesi pen noien
araha savai nipwrataha. 13 ®*Trini minus hiamars mamhesi pen noien araha savai
nipwramiaha, tihamakeikei mhemha. Mata trini minus ia niskaiien sovai Nonimwin
Tkinan hiamousi spune noien arsha me somame hiamo ia nipwramiaha, nana tihamiru.

14 Takani iaminhi irs ti nari na ma narmama me pam samame Nanimwin Ikinan ramiri
iraha, irsha nipwnati Kumwesan me. 15 ®*Noana Nonimwin Ikinan i Kumwesan ruvauvei
pehe raka m kimiaha in ripko mha kimiaha hishekir Kumwesan romwhen ia narmama
me i kinarkwi torini iroha kamho nakwai nama asori me savonraha, mamhashekir iraha.
Mata Nanimwin naha ro kimiaha hisuvehe nipwnati Kumwesan me. Ia niskaiien savai
Nonimwin naha, kitaha samasak Kumwesan ma, “Rimimaha, Tata!” 16 ®Nonimwin naha
in rani pehe ti nanimwitaha ma niparhienien kitaha nipwnati Kumwesan me. 17 *Nana
ma kitaha nipwnati tata riti, tsamokeikei mhauvehi nauts savai tata. Niparhienien,
Kumwesan truvei pehe nauts savenhi m kitaha, nans kitaha tssuvehi pari nauts nsha
kitaha Kristo. Mata ma kitaha tsauvehi pari nauts kitaha Kristo, tsamakeikei mhauvehi
pari mwi namisaien kitaha min, nana ro iaminhi irs Kumwesan truvehi uts kitaha, kitaha
mwi tsauvehi nasoriien kitaha Kristo.

Nasoriien sa trier pehe tukatoni ia narmama me savai lesu Kristo
18 ®1a natarigien saiou, napin reritaha ramrhi nasoriien sa trier pehe tukats ia
kitaha, nans nemisaien me i kitaha samauvehi ipwet mine ho nari auar a ia nirsha.
19 XTokwtokwuni neiai mine tiprana mine narimnari me pam samame Kumwesan rino
kamhati pen min mamheitenhi napin so tuhatoni nipwnati Kumwesan me tuhasier pehe
ira. 20 ®[akani iaminha ira ti nori na ma neiai mine tiprana mine narimnari me pam

somame Kumwesan rino hauvauvehe mhauvareirei ms Kumwesan rinamri iraha ti nafe.
Nona ro iaminha ira ti nari na ma ripko mha narimnari me naha hokeikei ms tuho

iaminha ira, mata ti nari na ma Kumwesan in rokeikei iaminha irs. In ro irsha hauvehe
mhoareirei ma in rinamri iraha ti nafe ma irsha tuhati pen min mamheitenhi 21 ¥napin sa
in trifi nari ia niraha. Ia napin naha irsha tuharaka ia noien i rarkwi torini irsha, noien sa
ro ma iroha kamhamarir auar a. Nona napin Kumwesan trifi raka nari ia nirsha, tuhagien
asori iroha nipwnati Kumwesan me somame kimafi mwi nari ia nirsha.

22 Kitaha saukuran ma fwe kupwan anan meste pehe naha tokwtakwuni, neiai mine
tiprana mine narimnari me pam samome Kumwesan rino kamhasak romwhen ia pran
riti sa ramregi nomisaien ma trarshi tini. 23 ®Nans ripko mha narimnari me apa

naha ssmame Kumwesan rino irsha kamhasak iaminha ira. Kitaha i Nenimwin lkinan
rimakupwan mo savanhi wok ia kitaha, kitaha mwi samoaregi namisaien naha reritaha

fwe imwa ramasak, sameitenhi Kumwesan ma tresi kitaha ssuvehe nipwnatin me. Ia
napin naha in trifi nari ia nipwrataha. 24 ®*Fwe kupwan, ia napin nsha Kumwesan
rimauvehimiru kitaha irs, kitaha samati pen narimnari me naha mamheitenhi. Trini

minua isrmama riti ruvehi nari riti sa in rameitenhi, nona treitenhi mwi ti nafe?
25 Mata kitaha samati pen nari riti sa sapkastoni mha ihi, nens mho natarigien sakitaha

ropwamwis mameitenhi mo trier pehe.

26 Ja noien a mwi naha, Nonimwin Ikinan mwi ramasitu ia kitaha narmama me i
niskaiien sakitaha riwan, ti nari na ma kitaha sareirei ma nafe noien ratukwatukw ma
kitaha tsesi pen mhafwaki, mats Nanimwin Ikinan naha in apa ramagkiari m Kumwesan
ia napin me tukutaha, mamasak ia nasakien me ko kipkregi mha. 27 *Nans Kumwesan
sa ramata pui reri narmama, in rukuran natarigien savei Nenimwin Ikinan, ti nari na ma
Nanimwin naha ramagkiari m Kumwesan ti narmama me savenhi, mamesi pen nokwai
Kumwesan.

Nari riti riwan truvehi raka kitaha ia nokeikeiien savai Iesu Kristo

28 FKitaha saukuren me narimnari me pam samame kamhauvehe, Kumwesan ramo
kamhoauvehe ma tuho nari amasan m narmama hokeikei in, ssmame in rinakwein ia
niraha mesi pen natarigien savenhi. 2° ®*lakani iaminha ira ti nari na ma narmama
samame Kumwesan ruvaukuran raka irsha fwe tui anan, in romri aps irsha mas irsha
tuhauvehe mhomwhen ia Tini. Kumwesan ro iaminha irs ma Tini truvehe mo namritaik

ia piavni me hapik. 30 Nana samame in ramri apa irsha, in rokwein irsha. Nana samame

in rokwein iraha, in rini ms iroha hatukwatukw ia nenimen. Nona somame in rini ma
iraha hatukwatukw ia nanimen, in ruvehi uts iraha hauvehi nasoriien.

31 ¥Ro pen kitaha tsafni ia narimnari me i? Kumweson ramars tukutaha, nona
iarmama riti riwan riskai mopi raka so tromwaki kitaha. 32 *In ripkhekir mho ti Tini
atukwatukw ma tremhs tukutaha pam, mats in rinaseni a ira. Nans in rimauvei pehe
Tini m kitaha, nana in tripkekwtambhiri sknekin mhs mwi narimnari me nepwin mwi
savenhi, in truvei pehe a m kitaha. 33 ®Kitaha narmama me i Kumweson rimorfi
kitaha ma savanhi, isrmama riti riwan rukuran niniien nagkiariien me nepwin ia kitaha
ma kitaha sano noien arsha, ti nari na ma Kumwesan apa in ruvani raka ma kitaha
satukwatukw ia nonimen. 34 ®larmama riti riwan rukuran niniien mo kitaha sano
noien araha tsamoakeikei mhemha tukwe. Iesu Kristo tripkini mhs iaminha irs, kwa in

remha tukutaha, nana kurirs iro Kumwesan ro in ratui mwi ia nemhaien savonhi. Nona
takwtokwuni Kristo in fwe ia nikare Kumwesan mwatuk, ramagkiari tukwini sakitaha

m Kumwesan. 35 Nona iarmama riti riwan rukuran nuvehi rakaien kitaha ti nokeikeiien
savai Kristo. Nori auar a ma saregi namisaien, ua sars ia napin aknekin, us narmama

hometas kitaha, us nukumho rahi, us nauts sakitaha riwan, us ipaka semha, us narmama
housi apune kitaha, mats narimnari me i ko hapkuvehi raka mha kitaha ti nokeikeiien
savanhi. 36 ®*Ramwhen ia nagkiariien i kimarai pen ia Nakukus Ikinan rani ma,
“Ti naghim, Kumwesan, kamousi apune kimaha ia napin me pam.

Kamata kimaha iahamwhen ia sipsip me ssmame tukousi spune irsha.”
37 ®Niparhienien, ia narimnari me pam naha Kristo sa rokeikei pik kitaha ramo kitaha
samaskai mhapi raka. 38 Iou iakukuran amasan ma nemhsien us nimiruien, us nagelo me

ua naremha me, us narimnari me somame hamoauvehe naha tokwtakwuni us narimnari
me samame tuhapkuvehe, us niskaiien me, 39 us narimnari me fwe iranhs us narimnari

me fwe inharipw Imwei Nokur Houvamha, us narimnari me ssmome Kumwesan rino
kamhars ia neiai mine tiprans, ko iroha pam hapkuvehi raka mha kitaha ti nokeikeiien

sa Kumwesan ramo m kitaha ti nari ne ma samauvehe mho kuatia kitaha Iesu Kristo
Iarimanu sakitaha.

9

Noien sa Kumwesan rarfi narmama me savonhi ira
1 Jakani parhien ia namri Kristo iapkeikus mha. Iakamregi Nonimwin Ikinan fwe

ia rerik ma nagkiariien i iakamini ro niparhienien. 2 Rerik rarkwopir mamiss pik ia
napin me pam 3 ¥*ti soiou me narmama me nakur Isrel, ti nari na ma irsha hapkini mha
niparhienien ia Iesu Kristo. Irsha homwhen ia piak me ti nari ne ma ia nipwramaha
kimaha kwanakwus kuatia. Trini minus ko Kumwesan ruvehi raka iou ia ragi Kristo,
mo suatuk minraha hauvehe mho kuatia irsha min, mats iou rerik ragien a ma tuko
iaminha irs ia nirak. 4 ¥Nakur Isrel me naha, Kumwesan rinakwein iroha ma nipwnatin
me, mo pui pen nasoriien savanhi minraha, muvei pen nagkiariien me savenhi sa rinarihi
torini aknekin irsha, nans muvei pen Loa savenhi minraha, mine nafwakiien fwe ia
nimwa tapolen, mine promes me savanhi. 5*Kaha kupwan me savanraha irsha nsha
Epraham, Aesak, mine Jekop. Nana ia nipwran Kristo ruku pen ia kwonskwus savanraha.
In Kumwesan sa rasori ia narimnari me pam. Pwah nagnaginiien reven tukwe in ia nuk
nuk me. Oush, pwah ro iaminhi.

6 %ENiparhienien nakur Isrel me hapik hapkini mhs niparhienien ia Iesu Kristo, mata
ia noien naha ripko mha ma nagkiariien savei Kumwesan ruvemwei. lakani iaminhi
irs ti nari ne ma narmama me naha ia kwanskwus savai Isrel ripko mha irsha pam
naha Isrel parhien. 7 *Nana nermama me naha ia kwanakwus savai Epraham, ripko

mha irsha pam naha nipwnati Epraham me. Mats Kumwesan rimani pen ti Epraham
i ma, “Kwanakwus me saim tuhauku pen ia Aesak.” 8 ®Nipwrai nagkiariien nsha in
i ma nakwarhakwarha me samame hatui pehe ia nagse nipwrai isrmama ripko mha
iraha naha nipwnati Kumwesan me, moats nakwarhakwarha me samame hatui pehe
ia nagse promes savai Kumwesan kamavsini iroha ma kwanakwus me savai Epraham.
9%*Ro iaminha ira ti nari ns mo in i nafe Kumwesan rimani: “Ia napin atukwatukw nsha
takrarig pehe mwi ira nana Sera rinarahi raka narim riti isrman.”

10X Mata ripko mha in apa naha. Takagkiari mwi ia Repeka. In rarshi mwirmwir jekop
mine Isau. Tata savanrau na Aesak, kaha kupwan sakimaha. 11-12%*Mats napin mwirmwir
mi noha krouspwah ihi natuiien, nans rouspwah ihi noien nari riti ramasan us roraha,
Kumwesan ruvani pen raka ti Repeka i ma, “Narim sa rasori tro tukwini nari m narim
sa rouihi.” Nena nagkiariien nosha ramahatan amasan ms Kumwesan rarfi narmama
mamesi pen a natarigien savanhi mamakwein irsha, mats ripko mha ti noien me irsha
kamho. 13 ®*Ramwhen ia nagkiariien i kimarai pen ia Nokukus Ikinan rani ma, “Jekop
iakokeikei, mata Isau iakomwaki.”

14 Ro pen kitaha tsafni ira? Tsani ma noien savai Kumwesan ripkatukwatukw mha?
Rekam! Kitaha ko sapkini mha iaminha ira. 15> Mata fwe kupwan Kumwesan ragkiari m
Moses, mini ma,

“Trini minus iakokeikei ma takapi isrmama riti, takapi in,

trini minus iakokeikei ma tako ramasan m iarmama riti, nana tako ramasan min.”
16 %Ro pen satoni ma noien so Kumweson rarfi iormama ira rapwah nesi penien
nokeikeiien us niseseien savai isarmama, mats ramesi pen a napiien sovai Kumwesan.
17 %¥[a Nakukus Tkinan, Kumwesan rini pen ti Fero, kig savai nakur Ijip ma,
“lakimoauvehi uts ik ti nari kuatia a,

ma narmama tuhstoni niskaiien saiou ia niram, nsna mhoeni irapw naghik ia

tonemtana me pam.”

18 R0 pen satoni me Kumwesan ramesi pen a natarigien savenhi. Trini minua rokeikei
ma trapi isrmama riti, in trapi. Trini minus rokeikei ma tro isrmama riti kenkapwa
ruvehe miskai, in tro kenkapwa ruvehe miskai.

19 Mats kimiaha riti trini pehe tukw iou i ma: “Ma ro iaminhi irs, rafo Kumwesan rani
ihi ma noien sokitaha raraha? larmama riti riwan ko rinise nokwan.” 20 ¥Mata ik sini? 1k
isrmama a. Rafo ikamakwag raka ia nagkiariien savei Kumwesan iaminhi? Rerim trirhi
ro tekinari kino ia nise tiprona rarpwu muvehe miskai. Ko rini pen ti iarmama rino mo,
“Tkinafo mo iou iaminhi ira?” Rekom! 21 ®larmama sa ramo tekinari me ia nise tiprana
iaminhi, in rasori ia nise tipranas, mukuran nuvehiien nise tiprana riti mo tekinari karu
ira, riti savai nopin amasan, nana riti mwi savai wok auor a me.

22 Mata Kumwesan in mwi rino romwhen ia isrmama sa ramo tekinari ia nise tiprana.
In rino narmama nepwin ma trouraha irsha. Nona ia napin me in ramo natarigien
sovanhi ramopwamwis mameitenhi napin trarpwin noien arsha me sovenraha ma
normama tuhatoni niemaha savenhi. 23 ®¥In tro iaminha ire mo normama hatoni
nasoriien savenhi rasori pik anan, in truvei pen m narmama me i rinapi irsha, ssmome
in rimakupwan mapnapens ia niroha ma tuhauvehi nasoriien. 24 lakamagkiari ia kitaha i
narmama samame in rinakwein ia kitaha, ripko mha nakur Isrel apa mats narmama mwi
ripko mho iraha nokur Isrel. 25 Romwhen ia nagkiariien ss Kumwesan rimani ia nakukus
savai Profet Hosea, rani mo,

“Nermama me i ripko mha irsha narmama me saiou, takekwein irsha ma, ‘Ssiou me
narmama.’

Nona narmama me i iakinapwah nokeikeiien irsha fwe kupwan, takekwein irsha

¢ . . . 19K
ma, ‘Normama keikei me saiou.’
26 Nona rani mwi ma:
“ . . . . .
Ia kwopun atukwatukw naha kimani pen ti niroha i ma,

‘Ripko mha kimiaha narmama me saiou,’
tukskwein iroha ms, ‘Kumwesan sa ramiru nipwnatin me na kimiaha.’
27 Nana Profet Aesea ragkiari ia nokur Isrel ia nagkiariien i rani ms,
“Nori auar a ma nakur Isrel tuhapik remwhen ia nipakir ia nikare tasi,
mots tukuvehimiru a kwankwan nepwin,
28 ti nari na ma lerimanu tro pam akwauakw a
nafe naghin rimani mo tro ia takure tiprons i.”
29 Nona ramwhen ia nagkiariien i Profet Aesea rimani fwe kupwan ma:
“Iorimanu sa rauvehi niskaiien me pam rimauvehimiru kitaha me nepwin nakur Isrel.
Ma in rinapko mha iaminhi,

ko kitaha ssmwhen ia nakur Sotom
kitaha sauvauvehe raka mhanamwhen ia nakur Komora.”

”

Nakur Isrel me hapik hapkini mhas niparhienien ia Iesu Kristo

30 %*Ro pen kitaha tsafni ira? Narmama ripko mha iraha nakur Isrel hapkousari mha
ma tuhatukwatukw ia namri Kumwesan, mata ti nari na ms iraha hani niparhienien ia
lesu Kristo nena Kumwesan ro irsha hatukwatukw ia nanimen. 3! ®Mata nakur Isrel
housari pik ia suatuk savai nesi penien Loa ma iraha tuhatukwatukw ia namri Kumwesan,
mata irsha hapwah natukwatukwien. 32 *Ti nafe? Ti nari na ma irsha kamhousari pik
ma tuhatukwatukw ia namri Kumwesan ia noien me savenraha, mata hapkesi pen mha
suatuk savai nahatatsien. Iroha hanapati raka ia kerusterei so narmama kamhapati ire.
33 ¥Ramwhen ia nagkiariien i kimarai pen ia Nokukus Ikinan rani ms,
“Hatoni ro! lTakamamri keruaterei riti fwe Saeon so narmama tuhapati irs,

kapwier sa tro iroha hamwei,

nana isrmama sa rani niparhienien ir, in tripkauris mha.”

1 Piak me, ia rerik iakokeikei pik ma Kumwesan truvehimiru nakur Isrel, nans ia
napin me pam iakamofwaki tukwe. 2 Ilakeseni mo porhien irsha kamhagien pik ti
Kumwesan, mata noien savanraha ripkesi pen mha nukursnien. 3 Iakani iaminhi ira ti
nari na ma irsha hapkukuran amasan mha ma tuhafo mhauvehe mhatukwatukw ia namri
Kumwesan. Nana suatuk saveai natukwatukwien Kumwesan rinamri, in i nahatataien ia
lesuKristo, iraha hapkisiai mha irs, mata iroha kamhousari mas tuhamri atukw savenraha
riti, in i nesi penien Loa. 4 ®*Mata Kristo in rino sampam ia noien savai nesi penien
Loa ma nermama me pam samame kamhoni niparhienien ira haukursn nuveheien

mhatukwatukw ia namri Kumwesan.,
5%Moses ramagkiari ia natukwatukwien sa raku pen ti Loa ia nagkiariien i sa in rimarai

mao, “lormama sa ramo nagkiariien me savai Loa, in truvehi nimiruien ia nagkiariien
me noaha.” ¢ *Mata natukwatukwien sa raku pen ti nahatataien rani ma, “Rerimiaha
trapwah nirhiien nagkiariien i ma, ‘Sin treven fwe iranhs ia neiai’” muvehi Kristo
meiwaiu pehe? 7 “us ‘Sin treven fwe inharipw ia nipag so rameiwaiu nukunen riwen’”
muvehi raka Kristo ia reri nakur hauvamhs muvehi muts pehe? 8 Natukwatukwien
so raku pen ti nahatataien ripkini mha iaminha irs, mats rani ma, “Nagkiariien naha
ipaka tukw ik. In fwe ia torhum mine ia rerim.” In i nagkiariien i savai nahatatasien
kimaha iahamavisau irapw i. © Trini minus ikini irapw ia tarhum ma “Iesu in Ierimanu,”
nana mini niparhienien irs fwe imwas ia rerim ms Kumwesan rino in ratui mwi ia

nemhaien savanhi, nana Kumwesan truvehimiru ik. 10 Napin isrmama riti ruvehi
lesu ia rerin mini niparhienien irs, Kumwesan trini irapw in ms in ratukwatukw ia
nanimen. Nana in truvehimiru mwi isrmama sa rani irapw ia tarhun mo Iesu in Iarimanu
savanhi. 11®Ramwhen ia Nokukua Ikinan rani ma, “Narmama me pam samame kamhani
niparhienien ia iarmama naha, irsha tuhapkauris mha.” 12 ®Nagkiariien naha savai
narmama pam nari auar a ma ik iama Isrel us ripko mho ik iams Isrel. Iakani iaminhi
ira ti nari no ma Ierimanu kuatia a i ramarimanu ia narmama me pam, mamariari pen ia
namasanien savanhi m narmama ssmame kamhoakwein in. 13 ®*Ramwhen ia nagkiariien

i Nokukua Ikinan rani mo,
“Normama me pam samame kamhakwein ia naghi larimanu,

in truvehimiru iraha.”
14 Mata narmama tuhafo mhakwein ia Isrimanu trini minus hapkini mha niparhienien

ira? Nena tuhafo mhani niparhienien irs trini minus hapwoah niregiien navisauien sa
ramagkiari ira? Nons tuhafo mharegi trini minus isrmama riti savai navisauien riwan?
15%*Nana narmama tuhafo mhavisau trini minus Kumwesan rapwah narhi penien iraha?
Romwhen ia nagkiariien i kimarai pen ia Nokukus Ikinan rani ms,
“Ramasan pik anan napin narmama kamhasuvehe

mo tuhavisau nagkiariien amasan!”

16 ¥Mata ripko mha nakur Isrel me pam hamani niparhienien ia nagkiariien amasan
naha. Ramwhen ia nagkiariien savai Profet Aesea rani mas, “Iarimanu, narmama houihi
a hani niparhienien ia nagkiariien sakimaha.” 17 ®Ro pen nahatataien raku pen ia nari
kamregi, nena nari kamregi raku pen ia nagkiariien so kamavisau ia Kristo. 18 Mata
iakamares ma nokur Isrel hauvaregi raka nagkiariien nsha us rekam? Oush, hauvaregi.

Romwhen ia Nokukua Ikinan rani ms,
“Normama me pam hauvaregi raka rerinraha,

nagkiariien me savanraha hauvaven mhoneste tanamtsns me pam.”

19 Nono iakamares naresien riti mwi ma nakur Isrel hauvaukuran raka ua rekam? Oush,
hauvaukuran. Moses rimokupwan mini irapw nagkiariien i savei Kumwesan my,

“Iou tako ramasan m narmama nepwin ia tana apa iti,

kimiaha tihatoni mhamwaki irsha.
Tako ramasan m narmama nepwin hareirei nari,

kimiaha tihatoni niemaha rapi kimiaha.”
20 Nana Profet Aesea rini amasan mwi nagkiariien savei Kumwesan ma,
“Normama samame hapwah natuiien iou, hanatoni iou.

lakino pui pen iou m narmama ssmame hapwah naresien iou.”

21 Mata ia nakur Isrel Kumweson rani ma,
“Ia nopin ma pam iakavi atukw ragik ma takasitu ia narmama me i

somame kamharui nakwak, mamhani araha iou.”

11

Nakur Isrel kwankwan nepwin nsha ikin Kumwesan rimarfi irsha

1%Ro iaminhi ira iakamares ma parhien Kumwesan rimauvei pen tokutan m narmama
me savonhi? Rekam! Hatoni ro iou. Iou iama Isrel. Tou iakuku pen ia kwanakwus savai
Epraham mine kwanakwus savai Penjamin. 2 Kumwesan rinapwoah nuvei penien tokutan
m narmama me savanhi ssmame in ruvoukuran raka irsha fwe tui anan. Hisukuran ua
rekam nafe Nokukus Ikinan rani ia Profet Elaeja ia napin naha ramagkiari m Kumwesan
ti noien araha me somome nokur Isrel kamho? 3 *In rini ma,
“Ierimanu, irsha hanousi spune profet me saim,

mbhousi testesi nifata me saim.
Iou apa iakamars,

nana iroha hamemwur mwi ma tuhousi spune iou.”
4 XXMato Kumwesan rimani pen nafe ti Profet Elaeja? In rimoni ma,
“lakamakwtambhiri sknekin narman me sefen taosen irsha narmama me saiou.

Iraha hapkinimwi mha nukurhunraha mhasiai kumwesan eikus i Paal.”
5 ¥Nana romwhen a mwi ipwet mine nakur Isrel kwankwan nepwin naha ikin samame
Kumwesan rimarfi iroha ia namasanien savanhi. 6 ®¥In rimarfi iroha ia namasanien
savanhi, mata ripko mha ma rirfi iroha ti noien me ssmame irsha kamho. Trini minus

rirfi iraha ti noien me samame irsha kamho, nana namasanien ss trariari ira minraha
riwan romwhen ma ramaraku iraha ti wok savenraha.
7 %Ro pen, rafo? Nari noha nokur Isrel kamhatui, iroha hapwah natoniien. Mata

narmama samame Kumwesan rimoarfi iroha, irsha hatoni mhauvehi. Somame nsha
nepwin samame hapwoah natoniien, Kumwesan ro iroha kenkapwanraha ruvehe miskai.

8 Remwhen ia nagkiariien i kimarai pen ia Nokukus Ikinan rani mo,

“Kumwesan ro natarigien savanraha rapri meste pehe ipwet,
iraha ko hapkatoni mha mwi nari riti ia nanimenraha,
mhapwah mwi niregiien nari riti ia nokwareginraha.”

9 %Nans Kig Tevit rani ma,

“Pwah tepol sa irsha kamhani nari irs ruvehe mo kwankru sa trousi tarini irsha
mine net sa tuhavsausini pen irsha ira.

Pwah ruvehe mo noari sa tro iroha hamwei,
mine nari sa tro iraha hauvehi narpwinien ti noien arsha me savenraha.

10 Pwah nanimenraha rifws hapwah mwi natoniien nari.
Pwoh iraha haregi rarsha ia napin me romwhen ia isrmama ramikou ti takutan.”

Rigi nei Kumwesan riripin pen ia nipwren
11 ¥Ro pen iakamares ma nakur Isrel hanapati mhamwei ko hapkerer mha mwi?

Rekam, iroha haukuran narerien mwi. Mbata ti nari no ms irsha ho noien arsha
Kumwesan rauvehimiru narmama me ripko mha irsha nakur Isrel mas tro nakur Isrel

rerinraha revan ia namasanien nsha ma tuhauvehi savanraha. 12 Noien arsha so nakur
Isrel hano ro namasanien revan ia tanamtana me. Nimweiien sovonraha ro namasanien
revan ti narmama ripko mha irsha nakur Isrel. Ma ro iaminhi irs tukefo napin nakur
Isrel me pam tuhararig mwi ti Kumwesan? Kumwesan tro minraha namasanien rasori
mwi.

13 Tokwtakwuni iakamagkiari m kimiaha narmama ripko mha kimiaha nakur Isrel.
Iou aposol savai narmama ripko mha irsha nakur Isrel, ro pen iakegnagini wok i sa
Kumwesan rimauvei pehe miou. !4 Iakamo iaminhi ire ma tako iou me nepwin nakur

Isrel rerinraha revon ia namasanien i kamo m kimiaha nana mhokeikei ma tuhauvehi
savanraha, nona ia noien nsha takuvehimiru irsha nepwin. 15Ma noien i Kumwesan rino

morarki nakur Isrel ro narmama ia tanamtana me hauvehe mho in me nepwin, tukafo
napin in ripeki pehe mwi nakur Isrel? Noien naha trukus noien i narmama tuhstui mwi
ia nemhaien. 16 ®*Trini minua narmama hamri karen nikare bred savai naveginien vi ma
savai Kumwesan, nana bred papwis savei Kumwesan. Nona ia nagkiariien savai nei, trini
minua nukune nei savei Kumwesan, ragragin me mwi savai Kumwesan.

17 &*Mato koteftefi raka ragragi nei noha nepwin, nans kuvehi kimiaha, kimiaha
ragragi nei olif sa raprmin, kripin pen kimiaha ia tsmwhekinraha ma tihauvehi pari
namasanien savai nukune olif nsha. 18 ®Nana ro iaminhi irs roroha ms kimiaha
hiamafisuts ia kimiaha mamhats arsha ragragi olif nsha. Ma hiamafiauts ia kimiaha
iaminhi, rerimiaha tramrhi ms nukune nei ramskwmoni kimiaha, mata ripko mha
kimiaha ragragi nei tihokwmani nukune nei. 1° Rosi kimiaha riti trafisuts in mo,

“Kinateftefi raka rigi nei me nepwin kuvehi iou kripin iou ia tomwhekinraha.”
20 &Niparhienien kinateftefi raka iroha, ti nari na mos iroha hopweh nahatstaien ia

Kumwesan, mata ik ikamoarer ia toamwhekinraha ti nari no ms iakamahatats ira. Ro
iaminhi ira tikepwoh nofisutsien ik, moats tikamokeikei mehekir. 2! Trini minus

Kumwesan rinateftefi raka ragragi nei atukwatukw ti nari na ms hanapwah nahatataien,
in tratefi raka mwi ik ma ik ikopwah nahatataien.
22 %R0 pen satoni ma Kumwesan rukuran noien ramasan m narmama, mata rukuran

noien mwi roknekin minraha. In ramo roknekin m narmama samame hamamwei raka,
mata in ramo ramasan tukumiaha. Nona trini minus kimiaha hiamesi pen noien amasan

savanhi, in triripin mamo ramasan tukumiaha. Mata trini minus kimiaha hispwah noien
iaminha ira, nena in tratefi raka mwi kimiaha. 23 Nana trini minua nakur Isrel hararig
pehe mwi mhani niparhienien ia Iesu Kristo, nans Kumwesan triripin mwi irsha ia
nukunen, ti nari ne moe in rauvehi niskaiien ti noien iaminha ira. 24 Nipwrai nagkiariien i
ma kimiaha narmama ripko mha kimiaha nakur Isrel hismwhen ia rigi nei sprmin i olif sa
Kumwesan rinarai raka, nana miripin pen ia nei naha olif fwe ia namhien savenhi. Noien
naha ripko mha noien atukwatukw riti savai nei ti nuvehiien rigi nei apa riti miripin pen
ia nei apo riti. Mata nakur Isrel hamwhen ia rigi nei naha olif fwe ia namhien. Nana
tokwtakwuni rimaru me Kumwesan triripin mwi irsha ia nukunenraha atukwatukw.

Kumwesan truvehimiru nakur Isrel me pam

25 %*Piak me, nagkiariien parhien riti Kumwesan rinarkwafs i fwe kupwan iakokeikei

mo kimiaha tihaukuran, ti nari ne ma rorsha kimiaha hiamoafiouta ia kimiaha ma
hisukuran nari. Kumwesan rino nakur Isrel me nepwin kankapwanraha ruvehe miskai,

mata noien naha trapwsh nomakien ia napin me. Normama me ripko mha irsha nakur
Isrel ssmame tuhauvehe ti Kumwesan tuhamakeikei mhauvehe pam, nanas, noien naha
ramo nakur Isrel kankapwanraha riskai tro sampam. 26 ¥Nans kurirs irs, Kumwesan

truvehimiru pam nakur Isrel. Remwhen ia nagkiariien i kimarai pen ia Nokukus Ikinan
rani ma,
“Ioarmama sa truvehimiru narmama truku pen fwe Saeon.

In truvehi raka noien arsha savai kwanakwus me savai Jekop.”
27“Nana in i promes saiou tako minraha
ia napin naha takuvehi raka noien sraha me savenraha.”
28 Nokur Isrel hanapwah nagkiariien amasan savai Iesu Kristo, nana ro iaminhi ira

iroha homwhen ia narmama kamhamwaki Kumwesan. Nari naha ro iaminhi irs trasitu ia
kimiaha narmama ripko mha kimiaha nakur Isrel. Mata ti nari ne ms Kumwesan rimarfi

kaha kupwan me savenraha, ro pen in ramokeikei ihi irsha. 2° Ro iaminhi irs ti nari
na ma napin Kumwesan ruvarfi raka narmama, mariari ausr a narimnari me minraha,
ko ripkearari mha mwi ia natorigien sovenhi. 30 Kimiaha i narmama ripko mha kimiaha
nakur Isrel fwe kupwen hiamarui nakwai Kumwesan, mots takwtakwuni Kumwesan rapi
kimiaha ti nari na ma nakur Isrel hanarui nakwan. 31 1a noien a mwi naha, ti nari ns ma
Kumwesan rinapi kimiaha ipwet mine nana nakur Isrel kamharui nakwai Kumwesan, ro
pen Kumwesan trapi mwi irsha. 32 ¥*Narmama me pam kamharui nakwai Kumwesan.
Romwhen ma Kumwesan rarihi irsha kamhars ia kalapus. In ro iaminha ire ms in
rukuran napiien irsha pam.

Nagkiariien sampam kagnagini Kumwesan ira
33 Hatoni ro, nauts mine nukuranien mine natarigien savai Kumwesan haromwhenimw
pik!
Samatui nakiriien me savenhi mine suatuk me savanhi ko sapkata pam mha!
34 %“Sin rukuran nata puiien natarigien savai Kumwesan,
uo sin rukuran navshagien min?”

35 “Ua sin ruvauvei pen raka nari riti min ia napin riti
ma Kumwesan tramakeikei marpwin pen min?” larmama riti riwan!
36 ¥Ro jaminhi ira ti nari ne me Kumwesan rino narimnari me pam,
nans narimnari me pam kamhara ti nori ne ma niskaiien savenhi ramekwtomhiri
iraha,
narimnari me pam in rino mo savenbhi.
Pwah nagnaginiien revan tukwe in ia nuk nuk me. Oush, pwah ro iaminhi.

12

Pwah sauvei pen nimiruien sakitaha m Kumwesan
1%Piak me, ti nari ne mo Kumwesan rino narimnari me i ia napiien savenhi ro pen
iakamares skai m kimiaha ma tihamokeikei mhauvei pen nipwramiaha me min romwhen
ia nari riti sa ramiru mo ikinan i kauvei pen m Kumwesan ia tokure nifats rerin ramagien
tukwe. In i suatuk atukwatukw so tihafwaki m Kumwesan ira. 2 *Tihapwah nuvehiien
noien savai narmama ia tiprana i, mata pwoh Kumwesan ro natarigien sokimiaha ruvehe

moarmovi hiasehu ro ia noien akuas sakimiaha. Ma hio iaminha ira hisukuran nakiriien
noien me, mhatoni ma sa paku nsha nakwai Kumwesan, noien s ramasan, rerin ragien

tukwe, matukwatukw pam.

3 ¥Nona ti nori no mo Kumwesan rasitu ia nirak ia namasanien savenhi, iou iakani
pehe tukumiaha pam ma rerimiaha trapwah nirhiien mos kimiaha isrmama riti. Kimiaha
tihamoakeikei mhauvehi irapw natarigien sakimiaha, mhakiri ms ik nafe isrmama pwah
resi pen atukwatukw nahatsteien s Kumwesan rimauvei pehe mik rasori us rouihi.
4 ©Nipwrai iarmama niparparin me hapik, nena niparparin me naha savanraha wok
sopamsapa. > *Ramwhen a mwi kitaha sopik, mata kitaha ssmwhen ia nipwrai isarmama
kuatia, ti nari na ma kitaha samauvehe mho kuatia kitaha Kristo. Kitaha kuatia kuatia
samaripin pen ia kitaha me ramwhen ia niparpari nipwrai isrmama, 6 *mamhauvehi
niskaiien me sapamsapa resi pen namasanien so Kumwesan rinariari irs m kitaha. Ro

iaminhi ira kitaha tsamoakeikei mhauvehi niskaiien me nsha mhasitu ia kitaha me ira.
Trini minus isrmama riti rauvehi niskaiien ti nini irapwien nagkiariien sa raku pen ti

Kumwesan, pwah in rini irapw nagkiariien naha mesi pen nahatatsien savenhi. 7 Trini
minus isarmama riti rauvehi niskaiien ti no tukwiniien nari, pwah in ro tukwini nari.
Trini minua iormama riti rauvehi niskaiien ti nahatonien, pwah in rahaten. 8 *Trini
minus isrmama riti rauvehi niskaiien ti nuvehi utaien natarigien sovei isrmama, pwsh
in ruvehi uts. Trini minus iermama riti rauvehi niskaiien ti nariariien nauts, pwah in
rariari rasori. Trini minus isrmama riti rauvehi niskaiien ti niriien nakalasia me, pwah

in riri iroha misese tukwe. Trini minus isrmama riti rauvehi niskaiien ti nasituien ia
narmama, pwah in rasitu ia niraha ia rerin agien.

Nokeikeiien
9 %¥Pwoh nokeikeiien sokimiaha hiamokeikei narmama irs ro nokeikeiien parhien.

Tihamoakeikei mhamwaki noien sa rorsha, mhakwtomhiri aknekin noien so ramasan.
10 ¥Tihamokeikei mhokeikei kimiaha me romwhen ma kimiaha piavmiaha me, mhasiai
kimiaha me. 11 ®*Tihamakeikei mho wok savai Iarimenu sokitaha ia nopin me pam
romwhen ia napw rausk ia rerimiaha mhapwah napouien. 12 ®Rerimiaha tramokeikei
magien ia napin me ti nari na mo hiamamri pen oknekin natorigien sokimiaha ia
Kumwesan. Trini minus hisuvehi namisaien, tihamoakeikei mho natarigien sakimiaha
rapwamwis, nana mhafwaki ia nepin me. 13 ®*Trini minus nermama nepwin savai

Kumwesan savenraha narimnari riwan, tihamakeikei masitu ia niroha, mhats amasan
ispwispwis me samame kamhauvehe imwamiaha.

14 2Tihakwein amasan ia narmama samame kamhometa kimiaha. Tihakwein amasan
ia niroha, mhapwah nokwein arshaien ia niroha. 15 *Nopin normama kamhagien,

kimiaha mwi tihagien kimiaha minraha. Nons napin narmama rerinraha rapou, kimiaha
mwi tihasak kimiaha minraha. 16 ¥*Ramasan ma hiamara natarigien sakimiaha truvehe
mo kuatia. Tihapwoah nafisutsien ia kimiaha, mata tihoauvehi natorigien so reiwaiu.
Rerimiaha trapwah nirhiien ma kimiaha hisukuran pik nari.

17 %Trini minua isrmama riti ramo raraha ia kimiaha, tihapweh narpwinien noien
savanhi. Tihousari ma tiho noien sa narmama pam tuhatoni ms ramasan. 18 ®*Kimiaha
tihousari mho narimnari me pam samame hisukuran noien mo tihars ia namarinuien ia
napin me kimiaha narmama pam. 1 ®*Narmama keikei me, tihapwah narpwinien noien
oraha savai iarmama riti, mats tihapwah a pwah Kumwesan ruvei pen niemaha savanhi
min. lakani iaminhi irs ti nari ne me kimerai pen nagkiariien i ia Nekukus Ikinan rani
ma, “Iou takerpwin noien arsha savai narmama, niparhienien iou tako.” 2° *Mata tiho
iaminhi ira:

“Trini minua iarmama riti so ramemwaki ik nukumho rahi, tikamakeikei makwmani.
Trini minuas rekwakwa, tikamakeikei mhauvei pen nui min ronimwi.

Ia noien naha tiko in rauris pik anan.”

21 Tihapwah naseniien noien araha mo truvehi irapw niskaiien sakimiaha, mats ia noien

amasan tihauvehi irapw niskaiien savai noien araha.

13

Pwoh narmama pam hasiai narmama asori me ssmame kamharimanu

1 pwoh normama pam hasiai narmama asori me somome kamharimanu. Iakani
iaminhi ire ti nari ne ma narimanuien ruku pen apa ti Kumwesan, nans, narmama
me pam samame kamhorimonu Kumwesan rinamri irsha. 2 Ro iaminhi ira trini
minus isarmama riti rorui nakwai narmama kamharimanu, in rinarui nari ss Kumwesan
rimauvehi uta. Nona narmama samame kamho iaminha irs tukerpwin noien

aroha sovenraha. 3 ®*Narmama somome kamho noien amasan tuhshekir narmama
kamharimanu ti nofe? Mats narmama samame kamho noien arsha irsha naha tuhekir.
Tkokeikei ma tikapwah nehekirien ia isrmama ss ramarimanu? Tikamakeikei mo noien
amasan, nana in tragnagini ik tukwe. 4 ®*lakani iaminhi ira ti nari na me isrmama sa

ramarimanu in ramo tukwini nari m Kumwesan, mamo nari amasan ramasitu ia niram.
Mata trini minua ikamo noien araha, tikamakeikei mehekir ti nari na ma niskaiien sa in
rauvehi ti narpwinien noien araha ro niparhienien. lermama sa ramarimanu in ramo

tukwini nari m Kumwesan, mamarpwin noien araha me sovai narmama. Nona noien
naha ramahatan pen niemaha savei Kumwesan. > Ro pen kimiaha tihamakeikei mhasiai
narmama samame kamharimanu. Tihapko mha ti nari ne ma hiamhekir spa niemaha

sovai Kumwesan, mata tiho mwi ti nari na ma hisukuran ma in noien atukwatukw.
6 Ro iaminhi irs kimiaha hiamaraku pen mwi takis me, ti nori no ms narmama samome

kamharimoanu iraha narmama kamho tukwini nari m Kumwesan mamho wok savanhi.
7 %Kimiaha tihamoakeikei mhauvei pen m narmama me pam nafe savenraha. lTarmama

so rauvehi mane savai takis me sapamsops, tihamakeikei mharaku pen takis me nsha
min. Iasrmama so kamsiai, tthamakeikei mhasiai. Nons isrmama sa kamo nakwan,
tihamakeikei mho nakwan.
Kitaha tsamokeikei mhokeikei kitaha me
8 ¥Ripkamasan mha ma tiho kaon m narmama nepwin. Mata nari riti naha ikin sa

romwhen ia kaon sakimiaha tihamokeikei mho. In i kimiaha tihamokeikei mhokeikei
kimiaha me. Iakani iaminhi irs ti naori na ma isrmama sa ramokeikei pisvni in ramo

narimnari me pam Loa savai Kumwesan rani. ° Loa naha rani ma, “Tikepwah nakresien

pran savai isrmaps,” “Tikepwsh nousi spuneien isarmama,” “Tikepwah nakresien,”
“Rerim trapwah nakresien narimnari savai iarmama riti,”* nena Loa me nepwin mwi
naha ikin. Moats nagkiariien riti nsha in rauiui pam iraha, rani ms, “Tikamakeikei
mokeikei piam romwhen ikokeikei atukw a ik.” 10 ®*Trini minues isrmama riti rokeikei
piavni, ko ripko mha narshaien min. Ro pen isrmama sa ramokeikei narmama in ramo
narimnari me pam Loa savai Kumwesan rani.

11 %K imiaha tihamokeikei mho iaminha ira ti nari no ma hisukuran napin i samara ira
naha tokwtskwuni ma rino raka napin atukwatukw sa tihatui mhapwah mwi napriien.
lakani iaminhi irs ti nari na ma napin sa Kumwesan truvehimiru kitaha irs ruvouvehe
ipaka, in ipaka mwi mopi raka fwe kupwen napin sapkuvehe vi a mhani niparhienien
ia Iesu Kristo. 12 ®*Tripko mha tui napitavien ro sampam nana nukuraanien ruvehe. Ro
pen pwah saraka ia noien me savai napitavien nans mho noien me savei nukuraanien.
Noien me noha hamwhen ia karkahu isrmama rarkahu irs mo tukuahag nipwran ti
naruagenien. 13 ®Pwah kitaha so noien amasan me romwhen ia narmama samame
kamhaven ia nukuraanien. Tsapwoh noien lafet oarsha me, mhapwoh nsnimwiien
nanimwiien skai mhakona irs, mhapwah nakresien nipran, mhapwah noien nafe naghin
natarigien araha sakitaha rokeikei, mhapwsah navissien, nana reritaha tropwsh nirhi
arohaien kitaha me. 14®*Mata tiharkahu Iarimanu sokitaha Iesu Kristo romwhen karkahu
sokimiaha, nona rerimiaha tropwoh mwi nirhiien suatuk me nepwin savai noien arsha
savai nipwramiaha mo tiho nafe rokeikei.

14

Tukafo ia isarmama nahatataien savenhi ripkiskai mha

1 ¥Trini minua isrmama riti nahatataien savanhi ripkiskai mha ruvehe tukumiaha,
nana kimiaha tihamakeikei mhasevar ia rerimiaha tukwe, mats tihapwah navissien
kimiaha min ti natarigien me savenhi. 2 ®larmama riti rini niparhienien ma in rukuran
naniien naveginien me pam, mats isrmama riti mwi nahatstaien savanhi ripkiskai mha
in ramoni a naveginien ia namhien. 3 *Pwah iormama so rameni naveginien me pam
ropwah natoni arahaien isrmama so ripkeni mha naveginien me pam. Nons pwsh
iarmama s in ripkeni mha naveginien me pam ropwah niniien mas isrmama sa ramoani
naveginien me pam ramo noien arsha. In tropwah niniien iaminha irs ti nari na mo
Kumwesan rinasevar raka ia rerin ti isormama naha, minaseni raka in ruvehe tukwe in.
4 %1k nafe isrmama mo tikini me isrmama so ramo tukwini nari savai iormama apa riti

mwi rino noien arsha? Ia namri larimanu a savenhi in trarer us trimwei. Nana in trarer
ti nori na mo larimanu sovenhi rukuran noien ma in trarer.
5 %lormama riti ramakiri ma napin kuatia rops ia nopin me nepwin, mats isarmama

riti mwi ramakiri ma napin me pam homnamwhen a. Pwsh narmama kuatia kuatia
hatarig ia natarigien me savanraha ma sa paku naha ro niparhienien. ¢ lormama sa rerin
ramrhi ma napin kuatia rops ia napin nepwin, in ramo noien naha ma trisiai larimanu
sokitaha. Nenas isrmama so rameni noveginien me pam ramoni mo trisiai larimanu
sokitaha, ti nari ne ma in rani tanak m Kumwesan ti naveginien sonani. Nons isrmama
so ripkani mha naveginien me pam in mwi ramapwsh noniien ti nisiaiien Isrimonu
sokitaha, nens in mwi rani tanak m Kumwesoan ti naveginien senoni. 7 Iormama riti
ripkarimonu atukw mha ia nimiruien savenhi, nari ausr a ma in ramiru us in remha.
8 XTrini minus kitaha samamiru, nimiruien sokitaha in savai Iorimanu sakitaha. Nana
trini minuos kitaha semhs, nemhoien sakitaha in savai larimanu sakitaha. Ro iaminhi ira

trini minus samamiru us sauvamho, kitaha sovai Iarimanu sokitaha. 9 Kristo rimamha
mars matui mwi ti nari, ma in truvehe Isrimanu savai narmama sememe kamhamiru

mine somame hauvamha raka. 10 ¥Ro pen rafo ikamakiri noien savai piam ma rarsha?
Ua ik, rafo ikamats arsha piam? Kitaha pam tsarer ia nomri Kumwesan, in trakiri kitaha
ti noien me sokitaha. 1! Iakani iaminhi irs ti nari me na nagkiariien i kimarai pen ia
Nokukus Ikinan rani mo,
“Iou Iarimonu iakamiru, iakani niparhienien
ma narmama me pam tuhanimwi nukurhunraha ia nanimek,
nans narmama me pam tuhani irapw ma iou, iou Kumwesan.”

12 ©Nagkiariien noha nipwran ma kitaha pam tsamokeikei mhani irapw noien me
sokitaha ia namri Kumwesan.

13Ro iaminhi ira pwah kitaha sspwoh mwi nakiriien noien me sokitaha me ma roraha
mata pwah sauvehi natarigien riti so rani ma tsapwah noien nari riti ia napin riti sa tro
piavtaha riti rapati mimwei. 14 ®¥lou iakukuran amasan ms naveginien me pam hamasan
a ti noniien hapko mha isrmama riti romkemik ia namri Kumwesan. Iesu larimanu
sokitaha rasitu ia nirak mo iakuvehe mini niparhienien ia nari nsha. Mata trini minua
iarmama riti rerin rirhi ma nari riti romkemik ia namri Kumwesan, nari naha romkemik
atukw a tukwe in. 15 ®Napin iko piam riti riregi rarsha ti naveginien me samome
ikamani ramahaten pen ma ikinspwah narsien i sa ikamara irs mamo nokeikeiien.
Tikepwah noien ma nari ikimani trouraha piam riti ss Kristo rimamha tukwe. 16 *Nana
tikopwah noien ma nari ikatoni me ramasan a tukini arsha. 17 Nitats so Kumwesan
ramarimanu ira ripko mha in na naniien nari mine nsnimwiien nari, mata nitots nsha
in na natukwatukwien, mine namarinuien, mine nagienien sa Nanimwin Ikinan rauvei
pehe. 18 larmama so ramo tukwini nari m Kristo ia suatuk iaminha ire Kumwesan rerin
ramagien tukwe, nana narmama mwi haukuran niniien me noien savenhi ratukwatukw.

19 ¥Ro pen pwoah sousari ti noien sa ramemri nomarinuien mine narimnari me
samame tuhasitu ia kitaha ti nuvrhakinien kitaha me sauvehe mhauts. 20 *Tikapwsh
naseniien noveginien ssnam rouraha wok savei Kumwessn.  Naveginien me
pam hamasan a hopko mha isrmama riti romkemik ia nemri Kumweson, mots
ripkatukwatukw mha ma tiko piam rimwei ti naniien nari. 2! Ro iaminha irs ramasan
mo tikapwah naniien nusai nari us ikepwsh nanimwiien nanimwiien skai remwhen ia
waen ud noien nari riti mwi sa tro piam rapati mimwei.

22Nahatataien saim ti narimnari me naha ramasan mo tikskwtombhiri ramars a tukw ik
mine Kumwesan. Trini minus isrmama riti ramesi pen noien s in rukuran ma ramasan
a, mipkregi mha raraha tukwe, in rerin tragien. 23 ®Mata trini minus isrmama riti
natarigien savanhi ramo karu ti naveginien riti, nena in ramani, ramo noien arsha
ia namri Kumwesan, ti nari na ma in ramani naveginien naha, mata rapwah niniien
niparhienien irs ma ratukwatukw a mo tro iaminhi ira. Nofe naghin isrmama rapwah

niniien niparhienien irs ma ratukwatukw a ma tro, trini minus ramo, ramo noien arsha
ia nomri Kumwesan.

15

1 Kitaha nermama nahatotaien sokitaha riskai tsamokeikei mhasitu ia nsrmama
nahatataien savenraha rapwah niskaiien, mhavrani nari pompam me savanraha, nana

mhapwah navraniien ma reritaha tragien tukwe. 2 *Mato pwoah kitaha sousari mo
tso piavtaha me rerinraha ragien, mho ramasan minraha, mhauvrhakin irsha hauvehe
mhauta. 3 ®lakani iaminhi ira ti nari na mo Kristo ripkousari mha ma tro rerin apa
ragien. Romwhen ia nagkiariien i kimarai pen ia Nokukus Ikinan rani ma,

“Nini arahaien me narmama sapamsaps kamhani ia niram,

hauvehe mhamak ia nirak.”

4%Kitaha saukuran ma nagkiariien me pam samame kimarai pen ia Nokukus Ikinan fwe
kupwan kimarai pen iroha ma tuhavehag m kitaha ma tsamri pen oknekin natarigien

sokitaha ia Kumwesan. Kitaha saukuran noien noien naha ti nari na ma samarer aknekin
ia nopin me nana nagkiariien me savai Nokukus Ikinan kamhsuvehi uts natarigien

sokitaha.
5 Kumwesan apa ramasitu ia kitaha ma tsarer oknekin ia napin me, nans in apa

rauvehi uta natarigien sakitaha. Nona tokwtokwuni iakamares in mo trasitu ia kimiaha ia
natarigien sokimiaha ma truvehe mo kuatia romwhen ia noien savai Iesu Kristo. ¢ Nona
iakamares iaminha ira ma kimiaha pam rerimiaha rukuran nuveheien memwhen ia reri
iormama kuatia a ti nuvehi utaien naghi Kumwesan i in Kumweson mine Tata savai lesu

Kristo Isrimanu sokitaha.
7 %R0 pen ma piovtaha riti ruvehe tukumiaha tihasever ia rerimiaha tukwe romwhen

ia Kristo rinasever ia rerin tukumiaha napin hisuven tukwe in. Tiho iaminha irs
pwah narmama hauvehi uts naghi Kumwesan. 8 ®*lakani pehe tukumiaha i ma Kristo
rimauvehe isrmama sa ro tukwini nari m nokur Isrel* ma trahatan ms Kumweson in
niparhienien, nana ma tro promes me ssmame Kumwesan rino m kaha kupwen me savai
nakur Isrel hauvehe mho niparhienien. 9 *Nans in rimauvehe ma tro narmama ripko
mha irsha nakur Isrel hauvehi ute naghi Kumwesan ti napiien savenhi. Romwhen ia
nagkiariien i kimarai pen ia Nokukus Ikinan rani ma,

“Ro iaminhi irs takegnagini ik ia reri narmama ripko mha irsha nakur Isrel,

takani nipu muvehi uts naghim.”

10Nana in rani mwi ma:
“Kimiaha narmama me ripko mha kimiaha nakur Isrel tihagien kimiaha narmama me

savanhi.”
11 Nona rani mwi ma:
Kimiaha narmama me pam i ripko mha kimiaha nakur Isrel tihagnagini Kumwesan, t
kimiaha pam ia kwonakwus me pam tihauvei pen nagnaginiien min.”
12%Nans Profet Aesea rani mwi ma:
“Nuai nei riti trukwesar ia Jese muvehe, muts, marimanu ia narmama ripko mha irsha

nokur Isrel.
Narmama me naha tuhamri pen sknekin natarigien sovenraha irs.”

13 Kumwesan apa ramasitu ia kitaha ma tsamri pen aknekin natarigien sakitaha ira.
Nona takwtakwuni iakamares in ma tro rerimiaha ragien mapwiuan napin kimiaha hisni
niparhienien ia lesu Kristo. Iakamares ma in tro iaminha irs ma ia niskaiien sovai
Nanimwin Ikinan kimiaha hisukuran nuveheien mhaskai mwi ti namri pen sknekinien
natarigien sakimiaha ira.

Pol in aposol riti savai lesu Kristo

14 Piak me, iou iakukuran amasan moa nimiruien sokimiaha rukuar ia namasanien,
nana hiamauvehi nukursnien me pam, nans hisomwhen ti navehagien m kimiaha me.

15 Nagkiariien me nepwin ia nakukus i haknekin kwopti, moats iakstigase mirai pen m
kimiaha ma tako a pwah rerimiaha ramrhi. Ratukwatukw a ma takagkiari iaminha irs
ti nari na ma Kumwesan rimauvei pehe namasanien savanhi miou, 16 ®*muvehi ute iou
ira ma iou aposol riti savai Iesu Kristo¥ kerhi pen iou iakamevan ti narmama ripko mha
iraha nakur Isrel. Iou iakamowok remwhen ia pris riti, mamavisau irapw nagkiariien
amasan savai Kumwesan. Ramwhen ia pris rauvei pen narimnari me m Kumwesan ia
takure nifats, iou mwi iakauvei pen nari riti min. Nori naha iakauvei pen m Kumwesan
in i narmama ripko mha irsha nakur Isrel. Nonas iakokeikei ma Nonimwin Ikinan tro irsha
hauvehe mhamher, mho ikinan i, nans Kumwesan rerin tragien ti nuvehiien irsha.

